
. . MATYU
Temani Kaiéle MATYU-ni Turum Bukele

TEMANI KAIELE
Matyu, Mak, LLuk, Jon Kene, Enini

Turing Bukma

Buk Akumanga Ung-Pulu Mare

Yesos-nga temanelendu “temani kaiéle” nilimulaliinga
ung-pulele Mak 1:1 molemu. Yi angere-ni Yesos mana-
mania omba molupa kene tepa andupa mulurum mele
temanele bukna turing. ‘Mak-ni buk te ui turum. Matyu
LLuk-seleni penga buk-sele turingli. Jon-ni aima penga
buk te turum.” niku piliilimili. Mak-ni turum bukele
gar-sipa mele, Matyu LLuk-seleni turingli buk-sele sulu
mele. Buk yupuku kanumanga temanima kene ungma kene
molemu mele tilu-sipa. Akiliinga-pe Jon-ni numanale-ni
piliipaliinga bukna turum mele lupa. Yunu-ni turum bukna
temani molemadle sika Yesos-nga temaneleko akiliinga-pe
yi yupuku-ni temani pulele turingima yunu-ni naa topa,
Yesos-ni nirim ung pulele Jon yunu-ni mindi turum, yi
yupuku-ni naa turing. Yi angere akuma-ni bukma walu-
siku naa turing. Enini lupa-lupa ‘Yesos mulurum mele kene
ung-mani sipa ung-bo tunjurum ungma kene yambuma-
ni piliikku kene numanale-ni apuruku piliiku teangi.” niku
temanima piliiku apuruku bukna turing.

Matyu kene Jon-sele mindi Yesos lumbili anduli yisele
molkulu Yesos pulu monjupa yunga kongunale andupa
tirim kene wasie anduring, yunu-ni tirim mele sumbi siku
kanukulu, nirim ungma sumbi sikulu piliiringli. ‘Buk Mak
yi Mak-ni sika buk turum lem Yesos lumbili andurum yi
Pita-ni temani topa sirim-ma piliipaliinga bukna turum.’
niku piliilimili. Yambu mare-ni piliiku kene ‘Matyu LLuk-
seleni Mak-ni ui turum bukele kanukulu kene mare manda
lekulu turinglinje.’” niku piliillimili. LLuk yunu piliipa
kungnjuli pili yi-doktale molupa kene, Yesos molupa andupa
tirim mele yunu andupa walsipa piliipa, temani pulele
mimi-sipa piliipa bukna turum (Kollosi 4:14, LLuk 1:1-4).

Yesos yunu sika Pulu Yili-nga kandi Malale akiliinga-
pe yunu mana-yi molumbandu miring yambumanga anda-
kolepalima Matyu LLuk-seleni temani bukna tokulu (Matyu
1:1-17, LLuk 3:23-37); yunu miring mele temanele yi
kanusele-ni mindi turingliko.

Ung te kamu piliani: Yi tale mola yupuku-ni temani tiluele
turing kene kanuku kene, akuma pali mimi-siku kanuku
kene laye lupa-lupa turing mele kanui.

Ya ung-pulele pora nikem.

. . MATYU
Temani Kaiéle MATYU-ni Turum Bukele

Buk Ilinga Ung-Pulu Mare

Ung-pulu mare ilinga buk-gomu 1 molemu.

Bi Matyu-nga ung-pulele “Auliele-ni we sirimele”. Yunu
Rom-gapman Kku-moni-takis liinjili yili mulupili Yesos-ni
yunundu “Na lumbili ui.” nirim. Yunga bi te LLipai (Mak
2:14,15, LLuk 5:27-29). Yunu-ni buk Matyu sika turum
nimba para silimu ung te bukeliinga sukundu naa nimba
molemu. AKkiliinga-pe kérunga-ui piliipa kungnjuli pirim
yambu mare-ni piliiku kene ‘Matyu-ni sika buk ili turum.’
niku piliiringeliinga ekupu kepe aku-sipu nimbu piliilimulu.

Matyu-ni Yesos-nga temanele bukna tombandu ‘Pulu Yili-
ni yunga yambumandu “Walse enini nokupa konjumba
yi-nuim te enini mulungina liipu mundumbu.” nimba,
ui nimba panjipa makoé turum yili, akili eninga ungna
“Kraisele” niring, Yesos yunu yi kanili omba mulurum
mele Isrel-yambuma-ni aima piliiku kene “Yunu sika yi
Krais akili.” niku tondulu munduku piliangi.” nimba,
Yesos-nga temanele tombandu yi-nuim Krais kanili penga
omba molupa temba mele ui Yesos mana-mania omba naa
mulupili ui niku siring mele Yesos-ni omba molupa tirim
temanima wale pulele topa sirim. Penga wendu ombd mele
ui niku siku bukna turing ung mare Matyu-ni mindi nimba
sirim (Matyu 1:22-23, 2:15,17-18,23, 4:14-16, 8:17, 12:17-
21, 13:35, 27:9-10). “Yi nuim king Depit-ni kalupa liirim
yili” wale pulele bukna turumko, akiliinga pulele tilu-sipa.
Pulu Yili yi nuim kingele molumbadliinga ung pulele bukna

turumko. o
Yesos-ni ung-mani sirim pulele bukna turum (Matyu

kolomong-auli 5-7 pali, 10 pali, 13 pali, 18 pali, 24-25 pali).
Ung-pulu mare buk ambulkunaliinga alsena i-sipa mele
molemu kanui: “23. Krais”, “32.1. Pikinini Bilong Devit”,
“32.2. Pikinini Bilong God”, “32.3. Pikinini Bilong Man”,
“20. kingdom”.
Ya ung-pulele pora nikem.

1:1—4:16 Yesos Mana Molumba Urum
Mele Temanele

1:1-17 Yesos Krais Kalku Liiring Yambumanga Bimanga
Temanele

1,Isrel-yambumanga ui-pulu-pulu anda-kolepa, Eprayam
kene penga yandupa ,eninga yi nuim king auli, Depit kene
elsele-ni Yesos Krais kalku liiringli mele i-sipa:

2 Eprayam-ni Aisak mirim;

Aisak-ni Jekop mirim;

Jekop-ni Juda kene Juda-nga anginipilima kene mirim;
3Juda-ni Péres kene Sera kene mirim, yi kanuselenga anum
Tema;

Péres-ni Esron mirim;

Esron-ni Ram mirim;

4 Ram-ni Aminadap mirim;

Aminadap-ni Nason mirim;

Nason-ni Sallimon mirim;

5 Sallimon-ni Boas mirim, Boas yunga anum Reap;
Boas-ni Opet mirim, Opet yunga anum Rut;
Opet-ni Jesi mirim;

6 Jesi-ni Yi Nuim King Depit mirim.

Depit-ni Sollomon mirim. Sollomon-nga anum ui
Yuraya-nga ambu-minele mulurum. Penga Depit-ni ambu
kanili numanu monjupa Yuraya topa konjupa ambale
yunu liirim.

7 Sollomon-ni Riapoam mirim;
Riapoam-ni Apaya mirim;
Apaya-ni Eta mirim;

8 Eta-ni Josipat mirim;
Josipat-ni Joram mirim;
Joram-ni Asaya mirim;

9 Asaya-ni Jotam mirim;
Jotam-ni Eyas mirim;
Eyas-ni Esikaya mirim;

10 Esikaya-ni Manasa mirim;
Manasa-ni Emos mirim;
Emos-ni Josaya mirim;

11 Josaya-ni Jekonaya kene yunga anginipilima kene mirim.

Josaya kulupili yunga malupili molangi ele-tu yambuma
Isrel-yambuma-kene oku ele teku kene toku munduku,
Isrel-yambu pulele ka siku eninga kolea-auli Bapillon
meku puring.

12 Ka siku meku puring kene penga
Jekonaya-ni Sialtel mirim;
Sialtel-ni Serapapel mirim;
13 Serapapel-ni Apayat mirim;
Apayat-ni Ellayakim mirim;
Ellayakim-ni Eso mirim;

14 Eso-ni Sedok mirim;
Sedok-ni Ekim mirim;
Ekim-ni Ellayat mirim;

15 Ellayat-ni Elliesa mirim;
Elliesa-ni Matan mirim;
Matan-ni Jekop mirim;

16 Jekop-ni Josep mirim.

Josep Maria yi-min. Josep-ni Maria ui naa liipili Maria
yunu kangambula oluna monjupa mulurum. Penga
ambu-yisele muluringli kene Maria-ni Yesos mirim.

(Pulu Yili-ni “Enini nokupa konjumba yi-nuim te liipu
mundumbu.” ui nimba maké turum yili penga Yesos yi
akili omba mulurumeliinga, yunga bi te wasie siku kene

‘Kraisele’ niringko.

17 Eprayam kene Eprayam-ni yandupa-yandupa kalupa
liipa Depit kalupa liipa tirim yima ,Yesos-nga, anda-
kolepa malapunga tale muluring. Penga Depit-ni yandupa-
yandupa ui Bapillon yambuma-ni Juda-yambu mare ka siku
kolea Bapillon anju naa meku pangi kalupa liirim anda-
kolepa malapunga tale-ko muluring. Juda-yambu mare
ka siku kolea Bapillon meku puring kene penga yandupa-
yandupa yi-nuim Kraisele kalku liiring kene yi malapunga
tale-ko muluring.

1:18-25 Pulu Yili-nga Minéle-ni Maria-nga Oluna Kang Te
Munjunjurum, Maria-ni Yesos Krais Mirim Temanele

18 Yesos, Pulu Yili-ni “Enini nokupa konjumba yi te liipu
mundumbu.” ui nimba maké turum yi-nuim Kraisele, yunu
miring temanele i-sipa mele:

Yunga anum Maria-nga pulu lirim yambuma-ni “Maria
Josep-ni liipili.” niku kérunga niringeliinga-pe ui Josep
wasie tiluna naa piangli Mini Kake Tiliele-ni Maria yunga
oluna kangambula te munjunjurumele Maria yunu piliirim.

19 Kanu-kene yunga yi Josep yunu yi sumbi-niliele mu-
lurumeliinga Maria kangambula munjurumele piliipa kene
‘Maria pipili naa kulupili.” nimba ‘Yambu pulele molangi
yunu timu mele nimbu para naa sipu yu-yunu molumba
kene kiyang nimbu we “Kamu pui.” niambu.” nimba
piliirim.

20Josep aku-sipa numanu liipa mundupa mulupili Auliele-
nga angkella te-ni Josep uru-kumbu sipa kene nimba mele:
“Josep, yi nuim king Depit-ni kalupa liirim yili, Mini
Kake Tiliele-ni Maria ulu te tirimeliinga yu kangambula
monjulemu akiliinga nu-ni yu liinindu pipili naa kolkunu,
lii.”  nirim.,

21 “Yu kang te membd. Kang kanili-ni yunga yam-
buma ‘Eninga numanuna ulu-pulu-kis telemelema pipili
molemeldliinga mindili nungi.” nimba enini tepa liipa,
mindili nolkemela kupulanum-na wendu liipa, yunu-kene
wasie molku kunjingi kupulanum-na liipa monjumbaliinga
yunga bi lekunu “Yesos” niani.” nirim.

22 Aku-sipa wendu urum ulumanga pali kérunga-ui Pulu
Yili-ni “Ninjui!” nimba ung nimba sirimuma piliipa yam-
buma nimba sirim yi te-ni ulu mare penga wendu omba ui
nirim mele kamu wendu urum. Akili i-sipa mele:

23 “Piliai.
Ambu-wenipu te-ni kangambula monjupa kene
kang te membaA.
Kanu-kene yunga bi leku “Imanuel” ningi.” Asaya 7:14
nirim. Bi ilinga ung-pulele ‘Pulu Yili oliu-kene molemu’.
24TJosep uru pepa makiliipa kene Auliele-nga angkellale-ni
nirim mele piliipa liipa tepa kene ambale liirim.

25 Akiliinga-pe yu kangambulale ui naa mipili tiluna
naa piringli. Penga Maria-ni kangale mirim kene Josep-ni
kangale bi lepa “Yesos” nirim.

2

2:1-12 Piliipa Kungnjuli Pili Yi Mare Yesos Oku Kanuring
Temanele

1 Erot yunu kolea Judia distrik yambumanga yi nuim
kingele mulupili Maria-ni kolea Judia, Betelliem taon-na
Yesos mirim. Ena kanumanga ena ola ulikundu piliipa
kungnjuli pili yi mare taki-taki kombukantupuna ‘ulu-pulu
mare wendu ombdnje?’ niku mimi-siku kanuku muluring
yima kolea-auli Jerusallem oku kene niku mele:

2 “Juda-yambumanga yi nuim king molumba kang miring
akili tena molemuye? Oliu ena ola ulikundu molupu
kene yi te yi nuim king molumba miringele liipa ora
sili kombukantupale pulu-pulu wendu omba angiliirim-
na kanupu kene, yu popu topu bhi paka tonjumulundu
okomulu.” niring.

3Yi nuim king Erot-ni ung ili piliipa kene ‘Yi te yu alko
topa king molumba lam.” nimba piliipa kene yu mini-
wale mundurum, Jerusallem yambuma pali mini-waleko
munduring.

4 Kanu-kene yu-ni Juda-yambumanga Pulu Yili popu
tunjuring yi-aulima pali kene Pulu Yili-nga ung-manimanga
puluma piliiku ung-bo tunjuring yima pali kene “Sukundu
wai.” nimba kene enini walsipa piliipa kene nimba
mele: “Pulu Yili-ni ‘Enini nokupa konjumba yi te liipu

mundumbu.” nimba maké turum yi-nuim Kraisele tena
mingélendu niringiye?” nirim.

5 Enini yunundu niku mele: “Kolea Judia distrik sukundu
Betelliem taon-na yu mingi. Pulu Yili-ni “Ninjui!” nimba
ung nimba sirimuma piliipa yambuma nimba sirim yi
Maika-ni, penga aku-sipa wendu omba mele ui buk turum

akuna molemu kanili. Yu-ni nimba mele:
6 “Betelliem, Juda koleana lelemu kolea te,

yu kolea Juda sukundu kolea-aulimanga
yu kolea kepe auli te-ko.
Yunga sukundu yi-nuim auli te wendu omb4,
yi akili-ni nanga Isrel-yambumanga
kung-sipsip tdpu-yili molupa enini nokumba.” Maika 5:2
nirim kanili.” niring.

7 Kanu-kene we-yambuma naa kanuku piliiku molangi
Erot-ni piliipa kungnjuli pili yima “Wai.” nimba kombukan-
tupale pulu-pulu wendu omba angiliirim enale walsipa
piliirim kene yunundu niku siring mele

8 piliipa kene eninindu nimba mele: “Eni Betelliem puku
kangale mimi-siku koro-pai! Kanuku liiku kene na oku niku
sai. Na kepe yu ombu popu topu bi paka tonjambu.” nirim.

9 Kingele-ni aku-sipa nirim piliiku kene enini kelku puku
kano-puring.

Kanu-kene ena ola ulikundu molku kene kombukantupu
kanuringele enini puringna kumbi-lepa pumba pupa kene
kangale mulurum lku-imuna pupa ola angiliirim.

10 Enini kombukantupale kanuku kene numanu aima
lakuku siring.

11 Lkuna lkundu puku kene kangale kene anum Maria
kene muluringlina puku kanuku liiring. Kanuku kene
kangalenga kumbi-kerina koporungu languku ma kanuku
kene yu popu toku bi paka tunjuring. Bi paka tonjuku kene
enini wale meku uringma apisiku méle kaima wendu liiku
yu siring. Ku-gollu talse kene, paura kalemele kene mura
tuli paura akiliinga te kene, kopungu-wel aima mura tuli te
kene, méle akuma yu siring.

12 Kanu-kene Pulu Yili-ni enini uru-kumbu sipa kene
eninindu nimba mele: “Eni Erot molemuna kelku pu naa
pai, molu!” nirim piliiku kene enini kupulanum tenga-lupa
oku lkundu puring.

2:13-15 Josep-ni Anum Mdlusele Kolea Isip Memba Kowa
Purum Temanele
13 Kanu-kene piliipa kungnjuli pili yima kelku puring kene
Auliele-nga angkella te-ni Josep uru-kumbu sipa kene nimba
mele: “Yi nuim king Erot-ni nondupa yunga ami-yimandu

‘Kangale koruku toku konju-pai!” nimb4a akiliinga nu ola
molkunu kangale kene anum kene liikunu mekunu kolea
Isip-ndu takara toku puku molu-pai. Ne anju molku kene,
penga na-ni ‘Kelku yandu wai.’ nimbu kene wangi. Ui
molu.” nirim.

14 Aku nirim-na piliipa kene Josep ola molupa sumbulsuli
anum-malusele liipa memba Isip-ndu purum.

15 ‘Erot kolumba kene kelepu lkundu pumuld.’” niku ui
Isip anju muluring. Aku tiringeliinga Pulu Yili-ni “Ninjui!”
nimba ung nimba sirimuma piliipa yambuma nimba sirim
yi Osia,-ni ulu te penga wendu omb4 ui nirim mele kamu
wendu urum. AKili i-sipa mele:

“Pulu Yili-ni nimba mele:
‘Nanga kangale “Kolea Isip munduku kelkunu

) wendu ui.” nirindu.’ nirim.” .. Osia 11:1
nimba yi ,Osia, kanili-ni aku-sipa nirim kanili.

2:16-18 Yi Nuim King Erot-ni Betelliem Kang-Pamema
Topa Kunjurum Temanele

16 Kanu-kene anum lapasele Yesos wasie Isip puku
molangi, piliipa kungnjuli pili yima-ni Erot yunu liiku lu
siring mele piliipa kene Erot yu-ni arerembi aima lakupa
kulurum. Arerembi kolupa kene ami-yi marendu nimba
mele: “Betelliem taonale kene Betelliem nondupa lelemu
kolea kanumanga puku kang punie tale omba puli kangma
kene punie tale naa pora nili kangma kene pali koruku toku
konju-pai!” nirim. Kombukantupu kanuku piliipa kungn-
juli pili yima-ni kombukantupale pulu monjupa wendu
omba angiliirim enale yunundu niku siring mele piliipa
kene punie aku-sipa nirim.

17 Aku-sipa tirimeliinga kérunga-ui Pulu Yili-ni “Ninjui!”
nimba ung nimba sirimuma piliipa yambuma nimba sirim
yi Jeremaya-ni ulu te penga wendu ombd nimba ui nirim

mele wendu urum.
18 Yu-ni nimba mele: o
“Enini kolea Rama sukundu ung te piliiring;

kola tiring piliiring akili,
yambu kolemele kene kola telemele mele
kola aku-siku tiring piliiring.
Ambu Resel-ni yunga kangambulamanga kola tirim.
Yu ‘Numanu waengu nipili.” niku kene
tiringeliinga-pe ‘Naa piliimbu.” nimba
yunga kangambulama kolku pora siring,
te naa mulurum akiliinga
yu kondu kolupa
kola tepa mindi mulurum.” Jeremaya 31:15
nimba Jeremaya-ni ui aku-sipa nirim kanili.

2:19-23 Josep-ni Anum Madlusele Kelepa Kolea Isrel-ndu
Yandu Memba Urum Temanele

19 Penga Erot kulurum kene Auliele-nga angkella te-ni
Josep kolea Isip mulupili uru-kumbu sipa kene nimba mele:

20 “ ‘Kangale toku konjangi koro-pai.’ nirim yili kulu-
rumeliinga ola molkunu anum madlu-sele liiku mekunu
kolea Isrel-ndu kelkunu pui.” nirim kene-na

21 piliipa kene yu ola molupa anum madlu-sele liipa
memba Isrel-ndu purum.

22 Akiliinga-pe Akelles yunga lapa Erot alko topa yi nuim
kingele molupa kolea Judia distrik nukurum akili piliipa
kene Josep yu kanuna alsupa pumbandu mundu-mong
tirim. Kanu-kene Pulu Yili-ni uru-kumbu sipa kene nimba
mele: “Marena tungi akiliinga akuna naa pui.” nimba
yunundu lip-lipi turum kene yu kelepa kolea Gallalli distrik
pupa

23 akuna lirim Nasaret taon-na pupa mulurum-na Pulu
Yili-ni “Ninjai!” nimba ung nimba sirimuma piliiku yam-
buma niku siring yima-ni , Yesos-kene, ulu te penga wendu
omb4d niku ui niring mele kamu wendu urum. Enini niku
mele:

“Yambuma-ni yu bi leku
‘Yu Nasaret taon yi te.” ningi.”
niring kanili.

3

3:1-12 No-Liinjili Jon-ni Numanu Topele Turing Yambuma
No Liinjirim Temanele

1,Yesos Nasaret taon-na we mulupili, No-Liinjili Jon omba

kolea Judia distrik sukundu kolea-wakana ele-ung nimba

kene nimba mele: ]
2 “Pulu Yili yi nuim kingele molumba enale nondupa

wendu ombd tekemaliinga eninga ulu-pulu-kis tiring nu-
manuna pelemuma munduku kelku numanu topele tai.”
nirim.

3Yi kanili ,ui naa mulupili aima kérunga-ui, Pulu Yili-
ni “Ninjui!” nimba ung nimba sirimuma piliipa yambuma
nimba sirim yi Asaya-ni Pulu Yili-nga ung te nimba sipa buk
turum. Ung kanili i-sipa mele:
“Kolea-wakana yambu tenga kerina ung te nimba mele:
“Auliele omba kupulanumele teku mimi tenjai.

Yu ombd kupulanum keluma
toku sumbi sai.” nikem.” Asaya 40:3

nirim. ,Jon-ni aima penga temba mele Asaya-ni ui aku-sipa
nimba panjipa buk turum.,

4 Jon yu kung-kemel dili-ni tili wale-pakuli te pakupa,
kung kiluele-ni tili kamirika te topa kene, kuli-kumba kene
pillim-n6ma kene langi akusele mindi nomba mulurum.

5 Kanu-kene kolea-auli Jerusallem yambuma kene
Jerusallem lirim kolea Judia distrik pali yambuma kene
kolea Jodan pali yambuma kene yi kanili mulurumna puku
kene,

6 no Jodan sukundu puku kene ulu-pulu-kis tiringma niku
para siring kene yu-ni enini no liinjirim.

7 Yu-ni ,Juda-yambumanga vyi-auli, Perisima kene
Sadusima kene yi pulele no liingindu uring kanupa kene,
enini ung-mura sipa nimba mele:

“GoOlu topa yambuma tepa kis-sili wambiyelenga waluma,
Pulu Yili arerembi kolumba enaliinga nae-ni “Eni takara
toku pai.” nim-na enini ‘Pulu Yili-ni naa tepa Kkis-sipili.’
niku ‘No liimuld.” niku okumeleye?

8 Eni sumbi-siku molku, ulu kaima mindi teku mulungi
kene eni ulu-pulu-kis tiringma aima sika munduku kelku
numanu topele tungi mele mokeringa lemba.

9 “Oliu anda-kolepa Eprayam-ni kalupa liirimuma
molemulaliinga yambu kaima molemulu.” niku aku-
siku niku naa piliai. Na-ni eni nimbu siker: “Pulu Yili-ni
ku-muld imandu “Eprayam-ni kalupa liirim yambuma au
talangi.” nilkanje ku-muluma Eprayam-ni kalupa liirim
yambuma molkemela.” niker. Eni Eprayam-ni kalupa
liirim yambuma molemeldliinga ulu te naa telemu.

10 “Unji peki tomba luli Pulu Yili-ni kérunga unji-puluna
ambulupa ola liipa molemu. Unji-mong kai naa tombama
yu-ni peki topa kene tepina kalomba.

11 Ulu-pulu-kisima kanuku kis pililku numanu topele
tolemele yambuma na-ni sika no liinjiliu. Akiliinga-pe yi
te aelepa ombdle yu-ni ,Pulu Yili-nga, Mini Kake Tiliele
kene tepéle kene eni liinjimba ,liingi,, Na kene aelepa
omb4 yi ili yunga tondulale aima olandupa, nanga tondulale
aima mania-kilia. Na yunu-kene kapula mdélu. Yambu-
aulimanga kongun kis tili kendemande-yambuma-ni sika
eninga aulimanga kongun kisima tinjingindu kimbu-suma
wendu liinjilimele akiliinga-pe na-kene aelepa ombdliinga
kimbu-su wendu liinjimbu kongun kanili aima olandupa
mele na-ni kapula naa tenjilka, ,na yi aima kisele,.

12 “Yu-ni yunga rais-wit apuruli apulu-pokale ambulupa
kene yunga rais-wit monguma kene rais-wit kiluma kene
apurumbandu molemu. Yunga rais-wit apuruli polale tepa
mimi tembandu rais-witma pali apurupa wendu liipa kene
monguma liipa rais-wit nosilimu lkuna ‘Lipili’ nimba

nosimbandu lku liipa nosupa, penga kiluma liipa maku
topa tepi naa kumbulupa nomba pepa mindi pulimuna
kalomba.” nirim.

3:13-17 Jon-ni Yesos No Liinjirim Temanele

13 Jon-ni yambuma no liinjipa mulurum, kene Yesos
kolea Gallalli distrik mundupa kelepa kene, ‘Jon-ni yu
no liinjipili.” nimba Jon no-Jodan kéluna mulurumna yu
purum.

14 Urum kene Jon-ni nimba mele: “Akili aima mélu. Na-ni
nu nambi-sipu no liinjambu nikunu nikinuye? Nu-ni na no
liinjilkenanje kapula.” nirim.

15 Akiliinga-pe Yesos-ni pundu topa nimba mele: “Molu.
Ulu kake tili uluma pali kapula tipili akiliinga niker mele ti.”
nirim. Kanu-kene Jon-ni “Kapula.” nimba yu no liinjirim.

16 Yesos no liipa pora sipa kene nona sumbi-sipa wendu
urum. Wendu omba urum kene muléle takape nimba
anju-yandu purum, Pulu Yili-nga Minéle, kera-waembonu
mele, mania omba Yesos mulurumna pupa ,kangina, ola

mulurum kanurum. )
17 Kanu-kene mulina ola ung te wendu omba kene nimba

mele: “Ili nanga numanu monjuliu kangale. Yunu-kene
numanu siliu.” nirim.

4

4:1-11 Kurumanga Nuim Seten-ni Yesos Kundi Turum
Temanele

1Yesos ,no liirim kene Pulu Yili-nga Minéle yu-kene omba

molupa kene,, Minéle yu-ni ‘,Kurumanga nuim, depollale-

ni yu kundi tupili.’ nimba Yesos kolea-wakana memba
purum.

2 Akuna Yesos kaliimbu te kéru tale mele langi naa nuli
we molupa pirim kene yu engle-ni kolupa mulurum.

3 Kanu-kene kundi tuli ,kuru Seten, omba kene yundu
nimba mele: “Nu Pulu Yili-nga Mélale lem ku-mulu ima
‘Pllawa kaluli au talupili.’ ni.” nirim.

4 Akiliinga-pe yu-ni pundu topa kene nimba mele: “Pulu
Yili-nga bukele-ni nimba mele:

‘Langima-ni mindi yambuma kona mululi ulu-pulele
naa silimu.
Pulu Yili-ni ung nilimuma pali
piliiku liiku teku mulungi kene
kona mululi ulu-pulele liingi.’ Ung-Manima 8:3
nimba molemu.” nirim.

5 Kanu-kene depollale-ni Yesos liipa kolea-auli Jerusallem,

akilindu ‘kolea-auli kake tili’ niliele, akuna memba pupa,

Pulu Yili popu toku kaluring lku-temboll imuna memba,
aima ola pupa monjupa kene,

6 yundu nimba mele: “Nu Pulu Yili-nga Malale lem nu
tepa liimba akiliinga pu-nikunu mania pui.”  nirim., “Pulu
Yili-nga bukele-ni nimba mele:

‘Pulu Yili yunga angkellama-ni
‘Nu oku nokai.” nimba.
Enini nu ‘Ku te-ni kepe naa tupili.” niku
nu eninga kima-ni oku kanglku liingi.’ Konana
91:11-12
nimba molemu kanili. Aku-sipa nirimeliinga piliiku kene
aku-sikunu ti.” nirim.

7 Yesos-ni yundu nimba mele: “Pulu Yili-nga yambu-
mandu ung te wasie nimba molemuko. AKkili i-sipa mele:
‘Pulu Yili eninga Auliele-ni “Tembu.” nilimu mele
‘Sika nilimunje mola gélu tolemunje kanamili.’

niku eni yu manda leku naa teai.’ Ung-Manima

nimba molemuko kanili.” nirim.

8 Alsupa depollale-ni yu liipa ma-pangi te aima ola-kilia
lirimna memba ola pupa monjupa kene, yu ma-koleama
pali kene koleamanga méle kaima wasie liipa ora sipa kene

9yundu nimba mele: “Nu nanga kumbi-kerina koporungu
languku mania molkunu na popu tokunu nanga bili paka
tunjunu lem nu ma-koleana méle lelemu kanokunu ima pali
nu simpu.” nirim.

10 Kanu-kene Yesos-ni yundu nimba mele: “Seten, nu anju

pa! Pulu Yili-nga bukele-ni nimba mele:
‘Pulu Yili eninga Auliele mindi niku popu toku
bi paka tonjuku,

yunga kongunuma mindi tenjiku molai.’ Ung-Manima 6:13
nimba molemu kanili.” nirim.

11 Kanu-kene depollale-ni Yesos yu mundupa kelepa yu
purum. Purum kene ,mulu-koleana, angkellama-ni oku
Yesos nukuring.

4:12-17 Yesos-ni Kolea Gallalli Distrik Pulu Monjupa

Yambuma Ung Nimba Sirim Temanele

12 Kanu-kene ,No-Liinjili, Jon ka siku ka-lkuna pan-
jiringele piliipa kene Yesos kelepa kolea Gallalli distrik-ndu
yandu omba

13 Nasaret taon-na omba kene, penga taon akili mundupa
kelepa Kapeniam taon, numu-Gallalli kéluna lirim, akuna
pupa ‘Ekupu kolea ili nanga kamu molumbu koleale
lipili’ nimba akuna mulurum. Kapeniam yi Sepullan
kene Naptallai-seleni kalku liiringli yambuma ui muluring
koleana lirim.

14 Kapeniam taon-na pupa mulurumeliinga, kérunga-ui
Pulu Yili-ni “Ninjui!” nimba ung nimba sirimuma piliipa
yambuma nimba sirim yi Asaya-ni ulu te penga wendu
ombd ui nirim mele kamu wendu urum. Asaya-ni nimba
mele:

15 “Sepullan-ni kalupa liirim yambuma
pelemelé koleale kene,
Naptallai-ni kalupa liirim yambuma
pelemelé koleale kene,
no-numuna lepa pulimu kupulanumele
no-Jodan nekendu lelemu koleale kene,
kolea Gallalli wikindu yambu-lupa pulele
molemele koleale kene,
kolea akumanga molemele yambuma
(aima sumbulu tulina molemele,.
16 Yambu aima sumbuld tulina molemele kanuma
talang tondulu aima auli te kanuring.
Kululi ulu-pulele-ni panda topa sumbulu tuli koleana
pelemelé yambumanga koleana talang pukum.” Asaya
9:1-2
nirim. . e .
4:17—9:34 Yesos-ni Pulu Yili Yi Nuim
Kingele Molupa Mélema Nokumbaliinga

Temani-Kaiéle Topa Sipa Kuru Turum
Yambuma Tepa Kai Tirim Temanima

17  Kapeniam omba mulurum, ena kaniliinga Yesos-
ni yambuma pulu monjupa ungma nimba sipa kene
nimba mele: “Pulu Yili yi nuim kingele molupa nokumba
enale nondupa wendu omba tekemaliinga ,‘Pulu Yili yu-ni
nokumba yambumanga talapena sukundu molamili.” niku,
ulu-pulu-kis telemelema munduku kelku numanu topele
tai.” nirim.

4:18-22 Yesos-ni Yi Angerendu “Na Lumbili Wai.” Nirim
Temanele

18 Yesos Numu-Gallalli kéluna andupa kene anginingli
tale kanurum, akusele Saimon kene angin Endru-sele oma
liili wale te no-numuna toku suku munduku muluringli
kanurum. Penga Saimon-nga bi te Pita niringko. Oma
liiringli akili elsengla ku-moni kongunale tiringli.

19, Aku-siku teku muluringli kanupa kene, nimba mele:
“Na lumbili wangli. Oma liinglindu oma liili wale te

liiku nona suku mundulimbili kene omama walena omba
pelemu mele, penga ‘nanga kongunale tinglindu nanga

ungele piliikulu niku silsiliiku andungli kene yambuma

nanga talapena sukundu oku molangi.’” nimbu ‘Else na
lumbili wale.” niker.” nirim.

20, Aku nirim mele piliikululiinga, lkisikulu elsengla oma
liilli walema munduku kelkulu kene Yesos lumbili puringli.

21 Kanu-kene yu laye-kolte anju pupa kene anginingli
tale lupa kanurum, akusele Seperi malu Jemis kene Jemis
angin Jon-sele, lapa Seperi kene eninga nona anduli sipna
sukundu oma liili walema toku tambulku muluring kanupa
kene elsele walsipa kene “Na lumbili wale.” nirim.

22 Aku nirim mele piliikulu kene elsengla lapa Seperi kene
nona anduli sipele kene lkisikulu munduku kelkulu kene
Yesos yu lumbili puringli.

4:23-25 Yesos-ni Kolea Gallalli Distrik Ungele Nimba
Silsiliipa Andupa Yambu Kuru Turum Pulele Tepa Kat Tirim
Temanele

23 Kanu-kene Yesos kolea Gallalli distrik sukundu_ kolea-
manga pali andupa, Juda-yambuma maku toku Pulu Yili-

nga ungele piliiring lkumanga lkundu pupa yambuma ung-
bo tonjupa, Pulu Yili nondupa yi nuim kingele molupa
nokumba mele temani kaiéle topa sipa, yambu kuru lupa-
lupa turum-ma kene kangina ulu pulele tirim-ma kene tepa
kai tirim.

24 Yu-ni tirim mele temanele kolea Siria propinj kolea-
manga pali anju-anju purum piliiku kene eninga yambu

kuru lupa-lupa turum yambuma kene,

mindili lupa-lupa noku muluring yambuma kene,

yambumanga numanuna kuru molku ambuluring yam-

buma kene,

kuru-kopari turum yambuma kene,

kimbu-ki kukurum yambuma kene,
yu mulurumna meku uring kene yu-ni yambu kanuma tepa
kai tirim.
25 Yambu aima pulele yu lumbili puring. Kolea Gallalli
distrik yambuma kene, ‘Kolea-Auli Rurepunga Tale’ niring
kolea yambuma kene, kolea Judia distrik lirim kolea-auli
Jerusallem yambuma kene, kolea Judia sukundu lirim we-
koleamanga muluring yambuma kene, no Jodan nekendu
koleamanga yambuma kene, aima pulele yu lumbili puring.

5:1—8:1 Yesos-ni Yu Lumbili Anduring
Yambuma Ung-Mani Sipa Ung-Bo
Tunjurum Ungma

S

1Yesos-ni yambu pulele liiku maku toku yu lumbili pur-
ingma kanupa kene ma-pangina ola pupa mania mulurum
kene yu lumbili andulima yu mulurumna uring.

2 Kanu-kene yu-ni enini ung-bo tonjupa ung-mani sipa
kene nimba mele:

5:3-12 Oliu Numanu Kai Pipili Molomulii Ung-Pulele
Yesos-ni Nimba Sirim Temanele

3 “Yambu numanuna korupa pulimu piliillimili yam-
buma Pulu Yili eninga yi nuim kingele molupa enini
nokulemadliinga enini “Numanu kai pipili molku konjangi.”
nilimu kupulanum-na molemele.

4 “Yambu kola teku numanu kis pipili molemele yam-
buma Pulu Yili-ni “Enini numanu kai pepa toembu tupili.”
nimbaliinga enini “Numanu kai pipili molku konjangi.”
nilimu kupulanum-na molemele.

5 “Yambu tdka-niku molku yambu lupamanga ungma
pililku molemele yambuma ma-koleama pali Pulu Yili-ni
enini simba liingéliinga enini “Numanu kai pipili molku
konjangi.” nilimu kupulanum-na molemele.

6 “Pulu Yili-ni “Teai.” nilimu ulu sumbi nilima tingindu
waka kolku molemele yambuma kapula mulungéliinga
enini “Numanu kai pipili molku konjangi.” nilimu
kupulanum-na molemele.

7 “Yambu lupama kondu kolemele yambuma Pulu Yili-
ni kondu kolumbaliinga enini “Numanu kai pipili molku
konjangi.” nilimu kupulanum-na molemele.

8 “Yambu numanu kake tipili molemele yambuma-ni
Pulu Yili kaningéliinga enini “Numanu kai pipili molku
konjangi.” nilimu kupulanum-na molemele.

9 “‘Yambuma numanu tiluna pupili molangi.’  nil-
imele yambuma Pulu Yili-ni ‘Enini nanga kangambulama.’
nimbaliinga enini “Numanu kai pipili molku konjangi.”
nilimu kupulanum-na molemele.

10 “Pulu Yili-ni “Teai.” nilimu ulu sumbi nilima teku
molemeldliinga yambu lupama-ni enini mindili silimele
(akiliinga, Pulu Yili eninga yi nuim kingele molumbdliinga
enini “Numanu kai pipili molku konjangi.” nilimu
kupulanum-na molemele.

11 “Na pililku molemele yambuma, eni nanga yam-
buma molemeldliinga we-yambuma-ni eni ung-taka ton-
juku mindili siku, ung kis lupa-lupama eninga bulkundu
gélu toku ninjingi kene eni “Numanu kai pipili molku
konjangi.” nilimu kupulanum-na molemele.

12 Yambuma-ni eni aku-siku mele telemeldliinga, eni
mulu-koleana pungi kene kanuna Pulu Yili-ni eni méle
kalupa konjumbaliinga numanu aima lakuku siku numanu
kai pipili molai. Yambuma-ni ekupu eni mindili silimele
mele aku-siku eni naa molangi koru-ui Pulu Yili-ni “Ninjai!”
nimba ung nimba sirimuma piliiku yambuma niku silsiliiku
anduring yambuma we-yambuma-ni enini kepe mindili
siringko kanili.” ,nirim.,

5:13 Oliu Api-Kusa Mele Molemulu Ung-Ekale

13 “Eni ma-koleana yambumanga api-kusa mele
molemele. |Akili méle kai, akiliinga-pe yu sungu naa
temba kene ‘Yu kelepa sungu tipili.” nimbu ulu te kapula
temuluye? Yu kongunale temba tondulu te alsupa naa
pembaliinga we topu mundupu kelemulu kene yambuma-
ni anduku kambiliingi kene kapula.

5:14-16 Oliu Talang Pa Tinjilima Molemulu Ung-Ekale
14 “Eni ma-koleana yambumanga talang pa tinjilima
molemele. Kolea-auli te ma-pangina ola lembale kapula mo

naa tomba. . i L
15 Yambuma-ni tepi-llam kanduku kene mingina suku

naa monjulemele. ‘Lkuna sukundu pa tipili, mélema
kanangi.” niku ,talang pa tinjili, tepi-llam akili polu tenga
ola monjulemele.

16 Aku-sipa mele ‘Oliu-ni ulu kaima telemulu mele
yambuma-ni kanuku kene oliunga Lapa, mulu-koleana
molemale, kape niangi.’ niku, eni-enini eninga pa telemu
talang akili yambuma-ni kanangi.” ,nirim.,

5:17-20 Moses-ni “Ulu Mare I-Siku Teai! Mare I-Siku Naa
Teai!” Nimba Pulu Yili-nga Ung-Mani Sirim-manga Ung-Pulu

e

17 “Na-ni ‘Pulu Yili-nga ung-manima ,Moses-ni, bukna
turum ungma kene Pulu Yili-ni “Ninjai!” nimba ung nimba
sirimuma pililku yambuma niku siring yima-ni bukna
turing ungma kene ‘mania pupili.’ nimbd okum.” niku
naa piliangi. Na-ni ‘ung kanuma kamu mania pupili.’
nimbu naa okur. ‘Ung akumanga ung-pulu pelemuma
kamu wendu upili.” nimbu okur.

18 Na-ni enindu_aima sika niker: “Muld-masele ui
pora naa nipili Pulu Yili-nga ung-mani ,Moses-ni bukna

tunjurum,-manga ung wallu-kolte kepe aima te mania naa
pumba. Ung-manimanga pali ung auli kelimanga pali
kongunuma ui wendu omba.” niker.

19 Akiliinga, yambu te-ni Pulu Yili-nga ung-mani kanu-
manga ung-mani wallu te kepe “Naa tembu.” nimba
mundupa kelepa, yambu lupama mani sipa kene “Munduku

kelai.” nimba yambale Pulu Yili yi nuim kingele molupa
nokulemu koleana yunga bili aima mania pemba. Akiliinga-
pe yambu te-ni ung-mani kanuma piliipa liipa tingi panjipa
molupa, yambu lupama mani sipa ung-bo tonjumba yam-
bale Pulu Yili yi nuim kingele molupa nokulemu koleana
yunga bili aima lakupa molumba.

20 Na-ni enindu nimbu siker: “Perisi-yima kene Pulu
Yili-nga ung-manimanga puluma piliiku ung-bo tonjilimele
yima kene enini ulu sumbi-nilima telemele ulumanga
olandupa eni we-yambuma-ni naa tingi lem, Pulu Yili yi
nuim kingele molupa yambu nokulemu talapena sukundu
eni aima naa puku mulungi.” niker. ,Yi kanuma-ni ung-
manima piliiku kene telemele mele lupa. Pulu Yili-ni
kanupa ulu sumbi-nilima nimba kanolemu mele lupa.,”
(nirim.

5:21-26 Arerembi Kululieliinga Ulu Te

21 “Kdru-ui ,Moses-ni “Ulu mare i-siku teai! Mare i-siku
naa teai!” nlmbaJ anda-kolepalimandu ung-manima sirim-

manga te eni piliilimili. Ung-mani kanili i-sipa mele:
“Eni yambuma toku naa konjai. Wendu Uring 20:13
Yambu topa konjumba yambale
kot-na liiku angnjiku
“Yu pundu tupili.” niku buni singi.” Wendu Uring
21:12

nirim kanili.
22 Akiliinga-pe ekupu na-ni eni ung-mani kaniliinga ung-
pulele i nimbu simbu teker: “Yambu te-ni yunga angin kene
arerembi kolumba yambale willis-kot-na liiku monjuku “Yu
pundu tupili.” niku buni singi.” niker. Yambu te-ni yunga
angin-ndu ung-taka tonjupa “Nu kamakaleye?” nimba
yambale propinjel-kot-na meku puku kot tinjingi. Yambu
te-ni yambu te-ndu “Nu aima wilie kelepa tuliele!” nimba
yambale tepi-koleana pumba.

23 “Aku-siku tingi yambuma buni mingéliinga nu-ni ‘Pulu
Yili-ni na kanupa kai piliipili.” niku yunga mélema tepina
kaluli poluna Pulu Yili kung mola kera popu toku kalku
sinindu meku okunu kene nunga angenele-ni nu-kene we
arerembi te kolumba piliikunu kene,

24 nu Pulu Yili kalku sini mélema Pulu Yili popu toku
kaluli polu alse punduna we lipili nosukunu kene kelku
anju pukunu angenandu “Tiluna kapula-kapula molambili.”
nikunu puku nikunu mele, penga kelku okunu nu Pulu Yili
kaluni mélema okunu yu kalku sani.

25 “Nu kot tenjimba temba yambale ‘Kapula-kapula mo-

lambili ulu te teambu.” nikunu kene wela ti. AKu naa
tinu lem nu kot tenjimba yambale-ni nunga kot piliili yili

molumbana memba pupa simbanje. Pe kot piliili yili-ni
nu ka-lku nukuli yili liipa simba, yu-ni nu ka-lkuna liipa
mundumba.

26 Na-ni nundu aima_ sika nimbu siker: “Nu ka-lkuna
wendu unindu pundu aima pali tokunu kene mindi wendu

uni. We kapula wendu naa uni.” niker.” ,nirim.,

5:27-30 Waperanale Tilieliinga Ung Te

27, Ui Moses-ni, ung-mani te sirimele eni piliilimili. Ung-

mani kanili i-sipa mele:
‘Ambu yi pulima yi lupama kene waperanale naa teku,
yi ambu liilima ambu lupama kene

waperanale naa teai.’ Wendu Uring 20:14
nirim kanili.
28 Akiliinga-pe ekupu na-ni eni ,ung-mani kaniliinga ung-
pulele, i nimbu siker: “Yi te-ni ambu te kanupa kene
‘Yu kene wasie tapu-topu pelkumbulanje kapula.” nimba
numanuna piliilimu akili numanuna sukundu ambale kene
kamu waperanale telemu.” niker.

29 “Nunga mongsele-ni méle te kanukunu kene numanale-
ni ‘Liambuka.” niku piliikunu ulu-pulu-kis te tinu lem
mongsele ukuku wendu mundui. Nunga mongsele angili-
ipili nu tepi-koleana liiku mundungi kene kapula naa
tembaliinga kangieliinga méle te wendu liiku munduku
kelkunu kene molkunu kunjini kene kapula.

30 Nunga ki-sele-ni ulu-pulu-kis te tinu lem ki-akusele kari
leku wendu mundani. Nunga ki-sele angiliipili nu tepi-
koleana liiku mundungi kene kapula naa temba akiliinga
kangieliinga méle te wendu liiku munduku kelkunu kene
molkunu kunjini kene kapula.”  nirim.,

5:31-32 Yima-ni Eninga Ambuma “Kamu Pai”  Nil-
imeldliinga Ung Te
31 “ Ui Moses-ni, ung-mani te sipa kene nimba mele:
“Yi te-ni yunga ambalendu
‘Kamu pupili.” nimba makorombandu
ambale “Kamu pui.” nimba mele
pepa te topa ambale sipa kene
yundu “Kamu pui.” nimba aku tipili.” Ung-Manima
24:1
nirim kanili.
32 Akiliinga-pe na-ni ekupu eni nimbu siker: “Yi puli
ambu te yi te kene waperanale naa tipili yunga yili-ni
yu makurupa “Kamu pui.” nim lem ‘Waperanale tili
ambale mulupili.” nimba aku telemu. “Pui.” nimba topa
makorolemu ambale pe yi te-ni yu liilima kene yi kanili
kepe waperanale telemu-ko.” niker.” ,nirim.,

5:33-37 “Enini ‘Ung Te “Sika Nikimulu.” Niku Piliangi.’
Niku Mi Leku Pulu Yili Bi Naa Leai.” Nirim Ung Te
33 “Kéru-ui ,Moses-ni, anda-kolepalimandu ung-mani te
wasie sirimele eni piliilimili. Ung-mani kanili i-sipa mele:
‘ “Aima sika tembu.” niku, niku panjiku
mi lingi ungele karaye naa teai.
Auliele-ndu “Aima sika tembu.” niku, niku panjiku
mi lingi mele aima sika aku-siku teai.’ Kambu
Turing 30:2, Ung-Manima 23:21
nirim kanili.
34 Akiliinga-pe ekupu na-ni eni nimbu siker: Aima sika
nikem.” niku piliangi.” niku méle auli tenga bi leku aima
mi naa leai. Mulu-koleale kepe bi leku mi naa leai. Kolea
akili Pulu Yili molupa mélema nokulemu koleale, akiliinga

aku naa teai.” niker. _ _ . .
35 Ma-koleale kepe bi leku mi naa leangiko. Akili Pulu Yili

yunga kimbele mundulimu polale kanili. Jerusallem kepe
bi naa-ko leai. Akili Yi Nuim King Aima Auliele-nga kolea-
auliele kanili.

36 Nunga pengale kepe. AKili nu-ni pengi-di te ‘Kake tipili.’
mola ‘Pombera tupili.” niku ulu te kapula naa tinéliinga
pengale walsiku bi leku mi naa leai.

37 Ulu te sika tini lem sumbi-sikunu “Tembu.” ni, Naa tini
lem “Naa tembu.” ni. Ulu-kisimanga pali ulu-pulele pelemu

kur,ale-ni ambululemu yambuma-ni mindi ung sulu teku
nilsiliiku puku mi lelemele.” \nirim.,

5:38-42 Oliu Teku Kis-Singi Yambuma Pundu Naa Tamili
Ung Te
38 “, Ui Moses-ni, ung-mani te sirimele eni piliilimili. Ung-
mani kanili i-sipa mele:
“Yambu te-ni yambu tenga mong te
topa ukunjumba kene
yunga mongale toku ukunjangiko.
Yambu te-ni yambu tenga gu te
topa langonjumba kene
yunga gule toku langonjangiko.” = Wendu Uring
21:24, LLipai 24:20
nirim kanili.
39 Akiliinga-pe ekupu na-ni eni nimbu siker: “Eni tepa kis-
simba yambale anju ulu te naa teku, “We tepa Kkis-sipili.’
niai. Yambu te-ni nunga kumbi-keri ekendunga lkarauwa-
ni tomba kene topele toku ‘Ekendunga kamu lkarauwa-ni
tupili.’” ni.” niker.
40 Yambu te-ni ‘Nunga wale-pakuliele liambu.” nimba kot
tenjimba temba yambale nunga wale sulu kaiéle kepe
‘wasie we liipili.’ ni.

Iarai

41 Rom-ami-,yi te-ni nu ambulupa kene “Nu-ni na li-
iku tapunjukunu mako tenga ,nanga mélema menjani,
pambili.” nimbd kene makd tenga wasie yu we liiku
tapunjukunu mélema menjikunu pui.

42 “Méle te si.” nimba mawa temba yambale mawa temba
mélale we si. “Ku-moni te pundu monjukunu si.” nimba
yambale “Mo6lu.” naa ni.” \nirim.,

5:43-48 Yesos-ni “Ele-Tu Yambuma Numanu Monjai.”
Nirim Ung Te

43 “, Ui Moses-ni, ung-mani te sirimele eni piliilimili. Ung-

mani kanili i-sipa mele:
“Ele-lkeramale numanu monjuku, LLipai 19:18
ele-tdli kanuku kis pilii.” Ung-Manima 23:6
nirim kanili.
44 Akiliinga-pe ekupu na-ni eni nimbu siker: “Eni eninga
ele-tima numanu monjuku, eni teku kis-silimele yambuma
‘Pulu Yili-ni nokupa kunjupili.’ niku Pulu Yili eninga niku
mawa tenjai.
45 ‘Eninga Lapale muld-koleana molemdliinga kangambu-
lama molamili.” niku aku-siku teai.” niker. Yu-ni yambu kis
kaima molemelena ‘Ena tupili.’ nilimu. Yambu ulu sumbi-
nilima telemele yambuma kepe yambu ulu sumbi-nilima
naa telemele yambuma kepe eninga wasie pali ‘Lo tupili.’
nilimu-ko.

46 “Eni numanu monjulemele yambuma mindi numanu
monjulemele kene Pulu Yili-ni kanupa kai piliimbaye?
(Rom-gapman, ku-moni-takis liilimele yambu ,kis,ma kepe
anju-yandu aku-ko telemeldliinga , eni kanuku kis piliilimili
yambuma wasie numanu munjingi kene kapula,.

47 Eni eninga pulu lelemt yambumandu mindi “Eni ka-
pula molemeleye?” nilimele kene we-yambuma-ni telemele
mele mania-kilia, eni telemele mele olandupaye? Ul-
sukundu yambuma-ni aku-sikuko naa telemeleye?

48 Akiliinga ,Moses-ni sirim ung-manima we piliiku naa
teku,, eninga Lapale mulu-koleana molemu yi aima sumbi-
niliele molemu mele eni aku-siku yambu sumbi-nilima
molai.” nirim.,

6

6:1-21 Numanu Tale Pili Golu Tuli Yima-ni Ulu Kaima
Telemele Mele Temulu Kene Pulu Yili-ni Oliu Méle Naa
Kalomba Ung Mare 6:1-8 Ulu Kake Tilimanga Ung Mare

1,Yesos-ni ung mare nimba molupa kene ung mare wasie

nimba mele:;, = . ] i
““Yambuma-ni ‘Oliu yambu aima kaima. Uluma aima

tepu konjulimulu.” niku kanangi.’ niku yambuma kanuku

molangi eninga ulu kaima aima naa teai. Aku-siku tingi
kene yambuma-ni eni kape ningi. Kape ningi ung kanuma
eninga méle kaluliele liingéliinga eninga mulu-koleana
molemu Lapale-ni eni méle naa kalomba.

6:2-4 Yambu Korupa Pulima Liipu Tapunjumuldliinga
Ung Te (6:1-21pali kanui)

2“ Eninga muld-koleana molemu Lapale-ni aku-siku tingi
yambuma méle naa kalomba,liinga eni yambu korupa
pualima kondu kolku ‘Liipu tapunjamili.’ niku ku-moni
te singindu ‘Temuli mele yambuma-ni kanangi.” niku,
nangale toku niku méle te naa sai. Topele-mapele tuli
yima-ni ‘Na yambuma-ni kape niangi.’” niku yambuma
maku toku Pulu Yili-nga ungele piliilli lkumanga kene
kupulanumumanga kene we-yambu pulele-ni mongale-ni
kanangi yambu-korupama liiku tapunjulemele. Yi akuma-

ni telemele mele eni aku-siku naa teai. Na-ni enindu aima
sika nimbu siker: “Aku telemeldliinga enini yambuma-

ni kape nilimele ungma eninga méle kaluliele kérunga
liillimele.” niker.

3 “Akiliinga-pe eni yambu-korupama kondu kolku méle te
singindu ‘Yambuma-ni aima naa kanangi. Yambu te wasie
tapu-topulu andolembuldle-ni kepe naa kanupili, mo topu
kiyang nimbu liipu tapunjambu.’ niai.

4 Kanu-kene yambuma-ni naa kanangi, tingi mele yambu
te naa niku siku kene korupa puli yambu te liiku tapunjungi
kene eninga ,mulu-koleana molemu, Lapale-ni mo toku
telemele uluma kanolemadle-ni eni méle kalomba.” ,nirim.,

6:5-15 Pulu Yili Kene Popu Topu Ung Nimbu Mawa
Temuldliinga Ung Te (6:1-21 pali kanui)

5 “Eni Pulu Yili kene ung ningindu topele-mapele tuli
yima-ni Pulu Yili kene ung nilimele mele aku-siku naa teai.
Topele-mapele tuli yi kanuma-ni ‘Na yi aima kaiéle moliu
mele yambu pulele-ni eninga mongale-ni na kanuku kape
niangi.” niku yambuma mdku toku Pulu Yili-nga ung piliili
lkumanga kene kupulanumumanga kene yambuma kanuku
molangi numanu siku angiliiku Pulu Yili-popu kene ung

toku nilimele. Na-ni enindu aima sika nimbu siker: “Aku-
siku telemeldliinga enini eninga méle kaluliele korunga

liilimele kanili.” niker.

6 Akiliinga-pe eni Pulu Yili-kene popu toku ung ningindu
eninga suluminana sukundu puku kuna angnjiku mo toku
kolea kanuna eninga ,mulu-koleana molemu, Lapa naa
kanolemele yili-kene ung niai. ,Yu akuna molemu., Aku
tingi kene eninga ,mulu-koleana molemu, Lapale mo toku
telemele uluma kanolemale-ni eni penga méle kalomba.

7 “‘Na Pulu Yili-kene popu topu ung niambu.” nikunu
kene Isrel-talapena ulsu molemele yambuma-ni eninga
kuruma mola pulu yi goélu tulima-kene popu toku ung
ningindu we ung pulele nilimele mele aku-siku naa teai.
Yambu kanuma-ni ‘Na ung pulele nimbu kene piliimba.’

niku aku-siku nilimele kanili. ) '
8 Eninga ,mulu-koleana molemu, Lapale ui mawa naa

teangi eni molu tolemu mélema yu-ni piliipa kanolemu
akiliinga yambu kanuma-ni telemele mele aku-siku naa teai.

9 “Eni Pulu Yili kene popu toku ung ningindu i-siku mele
niangi:

“Oliunga Tata mulu-koleana mollale,
yambuma-ni ‘Nunga bili ola pipili
yi kake tili kaiéle mollu.’
niku molangi.
10 Nu yi nuim kingele molkunu
yambuma nukuni enale wendu upili.
Nunga ungele mulu-koleana piliiku liiku telemele mele
aku-siku ya ma-koleana piliiku liiku teangi.
11 Oliu ekupu langi nomuli mele ekupu siyo.
12 Yambuma-ni oliu teku kis-singi kene
kanupu konde tenjipu ulu te naa timulu mele
aku-sikuko oliu-ni nu-kene tepu kis-simulu uluma
kanuku konde tenjikunu oliu ulu te naa tiyo.
13 Oliu ‘Ulu te-ni kundi tupili.’ naa nikunu
ulu-kismanga pali ulu-pulele pelemu ,kur,ale-ni
‘oliu naa ambulupili.” nikunu yunga kina wendu
liiyo.
(Nu koleama kene mélemanga pali
yi nuim kingele molkunu,
tondulu olandupale nu-kene pepa,
nu bi aima olandupa molupa
nu-kene talang tondulu-tepa pupili
taki-taki molkunu mindi pullaliinga
aku-sipa tipili.)”
niku aku-siku Pulu Yili-kene popu toku ung niai.

14 “Yambuma-ni eni teku kis-singi uluma kanuku konde
tenjiku ulu te naa ting lem eninga mulu-koleana molemu
Lapale-ni eninga ulu-pulu-kisima kanupa konde tenjipa ulu
te naa tembako.

15 Akiliinga-pe yambuma-ni eni teku kis-singi uluma ‘We
mania naa pupili.” niku kanuku konde naa tinjing lem
eninga ,mulud-koleana molemu, Lapale-ni eninga ulu-pulu-
kisima ‘Mania naa pupili.” nimba kanupa naa tenjimbako.”
irim.

6:16-18 Langi Naa Noku We Muluring Ulu-Pulu Akiliinga
Ung Te (6:1-21 pali kanui)

16 “Eni langi naa noku mi toku we mulungi ulu-pulele
tingindu topele-mapele tuli yima-ni ‘Na kumbi-keri tepu
molambu.’ nilimele mele aku-siku naa niai. Yi kanuma-ni
‘Na langi naa nombundu mi topu moliu mele yambuma-ni
kanangi.” niku enini kumbi-keri teku eninga kumbi-kerima
kolku panjiku molemele. Na-ni enindu aima sika nimbu
siker: “Yi kanuma-ni aku telemeldliinga yambuma-ni enini
kape nilimele ungma eninga méle kaluliele korunga liil-
imele.” niker.

17-18 “Akiliinga-pe eni langi naa noku mi toku we mu-
lungindu “We-yambuma-ni na aku teker mele naa kanangi.
Tata-ni mindi kanupili.” niku we-yambuma-ni kanungi
uluma naa teangi. Aku tingi kene eninga ,mulu-koleana
molemu, Lapale mo toku telemele uluma kanolemadle-ni eni
méle kalomba.” ,nirim.,

6:19-34 Méle Kaima Mulu-Koleana Lemba Uluma Ekupu
Tepu Molamili. Ma-Koleana Mélema Mindi Lemba Nusimult
Mele Numanu Kimbu-Sipu Naa Molamili, Akiliinga Ung
Te 6:19-24 Mulu-Koleana Mélema Nosupu Mana-Mélema
Numanu Naa Monjupu Molumulaliinga Ung Te 6:19-21 Méle
Lupa-Lupa Pulele Mulu-Koleana Nosulimulaliinga Ung Te

19 “Ya ma-koleana méle nosulimelema oralu topa koka
mola lkurena mélema-ni oku noku, wa liili yima oku
mélema wa liillimele akiliinga ,ya mana, kamako molupu
méle lupa-lupama liipu nosamili.’ ni naa niai.

20 Aku naa teku kene mulu-koleana mélema oralu naa
topa koka mola lkurena méle te-ni omba nomba tepa kis
naa sipa, wa liili yima oku wa naa liilimeldliinga eni mulu-
koleana ,penga pungéliinga, ‘méle kande-kande penga
liimulima ui lipili.” niku ya ma-koleana ulu kaima teku

molai.
21 Eninga nosulimele mélema lelemu kolea akuna eni

numanale-ni piliiku numanu monjuku molemeldliinga
. ‘mulu-koleana mindi mélema lipili.” niku molai.” nirim,.

6:22-23 Yambumanga Mongale Tepi-LLam Melaliinga Ung
Te (6:19-34 pali kanui)

22 “Nunga mongale nunga kangieliinga tepi-llam mélale.
Akiliinga nunga mong kai angiliimu kene nu kangi pali pa
tipili molldliinga nu molkunu konjullu.

23 Akiliinga-pe nunga mongale kis lemba kene nunga
kangiele pali sumbuli molombana anduni. Kanu-kene
nunga kangina pa tili pembale alsupa sumbuld tomba kene
akili aima kamu sumbuli tomba.” nirim.,

6:24 Yambu Te-ni Yi-Auli Tdlenga Kongun Walsekale
Kapula Naa Tembaliinga Ung Te (6:19-34 pali kanui)

24 “Yambu te-ni yi-auli tdlenga kongun liipa tere lepa
kapula naa tenjimba. Yi-auli te numanu kis panjipa, te
numanu monjumba. Mola aku naa timu lem yi auli
tenga ung nimbdma aima numanu sipa piliipa liipa kongun
nimbdma tondulu mundupa tenjipa, te numanu kis panjipa
yunga ung nimbdma pulie nimba naa temba. Yambuma-
ni Pulu Yili-nga kongunale kene Ku-Monelenga kongunale
kene liiku tere leku kapula naa tinjingi.

6:25-34 Yesos-ni “Na Lumbili Andolemelema, Mini-Wale
Munduku Numanu Pulele Naa Piliai.” Nirim Ungele (6:19-34
pali kanui)

25 “Akiliinga na-ni eni ,tingi mele, nimbu sambu.
‘Kangikundu molupu konjamili.” niku numanu pulele liiku
naa mundai. Langi nungéliinga kepe no nungéliinga kepe
mulumbale pakungéliinga kepe akumanga numanu pulele
liiku munduku naa molai. Eni kapula mulungi mele ulu-
pulele langi kene mulumbale kene mindiye?

26 Kerama kanai. Langi te talku kene tepa tolemu kene
liitku meku lkundu puku nosuku naa nolemele akiliinga-pe
eni yambumanga mulu-koleana molemu Lapale-ni kerama
langi silimu. Kerama we-mele, eni yambuma olandupali-
inga yu-ni eni naa nokumbaye?

27Eninga yambu te-ni numanu pulele liipa mundumbdle-
ni yu kolumba ena te kapula “We lipili.” nimbdye? Kapula
naa nimba.

28-29 “Eni pakungi mélemanga numanu pulele nam-
bimuna liiku mundulimeleye? Pllawa-kukuma mana olemu
mele eni naa kanolemeleye? Pllawa-kukuma-ni kongun
mindili siku naa teku, mulumbale te teku mimi naa telemele
akiliinga-pe pllawa-kukuma molemele mele olandupa, ,yi
nuim king, Sollomon kongun pulele tepa kene wale-pakuli
aima kaima pakupa au nirim mele mandupa.

30 Era-kuku tolemuma ekupu-mele molemu, ulsulam-
ukundu ,lkunuku, tepina kalemele akuma Pulu Yili-ni aku-
sipa nokupa konjulimu lem eni ‘Pulu Yili-ni oliu kapula
nokumbanje.” niku laye-kolte mindi piliilimili yambuma
pakungi mélemanga yu-ni kapula liipa naa tapunjumbaye?
Eni aima sika liipa tapunjumba.

31 “ Pulu Yili-ni kerama kene era-kukuma kene we-méle
akuma aku-sipa nokulem,dliinga eni numanu pulele liiku
munduku kene ‘Es, langi te tena liipu nomuldnje?’, mola
‘No tena kolupu nomulunje?’, mola ‘Wale-pakuli tena liipu
pakomulunje?’ niku piliiku naa molai.

32 Pulu Yilinga yambuma naa molku ulsukundu
molemele yambuma-ni aku-siku telemele akiliinga-
pe eninga mulu-koleana molemu Lapale-ni eni yunga
yambumanga méle molu tolemuma kanupa molemd.

33 |Eni langi nungimanga kene mulumbale
pakungimanga kene numanu naa liiku munduku,, Pulu
Yili yi nuim kingele molupa yambuma nokulemu uluma
kene yu kanupa kake telemu nimba kanolemu uluma kene
mélema kene ‘Kumbi-lepu teambu.” niku numanu liiku
munduku piliiku molai. Aku tingi kene yu-ni we-mélema
kepe eni simba.

34 Yu-ni aku tembaliinga ‘Opali nambi tembunje?’ niku
ekupu numanu pulele liikku naa mundai. Opalinga langi
mola mélema aku opalinga, ekupunga langi mola mélema
kene, opalinga kene, liiku tere leku naa piliai! Enamanga
lupa-lupa bunima pelemu pembama ena kanumanga mindi.
Ekupu buni wendu ombama kene, opali talu buni wendu
ombamanga kene tere leku numanu liiku naa mundai.”
(nirim.,

7

7:1-5 Oliu Anju-Yandu Apurupu Telemulu Mele Ung Te

12 Yesos-ni ung mare nimba molupa kene ung mare
wasie nimba mele:,

“Eni anju yambuma , telemele uluma, apurungi kene aku-
sipa Pulu Yili-ni, eni telemele mele anju apurumbako.
Eni anju yambuma-ni telemele mele apuruku kanuku kene
“Teku kis-sikimili. Tekemele mele Pulu Yili-ni kanupa kis
piliipili.” ningi mele ,Pulu Yili-ni, aku-sipa eni apurumba.
Aku tembaliinga ‘,Pulu Yili-ni, oliu ulu telemuluma naa
apurupili.” niku eni yambuma telemele uluma naa apu-
rangiko.

3 “Nu-ni angenanga monguna nurupalu te lelemdle
kanolldliinga-pe nunga monguna unji-kolomong auli te
lelemdle naa kanollu akili nambimuna telluye?

4 Nunga monguna unji-kolomong auli lelemale naa
kanuku kene angenandu “Ang, nunga monguna nurupalu
te lelemdle wendu liinjambu.” nambi-siku nilluye?

5 Topele-mapele tuli yambale, nu-ni nunga monguna
lelemu unji-kolomong auliele ui wendu liikunu kene pe
kanuku kongnjukunu angenanga monguna lelemu nuru-
palale kapula wendu liinjui.” nirim.,

7:6 “Ungele Piliitku Kene Liiku Su Singi Yambuma Temani
Kaiéle Naa Toku Sai.” Nirim Ung Te

6 “‘Pulu Yili-nga’ nilimele mélema liiku owa naa sai.
Nomba kene pe topele topa eni nombénje akiliinga aku-siku
naa teai. Eninga méle kaima kung molumbana toku naa
mundai. Kimbele-ni kambiliimba akiliinga aku naa teai.”
nirim.,

7:7-12 Pulu Yili Mawa Tingi Mélema Simbaliinga Ung Te

7 “,Eninga Lapa, mulu-koleana molemu yili,, mélema
mawa teku “Si.” niai. Aku tingi kene mélema sika
simba liingi. ,Lapa molemuna, mélema korai. Aku tingi
kene mélema sika kanuku liingi. Lku-keri-puluna angiliiku
“Lkundu wamiliye?” niai. Aku-siku ningi kene “Lkundu
wai.” nimba kuna liimba.

8 Mawa tingi mélema sika simba liingi; kurungi mélema
sika kanuku liingi; “Lkundu wamiliye?” ningi kene sika
kuna liimba. Aku tembaliinga aku-siku teai.

9 “Eninga yi te yunga malale omba kene “Tata, pllawa
kaluli te nambu si.” nimba kene yunga lapale-ni yu ku-mulu
te simbaye?

10 Mola kangale-ni “Tata, oma te nambu si.” nimbd kene
yunga lapale-ni wambiye te simbaye?

11 Pe eni numanu kis pipili molemele yambuma-ni aku-
siku eninga kangambulama méle kaima silimele lem eninga
Lapa mulu-koleana molemadle-ni “Mélema si.” niku mawa
tingi yambuma méle kai aima olandupama naa simbaye?
(Aima simba.,

12 Akiliinga, ‘Yambuma-ni nu-kene teangi.” nikunu nu-
manuna piliillu mele nu-ni anju yambuma aku-sikunu ti.
‘Aku teangi.’” nikinu ulu akili ung tdlenga pulele. Ulu
akili Moses-ni Pulu Yili-nga ung-mani sirim bukna turum-
manga pulele kene, Pulu Yili-ni “Ninjai!” nimba ung nimba
sirimuma pililku yambuma niku siring yima-ni bukna
turing ungmanga pulele kene, liipa tere lepa nilimaliinga
aku-siku anju-yandu yambuma-kene teku kai teai.”  nirim.,

7:13-14 “Keri-Pulu Aima Keluna Eni Sukundu Pai.” Nirim
Ung Te
13 “Eni pala keri-pulu si nili wallina aima pai. Kolea
kisina pulimu pala keri-puléle aima auliele, akuna pulimu
kupulanumele aima anju-yandu pupa aima pardle lelemu
akuna yambu pulele mindili naa siku we-we teku pulimelé.
14 Akiliinga-pe taki-taki kona molupa konjupa mindi puli
koleana pulimu Kkeri-puléle aima walld, yunga kupulanu-
mele aima si nili keldle lelemu akiliinga yambuma akuna
pungindu mindili silimeldliinga yambu tilu-tilu niku mindi
kupulanum akili kanuku kene pulimelé. Aku telemelaliinga
eni pala keri-pulu wallu kanuna pai.” ,nirim.,

7:15-27 Yesos-ni “Pulu Yili-nga Ungele Naa Piliiku “Ung-
Sikama Nikimulu.” Niku Golu Toku Niku Sili Yima Ungi
Kanuku Kongnjuku Molai.” Nimba Lip-Lipi Turum Ung Te

15 “Pulu Yili-ni “Ninjai!” nimba, nimba sili ungma
naa piliiku we gélu toku yandu niku singi yima ungi
akiliinga piliikku kongnjuku molai. Kung-sipsipma aima
tdka-niku molemele mele aku-siku yambu kanuma oku
mulungéliinga-pe owa-takarama aima engle-ni kolku kene
‘Méle te topu nomuld.” niku anduku molemele mele aku-
siku yambu kanuma-ni ‘Eni mindili nangi. Eni tepu Kkis-
samili.’” niku molemele.

16 G6lu tuli yambu kanuma oku ulu tingima kanuku
kene, ‘Enini sika gélu tulima.” niku kanungi. ‘Amu
namili.” niku takemé kapula olku toku nolkemelaye? Mola
‘Me te namili.” niku silipu kapula ukuku nolkemelaye?
Aima mélu. ‘Amu lupa, takemé lupako; me lupa, silipu
lupako.” niku kanolemele. ,Aku-siku mele Pulu Yili-ni sika
“Ninjai!” nimba, nimba sili ungma piliikku yambuma sika
niku silimele mele lupa, Pulu Yili-ni “Ninjai!” nimba, naa
nimba sili ungma yambuma gélu toku niku silimele mele
lupako niku kanungi., Unjima mong tolemu kene kanuku
kene ‘Ima nomuld lem. Ima naa nomulu lem.” niku kanuku
bi silimele kanili.

17 Unji kaiéle-ni mong kaiéle tolemu; unji kisele-ni mong
kisele tolemu.

18 Unji kaiéle-ni mong kis te kapula naa tomba; unji kisele-
ni mong kai te kapula naa-ko tomba.

19Unji mong kaima naa tomba unjima pali peki toku kene
tepina kalemele.

20 Unjima mong tolemu kanuku kene, “Ili kai, ili kis.”
niku apurulimele mele, ungi yambu kanuma-ni tingi uluma
eni kanuku kene yambuma molemele mele sika aku-siku
kanungi.

21 “ ‘“Yambuma-ni nandu ‘Auliele. Auliele.” nilimele yam-
buma pali Pulu Yili-ni yi nuim kingele molupa nokumba
mulu-koleana sukundu pungi.’ niku naa piliai. Tata mulu-
koleana molemadliinga ungma piliiku liiku tingi yambuma
mindi akuna pungi.

22 Yambuma apurumba ena kanili wendu omba kene
yambu pulele-ni nandu niku mele: “Auliele, na-ni nunga
bi lepu nunga ungma nimbu sirindu kanili; nunga bili lepu
yambumanga numanuna kuru muluringma “Oku ulsu pai.”
nirindu kanili; nunga bili lepu ulu tondulu pulele tirindu
kanili.” ningi.

23 Akiliinga-pe aku-siku ningi kene na-ni enindu nimbu
mele: “Na eninga bima aima naa piliipu eni kanupu bi naa

siliu. Eni Pulu Yili-nga ungele naa piliiku liiku tiringeliinga
nanga kumbi-kerina naa oku anju pai.” nimbu.

7:24-27 Lku Takolemele Mele Ung-Ekale (7:15-27 pali
kanui)

24 “Akiliinga, nanga ung ima piliiku liiku tingi yambuma
enini yi te molemu mele niambu: Yi piliipa kungnjuli pirim
yi te yu-ni yunga lkuli ‘gi nimba angiliipili”’ nimba ku-
poluna ola takurum.

25 Penga lo topa no topa popuremi topa kene lkuli aima
topa kalalu simba tirim akiliinga-pe lku paka-sumele ku-
poluna angiliirimeliinga topa tekisi naa tekisipa gi nimba
we angiliirim. Nanga ungma piliiku liiku telemele yam-
buma enini yi kanili mele molemele.

26 “Nanga ung ima piliiku liiku naa tingi yambuma enini
yi te molemu mele niambu: Yi piliipa kungnjuli naa pirim
yi te-ni yunga lkuli okeana ola takurum.

27 Pe 1o topa no topa popuremi topa kene lku kanili topa
kalalu sipa aima bulu-bale sirim. Nanga ungma naa piliiku
liiku tingi yambuma enini yi kanili mele molemele.” nirim.

7:28—8:1 Yesos Yambuma Ung-Mani Sipa Ung-Bo Tonjupa

Pora Sipa Kene Ma-Pangina Mandu Urum Temanele

28 Yesos-ni ung akuma nimba pora sirim kene yu-ni mani
sirim pililku muluring yambuma-ni yu-ni ung-mani sipa
ung-bo tunjurum mele piliiku kene mini-wale munduring.

29 Pulu Yili-nga ung-manimanga puluma piliiku enini
ung-bo tunjuring yima-ni we ung-bo tunjuring mele Yesos-
ni aku-sipa ung-bo naa tunjurum. Namba lirim yima-ni
mundu-mong naa teku tondulu munduku ung-bo tunjuring
aku-sipa mele mani sipa ung-bo tunjurumeliinga piliiku
kene enini mini-wale munduring.

8

1 Yesos ma-pangina mandu omba urum kene yambu
pulele liiku maku toku yu lumbili uring.

8:2-4 Yesos-ni Kuru-Kindi Nurum Yi Te Tepa Kai Tirim
Temanele

2 Kanu-kene yi te kuru-kindi nomba pirimele Yesos
urumna omba yunga kumbi-kerina koporungu langupa
kene yunundu nimba mele: “Auliele, nunga numanale-ni
‘nanga kangiele kai lipili.” nikunu piliinu lem nu-ni na
kapula tekunu kai tini.” nirim kene

3 Yesos-ni yili kili-ni ambulupa kene yunundu nimba
mele: “ ‘Nunga kangiele kai lipili.” nimbu piliiker akiliinga
kai lipili.” nirim kene lkisipa kuru-kindéle pora nirim.

4Kanu-kene Yesos-ni yunundu alsupa nimba mele: “Nu-ni
ya ulu tekerale yambu tilurindu kepe aima naa ni. Sumbi-
siku pukunu Pulu Yili popu tunjuli yili nunga kangiele
liiku ora sikunu, ‘Nanga kangiele alsupa kai lipili molkur
akiliinga.” nikunu Moses-ni “Ti.” nimba, nimba panjurum
mele piliiku liikunu tinindu “Pulu Yili popu toku kalku
sai.” nirim mélale liikunu Pulu Yili popu tunjuli yilindu
“Kalonjui.” niku yu si. Penga yambuma-ni nu kanuku
kene ‘Yu sika kangiele kai lipili molemu.” niku piliangi
akiliinga niker mele isili-ui ti-pui.” nirim. ,“Aku-siku tini
kene yambuma-ni nu kanuku kis naa piliingi, nu alsuku
we-yambuma molemelena kapula tiluna pukunu muluni.”
nirim.,

8:5-13 Isrel-Yambumanga Ulsu Mululi Ami-Yi-Nuim Tenga
Kendemande-Yi Kuru Turumele Yesos-ni Tepa Kai Tirim
Temanele

5 Yesos Kapeniam taon-na sukundu purum kene Rom-
yambumanga ami-yi wan-andret nukurum yi te yu urumna
omba yunundu mawa tepa kene nimba mele:

6 “Auliele, nanga kendemande-yili kimbu-kima kolupa
pora sipa mindili nomba perepa lku-koleana lipili okur.”
nirim.

7Yesos-ni yundu “Ombu tepu kai timbu.” nirim.

8-9 |Aku nirim mele piliipa kene, ami-yi wan-andret
nukurum yili-ni yunundu pundu topa nimba mele: “Auliele,
na yi kisele mele moliu, nu nanga lkuna unéle kapula naa
temba. Na yi te-ni kepe nokupa molemu, yunga ungele
piliipu liipu teliu. Na-ni kepe ami-yi mare nokupu moliu.
Yi kanumanga te-ndu “Pui.” niliu kene yu pulimu. Mola te-
ndu “Ui.” niliu kene yu olemu. Mola nanga kongun tinjili
kendemande-yambu te-ndu “I-siku ti.” niliu mele yu aku-
sipa telemu kanili. Aku-sipako, nu-ni ung te we nini kene
nanga kendemande-yili kona pumba akiliinga ungele nu-ni
we ni.” nirim.

10 Yesos-ni yu nirim mele piliipa kene yu numanu
pulele liipa mundupa kene yu lumbili uring yambumandu

nlmba mele: “Na-ni enindu aima sika nimbu siker:
“Isrel-yambumanga talapena ulsukundu mululi yi ili-ni na

ungele-ni mindi kapula tembu mele nimba lakupa tondulu
mundupa piliilimd mele koleamanga pali, Isrel-koleana
sukundu kepe, yambu tiluri-ni kepe aku-siku ‘Sika’ niku
piliiring mele aima naa kanurundu.” niker.

11 Na-ni enindu aima sika nimbu siker: “Ena ola olemu
koleamanga kene ena mania pulimu koleamanga kene

yambu pulele wendu oku Pulu Yili yi nuim kingele molupa

nokulemu mulu-koleana sukundu Eprayam kene Aisak
kene Jekop kene wasie oku langi noku mulungi.

12 Akiliinga-pe Pulu Yili-ni ‘yunga yambuma’ nimba maké
turum ,Isrel-,yambuma yu nokupa molemu koleana puku
molkemela yambuma yu-ni topa makurupa sumbulu tilina

mundumba. Kanuna aima mindili noku kene kola teku
mindili siku mulungi.” niker.” nirim.

13 Aku nimba kene yu-ni ami-yi wan-andret nukurum
yilindu nimba mele: “Na-ni nu ‘kapula tenjimbu’ nikunu
piliinu mele tinjindeliinga pui.” nirim. Kanu-kene yu-
ni aku-sipa nirim enaliinga kendemande-yili yunga kurale
pora nimba kona pupa we mulurum.

8:14-17 Yesos-ni Pita-nga Kolepa-Ambale Kene Yambu
Pulele Kuru Turum-ma Tepa Kai Tirim Temanele

14  Kanu-kene, Yesos Pita-nga lkuna lkundu pupa kene
Pita-nga kolepa-ambale kuru topa kangiele nurum-na yu
anambu lirim kanupa kene,

15 yunga kili ambulurum kene kangiele nomba kilirim
kene ambale ola angiliipa wendu omba kene Yesos langi
sipa yu nukurum.

16 Penga kolea kald tomba tirim kene numanuna kuru
mulurum yambu pulele Yesos mulurumna meku uring kene
yu-ni kurumandu “Oku wendu pai.” nirim kene oku wendu
puring. Kuru turum yambuma pali tepa kai tirim-ko.

17 Aku-sipa tirimeliinga kérunga-ui Pulu Yili-ni “Ninjui!”
nimba ung nimba sirimuma piliipa yambuma nimba sirim
yi Asaya-ni ulu te penga wendu ombad ui nirim mele kamu
wendu urum. Asaya-ni nimba mele:

“Yu-ni oliu kuru turum-ma tepa pora sipa,

oliu anambu lirimulu kuruma
liipa ulsu mundurum.” Asaya 53:4

nirim.
8:18 (Temanelenga bili ya Matyu 8:23-27 kanui)

18 , Walse, Yesos ,numu-Gallalli kéluna mulupili, yambu
pulele litku maku toku yu liiku poku teku muluring kanupa
kene, lumbili anddlimandu, “No-numuna nekendu pamili
wai.” nirim.

8:19-22 Yesos Lumbili Andolemuldliinga Ung Te

19  Akiliinga-pe ui naa pupa we angiliipili, Pulu Yili-
nga ung-manimanga puluma piliipa ung-bo tunjurum yi
te yu angiliirimna omba yunundu nimba mele: “Ung-Bo
Tunjuliele, nu puni koleamanga pali nu lumbili ombu.”
nirim.

20  Aku nirim kene, Yesos-ni yundu nimba mele: “Pili-
iyo! Owa-takarama lku pelemelémanga pelemelé; kerama

eninga mi takolemelemanga pelemelé, akiliinga-pe Mania
Omba Mana-Yi Au Talurum Yili pelemu kolea te naa lelemu
(akiliinga, nu “Yu lumbili pupu kene kapula naa molumbu.’
niku piliikunu kene na lumbili ui. We naa ui.,” nirim.

21 Kanu-kene yu lumbili andurum yi te-ni yunundu nimba
mele: “Auliele, nu kamu lumbili wambu aramele-pe ui na
pupu nanga lapale kene wasie molambu. Pe yu kolumba
kene, 6nu tepu kene nu lumbili ombu.” nirim.

22 Akiliinga-pe Yesos-ni yundu ,ung-eku topa kene, nimba
mele: “Yambu kululi yambuma-ni enini yambu kulungima
onu teangi. Akiliinga-pe nu na lumbili ui.” nirim.

8:18,23-27 Popuremi Auli Te Turumele-ni Yesos-nga Un-
gele Piliipa Liirim Temanele

23 Aku nimba kene ,numu-Gallalli nekendu pumbandu,
nona anduli sip tenga suku purum Kkene yu lumbili
andulima yu lumbili suku puringko.

24 Kanu-kene ,no-numuna pungi puring kene, popuremi
aima auli te no-numuna turum. Aku tirimeliinga numéle
apsipa ola omba kene sipele liipa panda tomba tirimeliinga-
pe Yesos we uru pirim.

25 Kanu-kene enini yu uru pirimna puku toku makinjiku
kene niku mele: “Auliele, oliu tekunu lii. Oliu no wangku-
mulu.” niring.

26 Yu ,makiliipa kene, eninindu nimba mele: “ ‘Pulu Yili-
ni oliu nokumba.” niku numanu tondulu naa pili yima,
eni nambimuna mini-wale mundukumiliye?” nirim. Aku
nimba kene ola molupa popuremale kene numéle kene ung-
mura sirim. Kanu-kene popuremale topa kelepa numéle
lope naa tepa aima we lirim.

27 \Yu-ni tirim mele kanuku kene, yima-ni mini-wale
munduku kene niku mele: “Apa! Yi ili nambulka yi te-
nje? Popuremale-ni kepe no-numéle-ni kepe yunga ungele
piliiku liiku kelkembele.” niring.

8:28—9:1 Kuru Aima Pulele Yi Tdlenga Numanuna
Molupa Ambulurum-ma Yesos-ni Topa Makururum Temanele

28 Kanu-kene yu ,lumbili andulima kene wasie, no-numu
nekendu pupa kolea-Gadara puring kene kolea Gadara
kanuna yi tale, numanuna kuru mulurum yisele, yambu
onu-koleana wendu okulu yu mulurumna uringli. Elsele
aima tondulu mundukulu yambuma tungli tiringleliinga
we-yambuma elsele piringli koleana ‘Elsele-ni enini tungli.’
niku kupulanum-na oku naa puring.

29 Yesos kanukulu kene tondulu mundukulu walsikulu
kene nikulu mele: “Pulu Yili-nga Malale, oliu-kene ulu

nambulka ulu te tinindu Unuye? Oliu mindili liipa simba
enale ui wendu naa upili nu-ni isili-ui oliu mindili liiku sini
okunuye?” niringli.

30 Akuna anjupa kolea tenga bo-kung pulele im noku
muluring ,kanuku kene,

31kuruma-ni Yesos mawa teku kene niku mele; “Oliu toku
makuruku kene ‘ne kungmanga numanuna molu-pai.” ni.”

niring kene

32 yu-ni “Kapula, akuna pai.” nirim kanu-kene ,kuruma,
yi kanuselenga numanuna wendu oku kene kung akuna
muluringmanga numanuna puku muluring kene kung
kanuma pali kelep toku lkisiku puku kopuna puka toku no-
numuna suku puku no wanguring.

33 \Ulu akuma wendu urum mele kanuku kene, kung
tapu-teku muluring yima takara toku puku kene, taon-na
puku akuna muluring yambuma eninga kungma tiring mele
kepe kuruma numanuna muluring yisele tiringli mele kepe
temani toku siring.

34 Niring mele piliiku kene taon-na muluring yambuma
pali Yesos mulurumna oku kanuku yu mawa teku kene niku
mele: “Oliunga koleana naa molkunu kelkunu pui.” niring.

9

1 Kanu-kene Yesos alsupa nona anduli sip tenga suku
pupa kene, Numu-,Gallalli, yakundu omba yunga kolea
Kapeniam taon, urum.

9:2-8 Yesos-ni Kimbu-Ki Kolupa Pora Sirim Yi Tenga Ulu-
Pulu-Kisima Kanupa Konde Tenjipa, Yu Tepa Kai Tirim
Temanele

2Yesos yu Kapeniam kelepa, omba mulurumna yi mare-
ni kimbu-kima kolupa pora sirim yi te taropola teku meku
uring. Enini ‘Yesos-ni yi ili kapula tepa kai temba.’ niku pili-
iku kene yu meku uring mele kanupa piliipa kene Yesos-ni
kimbu-kima kolupa pora sirim yilindu nimba mele: “Nanga
kangale, nu numanu waengu nipili. Nunga numanuna
ulu-pulu-kis tirinu pelemima mania pupili, kanupu konde
tenjikur.” nirim.

3 Aku nirim-na piliiku kene Pulu Yili-nga ung-manimanga
puluma piliiku ung-bo tunjuring yi mare-ni eni-enini
numanale-ni piliiku kene, “Yi ili-ni Pulu Yili marake tekem.’
niku piliiring.

4 Enini numanale-ni piliiring mele Yesos-ni piliipa kene
nimba mele: “Eni nambimuna numanuna ungma piliiku
kis piliikimiliye?

5Yi ilindu “Nunga ulu-pulu-kisima mania pupili, kanupu
konde tenjikur.” nimbu kene eni ulu te naa kanuku kene
‘We-we tepa nikem.’ niku piliingiye? Mola “Ola angiliikunu
nunga kunungele liiku mekunu kimbu kambiliikinu andui.”
nimbu kene yu ola angiliimbane mola naa angiliimbanje
mokeringa lemba kapula kanuku kene ‘Aku-sipa mindili
sipa nikem-nje?’ niku piliingiye?

6 Akiliinga-pe * ‘Mania Omba Mana-Yi Au Talurum Yili
tondulu pelemdle-ni ya ma-koleana yambumanga ulu-pulu-
kisima “Mania pupili, kanupu konde tenjikur.” kapula
nimba.’ niku piliangi.” nimbu aku-sipu nindu.” nirim.

Aku nimba kene kimbu-kima kolupa pora sili yilindu
nimba mele: “Nu ola angiliikunu nunga kunungele liiku
mekunu lkundu pui.” nirim.

7 Aku nirim kene yili ola angiliipa lkundu purum.

8 Yambu pulele akuna méku toku muluringma-ni yu aku
tirim kanuku mini-wale munduku kene, mana-yambuma
ulu-tondulu aku-mele tingi tondulale sirim Pulu Yili-nga bili
paka tonjuku kape niring.

9:9-13 Yesos-ni Matyu-ndu “Na Lumbili Ui.”  Nirim
Temanele

9 Kanu-kene Yesos pumba pupa kene, ku-moni-takis liipa
mulurum yi te, yunga bili Matyu, kanupa kene yunundu
“Na-kene wasie pambili lumbili ui.” nirim. Kanu-kene
Matyu ola angiliipa yu lumbili purum.

10 Penga Yesos Matyu-nga lkuna langi nomba mulurum
kene ku-moni-takis liili yima kene, ,Juda-yi aulima-ni, “ulu-
pulu-kisima tili yi” \niring, yi we kanuma kene pulele oku
Yesos kene yu lumbili anduli yima kene enini wasie mania
molku langi nuring.

11 \Enini aku-siku tiluna langi noku muluringeliinga,
Perisi-yima-ni kanuku kene yunga lumbili anduli yimandu
walsiku piliiku kene niku mele: “Eninga ung-bo tunjuli
yili ku-takis liili yima kene ulu-pulu-kisima tili yi wema
kene enini-kene yu nambimuna langi wasie nokomeleye?”
niring.

12 Aku-siku niring mele piliipa kene Yesos-ni eninindu
(ung-eku topa kene, nimba mele: “Kuru naa tolemu
yambuma doktana naa pulimelé. Kuru tolemd yambuma
mindi doktana pulimelé kanili.

13 Na-ni “Yambu sumbi-nilima na molombuna wangi.”
nimbundu naa urundu. “Ulu-pulu-kis tili yambuma na
molombuna wangi.” nimbundu urundu. Ulu-pulu-kis tili
yambuma liipu tapunjupu tepu liimbundu urundeliinga eni

puku Pulu Yili-nga bukna molemu ung tenga pulele puku
pilii-pai. Pulu Yili-ni nimba mele:
“‘Na mélema popu toku kalku sangi.’
nimbu piliipu naa moliu.
‘Eni yambu lupama numanu monjuku kondu kolangi.’
nimbu piliipu mindi moliu.” Osia 6:6
nirim kanili.” nimba Yesos-ni nirim.
9:14-17 Yambuma-ni Walse-Walse Langi Naa Noku Mi
Tolemele Ulelenga Ung Te

14 Pe |No-Liinjili, Jon lumbili anduring yima Yesos mulu-
rumna oku kene yunundu walsiku piliiku kene niku mele:
“Oliu kene Perisi-yima kene oliu taki-taki langi mi topu naa
nolemulu akiliinga-pe nu lumbili andulima aku-siku naa
telemele akili nambimuna naa telemeleye?” niring.

15 Aku-siku niring-na piliipa kene, Yesos-ni pundu topa
eninindu ,ung-eku te topa yu toku kunjingi kolumbaliinga
ung te nimba kene, nimba mele: “Ambu liimba yi te yunga
pulu lelemu yima kene molemu kene enini numanu siku
kene “Kola tepu langi naa namili.” kapula ningiye? Kapula
naa ningi. Penga mindi, ambu liimba yili enini mulungina
oku wendu liingi kene ena kanumanga sika ,numanu kis
panjiku, langi naa nungindu mi tungi. ,Isili-ui mdlu.,

16 “Mulumbale ui te sungu nilimu kene oliu-ni mulumbale
aima kona tenga te kopsipu liipu, sungu nilimina naa
topu tambululimulu kanili. Yambu te-ni aku-sipa topa tam-
bulkanje mulumbale kanili nona panjilka kene mulumbale
kona kupsiliele walld pupa tang tepa kene mulumbale-uiele
alsupa kamu lakupa sungu nilka.

17 “Kung-memi kangiele-ni tili mingi-ukundu tenga no-
waen kona naa-ko kolemulu kanili. Yambu te-ni mingi-
ukundu tenga no-waen kona te kolkanje no-waen kanili
mingina sukundu molupa kene penga akolka kene mingi-
ukundu kanili naa akopa sungu nilka. Kanu-kene nole
kepe mingele kepe kamu kis lelka. Akiliinga, no-waen kona
kung-memi kangiele-ni tili mingi kondna mindi kolemulu
kanili. ,Pe nole akolemu kene kangiele-ni tili mingi konale
anju-yandu pupa sungu naa nilimdliinga, nole kene mingi
konale wasie kapula lelemu.” nirim.

9:18-26 akuna 9:18-19,23-26 Ambula Te Kulurumele Kene
9:20-22 Kuru Te Topa Pora Naa Sirim Ambu Te Kene Elsengla

Temanisele . o )
18 Yesos-ni Jon-nga lumbili anduli yimandu ung nimba

mulupili ,Juda-yambuma mdéku toku Pulu Yili-nga ungele
piliiring lku te, nukurum yi te Yesos mulurumna omba
yunga kumbi-kerina koporungu langupa yunundu nimba

mele: “Nanga ambulale ekupu isili kolupa pora sikem.
Akiliinga-pe nu okunu yu Kkili-ni ambuluni kene yu kona
pumba.” nirim.

19 Aku nirim kene Yesos ola angiliipa yu lumbili purum.
Yesos lumbili andudlima kene wasie puringko.

20-21 Kanu-kene ambu te mulurum kaniliinga ku-puku tu-
rum enama pora naa nirim. Yu ku-puku mindi tupili punie
engkaki-rurepu omba purum. Ambu kanili-ni ‘Yunga wale-
pakuliele mindi ambulundu lem nanga kurale pora nimb4a.’
nimba piliipa kene Yesos pumba purum kene bulkundu
omba, yunga wale-pakulieliinga pundele ambulurum.

22, Ambulurum kene, Yesos topele topa yu kanupa kene
nimba mele: “Nanga ambulale, nu numanu waengu nipili
muluyo. ‘Nunga kurale kapula pora nimbd.” nikunu piliinu
ulu kanili-ni nunga kurale pora nikem.” nirim. Ena-mong
kaniliinga ambaliinga kurale pora nirim kene we mulurum.

23 Kanu-kene Yesos ,Juda-yambuma méaku toku Pulu Yili-
nga ungele piliiring lkuli, nukuli yilinga lkuna lkundu
omba kene yambu pulele molku kondu kolku, kulap-mingi
languku, kola lakuku teku muluring kanupa kene yu-ni

nimba mele: )
24 “Eni anju pai! Ambulale kuli naa kulum. We uru

mindi pelemu.” nirim. Aku nirim kene ,ambula kanili
sika kolupa pora sirim piliiku kene yu-ni “We uru pelemu.”
nirimaliinga, yu ung-taka tonjuku tae tinjiring.

25 Kanu-kene yambu mdku toku muluring kanuma pulu
sipa pena-pena tepa kene ,ambula 6nale lirim, suluminana
pupa ambulaliinga kili ambulurum kene ambulale ola

mulurum. o
26 Ulu-tondulu tirim ilinga temanele kolea kanuna

sukundu lirim koleamanga pali anju-anju purum piliiring.

9:27-31 Yesos-ni Mong Kis Lirim Yi Tale Tepa Kai Tirim
Temanele
27Yesos kolea kanili mundupa kelepa pumba purum kene
mong Kis lirim yi tale yu lumbili oku walsikulu kene nikulu
mele: “,Yi Nuim King, Depit-ni Kalupa Liirim Yili, nu olsu
kondu kului.” nikulu wale pulele nikulu walsiliiku uringli.
28 Yu lku tenga lkundu purum kene mong kis lili yisele
yu mulurumna lumbili uringli kene yu-ni elsele walsipa
kene nimba mele: “Else na mawa tekembele mele ‘Kapula
tenjimba.” nikulu piliikimbili mola mdéluye?” nirim kene
elsele-ni nikulu mele: “Auliele, ‘Kapula tinjini.” nimbu
pililkumbulu.” niringli.

29 Kanu-kene yu-ni elsengla mongselenga ambulupa kene
nimba mele: “Na-ni ‘kapula tenjimba.” nikulu piliikimbili
mele aku-sipa wendu upili.” nirim

30 kene elsengla mongsele kai lirim, mélema alsuku
kanuringli. Yesos-ni elsele tondulu mundupa mani sipa
kene nimba mele: “Else-ni ulu wendu okum ili yambu tiluri
kepe aima naa piliangi, naa niku sale!” nirim.

31 Akiliinga-pe elsele pena pukulu Yesos-ni tirim mele
kolea akiliinga sukundu lirim koleamanga pali temani toku
silsiliikulu anduringli.

9:32-34 Kuru Te-ni Yi Tenga Keri Pipi Sirimele Yesos-
ni Topa Makururum Kene Perisi-Yima-ni Yunga Ung-Taka
Tunjuring Temanele

32 Yi kanusele Yesos munduku kelkulu pungli puringli
kene yi te numanuna kuru mulurumeliinga ung te naa
nirim yi te Yesos mulurumna meku uring.

33 Yesos-ni yilinga numanuna mulurum kuru kanili topa
makururum kene ung naa nirim yi kanili-ni ung nir-
imeliinga yambu maku toku muluringma-ni kanuku kene
numanu pulele liiku munduku kene niku mele: “Ui Isrel-
koleana sukundu i-sipa ulu te wendu naa urum kanili.”
niring.

34 Akiliinga-pe Perisi-yima-ni niku mele: “Kurumanga
nuimele-ni yu liipa tapunjilimi-na yu-ni kuruma topa
makorolemu.” niring.

9:35—11:1 Yesos-ni Yunga Lumbili
Andulima ‘Kongun Teangi Pai.” Nimba
Liipa Mundurum Temanele

9:35—10:1 Yesos-ni Yambuma Kondu Kulurum Temanele
35 Yesos kolea-aulimanga kene, kolea-kelimanga kene

pelsiliipa andupa kene, Juda-yambuma méku toku Pulu
Yili-nga ungele piliiring lkumanga lkundu pupa ung-bo
tonjupa; Pulu Yili yi nuim king molupa yambuma nokulemu
nokumba ung-pulumanga temani kaima topa sipa; kuru
lupa-lupama turum yambuma tepa kai tirim-ko.

36 Yambu aima pulele yu mulurumna oku liiku mdku
toku muluringma kanupa kene enini numanu-bo naa pipili
anduku, kangima tondulu naa pirimeliinga eni-enini kapula
liiku naa tapunjuku molku kene enini kung-sipsipma eninga
tapu-yi te naa mulurumeliinga we muluring mele enini
aku-siku muluringeliinga kanupa kene enini aima kondu
kulurum.

37 Kanu-kene ,yambu pulele ‘Yu-ni liipa tapunjupili.’
niku muluringeliinga kanupa kene, lumbili anduli yimandu

nimba mele: “Langi pulele puniena tepa tolemu akiliinga-
pe kongun-yi pulele molu.

38 Na yi tiluele mindi kongun ili tekeraliinga, langimanga
Pulu Yili mawa teku kene yu-ni “Langi tepa-tulima liingi
kongun tingi yambuma yunga puniena liipa mundupili.”
niai.” nirim.

10

Kolomong-Auli 10 Yesos-ni Yunga Yi Engkaki-Rurepu
Kongun Sipa Liipa Mundupa Kene Enini-Kene Ulu Wendu
Ombd Mele Nimba Sirim Temanele

10:1-15 Yesos-ni Liipa Mundurum Yi Engkaki-Rurepu
Kongun Sirim Temanele

1 Yesos-ni yunga lumbili anduli yi engkaki-rurepundu
“Yandu wai.” nimba kene enini yambumanga numanuna
kuru molemuma “Oku wendu pai.” niku toku makurungi
tondulale sipa kene, yambu kuru tulima kene kangiele
pang-mangi tilima kene “Kai molangi.” ningi tondulale
sirim.

10:2-4 Yesos-ni Liipa Mundurum Yimanga Bima

2 Yu-ni “Nanga kongunale tenji-pai.” nimba liipa
mundurum yi engkaki-rurepunga bima i-sipa mele: Ui
Saimon, yunga bi te ‘Pita’ niringko, yu kene yunga angin
Endru kene, Jeperi-nga malu Jemis kene Jemis yunga angin
Jon kene,

3 Pillip kene Batollomiu kene, Tomas kene ku-moni-takis
liirim yi Matyu kene, Alpias-nga malu Jemis kene Tadias
kene,

4 “QOliu Juda-yambuma oliuliu gapman molamili.” niring
talape-yi Saimon kene, Yesos penga liipa ele-tuma sirim yi
Judas-Iskeriot kene, akuma.

5 Yesos-ni yi engkaki-rurepu akuma liipa mundupa kene

eninindu nimba mele: ) )
“Yambu-lupama molemelena naa pai. Sameria-

yambumanga taon tenga kepe naa-ko pai.

6 Isrel-yambuma mindi eninga kung-sipsipma pena lu
liiku pelemelé mele aku-siku molemele yambuma moleme-
lena mindi pai.

7Enini molemelena pungi puku kene, eninindu “Pulu Yili
yi nuim king molupa yambuma nokumba enale nondupa
wendu omba tekem.” nilsiliiku pai.

8 “Kuru tomba yambuma teku kai teku,

kolku lingi yambuma ‘Suru niku ola molai.” niku,

kuru lakd nombd yambuma ‘Bo-kangi angiliipili.” niku,
kuru numanuna mulupili mulungi yambuma ‘Numa-
nuna naa molangi, oku wendu pai.” niku
telsiliiku pai. Kongun ili tingéliinga tondulale ku-moni
te mola méle te-ni taropu toku naa liikimele akiliinga
anju yambuma aku-siku liiku tapunjuku kene, ‘Ku-moni te
liamili.” niku naa-ko teai. We teai.

9 “Pungindu ku-gollu mare mola ku-sillipa mare mola ku-
kopa mare kamirikana panjiku meku pu naa pai.

10 Méle-wale kepe wale-pakuli tale kepe kimbu-su kepe
apulu-mingi kepe naa meku we pai. Yambu kongun
tenjilimdle kongun tenjilimu yambale-ni langi simba kene
kapula, akiliinga méle te mi naa miai. We pai.

11 “pPe kolea-auli tenga mola kolea-kelu tenga sukundu
puku kene, yambuma walsiku piliiku kene “Yi nae yi kai
te molemaliinga oliundu “Wasie piamili wai.” nimbaye?”
niai. Kanu-kene te niku singi kene piliiku yu kanuku liiku
kene yi kaniliinga lkuna puku yu-kene mindi wasie peku
molku kene pe kolea akili munduku kelku pai. ,Lku tenga
puku tenga puku naa teai. Tiluringa mindi langi noku peai.,

12 Kolea tenga puku yi kai te liiku ora singi kene
kanuku liiku, yunga lkuna lkundu puku kene, lku pulu
yambumandu “Eni numanu kai pipili molai.” niai.

13 Kanu-kene yambu kanuma-ni “Wasie piamili lkundu
wai.” ningi lem eninga ung kai ningi kanili yambu kanuma-
kene pipili. Akiliinga-pe yambu kanuma-ni numanu kainaa
panjiku, “Wasie piamili wai.” naa ningi lem ung kai ui
lkundu puku kene ningi kanili “Eni-kene naa pipili.” niku,
kelku meku ,enini munduku kelku yandu wai,.

14 “Yambu te-ni enindu “Wasie piamili wai.” ni naa niku
eni ung ningima piliiku naa liingi lem lku kanili mola taon
kanuna yambu kisima munduku kelku pungindu ,kolea
kanuna yambuma ‘Kamu molku kis-sangi. Pulu Yili-ni
enini liipa naa tapunjumba mele piliangi.’” niku, kolea
kanumanga ma eninga kimbuna angiliimbama tanda siku
munduku pai.

15 Na-ni eni aima sika nimbu siker: “Kot enale wendu
ombd kene kolea-auli Sodom kene Gomora-sele elsengla

yambuma ,ui ulu-pulu-kis pulele sika tiring akiliinga-pe,
elsengla kot meliwe mele pemba. Akiliinga-pe yambu
enindu “Sukundu wai.” ni naa niku eninga ungma piliiku
naa liingi yambu ima kot enale wendu ombd kene eninga
kot auliele pemba.” niker.

10:16-25 Buni Lupa-Lupa Mare Wendu Ombd Mele Ung Te
(Kolomong-Auli 10 pali kanui.)

16 “Eni liipu mundukur yima eni kung-sipsip melema,
yambu owa-takara auli kisima-ni sipsipma topa nolemu
mele yambuma molemelena eni liipu mundukur. ,Nanga
ungele anduku niku singi kene piliiku kis piliiku kene
yambuma-ni eni mindili liikku singi., Yambuma owa-
takara mele aku-siku molemelaliinga wambiyema piliipa
kungnjuliele aima pelemu-na uluma tembandu mimi-sipa
piliipa telemu mele eni wambiye akuma mele molku, kera-

waembonu molemu mele molai. ,Kera akili-ni mélema
mindili sipa tepa kis-simba ulu-pulu te naa pelemu.,

17 “Yambuma mimi-siku kanai. Eni ,‘Na lumbili anduli
yambuma mindili noku, kolangi.” niku,, eni ,mare ambolku

liiku kene, kanjollumanga mdkumanga meku puku kot
tenjiku, eni ,mare, Juda-yambuma maku toku Pulu Yili-
nga ungele piliilimili lkumanga kundu liiku meku puku
kimbula-ni tungiko.

18 Eni nanga yambuma mulungéliinga eni ,mare ka siku,
yambu-lupamanga gapman yi aulima kene yi nuim kingima
kene mulungina ,kot tinjingindu, meku pungiko. Aku-siku
tingéliinga eni-enini piliiku kongnjuku molai. Akiliinga-
pe kot tinjingi kene kot-na angiliiku kene yi kanuma kene
yi kanuma nukungi yi-nuimima kene eni ‘Nanga ungele
piliangi.” niku enini niku singi.

19 Akiliinga-pe eni ka siku kot tinjingi kene ‘Kotna nam-
bulka ung te nimulunje? Oliu ung te walsiku piliingi kene
nambulka ung te pundu topu nimulunje?’ niku mini-wale
naa mundai. Aku tingi enaliinga eni ung ningi mele piliingi.

20 Eni ung ningima eni-enini piliikku kene naa ningi.
Eninga ,muld-koleana molemu, Lapanga Minéle eninga ke-
rina molupa kene nimba simba ungma eni anju ningéliinga
numanu liikku naa munduku, piliingi mele we niai.

21 “ Wale akumanga, angin-ni yunga anginele ‘Kulupili
toku konjangi’ nimba kot tenjimba. Lapale-ni yunga
kangambulama akuko temba. Kangambulama-ni kepe
eninga anupili lapalii-kene arerembi kolku kot-na meku
puku “Toku konjangi.” ningiko.

22 Nanga yambuma mulungéliinga yambuma-ni pali eni-
kene numanu kis panjingi, akiliinga-pe na munduku naa
kelku enama pora naa nipili tondulu munduku mulungi
yambuma ,Pulu Yili-ni, tepa liipa ‘Mindili nungi koleana
naa puku, wasie molupu konjupu mindi pamili.” nimba.

23 Kolea tenga yambuma-ni ‘eni mindili nangi.’ niku
teku kis-singi kene kolea tenga-lupa takara toku pai. Na-

ni_enindu aima, sika nikerele: “Eni kolea-Isrel sukundu
koleamanga pali anduku nanga kongunale ui teku pora

naa sinjangi Mania Omba Mana-Yi Au Talurum Yili ,kelepa
yandu, ombda.” niker.

24 “Ung-bo tunjuli yi te lumbili puku ungma piliilimili
yambuma ‘Eninga ung-bo tunjuliele mandupa, eni ola-kilia.’
kapula naa ningi. Kendemande-yambu te-ni ‘yunga nukuli
yili mania-kilia, yu ola-kilia.” kapula naa-ko nimba.

25 Lumbili pupa ungma piliillimi yambale kene yunga
ung-bo tonjulemu yili kene kapula-kapula molembele akili
kapula. Kendemande-yambale kene yunga nukuli yili
kene kapula-kapula molembele akili kapulako. Lku pulu
yilinga ung naa piliilimili yambuma-ni yu-kene arerembi
kolku ung-mura singindu ,kurumanga nuim Seten-nga bili
manda leku, “Yu Belsipull” niku bili lelemele kanili. Pe
ekupu lku pulu yilindu aku-siku ningi lem yunga lkuna
pelemelé yambumandu pali aima lakuku olandupa ung
kisima ningiko.

10:26-31 Pulu Yili Mindi Mundu-Mong Teangi Ung Te
(Kolomong-Auli 10 pali kanui)

26 “, Nanga ele-tu yambuma-ni na teku kis-silimele mele
eni na lumbili anduli yima sika teku kis-singiko, akiliinga
eni yambu kanuma mundu-mong naa teai. Panda tolemu
ulumanga tilu kepe pe panda naa topa pali mokeringa
lemba. Mo tolemd ulumanga tilu kepe penga mo naa
tomba. Ulu kanuma kene ungma pali yambuma-ni pali
piliingéliinga mundu-mong naa teai.

27 Na-ni enindu sumbulsuli niliu ungma tangiliim niai.
Ung O6lu-walu toku ningi eni-enini kumuna piliingi ungma
lku-imuna ola angiliiku nangale toku niai.

28 “Kangiele mindi toku konjuku kene minéle kapula
toku naa kunjingi yambuma mundu-mong naa teai. ,Pulu
Yili mindi mundu-mong teai,. Yu-ni kangiele kene minéle
kene wasie-nele tepi-koleana kapula topa konjumbaliinga
yu-mindi mundu-mong teai.

29 “Kera-kalepandele aima keldle molemu, taropu toku
liingindu kera tale kene wasie ku-moni mong tilu mele
mindi pulimu kanili. Akiliinga-pe te kolupa we mania naa
pulimu. Kera kanuma na lumbili anduli yambumanga
 muld-koleana molemu, Lapale-ni kanolemu.

30 Eni ,na lumbili andulima,, eninga pengi-dima kepe yu-
ni korunga tilu-tilu nimba pali kambu turum.

31 Eninga ,mulu-koleana molemu, Lapale-ni aku-sipa
eni molemele mele kanupa mololsiliipa pulimdliinga
. ‘Yambuma-ni oliu teku kis-singi.” niku, mundu-mong naa
teai. Kera-kalepandele yunga ku-moni aima koltale mele
pulimaliinga-pe kera kanili Pulu Yili-ni kanupa molemu.

Eni yambuma aima olandupa aulima piliipa kene eni aima
nokupa konjupa molumba.” nirim.,

10:32-33  “Oliu  Yesos-nga Yambuma Molemulu.”
Nimulindu Pipili Naa Kolupu Mundu-Mong Naa Teamili
Ung Te (Kolomong-Auli 10 pali kanui)

32 “Yambu te-ni yambumanga kumbi-kerina ola angiliipa
“Na Yesos-nga yambale moliu.” nimba kene na-ni Tata
mulu-koleana molemadliinga kumbi-kerina ola angiliipu
kene “Yambu kanili nanga yambale.” nimbuko.

33 Akiliinga-pe yambumanga kumbi-kerina “Yesos yu
naeye? Yu na naa piliiker.” aku-mele nimba yambale
yunu na-ni Tata mulu-koleana molemadliinga kumbi-kerina
“Yambu akili yu naeye? Yu na naa piliiker.” nimbuko.

10:34-39 Yesos Numanu Aima Olandupa Monjangi Ung Te
(Kolomong-Auli 10 pali kanui)

34 “* ‘Ya mana-yambuma ele naa teku tiluna kapula-
kapula molangi’ nimbu urundu.’ niku naa piliai.
Enini yambuma ‘Tdka-niku molku kapula-kapula molangi.’
nimbundu naa urundu. ‘Arerembi kolku ele teangi.’
nimbundu urundu.

35-36 ‘Yambuma-ni teangi.” nimbundu urundu akili i-sipa
mele:

“Yi te-ni yunga lapa kene ele tipilj,

limin te-ni yunga anum kene ele tipili,

madlu tenga minu-ni yunga bamu kene ele tipili.
Lku tiluna pelemelé yambuma ele-tu mulungi.” Maika 7:6
‘Aku teangi.” nimbundu urundu.

37 “Yambu te-ni na ola-kilia numanu naa monjupa, yunga
lapa mola anum lakupa numanu monjumba yambale
‘Nanga yambale mulupili’ nimbdle kapula naa temba.
Yambu te-ni na olandupa numanu naa monjupa, yunga
malale mola limin lakupa numanu monjumba yambale
‘Nanga yambale mulupili.” nimbdale kapula naa temba.

38 Yambu te-ni ‘Yu lumbili pambu.” nimba kene yambuma
unji-perana angiliiku mindili noku kolemele mele yu-ni
unji-pera mele koma lembandu ‘Na yu lumbili pumbundu
mindili nundu lem kapulako; kulundu lem kapulako.” naa
nim lem ‘Nanga yambale mulupili’ nimbdle kapula naa

temba. _
39 Yambu te ya ma-koleana ‘Na molupu konjupu, nondupa

naa kolambu.” nimba piliilimt yambale kolupa kene kolea
kisina mindili nomba molupa mindi pumba. Akiliinga-pe
yambu te na lumbili andupa nanga kongunale tenjimbandu
‘Ya ma-koleana mindili nombu molumbu kene kapulako,

kolumbu kene kapulako.” nimbad yambale kona molupa
konjupa mindi pumba.

10:40-42 Krais-nga Yambuma Liiku Tapunjungi Yambuma,
Meéle Kalulima Liingi Ung Te (10:pali kanui)

40 “Eni kolea tenga-lupa pungi kene yambu te-ni ‘Wasie
molamili wai.’” nimba liipa tapunjilimu yambale-ni na
wasie aku-sipa liipa tapunjilimuko. Na ‘Wasie molambili
ui.” nilimu yambale-ni na “Ma-koleana pui.” nimba liipa
mundurum yili “Wasie molambili ui.” nilimuko.

41 Yambu te-ni Pulu Yili-ni “Ninjui!” nimba ung nimba
silimuma piliipa yambuma nimba silimu yambu te olemu
kene ‘Yu Pulu Yili-ni “Ninjui!” nimba ung nimba silimtma
piliipa yambuma nimba silimu yambu te akiliinga’ nimba
piliipa kene “Wasie molambili ui.” nimba liipa tapunjilimu
yambale Pulu Yili-ni yunga ungele nimba silimu yambale
méle kalomba mele liipa tapunjilimu yambu kanili kepe
tilu-sipa-mele kalombako. Yambu te-ni Pulu Yili-nga ungele
piliipa liipa numanu sumbi nipili molemu yambu te olemu
kene ‘Yu Pulu Yili-nga ungele piliipa liipa numanu sumbi
nipili molemu yambu te akiliinga.” nimba piliipa kene
‘Wasie molambili ui.” nimba liipa tapunjilimu yambale
Pulu Yili-ni, yambu sumbi-nili kanili méle kalomba kene
yu liipa tapunjilimu yambale kepe tilu-sipa-mele kalom-
bako.

42 Yambu te-ni eni nanga lumbili anduli yambu bi naa
mululi yambu te kanupa ‘yu nanga lumbili anduli yambu te
akiliinga’ nimba piliipa kene yu liipa tapunjupa we no kepe
kolupa simu lem na-ni eni aima sika nimbu siker: “Yambu
kanili aima sika méle kaluliele liimba,” niker.” nirim.

11:1—16:20 Yesos Molemu Mele Nimba

Silimu Ung Mare

11

11:1 Yesos Ung-Mani Sipa Ung-Bo Tunjulsiliipa Andurum
Temanele
1 Yesos-ni yunga lumbili anduli yi rurepundu yunga
kongunale tinjingi mele mani sipa pora sipa kene,
yu kolea kanili mundupa kelepa kolea Gallalli distrik taon-
manga andupa ung-mani sipa, ung-bo tonjupa, ,Pulu Yili-
nga, ungele nimba sirim.

11:2-19 No-Liinjili Jon-ni ‘Yesos Yu Naenje Piliambu.’
Nimba Jon Yunga Lumbili Anduli Yi Mare Yesos Mulurumna
Liipa Mundurum Temanele

2 Pulu Yili-ni “Nanga yambuma nokupa konjumba yi te
liipu mundumbu.” nimba ui maké turum yi-nuim, Kraisele-
ni ulu-tonduluma tirimeliinga Jon ka-lkuna pepa piliipa
kene, “Yesos-ndu i-sipa i-sipa walsiku piliinjangi.” nimba
yu lumbili anduli mare Yesos mulurumna liipa mundurum.

3Yi kanuma Yesos mulurumna oku yu walsiku piliiku
niku mele: “Pulu Yili-ni oliu nokupa konjumba yi te “Liipu
mundumbu.” nimba, nimba panjurum yili ‘Omba.’ nimbu
nokupu molemulu kanili nu mola te-lupa ombaliinga
nokupu molamiliye?” niring.

4 Yesos-ni eninindu pundu topa nimba mele: “Eni ya
kanokumele mele kepe piliikimili mele kepe puku Jon niku
si-pai.

5 Mong kis lili yambuma mongale-ni kanuku,

kimbu kis lili yambuma kapula anduku,

kuru-laka nulima bo-kangi angiliipa,

kum silima kumele-ni ung piliiku,

kolupa lilima lomburuku ola molemeleko,

korupa pulima temani kaiéle topu siliu piliilimiliko

kanili. Aku-siku Jon-ndu niku sai.
6 Na kanuku kene ‘Yu sika yi kanili molemu.’ niku tondulu
munduku piliiku kene, alsuku numanu tale naa panjiku
mulungi yambuma Pulu Yili-ni “Numanu kai pipili molku
konjangi.” nilimu kupulanum-na molemele.” nirim.

7 Jon-nga lumbili andulima pungi puring kene Yesos-
ni alsupa yambu pulele méku toku muluringmandu Jon-
ndu nimba mele: “,Kolea-wakana Jon-ni no liinjipa mu-
lurum kene, eni kolea-waka kanuna nambulkari kanungi
puringiye?  Lkepanie mele popuremi-ni topa lop-lope
tenjipa mulurum te kanungi puringiye?

8 Mélu kanili. Taki-taki kanolemele mele kanungi naa
puring lem, ulu nambulkari kanungindu puringiye? Yi
te mulumbale aima kaima pakupa mulurum-na kanungi
puringiye? Akili méluko. Yambu mulumbale aima kaima
pakolemelema yi nuim kingimanga lkuna mindi molemele
kanili.

9 “ Aku-sili te kanungi naa puring lem, Pulu Yili-ni
“Ninjui!” nimba ung nimba silimima piliipa yambuma
nimba sili yi te kanungi puringiye? Akili sika akiliinga-pe
na-ni enindu nimbu siker: “Jon yu sika Pulu Yili-ni “Ninjui!”
nimba ung nimba silimuma piliipa yambuma nimba sili yi
te akiliinga-pe yu Pulu Yili-ni “Ninjui!” nimba ung nimba
sirimuma piliipa nimba sili yi we te moélu.” niker.

10 Yunu-ni Pulu Yili-ni ui “Liipu mundumbu.” nirim
yilinga kupulanumele tepa mimi timu kanili. Yi kanilindu
Pulu Yili-nga bukna sukundu molemu ung te i-sipa mele:

‘ Pulu Yili-ni yunga Malalendu nimba mele:,

“Piliai. Nanga ung te ninjimba yili
na-ni nu puni kupulanum-na
yu kumbi-lepu liipu mundukur.
Yunu-ni nunga kupulanumele akisinjimba.” Mallakai
3:1
nirim.” ung kanili bukna molemu.

11 Na-ni enindu aima sika nimbu siker: “Ui ma-koleana
muluring yambumanga te No-Liinjili Jon-kene kapula molu.

Jon ola-kilia mele. Akiliinga-pe ekupu ena konale wendu
okum. Ena kanili Pulu Yili yi nuim kingele molupa
nokulemu yambumanga te aima bi naa molupa aima
korupa puli yambale ola-kilia; Jon yu mania-kilia.” niker.
Ui muluring yambuma mania mele; ekupu na ‘Sika’
niku tondulu munduku piliingéliinga numanu kai pemba
yambuma olandupa mele.,

12-13 Jon ui naa mulupili ung-manima molemu buk Moses-
ni turum-ma kene, Pulu Yili-ni “Ninjai!” nimba ung
nimba sirimuma piliiku yambuma niku siku bukna turing
bukma kene, buk akuma-ni Pulu Yili-nga ungma niku
siku, Jon kene Pulu Yili-ni “Eni nokumba yi-nuim te liipu
mundumbu.” nimba, nimba panjurum yili kene ungli
mele ungma niring. Akiliinga-pe Jon urum kene yandupa
Pulu Yili yi nuim kingele molupa yambuma nokulemu
ulele aima tondulu mundupa wendu omba yunga ele-
tuma topa mania mundulimuko; yi tondulu pulima-ni ulu
akili ambulungindu tondulu munduku karaye teku liingi
tekemeleko.

14 Ung te nimbu tekerale piliimulu niku piliiku liingi lem
piliangi. Pulu Yili-nga bukna “,Pulu Yili-ni “Ninjui!” nimba
ung nimba silimuma piliipa yambuma nimba simba yi,
Nlaija omba.” nirim yi kanili Jon-ndu nirim.

15 Ya niker mele kum angiliimd yambuma-ni aima mimi-
siku piliai!” ,nirim.,

16 “Ekupu mana molemele yambuma nambulka méle
te kene enini manda lepu nimbunje? ,Enini molemele
mele i-sipu nimbu sambu:; Enini yambuma maku
tolemele koleana kangambulama pepi pereku molemele
mele. Kangambula kanumanga mare-ni ne anju molemele
kangambula mare ,wasie pepi pereku mulungi kupulanum
te koruku kelku kene, eninindu walsiku kene niku mele:

17 “Konana nimulu kene ) ) o
eni “Wasie konana niamili.’” naa niku “Mdélu.” ningi.

Pe kelepu kola timulu kene

eni “Wasie kola teamili.” ni naa ningi.
Wasie pepi perepu molomulu kupulanum te moélu lam.,”
nilimele. ,Ekupu molemele yambuma enini kangambula
kanuma mele molemele.,
18 \Na kene No-Liinjili Jon kene olsu-ni nilimbulu ungma
enini piliikku kis piliilimili; telembulu mele kanuku kis
piliilimiliko,. Jon omba kene ga kene no-waen kene naa
nomba mulurumeliinga kanuku kis piliikku kene, niku
mele: “Yunga numanuna kuru te molemu.” niring.
19 Pe Mania Omba Mana-Yi Au Talurum Yili omba ga kene
no-waen kene nurum kene ,kanuku kis-ko piliiku kene,
niku mele: “Yu ga pulele nomba kis piliipa, no-waen
pulele nomba kelep topa telemu yili. Yu ku-moni-takis liili
yima kene, ulu-pulu-kis telemele yambu-wema kene ‘Yu-
kene pulu lipili wasie tapu-topu molamili.” nimba telemu.”
nilimeleko. ,Enini aku-siku Jon kanuku kis-ko piliilimili. Na
kanuku kis-ko piliilimili., Akiliinga-pe piliipa kungnjuli ulu-
pulele Pulu Yili-kene pelemu-na yu-ni telemu mele kanuku
kene ‘Papu telemu.’ ningi.” nirim.

11:20-24 Yesos-ni Kolea Marenga Yambuma Numanu
Topele Naa Turingeliinga Kanupa Kene “Molku Kis-Singt.”
Nirim Temanele

20 Aku nimba kene Yesos kolea ui andupa ulu-tondulu
pulele tirim koleamanga ,muluring yambuma, yunu-ni
tirim mele kanuku kene eninga ulu-pulu-kisima kanuku kis
piliiku munduku kelku numanu topele naa turing kanupa
kene yunu-ni enini ung-mura sipa kene nimba mele:

21 “Kolea Korasin kene Besaida taon-selenga ,molemele
yambuma, mindili noku aima molku kis-singi! Kolea akuse-
lenga sukundu ulu-tondulu pulele tirindu ,akiliinga-pe
akuna molemele yambuma numanu topele naa tolemele,.
Kolea-auli Taya kene Saidon-selenga sukundu ,ulu-tondulu
te naa tirindu akiliinga-pe kolea kanuselenga sukundu,
na-ni ulu-tondulu aku-sipu telka kanolkemelanje kolea
kanuselenga ,yambuma-ni, enini ulu-pulu-kis telemelema
kérunga munduku kelku, liiku bulu siku, numanu topele

tolkemela, o
22 Akiliinga na-ni enindu nimbu siker: “Penga kot

enale wendu ombd kene kolea Taya kene Saidon kanuse-
lenga ,yambuma ulu-pulu-kis telemeldliinga, eninga kot
keld mele pemba. Akiliinga-pe eni kolea Korasin kene
Besaida-selenga ,yambuma na-ni ulu-tonduluma tirindu
kene kanuku kene numanu topele naa turingeliinga, kot
enale wendu omb4a kene eninga kot auli-mele pemba.”

23 “Kapeniam taon-na ,yambuma eni, ‘Muld-koleana
pupu molamili.” niku piliikimiliye? Akili kapula molu.
Eni nanga ungma taki-taki piliilimili akiliinga-pe numanu
topele naa tolemeldliinga, eni kolea kisina puku mu-
lungi. Eninga koleana sukundu ulu-tondulu pulele tirindu
(akiliinga-pe eni numanu topele naa turing, . Kolea-
auli Sodom sukundu ,ulu-tondulu te naa tirindeliinga-pe
kolea kanuna sukundu, na-ni ulu-tondulu aku-sipu telka
kanolkemelanje yambuma numanu topele tolkemela, pe
ekupu kepe kolea kanili we lelka.

24 Akiliinga na-ni eni ,Kapeniam yambumandu, nimbu
siker: “Kot enale wendu omba kene kolea Sodom ,yam-
buma ui ulu-pulu-kis pulele sika tiringeliinga-pe, eninga kot
kelt mele pemba. Akiliinga-pe eni kolea Kapeniam ,yam-

buma na-ni ulu-tondulu tirinduma kanuku kene numanu
topele naa turing yambuma,, kot enale wendu ombé kene

eninga kot auli-te mele pemba.” niker.” nirim.

11:25-30 Yesos-ni “Na_Molumbuna Oku Aima Sika Koru
Mulungi.” Nirim Temanele

25 Ena akumanga Yesos-ni nimba mele:

“Tata, Muli-Ma-sele Nokukunu Mollu Yi-Nuimele, na-
ni nu-kene ‘Angke’ niker. “Oliu piliipa kungnjuli pelemu.
Oliu-oliuliu ungmanga puluma pali piliipu konjulimulu.”
niku piliilimili yambuma enini na-ni ekupu teliu ulumanga
pulele nu-ni ‘Naa piliangi.” nikunu naa niku sirinu. Yambu
kangambula-pame mele molku na-ni niliu ungma kum teku
molemele yambuma mindi na-ni teliu ulumanga pulele
‘Piliangi.” nikunu, enini niku sirinu kaniliinga nu kape
nimbu ‘Papu tirinu.” niker.

26 Sjka, Tata, nu-ni ‘aku-sipa wendu ombda kene numanu
simbu.” nikunu aku-sikunu tirineliinga ,aku-sipa wendu
okum,.” \nirim.,

27 \Pulu Yili-ndu aku-sipa nimba kene kelepa yambu
muluringmandu nimba mele:, “Mélema pali Tata-ni na
sirim. Yambu te-ni Malale aima sika molemu mele piliipa
kanupa bi silimu yambu te mdlu; Lapale-ni mindi yu
kanupa bi silimu. Yambu te-ni Lapa aima sika molemu mele
piliipa kanupa bi silimu yambu te mdlu. Malale-ni mindi
kanupa bi silimu; Mdlale-ni ‘Lapa liipu ora sambu.” nimba
yambuma enini Lapa kanuku bi singiko.

28 “Eni kongun mindili siku telemele yambuma kene,
numanuna buni telemu yambuma kene, na moliuna wai.
Ungi kene na wasie numanu tiluna pumbaliinga na-ni
‘Numanu waengu nipili kéru molai.” nimbu.

29 Nandu “Nunga kongun tellu mele wasie tenjambili.
Nu nanga ung-bo tunjuliele molani. Nunga ung ninima
piliipu liipu molambu.” niku teai. Na tdka-nimbu molupu,
yambuma-ni na teku kis-silimele kene piliipu mundupu
kelepu molidliinga ya niker mele eni na molumbuna oku
tingi kene eninga numanuma waengu nimba.

30 Nanga kongun telidle wasie teambili kene we-we
sikunu tini. Méle penta nilima mindi silidliinga moliuna
wail.” nirim.

12

12:1-14 Yesos Yu-ni Ena-Sambatele Nokulemdliinga Te-
mani Te

12:1-8 Kéru Muluring Ena-Sambateliinga Ung Te

1Wwalse, ,kéru muluring, ena Sambat tenga, Yesos kene yu
lumbili anduli yima kene rais-wit puniemanga oku puring
kene yu lumbili anduli yima engle-ni kolku kene rais-wit
mong mare lkeku nuring.

2 Aku tiring kene kanuku kene Perisi-yima-ni Yesos
yunundu niku mele: “Kdna! ,Kéru molemulu, ena Sam-
bateliinga ‘Kongun naa teangi.” nimba pelemu ung-manele
nu lumbili anduli yima-ni ung-manele toku pula toku kene
aku-siku tekemele.” niring.

3 Yesos-ni pundu topa nimba mele: “Eni Pulu Yili-nga
bukna sukundu ,anda-kolepa yi nuim king, Depit-ni tirim
mele nimba molemu temanele kanuku kene temaneliinga
pulele naa piliilimiliye? Depit kene yunu wasie puring yima
kene enini engle-ni kolku kene,

4 Depit Pulu Yili mulurum sell-lkuna sukundu pupa, Pulu
Yili-nga kumbi-kerina lirim pllawa kalulima liipa nomba,
yunu wasie puring yima sirim nuringko kanili. Pllawa-
kaluli kanumandu Pulu Yili-ni ung-mani te sipa kene nimba
mele:

“We-yambuma-ni aima naa nangi!

Pulu Yili popu tunjuli yima mendepulu nangi!”
aku-sipa mele nirim ,ung-mani kanili LLipai 24:5-9
topa pula turum, kanili. ,Eni numanu tale nambimuna
piliilimiliye? Depit yunu-ni ui aku tirim mele eni piliiku
kis naa piliillimiléliinga ekupu na lumbili anduli yima-ni
tekemele mele kanuku kis naa piliai.,” ,nirim.,

5 “Ung-mani te pelemuko. “Pulu Yili popu tunjuli yima-
ni kéru mululi, ena Sambat-manga Pulu Yili-nga lkuna
kongun telemele kene ena Sambat-manga ung-manele pula

tolemelaliinga-pe kongun telemele akiliinga mong naa
pemba.” nimba molemu akili naa-ko piliilimiliye?

6 Na-ni enindu nimbu siker: “Méle kona te ekupu pelemu
akili Pulu Yili popu toku kalemele lku-tembollaliinga ola-

kiliele.” niker. =~ ;
7 Pulu Yili-ni nirim ung te yunga bukna molemu mele

i-sipa:,

“Eni yambuma kondu kolemele kene kanupu kai piliiliu.
Na popu toku kungma kalemele akili ulu te mélu.” Osia 6:6
nilimy, akiliinga ung-pulele eni Perisi-yima-ni piliilkim-
ildnje yi ulu teku kis naa sikimili yi ima “Teku kis-sikimili.”
naa nilkimela.

8 Mania Omba Mana-Yi Au Talurum Yili-ni ena Sambatma
nokulemu yili molemu-na ,ena Sambatele-kene yambuma

molku kunjingindu tingi mele kapula nimbd kanili,.” nirim.

12:9-14 Ena Sambat Kene Yesos-ni Ki Kis Lirim Yi Te Tepa
Kai Tirim Temanele (12:1-14 pali kanui)
9 Kanu-kene Yesos kolea akili mundupa kelepa pupa Juda-

yambuma mdéku toku Pulu Yili-nga ungele piliiring lku
tenga purum.

10 Lku kanuna yi te mulurum, yunga ki te kamu kolupa
kukurum. Kanu-kene akuna muluring yi mare-ni ‘Yesos-ni
ulu te tepa kis-simba kene kot tenjamili.” niku yunu walsiku
piliiku kene niku mele: “Kéru molemulu ena Sambat-kene
yambu kuru tolemuma tepu kai temulu kene kapula mola
aku timulu lem Pulu Yili-nga ung-manele pula tomuluye?”
niring.

11 Yesos-ni yimandu pundu topa nimba mele: “Ena
Sambatele-kene yi tenga kung-sipsip te kusina topa mania
mundumba kene sipsip ari telemu yili-ni kundupa ola liipa
memba naa ombaye?

12 Aku lem sipsip mania-kilia mele, yambuma aima ola-
kilia, akiliinga, ena Sambat-kene ulu kaima kapula naa
temuluye?” nirim.

13 Aku nimba kene ki kolupa kukurum yilindu nimba
mele: “Nunga kili sunu si.” nirim kene yili-ni yunga Kkili
sunu sirim kene yunga ki ekendu kai lirim mele ki kis
lirimele alsupa kamu kai lirim.

14 Akiliinga-pe ,Yesos-ni aku tirim kene kanuku kene,
Perisi-yima-ni pena puku maku toku “Yu nambi-sipu topu
konjumuluye?” niku kupulanum te kururing.

12:15-21 Yesos Pulu Yili-nga Sika-Kendemande-Yilinga
Ung Te

15 Perisi-yima-ni, yu tungi tiring piliipaliinga Yesos kolea

akili mundupa kelepa purum. Kanu-kene yambu pulele

Yesos purum mele yunu lumbili puring kene yunu-ni yambu
kuru turum-ma pali tepa kai tepa kene

16 nimba mele: “Na sika yili molupu kene ulu-tondulu ima
teker mele eni yambu lupa marendu naa niku para sai!”
nirim.

17 Aku-sipa wendu urumeliinga kérunga-ui Pulu Yili-ni
“Ninjui!” nimba ung nimba sirimuma piliipa yambuma
nimba sirim yi Asaya-ni ulu te penga wendu omb4 ui nirim
mele kamu wendu urum. Asaya-ni nimba mele:

18 “Yj ili nanga maké turundu kongunale tinjili yili;
na-ni yi ili numanu monjupu,
yunu kanupu aima kai piliiliu yili.
Nanga Minéle yunga numanuna panjinjimbu.
Yunu-ni ma-koleana yambuma pali
na-ni enini sumbi-sipu nokumbu mele nimba simba.
19 Yambuma-ni yunu ung-mura singi kene
yu-ni pundu topa ung te naa nimba,
ung te tondulu mundupa naa nimba,
yambuma anduku molemele koleamanga
yunu-ni ele-ung naa nimba.
20 Kamaye tondulu naa pulimu te elki naa topa,
tepi-llam mimi-sipa naa nolemu kene
kamu topa naa kumunjumba.
‘Pulu Yili-ni yambuma kamu sumbi-sipa
nokumba enale kamu wendu upili.’” nimba
yunu aku-sipa naa tepa tdka-nimba molumba.
21 Kanu-kene mana-yambuma pali
“Yunu-ni ‘oliu mindili naa namili.” nimba
tepa liimba.” niku mulungi.” Asaya 42:1-4
nirim ung akili wendu urum.

12:22-37 “Yesos Kene Kurumanga Nuim Seten Kene Tapu-
Tokulu Kongun Telembele.” Niring Temanele

22 Kanu-kene yi te yunga numanuna kuru te mulurum-
na mong kis lepa mélema naa kanupa ung naa nirim yi te
Yesos mulurumna meku uring kene Yesos-ni yili tepa kai
tirim kene yi kanili ung nimba mélema kanurum.

23 Aku tirim kanuku kene yambuma-ni pali mini-wale
munduku kene niku mele: “Yi ili ,yi nuim king, Depit-nga
Madlalenje?” niring.

24 Akiliinga-pe niring ung akili piliiku kene Perisi-yima-ni
niku mele: “Mo6lu. Kurumanga nuim Belsipull mindi i yi
Yesos-,nga numanuna molupa kene yunu tondulu silimu-
na yunu-ni kuruma topa makorolemu.” niring.

25 Enini aku-siku numanale-ni piliiring mele Yesos-ni pili-
ipaliinga , ‘Yesos ‘Seten-kene ele-tu muluringeliinga Seten-ni



MATYU 12:26 49 MATYU 12:32

yunu naa liipa tapunjulka.” niku aima piliangi.’” nimba,
eninindu nimba mele: “Yambu-talape te numanu tiluna
naa pupili molku suku-singina oe panjiku eni-enini ele teku
lupa-lupa molemele kene talape kanili pora nilimu. ,Mola,
kolea tenga yambuma mola lku tiluna pelemelé yambuma
numanu tiluna pupili naa molku eni-enini ele telemele kene
yambu-talape kanili sungu siku lupa-lupa molemele.

26 Aku-sipako, Seten-ni yunga kuru te topa makurulkanje
aku telkaliinga yunga talapele kene ele mele telka. Pe yunga
talapele nambi-sipa kapula molkemelaye? ,Pora nilka.,

27 “Ung te kamu piliai. Na-ni Belsipull-nga tondulale-
ni kuruma topu makuruliu lem eninga yima-ni naenga
tondulale-ni kuruma toku makurulemeleye? Akiliinga,
ceninga yi kuruma toku makorolemele yima-ni ‘Pulu Yili-ni
oliu tondulu silimu-na oliu-ni kuruma topu makorolemulu.’
niku piliillimiléliinga, eni nandu nikimili ung ima yi
kanuma-ni piliiku apuruku kene “Eni gélu tokomele.”
ningi.

28 Akiliinga-pe sika Pulu Yili-nga Minéle-ni na tondulu
silimu-na na-ni kuruma topu makuruliu lem Pulu Yili
yi nuim kingele molupa yambuma nokumba enale eni
molemelena kérunga wendu um.” ,nirim.,

29 “Ung te wasie i-sipa mele: Yi tondulu puli te-ni yunga
lkuli nokupa konjulimu kene yi te-ni we kapula sukundu
omba mélema wa liipa memba pulimuye? Akili kapula
molu. Ui wa nuli yili-ni yi tondulu pulieliinga kimbu kima
ka siku kene yunga lkuna kapula omba mélema wa liilimu
kanili.

30 “Na naa liipa tapunjilimi yambale-ni na-kene ele-tu
molemu. Yambu te-ni na liipa tapunjupa ,kung-sipsipma,
sukundu naa liilimu yambale-ni ,kung-sipsipma, topa bulu-
bale silimu.

31 Akiliinga, na-ni enindu niker: “Yambu te-ni ulu-pulu-
kisima tepa, ung-taka tonjupa nimba kis-silimu uluma
Pulu Yili-ni kapula ‘Mania pupili’ nimba kanupa konde
tenjimba. Akiliinga-pe yambu te-ni Pulu Yili-nga Minéle
nimba kis-sipa ung-taka tonjupa yunga bili marake mele
temba uluma Pulu Yili-ni ‘Mania naa pupili’ nimba
mundupa naa kelemba.” niker.

32 Mania Omba Mana-Yi Au Talurum Yili ung-taka tonjupa
ung nimba kis-silimu yambale aku-sipa ulu-kis telemuma
Pulu Yili-ni ‘Mania pupili” nimba kanupa konde temba.
Akiliinga-pe Mini Kake Tiliele,-ni ulu te telemu kene,
yambu te-ni ung-taka tonjupa, ele tepa sipa ,“Yunu-ni naa
tekem. Kurumanga nuim Seten-ni yunu liipa tapunjilimu-
na telemu.,” nilimu yambu akili aku-sipa ulu-kis telemadle

ekupu kepe mulu ma pora nimba ena kene kepe ‘Mania naa
pupili.’ nimba aima kanupa konde naa tenjimba.

12:33-35 Unji-Kisima-ni Mong-Kisima Tolemiui Ung Te

33 “Unji kai te kanuku kene ‘Mong kaima tomba nomulu.’
niku kanolemele. Unji kis te kanuku kene ‘Mong kisima
tomba kapula naa nomulu.” niku kanolemele. Unji te mong
tolemu kene kanuku kene ‘Unji ili kai, unji ili kis.” niku
i-siku apuruku kanolemele.

34 Eni Perisi-yima, gélu topa yambuma tepa Kkis-sili
wambiyelenga walima, eni yi kis molemelema-ni nambi-
siku ung kaima kapula ningiye? Yambu te yunga numa-
nuna pelemu ungma mindi kerina nilimu akiliinga eni yi
kisima-ni nambi-siku ung kaima kapula ningiye?

35 Aku-sipa mele, yambu kai te-ni yunga numanuna ulu
kai pelemuma telemu, akiliinga-pe yambu Kkis te-ni yunga
numanuna ulu-kis pelemuma telemu.

36-37 “Akiliinga na-ni enindu nimbu siker: “Pulu Yili-ni
yambuma kot tenjimba enaliinga eni-enini ung nilimelema
apurupa piliipa kene “Nu yambu kaiéle, nu yambu kisele.”
nimbd akiliinga yambuma-ni mana-we-ung nilimelema
pali kepe apurupa piliipa kene “Ung akuma nambimuna
niringiye?” nimb4d.” niker.” nirim.

12:38-45 Yesos-ndu “Nu Sika Pulu Yili-ni Liipa Mundurum-
nje Kanamili, Ulu-Tondulu Te Ti.” Niring Kene Yesos-ni Pundu
Topa Nirim Mele Temanele

38 Kanu-kene Perisi-yi mare kene Pulu Yili-nga ung-
manimanga puluma piliiku ung-bo tunjuring yi mare kene
enini Yesos-ndu niku mele: “Ung-Bo Tunjuliele, ‘Nu sika
Pulu Yili-ni “Kongun tenjani.” nimba ma-koleana liipa
mundurumnje oliu kanamili.” niku Pulu Yili-ni mindi
kapula ulu-tondulu telemu mele te ti.” niring.

39 Yesos-ni pundu topa nimba mele: “Ekupu ma-koleana
molemele yambuma kis mindi molemele. Enini teku Kkis-
siku Pulu Yili liiku su silimele yambuma-ni “Pulu Yili-
ni mindi ulu-tonduluma kapula telemu mele kanamili ti.”
niku na mawa telemele. Akiliinga-pe ,Pulu Yili-ni na liipa
mundurum-na ombu molkur. Yu-kene tapu-topu kongun
telembulu mele liipa ora simba, ulu-tondulu te wendu naa
ombd. Pulu Yili-ni “Ninjui!” nimba ung nimba sirimuma
piliipa yambuma nimba sirim yi Jona-kene wendu urum ulu
akili-ni mindi liipa ora siliméle kapula kanungi.

40 Oma auli te-ni Jona topa pengi mundurum kene yunu
omaliinga oluna sumbulsum tanguli ena yupuku molupa

pirim ,kene omale-ni yunu no-numu kéluna miku topa
wendu mundurum kene yunu alsupa we mulurum, mele
Mania Omba Mana-Yi Au Talurum Yili ,kolumba kene angn-
jiku panjingi kene, aku-sipa sumbulsum tanguli ena yupuku
mana sukundu pepa kene ,Jomburupa ola molumba,.

41 “Ui kolea-auli Ninipa-yambuma ,sika molku Kkis-
siringeliinga-pe Pulu Yili-ni wendu omba mele “Nikunu si.”
nimba yundu nimba sirim mele, Jona-ni ,piliipa, Ninipa-
yambuma pupa nimba sirim kene piliiku kene teku Kkis-
siring mele kanuku kis piliiku numanu topele toku molku
kunjuring. Aku tiringeliinga ekupu molemele yambuma-
ni Jona-nga olandupa yi te ya molemu yilinga ungele liiku
su siku naa piliilimiléliinga kot-enale penga wendu omba
kene Ninipa-yambuma-ni kot-na angiliiku, ekupu molemele
yambumandu “Teku kis-siring. Mindili nungi kene kapula.”
ningi.” ,nirim.,

42 “Uj oliu Isrel-yambumanga yi nuim king Sollomon yunu
yi aima tondulu te molupa, yunu ung lupa-lupama piliipa
kungnjuliele pipili mulurum mele kolea Sipa nukurum
ambu nuim kuinele piliipaliinga, Sollomon-ni ung kaima
mindi nirim mele piliimbandu yunu kolea suluna molupa
kene ,Sollomon mulurumna, ena pulele kupulanum-na
pelsiliipa urum. Aku-sipa tirimeliinga, yi-nuim Sollomon-
nga olandupa ya molemau yili-ni nilimu ungele ekupu mana
molemele yambuma-ni naa piliiku, liiku su silimelaliinga
kot-enale wendu omb4 kene kolea Sipa ambu nuim kuinele-
ni nimba mele: “Sollomon-ni ung kai nirim akili na-
ni piliimbundu kupulanum suluna urundu akiliinga-pe
Sollomon-nga olandupa mulurum yili-ni nirim ungele eni
naa piliiku, liiku su siring yambuma tiring akiliinga eni
mindili nungi kene kapula.” nimbd.” nirim.,

12:43-45 Kuru Te Yambu Tenga Numanuna Kelepa
Sukundu Urum Temanele

43 “Kuru te yi tenga numanuna wendu omba kene, no
naa mululi koleamanga pupa kapula kéru molumba kolea
te korolemu. Te naa kanupa lenjipa kene

44 yunu-ni nimba mele: “Na ui molupu kene wendu undu
lkuna kelepu pambu.” nimba yunu omba yunu ui molupa
purum lkuli kanolemu kene lku kulsupana memba tepa kai
tepa we lepa yambu te naa molemu kene kanupa kene,

45 yunu kelepa anju pupa kene kuru kara puli aima
olandupa angere yupuku-guli liipa memba omba enini
wasie lku kanuna sukundu puku molemele. Kanu-kene yi
kanili ui molupa kis-silimu akiliinga-pe penga aima kamu
olandupa mele molupa kis-silimu. Aku-sipa, ekupu ya teku

kis-siku molemele yambuma penga kamu molku kis-singi.”
nirim.
12:46-50 Yesos-nga Anum Kene Anginipili Kene Akumanga

Temani Te ] ) o
46 Yesos yambu madku toku muluringma ung-mani sipa

mulupili yunga anum kene anginipili kene yu-kene ung
ningindu oku pena angiliiring.

47Yambu te-ni yundu nimba mele: “Aminie kene angenali
kene enini nu-kene ung ningindu oku pena angiliimili.”
nirim.

48 Yesos-ni yundu pundu topa ,ung-eku topa kene, nimba
mele: “Nanga anum naeye? Nanga anginipili nameléye?”
nimba kene,

49 yunu lumbili anduli yambuma liipa ora sipa kene
nimba mele: “Yambu ima nanga anum kene nanga anginip-

ilima kene molemele. ] _ ) .
50 Nanga Lapa, muld-koleana molemdle-ni “Teai.” nil-

imu mele piliikku liiku telemele yambuma nanga anum
kene nanga anginipilima kene nanga kimulupilima kene
molemeldliinga aku-sipu niker.” nirim.

13

13:1-53 Yesos-ni Ung-Eku Mare Turum Ungma

13:1-3 Yesos-ni Ung-Eku Mare Turum-manga Pulu-Pulu
Ungele

1Yambu maku toku muluringmandu aku-sipa nimba pora
sipa kene, Yesos lkuna molupa pena pupa numu-, Gallalli,
kéluna pupa mania mulurum.

2 Yambu aima pulele yu mulurumna oku méku toku
muluringeliinga nona anduli sip te nona ola lirim-na
sukundu pupa mania mulurum, yambuma no-numu kéluna
angiliiring.

3 Yu-ni eninindu ung-mani pulele nimba simbandu ung-
eku talse turum.

13:3-9,18-23 Yi Te-ni Langi-Bo Puniena Tanda Sirim Ung-

Ekale . . . 1 .
Ung-eku te i-sipa topa kene nimba mele: “Piliai!

“Yi te-ni rais-wit boma puniena andupa tanda sirim.
4 Tanda silsiliipa andurum kene bo mare kupulanum-na
mania purum, kanuma kerama-ni oku liiku nuring.
5 Bo mare ku pirimna mania pupa kene ma laye-sele mindi
lirimeliinga nondupa mulie topa ola urum.
6 Akiliinga-pe pulkanu naa mundurumeliinga ena tirim
kene kanuma kulurum.

7 Bo mare kumbulu-sirkambu aku-sipa mele mulurumna
mania purum, sirkambu melale ola omba wit-boma topa
nurumeliinga omba kai naa tepa ,mong te naa turum,.
8 Bo mare ma kaina mania purum-ma ola omba mong
kaima turum. Mare mong tokapu-angere mele topa, mare
mong tokapu-yupuku mele topa, mare tokapu-tilu mele
turum.” nirim.,
9 \Aku nimba kene, “Yambu kum-peu lelemtima-ni ung ili
piliai.” nirim.

13:10-17 Yesos-ndu “Ung-Ekuma Nambimuna Tolluye?”
Niku Walsiku Piliiring Temanele

10Yesos lumbili andulima yu mulurumna oku kene yundu
niku mele: “Nu yambumandu ung te ninindu ung-eku taki-
taki nambimuna tolluye?” niring.

11 Yunu-ni eninindu pundu topa nimba mele: “Pulu
Yili yi nuim kingele molupa yambuma kene mélema kene
nokulemaliinga ulu-pulu yu-yunu piliirim ulu-pulu kanuma
‘Ekupu eni ,na lumbili olemele yambuma, piliangi.” nimba
kene eni nimba sikem. Akiliinga-pe we-yambuma nimba

naa sikem. . i
12 Pulu Yili-nga ungele piliiku molemele yambuma aima

lakupa nimba simba piliingi. Penga aima pulele piliingi.

Akiliinga-pe naa piliiku molemele yambuma enini layesele

piliilimili ungele kepe wendu liimba.

13 “‘Enini mongale-ni kanuku kene kanuku bi si naa silimele;
kumele-ni piliiku kene piliiku bi naa silimele.” Ung-

Manima 29:4, Jeremaya 5:21, Isikiel 12:2.

akiliinga na-ni we-yambumandu ungma nimbu simbundu

ung-eku mindi topu siliu.

14 “Aku-siku teku molemeldliinga kérunga-ui Pulu Yili-
ni “Ninjui!” nimba ung nimba sirimuma piliipa yambuma
nimba sirim yi Asaya-ni “Aku-siku tingi.” ui nirim mele
wendu olemu. Asaya-ni nimba mele:

“Enini taki-taki kumele-ni piliingi akiliinga-pe
numanale-ni piliiku kene aima naa liiku manjingi;
mongale-ni kanungi akiliinga-pe
méle te aima sika kanuku bi naa singi.
15 Yambu imanga numanuma aima pipi silimu;
enini ung piliingindu kum naa leku molemele;
eninga monguma kumbulku molemele.
Aku-siku teku molemeldliinga
naa kanuku naa piliiku molemele.
Ulu ima aku-sipa naa telkanje
enini eninga mongale-ni kanuku
kumele-ni piliiku

numanale-ni piliiku kene topele tolkemela,
kanu-kene na-ni ‘Enini kai molangi.” nilka.” Asaya 6:9-10
nirim. ,Asaya-ni aku-sipa nirim mele, ekupu we-yambuma
aku-siku teku molemele.

16-17 “Akiliinga-pe ,na lumbili andulima, eni mongale-
ni aima sika kanuku kumele-ni aima sika piliiku
molemeldliinga eni Pulu Yili-ni “Numanu kai pipili molku
konjangi.” nilimu kupulanum-na molemele. Na-ni enindu
aima sika nimbu siker: “Ui muluring yambuma, Pulu
Yili-ni “Ninjai!” nimba ung nimba sirimuma piliiku
yambuma niku siring yima kene, Pulu Yili-nga ungma
piliiku litku sumbi-siku muluring yambuma kene, yambu
pulele kanuma ekupu eni mongale-ni kanuku molemele
mélema kene uluma kene kanungindu “Kandmuluka!”
niku muluringeliinga-pe naa kanuring. Eni ekupu kumele-
ni piliiku molemele ungma piliingindu “Pilidmuluka!”
niku muluringeliinga-pe naa piliiring, akiliinga ekupu
sika kanuku sika piliilimiléliinga eni Pulu Yili-ni membu
panjilima kupulanum-na molemele.” niker.

13:18-23 (Ung-ekaliinga bili ya 13:3-9 kanui)

18 “Akiliinga, yambu te-ni rais-wit bo tanda sirim ung-
ekaliinga pulele ekupu niambu piliai.
19 Bo mare tanda sirim kene kupulanum-na mania purum
kanumanga ,ung-pulele i-sipa mele:, Yambu te-ni Pulu Yili
yi nuim kingele molupa mélema nokulemadliinga ungele
piliipa naa liilima kene ulu-kisimanga pali ulu-pulele
pelemu kur, ale-ni omba langi-bo tanda sili numanuna
pupa pelemuma walsekale torulupa wendu liilimu.
20 Bo mare tanda sirim kene ku pirimna mania purum
kanumanga ,ung-pulele i-sipa mele:; Yambu mare aku-
silima molemele. Enini ungele piliiku walsekale sumbi-siku
numanu siku piliiku liilimele.
21 Akiliinga-pe enini pulkanu naa munduku kene ungele
layesele mindi piliikku molemele. Penga enini numanuna
buni telemu kene mola enini Pulu Yili-nga ungele piliiku
liiku molemele mele yambu lupama-ni kanuku kis piliiku
kene ung-taka tonjuku teku kis-siku mindili silimele kene
eninga piliilimili ungma munduku kelelemele.

22 Bo mare tanda sirim kene kumbulu-sirkambu mele
mulurumna mania purum kanumanga ,ung-pulele i-sipa

mele:; Yambu mare kepe aku-silima molemele. Enini
ungele piliillimili kene numanuna buni telemu bunima
kene, méle pulele nosuku kene ‘Méle akuma-ni oliu liipa
tapunjilimu tapunjumba.” niku piliiku molemele uluma
kene, kanu sili ulu mare wendu omba ung kanili topa

nolemu kene ungele-ni ulu te naa tepa langi mong naa

tolemu. . . _
23 Bo mare tanda sirim kene ma kaina mania purum

kanumanga ung-pulele i-sipa mele:; Yambu mare aku-
silima molemele. Enini ungele piliiku liiku kene ung-pulele
piliiku konjulemele. Penga enini langi mong tolemele.
Yambu mare kanumanga langi mong tokapu-angere mele
topa, yambu marenga mong tokapu-yupuku mele topa,
marenga mong tokapu-tilu mele topa, aku-sipa tolemu.
Ung-ekaliinga ung-pulele aku-sipa.,” nirim.

13:24-30,36-43 Era-Kis Te Kene Langi-Kaiéle Kene Puniena
Ola Urum Ung-Ekale

24 Yesos-ni ung-eku te wasie yambuma topa sipa kene
nimba mele:

“Pulu Yili yi nuim kingele molupa mélema nokulemu akili
i-sipa mele:

Yi te-ni yunga puniena rais-wit bo kaima tanda sirim.

25 Akiliinga-pe yambuma uru piring kene yunga ele-tu yi
te omba era-kis ,rais-wit mele era te, akiliinga bo te wit-
puniena tanda sipa kene kelepa purum.

26 Kanu-kene bo kaima ola omba wit-mong turum kene
era-kisele kene wasie ola uringli mele mokeringa mulurum
kanuring.

27 Kanu-kene punie pulu yilinga kongun tinjili yima oku
yunundu niku mele: “Auliele, nunga puniena langi-bo kai
te tanda naa sirinuye? Pe ekupu era-kisele nambi-sipa ola
okumuye?” niring.

28 Yunu-ni eninindu nimba mele: “Tena. Ele-tu yi te-ni
era-bo kis akuma omba tanda sirim lam.” nirim.

Kongun tinjili yima-ni niku mele: “ ‘Era-kisima wasie
waka-maka ola okumeleliinga pupu era-kisima ukupu liipu
maku tamili.’ niku piliikunuye?” niring.

29 Akiliinga-pe yunu-ni nimba mele: “M6lu. Era tingi lem
wit wasie pulu ukunginje.

30 Penga kamu wit liipu méku tomuldliinga ui wasie okulu
molangli. Penga wit kamu liimulu enale wendu omba
kene na-ni wit kari leku linjingi yambumandu nimbu mele:
“Ui era kalangi liiku oru toku maku toku kene, penga wit
liiku nanga wit nosiliu lkuna méaku toku nosai.” nimbu.”
nirim.” nimba, Yesos-ni “Pulu Yili yi nuim kingele molupa
yambuma nokulemu akili aku-sipa mele.” nirim.

13:31-33 Unji-Mastet Bdliinga Ung-Ekale Kene Pllawa
Tepa Auli Mundulimu Méle Yis Akiliinga Ung-Ekusele.
31Ung-eku te wasie yambuma topa sipa kene nimba mele:

“Pulu Yili yi nuim kingele molupa yambuma nokulemu
akili i-sipa mele:

Yi te-ni unji-mastet bo te liipa

32 yunga puniena bo mundurum. Mastet-bo akili langi-
bomanga pali yu aima walli-mele-wele akiliinga-pe ola
omba ai lelemu kene puniena molemu mélemanga pali yu
aima auliele. Kamu ailepa unji mele angiliimu kene kerama
unji kanuna oku polamanga pelemelé. ,Pulu Yili yi nuim
kingele molumba mele aku-sipa.,” nirim.

33 Ung-eku te wasie yambuma topa sipa kene nimba mele:

“Pulu Yili yi nuim kingele molupa yambuma nokulemu
akili i-sipa mele:

Ambu te-ni yu langi-pllawa tepa auli mundulimu méle
yis laye-sele pllawa puleliinga mundurum kene pllawa pali
akurum. ,Pulu Yili yi nuim kingele molumba mele aku-
sipa.,” nirim.

13:34-35 Yesos-ni Ung-Ekuma Mindi Turumeliinga Ung-

Pulu Te . . -
34Ung kanuma pali Yesos-ni yambumandu ung-eku mindi

topa nirim. We-ung te eninindu sumbi-sipa naa nimba ung-
eku mindi topa nirim.

35 Aku-sipa tirimeliinga kérunga-ui Pulu Yili-ni “Ninjui!”
nimba ung nimba sirimuma piliipa yambuma nimba sirim
yi te-ni ui nirim ung te kamu wendu urum. Akili i-sipa mele:
“Na-ni ,ung nimbundu,

ung-eku ,mendepulu, topu nimbdle.
Pulu Yili-ni ui muld-masele tirim kene kepe
yandupa-yandupa kepe ,mokeringa naa niring,
mo topa pirim ungma ,nimbundu
ung-eku mendepolu topu, nimbu.” Konana 78:2
nirim.
13:36-43 (Ung-ekaliinga bili ya Matyu 13:24-30 kanui)

36, Yesos-ni ung-eku akuma topa pora sipa kene,, yu maku
toku muluring yambuma mundupa kelepa lkundu purum
kene yu lumbili anduli yima-ni yu mulurumna oku kene
niku mele: “Puniena era-kis urum ung-ekaliinga ung-pulele
oliu niku para si.” niring.

37Yunu-ni pundu topa nimba mele:

“Langi-bo kaima tanda sirim yili Mania Omba Mana-Yi Au

Talurum Yili. ) . ]
38 Puniele ma-koleale pali. Langi-bo kaima yambu ‘Pulu

Yili nanga yi nuim kingele mulupili.” nilimeldliinga eninga
numanumanga Pulu Yili-ni tdpu-tepa molupa nokulemu
yambuma. Era-bo akuma ulu-kisimanga pali ulu-pulele
pelemu kuru, akiliinga yambuma.

39 Era-bo kis tanda sirim ele-tu yi akili ,kurumanga nuim,
depollale. Wit lkundu liiku méku tungi ena akili ma-kolea
pora nimbd enale. Wit-monguma lkundu liingi yambuma
mulu-koleana angkellama.

40 “Era-kisima liiku maku toku kene tepina kalemele mele
ma-kolea pora nimba enaliinga aku-sipa.

41 Mania Omba Mana-Yi Au Talurum Yili-ni yunga
angkellama liipa mundumba, enini ‘Yambuma Pulu Yili-
nga ungma naa piliiku, teku kis-siku molangi.’ nilimele
yambuma pali kene, ulu-pulu-kis telemele yambuma pali
kene, Pulu Yili-ni tdpu-tepa molupa nokulemu yambuma
mulungina wendu liikku maku toku kene,

42 tepi auli nomba pelemu koleana suku toku mundungj,
kanuna yambuma aima mindili noku kola teku mindili
noku mulungi.

43 Ena kanuna numanu sumbi nili yambuma eninga Lapa
yi nuim kingele molupa nokulemu koleana ena talang
pulimt mele enini aku-siku kanuna talang pupili mulungi.

“Yambu kum-peu lelemuma-ni ung ili pilii.” ,nirim.,

13:44-53 Yesos-ni Ung-Eku Kelu Mare Turum Ung-
Ekumanga

Te: 13:44 Yi Te-ni Ku-Beng Te Punie Tenga Mo Toku
Nusuring Kanupa Liirim Ung-Ekale;

44 Yesos-ni aku nimba kene kelepa nimba mele:,

“Pulu Yili yi nuim kingele molupa yambuma nokulemu
akili i-sipa mele:

Ku-moni beng te laku teku punie tenga-lupa ui mo turing
we pirim kanili yi te-ni penga walse kanupa liipa kene
alsupa panda turum. Panda topa kene numanu sipa pupa
yunga mélema pali liipa maket tepa ku-moni talse yandu
liipa kene punie kanili pupa taropu topa yandu liirim. ,Pulu
Yili yi nuim kingele molumba mele aku-sipa.,” ,nirim.,

Te: 13:45-46 Sisipalé-Kai Ku-Moni Auli Puli Te Akiliinga

Ung-Ekale; (13:44-53 pali kanui)

45 “Pulu Yili yi nuim kingele molupa yambuma nokulemu
akili i-sipako:

Méle taropu tuli yi te-ni sisipalé-kaima korupa mulurum.

46 Kanu-kene sisipalé-kai ku-moni aima pulele puli te
kanupa kene, yu pupa yunga mélema pali taropu topa ku-
moni yandu liipa kene sisipalé-kai kanili taropu topa yandu
liirim. ,Pulu Yili yi nuim kingele molumba mele aku-sipa.,”
irim.

Te: 13:47-50 Oma Liili Walaliinga Ung-Ekale; (13:44-53
pali kanui)

47 “Pulu Yili yi nuim kingele molupa yambuma nokulemu
akili i-sipa meleko:

Oma liili wale te no-numuna toku munduring kanili-ni
oma lupa-lupama liirim.

48 Walale aima peka lirim kene kunduku liiku no-numu
kéluna nosuku kene, mania molku apuruku kaima liiku
wale-basket marenga liikku munduring akiliinga-pe kisima
toku munduku kiliring.

49 “Ma-koleale pora nimbd enaliinga aku-sipako: Mulu-
koleana angkellama oku kene, yambu teku kis-siku mu-
lungima kene yambu sumbi-siku molku kunjingima kene
liiku apuruku

50 yambu teku kis-siku mulungima liiku tepi auli we
nomba pelemu koleana toku suku mundungi, kanuna aima
mindili noku kola teku mindili siku mulungi.” ,nirim.,

Te: 13:51-52 Yi Te-ni Méle Konama Kene Méle Uima Kene
Wasie Wendu Liilimu Ung-Ekale. (13:44-53 pali kanui)

51 ,Ung-ekuma topa pora sipa kene Yesos-ni lumbili
andulima walsipa piliipa kene nimba mele:,

“Ung akuma pali ung-puluma eni piliingiye?” nirim. Enini
yundu niku mele: “Piliimulu.” niring.

52 Yunu-ni eninindu nimba mele: “Aku lem Pulu Yili-nga
ung-manimanga puluma piliiku mani siku ung-bo tonjil-
imele yima-ni Pulu Yili yi nuim kingele molupa yambuma
nokulemdliinga ungma mani sipu ung-bo tonjilimulu kene
piliiku liikku molemele yima enini i-sipa mele: Lku pulu yi
te-ni yunga méle kai lupa-lupa nosilimaliinga méle konama
kene méle uima kene wasie wendu liilimud.” nirim.

53 Yesos-ni ung-eku akuma topa pora sipa kene kolea
kanili mundupa kelepa yu purum.

13:54-58 Yesos Molupa Ai Lirim Kolea Nasaret Yambuma-

ni Yunga Ungele Liiku Su Siring Temanele

54 Mundupa kelepa pupa kene yunga pulu-kolea ,Nasaret,
taon-na omba kene Juda-yambuma mdaku toku Pulu Yili-
nga ungele piliiring lkuna lkundu pupa yambuma ung-
bo tonjupa mani sirim kene piliikuliinga enini suru niku
mini-wale munduku kene niku mele: “Yi ili yunga piliipa
kungnjuliele kene yunga ulu-tondulu telemimanga tondu-
lale kene yu tena liirimuye?

55 Yu lkuma takurum yilinga malale méluye? Maria
yunga anum naa molemuye? Jemis mene, Josep mene,
Saimon mene, Judas mene, yunga anginipili méluye?

56 Yunga kimulupili pali oliu kene wasie naa molemuluye?
Yu aima sika yi akili molemadle., Aku lem yunga piliipa
kungnjuliele kene yunga ulu-tondulu telemimanga tondu-
lale kene yu tena liirimuye?” niring.

57 (Aku-siku ungma niku, yu ung nimba uluma tepa
mulurum mele kanuku kis piliiku yunu-kene aima numanu
kis piliiring.

Kanu-kene ,enini yu-kene arerembi kuluringeliinga ulu-
pulele piliipa kene, Yesos-ni eninindu nimba mele: “Pulu
Yili-ni “Ninjui!” nimba ung nimba silimuma piliipa yam-
buma nimba silimu yi te koleamanga pali bi ola pulimu,
yambuma-ni pali yunga ungma piliiku liilimele. Akiliinga-
pe yunga pulu-koleana yu-kene wasie tapu-toku molemele
yambuma mendepolu yu-ni nilimu ungele piliiku kene ‘Yu
oliunga we-yi te. Yu bi mululi yi te mélu.” niku yu-ni nilimu
ungma naa piliiku, liiku su silimele.” nirim.

58 Kanu-kene yu ,ung nimba uluma tepa yu-yunu mulu-
rum mele ‘Sika’ niku, tondulu munduku naa piliiringeliinga
yu kolea kanuna ulu-tondulu pulele naa tirim, koltale
mendepolu tirim.

14

14:1-12 Yi Nuim King Erot-ni No-Liinjili Jon Topa Kunju-
rum Temanele

1 Ena kanumanga kolea Gallalli distrik nukurum yi nuim
king Erot-ni Yesos-ni tirim mele temani turing piliipa kene

2 yu-kene tapu-toku molku yu liiku tapunjuring tapu-
yimandu nimba mele: “Ulu ima telemu yili No-Liinjili Jon
lam! Yu kolupa kene lomburupa ola molupa umeliinga ulu-
tonduluma temba tondulale yu-kene pelemu.” nirim.

3-4  King Erot-ni aku-sipa nirim ungeliinga pulele i-sipa
mele:, Ui walse Erot-ni yunga angin Pillip-nga ambu-min
Erodias mangupa liirim. ,No-Liinjili, Jon-ni Erot aku-sipa
tirim kanupa kene yunundu taki-taki nimba mele: “Nu-ni
Pulu Yili-nga, ung-mani te toku pula tokunu angenanga
ambale mangukunu liirinu. Akili tekunu kis-sirinu.” nirim
kene Erot-ni yu liipa ka sipa ka-lkuna panjurum.

5 Ka-lkuna panjipa kene ‘Yu topu konjumbu.” nimba
piliirimeliinga-pe we-yambuma-ni ‘Jon yu Pulu Yili-ni “Nin-
jui!” nimba ung nimba silimuma piliipa yambuma nimba
silimu yi te molemu.” niku kanuringeliinga yu mundu-
mong tenjipa kene Jon topa naa kunjurum.

6 Pe walse king Erot-nga miring enale wendu urum kene
Erodias limin lkuna lkundu omba, yima méaku toku kanuku

molangi yu denis tirim. Erot-ni ambu-wenipale-ni aku tirim
kene aima kanupa kai piliipa kene

7 yunundu nimba mele: “Na “Si.” nini mélale aima sika
simbu.” nimba, nimba panjipa Pulu Yili-nga bi lepa mi
lirim.

8 Erot-ni nirim mele piliipa kene ,ambu-wenipale-ni anum
walsipa piliirim kene, anumu-ni ung te nimba sirim piliipa
kene yunu-ni Erot-ndu nimba mele: “No-Liinjili Jon-nga
(numiele kari lekunu yunga, pengale dis tenga nosukunu
yandu si.” nirim. ,Jon-ni ui taki-taki “Erot kene Erodias-
seleni teku kis-siringli.” nirimaliinga arerembi kolupa kene
Erodias-ni ‘Yu kulupili. Sika kulumnje na kanambu.” nimba
“Pengale meku okunu si.” nirim.,

910 Yu-ni aku-sipa mele mawa tirimeliinga piliipa kene
Erot numanu buni lirimeliinga-pe yunu-ni “Aima sika
simbu.” nimba, nimba panjipa Pulu Yili-nga bi lepa mi lirim
mele kepe, yu numanu topele tomba kene yu-kene wasie
langi noku muluring yima yu kanuku kis piliingi mele kepe,
ulu akusele piliipa kene, ka-lkuna nukuring yimandu ung
te nimba mundupa kene “Yunu-ni mawa tepa “Si.” nikem
mele sangi akiliinga ,No-Liinjili, Jon-nga ,numiele kari leku
yunga, pengale yandu meku wai.” nirim.

11 Aku nirim-na piliiku kene Jon toku konjuku, yunga
pengale dis tenga nosuku, yandu meku oku ambu-wenipale
siring kene yunu-ni liipa anum mulurumna memba pupa
sirim.

12 Aku tiring piliiku kene Jon lumbili anduring yima
oku yunga onale liiku meku puku d6nu teku kene Yesos
mulurumna puku temani toku siring. ,King Erot-ni No-
Liinjili Jon ui aku-sipa topa kunjurum kulurumeliinga
penga Yesos-ni ulu-tonduluma tirim mele piliipa kene “Jon
numi kari lirindu yili lomburupa ola molemu lem.” nirim.,

14:13-21 Yesos-ni Yi Paip-Tausen Langi Sirim Temanele

13 Yi nuim king, Erot-ni No-Liinjili Jon topa kunjurum
piliipa kene, Yesos yu mulurum koleale mundupa kelepa
‘Tenga yunu molumbu.” nimba nona andolemu sip tenga
suku pupa numu-, Gallalli, nekendu pupa kolea-waka tenga
yunu pumba purum. AKkiliinga-pe yambu pulele yu tirim
akili piliiku kene eninga koleama munduku kelku kimbu-
kongun teku no-numu kéluna poku teku puku yu purumna
lumbili aeleku puring.

14 Yesos no-kéluna omba kene yambu aima pulele akuna
maku toku muluring kanupa kene enini kondu kolupa
eninga kuru turum-ma ‘Kai molangi.” nimba enini tepa kai
tirim.

15 Penga ipinjali ena pumba tirim kene yunga lumbili an-
duli yima yu mulurumna oku yunundu niku mele: “Kolea
ilinga yambu te naa pelemelé, enale kamu pukumeliinga ya
maku toku molemele yambuma ‘Puku kolea marenga langi
taropu toku lii-pangi.” ni.” niring.

16 Akiliinga-pe yunu-ni yunga lumbili anduli yimandu
pundu topa nimba mele: “Nambimuna ‘yambu akuma ‘We
pangi.’ niambu.” niku nikimeleye? Eni-enini yambuma
langi mare liiku sai.” nirim.

17 Enini yunundu niku mele: “Ya langi mare au-sipa naa
lelemu. Pllawa kaluli wallu angere te-guli kene oma kaluli
tale kene langi aku-sele mendepolu lelemu.” niring.

18 Yu-ni “Na moliuna yandu meku wai.” nirim.

19 Kanu-kene yambumandu “Erana mania molai.” nimba
kene yu-ni pllawa kaluli angere te-guli kene oma tale kene
liipa mulu-koleana olandu-sipa kanupa ,Pulu Yili-kene,
“Angke” nimba pllawa kalulima ambulupa puku topa ,oma
kene, lumbili anduli yima moke tepa sipa kene “Anju
yambuma sai.” nirim, enini yambuma moXke teku siring.

20 Enini pali langi kanuma nuring kene olu tirim. Pe
lumbili anduli yima-ni langi kakena lirim-ma liiku maku
toku wale-basket engkaki-rurepu toku peka siring.

21 Langi nuring yima mindi paip-tausen mele. Ambu
kangambula ,mare wasie langi nuring, akuma wasie pulele.

14:22-33 Yesos No-Numiina Ola Kimbu Kambiliipa Urum
Temanele

22 Yambuma langi sirim nuring, kene Yesos-ni yu lumbili
anduli yimandu sumbi-sipa nimba mele: “Méaku toku
molemele yambuma na-ni “Pangi.” niambu. Eni nona
anduli sipna ola puku no-nekendu kumbi-leku pai.” nirim.

23 Yambumandu “Pai.” nimba kene yu-yunu Pulu Yili-
kene popu topa ung nimbidndu ma-pangina ola purum.
Kanu-kene ena pupa kolea kala turum kene akuna yunu
mulurum.

24 Sipele no-nekendu pumbandu no-numu ai-suku-singina
koela pumba purum kene sip kumbikundu mendu-sipa
popuremi topa, numéle lombeya lepa nole kolsapia topa ola
omba mania pupa tirim, sipele topa ola-mundupa mania-
mundupa tepa topele-mapele turum.

25 Kanu-kene sumbulsuli kolea muni naa lipili ,yunga
lumbili andulima sipna ola molku, puringna Yesos nona ola
kimbu kambiliipa omba urum.

26 Eni yu nona ola kimbu kambiliipa urum kanuku kene,
mundu-mong lakuku teku kene “Kuru te okumaa!” niku
mini-wale munduring kene

27 Yesos-ni lkisipa eninindu nimba mele: “Eni numanu
tondulu pupili molai. Na mindi okur. Mundu-mong naa
teai.” nirim.

28 \'Yunu-ni aku nirim mele piliiring kene, Pita-ni pundu
topa nimba mele: “Auliele, akili sika nu-nunu unu lem nu
okununa na nona ola angiliipu wambu ni.” nirim.

29 Yu-ni “Ui.” nirim kene Pita sipna ulsu pupa puka topa
nona mania pupa kene nona ola kimbu kambiliipa Yesos
mulurumna pumba purum.

30 Akiliinga-pe popuremi tondulu turum kene kanupa
kene mundu-mong tepa yu no wangomba tepa kene,
“Auliele, na tekunu lii!” nimba nangale turum.

31 Kanu-kene Yesos-ni ki sunu sipa mundupa Pita
kundupa ola liipa kene yunundu nimba mele: “Na moliu
mele kepe uluma kapula tembu mele kepe “Sika” nikunu
laye-kolte mindi piliillu lem. Ui ‘Yunu-ni na tepa liimba,
sika nona ola kapula pumbu.’ niku piliikunu kene alsuku
numanu topele nambimuna tokunu ‘Na no wangombunje?’
niku piliinuye?” nirim.

32 Sipna sukundu puringli kene popuremi topa kilirim.

33 Aku tirimeliinga kanuku kene sipna suku muluring
yima-ni Yesos-nga bili paka tonjuku kape niku “Nu aima
sika Pulu Yili-nga Malale lam.” niring.

14:34-36 Yesos-ni Kolea Geneseret Kuru Turum Yambu
Pulele Tepa Kal Tirim Temanele

34 Kanu-kene ,Yesos kene yu lumbili anddlima kene,
numu , Gallalli, nekendu puku kene no-numu kélu nekendu
kolea Geneseret lirimna wendu puring.

35 | Kolea kanuna sipna mania uring kene, akuna mu-
luring yima-ni Yesos kanuku bi siku kene akundu lirim
koleamanga muluring yambuma pali niku munduring kene
yambuma-ni kuru turum yambuma pali yu omba mulu-
rumna meku oku kene,

36 “‘Nunga wale-pakuli pundele kepe ambolangi.’ ni.
niku mawa tiring. Kanu-kene kuru turum yambuma-ni
yunga wale-pakuliele ambuluring yambuma pali kuruma
pora nirim.

”

15

15:1-20 Mélema Kake Telemdliinga Pulele Kene Mélema
Kalaru Molemadliinga Pulele-Selenga Ung Mare

15:1-9 Pulu Yilinga Ung-Manima Ola-Kilia, Anda-
Kolepalimanga Ung-Manima Mania-Kilia, Ung Te (15:1-20
pali kanui)

1 Kanu-kene Perisi-yi mare kene, Pulu Yili-nga ung-
manimanga puluma piliiku ung-bo tunjuring yi mare kene
enini Jerusallem munduku kelku Yesos mulurumna oku yu
walsiku piliiku niku mele:

2 “Oliunga anda-kolepalima-ni “Teai.” niring ung-manele
nunga lumbili anduli yima-ni nambimuna liiku su silimel-
eye? _Anda-kolepalima-ni “Teai.” niring mele mimi-sipu
piliipu kene oliu-ni kima lumaye tolemulu mele, eninga
kima aku-siku lumaye naa toku langi we nolemele kanili.”
niring.

3 Yesos-ni pundu topa kene nimba mele: “Eni kepe eninga
anda-kolepalima-ni “Teai.” niring mele mindi piliiku liiku
tingindu Pulu Yili-nga ung-manima nambimuna liiku su
silimeleye?

4 Akiliinga Pulu Yili-ni nimba mele:

“Aminiali lanialinga ungma piliiku liiku,
liiku ai siku teai.” Wendu Uring 20:12,
Ung-Manima 5:16
nimba
“Yambu te-ni yunga anumundu mola lapandu
ung te nimba kis-sipa ung-mura sim lem
yambu kanili toku konjangi.” Wendu Uring
21:17, LLipai 20:9
nirim kanili.
5 Akiliinga-pe eni yima-ni niku mele: “Yambu te-ni yunga
anum lapaselendu nimba mele: “Na-ni else méle mare
liipu tapunjupu silkama koérunga ‘Pulu Yili simbu.” nimbu
panjurundu kaniliinga else kapula naa liipu tapunjupu
simbu.” nimb4 kene
6 .aku-sipa nimbdliinga, yunga lapa bi paka tonjumba ung
te naa pemba.” nilimele. Aku-siku nilimele ungele-ni
‘Anda-kolepalima-ni mani siring ungma ola-kilia.” niku
‘Pulu Yili-ni nirim ungele ulu te mélu. Mania pupili.’
nilimele.

7 “Eni ,ung-manima piliiku ung-bo tonjilimele yima kene
Perisi-yima kene, eni topele-mapele tuli yima molemele!
Pulu Yili-ni “Ninjui!” nimba ung nimba sirimuma piliipa
yambuma nimba sirim yi Asaya-ni enindu nirim mele
kapula nirim. ,Eni ekupu telemele mele yunu-ni ui nimba
Pulu Yili-nga bukna turum molemu mele i-sipa:,

8, Pulu Yili-ni nimba mele:,
“Yambu kanuma eninga kerima-ni na kape niku
‘Yi auli ola-kiliele.
Nu liipu ai silimulu.” niku
na bi paka tonjilimele akiliinga-pe
eninga numanuma kene nanga numanale kene

tiluna naa pulimu. Lupa-lupa pelemu.
9 Enini ‘Nanga bili paka tunjamili.” niku
na we popu toku kape nilimele.
Mana-yambuma-ni mani silimele ungma mindi
mani siku kene
‘Ung-mani ima Pulu Yili-ni
“Teal.” nilimd ung-manima.’
niku piliiku liiku telemele,
akiliinga na sika popu tungi kene
ulu te naa temba.” nirim.’ Asaya 29:13
kanili.” nimba Yesos-ni nirim.

15:10-20 Ulu Mare-ni Yambuma Tepa Kalaru Monjun-
julemumanga Ung Te (15:1-20 pali kanui)
10 Aku nimba kene Yesos-ni maku toku muluring yam-

bumandu “Na moliuna wai.” nimba kene eninindu nimba
mele: “Na-ni ,aku nikereliinga ung te, nimbu teker ungele

kum leku ungeliinga pulele piliiku konjai.

11 Yambumanga kangina ulsukundu lepa kene kerina
pupa oluna sukundu pulimu méle te-ni ,Pulu Yili kapula
popu tungi kupulanumele pipi silimu, kalaru te kapula
naa monjulemu. Yambumanga numanuna sukundu pepa
kene wendu olemu uluma-ni mindi yambuma kalaru mon-
julemu.” nirim.

12 Aku nirim piliiku kene, yunga lumbili anddlima yu
mulurumna oku kene niku mele: “Nu aku-siku nikinu mele
piliiku kene Perisi-yima-ni aima piliiku Kkis piliingi mele nu
piliikunuye?” niring.

13 Akiliinga-pe Yesos-ni pundu topa ,ung-eku topa Perisi-
yima muluring mele nimba kene, nimba mele: “Nanga
mulu-koleana molemu Lapale-ni langi-bo naa panjurum-
ma pali pulu ukumba.

14Yi ima-ni nilimele mele numanu kimbu-siku naa piliiku
molangi. Enini mong kis lilima-ni ,mong kis lilima,
kupulanum liiku ora sili yima molemele. Mong kis lili
yi te-ni mong kis lili yi te kupulanum te liipa ora sipa
ki ambulupa memba pumba kene elsele wasie-nele kusina
topa mania mundumba.” nirim.

15, Kalaru molemaliinga ung-ekale aku-sipa turum piliipa
kene, Pita-ni yunundu nimba mele: “Ung-eku akiliinga
pulele nambulkanje? Niku para si.” nirim kene

16 Yesos-ni eninindu nimba mele: “Ekupu kepe naa
piliikimiliye?

17 Yambu tenga kangina ulsu lepa kene kerina pulimu
méle te oluna suku pupa mere wendu omba le-kusina kamu
pulimt mele naa piliikimiliye?

1819  Kerina sukundu pulimi mélema-ni ulu te naa
telemu kanili., Ulu-kisima ui numanale-ni piliikku kene
penga kamu wendu olemdliinga numanuna pepa kene
kerina wendu olemu méle kanuma-ni mindi , Pulu Yili popu
tomba kupulanumele pipi silimu, kalaru te monjulemu.
Méle kanuma i-sipa mele:

Numanale-ni ulu-kisima piliilimili,

yambuma toku konjulemele,

ambu yi pulima mola yi ambu liilima yambu lupama
kene waperanale telemele,

waperanale lupa-lupama anduku telemele,

wa nolemele,

g6lu toku yambuma kot tenjilimele,

‘Yambuma pipili kolku molku kis-sangi.” niku ung-

bulkundu ninjilimele,

ulu-pulu akuma piliiku telemele.
20 Aku telemele ulu akuma-ni yambuma ,Pulu Yili-nga
kumbi-kerina pungi kupulanumele pipi silimu, kalaru te
monjulemu. Akiliinga-pe kima ui naa lumaye toku langi we
sumbi-siku nolemele ulu pulele-ni , yambu tenga numanuna
suku, kalaru te naa monjulemu.” nirim.

15:21-28 Kenan-Ambu Te-ni ‘Yesos-ni Ulu-Tondulu Te Ka-
pula Temba.” Nimba Tondulu Mundupa Piliirim Temanele

21 Kanu-kene Yesos mulurum kolea , Geneseret, mundupa
kelepa ,Juda-yambuma muluring kolea Gallalli distrik ul-
sukundu, kolea-auli Taya kene Saidon-sele lirim koleana
suku purum.

22 Akuna purum kene kolea Kenan ambu te mulurum,
yu wendu omba tondulu nangale topa kene nimba mele:
“Auliele, Yi Nuim King Depit-ni Kalupa Liirim Yili, nanga
ambulale kuru te numanuna sukundu molupa yu tondulu
ambululemaliinga nu-ni na kondu kului!” nirim.

23 Akiliinga-pe Yesos-ni yunundu ung te pundu topa naa
nirim.

Kanu-kene yunga lumbili anddlima-ni oku yunundu niku
mele: “Ambale-ni nu walsiliipa oliu lumbili okomale ,en-
embu tokum,aliinga ‘Anju pupili.’ ni.” niring.

24 Ambale yu ambu-lupa, Juda-ambu te molu, nimba
kanupa kene, Yesos-ni ,yunundu, nimba mele: “Pulu
Yili-ni na Isrel-yambu talapeliinga kung-sipsip takara
talemele mele molemele yambuma molemelena mindi liipa
mundurum kanili. Yambu talape lupama molemelena liipa
naa mundurum.” nirim.

25 Aku-sipa nirim-na piliipa kene ambale omba yunga
kumbi-kerina koporungu langupa ma kanupa kene nimba
mele: “Auliele, na liikunu tapunjui.” nirim.

26 Aku nirim kene Yesos-ni pundu topa ,ung-eku te
topa kene, nimba mele: “Kangambulamanga langima liipu
owama simult kene kapula naa temba.” nirim.

27 Ambale-ni nimba mele: “Auliele, sika nikinu akiliinga-
pe owama-ni kepe eninga pulu-yambumanga langi pundu
mania pulimuma liiku nolemele kanili.” nirim.

28 Kanu-kene Yesos-ni yunundu nimba mele: “Ambale, nu
kapula tembu mele aima lakuku tondulu munduku piliillu
akiliinga mawa tekenu mele aku-sipa wendu upili.” nirim
kene yu-ni aku-sipa nirim mele ena akiliinga ambaliinga
limin kai lepa kapula mulurum.

15:29-39 Langi Naa Lepa Kolea-Waka Tenga Yesos-ni Yi
Po-Tausen Kene Ambu Kangambulama Kene Langi Sirim
Temanele

15:29-31 Yesos-ni Yambu Kuru Turum-ma Tepa Kat Tirim

Temanele . )
29 Kanu-kene Yesos kolea kanili mundupa kelepa numu-

Gallalli kéluna ,kupulanum te lirimna, omba pupa ma-
pangi tenga ola pupa mania mulurum.
30 Kanu-kene yu mulurumna yambu aima pulele uring.
Kimbu kis lirim-na kupulanum mimi-siku naa anduring
yambuma Kkene,
mong Kkis lirim yambuma kene,
kimbu-kima topele-mapele turum yambuma kene,
ung kapula naa niring yambuma kene,
aku-sipa kuru lupa-lupa turum yambu pulele meku oku yu
mulurumna nondupa nusiring kene yu-ni enini tepa kai
tirim.
31 Ung naa niring yambuma ung niring;
kimbu kima topele-mapele turum yambumanga kimbu
kima alsupa sumbi-sipa angiliirim;
kimbu kis lirim-na kupulanum mimi-siku naa anduring
yambuma kapula anduring;
mong kis lirim yambuma mongale-ni mélema kanuring;
aku-sipa ulu-tonduluma wendu urum-na kanuku kene we
mdaku toku muluring yambuma-ni aima numanu pulele
liiku munduku, Pulu Yili enini Isrel-yambuma nukurum
popu turing Pulu Yili kape niku bi paka tunjuring.

32 Kanu-kene Yesos-ni yunga lumbili andilimandu “Na
moliuna wai.” nimba kene eninindu nimba mele: “Yambu

madku toku molemele ima na kondu tekem. Ena yupuku na-
kene mulungi, pe ekupu langi nungi te naa lelemud. Enini
langi naa noku we pungi kene kupulanum-na kimbu kima
pang-mangi tepa, topa ne-munda ya-munda temba akiliinga
‘Eni engle topa pipili lIkundu pai.” naa nimbu.” nirim.

33 Aku nirim kene-na piliiku kene yunga lumbili anduli
yima-ni niku mele: “ Sika nikinu akiliinga-pe, kolea-waka
ilinga molemulu. Yambu aima pulele ima kapula nungi
mele pllawa kaluli tena lembana liipu simuluye?” niring.

34 Yesos-ni eninindu “Pllawa kaluli nambi-sili nosuku
molemeleye?” nimba walsurum Kkene enini “Pllawa
kaluli angere yupuku-guli kene oma koltale kene nosupu
molemulu.” niring.

35 Kanu-kene yunu-ni maku toku muluring yambumandu
“Mania molai.” nimba kene,

36 pllawa kaluli angere yupuku-guli kene omama kene
liipa Pulu Yili-kene “Angke” nimba, langi akuma puka lepa
yu lumbili anduli yima sirim kene enini yambuma moke
teku siring.

37Yambuma pali noku kis piliiring. Pe langi-kakena lirim-
ma lumbili anduli yima-ni liiku wale-basket aulimanga
laliiring, wale angere yupuku-guli peka lirim.

38Yi po-tausen-ni langi akuma nuring. Ambu kangambu-
lama kene wasie langi nuring.

39 Kanu-kene Yesos-ni maku toku muluring yambumandu
“Lkundu pai.” nimba kene, nona-anduli-sip tenga suku
pupa, .,numu nekendu, kolea Makatan purum.

16:1-4 Juda Yi-Aulima-ni Yesos-ndu “Nu Sika Pulu Yili-
ni Ya Ma-Koleana Liipa Mundurum-nje Kanamili, Liipa Ora
Simba Ulu-Tondulu Te Ti.” Niring Temanele

16

1 Kolea Makatan purum, kene Yesos mulurumna Perisi-
yima kene Sadusi-yima kene enini oku, ‘Yunu-ni nambi
tembanje? Kanamili.” niku yu manda leku mawa teku
kene niku mele: “Ung-Bo Tunjuliele, ‘Nu sika Pulu Yili-ni
‘Kongun tenjani.” nimba ya ma-koleana liipa mundurumnje
kanamili,” niku muld-koleana molemu Pulu Yili-ni mindi
kapula ulu-tondulu telemu mele te ti.” niring.

2 Yesos-ni pundu topa kene nimba mele: “Ipinjali ena
pumbandu muléle kunduli telemu kanuku kene “Ena kaiéle
wendu ombd lem.” nilimele.

3 Ulsulam-ui kolea tangumbandu kolea kupa topa muléle
sumbuli molemu kanuku kene “Lo omba lem.” nilimele
kanili. Muléle kanuku kene ‘koleale i-temba.” niku

kanolemeldliinga-pe ena imanga uluma wendu olemuma
kanuku kene ulumanga pulele kapula naa piliilimili.
4 Ekupu ma-koleana molemele yambuma yambu kisima

mindi molemele. Enini teku kis-siku Pulu Yili enembu
kolku, méle lupama numanu monjulemele yambu kanuma-

ni “Pulu Yili-ni mindi ulu-tonduluma kapula telemu mele
kanamili ti.” niku na mawa telemele. Akiliinga-pe ,Pulu
Yili-ni na liipa mundurum-na ya ombu molkur. Yu-kene
tapu-topu kongun telembulu mele, liipa ora simba ulu-
tondulu te wendu naa ombd. ,Pulu Yili-ni “Ninjui!” nimba
ung nimba sirimuma piliipa yambuma nimba sirim yi,
Jona-ni tirim ulele-ni mindi liipa ora silimu mele kapula
kanungi. Te wasie wendu naa ombda.” nimba kene enini
mundupa kelepa yunu purum.

16:5-12 Perisi-Yima Kene Sadusi-Yima Kene Eninga Pllawa
Tepa Auli Mundulumu Méle ‘Yis’ Nilieliinga Ung-Ekale

5 Enini ,Numu-Gallalli, nekendu pungindu ,Yesos, lum-
bili anduli yima pllawa kaluli apera siku naa meku puring.

6 Kanu-kene Yesos-ni eninindu ,lip-lipi topa ung-eku topa
kene, nimba mele: “Aima mimi-siku kanai! Perisi-yima
kene Sadusi-yima kene enini pllawa tepa auli mundulimu
méle yis nosulimelale kanuku konjai!” nirim.

7 Aku-sipa nirim kene piliiku yunga lumbili anduli yima-
ni eni-enini tombulku kene niku mele: “Oliu pllawa kaluli
(nomult, mare naa liipu membu umulaliinga nikem-nje.”
niring.

8 Aku-siku niring mele piliipa kene Yesos-ni eninindu
nimba mele: “Eni ‘na-ni kapula liipa tapunjumba.’
niku laye-kolte mindi piliilimili yima, “Pllawa kaluli naa
mimulu.” niku nambimuna tombulku nikimiliye?

9 Ekupu kepe eni naa piliiku konjulemeleye? Ui pllawa
kaluli angere te-guli yi paip-tausen moke teku siring mele
apera silimeleye? ,Noku pora siring kene, langi kakena
lirim-ma liiku wale-basket pulele toku peka siring mele
apera siku naa piliikimiliye?

10 “Mola ui pllawa kaluli angere yupuku-guli moke teku
yi po-tausen siring mele naa piliiku, ,noku pora siring kene,
wale-basket auli mare langi kakena lirim-ma toku peka
siring mele naa piliikku molemeleye?

11 “Yunu-ni sika pllawa kalulielendu naa nikem.” niku
nambimuna naa piliingiye? ‘Perisi-yima kene Sadusi-yima
kene pllawa tepa auli mundulimu méle yis nosulimelale
mimi-siku kanangi.” nimbu niker.” nirim.

12 Yunu-ni aku-sipa nirim-na piliiku kene enini ‘Pllawa
kalungindu yis mundulimele akilindu naa nikem. Perisi-
yima kene Sadusi-yima kene enini ung-mani siring ung-
mandu nikem.” niku piliiring. ,‘erisi-yima kene Sadusi-
yima kene enini ung-mani mare lawa teku siringma yunga
lumbili anddlima-ni aima naa piliangi!” nimba nirim mele
niku piliiring. ,

16:13-20 Pita-ni Yesos-ndu “Pulu Yili-ni “Oliu Nokupa
Konjumba Yi Te Liipu Mundumbu.” Nimba Mako Turum Yi

Nuim Akili Nu.” Nirim Temanele.
13 Yesos kolea-auli Sisaria-Pillipai lirim koleana pupa

kene, yunga lumbili andudlimandu walsipa kene nimba

mele: “Mania. Omba Mana-Yi Au Talurum Yilindu
yambuma-ni yu bi leku nae nilimeleye?” nirim.

14 Enini yundu niku mele: “Mare-ni “Nu No-Liinjili
Jon kulurum, ekupu alsupa lomburupa ola molemu,.”
nilimele; mare-ni “Nu ,Pulu Yili-ni ui kona mulupili olandu
liirim yi, Illaija alsupa omba molemu.” nilimele; mare-ni
nu “Jeremaya mola Pulu Yili-ni “Ninjui!” nimba ung nimba
sirimuma piliipa yambuma nimba sirim yi ,ui kulurum
ekupu lomburupa ola molemu, te-lupa.” nilimele.” niring.

15 Aku niring piliipaliinga Yesos-ni eninindu nimba mele:
“.We-yambuma-ni aku-siku nilimele, akiliinga-pe eni-enini
na nae nilimeleye?” nirim.

16 Saimon-Pita-ni pundu topa nimba mele: “Nu Kona
Molupa Mindi Puli Pulu Yili-nga Mdlale, ,Pulu Yili-ni ‘Oliu
nokupa konjumba yi te liipu mundumbu.” ui nimba makd
turum yi-nuim, Kraisele.” nirim.

17 Yunu-ni aku nirim-na piliipa kene Yesos-ni yundu
nimba mele: “Jona Malu Saimon, nu Pulu Yili-ni “Numanu
kai pipili molku konjani.” nilimud kupulanum-na mollu.
Nikinu ili mana-yambu te-ni nu naa nimba simu. Tata

mulu-koleana molemaéle-ni nimba simu. o ]
18 Ung te kene wasie nundu nikerko: Nunga bili Pita, (bi

kaniliinga ung-pulele ‘ku-mult’ kanili). Ku-mulu kanuna
ola nanga yambu-talapele liipu maku topu monjumbu.
Kanu-kene kululi ulu-pulelenga tondulale-ni nanga talape
ili topa mania kapula naa mundumba, molu.

19 Pulu Yili yi nuim kingele molupa yambuma nokumba

lku-kili nu simbu. Kanu-kene nu-ni mana-mélerindu
“Molu.” nini mélale mulu-koleana sukundu “Molu.”
nimbdko. Nu mana-mélerindu “Kapula.” nini mélale

mulu-koleana sukundu “Kapula.” nimbako.” nirim.

20 Kanu-kene yunga lumbili anduli yima-ni Yesos-
ndu “Pulu Yili-ni “Enini nokupa konjumba yi te liipu
mundumbu.” ui nimba maké turum yi-nuim Kraisele nu

oku mollu.” niring ung kanilindu yunu-ni eninindu tondulu
mundupa nimba mele: “Eni anju-yambu tilurindu kepe na
yi kanili moliu mele ,isili-ui, aima naa niku sai!” nirim.
16:21—20:34 Yesos Yu Nondopa
Kolumbandu Yunga Lumbili

Andulimandu Yu-ni “Teliu Mele Eni
Aku-Siku Teangi.” Nimba Mani Sirim

Temanele

16:21-28 Yesos Yu Toku Kunjingi Kolupa Kene Lomburupa
Ola Molupa, Penga Kelepa Ombd Mele Ui Kumbi-Lepa Nimba
Para Sipa, Yambuma Yu Lumbili Pungindu Tingi Mele Nirim
Temanele

21 Kanu-kene Yesos yunga lumbili andulima-ni yu-
nundu ,“Pulu Yili-ni oliu “Nokupa konjumba yi te liipu
mundumbu.” ui nimba maké turum yi-nuim Kraisele nu.”
niku, niku para siring-na piliipa kene, yu-ni yunu-kene
wendu omba mele pulu monjupa enini sumbi-sipa nimba
sipa kene nimba mele: “‘Na mindili pulele nombundu
kolea-auli Jerusallem aima pumbu.” nimbu piliipu moliu.
Juda-yambuma nokolemele tapu-yima kene, Pulu Yili popu
tunjuli yi-aulima kene, Pulu Yili-nga ung-manimanga pu-
luma piliiku ung-bo tonjuku mani silimele yima kene, enini
na aima toku mindili kunjingi. Na toku kunjingi kolumbu
kene kongun tale omba pumba kene yupuku-sipaliinga Pulu
Yili-ni nandu ‘Lomburuku ola mului.” nimbd.” nirim.

22, Aku nirim-na piliipa kene, Pita-ni yu anju liipa memba
pupa kene yu pulu monjupa ung-mura sipa kene nimba
mele: “Auliele, aku-siku aima naa ni! Nu nikinu mele aku-
sipa aima wendu naa ombd.” nirim.

23 Akiliinga-pe ,yu-ni kurumanga nuim Seten-ni “I-sikunu
i-sikunu niku sinjui.” nimba sirim mele piliipa kene
nirimeliinga piliipa kene, Yesos-ni topele topa Pita-ndu
nimba mele: “Seten, nu anju pa! Pulu Yili-ni nandu “Ti.”
nirim kongunale tembu tekerale pipi sini tekenu akiliinga
nu anju pui! Nu-ni na teku bemba sini tekenu. Nu Pulu
Yili-ni numanuna piliilimu mele naa piliillu. Yambuma-ni
numanuna piliilimili mele mindi piliillu.” nirim.

24 Kanu-kene Yesos-ni yunga lumbili andulimandu nimba
mele: “Yambu te-ni ‘Yu lumbili pambu.” nimba kene yunu-
ni yunga numanale-ni piliilimi mélemanga ‘Topu mania
mundambu.” nimba yambuma unji-perana peku mindili
noku kolemele mele yu-ni unji-pera mele koma lembandu
‘Na yu lumbili pupu kene mindili nundu lem kapulako;

kulundu lem kapulako.” nimba kene na lumbili upili. We
naa upili.

25 Yambu te-ni ma-koleana yunga kona molupa naa kululi
ulu-pulele ambulumba temba kene yu kolupa kene sika
molupa kis-sipa mindi pumba. Akiliinga-pe yambu te-ni
na numanu monjupa kene nanga kongunale “Tenjambu.”
nimba temba kene yu kolupa kene yu kona molupa konjupa
mindi puli ulu-pulele sika kanupa liimba.

26 | Akili nambimuna nikerye?, Yambu te-ni ma-koleana
mélema pali yu-yunu liipa nosulka kene yu mini pali Pulu
Yili naa molumba koleana pupa mindili nomba molupa
kis-silkanje méle kanuma-ni yambu kanili nambi-sipa tepa
liilkanje? Manda tepa naa liilkale. Mola yambu te-ni
‘Na mini-kangi pali kona molupu konjupu mindi pambu.’
nimba kene yu nambulka méle te-ni mini-kangi pali kona
molupa konjupa mindi puli ulu-pulele taropu topa liilkaye?
Méle te-ni kapula taropu topa naa liimba.

27 “Mania Omba Mana-Yi Au Talurum Yili penga Lapanga
tondulu pa tepa talang puliele kene yunga ,mulu-koleana,
angkellama kene wasie omba. Omba kene yunu-ni oliu
ya mana-yambuma lupa-lupa telemulu ulumanga oliu lupa-
lupa pundu tombaliinga na-ni aku niker.

28 “Na-ni enindu aima sika nimbu siker: “Eni ya angili-
ikimilimanga mare ui kuld naa kolangi Mania Omba Mana-
Yi Au Talurum Yili yi nuim kingele omba molupa mélema
kene yambuma kene pali nokumbandu ombd kanungi.”
niker.” nirim.

17

17:1-13 Yesos-nga Kangiele Te-Lupa Au Talurum Temanele
1Yesos-ni ,yu lumbili anddlimandu aku-sipa nimba sirim
kene, penga kdru te omba purum kene Pita kene Jemis kene
Jemis angin Jon kene enini liipa memba pupa ma-pangi
aima olandupa pulurum tenga ola purum. ‘Oliu oliuliu
mindi molamili.’” nimba enini akuna liipa memba purum.

2 Akuna puring kene enini kanuku molangi yunga kang-
iele te-lupa-mele tepa angiliirim, yunga kumbi-kerale ena
tondulu topa yambumanga mongma takele telemu mele
talang lakupa pupa, yu pakurum mulumbalema pa tepa
talang pulimu mele aku-sipa kake tirim.

3 Yu aku-sipa mulupili, ,Juda-yambumanga kérunga-ui
muluringli yi-auli tale,, Moses kene Illaija-sele okulu Yesos-
kene ung nikulu mokeringa angiliiringli kanuring.

4 Kanu-kene Pita-ni Yesos-ndu nimba mele: “Auliele, oliu
yana molkumulale kapula lam. Nu-ni “Kapula.” ninu lem,



MATYU 17:5 72 MATYU 17:14

lku-takaé yupuku takonjambu. Te nunga, te Moses-nga, te
Nlaija-nga takonjambu.” nirim.

5 Yunu-ni aku-sipa nimba mulupili kupa tondulu talang
puli te omba enini panda turum kene kupana suku ung
te wendu omba kene nimba mele: “Yi ili nanga numanu
monjuliu Mélale. Yu kanupu aima kai piliiliu. Yu-ni ung
nimbama piliiku liai.” nirim.

6 Aku nirim piliiku kene yunga lumbili anduli yi , yupuku,
aima mini-wale munduku kene mana-mania molku tamalu
piring.

7Enini tamalu piringna Yesos omba enini ambulupa kene
nimba mele: “Mini-wale naa munduku ola angiliai.” nirim.

8 Pe olandu-siku kanuring kene yisele naa kanuring. Yesos
yunu mulurum kanuring.

9 Ma-pangina mania ungi uring kene Yesos-ni enini mani
sipa kene nimba mele: “Eni ekupu kanungi mele isili-ui
yambu tiluri kepe niku naa sai. Penga, Mania Omba Mana-
Yi Au Talurum Yili kolupa lomburupa ola molumba kene
temanele toku anju sai. Ui mélu!” nirim.

10 Aku nirim-na piliiku kene yu lumbili andulima-ni
yu sika mulurum mele niku kanuku kene, yunundu
walsiku piliiku kene niku mele: “,Pulu Yili-ni ‘oliu nokupa
konjumba yi te liipu mundumbu.” nimba maké turum
yi-nuim Kraisele nu lem, Pulu Yili-nga ung-manimanga
puluma piliiku ung-bo tonjilimele yima-ni “Illaija ,alsupa,
kumbi-lepa omba. ,Yi-nuim Kraisele penga aelepa omba.,”
nilimele mele nambimuna nilimeleye? ,Illaija alsupa naa
upili nu kérunga urunu mollu kanili.,” niring.

11 Yesos-ni pundu topa nimba mele: “ “Illaija ,alsupa,
kumbi-lepa omba kene mélema pali tepa mimi temba.”
nilimele kanili sika nilimele.

12 Akiliinga-pe ,ung akiliinga te kene wasie nimbu sik-
erko., Piliai. Illaija kérunga urum. Yu urum Kkene ,yi
kanuma-ni, yu kanuku bi naa siku ‘Yu we-yi te.” niku
piliiku kene “Yunu-kene temuld.” niku piliiring uluma pali
tiring. Aku-siku mele Mania Omba Mana-Yi Au Talurum Yili
mindili litku singiko.” nirim.

13 Aku-sipa nirimele piliiku kene lumbili andulima-ni ‘No-
Liinjili Jon-ndu nikem.” niku piliiring.

17:14-21 Yesos-ni Kuru Te Makururum Temanele
14, Yesos kene yunga lumbili anduli yi yupuku kene, enini
(ma-pangina mania, oku kene yambuma mdku toku mu-
luringna uring kene yi te Yesos urumna omba koporungu
langupa

15 mawa tepa kene nimba mele: “Auliele, nanga kangale
kondu kului. Yu kuru-kopari tolemu-na mindili lakupa
nolemu. Taki-taki yu tepina pupa nomanga pulimu.

16 Nu lumbili anduli yima mulingina kangale membu
undu kene enini yu kapula teku kai naa tingi.” nirim.

17 Aku nirim-na piliipa kene Yesos-ni ,yambuma ung-
mura sipa kene, nimba mele: “Ekupu molemele yambuma
eni , ‘Pulu Yili-ni uluma sika kapula temba.” niku, tondulu
munduku naa piliilimili. Eni numanu karaye tepa pili
yambuma, na eni wale nambi-sipu mani sipu ulu mare liipu
ora simbu kene mimi-siku piliingiye? ,Na eni-kene enembu
tokum.,” nimba kene

“Na moliuna kangale meku wai.” nirim.

18 Meku uring kene Yesos-ni kuru kanili ung-mura sirim
kene yu kdngalenga ,numanuna, omba wendu purum kene
ena-mong kanuna kangale kapula mulurum.

17:19-21 ‘Pulu Yilinga Tondulale Na-Kene Pelemu.’
Nimbu Tondulu Mundupu Piliipu Kene Kapula Temulu Mele
Ung Te

19 Aku tirim-na kanuku kene Yesos lumbili anduli
yima Yesos yunu mulurumna oku walsiku piliiku kene
niku mele: “Kuru akili oliu-ni nambimuna kapula naa
makurumuluye?” niring kene

20 Yesos-ni pundu topa nimba mele: “ ,‘ulu Yili-ni sika
oliu liipa tapunjumba.’ niku, aima laye-kolte mindi piliil-
imiléliinga ulu-tondulu i-silima kapula naa telemele. Na-ni
eni aima sika nimbu siker: “Unji tenga mong akili méle
aima wallu akiliinga-pe mong kanili mana mundulimele
kene unji ola omba angiliimu mele, aku-sipa eni ‘Pulu Yili-
ni oliunga ungma piliimba. Oliu liipa tapunjumba.’” niku
laye-kolte mindi piliiku kene ma-pangi ilindu “Anju puku
ne kolea tenga angilii.” ningi kene sika aku-sipa pupa
angiliimba. ‘Teamili.” ningi uluma ulu kapula naa tingi ulu
te naa pemba.

21 (Pulu Yili mawa teku langi mi toku naa noku kene kuru
i-silima yambumanga numanumanga kapula makurungi.
Ulu-tondulu i-silima we kapula naa tingi.)” niker.” nirim.

“«

17:22-23 Yesos-ni Yu Toku Kunjingi Kene Kolupa Kene
Lomburupa Ola Molumba Mele Wale Tale-Sipa Nirim Te-
manele

22 Pe walse,, kolea Gallalli distrik puku muluring kene
Yesos-ni yunga lumbili andulimandu nimba mele: “Mania
Omba Mana-Yi Au Talurum Yili ,ka siku kene yu toku
kunjingi, yima anju singi kene

23 enini yu toku kunjingi. Kolupa kene kongun yupuku-
sipaliinga Pulu Yili-ni yunundu ‘Lomburuku ola mului.’
nimbd.” nirim. Aku nirim piliiku kene eninga numanuna
sukundu memi kumu pirimeliinga piliiku kene aima kondu
kuluring.

17:24-27 Pulu Yili Popu Turing Lku-Tembolluna Yesos-ni
Ku-Moni-Takis Turum Temanele

24 Penga Yesos kene yu lumbili andulima kene Kapeniam
taon-na uring kene Pulu Yili popu turing lku-tembollaliinga
ku-moni-takis liiring yima oku Pita walsiku kene niku mele:
“‘Nunga ung-bo tunjuli yili-ni lku-tembollaliinga ku-takis
tolemu.’ nimbu piliikumulale. Sikaye?” niring kene

25 Pita-ni “Tolemu.” nirim.

Kanu-kene Pita lkuna lkundu pupa kene ung te nimba
tirim kene Yesos-ni yu ui walsipa kene nimba mele: “Sai-
mon, nu nambulka niku piliikkunuye? Yi nuim kingima-ni
ku-moni-takis lupa-lupama liingindu namelé “Tai.” nilimel-
eye? “Eninga yambuma kene ku-takis tai.” nilimele mola
“Yambu-lupama kene ku-takis tai.” nilimeleye?” nirim.

26 Pita-ni pundu topa nimba mele: “Yambu-lupamandu
‘Ku-takis tai.” nilimele.” nirim.

Aku nirim-na piliipa kene Yesos-ni yunundu nimba mele:
“Aku lem kingeliinga yambuma-ni ku-takis naa tungi.

27 Akiliinga-pe ku-takis naa tombulu kene lku-temboll
ku-takis liilimele yima-ni olsu kanuku kis piliingi kapula
naa tembaliinga no-numuna pukunu uk mundu-pani. Uk
mundukunu kene oma te tuni oma akiliinga kerina aka
tinjini kene ku-moni te pemba, ku-moni akili lilkunu kene
meku pukunu olsunga wasie liiku tere leku ku-takis tui.”
nirim.

18

18:1-14 Yambuma Kangambula Mele Mulungéliinga Ung
Mare

Te: 18:1-4 Pulu Yili-ni Yi Nuim Kingele Molupa Nokulemu
Yambumanga Yambu Aima Bi Olandupa Molemdliinga Ung
Te (18:1-14 pali kanui)

1 Ena akiliinga Yesos lumbili anduli yima-ni yu mulu-
rumna oku yu walsiku piliiku niku mele: “Pulu Yili yi
nuim kingele molupa nokulemu yambumanga nae aima
olandupa molemuye?” niring.

2 Enini walsiring mele Yesos-ni piliipa kene yu kangam-
bula kelu te “Na moliuna ui.” nimba enini muluringna
monjupa kene

3 eninindu nimba mele: “Na-ni eni aima sika nimbu siker:
“Eni numanu topele toku kangambula keluma mele naa

mulungi lem Pulu Yili yi nuim kingele molupa yambuma
nokulemu koleana suku aima kapula naa pungi.” niker.

4 Akiliinga, yambu te-ni ‘Na we-yambale molumbu.
Nanga bi te olandupa naa mulupili.” nimba kangambula
kelu ili mele molemu yambale yu Pulu Yili yi nuim
kingele molupa nokulemu koleana yambu bi aima olandupa
mululiele molemu.” ,nirim.,

Te: 18:5-11 Oliu Krais-nga Yambuma Kundi Tolemele
Ulumanga Kene Oliu Ulu-Pulu-Kis Telemulu Uluma Kene
Ulu Akumanga Yesos-ni Ung-Bo Tonjupa Mani Sipa Ung-Eku
Turum Temanele (18:1-14 pali kanui)

5 “,Kangambula ilindu ung te wasie niambu:, Yambu te-
ni ‘Na Auliele-nga yambale moliu.” nimba kangambula ili
mele liipa tapunjumba kene yambu kanili-ni aku tembali-
inga na liipa tapunjumbako.

6 Akiliinga-pe yambu te-ni ,kangambula, kelu ili ,mele
yambu, te na ‘Sika’ nimba, tondulu mundupa piliil-
imu ,kangambula, keldle ‘Ulu-kisima tipili.’ nimba ung-
kundi tombaliinga ,kangambula, kelu kanili na tondulu
mundupa piliillimd mele mundupa kelepa liipa bulu simu
lem kangambula, keldle ui ung-kundi naa tupili yambu
kanili ku-mulu aima auli te moku toku numina lenjiku ‘Yu
kamu kulupili.” niku paka toku no-numuna aima mania
mundulkemelanje aima kapula.

7 Na, ‘Sika’ niku tondulu munduku piliilimili yambuma
kelku liiku bulu siku munduku kilingi uluma ya mana
lelemaliinga na enini kondu tekem. Sika aku-sipa uluma
wendu omba3 akiliinga-pe yambu te-ni nanga yambu te ung-
kundi tombaliinga yambu kanili na liipa bulu sipa anju
pumu lem ung-kundi tomba yambu kanili mindili nomba
aima molupa kis-simba.

8 “Nunga ki-seleni mola kimbu-seleni ulu-pulu-kis te timu

lem kima mola kimbu akusele kari leku wendu mundui. Nu
kona mololsiliikunu mindi puni koleana ki-sele mola kimbu-

sele naa angiliipili puni kene kapula. Nunga kimbu kima
pali we angiliipili tepi naa kumbulupa nomba pepa mindi
pumba koleana liiku toku mundungi kene kisele.

9 Mola nunga mongsele-ni méle te kanuku Kkene
numanale-ni ‘Liambuka.” niku piliikunu ulu-pulu-kis te
tinu lem mong akusele ukuku wendu mundui. Nu kona
mololsiliikunu mindi puni koleana mongsele naa angiliipili
puni kene kapula. Mong tale we angiliipili nu tepi-koleana
sukundu liiku toku mundungi kene kisele.” ,nirim.,

10 “ Kangambula, keld ima ,mele yambuma, nga te
kanuku kis piliiku ‘Yu korupale.” niku aima naa teangi.
Eninga nokolemele mulu-koleana angkellama taki-taki Tata
mulu-koleana molemuna wasie molemele akiliinga ,aku
naa teai,.

11 (Mania Omba Mana-Yi Au_Talurum Yili-ni ‘Yambu
kupulanum lu liikku molku kis-silimele yambuma korupu

tepu liambu.” nimba urum kanili.)” ,nirim.,

18:12-14 Kung-Sipsip Takara Turumeliinga Ung-Ekale
(18:1-14 pali kanui)

12 “Eni nambulka niku piliikimiliye? ‘Yi te-ni kung-sipsip
paip paon monjulka kene, te takara tolkanje, yu-ni sipsip
po paon ten kelepa nain we kanuma ma-pangina molangi
mundupa kelepa pupa, takara tolka kung-sipsipele kanupa
liimbandu korulsiliipa naa pulka.” niku piliikimiliye?

13 Na-ni enindu aima sika nimbu siker: “Sipsip takara
tolka kanili kanupa liipa kene sipsip kanili-kene aima
lakupa numanu silka. Takara naa tolkemela kanuma we

numanu silka.” niker. ) o
14 Aku-sipako eninga Lapa mulu-koleana molemdle-ni

kangambula kelu ima ,mele molemele yambuma, ‘kupu-
lanum lu liiku molku kis-singi kene aima kisele.” nimba
molemuko.”  nirim.,

18:15-35 Oliu Teku Kis-Singi Yambuma-Kene Temulu Mele
Ung Tale

Te: 18:15-20 Krais-nga Yambu Te-ni Nu Tepa Kis-Simba
Kene Nu-ni Yu-Kene Tini Mele Ung-Mani Te (18:15-35 pali
kanui)

15 “,Na lumbili andulimanga, angin te-ni nu tepa Kkis-
sim lem nu pukunu tepa kis-simba yambale kene wasie
else-elsele molangli ulu-pulu-kis kanili yu-ni nu temba mele
nikunu si. Nu-ni ninf ungele tepa kis-simba angena piliipa
kene “Sika tepu Kkis-sindu.” nim lem angena kene else
alsuku kapula-kapula mulungli.

16 Akiliinga-pe nu-ni nini ungele yu naa piliimu lem
penga nu-ni ‘Ung ili pora nipili akiliinga tembu mele yambu
mare kanuku molangi alsupu niambu.” niku kene, kanungi
yambu tale mola yupuku liiku angena molumbana meku
oku enini kanuku molangi angenandu ‘Tiluna molambili.’
alsuku ni. Kanu-kene nu-ni tini kene angenale-ni temba
mele yambu kanuma-ni kanuku kene yambu lupamandu
kapula temani toku singi.

17 Kanu-kene yu-ni eninga ungele kepe naa piliimu lem
Krais-nga yambu-talapelendu puku nikunu si. Penga Krais-
nga yambu-talapele kepe angenale-ni naa piliimu lem ‘Yu
oliunga angin te molu. Yu ulsukundu molku numanu topele
naa tuli yambuma mele molemu lem.’ niku kanai.

18 “Na-ni enindu aima sika nimbu siker: “Ya ma-koleana
eni ,uluma kene yambuma kene, “Mo¢lu.” ningi kene
Pulu Yili-ni mulu-koleana sukundu “Molu.” nimbdko; eni
ma-koleana “Kapula.” ningima Pulu Yili-ni mulu-koleana
sukundu “Kapula.” nimbdko.” niker.

19 » Akiliinga, na-ni enindu ung te wasie nimbu siker:
“Eninga yambu tale-ni ya mana “I-sipu mawa teambili.”
niku panjingli lem else-ni mawa tingli mele mulu-koleana
molemu Tata-ni elsengla mawa tingli mele aku-sipa ten-
jimba.” niker.

20 Yambu ,koltale,, tale mola yupuku, na “eninga Auliele”
niku bi leku walsiku, ‘Wasie tapu-topu molemulu.” niku
piliiku liiku mdku toku molemelemanga na ,sika, enini-
kene molemulu-na ,mawa tingl mele Tata yu-ni aku-sipa
tenjimbale,.” nirim.

Te: 18:21-35 Kongun Tinjili Yi Te-ni Kongun Tapu-Toku
Tiring Yi Te Kondu Naa Kulurum Ung-Ekale (18:15-35 pali
kanui)

21 Yesos-ni yambu ui teku kis-silimelemandu ung-mani
aku-sipa sirim, kene yu mulurumna Pita nondupa omba yu
walsipa piliipa kene nimba mele: “Auliele, nanga angin te-
ni na wale nambi-sipa tepa kis-simba kene na we ‘Mania
pupili.’ nimbu kanupu konde tenjumbuye? Wale sepen
yu-ni temba mele kanupu konde tenjipu we molupu kene
engkaki-sipaliinga ‘Pundu tupili.” nimbu kene kapulaye?”
nirim.

22 Yesos-ni pundu topa nimba mele: “Na-ni “Wale sepen
.mindi, yu-ni nu tepa kis-simba kene yu-ni tembama kelku
alsukunu piliiku naa mului.” ni naa niker. “Wale sepen
andret sependi sepen yu-ni nu tepa kis-simba enama pali
yu tipili, munduku kelkunu we mului.” niker.

23 “Akiliinga Pulu Yili yi nuim kingele molupa mélema
nokulemu akili i-sipa mele:

“Walse yi nuim king te-ni yunga kongun nukunjur-
ing kendemande-yima kene pundu angiliirim-ma ‘Ekupu
kanupu kai tepu kene “Pundu tangi.” niambu.’” nirim.

24 Aku-sipa nirim kene kingele-ni ku-moni ten millien kina
mele ui pundu angiliirim yi te kumbi-leku yu mulurumna
meku uring.

25 Akiliinga-pe yu kapula ku-moni pundu akili tomba
kupulanum te aima naa lirimeliinga auliele-ni nimba mele:
“Kapula, yiili kene yunga ambu kangambulama kene yunga
mélema pali kene maket teku ku-moni liiku kene ku-monele
oku pundu tunjai.” nirim.

26 Aku nirimeliinga piliipa kene kendemande-yili-ni yi-
nuimeliinga kumbi-kerina koporungu langupa tamalu pepa
mawa tepa kene nimba mele: “Nu-ni na kondu kolkunu we
nokuku muluyo. Na-ni pundu pali tombu.” nirim.

27 | Kanu-kene, yi-nuimele-ni yunga kendemande-yili
aima kondu kolupa yu kendemande-yili kene pundu
angiliirim-ma pali “Yu tipili. Alsukunu pundu naa tani.”
nimba kamu kanupa konde tenjipa yili ka naa sipa “We
pui.” nirim.

28 Akiliinga-pe ka singi tiring, kendemande-yi kanili
yu pena pupa kendemande-yi te yunga ku wan andret
kina mele sirimele kanupa kene, yu pupa yunga numina
ambulupa ‘Yu kulupili.” nimba ambulupa elkele lakurupa
kene “Nanga ku-moni sirindele pundu tui!” nirim.

29 Aku tirim kene yu-ni tomba tirim yili yunga kumbi-
kerina koporungu langupa tamalu pepa mawa tepa kene
nimba mele: “Nu-ni na kondu kolkunu we nokuku muluyo.
Na-ni pundu pali tombu.” nirim.

30 Akiliinga-pe kendemande-yi lupale-ni “Mélu, aima isili
pundu tui!” nimba kene “Nu ka-lkuna pekunu kene pundu
toku pora siku wendu wani.” nimba yu ka sipa ka-lkuna
panjurum.

31 Yu-ni aku tirim mele kendemande-yi wema-ni kanuku
kene enini numanu kis panjiku puku eninga yi-nuimelendu
kendemande-yisele tiringli kanuring mele kundi turing.

32 Kanu-kene yi-nuimele-ni aku niring mele piliipa kene
kendemande-yi yunga pundu “Naa toku we pui.” nirim
kendemande-yi kanili “Yandu ui.” nimba kene yunundu
nimba mele: “Kendemande-yi kisele, nu-ni na tondulu
munduku mawa tinu-na nu na-kene pundu aima auli-tepa
angiliirimele “Yu tipili, pundu naa tui.” nimbu kene we
kanupu konde tindu kanili.

33 Pe na-ni nu we kondu kulundu mele nu-ni aku-sikunu
kendemande-yi te nambimuna kondu naa kulunuye?”

nirim.

34 Yi-nuimele-ni yu arerembi kolupa kene ka-lku nokuku
ka-lkuna piring yambuma toku mindili kunjuring yima yu
liipa sirim. Yu-ni nimba mele: “Nu mindili noku kene
pundu tani. Ui pundu pali toku pora sikunu kene penga

mindi wendu wani. Lo
Ui molu.” nirim.” nimba Yesos-ni nirim.,

35, Yesos yu-ni aku nimba kene ung-ekaliinga pulele kamu
nimba mele:, “Aku-sipako, angenali-ni eni aku-siku teku
kis-singi kene eni kerina mindi “Mania pupili. Mundupu
kelker.” we niku, sika munduku naa kelku, we numanale-
ni piliiku mulingi lem, ,kendemande-yilinga yi-nuimele-
ni kendemande-yili tepa kis-sirim mele, mulu-koleana
molemu Tata-ni kanuku konde naa tenjiku we numanale-
ni piliikku mulungi yambu kanuma eninga ulu-pulu-kisma
‘Mania naa pupili.” nimba, we kanupa konde naa tenjipa
ulu-pulu-kis kanumanga “Mindili nangi.” nimba aku
tembako.” nirim.

19

19:1-12 Yima-ni Eninga Ambuma “Kamu Pai.”  Nil-
imelaliinga Ung Te

1 Yesos-ni aku-sipa ungma nimba pora sipa kene, kolea
Gallalli distrik mundupa kelepa kolea Judia distrik pupa no
Jodan lumbiliipa nekendu purum.

2 Kanu-kene yambu pulele yu lumbili uring kene yunu-ni
kuru turum yambuma tepa kai tirim.

3 Perisi-yi mare yu mulurumna oku ‘Yunu nambulka
nimbdnje? Nimba kis-simbanje manda lepu piliamili.” niku
yu walsiku piliiku kene niku mele: “Yi te-ni yu-yunu piliipa
kene yunga ambale “Kamu pui.” nimbd kene kapula temba
mola aku temba kene ung-mani te liipa su simbaye?” niring.

4 Yunu-ni anju pundu topa nimba mele: “Pulu Yili-ni
ung nirim yunga bukna molemu mele kanuku kambu naa
tungiye?

Ui-pulu-pulu, Pulu Yili-ni mélema tepa kene,
yu-ni yambu tembandu
yili kene ambale kene tepa kene Ui-Pulu-Pulu 1:27,
2:21-22
5 nimba mele:
“Aku-sipu tindeliinga yi te-ni ambu te liipa kene
yunga anum lapasele mundupa kelepa
yunga ambale kene elsele tiluna tapu-toku pekulu
kangi tiluele mele ,molkulu
elsengla numanu tiluna pupili, mulungli.”
nirim kanili naa piliingiye? Ui-Pulu-Pulu 2:24
6 Pulu Yili-ni aku-sipa nirimeliinga yi te ambu te liilimud kene
kangiele tiluele mele molembeldliinga elsele alsuku tale
mele naa molembele, elsele yambu tiluele mele molembele.
Yambu tiluele molembele akiliinga Pulu Yili-ni ambu yi tale
‘Tiluele molangli.” nilimud ambu yisele yambu te-ni kelku
liiku lupa-lupa naa mundangi. Aku tingi lem kapula naa
temba.” nirim.

7 Aku-sipa nirim kene enini niku mele: “Aku lem Moses-
ni ung-mani te sirim mele nambimuna sirimuye? Moses-ni
nimba mele:

“Yi te-ni yunga ambalendu
‘Kamu pupili.” nimba makorombandu
ambale “Kamu pui.” nimba mele
pepa te topa ambale sipa kene
yunundu “Kamu pui.” nimba aku tipili.”
nirim kanili.” niring. Ung-Manima 24:1-4

8 Yesos-ni nimba mele: “Moses-ni sika aku-sipa nirim
akiliinga-pe eni kara puku Pulu Yili-ni ambu yisele kapula-
kapula mulungli mele ung-mani sirimele liiku su siku naa
piliiku liiringeliinga yu-ni “Aku teangi.” nirim. Akiliinga-
pe ui-pulu-pulu ,Pulu Yili-ni mélema koela tepa mimi tirim
kene,, ung-mani aku-sipa te naa pirim akiliinga

9 na-ni eni i-sipu nimbu siker: “Yi te-ni yunga ui liilimu
ambale makurupa “Kamu pui.” nimba kene kelepa ambu te
liilimu kene yi akili-ni waperanale telemu. Yili-nga ambale-
niyite kene waperanale timu lem kapula topa makurumba.
We molu. (“Pui.” nimba makorolemu ambale penga yi te-
ni yu liilimu kene yi kanili kepe waperanale telemuko.)”
niker.” nirim.

10 ,Yu-ni aku nirim-na piliiku kene, yu lumbili anduli
yima-ni yunundu niku mele: “Yi te-ni ambu liilimu kene nu-
ninikinu mele aku-siku mulungli mele ung-mani te molemu
lem yi te ambu naa liilkanje kapula.” niring.

11 Akiliinga-pe Yesos-ni pundu topa nimba mele: “Ung,-
mani siker, ili yambuma-ni pali kapula naa piliiku liingi.
Pulu Yili-ni, mako topa tonduluma simba yambuma mindi
kapula ,ambuma yi naa puku yima ambu naa liiku, tingi.

12Yi mare anupili-ni melemele kene ambuma kene tiluna
tapu-toku peku ulu-kisima tingi tondulu te naa pelemu.
Yi mare ‘Ambuma kene tiluna naa peangi.’ niku eninga
ldka tonjilimele. Mare-ni eni-enini ‘Yi nuim king Pulu Yili-
nga yima molupu yunga kongunuma mendepulu tenjamili.’
niku enini eni-enini mi leku ambu naa liilimele. Ung ili
yambu piliiku liingi yambuma piliai.” nirim.

19:13-15 Yesos-ni Kangambulamandu “Pulu Yili-ni Eni
Membu Panjipili.” Nirim Temanele
13 Kanu-kene yambuma-ni eninga kangambulama ‘Yesos
yunga kili-ni ambulupa Pulu Yili-kene eninga popu toku
mawa tinjipili.” niku yu mulurumna meku uring kanuku
kene Yesos lumbili andulima-ni ung-mura teku kene ,“Naa
meku wai.”, niring.

14\ “M6lu.” niring-na, kanupa kene Yesos-ni nimba
mele: “Pulu Yili yi nuim kingele molupa nokulemu yambu-
talape akili kangambula ima mele molemele akiliinga eni
kangambula ima na moliuna wangi pipi siku “M6lu.” naa
niai.” nirim.

15 Aku nimba kene yu-ni kangambulama ,kondu kolupa,
yunga Kkili-ni enini tilu-tilu nimba ambulupa kene kolea
kanuna mundupa kelepa purum.

19:16-30 Yi-Kamako Tenga Temani Te

16 Walse yi te Yesos mulurumna omba yunundu walsipa
piliipa kene nimba mele: “Ung-Bo Tunjuliele, na nambulka
ulu kaiéle tembu kene kona molupa konjupa mindi puli ulu-
pulele liimbuye?” nirim.

17 Yesos-ni yunundu nimba mele: “Nu-ni na nambimuna
ulu kaiélendu walsiku piliikunuye? Yambu tilu mindi kai
molemu. Nu-ni ‘kona molupu konjupu mindi puli ulu-
pulele liimbu.” nikunu piliinu lem ,Pulu Yili-nga, ung-mani
Moses-ni yandu nimba sirim-ma, teng panjiku teku mului.”
nirim.

18Yili-ni walsipa kene nimba mele: “Ung-mani akumanga
témandu nikinuye?” nimba walsurum kene Yesos-ni pundu
topa nimba mele:

“ “Yambu toku naa konjai.” nimba,
“Ambu yi pulima mola yi ambu liillima

yambu lupama kene waperanale naa teai.” nimba,
“Mélema wa naa liai.” nimba,
“Yambumanga kot gélu toku naa tenjai.” nimba,
19 “Aminiali laniali kene teku konjuku,

ung ningi mele piliiku liiku

teku molai.” nimba, Wendu Uring 20:12-16

“eni-enini lupa-lupa numanu monjuku

eninga kangiele eni-enini kondu kolku nokolemele

mele
aku-sikuko pulu lelemt yambuma
numanu monjuku nokuku molai.”
nimba, LLipai 19:18
ung-mani akuma sirim pelemu kanili.” nirim.

20 Aku nirim-na piliipa kene yi-kanguwa kanili-ni nimba
mele: “Na ung-mani kanuma pali piliipu liipu tepu moliu.
Pe ekupu nambulka ulu te olandupa teambuye?” nimba
walsurum.

21 Yesos-ni yunundu pundu topa nimba mele: “Nu ‘kamu
yi sumbi niliele molambu.” nikunu piliinu lem nu pukunu
nunga méle nosulluma pali ku-moni liikunu kene, ku-moni
liinima yambu-korupama moke teku sikunu kene na lumbili

ui.” nirim. “Nunga ,mana-,mélema aku tini kene mulu-
koleana nunga méle lupa-lupa kai pulele lemba.” nirim.

22 Yi-kanguwa Kkanili méle aima lupa-lupa kai pulele
nosurumeliinga Yesos-ni yunundu aku nirimeliinga piliipa
kene yu numanu Kkis panjilsiliipa anju purum.

23 | Aku tirimeliinga kanupa kene, Yesos-ni yu lumbili
andulimandu nimba mele: “Pulu Yili yi nuim kingele
molupa nokulemu koleana sukundu pungindu yambu-
kamakoma aima mindili siku sukundu pungi.

24Enindu alsupu niker: ‘Kung-kemel akili ,kung aima auli
te akiliinga-pe, kalé suruli kupulanum-na sukundu pum-
bandu mindili laye-kolse mele sipa kene pumba. Akiliinga-
pe yambu-kamakoma Pulu Yili yi nuim kingele molupa
nokulemu koleana sukundu pungindu mindili aima lakuku
mele siku pungi.’ niker.” nirim.

25 Aku nirim-na piliiku kene yunga lumbili andulima
aima mini-wale munduku suru niku kene anju-yandu

tombulku kene niku mele: “Aku lem mindili nolkemela
kupulanum-na nae kapula wendu pupa, molupu konjumulu

kupulanum-na pumbaye? Te moélunje.” niring.

26 Yesos-ni enini nem-nemi nimba kanupa kene nimba
mele: “Sika yambuma eni-enini kapula mdlu akiliinga-pe
Pulu Yili-ni kapula tenjimba. Pulu Yili yu-ni uluma pali
kapula telemu. Ulu te yu-ni kapula naa temba te molu.”
nirim.

27 Yu-ni aku nirim piliipa kene Pita-ni yunundu nimba
mele: “,Pe oliu-kene nambulka ulu te wendu ombaye?,
Oliu oliunga mélema pali mundupu kelepu nu lumbili
pulimulaliinga méle nambulka mélema liimuluye?” nirim.

28 Yesos-ni nimba mele: “Na-ni enindu aima sika nimbu
siker: “Penga ,Pulu Yili-ni, mélema pali ‘kona pupili.’
nimbd kene Mania Omba Mana-Yi Au Talurum Yili yunga
yi nuim king polu talang tondulu pulina molupa yambuma
nokumba kene, eni na lumbili andolemele yima wasie
yi nuim king polu engkaki-rurepunga molku kene, Isrel-
yambu talape rurepu nukungi.” niker.

29 Yambu na numanu monjuku nanga kongun tin-
jingindu eninga lkuma, anginipili, kimulupili, anupili, la-
palii, kangambulama, koleama, akuma munduku kelemele
(mele kelengi, yambuma pali, ya ma-koleana aima méle
pulele ola-kilia liiku kene, kona molku konjuku mindi puli
ulu-pulele liingiko.

30 Akiliinga-pe ekupu auli molemele yambumanga pulele
penga Pulu Yili yi nuim kingele molupa nokumba koleana,
yambu-korupama mulungi; ekupu korupa pupili molemele

yambuma penga yambu-aulima mulungi.” ,nimba Yesos-ni
nirim.,

20

20:1-16 Unji-Waen Punie Tili Yimanga Ung-Ekale

1, Yesos-ni yunga lumbili anduli yimandu ung te wasie
nimba mele:,

“Niker ung akiliinga ,ung te niambu,: Pulu Yili-ni yi nuim
kingele molupa yambuma nokulemu akili i-sipa mele:

“Walse punie pulu yi te-ni ‘Kongun tinjili yi mare yunga
unji-waen puniena kongun tenjangi.” nimba aima ipulam-
ui pupa lii-purum.

2 “Kongun teangi.” nimba liirim yimandu nimba mele:
“Ekupu tingi enaliinga eni ku-moni ten kina ten kina nimbu
méle kalombu.” nirim kene
enini “Kapula.” niring kene
yu-ni enini yunga unji-waen puniena “Kongun teangi pai.”
nimba enini liipa mundurum.

3 Penga, ipulam-ui nain killok mele tirim kene, yunu
kelepa yambuma mdku turing koleana pupa yi mare akuna
we angiliiring kanupa kene

4 eninindu nimba mele: “Eni kepe ,nanga, unji-waen
puniena kongun tenjangi pai. Penga na-ni eni ku-moni
kapula-mele kalombu.” nirim

5 kene enini puring.

Penga ai-tangili kene kepe, ipinjali ena tre-killok mele
kene kepe, kelepa aku-sipa pupa yi mare wasie liirimko.

6 Ipinjali ena paip-killok mele kene ,alsupa, pupa yi
mare we angiliiring-na kanupa kene eninindu nimba mele:
“Enaliinga pali kongun naa teku ya ilinga nambimuna we
angiliimiliye?” nirim.

7 Enini yunundu niku mele: “Yi te-ni oliu kongununa naa
liimu-na we angiliimulu.” niring.

Yu-ni eninindu nimba mele: “Eni kepe ,nanga, unji-waen
puniena kongun tenji-pai.” nirim.

8 Ena pora nirim kene unji-waen punie pulu yili-ni yunga
kongun nukuli yilindu nimba mele: “Kongun tekemele
yima ‘sukundu wai.” nikunu eni kongun tingeliinga méle
kalonindu aima aeleku ungi yima pulu monjuku méle
kalulsiliiku puku, kumbi-leku Ungi yima aima aeleku méle
kalui.” nirim.

9 (Aku nirim kene, ipinjali ten killok mele tirim kene
“Kongun tenjangi.” nimba liirim yima ,kumbi-leku, oku
ten-kina ten-kina nimba sirim liiring.

10 Aeleku oku kongun tinjiring yima ku-moni aku-siku
liiring kanuku kene kumbi-leku oku kongun tinjiring yima

oku kene ‘Oliu ku-moni olandupa mele liimuld.” niku
piliiring akiliinga-pe enini ten-kina ten-kina nimba sirim
liiringko.

111iiku kene enini punie pulu yilindu ung-mura teku kene
niku mele:

12 “Aeleku Ungi yima ena-mong tilu mindi kongun tingi,
oliu ipulam-ui ombu kongun auli-tepu timulu, ena auli te-
ni oliu aima num kanili, akiliinga-pe enini kene oliu kene
ku-moni kapula-kapula teku sikenele, kapula naa tekem.”
niring.

13 Yu-ni eninga yi te-ndu pundu topa nimba mele: “Kan-
gale, na-ni nu tepu kis naa siker. “Ten-kina simbu.” nindu
kene “Kapula.” ninu kanili.

14 Ku sikerale liikku mekunu pui. Nanga numanale-ni
mindi piliipu kene aelepa um yili kepe nu siker mele yu
aku-sipu sindu.

15 Nanga nosiliu mélemanga numanale-ni piliipu kene
kapula naa tembuye? Mola penga ungi yima ku-moni auli-
tepu sindeliinga nu numanu kis piliikkunuye?” nirim.”
nimba Yesos-ni nirim.,

16, Ung-eku akili topa pora sipa kene ung-ekaliinga pulele
kamu nimba mele:, “Aku-sipako, aeleku ungi yambuma
(Pulu Yili-ni nokulemu talapena sukundu, kumbi-leku
pungi; kumbi-leku ungi yambuma aeleku pungi.” nirim.

20:17-19 Yesos-ni Yu Kolupa Kene Lomburupa Ola
Molumba Mele Alsupa Wale Yupuku-Sipa Nimba Para Sirim

Temanele )
17 Kanu-kene Yesos kolea-auli Jerusallem pumba purum

kene yunga lumbili anduli yi engkaki-rurepu akuka ‘na
kene enini kene oliuliu molamili.” nimba enini liipa anju
memba pupa kene eninindu nimba mele:

18 “Piliai. Oliu Jerusallem pumultd pukumulu. Akuna
pumulu kene Mania Omba Mana-Yi Au Talurum Yili yi te-ni
‘Tangi.” nimba Pulu Yili popu tunjuli yi-aulima kene, Pulu
Yili-nga ung-manimanga puluma piliiku mani siku ung-bo
tonjilimele yima kene, liipa simba. Kanu-kene enini yu kot
tenjiku “Yu kulupili tangi.” niku kene

19 Juda-yi naa molemele yima liiku singi. Kanu-kene
yi kanuma-ni yu ung-taka tonjuku, ka-pulsa-ni toku, ‘Yu
kulupili.” niku unji-perana ,toku, ku toku panjingi. Kolupa
kene sumbulu yupuku-sipaliinga Pulu Yili-ni yunundu
‘Lomburuku ola mului.” nimba.” nirim.

20:20-28 Jemis Kene Jon-selenga Anum-ni Yesos Mawa
Tepa Kene “Nu Mulii-Koleana Puku Muluni Kene Nanga
Kangsele Nu-Kene Aulisele Molangili.” Nirim Temanele

20 Penga-mele, Seperi-mdlu Jemis kene Jon-selenga anum
Yesos mulurumna omba koporungu langupa nimba mele:
“‘Nu ulu te teani.’” nimbu mawa tembu okur.” nirim kene

21Yesos-ni ambalendu nimba mele: “Nambulka ulu te ‘na-
ni tenjambu.’ niku nikinuye?” nirim.

Ambale-ni nimba mele: “Nu penga yi nuim kingele mu-
luni kene nanga kang tale , ‘i-sele nu-kene wasie yi-nuimima
molamili’ nikunu, ‘te nunga ki-bokundu monjukunu te
nunga ki-tarukundu monjani.” nimbu mawa teker.” nirim.

22 Yesos-ni eninindu nimba mele: “Mawa tekemele mele
eni piliiku naa kongnjukumele. Na nondupa no-mingina
no nombadle else kapula nungliye?” nirim kene elsele-ni
“Kapula nombuld.” niringli.

23 Yu-ni elselendu nimba mele: “Na no-mingina no
nombale penga else aima sika nungli akiliinga-pe na-ni else
“Nanga wangu-selenga oku molangli.” nimbale kapula naa
temba. Tata-ni yunu akuna mulungli-sele kérunga mako
turum.” nirim.

24 Anginingli ,Jemis kene Jon-seleni ‘Yesos-nga wangu-
selenga molambili.’, niku mawa tiringli mele piliiku kene
lumbili anduli yi rurepunga tale ,wema-ni, elsele-kene
numanu Kkis piliiring.

25 Kanu-kene Yesos-ni enini “Wai.” nimba kene, eninindu
nimba mele: “Oliu Juda-yambumanga ulsukundu molemele
yambu-talapemanga yi-nuimima eninga yambuma tondulu
munduku nokuku kongun tondulu pulima taki-taki silimele.
Yi bi molemu yima eninga yambuma ‘Mindili nangi.” niku
nokolemele. Yambuma-ni eninga yi-nuimimanga ungma
liiku su singi kupulanum te naa lelemu. Aku-siku telemele
mele eni piliilimili kanili.

26 Akiliinga-pe ,we-yambumanga yi-nuimima-ni eninga
yambuma tondulu munduku nokolemele mele na lumbili
anduli yima, eni-enini aku-siku anju-yandu naa teangi.
Eninga yi te ‘Na bi lakupa mulupili. Na yi-auliele molambu.’
nimba yi kanili aima eninga kongun tinjili yili mulupili.

27 ‘Na eninga yi-nuimele molupu eni nokambu.” nimba
yili aima eninga kongun kendemande tinjili yili mulupili.

28 Aku-sipako, Mania Omba Mana-Yi Au Talurum Yili
kepe ‘Yambumanga yi-auliele molupu enini nokambu.
Enini nanga kongun tinjili kendemande-yambuma
molangi.’” nimba naa urum. ‘Yambumanga kongun tinjili
kendemande-yili molupu enini tepu liipu, ulu-pulu-kisma-
ni enini ka sipa nokulemu mele naa tipili kapula molangi
akiliinga na yambu puleliinga nimbu pundu tonjupu nanga
kangiele sipu, eninga nimbu alko topu kolunjambu.” nimba
urum.” nirim.

20:29-34 Yesos-ni Yi Mong Kis Lirim Tale Tepa Kai Tirim
Temanele

29 Yesos kene yunga lumbili anduli yima kene enini kolea-
auli Jeriko munduku kelku pungi puring kene we-yambu
pulele yu lumbili puring.

30 Kanu-kene mong kis lirim yi tale kupulanum alsena
molkulu Yesos omba purum mele piliikkulu kene yu-
nundu tondulu nangale tokulu walsikulu kene nikulu mele:
“Auliele, ,Yi Nuim King, Depit-ni Kalupa Liirim Yili, olsu
kondu kului.” niringli.

31 Yambuma-ni elsele ung-mura teku “Ung naa nikulu
tdka-nikulu molale!” niring.

Akiliinga-pe elsele-ni aima tondulu nangale toku wal-
sikulu kene nikulu mele: “Auliele, Depit-ni Kalupa Liirim
Yili, olsu kondu kului!” niringli.

32 Yesos we angiliipa kene “Else wale.” nimba kene
elselendu nimba mele: “Na-ni else nambulka tenjambu
niku piliikimbiliye?” nirim kene

33 mong kis lirim yisele-ni nikulu mele: “Auliele, ‘olsunga
mongsele ‘Alsupa mong kai lipili.” niani.” nimbu piliikum-
bulu.” niringli.

34 Kanu-kene Yesos-ni elsele kondu kolupa mongselenga
ambulurum kene lkisipa elsengla mongsele kai lirim,
mélema kanukulu kene, Yesos lumbili puringli.

Kolomong-Auli 21-25 Yesos Jerusallem
Pupa Kene Yambuma Mani Sipa Ung-Bo
Tunjurum Temanima

21

21:1-11 Yi Nuim King Te Kolea Tenga Suku Purum Kene
Tiring Mele Yesos Jerusallem Suku Pumba Purum Kene Aku-
Siku Tiring Temanele

1,Yesos kene yunga lumbili anduli yima kene, enini kolea-
auli Jerusallem nondupa oku, ma-pangi te ‘Unji Ollip Punie
Lili Ma-Pangiele’ nili akuna kolea-kelu Betepas uring. Kanu-
kene Yesos-ni yunga lumbili anduli yi tale liipa mundupa,

2 Elselendu nimba mele: “Ne kolea-kelu kanukumbele
akuna pukulu kene kung-dongki te ka teku panjingéle kene

yunga waldle wasie ne sukundu mulungli kanukulu, puku
posukulu meku wangli pale.

3 Pusingli teku mulungli kene yambu te-ni elsendu ung
te nim lem else-ni i-siku niangli: “Auliele yu-ni ‘Kung-
dongkele mipili.” nimu-na ombu liikimbulu.” niangli. Aku

ningli kene yu-ni sumbi-sipa “Kapula, meku pale.” nimba.”
nirim.

4 Aku-sipa wendu urumeliinga kérunga-ui Pulu Yili-ni
“Ninjui!” nimba ung nimba sirimuma piliipa yambuma
nimba sirim yi te-ni ulu te penga wendu ombda mele ui nirim
mele kamu wendu urum. Akili i-sipa mele:

5 “Eni kolea-auli Sayon yambumandu i-siku niangi:

“Kanai!
Eni molemelena eninga yi nuim kingele okum.
Yu yi bi naa mululi yili mele tdka-nimba molemale

kung-dongki bulu-mingina molupa okum.

Kung-dongki tenga waldliinga bulu-mingina

molupa okum.” niku, niku sai.” Sekaraya 9:9
nirim kanili. ,Aku nirim mele Yesos-ni tirim.,

6 Kanu-kene lumbili andulisele pukulu Yesos-ni “Te-pale.”
nirim mele ti-puringli.

7 Elsele-ni kung-dongkele kene yunga waldle kene meku
okulu kene, elsengla mulumbalema posukulu, dongki-
selenga bulu-mingina ola pauwa tunjuringli kene Yesos

kanuna ola mulurum. o
8 Yambu méku turingmanga pulele-ni eninga mulum-

balema posuku yu ombad kupulanum-na pauwa tolsili-
iku puku, mare-ni yala-gomu languku liiku yu omba
kupulanum-na pauwa tolsiliiku puring.

9 Kumbi-leku puring yambuma-ni kepe aeleku puring
yambuma-ni kepe unji ambululiiku puku kene niku mele:
“.Yi Nuim King, Depit-ni Kalupa Liirim Yili

‘Bi ola mulupili.” niamili.
Pulu Yi Yawe-ni liipa mundurum-na
yunga kongunale tenjimba okum yili
molupa kunjupili. Konana 118:26 ekendu
Mulu-koleana ola yunga bi ola pipili.”
nilsiliiku puring.

10 Yesos Jerusallem suku purum kene kolea-auli kanuna
sukundu muluring yambuma pali numanu pulele liiku
munduku kene “Ili yi naeye?” niring.

11 Maku toku muluring yambuma-ni niku mele: “Ili
Pulu Yili-ni “Ninjui!” nimba ung nimba silimima piliipa
yambuma nimba silimu yi-Yesos, kolea Gallalli distrik
Nasaret taon yi te.” niring.

21:12-13 Lku-Tembolluna Taropu Toku Ku-Moni Liiku
Muluring Yima Yesos-ni Topa Makururum Temanele
12¥Yesos ,Jerusallem suku pupa kene,, Pulu Yili popu toku
kaluring lku-tembolluna , “Juda-yambu naa molemele yam-
buma ‘Pulu Yili popu tamili.” niku méku tolemele kolea”

niring akuna, suku pupa kanupa kene akuna mélema
maket teku muluring yambuma kene, mélema taropu toku
liiku muluring yambuma kene akuma kanupa kene enini
pali topa makurupa, ku-moni lupa-lupama taropu toku anju
siring yambumanga poluma kene, kera-waembonu maket
tiring yambumanga mania muluring poluma kene, topa
kongndupa, topa bulu-bale sipa kene,
13 eninindu nimba mele: “Pulu Yili-nga bukna ung te i-

sipa mele nilimu:
‘Yambuma-ni nanga lkulindu
“Pulu Yili-kene popu topu ung nilimulu lkuli.”

ningi.’ Asaya 56:7
kanili. Ung aku-sipa molemu akiliinga-pe eni lku ili
‘wa nolemele yambuma

mo toku molemele lkuli’ Jeremaya 7:11
mele niku piliiku kene aku-siku telemele.” nirim.

21:14-17 Lku-Tembolluna Ulu Kai Mare Wendu Urum
Kene Juda-Yi-Aulima Kene Yesos Kene Tombulku Niring Mele

Temanele .
14 Kanu-kene Yesos lku-tembolluna mulupili yambu mong

kis 1ili, kimbu-ki kis lirim yambu pulele yunu mulurumna
uring kene yunu-ni enini tepa kai tirim.

15 Akiliinga-pe yunu-ni we-yambu te-ni kapula naa
telka ulu-tondulu kaima tirim mele kene, lku-tembolluna
kangambulama-ni tondulu nangale toku kene niku mele:
“Yi Nuim King Depit-ni Kalupa Liirim Yili

‘Bi ola mulupili.” niamili.”

niring mele kene, ulu kanusele wendu urum mele kanuku
kene Pulu Yili popu tunjuring yi-aulima kene Pulu Yili-nga
ungmanimanga puluma piliiku ung-bo tunjuring yi kanuma
kene enini numanu kis panjiku kene

16 Yesos walsiku piliiku kene niku mele: “Andi
kangambulama-ni ung nikimili mele nu ,naa, piliikunuye?”
niring.

(Akiliinga-pe, Yesos-ni eninindu nimba mele: “Na piliiker.
(Andi kangambulama-ni tekemele mele, ung te bukna
molemu mele eni naa kanolemeleye? Kanili i-sipa mele
molemu:

‘Kangambula-kelima kene kangambula-pamema kene
Pulu Yili, nu aima kape ningi mele

... Imani sirinu.’ ) Konana 8.2
ung akili bukna molemu mele eni naa kanolemeleye?”
nirim.

17 Aku-sipa nimba kene yunu yi kanuma mundupa kelepa
kolea-auli ,Jerusallem, ulsukundu pupa kolea-kelu Betani
pupa akuna pirim.

21:18-22 Yesos-ni Unji-Pik Te Ung-Mura Sirim Kene Kulu-
rum Temanele

18 Ipulam-ui ,Jerusallem nondupa lirim kolea Betani
mundupa kelepa Yesos, alsupa kolea-auli ,Jerusallem,
pumba purum kene yunu engle turum.

19 Kanu-kene yunu urum kupulanum kéluna unji-pik te
angiliirim kanupa kene nondupa pupa kanurum kene unji-
mong te topa naa pirim, gomu mindi tirim kanurum. ,Gomu
mindi tirimu-na, kanupa kene “Nu alsukunu mong te naa
tani.” nirim kene unji-pik kanili walsekale kulurum.

20 Ulu akili wendu urum mele kanuku kene yunga lumbili
anduli yima-ni aima mini-wale munduku kene niku mele:
“Unji-pik ili nambi-tepa kene walsekale kulumuye?” niku
walsiring.

21 Yesos-ni pundu topa nimba mele: “Na-ni enindu aima
sika nimbu siker: “Eni numanu tale tepa naa pipili ,Pulu
Yili-ni nanga ungele sika piliimbaliinga nimbu mele ‘aima
sika wendu ombd.” niku, tondulu munduku piliingi lem
na-ni unji-pik ili tindu mele kapula tingi. Unjima mindi
moluko. Ne ma-pangielendu “Ungd toku numu-kusana
sukundu pui.” ningi kene pumbako.

22 *Oliu ,Pulu Yili-ni aima sika liipa tapunjumbaliinga
‘Teamili.” nimuld mele sika kapula aku-sipu temuld.” mola
‘Nimulu kene sika aku-sipa wendu omba.’ niku, tondulu
munduku piliiku kene ,Pulu Yili-kene, ung niku mawa tingi
mele pali Pulu Yili-ni sika tenjimbaliinga ulu kanuma sika
wendu ombd.” niker.” nirim.

21:23-27 Yesos Namba Sirimeliinga Tombulku Niring
Temanele

23 Kanu-kene Yesos ,kamu Jerusallem omba, lku-temboll
keri-puluna omba, yambuma ung-bo tonjupa mani sipa
mulurum kene yi mare, Pulu Yili popu tunjuring yi-aulima
kene, Juda-yambumanga tapu-yima kene enini oku yunu
walsiku piliiku kene niku mele: “Nu namba nambulka
nambale liikunu kene kongun ili telluye? Nae-ni kongun
ili ‘Ti-pui.” nimba nu nambale sipa liipa mundurumye?”
niring.

24 Yesos-ni eninindu pundu topa nimba mele: “Na-ni eni
ung te walsipu piliimbuko. Pe na-ni eni walsimbu mele eni
na sumbi-siku pundu toku ningi lem ‘Na kongun ili teambu.’
nimba namba sirimeliinga pulele eni nimbu simbuko.

25 \Na-ni i-sipu eni walsipu piliiker:; Ui ,No-Liinjili,
Jon omba yambuma no liinjirim kene yunu mulu-koleana
molemau yilinga kongunale tenjimbandu yambuma no liin-
jirim mola ya mana-yambumanga kongunale tenjimbandu

yambuma no liinjirimuye? ,Nae-ni “Ti.” nirim-na tirimuye?
Niku sai.,” nirim. L o
Yu-ni aku-sipa walsurum mele piliiku kene, eni-enini

tombulku niku kene niku mele: “Yu-ni walsikem mele
oliu-ni pundu topu, “,Jon, yunga mulu-koleana Lmolemu

yilinga kongunale tenjimbandu yambuma no liinjirim,.”
nimulu lem yu-ni oliundu nimba mele: “Aku lem eni Jon-
ni nirim ungele nambimuna ‘Ung ili sika.” niku naa piliiku
liiringiye?” nimba.

26 Mola oliu-ni nimbu mele: “Yu mana-yambumanga
kongun tenjimbandu yambuma no liinjirim,.” nimulu
lem we-yambuma-ni ‘oliu tunginje’ nimbu mundu-mong
tenjikimulu. We-yambuma-ni ‘,No-Liinjili Jon, yunga aima
sika Pulu Yili-ni “Ninjui!” nimba ung nimba sirimuma
piliipa yambuma nimba sirim yi te mulurum.” niku
piliilimili akiliinga oliu nambi-temulinje?” niku eni-enini
aku-siku tombulku niring.

27 | Eni-enini aku-siku anju-yandu tombulku niku kene,,
Yesos-ndu pundu toku niku mele: “,Nu-ni walsikenu mele,
oliu naa pililkumulu.” niring.

Aku-siku niring kene piliipaliinga Yesos-ni eninindu
nimba mele: “Kapula. ,Na-ni eni walsiker ungeliinga
ung te pundu toku naa nikimilieliinga, eni na walsikimili
ungeliinga ung te pundu topu nandu kongunili ‘Ti-pui.’
nimba na liipa mundupa namba sirim yilinga bili eni naa
nimbu simbuko.”  nirim.,

21:28—22:14 Juda-Yi Aulima-ni ‘Pulu Yili-ni Yesos Naa
Liipa Mundurum-na Urum.” Niku Yu Liiku Bulu Siku
Ungele Naa Piliiku Liiringeliinga Yesos-ni Enini-Kene Ung-Eku
Yupuku Turum Ung-Ekuma

Te: 21:28-32 Yi Tenga Kang Tdalenga Ung-Ekale

28 Yesos-ni alsupa Juda-yambu kanumanga yi-aulimandu
nimba mele:, “Eni nambulka niku piliikimiliye? Yi te yunga
kang tale muluringli. Yu pupa kang-komalendu nimba
mele: “Kangale, ekupu nu unji-waen puniena pukunu
kongun ti-pui.” nirim.

29 “Yu-ni pundu topa lapandu “Mélu, na naa pumbu.”
nirim, akiliinga-pe penga yunga numanu topele topa kene
purum.

30 “Lapa pupa kang-komalendu nirim mele aku-sipa kang-
akelealendu nirim ,kene, yunu-ni pundu topa “Te-pumbu.”
nirim, akiliinga-pe naa purum.

31 “Kang kanuselenga nae-ni lapanga ungele piliipa liipa
tirimuye?” nirim. Enini pundu toku “Kang-komale.” niring.

_Yesos-ni eninindu nimba mele: “Na-ni enindu aima
sika nimbu siker: “Eni ,Juda-yambumanga yi-aulima, Pulu

Yili yi nuim kingele molupa nokulemu talapena sukundu
kumbi-leku naa pungi,. Ku-moni-takis liili yima kene
wapera tuli ambuma kene ,yambu kanuma, eni Juda-
yambumanga yi-aulima-ni kanuku Kkis piliilimilima, kumbi-
leku pungi.” niker.

32  No-Liinjili, Jon omba eni sumbi-siku mulungi kupu-
lanumele liipa ora sirim kene enini yu nirimele ‘Gélu
tokum.’ niku piliiku yunga ungele piliiku naa liiringeliinga-
pe ku-moni-takis liili yima kene wapera tuli ambuma
kene yunu-ni nirim ungele ‘Sika’ niku tondulu munduku
piliiring. Akiliinga-pe ambu yi kis kanuma-ni aku tiring
kene kepe kanuku kene ‘Numanu topele topu ‘Yunu-ni sika
nikem.” nimbu tondulu mundupu piliamili.” naa niringko.
Akiliinga, ,ambu yi “Tepu kis-silimulu.” niku numanu
topele tolemele kanuma Pulu Yili molemuna kumbi-leku
pungi,.” ,nirim.,

Te: 21:33-46 Unji-Waen Punie Nukuring Yi Kismanga Ung-
Ekale (21:28—22:14 pali kanui)

33 /Aku nimba kene Yesos-ni yi-auli kanumandu alsupa
nimba mele:, “Ung-eku te wasie tambu piliai:

“Kolea pulu yi te-ni unji-waen punie tepa kene pala
tirim. Puniena sukundu luikolu ukupa no-waen kingi tepa
monjumbandu tepa mimi tepa kene pe punie nukungi lku-
takae te polu kulupa ola takurum. Yi mare kanupa liipa
kene eninindu nimba mele: “Nanga puniele tdpu tenjiku
unji-monguma lkeku nokunjangi. Penga unji-waen-mong
polu tomba kene unji-monguma moke tepu, kongun tinjingi
méle mare eni liangi mare na liambu.” nimba punie kanili
enini sipa kene yu kolea ,sulu, tenga pupa mulurum.

34 Kanu-kene penga unji-waen-mongma polu tomba tirim
kene punie pulu yili-ni yunga kendemande-yi mare “Nanga
unji-waen-mongma sangi puku liikku menjiku wangi pai.”
nimba punie nukuring yima muluringna liipa mundurum.

35 Akiliinga-pe kendemande-yima ,uring kene, punie
nukuli yima-ni enini ambolku liiku kene te kimbuld-ni toku,
te toku konjuku, te ku-mulu-ni turing.

36 Alsupa punie pulu yili-ni kendemande-yi mare pulele
mele liipa “Nanga unji-waen-mongma liinji-pai.” nimba
liipa mundurum, ui kendemande-yi koltale mele liipa
mundurum. Akiliinga-pe punie nukuli yima-ni ui-pulu-
pulu uring kendemande-yima-kene tiring mele penga
kendemande-yi uringma-kene akuko tiring.

37 Kanu-kene punie pulu yili yunu-ni ,numanale-ni pili-
ipa kene, ‘Nanga kangale ai siku mundu-mong tenjiku
yunga ungma piliiku liiku, yunu unji-waen-monguma singi.’
nimba piliipa kene yunga malale liipa mundurum.

38 Akiliinga-pe punie nukuli yima-ni punie pulu yilinga
madlale omba urum kanuku kene enj-enini niku mele: “Andi
okum yili penga lapanga moya-méle simbama liimba yili
okum. Yunu topu konjupu punie ili oliu kamu liamili.” niku
kene

39 enini yunu ambolku liiku puniena makuruku ulsu

munduku kene yunu toku kunjuring.” ,nimba Yesos-ni
nirim.,

40  Yesos-ni ung-eku akili topa pora simbandu Juda-
yambumanga yi-auli kanumandu walsipa kene nimba
mele:,

“Punie nukuli yima-ni aku tiringeliinga punie pulu yili
omba kene punie nukuli yi kanuma-kene yunu-ni nambulka
ulu te temba niku piliikimiliye?” nirim.

41 Enini yundu pundu toku niku mele: “Yunu-ni yi-kis
kanuma ‘kamu molku kis-sangi.” nimba tepa kis-sipa kene
punie nukungi yi lupa mare liipa unji-waen-mongma polu
tomba kene unji-waen-monguma moke teku, mare punie
pulu yili singi yima puniele simba.” niring.

42 Yesos-ni ,Pulu Yili-nga Juda-yambuma nukuring yima-
ni yunu toku kunjingi mele piliipaliinga, eninindu nimba
mele: “Pulu Yili-nga bukna sukundu molemu ung te kanuku
naa piliilimiliye? ,Ung akili i-sipa mele:,

“Lku takuring yima-ni kanuku kis piliiku
toku munduku kiliring ku-mulu kanili
ekupu kelepa lku-paka-sum mele
lku tepa tondulu munduli ku-mulu auli kaiéle.
Auliele-ni ulu akili tirim oliu-ni
kanupu aima kai piliilimulu.” Konana 118:22-23
nimba molemu kanili.
43 Aku nirim, eliinga na-ni eni ,Pulu Yili-nga Juda-
yambuma, nimbu siker: “Pulu Yili eninga yi nuim kingele
molupa eni nokulemu mele mundupa kelepa kene, yambu
talape lupa te-ni yunga ungele piliiku liiku teku mulungima
liipa nokumba.” niker.
44 (Ku-mulu niker, ilinga ola yambu te singa topa tomba
kene ombele-mélema elki tomba. Akiliinga-pe yambu te
molumbana ola ku-muldle omba yu topa kene yambu kanili
topa nurupalu tomba.)” nirim.

45 Kanu-kene Pulu Yili popu tunjuring yi-aulima kene
Perisi-yima kene Yesos-ni ung-eku turum-ma piliiku kene

enini yunu toku kunjingi teku muluring mele yunu-ni nirim
piliiku kene

46 enini yunu ka singi tiringeliinga-pe yambuma-ni ‘Yu
Pulu Yili-ni “Ninjui!” nimba ung nimba silimuma piliipa
yandu nimba silimu yi te.” niku piliiringeliinga yambuma
mundu-mong tenjikuliinga yunu isili-ui ambolku ka naa
siring.

22

Te: 22:1-14 Yi Te Ambu Liimbaliinga Langi Nuring Ung-
Ekale (21:28—22:14 pali kanui)

1 Yesos-ni kelepa ung mare ,Juda yi-aulimandu
nimbdndu, ung-eku te wasie topa kene nimba mele:

2 “Pulu Yili yi nuim kingele molupa yambuma nokulemu
akili i-sipa mele:

“Yi nuim king te-ni yunga malale ambu liimbaliinga langi
pulele kalunjurum.

3 Kérunga “Yi ambu liimba langi wasie namili sukundu
wangi.” nirim yambuma yunga kendemande-yimandu “
“Ekupu langi namili wai.” ni-pai.” nimba liipa mundurum,
akiliinga-pe puku aku-siku niring kene
enini “Naa omuld.” niring.

4 Alsupa kendemande-yi mare lupa liipa mundupa kene
nimba mele: “ “Langi wasie namili wangi.” nirindu
yambumandu puku niku mele: “Langi tepa mimi tepa pora
simu. Yunga kung-kao pelama kene kung-kao wali wami
tilima kene tum. Langi pali tepa mimi tepa nosilimadliinga yi
ambu liimbaliinga langi wasie namili wai.” ni-pai.” nirim.

5 Akiliinga-pe puku niring kene naa piliiku munduku
kelku, te yunga puniena purum, te yunga méle taropu
tulina purum,

6 mare-ni kingeliinga kendemande-yima ambolku liiku
teku kis-siku kene toku kunjuring.

7  Aku tiringeliinga, kingele arerembi kolupa kene yunga
ami-yimandu nimba mele: “Yima molemelena puku toku
konjuku eninga koleale tepi leku to-pai.” nimba enini liipa
mundurum kene puku kene, nirim mele tiring.

8 Kanu-kene kingele-ni yunga kendemande-yimandu
nimba mele: “Yi ambu liimbaliinga langi nosuliumulu
akiliinga-pe “Wasie namili wangi.” nirindu yambuma
nungi kapula naa temba akiliinga

9 eni puku kene kupulanum lupa-lupa lelemiumanga pali
puku yambu kanungima “Yi ambu liimbaliinga langi wasie
namili wai.” ni-pai.” nirim.

10 piliiku kene kendemande-yi kanuma kupulanumu-
manga pali puku yambu kanuringma pali liiku maku turing.
Yambu kaima kene yambu kisima kene wasie liiku maku
turing. Kanu-kene yi ambu liimbaliinga koleana yambuma
aima oku si siku muluring.

11 Oku muluring kene kingele “Yambu maéaku toku
molemelema kanu-pambu.” nimba enini muluringna omba
kene, yambuma yi ambu liimba ,mékuna ungéliinga wale-
pakuli kam-kamuma ‘pakuku sukundu wangi.” niku sir-
ing, wale-pakulimanga yi te wale-pakuli akumanga te naa
pakupa mulurum kanupa kene

12 yunundu nimba mele: “Kangale, nu yi ambu liimba
wale-pakuli kamu te naa pakukunu we unu kanokur
akiliinga nu kupulanum téliinga sukundu unuye?” nirim
kene yi kanili-ni ung te naa nirim.

13 Kanu-kene kingele-ni langi nukuring kendemande-
yimandu nimba mele: “Yi ili kimbu-kima ka toku kene pena
kolea sumbulu muldlina toku pena mundai!” nirim. Akuna
yambuma aima mindili noku kene kola teku mindili siku
mulungi.” nimba Yesos-ni nirim.,

14 Aku nimba kene Yesos-ni ung-ekaliinga pulele kamu
nimba mele:; “Sika ,Pulu Yili-ni, yambu pulelendu
“Wai.” nilimu akiliinga-pe yambu koltale mindi mako topa
“Sukundu wai.” nilimu.” nirim.

22:15-22 “Gapman Ku-Moni-Takis Tamili Mola Moluye?”
Niku Yesos Walsiku Piliiring Temanele

15, Yesos-ni aku-sipa nirim,-na ,piliiku kene, Perisi-yima
ulsu puku eni-enini liiku médku toku kene niku mele:
“ “Yesos-ni ung te nimba kis-sipili. Nimba kis-simba kene
yunu tepu kis-samili.” nimbu nambi teamiliye?” niku
tombulku niku kene,

16 enini lumbili andulima kene yi nuim king Erot-
nga talapena-yi mare kene liiku Yesos mulurumna liiku
munduring, enini puku Yesos-ndu niku mele:

“Ung-Bo Tunjuliele, oliu piliilimulu, ‘Nu-ni ung-sikama
mindi niku, Pulu Yili-ni “Teai.” nilima uluma aima sika-
ungma mani siku ung-bo tonjukunu, nu yambu tiluringa
kepe numanu kimbu naa sikunu, yambuma-kene mundu-
mong naa tenjiku eninindu pali ung tilu-siku kapula-kapula
nikunu sillu.” nimbu piliilimulu.

17 Aku-siku nikunu molldliinga nu nambulka niku pili-
ikunuye? Oliu-ni Rom-Gapman-Yi Aima Auli Kumbina
Sisale ku-moni-takis tdimulu lem kapula mola mdéluye? Pulu
Yili-ni akilindu ung-mani sirim ung-manele nambulkale
nimba pelemuye? Nikunu si.” niring.

18 Akiliinga-pe Yesos-ni yu-kene numanu kis panjiku yu
teku kis-singi tiring piliipa kene eninindu nimba mele: “Eni
golu toku topele-mapele tuli yima, ‘Yu-ni nimba kis-sipili.’
niku nambimuna na manda leku gélu toku walsikimiliye?

19 Ku-moni-takis tolemele ku-mong te na liiku ora sai.”
nirim. Enini yu mulurumna ku-mong te meku oku yu siring.

.20 Kanu-kene Yesos-ni eninindu nimba mele: “Ku-moni
ilinga naenga kumbi-kerale kene bili kene molemuye?”

nirim.

21 Enini yunundu niku mele: “Rom-Gapman-Yi Aima Auli
Kumbina Sisale-nga kumbi-kerale kene bili kene molemu.”
niring.

Kanu-kene yu-ni eninindu nimba mele: *“,Ku-monele
Sisale-nga, akiliinga Sisale-nga mélema Sisale yunu siku,
Pulu Yili-nga mélema Pulu Yili yunu sai.” nirim.

22 Yu-ni aku-sipa ,aima sumbi-sipa, nirim mele piliiku
kene ,"Yu aima piliipa kungnjuli pelemu yili lam.” niku
piliikku, numanu pulele liikku munduku kene yu munduku
kelku enini puring.

22:23-33 “Kolemele Yambuma Lomburuku Ola Molku
Kene Alsuku Nambi Tinginje?” Niku Yesos Walsiku Piliiring

Temanele . ) i
23 Yi kanuma Yesos kene ku-moni-takis tuli ungele niku

pora siring kene, penga ena akiliinga Sadusi-yi mare
Yesos mulurumna uring. Sadusi-yima enini ‘Pulu Yili-ni
kolemele yambuma topa naa makinjimba, lomburuku ola
naa mulungi.’ niku piliikku muluring talapele. Sadusi-yi
akuma oku Yesos walsiku piliiku kene niku mele:

24 “Ung-Bo Tunjuliele, ,Pulu Yili-nga ung-manima oliu
sirim yi, Moses-ni ung-mani sipa kene nimba mele:

“Ambu liimba yi te kangambula naa memba kolumba kene
yi kanili yunga angin molumbale-ni
yunga ambu-wayele liipa angin liipa tapunjupa
kangambula minjipili.” Ung-Manima 25:5
nirim aku-sipa bukna molemu kanili.
25  Ung-mani kaniliinga ulu te oliunga yi mare-kene wendu
urum mele nu walsipu piliamili.,

“Anginipili angere yupuku-guli muluring. Yi-komale
ambu liipa kene kulurum. Kangambula te naa mulupili
yunu kulurumeliinga yunga bulkundu anginele-ni ,yunga
angin kulurumeliinga, kangambula ‘menjambu.” nimba
ambu-wayele kelepa yunu liirim.

26 Akiliinga-pe kangambula te naa-ko menjipa kene yunu
we kulurumko. Yunga bulkundele-ni ambu kanili liirimko
akiliinga-pe yunu kepe we kulurumko. Aku telsiliiku puku
kene yi angere yupuku-guli pali kangambula tilu kepe

naa meku kene kolku pora siring kene akeleale kamu we

kulurumko.
27 Penga ambale yunu kulurumko.

28 Akiliinga, kolemele yambuma penga lomburuku ola
mulungi kene ambu kanili yi angere yupuku-guli pali ya
mana liiringeliinga ambale yu yi naenga min molumbaye?”
niring.

29 Yesos-ni eninindu pundu topa nimba mele: “Eni
Pulu Yili-nga bukna ung molemuma kene, Pulu Yili-kene
tondulu pelemu mele kene, naa piliiku lu liilimelaliinga
(yambuma penga tengélendu nikimili mele piliiku sunduku
golu tokomele, .

30 Lomburuku ola mulungi yambumanga yima ambu
naa lilku, ambuma yi naa puku, aku aima naa tingi.
Mulu-koleana angkellama molemele mele aku-siku mu-
lungi. ,Angkellama-ni mana-yambuma telemele mele naa
telemele kanili., Aku tingéliinga ,‘Eni Pulu Yili-nga ungele
piliiku sunduku lawa telemele.’” niker.,

31-32 “Akiliinga-pe ,eni Sadusima-ni, ‘Kolemele yambuma
lomburuku ola naa mulungi.” niku piliilimelaliinga ung te
Pulu Yili-ni enindu nirimele eni naa kanuku piliilimiliye?
Yunu-ni i-sipa mele nimba mele:

“Na Eprayam kene Aisak kene Jekop kene

eninga Pulu Yili moliu.” nirim.  Wendu Uring 3:6
Pulu Yili-nga bukna ung molemu akili naa kanuku pili-
ilimiliye? ,‘Eninga Pulu Yili mulurundu.” naa nirim.
‘Eninga Pulu Yili moliu.’ nirim kanili., Pulu Yili yu kululi
yambumanga Pulu Yili mélu; yu kona mululi yambumanga
Pulu Yili.” nirim.

33 Yesos yu-ni aku nirim mele yambu mdaku toku
muluringma-ni piliikku kene yunga ung-mani sipa ung-
bo tunjurum ungma piliikku kene pung-pungu niku aima
numanu pulele liiku munduring.

22:34-40 Pulu Yili-ni “Teai!” Nimba Ung-Mani Sirim Ung-
Manimanga Tale Olandupaliinga Temanele

34 Akiliinga-pe Yesos-ni ung nirim akili-ni Sadusi-yimanga
ungele pipi sinjirim, enini ung te naa pirim-na Perisi-yima-
ni piliiku kene enini liikku maku toku ,Yesos mulurumna,
uring.

35 Uring kene, eninga yi te, yu Pulu Yili-nga ung-
manimanga puluma piliipa kunjurum vyili-ni ‘Yunu-ni
nimba kis-simbanje manda lepu piliambu.” nimba Yesos-
ndu walsipa piliipa kene nimba mele:

36 “Ung-Bo Tunjuliele, Pulu Yili-ni ung-mani sirim
pelemumanga nambulka ung-manele olandupaye?” nirim.

37 Yesos-ni yunundu nimba mele: “Ung-mani olandupale
i-sipa mele:
‘Eninga numanuma kene,
eninga minima kene,
eninga piliipa kungnjulima kene,
akuma-ni Auliele eninga Pulu Yili mendepulu
tondulu munduku numanu monjai.’” Ung-Manima

6:5
aku nimba pelemu.
38 Ung-mani akili yunu aima tondulu, olandupale.
39 Tale-sipa ung-manele yu-kene tilu-sipa mele. AKkili i-sipa:
‘Eni-enini lupa-lupa numanu monjuku
eninga kangiele eni-enini
kondu kolku nokolemele mele
aku-sikuko pulu lelemt yambuma
numanu monjuku nokuku molai.’ LLipai 19:18
nimba pelemu.
40 Pulu Yili-nga ung-mani Moses-ni sirim-ma pali kene,
Pulu Yili-ni “Ninjai!” nimba ung nimba sirimuma piliiku
yambuma niku siring yima-ni bukna turing ungma pali
kene, ung kanumanga pulele ung-mani akusele mindi.”
nirim.
22:41-46 Yesos-ni “Yi-Nuim Kraisele Naenga Madlaleye?”

Nimba Walsurum Temanele ) ) )
41 Kanu-kene Perisi-yima aku-siku we maku toku molangi

Yesos-ni eninindu i-sipa walsipa nimba mele:

42 “Pulu Yili-ni “Enini nokupa konjumba yi te liipu
mundumbu.” nimba ui maké turum yi-nuim Kraisele-ndu
eni nambulka niku piliikimiliye? Yu nae? Yu nae-ni kalupa
liimba niku piliilimiliye?” nirim kene enini niku mele: “ Yi-
nuim Kraisele yu yi nuim king, Depit-ni kalupa liimba yi te.”
niring.

43Yu-ni alsupa enini walsipa nimba mele: “Aku lem ,Pulu
Yili-nga, Minéle Depit-nga numanuna molupa kene ung
te nirim kene Depit-ni piliipaliinga yi-nuim Kraisele-ndu
“Auliele” nirim akili nambimuna nirim niku piliikimiliye?
Depit yu-ni , yi-nuim Kraisele molumba mele, i-sipa nirim:
44 “Auli ,Pulu Yi Yawe-ni,

nanga Auliele-ndu nimba mele:
Nunga ele-tuma nu-ni nokani.” nimbu,
penga enini topu mania mundunjumbu akiliinga
isili-ui nu ,na-kene wasie tapu topulu
yi-nuimsele molupulu mélema nokambili,
nanga ki-bokundu oku mului.”

nirim.” = . Konana 110:1
nimba Depit-ni nirim kanili.

“ o«

45 Depit-ni ,yi-nuim Kraisele, yunundu “Nu nanga Auliele.”
nirim lem yu penga nambi-sipa Depit-ni kalupa liimba yi te
.mindi, molumbaye?” nirim.

46 Yesos-ni aku-sipa walsurum mele piliiku kene, yi
akuna muluringmanga te-ni ung tilu kepe pundu toku
kapula naa niring. Enini yu walsiku piliiring ungma pali
yunu-ni pundu topa anju nimba kunjurum piliiku kene, pe
alsuku yu ung te walsiku piliingindu pipili kolku mundu-
mong tenjikuliinga naa walsiring.

23

Kolomong-Auli 23 Yesos-ni Juda-Yambumanga Yi-Aulima
Buni Auli Angere Yupuku-Gulinga Temanele

23:1-12 Perisi-Yima Kene, Ung-Manima Pilitku Ung-Bo
Tunjuring Yima Kene, Enini Teku Kis-Siring Ulumanga Ung

e
1 Kanu-kene Yesos-ni yambu mdku turingima kene, yu
lumbili anduli yima kene, ung nimba sipa kene nimba mele:
2 “Pulu Yili-nga ung-manimanga puluma piliiku ung-bo
tonjilimele yima kene, Perisi-yima kene, enini Moses-ni
ung-manimanga puluma ung-bo tonjupa mani sirim mele
yandupa ung-bo tonjuku mani silimele.

3 Akiliinga, yi kanuma-ni eni ung-bo tonjuku mani
silimelema pali mimi-siku piliikku teangi, akiliinga-pe yi
kanuma-ni mani silimele mele yi kanuma eni-enini piliiku
liiku naa telemeldliinga yi kanuma enini ulu telemelema

manda leku naa teai. = o
4Yambu te-ni wale buni tili te tepa mimi tepa kene yambu

te ‘mipili.” nimba ola liipa bulu-mingina menjilimu mele
raku-siku yi kanuma-ni yambumandu ung-mani siku “I-siku
i-siku teai.” niku, buni silimele akiliinga-pe laye-kolte kepe
‘Liipu tapunjupu meamili.” naa nilimele.

5 “Yi kanuma-ni ulu telemelema ‘we_ teamili” niku

naa telemele. ‘Yambuma-ni oliu kanuku kene ‘molku
konjulemele.” niku kanangi.” niku uluma telemele. Pulu

Yilinga ung-manima molemu pepd te kumu toku mai-
ombelena mola kina ka tungindu ‘Yambuma aima kanangi.’
niku kumu aima lakuku toku, eninga wale-pakulimanga ka
moku toku munjingindu ka sulu kai mare auli-teku moku
toku monjulemele.

6 Yambuma-ni langi noku yambumandu “Wasie namili
wai.” nilimele kene yi kanuma oku kene yi-aulimanga polu

kumbina ‘oliu molamili.’” niku numanu siku molemeleko.
Yambuma mdku toku Pulu Yili-nga ungele piliilimili lkuna

lkundu puku kene mania mulungindu yi-aulima molemele

polu kai akuna ‘molamili.’” niku kumbina puku polu akuna

numanu siku molemeleko. )
7 Yambuma maéku toku molemele koleana andungindu

mong-keng leku “We-yambuma-ni oliu kanuku kape niangi.’
niku piliiku kene numanu siku piliiku anduku molemeleko.
Yambuma-ni eninindu ‘Rapai’ nilimele kene aima numanu
silimeleko.

8 “Yi kanuma-ni aku telemele, akiliinga-pe eninga
nukuli yi auli tiluele mindi molemu, eni pali anginipili
molemelaliinga yambuma-ni “eni oliunga Rapaima.” naa
niangi.

9 Eninga Lapa tiluele mindi molemu, akili mulu-koleana
molemu, akiliinga mana-yambu te-ndu , ‘oliunga yi-auliele’
niku, “Tata” naa niai.

10 Pulu Yili-ni “Eni nokupa konjumba yi te liipu
mundumbu.” ui nimba makd turum yi-nuim Kraisele mindi
eninga nukuli yi-auliele molemaliinga yambuma-ni enindu
. ‘oliu nokulemau yili’, niku “Yi-Auliele” naa-ko niangi.

11-12 Yambu te-ni yunga bili yunu paka tomba kene ,Pulu
Yili-ni, yunga bili topa mania mundumba; yambu te-ni
yunga bili yunu liipa mania mundumba kene ,Pulu Yili-
ni, yunga bili paka tonjumba akiliinga eninga yi te eni
nokumba yi-auli te molupa eninga kongun-kendemande-yili
mulupili.” \nirim.,

23:13-36 Perisi-Yima Kene, Ung-Manima Pilitku Ung-Bo
Tunjuring Yima Kene, Akumandu Yesos-ni Ung-Mura Sipa
Teku Kis-Siringeliinga Mindili Nungi Mele Nirim Temanele

13, Yu lumbili andulimandu ung nimba kelepa kene Yesos-
ni Juda-yambumanga yi-auli muluringmandu nimba mele,:
“Eni Pulu Yili-nga ung-manimanga puluma piliiku ung-bo
tonjuku mani silimele yima kene, Perisi-yima kene, eni
mindili noku aima molku kis-singi! Eni topele-mapele tuli
yima! Eni yambuma Pulu Yili yi nuim kingele molupa
nokulemu mulu-koleana pungi pulimelé keri-puléle pipi sil-
imele. Eni-enini lkundu naa pulimelé; yambu lupama pungi
telemele kene kupulanumele pipi siku “Mdlu.” nilimeleko.

14 “(Eni ung-manimanga puluma piliiku ung-bo tonjuku
mani silimele yima kene Perisi-yima kene eni mindili noku
aima molku kis-singi! Eni topele-mapele tuli yima! Eni
ambu-wayema liiku lu siku eninga lkuma wa liiku, eni
‘Yambuma kanangi.’” niku Pulu Yili-kene popu tungindu
ungma sulu teku we niku angiliimili, akiliinga kot enale
wendu ombd kene eni-kene buni auli-tepa pemba.)

15 “Eni ung-manimanga puluma piliiku ung-bo tonjuku
mani silimele yima kene Perisi-yima kene eni mindili noku

aima molku kis-singi! Eni topele-mapele tuli yima! ‘Yambu
tilu mindi kepe numanu topele topa oliu lumbili andumba
kene kapula.” niku ma-koleamanga kimbu kambiliiku
kolea sulumanga puku, numu-kusa sipimanga andolemele
akiliinga-pe penga yambu te sika eni nilimele ungma piliipa
liipa numanu topele topa lumbili andolemu kene yambu
kanili tepa kis-silimi mele aima ola-kilia, eni teku Kkis-
silimele mele mania-kilia, akiliinga yu tepi-koleana aima
sika pumba kupulanumele akisinjilimele.

16 “Eni mong kis lilima-ni “,Mong kis lili, yambuma
kupulanumele liipu ora samili.” nilimele yima eni mindili
noku aima molku kis-singi! Eni yambuma mani siku kene

niku mele: “Yambu te-ni mi lembandu ‘lku-tembollale’ bi
lepa “Aima sika tembu.” nimba kene pe “Tembu.” nimba

panjimba mele naa temba kene ulu te mdélu. Akiliinga-
pe yambu te-ni mi lembandu “lku-tembolluna kopungu
kanjuring ku-gollale” bi lepa “Aima sika tembu.” nimba
kene pe “Tembu.” nimba panjimba mele naa temba kene
kapula naa temba. Yu sika kamu tipili.” nilimele.

17 Eni sundupa sili-pili mong kis lili yima! Méle nambulka
mélale olandupaye? Ku-gollu akili méle olandupale mola
Pulu Yili molemu lku-tambollale-ni ku-gollu makd topa
‘Pulu Yili-nga’ nimba kake tenjilimu lkuli olandupaye?

18 “Eni ung te wasie yambuma mani siku kene niku mele:
“Yambu te-ni mi lembandu ‘Pulu Yili popu toku mélema
kalemele polale’ bi lepa “Aima sika tembu.” nimba kene
penga “Tembu.” nimba panjimba mele naa temba kene
ulu te molu. Akiliinga-pe yambu te-ni mi lembandu “polu
akuna ola méle te singéle” bi lepa “Aima sika tembu.”
nimba kene penga “Tembu.” nimba panjimba mele naa
temba kene kapula naa temba. Yu sika kamu tipili.”
nilimele.

19 Eni mong Kkis lili yima! Méle nambulka mélale olandu-
paye? Poluna ola ‘Pulu Yili popu toku kalonjangi.’” niku
silimele mélale olandupale mola polale-ni méle kanuma
makod topa ‘Pulu Yili-nga’ nimba kake tenjilimu polale
olandupaye?

20 “Akiliinga, yambu te-ni mi lembandu ‘Pulu Yili popu
toku mélema kalemele polale’ bi lemba kene méle poluna
ola lemba mélale kepe bi lepa mi lemba.

21 Aku-sipako yambu te-ni mi lembandu ‘lku-tembollale’
bilemba kene lku-tembollale kene akuna sukundu molemu
yili kene bi lepa mi lemba.

22 Yambu te-ni mi lembandu ‘mulu-koleale’ bi lemba
kene Pulu Yili yi nuim kingele molupa kolea nokumbandu

molemu polale kepe polu akuna ola molemu yili kepe bi
lepa mi lembako.

23 “Eni ung-manimanga puluma piliiku ung-bo tonjuku
mani silimele yima kene, Perisi-yima kene, eni mindili
noku aima molku kis-singi! Eni ‘sika ungma nikimulu.’
niku golu toku topele-mapele tuli yima! Langi kalungindu
‘sungu tipili.” niku eninga puniena méle kelu lupa-lupa
pelemumanga mare liiku langina mundulimele akumanga
mare meku kene ung-mani te pelemale piliiku kambu toku
“rurepunga tale” niku nosulimelemanga “tilu tilu Pulu
Yili-nga” niku wendu liiku yunu silimele. Aku telemele
akiliinga-pe ung-mani tondulu ola-kilia mare munduku
kelku naa piliiku telemele. ‘Yambuma apuruku yambu-
aulima liiku tapunjuku yambu-kisima teku Kkis-siku naa
teku, yambuma naa apuruku pali kondu kolku, Pulu Yili
‘Sika’ niku tondulu munduku piliikku “Temuld.” nilimele
mele sumbi-siku teku molku, aku teangi.’” nimba pelemu
ung-manimandu niker. Ung-mani wema piliiku telemelema
munduku naa kelku ‘mare naa telemele’ niker akuma pali
telkemelanje kapula.

24 Eni mong kis lilima-ni “,Mong kis lili, yambuma
kupulanumele liipu ora samili.” nilimele yima, eni ,ung-
mani wema tondulu munduku piliiku liiku teku, ung-mani
tonduluma naa piliiku telemele, aku telemele mele ung-eku
topu niambu:, Langi nungindu méle walla lopalu mola
lumu te langina pelemu kanuku kene ‘Naa namili.” niku
wendu liiku mundulimele, akiliinga-pe kung-kao te langina
pelemu kene naa kanuku we liiku toku pengi mundulimele.

25 “Eni ung-manimanga puluma piliiku ung-bo tonjuku
mani silimele yima kene Perisi-yima kene, eni mindili noku
aima molku kis-singi! Eni topele-mapele tuli yima! Pllet
kapmanga ulsukundu lumaye toku konjulemele akiliinga-pe
akumanga sukundu langi pelemuma eni tondulu munduku
wa liiku, eni-enini waka kolku eni-enini numanu kimbu-
siku liilimele uluma.

26 Eni mong kis lili Perisi-yima! Pllet kapmanga sukundu
lumaye tungi kene ulsukundu kepe kake temba.

27 “Eni ung-manimanga puluma piliiku ung-bo tonjuku
mani silimele yima kene Perisi-yima kene, eni mindili
noku aima molku kis-singi! Eni topele-mapele tuli yima!
‘Yambu-6nu-koleale kanuku kai piliangi.” niku olakundu
kopungu kake tiliele kanjilimele mele eni aku-silima mele

molemele. Yambu-6nu-koleama sika ulsukundu kai lelemu
kanolemele akiliinga-pe sukundu yambu kuldlimanga

ombelema kene méle purulima kene peka topa pelemu.

28 Eni aku-siku mele molemele. Yambuma-ni eninga
kalkundu kanuku kene ‘Eni yi sumbi-nilima’ niku piliilimili
akiliinga-pe eninga numanuna sukundu gélu tuli uluma
kene ulu-pulu-kisima kene mindi si nimba pelemu.

29 “Eni ung-manimanga puluma piliiku ung-bo tonjuku
mani silimele yima kene Perisi-yima kene eni mindili noku
aima molku kis-singi! Eni topele-mapele tuli yima! Pulu
Yili-ni “Ninjai!” nimba ung nimba silimuma piliiku yandu
yambuma niku sili yima kolemele kene eninga onu telemele
koleama teku mimi teku, sumbi-nili yambumanga o6nu-
koleama au silimele.

30 Aku teku kene eni niku mele: “Oliu oliunga anda-
kolepalima-kene molkemelanje enini Pulu Yili-ni “Ninjai!”
nimba ung nimba sirimuma piliilku yambuma niku siring
yima toku kunjuring kene oliunga anda-kolepali naa liipu
tapunjupu enini naa tolkemela.” nilimele.

31 Aku nilimeldliinga ‘Yi kanuma toku kunjuring
yambuma-ni kalku liiring yima molemulu.” niku eni-enini
liiku ora silimele.

32 Aku lem kapula eninga anda-kolepalima-ni ui pulu
monjuku teku kis-siring mele eni kamu teai.

33 “ Yambu nomba kunjuli, wambiyema! Eni gélu topa
yambuma tepa Kkis-sili wambiyelenga waluma! Pulu Yili-
ni enindu “Teku kis-siringeliinga tepi-koleana pai.” nimba
kene eni kapula takara toku pungi kupulanum te lembaye?

34 Akiliinga, na-ni Pulu Yili-ni “Ninjai!” nimba ung nimba
simbama piliiku yambuma niku singi yima kene, piliipa
kungnjuli pemba yima kene, mani singi yima kene, eni
molemelena liipu mundukur. Yi akumanga mare toku
konjuku, mare ‘kolangi.” niku unji-perana toku uk toku
panjiku, mare eni méaku toku Pulu Yili-nga ungele piliilimili
lkumanga meku puku ka-pulsa-ni toku, koleamanga ‘tamili.’
niku pulu siku aeleku lumbili pungi.

35 Aku tingéliinga ui-pulu-pulu ,Pulu Yili-ni muli-masele
tirim kene, kepe yandupa ekupu kepe yambu sumbi-nilima
toku kunjuringeliinga ulu bunima eni ,Juda-yambumanga
yi-aulima,-kene pemba. ,Pulu Yili-nga bukna, ui-pulu-
pulu sumbi-nili yi Eboll kene, yandupa muluring yambu
sumbi-nilima kene, yandupa ,Pulu Yili-nga bukele pora
nilimu akuna, Berekia-malu Sekaraya kene toku kunjuring
akumanga pali ulu-bunima eni-kene pemba. Sekaraya akili
Pulu Yili-nga lku-sulumina lirim lkuli kene Pulu Yili popu
toku mélema kaluring polale kene ai-suku-singina toku
kunjuring kanili.

36 Na-ni aima sika enindu niker: “Ui teku kis-siring

ulumanga pali ulu-bunima yambu ekupu molkumele ima-
kene pemba.” niker.” ,nirim.,

23:37-39 Jerusallem-Yambuma Toku Kalungéle Piliipa
Kene Yesos-ni Enini Kondu Kulurum Temanele

37 \Aku nimba kene Yesos-ni Jerusallem muluring yam-
buma kondu kolupa akilindu ung te nimba kene nimba
mele:,

“0 Jerusallem ,yambuma,, Jerusallem ,yambuma,, Pulu
Yili-ni “Ninjai!” nimba ung nimba sirimuma piliiku yam-
buma niku siring yima toku konjuku, yu-ni yambuma ‘liiku
tapunjangi.” nimba eni muluringna liipa mundurum yima
ku-ni toku konjuku telemele yambuma, kera-kulla anumele-
ni yunga waluma ,tepa liimbandu, liipa yunga puna mo
topa nokulemu akili mele na-ni wale pulele eni aku-sipu
nokulka akiliinga-pe eni-enini “Mo¢lu!” niring.

38 Akiliinga piliai! ,Ele-tima-ni eni tungi ungi kene
Pulu Yili-ni alsupa eni naa nokupa naa liipa tapunjupa
tepa liimbaliinga, ele-tima-ni oku sika toku munduku
eninga koleale kene eninga lku-tembollale kene kamu toku
kalungéliinga eni ku pingi.

39 Akiliinga na-ni eni ung te wasie nimbu siker: “Eni
Jerusallem-yambuma,, eni nandu
“Pulu Yi Yawe-ni liipa mundurum-na okum yili

bi ola molupa, molupa kunjupili.” Konana 118:26
ningi kene na alsuku kanungi. Ui m6lu.” niker.” nirim.

24

Kolomong-Auli 24-25sele Yesos-ni Penga Mulu-Masele
Pora Nimbd Temba Kene Ulu Mare Wendu Ombdliinga Ung
Mare Nimba Sirim Ungma

24:1-42 Yesos-ni Ulu Buni Tilima Penga Wendu
Ombdmandu Nimba Sirim Temanele

24:1-2 Lku-Tembollale Toku Kalungéliinga Yesos-ni Ung
Te Nirim Temanele

1 Kanu-kene Yesos Pulu Yili popu toku kaluring, lku-
tembolluna ulsu omba kupulanum-na pumba purum kene
yu lumbili andulima oku lku-tembollaliinga lku lupa-lupa
(aima kai angiliiringma, yu “Kanui.” niku liiku ora siring.

2 |Aku tiring kene, yu-ni eninindu nimba mele: “Ya
lku-temboll kai angiliimu, kanokumele mélema pali aima
sika nimbu siker: “,Penga walse ya kolea-auli Jerusallem

yambuma mindili nungi enale wendu omba kene, lku-
temboll ili tekisiku kene ku-ma pali toku kalalu singi.”
niker.” nirim.

24:3-14 Buni Pulele Wendu Ombdmanga Yesos-ni Nirim
Temanele

3 Kanu-kene yu Unji-Ollip Punie Lili Ma-Pangina ola
pupa mania mulurumna we-yambuma naa molangi yunga
lumbili anduli yima oku eni-enini molku kene yunundu
walsiku piliiku kene niku mele: “Nu-ni nikinu mele te-
kene wendu ombdye? Penga nu nondupa uni tini enale
kene kepe male pora nimba enale kene kepe penga wendu
ombadliinga ui nambulka ulu te temba kene oliu kanupu
kene “Ekupu omb4d tepam lam.” nimbu piliimuliye? Niku
si.” niku walsiring.

4Yunu-ni eninindu nimba mele:

“ Ulu kanuma wendu ombaliinga ung mare, yambuma-ni
eni golu toku singéliinga kanuku piliiku kongnjuku molai.

5Yi pulele oku na moliu mele lupa-lupa gélu toku niku
mele: “ Pulu Yili-ni “Enini nokupa konjumba vyi te liipu
mundumbu.” ui nimba maké turum, yi-nuim Krais akili
na.” niku kene aku-siku goélu toku singéliinga piliiku
kongnjuku molai. Yambu pulele-ni yi kanumanga ungma
piliiku liiku “Sika nikimili.” ningi.

6 “Kolea marenga ele lakuku tingi mele piliiku, ‘Opali tald
ele auli i-sipa i-sipa wendu ombd.” niku we ningi kene
piliiku kene mini-wale naa mundai. Ele tingima kene ulu
akuma Pulu Yili-ni ‘Ui wendu upili. Laye penga mele ya
ma-koleale pora nimba.” nimba, nimba panjurumeliinga
ulu akuma sika wendu omb4 akiliinga-pe aku-kene mulu-
masele ui naa pora nimba.

7, Mulu-masele pora nimbd enale ui wendu naa upili buni
auli mare wendu omba., Yambu-talape auli te kene talape
auli te kene ele tekulu, yi nuim king marenga talapema-
kene marenga talapema-kene ele tingi. Ya ma-kolea lupa-
lupamanga engle lepa, ma jim-jim tepa, aku-sipa temba.

8 Ambu te-ni kangambula koela membdliinga ui bulu
mini topa mindili nolemu aku-sipa mele mulu-masele pora
nimb4 enale koela wendu ombaliinga buni lupa-lupa aku-
sipama ui wendu ombd.” nirim,.

9 “Ulu kanuma wendu ombd enamanga ‘,Na lumbili
anduli yambuma, mindili noku, kolangi.” niku ,eni mare,
kot tenjiku ka singi. Nanga yambuma molku nanga ungma
anduku niku singéliinga koleamanga pali yambuma-ni eni-
kene arerembi kolku numanu Kkis panjingi.



MATYU 24:10 105 MATYU 24:17

10, Buni kanuma wendu ombd, enamanga na ‘Sika’ niku
tondulu munduku piliingi yambu pulele tondulu munduku
piliingi mele munduku kelku anju-yandu eni-enini numanu
kis panjiku, ‘Krais-nga yambuma molemeldliinga mindili
nangi.’ niku eninga ele-tuma liiku singi.

11 \Ena kanumanga, Pulu Yili-ni “Ninjai!” nimba ung
nimba silimima naa piliiku we golu toku yandu niku singi
yambu pulele wendu ungiko. Aku tingi kene we-yambu
pulele-ni ‘Sika nikimili.’ niku eninga ungma piliiku liingi.

12 Ulu aima kis pulele olandupa-olandupa wendu
ombdliinga nanga yambuma-ni ,anju-yandu, numanu
munjingi mele kene, na numanu munjingi mele kene,
munduku kilingiko.

13 Akiliinga-pe nanga ungele munduku naa kelku mulu-
masele pora naa nipili tondulu munduku mulungi yam-
buma ,Pulu Yili-ni, tepa liipa ‘Mindili nungi koleana naa
puku wasie molupu konjupu mindi pamili.’” nimba.

14 Pulu Yili-ni yi-nuim kingele molupa yambuma nokum-
baliinga temani kaiéle ‘Yambuma pali piliangi’ niku
koleamanga pali anduku niku singi kene penga muld-
masele pora nimba enale kamu wendu ombd.” nirim.,

24:15-28 Yi-Nuim Kraisele Kelepa Ombd Temba Kene Buni
Aima Lakupa Wendu Ombd Mele Ung Te (24:1-42 pali kanui)

15 (,Na buk ili tokur yili-ni, eni buk kanokumele yam-
bumandu ,ung te niambu:, ,Yesos-ni nirim, ungele ilinga
molemu akili eni bi kanokumele yambuma-ni ung-pulele
aima piliiku kai teangi.” nimbu niker:

.Yesos-ni nimba mele:,)

“Pulu Yili-ni “Ninjui!” nimba ung nimba sirimuma piliipa
yambuma nimba sirim yi Deniel-ni bukna bi topa nimba
sirim mele yambu tepa pipili kunjuli mele aima kisele ,1ku-
tembolluna sukundu, Pulu Yili-nga lku-sulumina kake tilina
angiliimbdliinga kolea akili aima kalaru molumba mele
nirim, bukna molemu. Méle akili akuna wendu omba
angiliimba kanuku kene

16 ‘uni aulima wendu ombda tekem.” niku piliiku,
kolea Judia distrik koleamanga mulungi yambuma ,eninga
koleama munduku kelku, ma-pangi lembamanga takara
toku pangi.

17 Yambu te lku-imuna ola mulupili ,aku-sipa wendu
ombd kene kanupa kene, takara topa pumbandu mania
omba ‘Mélema liipu mepu pambu.” nimba lkuna lkundu
naa pupili.

18 Yambu te puniena molupa kene ,‘akara topu pambu.’
nimba, kelepa lkundu pupa yunga ali-wale-pakuli suluele
naa liipili. , Sumbi-siku takara toku pangi.,

19 Aku-sipa wendu ombd enaliinga ambu kangambula
munjulima kene, ambu kangambula ame silima kene,
cenini kapula lkisiku takara toku naa pungéliinga, enini-
kene aima buni ombaliinga enini kondu tekem.

20 “Pulu Yili mawa teku kene, ‘Ali telemu kaliimbuma
kene kéru molku kapula naa andolemele, ena-Sambat-
manga kene kapula takara toku naa pungéliinga ena
kanumanga buni kanuma wendu naa upili.’ niai.

21 Ena kanumanga buni aima aulima wendu omb4, ui
mulu-masele pulu monjupa tirim kene kepe, yandupa
ekupu kepe buni aku-sipa te wendu naa urum. Penga kepe
aku-sipa buni aulima wendu naa ombéko.

22 \Buni kanuma wendu omb4 kene Pulu Yili-ni, ‘Buni-
manga enama nondupa pora nipili.” nimba ui naa nimba

panjilkanje yambuma pali kolkemela. Akiliinga-pe Pulu
Yili-ni ‘Nanga yambuma molangi.” nimba makdé turum
yambuma ‘naa kolangi.” nimba ‘Buni ena akuma nondupa
pora nipili.” nimba, nimba panjurum.

23 “Buni kanuma omba pemba enamanga yambu mare-ni
niku mele: “Kanai! Pulu Yili-ni “Oliu nokupa konjumba
yi te liipu mundumbu.” wui nimba makdé turum yi-nuim
Kraisele ya omba molemu.” ningi mola “Nena omba
molemu.” ningi kene eninga ungma naa piliiku, ‘Sika
nikimili.” niku naa piliai.

24 Yi mare oku goélu toku kene niku mele: “Pulu Yili-ni
mako turum yi-nuim Kraisele na.” ningi, mola goélu toku
kene “Pulu Yili-ni “Ninjai!” nimba ung nimba simuma
piliipu kene ombu nimbu sikemulu.” ningi. ‘Yambuma pali,
Pulu Yili-ni ‘Nanga yambuma molangi.” nimba maké turum
yambuma-ni kepe liipu lu sipu, nikimulu mele ‘Sika’ niku
tondulu munduku piliangi.” niku Pulu Yili-ni mindi ulu-
tonduluma kapula telemima mele manda leku ulu aima
tondulu pulele tingi. Akiliinga-pe Pulu Yili-nga yambuma
aku-siku kundi tungi kene eninga ungma naa piliiku, liiku
su singi.

25 Penga ulu akuma wendu ombd mele ‘Eni ui piliangi.’
nimbu ya nimbu siker mele piliai.

26-27 “, Wendu ombd mele nimbu siker, piliikimili, akili-
inga penga yambu te-ni nimba mele: “, Yi-nuim Kraisele,
ne yambu naa pili kolea-wakana molemu.” nimbda kene
‘Kanamili” niku akuna naa pai. Mola “Lku ilinga
suluminana molemu.” ningi lem enini ‘Sika nikimili." niku

naa piliai. Muluna kariyapa telemu kene ena ola olemu
koleana kepe ena pulimu koleana kepe kariyapa telemu
walsekale kanolemele, aku-sipa Mania Omba Mana-Yi Au
Talurum Yili ,alsupa, mania omba kene koleamanga pali
yambuma-ni yu walsekale kanungi aku-kene “Ya molemu
oku kanai.” ningi kene, mola “Ne molemu puku kano-pai.”
ningi kene, eninga ungma naa piliai.

28 Méle kululi te lelemu koleana kera-ilsapima oku maku
tolemele kanili.

24:29-31 Mania Omba Mana-Yi Au Talurum Yili Alsupa
Wale Tale-Sipa Ombaliinga Ung Te (24:1-42 pali kanui)

29 “Ena kanumanga mindili nungi niker ulu akuma
wendu ombd kene pe sumbi-sipa ,ulu lupa-lupa mare
wendu ombako. Akuma i-sipa mele:,

‘Kolea tangumbandu ena-mundi tolemu mele
naa topa, sumbult topa,

kaliimbu sumbulsuli talang pupa

pa tenjilimu mele naa tepa,
kombukantupuma mulina mania omba,
muluna angiliimi méle tonduluma

lope-lope tepa anju-yandu pupa,
aku-sipa ulu lupa-lupama wendu ombd.” Asaya 13:10, 34:4

30 Ulu kanuma wendu ombda kene Mania Omba Mana-Yi Au
Talurum Yili kamu omba temba mele liipa ora simba méle

te muluna angiliimbale ,kanuku kene, koleamanga pali
yambuma-ni aima kola auli-teku tingi. Pe kanuku molangi
Mania Omba Mana-Yi Au Talurum Yili tondulu puliele kene,
talang lakupa puliele kene kupdmanga ola molupa kamu
mania omba ,kene, yambuma-ni kanungi.

31 Kanu-kene bikull ung aima tondulu nipili yu-ni yunga
angkellama liipa mundumba kene enini winju-mendu anju-
yandu mulu ,ma-koleamanga, pali puku Pulu Yili-ni ‘Nanga
yambuma molangi’ nimba ui makd turum yambuma
sukundu-sukundu liingi.” \nirim.,

24:32-35 Unji-Pik-ma Telemii Mele Kanupu Kene Ung-Pulu
Te Piliilimulu Mele Ung Te (24:1-42 pali kanui)

32 “Unji-pikele-ni telemu aku-sipa ung-eku mele
pelemaliinga piliiku kene ung-pulele piliai. Unji-pik kuku
topa gomu tolemu-na kanuku kene ‘Ekupu ena temba
kaliimbuma wendu ombé tekem lem.’ niku piliilimili.

33 Aku-sipako, ulu “Wendu omb4.” niker ima sika wendu
ombd kene kanuku kene ‘Yu aima sika nondupa omba
tekem. Yu aima kamu okum.’ niku piliingf.

34 Na-ni enindu aima sika nimbu siker: “Ekupu molemele
yambuma ui naa kolangi i “Wendu ombd.” niker ulu ima
pali wendu omba.

35 Mulu-masele pora nimb4d akiliinga-pe nanga ung nil-
iuma aima pora naa nimba. Niliu mele pali aima sika
wendu omba.,” niker.” ,nirim.,

24:36-44 Ulu Bunima Kene Pulu Yili-nga Mdlale Kene
Wendu Ungi Enale Yambuma-ni Naa Piliilimiléliinga Ung Te
(24:1 pulu monjuku kanui)

36 “ Mania Omba Mana-Yi Au Talurum Yili aima sika
ombal akiliinga-pe yunga omba enale naa piliilimulu.
Sumbulsuli ombdne, tanguli ombane naa piliilimulu. Mulu-
koleana angkellama kepe naa piliilimiliko. Pulu Yili-nga
Madlale kepe naa-ko piliilima. Tata yunu mindi ,ena akili,
piliipa molemu.” \nirim.,

37 “Ui yi Noa mulupili yambuma-ni tiring mele Ma-
nia Omba Mana-Yi Au Talurum Yili omba temba kene
yambuma-ni aku-siku-ko tingi.

38 ' Ma-koleamanga pali, no ui naa tupili yambuma langi
noku, yima ambu liiku, ambuma yi puku, ulu akuma mindi
teku mololsiliiku puring. Noa nona anduli sip lkuliinga
lkundu purum kene kepe enini ulu akuma mindi we teku
muluring.

39 Enini ,Noa-nga ungele, naa piliiku aku-siku uluma teku
mindi molangi no topa  koleama pali no-ni topa panda topa,
yambuma pali topa kunjurum. Penga Mania Omba Mana-
Yi Au Talurum Yili alsupa omba enaliinga ui Noa mulupili
teku muluring niker mele aku-siku teku mulungiko.

40 Yu ombd enaliinga yi tale taena unji toku angiliingli
kene ,Pulu Yili-nga angkella te-ni omba, yi te we mulupili
mundupa kelepa te liipa memba pumba.

41 Ambu tale langi kalungli teku mulungli kene ,angkella
te omba, ambu te we mulupili mundupa kelepa te liipa
memba pumba.

42 “Akiliinga, eninga Auliele omba enale aima piliiku bi
naa silimelaliinga “Yu omba.’ niku kanuku molai.”  nirim,.

24:43—5:30 Penga Ulu Wendu Ombdmanga Ung-Eku
Mare (24:1 pulu monjuku kanui)

43 “Eni ung ili numanu liikku munduku piliai: Lku pulu
yi te-ni sumbulsuli wa nuli yi te-ni yunga lkuli omba kuna
bulsupa mélema wa liimba mele piliilkanje ‘Wa nuli yili
ombd.” nimba nokupa molka kene wa nuli yili yu kapula
suku naa olka.

44 Aku-siku eni nokuku molai. Mania Omba Mana-Yi
Au Talurum Yili omba enale naa piliilimiléliinga ‘Yu sika
omba.’ niku aku-siku nokuku molai.” ,nirim.,

Te: 24:45-51 Kendemande-Yambuma Nokonjilimu Kende-
mandeliinga Yi-Auliele Kelepa Omba Kene Kendemande-Yili-
Kene Temba Mele Ung-Ekale (Ung-eku tale 25:1-13 kene 25:14-
30 kene molemii.)

45 “, Akiliinga ung te niambu:,

“Kongun tinjili kendemande-yi nae-ni kongun tepa kon-
junjulimd kene kanupa kene yunga yi-auliele-ni ‘Yu-ni
kongun siliuma sumbi-sipa telemdliinga yu kongun simbu
kene tepa konjumbaliinga na alsupu numanu kimbu sipu
naa molumbu.’” nilimuye? Kendemande-yi te aku-sipa
mele tepa konjupa molemadle kanupa kene yunga yi-auliele-
ni yu mako topa kene yunundu nimba mele: “Kongun
tinjili kendemande-yambuma pali nokunjuku eninga langi
nungima ena makd tolidliinga enini nangi moke teku
sikunu, nokunjuku mului.” nimba ,yu tenga-lupa pulimu,.

46 Penga yi-auliele-ni kongun simele kongun tinjili
kendemande-yi kanili-ni mimi-sipa tenjipa mulupili auliele
kelepa um lem kendemande-yili yu numanu sipili.

47 Na-ni enindu aima sika nimbu siker: “Yi-auli kanili-ni
kendemande-yi kanilindu “Nanga méle nosiliuma pali nu-ni

nukunjui.” nimba.” niker.

48-49 Akiliinga-pe ,yi-auliele-ni kendemande-yi kanilindu
nimba mele: “Nanga kendemande-yambuma pali nukun-
jui.” nimba tenga-lupa pulimu kene, kendemande-yi kanili-
ni tepa kis-sipa “Nanga auliele wela naa omba.” nimba
piliipa kene yu-ni nokonjilimu kendemande-yambuma kim-
bulu-ni topa, no noku kelep tuli yima kene langi nomba no
tonduluma nomba kene, aku-sipa tepa kis-sipa mulum lem

50 walse kendemande-yi kanili ‘Yunga yi-auliele omb4.’
nimba naa piliipa ,kongun sirim mele naa tepa, walu-sipu
molumba kene omba.

51 Omba ,yi kanili tepa molumba mele kanupa kene,

yu aima kimbulu-ni topa konjupa kene, goélu tolemele
yambu topele-mapele tuli yambuma ,kolea kis, molemelena
‘Pupili.” nimba liipa mundumba. Kolea kanuna yambuma
aima mindili noku kola teku mindili siku mulungi.” nirim.,

25

Te: 25:1-13 Ambu-Wenipu Rurepunga Tale-ni Tiringeliinga
Ung-Ekale (Te 24:45-51, te 25:14-30.)
1,Aku nimba kene, Yesos-ni yunu kelepa omba mele ung
mare wasie nimba kene nimba mele:,

“Mania Omba Mana-Yi Au Talurum Yili alsupa wale tale-
sipa mana mania ombd kene, Pulu Yili yi nuim kingele
molupa yambuma nokumba akili i-sipa mele:

“Yi te ambu liimba uluma yambuma wasie tingindu
yambu kanuma madaku toku muluringna yili omba tirim
kene piliiku kene ‘Sumbulsuli omba.” niku ambu-wenipu
rurepunga tale eninga tepi-llamuma liiku “Yu kupulanum-
na liimulu.” niku puring.

2 Ambu-wenipu kanumanga angere te-guli piliipa kungn-
juli naa pilima sunduku muluring; angere te-guli piliipa
kungnjuli pilima muluring.

3 Piliipa kungnjuli naa pili sunduku muluring ambu-
wenipuma-ni eninga tepi-llamuma meku puring akiliinga-
pe llam karasin wasie naa meku puring.

4 Akiliinga-pe piliipa kungnjuli pili muluringma-ni
karasin kene eninga tepi-llamuma kene meku puring.

5 Ambu liimba vyili wela naa urumeliinga ambu-
wenipuma pali uru urum-na uru piring.

6 Kanu-kene anjunga-yandunga mambu nangale te omba
nimba mele: “Ambu liimba yili okum piliai! Kupulanum-na
liangi wai!” nirim.

7 Kanu-kene ambu-wenipuma suru niku ola molku tepi-
llam ‘Lakupa nupili.’ niku kanduring.

8 Piliipa kungnjuli naa pili muluring ambuma-ni piliipa
kungnjuli pili muluring ambumandu niku mele: “Oliunga
tepi-llamuma kumbulkumeliinga eninga karasin mare oliu
liiku munduku sai.” niring kene
9 piliipa kungnjuli pili muluringma-ni pundu toku niku
mele: “Karasin eni kene oliu kene kapula naa temba
akiliinga eni stoana puku eninga taropu toku lii-pai.”
niring.

10 Kanu-kene stoana taropu toku liingindu puring kene
ambu liimba yili urum. Kanu-kene yi ambu liimbaliinga
langi akuna nungindu maku turing yambuma, piliipa
kungnjuli pili muluring ambu-wenipuma kene wasie lkuna
sukundu puring. Kanu-kene lku-kuna toku gi siku langi
noku muluring.

11 Penga langi noku molangi ambu-wenipu stoana pur-
ingma oku kene niku mele: “Auliele, Auliele, oliu wamili
kuna lii.” niring.

12 Akiliinga-pe yu-ni eninindu pundu topa nimba mele:
“Na-ni enindu aima sika nimbu siker: Na eninga bima
naa piliiker. ,Ulsu molemelema kapula lkundu naa ungi.,”
nirim.” nimba Yesos-ni nirim.,

13 |Aku nimba kene yu-ni alsupa nimba mele:, “Aku-
sipa tembaliinga Mania Omba Mana-Yi Au Talurum Yili
alsupa ombd enale kepe eni naa piliiku, ipulam-ui omba
mola tanguli omba mola, sumbulsuli omba mola, akili naa
piliilimiléliinga ‘yu ombd.” niku nokuku konjuku molai.”
nirim. ,

Te: 25:14-30 Yi-Auli Te-ni Yunga Kendemande-Yima Ku-
Moni Mare Sipa Kene Tenga Purum Ung-Ekale (24:43—5:30
pali kanui)

14, Aku-sipa nimba kene Yesos-ni ung-eku te wasie topa

kene nimba mele:, )
“,Pulu Yili-ni yi nuim kingele molupa yambuma nokulemu

akili, i-sipa meleko:

“Yi te kolea tenga-lupa pupa molumbandu yunga
kendemande-yima “Wai.” nimba yunga mélema “Nokun-
jai.” nimba kene,

15 enini kongun telemele mele piliipa apurupa yunga
mélema enini moke tepa kene yi te ku-moni paip-tausen
kina mele sipa, te ku-moni tu-tausen kina mele sipa, te wan-
tausen kina mele sirim. Aku tepa kene yu purum.

16 Yi paip-tausen kina liirimele sumbi-sipa pupa ku-moni
kanili-ni méle taropu topa kene, ku-moni paip-tausen kina
ola-buluna panjipa pupa liirim.

17 Aku-sipako yi tu-tausen kina liirimele ola-buluna pan-
jipa tu-tausen kina pupa liirim.

18 Akiliinga-pe wan-tausen kina liirimele pupa ‘Mo
tambu.” nimba yu-ni mana mania kusi ukupa yunga nukuli
yilinga kuli kusi turum.

19 Kanu-kene kaliimbu mare pulele omba purum kene
kendemande-yi kanumanga nukuli yili omba eninindu
nimba mele: “Ku-monima eni tiring mele kanambu liiku
ora sai.” nirim.

20 Kanu-kene paip-tausen kina liirim yili-ni paip-tausen
kina ola-buluna panjipa liirimele memba omba kene nimba
mele: “Auliele, nu-ni na paip-tausen kina sirinu kanili. Na-
ni paip-tausen kina ola-buluna panjipa pupu liirindele i
ambulkur kanui.” nirim.

21 Nukuli yili-ni yunundu nimba mele: “Kendemande-
yi kaiéle, aima kapula tirinu. Kongun mele-wele mele
sirindele nu-ni teku konjuruneliinga “Nu-ni nanga méle
pulele nokunjani.” nimbdliinga nu okunu na-kene wasie
tapu-topulu numanu sipu molambili ui.” nirim.

22Yi tu-tausen kina liirim yili yu kepe omba kene nimba
mele: “Auliele, nu-ni na tu-tausen kina sirinu kanili. Na-
ni tu-tausen kina ola-buluna panjipu liirindele i ambulkur
kanui.” nirim.

23 Yunga nukulieleeni yunundu nimba mele:
“Kendemande-yi kaiéle, aima kapula tirinu. Kongun
mele-wele mele sirindele nu-ni teku konjuruneliinga nanga
méle pulele “Nu nokunjani.” nimbdliinga nu oku na-kene
wasie tapu-topu numanu sipu molambili ui.” nirim.

24 Kanu-kene wan-tausen kina liirim yili kepe omba
kene nimba mele: “Auliele, na-ni piliipu kene, ‘Nu méle
taropu tondulu munduku tokunu ‘Ku-moni liipu nosum-
baliinga yambuma mindili nungi lem kapulako.” nikunu
kendemande-yambuma ‘Kongun mindili siku teangi.” niku
sikunu, enini méle koltale sikunu mélema pali nu-nunu
mindi liillu yili;, punie yambuma-ni panjinjilimele kene nu-
nunu langi mélema we ukuku liikunu; rais-witeliinga kilu
kene mongsele yambu wema-ni kilu toku apurunjulimele
kene nu-nunu rais-wit mongma we liillu mele.” na pili-
irindu.

25 Aku-sikunu telldliinga, na-ni nu mundu-mong tenjipu
na pupu nunga ku-moni na sirinele mana mania kusi
turundu. Ku-moni kanili i ambulkur kanui. Nunga ku-moni
ili nunu siker lii.” nirim.

26 Aku nirim kene piliipa kene nukuli yili-ni yunundu
pundu topa nimba mele: “Teku kis-sili kendemande-yi
kisele, nu-ni piliikunu kene, ‘Punie yambuma-ni panjin-
jilimele kene akuna na-nanu langi mélema we ukupu
liipu; rais-witeliinga kilu kene mongsele yambu lupama-
ni apurunjulimele kene na-nanu rais-wit we liiliu.” niku
piliirinu lem.

27 Aku-siku pililkunu kene nanga ku-monele ku-beng
lkuna nosilkinanje kapula. Aku telkenanje na ombu
nanga kuli wendu liipu kene ku-moni laye-sele ola panjiku
silkimela liilkdko.” \nirim.,

28 \ Kendemande-yi kanilindu aku-sipa nimba pora sipa
kene yu-ni we-kendemande-yimandu nimba mele:, “Yi
ili tepa kis-sirimeliinga yunga kuli wendu liiku kene ten-
tausen kina ambulkum yili sai.” ,nirim.,

29 “Mélema nosilimu yambale na-ni mare wasie simbu,
yu aima pulele nosimba. Akiliinga-pe mélema naa nosilimu
yambale yu nosilimuma kepe wendu liimbaliinga aku-siku
teku kene,

30 kendemande-yi kisele sumbulu tulina liiku paka toku
pena mundai. Akuna yambuma aima mindili noku kene
kola teku mindili siku mulungi.” nirim.” nimba Yesos-ni
nirim.,

25:31-46 Mania Omba Mana-Yi Au Talurum Yi Yesos-ni
Yambuma Pali Kot Tenjipa Piliimbaliinga Temani Te (24:1
pulu monjukunu kanuku, 24:43 kanui)

31 |Aku nimba kene yu penga alsupa omba temba mele
nimba kene nimba mele:,

“Mania Omba Mana-Yi Au Talurum Yili yunga ton-
dulu talang puliele-kene omba kene, yunga mulu-koleana
angkellama-kene pali ungi kene tondulu talang pulina
sukundu yi nuim king polale lembana yu molumba.

32 Yunga kumbi-kerina ma-koleana yambuma pali liiku
mdaku tunjingi. Kanu-kene kung tapu tili yi te-ni yunga
kungma apurupa kene kung-sipsipma lupa liipa mundupa,
kung-memima lupa liipa mundulimu mele aku-sipa Yi Nuim
Kingele-ni yambu méaku toku mulungima apurupa kene,

33 yambu kung-sipsipma mele mulungima yunga Kki-
bokundu liipa mundupa, kung-memima mele mulungima
yunga ki-tarukundu liipa mundumba.

34-36 Aku tepa kene, yu-ni yunga ki-bokundu mulungi
yambumandu nimba mele: “Na engle-ni kulurundu kene
eni na langi siring. Na no waka kulurundu kene eni no
kolku siring. Na lku-poning urundu kene eni na “Wasie
molamili ui.” niring. Na pula-bale naa panjipu giu-gau
andurundu kene mulumbale te siring. Na kuru turum
kene nukuring. Na ka-lkuna pirindu kene oku kanuring.
Tata-ni ‘Eni molku konjangi.’ nirimeliinga numanu kai
pipili molemele yambuma, eni ulu akuma na-kene tiring
akiliinga, ya oku, ui mulu-masele naa lipili Tata-ni yu
nokumba koleana eni-kene wasie ‘Tapu-topu molomulu.’
nimba, nimba panjurum koleana sukundu wai.” nimba.

37 Aku-sipa nimb4 kene piliikuliinga sumbi-nili yambuma-
ni pundu toku yunundu niku mele: “Auliele, te-kene nu
engle-ni kulurunu-na kanupu kene nu langi sirimuluye? Te-
kene nu no waka kulurunu-na kanupu kene nu no kolupu
sirimuluye?

38 Nu yi-poningele tena mulurunu kene kanupu kene
“Lkuna lkundu molamili ui.” nirimuluye? Mulumbale
naa pakukunu giu-gau andurunu-na nu tena kanupu kene
mulumbale sirimuluye?

39 Nu kuru turum kene kepe, ka-lkuna pirinu kene kepe,
te-kene ombu kanurumuluye?” ningi.

40 Aku-siku ningi kene, Yi Nuim Kingele-ni eninindu
pundu topa nimba mele: “Na-ni enindu aima sika nimbu
siker: “I niker mele i nanga anginipili bi naa mululi te kepe
litku tapunjuring akili na liiku tapunjuring.” niker.” nimba.

41-43 Kanu-kene yunga ki-tarukundu mulungi yambu-
mandu nimba mele: “Pulu Yili-ni ‘Eni molku Kkis-sangi.’
nilimu yambuma, na engle-ni kulurundu kene eni na langi
te naa siring. Na no waka kulurundu kene eni na ‘no

nambu.” niku kolku naa siring. Na lku-poningele urundu
kene na “Wasie molamili ui.” naa niring. Na mulumbale
te naa pakupu giu-gau andurundu kene na mulumbale te
naa siring. Na kuru turum kene na naa nukuring. Na ka-
lkuna pirindu kene na naa oku kanuring. ,Eni na aku-siku
naa liiku tapunjuring, akiliinga eni nanga kumbi-kerina naa
oku anju puku, ,kurumanga nuim, depollale kene yunga
angkellama kene eninga tepi te nomba pepa mindi pulimu
pumba tepi kalunjurundu akuna anju pai.” nimba.

44 Aku-sipa nimbd kene piliiku kene yambu kanuma-ni
kepe pundu toku niku mele: “Auliele, nu engle-ni kulurunu
kene kepe, no waka kulurunu kene kepe, nu poning leku
urunu kene kepe, giu-gau andurunu kene kepe, kuru turum
kene kepe, ka-lkuna pirinu kene kepe, oliu-ni nu aku-
siku mulurunu kene te-kene kanupu kene nu naa liipu
tapunjurumuluye?” ningi.

45 | Aku-siku ningi kene, yu-ni eninindu pundu topa
nimba mele: “Na-ni enindu aima sika nimbu siker: Eni
nanga anginipili yambu imanga bi naa mululi te naa liiku
tapunjuring aku-kene na naa-ko liiku tapunjuring.” nimba.

46 “Kanu-kene ,teku kis-silimele, yambu kanuma puku
kam-kamu molku kis-siku mindi puli koleana pungi,
akiliinga-pe sumbi-nili yambuma puku kam-kamu molku
konjuku mindi puli koleana pungi.” ,nimba Yesos-ni, nirim.

Kolomong-Auli 26—28 Yesos Mindili
Nomba Kolupaliinga, Lomburupa Ola
Mulurum Temanele

26

26:1-5 Yesos Tungindu Ele-Langi Niring Temanele
1Yesos-ni ,yu penga yandu ombéa mele, ung akuma nimba
pora sipa kene yunga lumbili andilimandu nimba mele:
2 “Eni piliikimili, ena tale we omba pumba kene Pulu Yili-
ni oliunga anda-kolepalima Naa Topa Ola We Omba Purum

Mele Piliilimulu Enale wendu omb4&. Ena akili wendu omba
kene Mania Omba Mana-Yi Au Talurum Yili “Kulupili unji-

perana ola ,toku, ku toku panjangi.” niku liiku singi.”
nirim.

3 Yesos-ni aku-sipa nirim enaliinga Pulu Yili popu tun-
juring yi-aulima kene, Juda-yambuma nukuring tdpu-yima
kene, enini Pulu Yili popu tunjuring yi-auli-olandupa ‘Kaya-
pas’ nili yi akiliinga lkuna puku liiku maku toku kene,

4 Yesos kiyang niku ka siku tungindu ele-langi niku
muluring.

5 Niku molku kene niku mele: “,Nondupa tamili,,
akiliinga-pe Pulu Yili-ni oliunga anda-kolepalima Naa Topa
Ola We Omba Purum Mele Piliilimulu Enamanga ,‘luma
tepu molamili’ niku, yambu pulele ya Jerusallem oku
maku toku mulungéliinga yu isili-ui topu konjumulud kene
enini oliu-kene arerembi kolku ele tungi akiliinga isili-ui
naa topu, kelamili.” niring.

26:6-13 Ambu Te-ni Yesos-nga Pengina Kopungu-Wel Onde
Linjirim Temanele

6 Kolea-kelu Betani yi te ui kuru-lakd nomba kene pe
pora nirim yi te, bi leku “Yi Kuru-Laka Nuli Saimon” niring
kaniliinga lkuna Yesos mulupili

7ambu te kopungu-wel mingi aima kai te yu mulurumna
memba urum. Wel akili aima mura tulieliinga ku-moni
aima lakupa purum. Akili memba omba kene Yesos langi
nuli polu mulurumna memba omba ,‘Yu kai tenjambu.’
nimba, pengina onde linjirim.

8 Ambale-ni aku tirim kanuku kene Yesos lumbili
andulima numanu kis piliiku kene niku mele: “Kopungu-
wel akili nambimuna we teku kis-sikenuye?

9 Wel akili ku-moni liilkumulanje ku-moni pulele liipu
kene yambu-korupama moke tepu silkimula.” niring.

10 Enini ambalendu, aku-siku ,niring, piliipa kene Yesos-
ni eninindu nimba mele: “Ambu ili-kene nambimuna ung
pulele nikimeleye? Yu-ni na-kene ulu kai te timu.

11 Yambu-korupama eni-kene taki-taki mulungi akiliinga-
pe na eni-kene taki-taki naa molumbu.

12 Na kolumbu kene, 6nu tingéliinga yu-ni wel mura tuli
ili nanga kangina onde linjimu.

13 Na-ni enindu aima sika nimbu siker: “Ma-koleamanga
pali \nanga, temani kai ili anduku toku singi kene ambu
ili-ni ekupu timu temanele kepe ‘Yambuma-ni piliiku kene
‘Yunu-ni tepa kunjurum.’ niku piliangi.” niku kene temani
akili toku singiko.” niker.” nirim.

26:14-16 Judas-ni Yesos Yunga Ele-Tuma “Liipu Simbu.”
Nimba, Suku Mulurum Temanele

14 Ena akiliinga Yesos yunu lumbili anduli yi rurepu
akumanga yi te, yunga bili Judas-Iskeriot, Pulu Yili popu
tunjuring yi-aulima muluringna pupa,

15 enini walsipa piliipa kene nimba mele: “Na-ni eni Yesos
ambolku ka singi kupulanum te liipu ora sindu lem eni na
ku-moni, nambi-sili singiye?” nirim. ,Aku nirim-na piliiku
kene, enini ku-sillipa mong wan-paon-ten kambu toku yu
siring.

16 Kanu-kene yu kelepa yandu omba kene Yesos liipa enini
simba kupulanum te korupa mulurum.

26:17-25 Yesos Lumbili Anduli Yima-Kene Wasie Kamu
Langi Nuring Temanele

17 Pllawa Tepa Auli Mundulimu Méle Yisele Naa Munduku
Pllawa We Kalku Nuring Kdéraliinga pulu-pulu enale wendu
urum kene ,Pulu Yili-ni ui Juda-yambuma eninga anda-
kolepalima Naa Topa Ola We Omba Purum mele enini
piliingindu kung-sipsip walu te toku kalku nungi mele
piliiku kene,, Yesos lumbili anduli yima yu mulurumna
oku walsiku piliiku kene niku mele: “Pulu Yili-ni oliunga
anda-kolepalima Naa Topa Ola We Omba Purum mele
piliimuléliinga kung-sipsip walu ,kaluli, te ekupu nunéle
kolea tena pupu tepu mimi te-pamili niku piliikunuye?”
niring.

18, Aku-siku niku walsiring kene, Yesos-ni ,yi te molumba
mele enini liipa ora sipa kene, nimba mele: “Ne kolea-auli
Jerusallem, sukundu puku kene, ne yi akili molumbana
puku yunundu i-siku niangi: “Ung-Bo Tunjuliele-ni i-sipa
mele nim: “Na-kene ulu te wendu omba enale nondupa
wendu omba tekem. Nunga lkuna sukundu na kene nanga
lumbili anduli yima kene oliu Pulu Yili-ni oliunga anda-
kolepalima Naa Topa Ola We Omba Purum mele piliimulu
kung-sipsip walu ,kaluliele, nomuld,” nim,” niangi,” nirim.

19 Kanu-kene lumbili anduli yima puku Yesos-ni nirim
mele puku teku kene, Pulu Yili-ni eninga anda-kolepalima
Naa Topa We Omba Purum mele piliingi kung-sipsip wald
nungéle teku mimi teku nusiring.

20 Kanu-kene, ipinjali enale pupa kolea kald turum kene
Yesos kene lumbili anduli yi rurepu kene ,o0ku, langi nuli
poluna muluring.

21 Langi noku muluring kene Yesos-ni nimba mele: “Na-
ni enindu aima sika nimbu siker: “Eninga yi te-ni na liipa
nanga ele-tima simba.” niker.” nirim.

22 | Aku nirim piliiku kene, eninga numanuna buni
auli-tepa tirim piliiku kene lupa-lupa walsiku niku mele:
“Auliele, nandu nikinuye?” niring.

23 Yesos-ni pundu topa nimba mele: “,Eni nanga yi
rurepu-kenga, yi te na-kene langima polu suku-singina ola
lelemu te walsekale liipu nombulu yili-ni na liipa, ele-tima

simba.
24Fkupu Mania Omba Mana-Yi Au Talurum Yili-kene tingi

mele kérunga-ui niku panjiring temanele ,Pulu Yili-nga,
bukna molemu akili sika ele-tima-ni tingi, akiliinga-pe yu

liipa ele-tuma simba yili mindili nomba aima molupa kis-
simba. Yu molupa kis-simbaliinga yi akili anumu-ni naa
melkanje kapula. Yu mindili naa nolka.” nirim.

25 Yesos-ni aku-sipa nirim piliipa kene Judas, yu liipa ele-
tuma simba tirim yili, yu-ni Yesos-ndu nimba mele: “Rapai,
nikinu yili nandu nikinunje?” nimba walsurum kene Yesos-
ni yunundu “Sika, nu.” nirim.

26:26-30 Yesos Yu Kulurum Mele ‘Penga Pilitku Molangi.’
Nimba Langi Sirim Nuring Temanele

26 Enini langi noku molangi Yesos-ni bret te liipa Pulu
Yili-kene “Angke” nimba ambulupa puku topa yu lumbili
andulima sipa kene nimba mele: “Ili nanga kangiele eni
liikku nai.” nirim.

27Penga no-waen-kap te liipa kene Pulu Yili-kene “Angke”
nimba enini sipa kene nimba mele: “,No-waen ili, eni pali
liiku nai.

28, No-waen, siker ili nanga memale. Pulu Yili-ni ,yu kene
yunga yambuma kene mulungi mele, ung te nimba panjipa
mi lirim ung kanili ‘Kamu wendu omba pipili.” nimbu
‘Yambu puleliinga ulu-pulu-kisma kamu mania pupili. Pulu
Yili-ni alsupa naa kanupa mundupa kilipili.” nimbu nanga
memale onde lenjipu kene ,kolumbu, memi akili ili. AKkili
eni pali liiku nai.

29 Na-ni enindu i-sipu nimbu siker: “Isili-ui na no-waen
alsupu aima naa nombu. Penga mindi, Pulu Yili yi nuim
kingele molupa nokulemu koleana eni-kene no-waen konale
kelepu nombu.” niker.” nirim.

30, Langi noku pora siku kene, enini Pulu Yili-nga konana
te niku kene, pena puku Unji-Ollip Punie Lili Ma-Pangina
ola puring.

26:31-35 Pita-ni Yesos “Naa Kanoliu.” Nimbd Mele Yesos-
ni Yu Ui Nimba Sirim Temanele
31 Kanu-kene Yesos-ni yu lumbili andilimandu nimba
mele: “Aima ekupu sumbulsuli ,ele-tima-ni, na-kene tingi
ulele kanuku kene eni pali na munduku kilingi. ,Aku-siku
tingi mele, Pulu Yili-ni ui nirim yunga bukna molemu kanili.
Pulu Yili-ni ,ung-eku te topa kene, nimba mele:
“ “Kung-sipsip tapu-yili tangi.” nimbu,
yu tungi kene sipsipma bulu-bale ningi.” Sekaraya
13:7
nirim, ,aku-mele ekupu wendu omba4,.
32 Isili-ui na toku kunjingi kene eni sika bulu-bale ningi,
akiliinga-pe na lomburupu ola molupu kene, na kumbi-lepu
kolea Gallallindu pumbu, ,eni penga aeleku akuna ungi
kene alsupu wasie molomult,.” nirim.

33  Yesos-ni aku-sipa nirim-na piliipa kene, Pita-ni nimba
mele: “Nu-kene ulu te wendu ombadliinga kanuku kene
enini pali ‘Nu sika’ niku tondulu munduku piliilimili mele
mania pumbaliinga nu aku-siku munduku kilingi lem na-ni
nu aima mundupu naa kelimbu, aima mdlu!” nirim.

34 Yesos-ni pundu topa nimba mele: “Na-ni nu aima sika
nimbu siker: “Aima ekupu sumbulsuli, kera-kulla ui ko
naa tupili nu-ni ,mundu-mong tenjikuliinga, wale yupuku
nandu golu tokunu “Yu naeye. Na naa kanoliu.” nini.”
niker.” nirim.

35 Akiliinga-pe Pita-ni yunundu nimba mele: “Na nu-
kene tapu tolembulaliinga olsu kene wasie “Topu konju-
mulu.” ningi lem kepe nu “Naa kanoliu.” aima naa
nimbdle.” nirim. Lumbili anduli yi wema-ni pali “ “Nu
naa kanolemulu.” aima naa nimuld.” niringko.

26:36-46 Kolea Gesemani Yesos-ni Pulu Yili-Kene Ung
Nimba Mawa Tirim Mele Temanele

36 Kanu-kene Yesos kene yu lumbili anduli yima kene
kolea ‘Gesemani’ nilina puring. Akuna puring kene yu-ni
eninindu nimba mele: “Na anju pupu Pulu Yili-kene popu
topu ung ni-pukuraliinga eni ya molai.” nirim.

37 Aku nimba kene Pita kene Seperi-malu ,Jemis kene Jon-
sele, wasie liipa memba pupa kene ,‘Na teku kis-singi ulele
aima nondupa wendu omba tekem.” nimba piliipa kene, yu-
yunu kondu kolupa numanu kis panjipa kamelena mindili
tipili mulurum.

38 Yunu-ni eninindu nimba mele: “Nanga numanuna buni
aima auli te tepam akiliinga na kolumbu mele tekem. Eni
uru naa peku na-kene wasie tapu-topu nokupu konjupu
molamili, eni ya we mimi-siku kanuku molai.” nirim.

39 |Aku nimba kene, yu-yunu laye-kolte anju pupaliinga
koporungu langupa tamalu pepa kene Pulu Yili-kene ung
nimba mawa tepa nimba mele: “Nanga Tata, na nondupa
 mindili nuli, no-mingina no nombdle ‘Naa nambu.” nini
kupulanum te lelemu lem aima kapula, akiliinga-pe ‘Na-ni
tepu kene nanu numanu simbu.” nimbu piliiker akili mele
naa teambu. Nu-ni kanuku kai piliini ulele mindi teambu.”
nirim.

40 Aku nimba kene kelepa yunga lumbili anduli yi yupuku
muluringna yandu omba enini uru piring kanupa kene Pita-
ndu nimba mele: “Eni uru naa peku na-kene ena-mong
layesele kapula we kanuku nokunjuku naa molkemelaye?

41 ‘ Kurumanga nuim Seten-ni, oliu kundi tomba kene
tepu kis-simulu akiliinga.” niku kene ,uru naa peku, Pulu
Yili-kene popu toku ung niku kanuku kai teku molai. Sika

‘tepu konjamili.” nimbu numanale-ni piliilimulu akiliinga-
pe temuldliinga kangiele enimbu molupa tondulu naa
pulimu.” nirim.

42 Aku-sipa nimba kene yu alsupa anju pupa ui Pulu
Yili-kene ung nimba mawa tirim mele alsupa nimba mele:
“Nanga Tata, na ‘Mindili nuli, no-mingina nole nani.’
nirinu nole naa nombu kene we pemba lem nu-ni “Wendu
upili.” niku piliillu mele na-kene wendu upili.” nirim.

43 Alsupa yandu urum kene enini uru urumeliinga alsuku
uru piring kanupa kene

44yu alsupa anju pupa yupuku-tenjipa kene Pulu Yili-kene
ung ui nimba mawa tirim mele alsupako nirim.

45 Kelepa yandu omba kene lumbili andulimandu nimba
mele: “Nambimuna we uru peku mulu liiku molemeleye?
Kanai! Mania Omba_ Mana-Yi Au Talurum Yili ,toku
kunjingi, ulu-pulu-kis telemele yima liiku singi enale wendu
omb4 tekem.

46 Ola molku pamili wai! Na liipa ele-tu yima simba yili
okum kanai!” nirim.

26:47-56 Yesos Ka Siring Temanele

47 Yesos-ni  kolea Gesemani yu lumbili andulimandu,
aku nimba sipa mulupili yunga lumbili anduli rurepu aku-
manga yi Judas urum. Pulu Yili popu tunjuring yi-aulima
kene, Juda-yambumanga tdpu-yima kene, yi kanuma-ni
liiku munduring yi pulele, yambu tuli lu-koyama kene
kimbultima kene meku, Judas kene uring.

48 Ui Yesos mulurumna naa wangi Yesos Juda-yi-aulima
liipa simba nimba panjurum yi ,Judas-ni, enini Yesos yu
sumbulsuli kapula kanungi mele nimba sipa kene nimba
mele: “Na-ni yi te kanupu kene kanglumbu akili Yesos. Yu

ambolku liiku ka sai.” nirim.
49 Yi akuma, uring kene ,Judas, yu Yesos mulurumna

sumbi-sipa omba kene “Rapai, nu akuna mulinu.” nimba
omba yu kanglurum.

50 Aku tirim kene Yesos-ni yunundu nimba mele: “Ang,
nu-ni tini okonu mele sumbi-siku ti.” nirim.

Judas-ni Yesos-kene tirim mele, kanuku kene ,uring
yima-ni, yu liiku ka siring.

51 Aku tiring mele kanupa kene Yesos wasie tapu-
toku angiliiring yi te-ni yunga lu-koyale kulu topa
wendu liipa Pulu Yili popu tunjuring yi-auli-olandupaliinga
kendemande-yi te topa yunga kum te topa lakd linjirim,
kum akili wendu urum.

52 Yunu-ni aku tirim-na kanupa kene, Yesos-ni yunundu
nimba mele: “Nunga lu-koyale alsuku laliui! Lu-koya

liikku yambu tungi yambuma lu-koya-ni toku kunjingiko,
akiliinga , 'Mo6lu.” nimbu lu-koyama-ni ulu te naa teamili,.

53 Na-ni nanga Tata walsipu kene “Teku lii.” nilkanje yu-
ni angkella-ami talape rurepu, mola olandupa malapunga
tilu mola tale, enaliinga na “Teku liangi pai.” nimba liipa
mundulka akili nu naa piliikunuye?

54 Akiliinga-pe ,angkellama-ni oku ele-tima-ni na ‘naa
tangi.’” niku teku liilkemelanje, Pulu Yili-nga bukna na-
kene wendu ombd nimba molemu mele nambi-sipa wendu
olkaye?” nirim.

55  Aku nimba kene, Yesos-ni ,yu ka singi uring, yi pulele
oku muluringmandu nimba mele: “Na ‘yambu topu wa nuli
yi te moliu.” niku piliiku kene na ka singindu yambu tuli
lu-koyama kene kimbuluma kene meku okumeleye? Lku-
temboll lku-kerina we-yambuma mdéku toku molemele,
koleana taki-taki eni wasie molemulu kene ung-bo tonjupu
moliu kene na liiku ka naa silimele kanili.

56 Akiliinga-pe i-sipa wendu okum uluma pali Pulu Yili-
ni “Ninjai!” nimba ung nimba sirimuma piliiku yambuma
niku siring yi mare-ni ulu mare ,na-kene, penga wendu
ombd mele ui niku bukna turing molemu mele kamu wendu
okum.” nirim.

Kanu-kene yu lumbili andulima pali ,‘Oliu wasie ka
singinje.’ niku piliiku kene, yu munduku kelku enini takara
toku puring.

26:57,59-68 Juda-Yi Aulima-ni Eni-Enini Yesos-nga Kot
Piliiku Yu Teku Kis-Siring Temanele

57 Kanu-kene Yesos ka siku kene Pulu Yili popu tunjuring
yi-auli-olandupa Kayapas mulurumna meku puring. Pulu
Yili-nga ung-manimanga puluma piliikku ung-bo tunjur-
ing yima kene, Juda-yambumanga tapu-yima kene, enini
. ‘Yesos kot tenjipu piliamili.” niku, akuna ui oku méku toku
muluring.

26:58,69-75 Pita-ni Wale Yupuku-Tepa Golu Topa “Yesos
Yu Naa Kanoliu.” Nirim Temanele

58 Akiliinga-pe ,Yesos meku puring kene, Pita lumbili
aelepa taka-nimba pupa, Pulu Yili popu tunjuring yi-auli-
olandupaliinga lkuna, lku angiliipa pala mele pdku tirim,
suku-singina yambu mdaku turing kolea we lirimna aima
sukundu pupa, ‘Yesos nambulka tinginje piliambu.” nimba
Yesos nokuku muluring, ele-yima-kene mulurum.

59 Pulu Yili popu tunjuring yi-aulima Kkene, Juda-
yambumanga kanjoll-yima pali kene, akuma-ni Yesos yu
toku kunjingindu ulu te tepa kis-sirim ulu te ‘Yambu te-ni

‘yu i-sipa i-sipa tepa kis-sirim.” nimba gélu topa nipili.” niku
yambu te koruku muluring kene

60 yambu pulele oku ung mare gélu toku niring akiliinga-
pe enini yu kapula toku kunjingi ung te naa niring.

Laye-kolte penga mele yambu tale okulu

61, g6lu toku, nikulu mele: “Yi ili i-sipa nirim ,piliirim-
bulu,: “Pulu Yili ,popu toku kaluli, lku-temboll ili na-ni
topu tekisipu kene ena yupuku omba pupili lku-temboll
kona, te kapula alko topu takumbu.” nirim. ,Yunu-ni aku
nirimaliinga ‘Yu Pulu Yili mele moliu.” nimba piliipa kene
nirim akili nimba kis-sirimnje,.” niringli.

62 Aku niringli piliipa kene Pulu Yili popu tunjuring yi-
auli-olandupale ola angiliipa Yesos walsipa kene nimba
mele: “Ung te pundu toku naa nikinuye? Nu ,nikunu
kis-sirinu_mele, nikimbiliele nambulka ulele nikunu Kkis-
sirinelendu nikimbiliye?” nirim.

63 Akiliinga-pe Yesos ung te pundu topa naa nimba we
angiliirim.

Pulu Yili popu tunjuring yi-auli olandupale-ni yunundu
alsupa nimba mele: “,Nu mollu mele aima sika niku si.,
Kona Molupa Mindi Puli Pulu Yili piliipa mulupili “Aima
sika niker.” niku mi lekunu kene, Pulu Yili yunga Malale,
yu-ni oliu “Nokupa konjumba yi te liipu mundumbu.”
nimba makd turum yi-nuim Kraisele sika nu mola méluye?
Oliu aima nikunu si!” nirim.

64 Yesos-ni nimba mele: “Akili na.” ,nirim,. “Ung te
kene wasie enindu pali nikerko. Penga walse Mania Omba
Mana-Yi Au Talurum Yili, Yi Tondulu Olandupa Puliele-
kene mélema nokumbandu, yunga ki-bokundu molupa,
kupamanga ola molupa mania omba eni kanungi.” nirim.

65 Aku-sipa nirimaliinga ,‘u Pulu Yili mele moliu.” nimba
nirimaliinga, piliipa kene Pulu Yili popu tunjuring yi-
auli olandupale-ni ,aima piliipa kis piliipa, yunga wale-
pakuliele yunu ambulupa sungu sipa kene nimba mele:
“Ekupu yu-yunu aima sika Pulu Yili ung-taka tonjukumeli-
inga piliipu kene mong liirim mele nimba simba yambu te
kene wasie nambimuna korumuluye? Yu-yunu aima sika
Pulu Yili ung-taka tonjukum piliikumulu.

66 Nambulka niku piliikimiliye? ,Yunu-kene nambulka
teamiliye?,” nirim kene enini niku mele: “Yu Pulu Yili
ung-taka tonjupa marake timeliinga topu kunjumulu lem
kapula.” niring.

67 Kanu-kene enini yunga kumbi-kerina lkambe toku
munduku, ki-kumu-ni turing. Mare-ni yu lkarauwa-ni toku
kene niku mele:

68 “Nu ‘Pulu Yili-ni oliu nokupa konjumba yi te “liipu
mundumbu.” ui nimba maké turum yi-nuim Kraisele
moliu.” nillu akiliinga ekupu nae-ni nu tokumnje nikunu
§i.” niring.

26:69-75 (Ung-pengale ya Matyu 26:58 molemu.)

69 Kanu-kene Pita yu Yesos kot piliiring lku penakundu,
yambuma liiku maku turing koleana mulurum kene kongun
tinjili kendemande-ambu te Pita mulurumna omba yu-
nundu nimba mele: “Nu kepe Gallalli distrik yi Yesos-kene
wasie tapu-toku muluring kanumanga yi te lem.” nirim.

70 Akiliinga-pe akuna muluring yambuma pali kanuku
piliiku molangi Pita-ni goélu topa kene “Mdlu.” nimba “Nu
nikinu mele na naa piliiker.” nirim.

71 Aku nimba kene Pita yu lku-keri-puluna pupa mulupili
kongun tinjili kendemande-ambu te-ni yu kanupa kene
akuna muluring yambumandu nimba mele: “Yi ili yu
Nasaret-yi Yesos kene wasie tapu-toku muluring yi kanu-
manga yi kanili lem.” nirim.

72 Pita-ni alsupa “M06lu. Nu-ni nikinu yili na naa kanoliu.”
nimba kene Pulu Yili-nga bili lepa mi lirim.

73 Laye-kolte penga mele, Pita angiliirimna nondupa
angiliiring yima-ni ,yu ung laye lupa mele lirim-na piliiku
kene, yu angiliirimna oku kene yunundu niku mele: “Kolea
Gallalli distrik yambuma-ni ung lelemele mele nu aku-
sikunu ung nikinu piliikumulu. ,Yesos kene yu lumbili
anduli yima kolea Gallalli distrik akuna yima,, nu kepe
wasie Gallalli-yi te-ko, akiliinga ‘Nu aima sika yunga lumbili
anduli yi te lem.” nimbu piliikumulu.” niring.

74 Aku niring kene Pita-ni Pulu Yili-nga bili lepa tondulu
mundupa mi lepa kene nimba mele: “Aima sika niker. Eni
nikimili yili aima naa kanoliu! G6lu tokur lem Pulu Yili-ni
na topa kunjupili.” nirim.

Aku nirim kene nondopa kera-kulla ko turum.

75 Aku tirim kene piliipa kene Yesos-ni yunundu “Kera-
kulla ui ko naa tupili nu-ni wale yupuku gélu tokunu kene
“Yu naa kanoliu.” nini.” nirim ung kanili Pita kelepa
piliirim. Piliipa kene ,‘Ama, aima tepu kis-sindu lam. ‘Aima
naa tembu.” nimbu piliirindu kanili sika tindu.” nimba
piliipa kene, pena pupa kola aima tondulu tirim.

27
27:1-10 Yi Judas-Kene Ulu Te Wendu Urum Temanele

1 Ulsulam-ui muni-pokuna kolea tangurum kene Pulu Yili
popu tunjuring yi-aulima kene, Juda-yambumanga tapu-
yima kene pali , Yesos-nga kotele piliiku pora siku kene, ‘Yu
topu konjamili.” niku, niku panjiring.

2 Aku niku panjiku kene yunu liiku, ka siku, meku puku,
(Rom-,gapman yi-nuim Paillet mulurumna meku puku kot
tinjiring.

3 Kanu-kene Judas, yu Yesos liipa yunga ele-tima sirim
yi kanili, Yesos-nga kotele piliiku kene “Kulupili, toku
konjangi.” niring-na piliipa kene yu-ni Yesos liipa sirimeli-
inga piliipa kis piliipa kene kelepa numanu topele topa
eninga ku-sillipa wan paon ten ui yunu siringma kelepa
memba pupa Pulu Yili popu tunjuring yi-aulima kene Juda-
yambumanga tdpu-yima kene sipa kene nimba mele:

4 “Na-ni yi eni liipu sindu yi kanili yunu ulu te tepa kis
naa sili yili “Toku konjangi.” nimbu liipu sindele aima ulu-
pulu-kis te tindu.” nirim.

Akiliinga-pe enini pundu toku niku mele: “AKkili oliunga
ung te molu. Nu-nunu mindi oliu liiku sinu., Akili nunga
kongunale.” niring.

5 Kanu-kene Judas yu-ni ku-sillipa kanuma memba pupa
Pulu Yili popu turing, lku-temboll palana topa anjukundu
mundupa yunu enini mundupa kelepa anju purum. Anju
pupa kene ‘Ka nombu kolambu.” nimba ka te liipa memba
pupa kene ka nomba kulurum.

6 Pulu Yili popu tunjuring yi-aulima-ni ku-moni kanuma
(mania-poluna, lirim kanuku liiku kene niku mele: “Ku-
moni ima yambu topu konjumulundu simuluma akiliinga
lku-temboll ku-monima kene tere lepu nosimuli kene
kapula naa temba. Akiliinga ung-mani te pelemu akiliinga

naa nosamili,” niku kene ) . )
7ung te niku panjiku kene niku mele: “Ku-moni ima-ni

mingi-sospen ma-ni tepa mimi telemu yilinga male taropu
topu liamili. Yambu te ma te naa lemba eninga kolea
suluna yambu lku-poning ya oku molemelemanga yambu
kulungima akuna 6nu teangi.” niku kene aku-siku taropu
toku liiring.

8 ,Ku-moni kanuma-ni yi te toku kunjingi kupulanumele
akisinjiring kima-ni, aku tiringeliinga ma kanili bi leku
‘Yambu Toku Memi Onde Liring Male’ niring akili ekupu
kepe aku-sipu nilimulu.

910 ,Juda yi aulima-ni, aku-siku tiringeliinga Pulu Yili-ni
“Ninjui!” nimba ung nimba sirimuma piliipa yambuma
nimba sirim yi Jeremaya-ni ulu te penga wendu omba

nimba ui nirim mele kamu wendu urum. Yu-ni nimba mele:
“Auliele-ni nandu “Ti.” nirim mele

enini aku-siku tingindu
Isrel-yambuma-ni “Yi akili ku-sillipa
wan paon ten-ni taropu toku liangi.”
niring kuma liiku kene,
ku kanuma-ni mingi-sospen
ma-ni mimi tirim yilinga male
taropu toku liiring.”
nirim kanili mele kamu wendu urum.

27:(1-2),11-26 Rom-Gapman Yi-Nuim Paillet-ni Yesos-nga
Kotele Piliipa Kene “Kulupili.” Nirim Temanele

11 Judas aku-sipa tepa mulupili Yesos Rom-gapman yi-
nuim ,Paillet, mulurum kumbi-kerina angiliirim kene yi-
nuim kanili-ni ,yunga kotele piliipa kene, yu walsipa piliipa
kene nimba mele: “Nu Juda-yambumanga yi nuim kingele
mola moéluye?” nirim. Yesos-ni pundu topa nimba mele:
“Sika nikinu. AKkili na.” nirim.

12 Pulu Yili popu tunjuring yi-aulima kene, ,Juda-
yambumanga, tapu-yima kene, enini Yesos kot tenjiku
Paillet-ndu ,g6lu toku, ung pulele ningindu niku mele:
“Yesos yunu tepa kis-silimu.” niku yu kot tinjiring kene
Yesos yunu ung te naa nimba we angiliirim.

13 Yesos-ni ung te naa nirim kanupa kene, Paillet-ni
yunundu nimba mele: “Nu ulu-kis pulele tirinu nikimelale
nu naa piliikunuye?” nirim kene

14 Yesos ,yu tepa Kkis-sirim niring mele, pundu topa
ung tiluri kepe naa nimba ,we angiliirim-na kanupa kene
Rom-, gapman yi-nuim kanili-ni aima mini-wale mundupa
numanu pulele liipa mundurum.

15-16 | Yesos kot tenjiku molangi,, yi te, yunga bi Barapas,
yu mong liirim mele yambuma-ni pali piliiku muluring
yi kanili yu ka-lkuna pirim. ,Punie tilu-tilu niku, Juda-
yambuma-ni kolea-auli Jerusallem oku akuna suku, Pulu
Yili-ni eninga anda-kolepalima Naa Topa Ola We Omba
Purum mele piliingindu langi nuring enama wendu urum
kanu-kene enini ka-lkuna pirim yi te bi leku “Wendu
liiku mundui.” niku mawa tiring mele ,Rom-,gapman yi-
nuimele-ni yi kanili wendu liipa yambuma sirim.

17 | Aku-siku ti-pui-upui tiring enale kamu wendu omba
pipili Yesos kot tinjiring piliipa kene,, Juda-yambuma liiku
maku toku muluring kene Paillet-ni enini walsipa nimba
mele: “Yi nae ka-lkuna wendu liipu eni sambu niku
piliikimiliye? Yi Barapas wendu liipu sambu, mola “Pulu
Yili-ni “Eni nokupa konjumba yi te liipu mundumbu.”
nimba ui nimba maké turum yi-nuim Kraisele.” nilimele
yi Yesos wendu liipu sambuye?” nirim.

18 , We-yambuma Juda-yambumanga yi-aulima munduku
kelku eninga ungma liiku su siku Yesos-nga ungele piliiku
yunu lumbili anduringeliinga Juda-yambumanga yi-aulima,
Yesos-kene numanu kis panjiku kene kot tinjiring-na piliipa
kene Paillet-ni aku-sipa nirim.

19 Paillet kot piliirim poluna ,molupa kene ‘Juda-yi
aulima-ni pundu toku ung te ninginje.” nimba nokupa,
mulurum kene yunga ambu-minele-ni ung te yunu mu-
lurumna nimba mundupa kene nimba mele: “Nu-ni andi
yi sumbi niliele ulu te naa ti. Ekupu yu uru-kumbu
tepu kanundeliinga nanga numanuna buni pulele wendu
Umeliinga yu ulu te aima naa ti.” nirim.

20  Paillet-ni “Ka-yi nae wendu liipu sambuye?” nirim-na
piliiku kene, Pulu Yili popu tunjuring yi-aulima kene, ,Juda-
yambumanga, tdpu-yima Kkene, enini we-yambuma kundi
toku kene “ “Yesos topa kunjupili. Barapas wendu liipa
sipili.” niai.” niring.

21 | Aku-siku niring kene piliipa kene Rom-,gapman yi-
nuimele-ni eninindu “Yiselenga ‘nae wendu liipu sambu.’
niku piliikimiliye?” nimba walsurum kene enini pundu
toku niku mele: “Yi Barapas ,wendu liiku si,.” niring.

22 Aku-siku niring-na piliipa kene Paillet-ni eninindu
nimba mele: “Aku lem, enini “Pulu Yili-ni “Eni nokupa
konjumba yi te liipu mundumbu.” ui nimba maké turum
yi-nuim Kraisele.” nilimele yi Yesos, nambi teambuye?”
nimba walsurum kene enini pali “Yunu kulupili, unji-
perana ,toku, ku tokunu panjui!” niring.

23 Aku-siku niringeliinga piliipa kene yu-ni eninindu
nimba mele: “Akili nambimunaye? Yu nambulka mong te
lilmuye?” nirim. Akiliinga-pe enini ,alsuku, aima tondulu
munduku niku mele: “M6lu! Yu kulupili, unji-perana
toku, ku tokunu panjui!” niring.

24 Yunga ungele naa piliiku, ele tingi tiring kanupa
kene Paillet-ni no kolupa liipa, yambu liikku maku toku
muluringma kanuku molangi yunga ki lumaye topa kene
nimba mele: “Yi ili toku kunjingi kolumba kene eni-kene
ung pemba; nanga ung te naa pemba.” nirim.

25 | Aku-sipa nirim-na piliiku kene, yambuma-ni pundu
toku niku mele: “Yu tungi kolumbaliinga buni pembale oliu
kene oliunga kangambulama kene pipili.” niring.

26 Kanu-kene yi Barapas ka-lkuna wendu liipa enini sirim.
(Aku tepa kene, Yesos liipa ,yunga ami-yima, sipa kene
nimba mele: “Yu ka-pulsa-ni toku kene penga ‘Unji-perana
kulupili.” niku meku puku unji-perana ,toku, ku toku panji-
pai.” nirim.

27:27-31 Rom Ami-Yima-ni Yesos Ung-Taka Tonjuku Kene
“Kulupili.” Niku Meku Puring Temanele

27 Kanu-kene ,Rom-, gapman yi-nuimeliinga ami-yima-ni
Yesos liiku yi-nuim Kkanili pirim lku auli akuna sukundu
(yambuma liikku mdaku toku muluring koleana, puku
kene, eninga ami-talapena-yima pali “, Yesos ya molemuna,
sukundu-sukundu wai.” niring.

28 Kanu-kene yunga mulumbalema posuku wendu liin-
jiku, ‘Yu yi nuim kingele mele mulupili.” niku mulumbale
kunduli kai te pakunjuku,

29 unji-ka ko-ko mulurum te liiku mulkapiye teku kene
‘Yi nuim kingeliinga waniele.” niku pengina pakunjuku,
kingima-ni apulu te we ambululimele mele kolu-apulu
te liikku yunga ki-bokundu ambulunjuku, yu angiliirimna
koporungu languku ung-taka tonjuku bi we goélu toku
paka tunjingindu “Juda-yambumanga yi nuim kingele, nu
molkunuye?” niku

30 yunga kumbi-kerina lkambe toku kanjuku, kimbulu
ambulurumele liiku yunga pengina kimbulu tu-pui-upui
tiring.

27:31-66 Yesos Turing Kulurum Kene Onu Tiring Temanele
27:31-44 Yesos Unji-Perana Ola Toku, Ku Toku Panjiring.
Unji-Perana Pipili Juda-Yambuma-ni Yunga Ung-Taka Tunjur-
ing Temanele

31Yunu aku-siku ung-taka tonjuku pora siku kene mulum-
bale kunduliele posuku wendu liinjiku, yunga ui panjurum
mulumbalema alsuku panjinjiku kene “Yu kulupili, unji-
perana panju-pamulu.” niku yunu liiku meku puring.

32 Rom ami-yima-ni Yesos Jerusallem palana, ulsukundu
meku pungi puku kene, kolea Sairini yi te, yunga bili
Saimon, ambolku liiku ka mele siku kene Yesos kolumba
unji-perale “Alko toku minji.” niku siring.

33 Puku kene kolea Golkota puku akuna muluring.
(Golkotanga ung-pulele ‘pengi-ombele lili koleale’.)

34 Yesos akuna meku puku kene, ‘Yambuma mindili
naa nangi.’” niku, no-waen-na suku marasin kumbili tili
te munduku nusiring no-waen akili ‘Yu nupili.” niku,
siringeliinga-pe no-waen akili nomba piliipa kene “Molu.”
nimba naa nurum.

35 Kanu-kene ,ami-yima-ni, yu unji-perana ola panjiku
kene unjele liiku ola angnjiring. ,Aku-siku teku kene, ui
unji-perana ola ,toku, ku toku naa panjiku kene, yunga mu-
lumbale ,posuku wendu liiku nusuringma, moke tingindu
enini lupa-lupa liingindu ku-kas teku piliiku kene penga
mulumbalema liiring.

36 Pe yunu unji-perana ola pipili tdpu-teku kanuku
muluring.

37 “Yu mong liirim mele yambuma kanangi.” niku

YI-YESOS ILI JUDA-YAMBUMANGA YI NUIM KINGELE
niku bi toku yunga pengina olakundu unjina panjiring.

38 Ele tekulu mélema wa liiringli yi tale kene wasie unji-
pera talenga ,toku, ku toku panjiringko. Te Yesos yunga
ki-bokundu ,toku, ku toku, te ki-tarukundu ,toku, ku toku
panjiring.

39 Akuna oku puring yambuma-ni Yesos ,kanuku kene
yunga, ung-taka tonjuku ung-mura mele siku kene

40 niku mele: “Aa! “Lku-tembollale tekisipu kene alsupu
ena yupuku omba pupili takupu liimbu.” nirinu yili, ‘Naa
kolambu.” niku nu-nunu tekunu lii. Nu sika Pulu Yili-nga
Maélale lem unji-perana mania ui.” niring.

41 Aku-sikuko Pulu Yili popu tunjuring yi-aulima kene,
Pulu Yili-nga ung-manimanga puluma piliiku ung-bo tunjur-
ing yima kene, ,Juda-yambumanga, tdpu-yima kene, enini
kepe yu ung-taka tonjuku kene niku mele:

42 “Yu yambu-wema ‘Naa kolangi.’” nimba tepa liirim
akiliinga-pe yu-yunu ‘Naa kolambu.” nimba kapula naa tepa
liikimu. Yu ‘Isrel-yambumanga yi nuim kingele ,moliu.’
nilimu akili sika aku-sipa, molemu lem yu-yunu unji-
perana mania upili. Yu-yunu unji-perana mania omba kene
kanupu kene ‘Yu sika oliunga yi nuim kingele.’” nimbu
tondulu mundupu piliimulu.

43 Yu-ni ‘Pulu Yili-ni na tepa liimba.” nimba tondulu
mundupa piliipa molemu kanili; yu “Pulu Yili-nga Malale
moliu.” nilimy akiliinga Pulu Yili-ni yu kanupa kai piliipa,
‘Yu mania we olkanje kapula.” nimba piliimu lem kapula,
yunu omba yu tepa liipa ,unji-perana wendu liipili,. ,Aku-
sipa timu lem ‘Yu sika Pulu Yili-nga Mdlale.” nimbu tondulu
mundupu piliimuld,.” niring.

44 Wa-yi tale yu-kene unji-peraselenga ,toku, ku toku
panjiring yisele-ni yu aku-siku ung-taka tunjuringliko.

27:45-56 Yesos Kulurum. Kulurum Kene Ulu Mare Wendu

Urum Temanele

45 Yesos unji-perana ola we pipili, ai-tangili ena tuwallup
killok tirim kene kolea pali sumbulu topa kene, penga
ipinjali ena tre killok tirim kene kolea kelepa pa tirim.
46 Ipinjali ena tre killok mele tirim kene Yesos-ni nangale
topa kene nimba mele:
“Elloi, Elloi, llama sapaktani.”
nirim. Akili Juda-yambumanga ungna te. Akiliinga pulele
i-sipa mele:

“Nanga Pulu Yili, nanga Pulu Yili,
na nambimuna munduku kelkunuye?” Konana
22:1
nirim.

47 Akuna nondupa yambu angiliiringmanga mare-ni yu-
ni aku-sipa nirim mele piliiku ,sunduku kene, niku mele:
“Piliai. Yu-ni Illaija walsikim.” niring.

48 Aku-sipa nirim kene piliiringmanga yi te enaliinga
lkisipa pupa ulu-pinja mele te liipa no-waen kumbili tili
mare kene akuna panjipa kene, ‘Yesos no-waen kanili
nupili.” nimba memba omba unji-mumu tenga ka topa
monjupa sirim.

49 | Akiliinga-pe yunu no-waenele sirim mele kanuku
kene, we-yambuma-ni niku mele: “Md6lu. Ekupu unji-
perana we pipili. Illajja-ni sika yu ‘Naa kulupili.” nimba
tepa liipa mania liimbandu okumunje, kanupu kanamili.”
niring.

50 Yesos-ni ung te tondulu nangale topa nimba kene, penga
yunga mulungale-ndu ‘Pui.’ nimba yu kulurum.

51 Yu aku-sipa kulurum kene ,ulu-auli mare, walsekale
(wendu urum., Pulu Yili popu toku kaluring lku-temboll
Jerusallem sukundu angiliirim akuna sukundu Pulu Yili
mulurum, Sulumina Aima Kake Tilieliinga keri-puluna
. ‘Yambuma sukundu naa pangi.” niku ui taki-taki, mulum-
bale auli te-ni pipi siku panjiring pirim. ,Yesos kolupa pora
sirim kene, mulumbale kanili ai-suku-singina olakundu
mandu-sipa ola topa ulsu purum. ,Aku-sipa tepa,, ma jim-
jim te tepa, ku-mulu aulima topa ungku-mangku topa,

52yambu ui 6nu tiring koleama ungku-mangku topa anju-
yandu pupa, Pulu Yili-nga yambu kake tili ui kuluringima
Pulu Yili-ni, topa makinjirim.

53 Lomburuku ola molku 6nu-koleana piringma wendu
oku kene, Yesos penga lomburupa ola mulurum kene Pulu
Yili-nga kolea-auli kake tilina sukundu puku yambu pulele
‘Kanangi.” niku puring.

54 ,Rom, ami-yi wan-andret nukurum yili kene, yu-kene
wasie Yesos tirim mele tapu-teku nokuku muluring ami-
yima kene, enini pali ma jim-jim tepa ulu lupa-lupama
wendu urum mele kanuku kene enini aima minj-wale
munduku kene niku mele: “Yi ili yu aima sika Pulu Yili-nga
Mdlale lam.” niring.

55 Ambu pulele mele, ,Yesos unji-perana kulurum mele,
akuna sulu-tenjiku kanuku angiliiring. Ui ambu kanuma
ceninga pulu-,kolea Gallalli distrik munduku kelku Yesos
lumbili anduku liiku tapunjuku nokuku ,Jerusallem wasie,
uring ambuma.

56 Eninga ambu te Makdalla-taon-na ambu Maria, te Jemis
kene Joses-selenga anum Maria, te yi Seperi-nga malu-
selenga anum.

27:57-61 Yesos Onu Tiring Temanele

57 Ipinjali, kolea kald tomba tirim kene Arimatia taon-
na yi, méle pulele nusurum yi-kamako te, yunga bili Josep,
yunu kepe Yesos lumbili andurum yi te, yunu omba

58 ,Rom-gapman yi-nuim, Paillet mulurumna pupa,
“Yesos-nga Onale na si.” nimba mawa tirim kene
Paillet-ni yu “Onale liipili.” nimba ,ami-yimandu nimba
mundurum,.

59 | Paillet-ni “Kapula.” nirim kene, Josep pupa 6nale
mania liipa, mulu kona te-ni liipa kumu turum. Kumu topa

kene
60 ku-muru kona te, Josep yunu ‘Kolumbu kene akuna

onu teangi.” nimba ku-muru te ukupa nusurum ku-muru-
lku kanuna sukundu memba pupa nusurum. Nosupa kene
ku-muru keri-puluna ku-mulu auli te perele-marele memba
omba pipi sipa kene yunu kelepa purum.

61 Makdalla-taon-na ambu Maria kene Maria te kene
elsele ku-murele lirim keri-puluna nondupa ,yunga onale

ku-muruna nusurum mele kanukulu, muluringli.

27:62-66, 28:11-15 Ami-Yi Mare-ni Yesos Onu Tiring
Koleale Nukuring Temanele
62  Kanu-kene,, ‘Opali ,kéru muldli ena-, Sambatele.’
niku piliikulu kene, ekupu mele, mélema undu-undu siring
ena kanili pora nirim-na opalikundu Pulu Yili popu tunjur-
ing yi-aulima kene, Perisi-yima kene, enini ,Rom-gapman
yi-nuim, Paillet mulurumna puku liiku mdku toku angiliiku

kene
63 niku mele: “Yi-Auliele, yi kanili ui naa kolupa we

molupa kene yambuma-ni ‘Sika’ niku piliingi ungma gélu
topa nirim yi kanili yu “Kolupu kene ena yupuku omba
pumba kene lomburupu ola molumbu.” nirim oliu piliir-
imuleliinga

64, nu-ni ami-yimandu, “Yi kanili ,bonongu, énu tingi ku-
murele ena yupuku aima mimi-siku nokai!” niani. Naa
nukungi lem yunga lumbili anduli yima-ni 6nale oku wa
liiku meku puku kene “Yu lomburupa ola molupa omba
pumu.” ningi. Aku-siku gélu toku ningi yunu ui ‘ ‘Sika
nikem.” niangi.’ nimba gélu turum ungele mania-kilia,
enini ‘Yambuma-ni ‘Yu-ni sika aku-sipa timu.’ niangi.” niku
golu tungi ungele aima ola pemba.” niring.

65 Paillet-ni , Juda yi-aulimandu, pundu topa nimba mele:
“,Aku lem,, ami-yi mare liikku meku puku, “Yili 6nu tingi

koleale nokuku kai teai.” niku monjuku, ‘Yambuma-ni 6nu-
koleale ulu te naa teangi.” niku ‘Kupulanumele tondulu pipi
samili.” niku piliingi mele teai.” nirim.

66 | Aku-sipa nirim-na, piliiku kene ami-yi mare liiku
meku puku, yambu-6nu-kolea ku-murele pipi siring kuli
pala teku pelé leku eninga bili akuna toku monjuku kene,
“Ami-yima akuna nokuku molai.” niku monjuku kene
(enini puring,.

28

Kolomong-Auli 28 Yesos Lomburupa Ola Molupa Kene
Tirim Mele Temanele

28:1-10 Yesos Lomburupa Ola Mulurum Kene Ambu Tale-
ni Yu Kanuringli Temanele

1 ,Kéru muluring, ena-Sambatele pora nimba, eninga
kumbi-lepa kongun enale wendu ombandu kolea tangum-
bandu muni lirim kene Makdalla-taon ambu Maria kene,
Maria te kene, pukulu ,Yesos-nga, o6nale nusiring ku-
muruna ,6nale, kanungli puringli.

2 Auliele-nga muld-koleana angkella te mana-mania
urum Kkene male jim-jim aima tondulu lakupa tirim.
Angkellale-ni omba ku-muruna pupa ku-muru keri-puléle
pipi siring kuli wendu liipa perele-marele memba pupa
nosupa akuna ola mulurum.

3 Angkella kaniliinga kumbi-kerale kariyapa tepa talang
pulimu mele talang pupa, mulu pakurum-ma kalapera topa
aima kake telemu mele kake tirim.

4 Yesos-nga 6nu-koleale nukuring ami-yima angkellale
kanuku aima mini-wale munduku pung-pungu niku kene
yambu kululima-ni ung naa niku ulu te naa telemele mele
enini aku-siku ulu te naa teku we muluring.

5 Angkellale-ni ambuselendu nimba mele: “Mundu-mong
naa teale. Yesos ‘Kulupili.’ niku talku unji-perana ,toku, ku
toku panjiring yi kanili kanungli okumbele na piliiker.

6Yu ya naa lelemu. , “Kolupu kene ena yupuku-sipaliinga,
lomburupu ola molumbu.” ui nirim aku-mele timu. Onale

ui lirim koleale okulu kanale.
7 Kanukulu kene wela lkisiku pukulu yunga lumbili

andulima i-siku nikulu sangli: “Yesos d6nu-koleana lepa
kene lomburupa ola molupa kolea Gallalli distrik-ndu
kumbi-lepa pulimdliinga enini akuna yu kanungi.” niku
sangli. ,Ung nimbu sinjimbundu undu, ung kanili nimbu
pora siker.” nirim.

8 ,Angkellale aku-sipa omba mokeringa molupa kene
nirim mele, kanuku piliikulu kene ambusele mundu-mong
tenjikulu mundu-mong aima akukulu, aku-sipa numanu
tale pipili ku-muruna ulsu pukulu munduku kelku lkisiku
pukulu yunga lumbili anddlima niku singli puringli.

9 Lkisiku pungli puringli kene, Yesos liipa sinjipa elsele
kupulanum-na kanupa liipa kene “Okombeleye?” nirim.
Kanu-kene elsele-ni yunga kimbukundu puku kanglkulu yu
kape niku bi paka tunjuringli.

10 Kanu-kene Yesos-ni _elselendu nimba mele; “Mundu-
mong naa tekulu kene, else pukulu nanga anginipilimandu
i-siku nikulu mele: “Kolea Gallallindu pai. Yu akuna
kanungi.” ni-pale.” nirim.

28:11-15 Onu-Koleale Nukuring Ami-Yi Mare Puku Pulu
Yili Popu Tunjuring Yi-Aulimandu Yesos-nga Onale Ku-
Muruna Ulu Te Wendu Urum Mele Niku Si-Puring Temanele

11 Ambusele alsukulu yandu ungli uringli kene Yesos-nga
onu-koleale nukuring ami-yi mare kolea-auli ,Jerusallem,
suku puku Pulu Yili popu tunjuring yi-aulimandu uluma
wendu urum mele pali temani toku si-puring.

12 piliiring kene, popu tunjuring yi-aulima, Juda-
yambumanga yi-aulima kene wasie maku toku kene enini-
kene ,ung niku kene niku mele: “We-yambuma ulu ima
wendu um mele piliikku kene “Yesos lomburupa ola mu-
lumnje.” ningéliinga ‘Naa piliangi.” nimbu nambulka
teamilinje?” niku, tombulku niku kene tingi mele niku
panjiku kene, ami-yima ku-moni pulele siku kene

13 eninindu_niku mele: “Yambuma-ni “Yesos nambulka
timuye?” niku walsingi kene enini i-siku mele niangi:
“Sumbulsuli uru pimulu kene yunga lumbili andulima-ni
kiyang niku oku yu liiku meku pungi.” niai.

14 Oliu Juda-yambuma nokulemud Rom-,gapman yi-
nuimele-ni ,aku tingi mele, ung te piliimu lem ‘ “Eni teku
kis-sikimili akiliinga mindili nangi.” naa niangi!” nimbu
oliu-ni eninga tepu liipu yu-kene ung nimulu, kanu-kene
‘Eni 6nu-koleale mimi-siku naa nokuku we uru ping.’
nimba piliipa kene mindili liipa naa simba.” niring.

15 Aku niringeliinga piliiku kene ami-yima-ni ku-moni
liiku enini “Niai.” niring mele yambumandu niring.
Akiliinga yandupa ekupu ,buk tokur, ena ili kepe Juda-
yambumanga koleamanga pali ung ili anju-anju pulimu
piliiku kene yambu pulele-ni temani kanili toku molemele.

28:16-20 Yesos Omba Yu Lumbili Andulima “Nanga
Kongunale Tenji-Pai.” Nimba Liipa Mundurum Temanele

16 , Ambusele pukulu kene kanukulu piliiringli mele te-
mani toku siringli, kene piliiku kene Yesos lumbili anduli
yi rurepunga yupuku kolea Gallalli distrik puku, Yesos-ni
ma-pangi te bi lepa ui “Akuna wangi.” nirim ma-pangina
puring.

17 Akuna puku Yesos kanuku kene, yu kape niku yunga
bili paka tunjuring akiliinga-pe mare-ni ‘Yesos kulurum.
Ili Yesos mola naenje?” niku numanu tale teku liiku
munduring.

18 Kanu-kene Yesos yu nondupa omba eninindu nimba

mele: “Tata-ni nandu “Nu-nunu mulu-koleana mélema
kene yambuma kene, ma-koleana mélema kene yambuma

kene nokani.” nimba tondulale na sirim, na-kene pelemu.

19, Tondulu na sirim akili eni simbu eni-kene pemba, ak-
iliinga eni ma-koleamanga pali puku ‘Yambuma pali nanga
ungele piliiku liiku, nanga lumbili andulima molangi.” niku,
puku niku si-puku kene, ,piliiku liiku mulungi, yambuma
no liinjingindu Lapale kene Mdlale kene Mini Kake Tiliele
kene eninga bili walsiku enini no liinjiku

20 eninindu “Na lumbili anddlima-ni teai.” nirindu mele
pali ‘Yambu akuma teangi.” niku enini ung-bo tonjuku mani
sai. Aku-siku nilsiliiku anduku mulungi kene na eni-kene
wasie taki-taki molambu muli-masele pora nimb4d.” nirim.

(Aku manda.,

MAK
Temani Kaiéle MAK-ni Turum Bukele

Buk Ilinga Ung-Pulu Mare
Ung-pulu mare ilinga yakundu buk-gomu 1 molemu.

Buk ili turum yilinga bili bukna sukundu naa molemu,
akiliinga-pe ‘Mak-ni turumunje.” niku piliilimili. ‘Mak-ni
sika buk turum lem Mak 14:51-52 yi-kumunjupu te-ni ulu
te tirim akili Mak yununje.’” niku piliilimili. ‘Bili nimba
para naa sirimeliinga yu-yunu lem.” niku piliilimili. Yunga
bi ‘Jon-Mak’ niku liringko (Liipa Mundurum Yima 12:12).
Mak kolea-auli Rom purum, Pita wasie muluringli ung tale
molemu (Timoti Aelepale 4:11, Pita Kumbi-Lapale 5:13. Pita
Kumbi-Lapale akuna Pita-ni “Bapillon” nirim akili “Rom”
nimbalendu nirim). Pita-ni Yesos-nga temanele topa sirim
ung mare Liipa Mundurum Yima 10:37-42, 2:14-41, 3:12-26,
4:8-12, 5:29-32 molemu.

Wale pulele, wale paon tale akili mele, “Yesos-ni ung-
bo tonjupa mani sirim” mola Yesos bi lembandu “Ung-Bo
Tunjuli Yili”, aku-sipa ungma bukna turum molemu. Yesos
unji-perana kulurumeliinga ung pulele mele bukna molemu
(12:12, 14:1-2, 15:10 molupa, 8:31, 9:31, 10:33). Yesos-ni
yu mulurum mele “Niku para naa sai.” nirim akili mele
1:34,44, 3:11, 5:43, 7:36-37, 8:26,30, 9:9 molemu. Yesos
mana-yi te mulurum (3:5, 6:6,31,34, 7:34, 8:12,33, 10:14,
11:12), akiliinga-pe Pulu Yili-nga Malale mulurumko (1:1,11,
3:11, 5:7, 9:7, 12:1-11, 13:32, 15:39).

Temanele tombandu Mak-ni ui No-Liinjili Jon-ni tirim
temanele topa, Jon-ni Yesos no liinjirim kene kurumanga
nuim Seten-ni Yesos kundi turum mele temanele gar-sipa
turum. Penga yambuma buni pulele miringeliinga kanupa
kene Yesos enini kondu kulurum mele bukna molupa, Yesos-
ni yambuma ung-bo tonjupa mani sirim mele temani mare
molemu. Yesos-ni ulu tirimeliinga ung-pulele yunga lumbili
anduli yima-ni naa piliiring akiliinga-pe wale marenga
wallu-wallu teku ung-pulumanga mare piliiku Yesos sika
mulurum mele piliiring.

Yi pulele Yesos-kene ele-tu molku, bunima siring mele
temani mare molupa, yu turing kulurum mele temani mare
molemu. Akiliinga-pe kulurum kene temanele pora naa
nirim. Yesos alsupa lomburupa ola mulurum mele temani
mare bukna kamu molemuko.

Ya ung-pulele pora nikem.

1:1—3:6 Pulu Yili Yi Nuim Kingele
Molupa Yambuma Nokulemu Nokumba
Mele Nimbandu Yesos Urum Temanele

1 Yesos, Pulu Yili-ni “Oliu nokupa konjumba yi te liipu
mundumbu.” ui nimba maké turum yi-nuim Kraisele, Pulu
Yili-nga Mdlale, yunga temani-kaiéle pulu munjurum mele
ya ilinga tombu tokur,.

1:2-8 No-Liinjili Jon-ni Numanu Topele Turing Yambuma
No Liinjirim Temanele
2 Yesos, Pulu Yili-ni maké turum yi-nuim Kraisele-nga
temani-kai ili wendu ombandu yi te ui omba temba mele,
Pulu Yili-ni “Ninjui!” nimba ung nimba sirimuma piliipa
yambuma nimba sirim yi Asaya-ni Pulu Yili-nga ung te
nimba bukna turum akuna molemu mele i-sipa:
‘ Pulu Yili-ni nimba mele:, “,Pilia.,
Na-ni * ‘Nanga ung “Ninjui!” nimbu,
nimbu simbu ungma piliipa
yandu nimba sipili.” nimbu liipu mundumbu yili-

ni
nunga kupulanumele akisinjipili.” nimbu
yu “Kumbi-leku pui.” niker’ Mallakai 3:1
3 ‘Kolea-wakana
(kumbi-lepa pumba, yi tenga kerina
ung te nimba mele:
“Auliele omba kupulanumele teku mimi tenjai.

Yu ombd kupulanum kelima teku sumbi sai.” nimb4.”
nikem.’ Asaya 40:3
nimba ,Asaya-ni No-Liinjili Jon-ni aima penga temba mele
ui aku-sipa nimba sipa bukna turum molemu.,

45 Akiliinga, ,temani-kaiéle pulu monjumbandu No-
Liinjili, Jon kolea-wakana tenga-lupa wendu omba ,aku-
sipa, ung mare yambuma nimba sipa mulurum. Kolea
Judia distrik yambuma pali kene kolea Judia-nga kolea-
auli Jerusallem yambuma pali kene enini yu mulurumna
puku yunga ungele piliingi puring. Yu-ni ung te eninindu
nimba sipa kene nimba mele: “Eni ulu-pulu-kis telemelema
kanuku kis piliikku numanu topele toku kene ‘Pulu Yili-ni
oliunga ulu-pulu-kisma ‘We mania pupili.” nimba kanupa
konde tinjipili.” niku ‘No liamili.” niku wai.” nirim. Aku-
sipa nirim kene eninga ulu-pulu-kis tiringma niku para
siring kene yu-ni enini no-Jodan nona sukundu no liinjirim.

6 Jon kung-kemelenga dili-ni tili wale-pakuli te pakupa,
kung kiluele-ni tili kamirika te topa kene, kuli-kumba kene
pillim-néma kene ,langi, akusele mindi nomba mulurum.

78 Yu-ni yambuma ung nimba sirim mele i-sipa: “Na-
ni sika eni no liinjiliu akiliinga-pe yi te aelepa ombdle-
ni ,Pulu Yili-nga, Mini Kake Tiliele eni liinjimba li-
ingi,. Na-kene aelepa omba4 yi ili yunga tondulale aima
olandupa, nanga tondulale aima mania-kilia. @Na yu-
kene kapula moélu. Yambu aulimanga kongun kis tinjili
kendemande-yambuma-ni sika eninga yambu aulimanga
kongun kisma tinjingindu mania molku eninga yambu
aulimanga kimbu-suma ka silke tonjilimelaliinga-pe na yi
aima kisele molidliinga omba niker yi kanili yunga kimbu-
su ka silke tunjuli kongun kanili aima ola-kilia mele, na-ni
kapula naa tenjilka. ,Na yi aima kisele, yu yi aima auliele.,”
nirim.

1:9-11 Jon-ni Yesos No Liinjirim Temanele

9 Jon yambuma no liinjipa mulurum, ena kaniliinga
Yesos kolea Gallalli distrik Nasaret taon mundupa kelepa
Jon mulurumna, urum kene Jon-ni yu no Jodan nona
sukundu no liinjirim.

10, Yesos no liipa pora sipa kene, nona wendu omba urum
kene enaliinga muléle takape nimba anju-yandu purum
kanurum kene, Pulu Yili-nga Minéle, kera-waembonu mele,
mania omba Yesos mulurumna pupa ,kangina, ola mulu-

rum kanurumko. )
11 Kanu-kene muluina ola ung te wendu omba kene nimba

mele: “Nu nanga numanu monjuliu kangale. Nu-kene
numanu siliu.” nirim.

1:12-13 Kurumanga Nuim Seten-ni Yesos Kundi Turum

Temanele o . o
12 Yesos no liirim kene Pulu Yili-nga Minéle yu-kene

omba molupa kene, sumbi-sipa Minéle-ni Yesos kolea-
wakana liipa mundurum.

13 Akuna purum kene, kaliimbu te kéru tale Yesos kolea-
waka akuna takara-mélema kene mulupili ,kurumanga
nuim, Seten omba yu kundi turum. Kanu-kene ,muld-
koleana, angkellama oku Yesos nukuring.

1:14-15 Yesos-ni Kolea Gallalli Distrik Yunga Kongunale
Pulu Monjupa Tirim Temanele
14 Kanu-kene ,No-Liinjili, Jon ka siku ka-lkuna pan-
jiringele piliipa kene Yesos kelepa kolea Gallalli distrik
omba Pulu Yili-nga temani-kaiéle topa silsiliipa andurum.
15 \Topa silsiliipa andupa kene, nimba mele: “Ekupu
enale kamu wendu okum, Pulu Yili yi nuim kingele molupa
nokumba enale nondupa wendu okumaliinga ulu-pulu-kis
telemelema munduku kelku numanu topele toku, ‘Temani-
kaiéle sika-ungele.” niku tondulu munduku piliai.” nirim.

1:16-20 Yesos-ni Yi Angerendu “Na Lumbili Wai.” Nirim
Temanele

16 Aku-sipa nilsiliipa andupa, numu Gallalli kéluna
andupa kene Yesos-ni Saimon kene Saimon angin Endru-

sele oma liili wale te numuna toku suku mundukulu
muluringli kanurum. Oma liiringli akili elsengla ku-moni

kongun tiringli kanili.
17 | Aku-siku teku muluringli kanupa kene, Yesos-ni else-
lendu nimba mele: “Na lumbili wale. Oma liinglindu oma

liili wale te liiku nona suku mundulimbili kene omama
walena omba pelemu mele, penga ‘nanga kongunale

tinglindu nanga ungele piliikulu niku silsiliikulu andungli
kene yambuma nanga talapena sukundu oku molangi.’

nimbu ‘Else na lumbili wale.” niker.” nirim.
18  Aku nirim-na piliikulu kene, lkisikulu elsengla oma liili

walema munduku kelkulu kene Yesos lumbili puringli.

19 Kanu-kene yu laye-kolte anju pupa kene, Seperi-nga
malu Jemis kene angin Jon-sele elsengla nona anduli sipna
sukundu molkulu oma liili walema toku tambulku mulur-
ingli kanupa kene

20 enaliinga elselendu “Wale.” nirim. Kanu-kene lapa
Seperi kene kongun yima kene sipna sukundu molangi
munduku kelkulu kene Yesos lumbili puringli.

1:21-28 Yi Tenga Numanuna Kuru Te Mulurumele Yesos-ni
Topa Makururum Temanele

21 ,Yi kanuma Yesos lumbili puring kene, yu-kene enini
Kapeniam taon puring. Kanu-kene ,kdéru muluring, ena-
Sambatele wendu urum kene Yesos Juda-yambuma maku
toku Pulu Yili-nga ungele piliiring lkuna lkundu pupa
yambuma ung-mani sipa ung-bo tunjurum.

22 Ung-mani sipa ung-bo tunjurum kene Pulu Yili-nga ung-
manimanga puluma piliiku enini ung-bo tunjuring yima-
ni we ung-bo tunjuring mele Yesos-ni aku-sipa ung-bo naa
tunjurum. Namba lirim yima-ni mundu-mong naa teku
tondulu munduku ung-bo tunjuring mele yu-ni aku-sipa
mani sipa ung-bo tunjurumeliinga piliiku kene yambuma-ni
mini-wale munduring.

23 Kanu-kene lku kanuna suku kuru te yi tenga numanuna
molupa yu ambulurum yi te mulurum, ,yilinga numanuna
suku mulurum kuru kanili-ni yu “Ung ni.” nirim-na,

24 yu-ni nangale topa kene nimba mele: “Nasaret taon yi
Yesos, nu wasie oliu  kuruma,-kene tiluna tapu-topu kapula
naa molomuld. Nu oliu-kene nambimuna unuye? Nu oliu
toku kunjini inuye? Na-ni nunga bili piliiliu. Nu Pulu Yili-
nga Yi Kake Tiliele.” nirim.

25 | Aku-sipa nirim-na piliipa kene, Yesos-ni kuru kanili
ung-mura sipa kene yunundu nimba mele: “Nu ung naa
nikunu yilinga numanuna oku wendu pui.” nirim kene

26 kurale-ni yili ambulupa tondulu mundupa kolkalu sipa
kene ke nilsiliipa omba wendu purum.

27 Yesos-ni akili tirim kanuku kene, yambuma suru niku,
mini-wale munduku eni-enini anju-yandu niku mele: “Ulu
ili nambulka ulu te tekemunje? Ung kona te wendu okum
lepam. Yi namba lili te-ni we-yambumandu “Teai.” nilimu
mele yi ili-ni kurumandu kepe aku-sipa nilimu kene kuru
kanuma yunga ungele piliiku liiku telemele.” niring.

28 Kanu-kene kolea Gallalli distrik koleamanga pali yu-ni
aku-sipa tirim mele temanele enaliinga anju-anju purum
kene piliiku kapula tinjiring.

1:29-34 Yesos-ni Pita-nga Kolepa-Ambale Kene Yambu
Pulele Tepa Kal Tirim Temanisele

29 Kanu-kene , Yesos kene yunga lumbili anduli yima kene,
enini maku toku Pulu Yili-nga ungele piliiring lku kanili
munduku kelku wendu oku kene, Jemis Jon-sele kene wasie
enini puku Saimon kene Enderu-selenga lkuna puring.

30 Lkuna lkundu puring kene Saimon-nga kolepa-ambale
kuru topa kangi nurum-na lirimele Yesos niku siring.

31 Aku-siku niring piliipa kene ambale lirimna omba
yunga kili ambulupa yu ola liirim kene kangi nurumele pora
nirim, ambale-ni ,ola angiliipa wendu omba kene, uring-
yima langi sipa nukurum.

32 Penga kolea ena pupa kald turum kene, kuru turum
yambuma kene, numanuna kuru mulurum yambuma kene,
Yesos mulurumna meku uring.

33 Kolea kanuna muluring yambuma pali Saimon-nga lku-
kirupuluna oku méku turing.

34Kanu-kene Yesos-ni yambu kuru lupa-lupa turum pulele
tepa kai tepa, yambumanga numanuna muluring kuru
pulele topa makururumko. Kuruma-ni Yesos ,Pulu Yili-nga
Maélale, yu Pulu Yili-ni maké topa liipa mundurum yi-nuim
Kraisele, mulurum mele akili piliiringeliinga yu-ni eninindu
“Moliu mele anju niku naa sai.” nimba eninga kerima pipi
sirim.

1:35-39 Yesos Yunu Tenga Molupa Pulu Yili-Kene Popu
Topa Ung Nimba Kene, Kolea Gallalli Distrik Ung Nimba
Silsiliipa Andurum Temanele

35 Ulsulam-ui, kolea muni ui naa lipili sumbulu topa pipili
Yesos ola molupa pena pupa kene, kolea-waka tenga pupa,
akuna Pulu Yili-kene popu topa ung nimba mulurum.

36 Saimon kene wasie muluring yima kene enini yu
korulsiliiku lumbili puku kene,

37 yu kanuku liiku kene yunundu niku mele: “Yambuma-
ni pali nu koruku molemele.” niring.

38 | Aku-siku niring piliipa kene, yu-ni eninindu nimba
mele: “Na kolea marenga kepe ung nimbu sdmbaliinga
kolea ili mundupu kelepu kolea tenga-lupa pamili. Ne
nondupa lelemu koleamanga pamili. Na koleamanga pali
ung nimbu simbundu mana-mania urundu kanili.” nirim.

39 Aku-sipa nimba kene yu kolea Gallalli distrik sukundu
koleamanga pali andupa Juda-yambuma mdaku toku Pulu
Yili-nga ungele piliiring lkumanga lkundu pupa ung nimba
sipa, yambumanga numanuna kuru muluringma topa
makururum.

1:40-45 Yesos-ni Kuru-Lakd Nurum Yi Te Tepa Kai Tirim
Temanele

40 Walse yi te kuru-lakd nomba pirimele Yesos mulu-
rumna omba yunga kumbi-kerina koporungu langupa yu
mawa tepa kene nimba mele: “Nunga numanale-ni ‘Nanga
kangiele kai lipili.” nikunu piliinu lem nu-ni na kapula
tekunu kai tini.” nirim.

41 Kanu-kene Yesos-ni yunu aima kondu kolupa kene
yunga Kkili-ni yili ambulupa kene yundu nimba mele:
“‘Nunga kangiele kai lipili.” nimbu piliiker akiliinga kai
lipili.” nirim kene

42 enaliinga kuru-lakdle nomba kelepa, kangiele kai lirim.

43-44 Kanu-kene Yesos-ni yu ung te tondulu mundupa
nimba mele: “Nu-ni ya ulu tekerale yambu tilurindu kepe
aima naa ni! Sumbi-siku pukunu Pulu Yili popu tunjuli yili
nunga kangiele liiku ora sikunu, ‘Nanga kangiele alsupa
kai lipili molkur akiliinga.” nikunu Moses-ni “Ti.” nimba
ung-mani sirimele piliiku liikunu tinindu “Pulu Yili popu
toku kalku sai.” nirim mélale liikunu Pulu Yili popu tunjuli
yilindu “Kalonjui.” nikunu yu sani. Pe yambuma-ni nu
kanuku kene ‘Yu sika kangiele kai lipili molemu.” niku
piliangi akiliinga niker mele isili-ui ti-pui.” nirim. ,“Aku-
siku tini kene yambuma-ni nu kanuku kis naa piliingi,
nu alsuku we-yambuma molemelena kapula tiluna pukunu
muluni.” nirim.,

45 Akiliinga-pe yili yunu anju pupa kene ung pulele yambu
pulelendu anju-anju nimba silsiliipa andupa, Yesos-ni yu-
kene tirim temanele topa sirim. Yili-ni aku tirimeliinga
Yesos ,‘Yambu pulele na molumbuna nondupa-nondupa
oku maku naa tangi.’ nimba, alsupa taon-manga sukundu

mokeringa kapula naa andumbaliinga kolea-wakana mu-
lurum, akiliinga-pe kanuna yambu pulele kolea lupa-
lupamanga molku sukundu-sukundu oku yu mulurumna
maku turing.

2

2:1-12 Yesos-ni Kimbu-Ki Kolupa Pora Sirim Yi Tenga Ulu-
Pulu-Kisma We Kanupa Konde Tenjipa, Yu Tepa Kai Tirim

Temanele ]
1 Ena mare omba purum kene Yesos Kapeniam taon

alsupa sukundu purum. Yu ui pirim lkuna alsupa omba
mulurum akili yambuma-ni piliiku kene

Zyambu pulele oku lkuna lkundu-lkundu oku liiku méku
toku muluring kene lku kanili si nirimeliinga yambu mare
mulungi kolea te naa lirim-na pena muluringko. Yu-ni enini
Pulu Yili-nga, ungele nimba sipa mulurum.

3 .Yu-ni nirim mele aku-siku maku toku piliiku molangi,
yi angere-ni kimbu-kima kolupa pora sirim yi te taropola
teku meku Yesos mulurumna meku ungi uring akiliinga-pe

4 yambu pulele lkuna si nimba peka topa mulurum
akiliinga yu mulurumna nondupa meku pungi kupulanum
te naa lirimeliinga lku imuna meku ola puku kene Yesos
mulurumna kuni lkuli tekisiku kene yili taropola pali moku
toku mania munduring.

5 ‘Yesos-ni yi ili kapula tepa kai temba.” niku tondulu
munduku piliiku kene yu meku uring mele kanupa piliipa
kene Yesos-ni kimbu-ki kolupa pora sirim yilindu nimba
mele: “Nanga kangale, nunga numanuna ulu-pulu-kis
tirinu pelemuma mania pupili, we kanupu konde tenjikur.”
nirim.

6-7 ,Kanu-kene,, Pulu Yili-nga ung-manimanga puluma
piliiku ung-bo tunjuring yi mare enini akuna molku , Yesos-
ni aku nirim-na piliiku kene piliiku kis piliiku, numanu
kimbu siku kene, “Nindi yili-ni ung aku-sipa nambimuna
nikemye? Yu Pulu Yili marake tekem. Yambuma-ni ulu-
pulu-kis telemelema nae-ni ‘Mania pupili, kanupu konde
tenjikur” kapula nimbdaye? Pulu Yili-ni mindi kapula
telemu.” niku enini niku piliiku molku numanu kimbu
siring.

8 Kanu-kene Yesos-ni enini aku-siku numanu kimbu siku
muluring akili yunga numanale-ni sumbi-sipa piliipa kene
eninindu nimba mele: “Eni ,na-ni nikereliinga, aku-siku
nambimuna numanu kimbu sikimiliye?

9 Yi ilindu “Nunga ulu-pulu-kisma mania pupili, we
kanupu konde tenjikur.” nimbu kene eni ulu te naa
kanuku kene ‘We-we tepa nikem.’” niku piliingiye? Mola

“Ola angiliikunu nunga kunungele liilku mekunu kimbu
kambiliikunu andui.” nimbud kene yu ola angiliimbanje
mola naa angiliimbanje mokeringa lemba kapula kanuku
kene ‘Aku-sipa mindili sipa nikem-nje?’ niku piliingiye?

10 Akiliinga-pe ‘ ‘Mania Omba Mana-Yi Au Talurum Yili
tondulu pelemdle-ni ya ma-koleana yambumanga ulu-pulu-
kisma “Mania pupili, we kanupu konde tenjikur.” kapula
nimbd.’ niku piliangi.” nimbu aku-sipu nindu.” nirim.

Aku nimba kene kimbu-kima kolupa pora sili yilindu

nimba mele: . B
11 “Na-ni ‘Nu ola angiliikunu nunga kunungele liiku

mekunu lkundu pui.’ niker.” nirim.

12 Aku nirim kene yili ola angiliipa enaliinga kunungele
liipa memba, yambuma pali kanuku molangi omba pena
purum. Yu aku tirim kanuku kene enini suru niku
mini-wale munduku kene Pulu Yili-nga bi paka tonjuku
yu kape niku kene niku mele: “Oliu ulu wendu okum
kanokumulu mele ili ui walse kepe ulu te aku-sipu aima
naa kanurumulu.” niring.

2:13-17 Yesos-ni Matyu LLipai-ndu “Na Lumbili Ui.” Nirim
Temanele

13 Yesos ,lkuli mundupa kelepa, pena pupa kene alsupa
numu Gallalli kéluna omba andupa mulurum. Kanu-kene
yu mulurumna yambu pulele oku liiku maku toku muluring
akiliinga yu-ni enini mani sirim.

14 Kanu-kene yu pumba pupa kene, Allapias-méalu LLipai
ku-moni-takis liiring lkuna , ku-takis liipa, mulurum kanupa
kene yunundu “Na-kene wasie pambili lumbili ui.” nirim.
Kanu-kene LLipai yu ola angiliipa yu lumbili purum.

15 Pe Yesos LLipai-nga lkuna langi nomba mulurum kene
ku-takis liili yima kene, ,Juda yi aulima-ni, “ulu-pulu-
kisma tili yi” ,niring, yi wema kene pulele oku Yesos kene
yunga lumbili anduli yima kene enini wasie mania molku
langi nuring. Aku-sili yambu pulele taki-taki yu lumbili
anduringeliinga enini pulele ,akuna lumbili puku, wasie
langi noku muluring.

16 Yesos yu “ulu-pulu-kis tilima” niring yambu wema kene
ku-takis liili yima kene wasie langi noku muluring kanuku
kene Perisi-yi mare-ni, Pulu Yili-nga ung-manimanga pu-
luma piliiku ung-bo tunjuring yi kanuma-ni, Yesos lumbili
andulimandu niku mele: “Ku-takis liili yima kene, ulu-pulu-
kisma tili yima kene, enini-kene yu nambimuna langi wasie
nokomeleye?” niring.

17 Aku-siku niring piliipa kene Yesos-ni eninindu ,ung-
eku topa kene, nimba mele: “Kuru naa tolemu yambuma

doktana naa pulimelé. Kuru tolemu yambuma mindi
doktana pulimelé kanili. Na-ni “Yambu sumbi nilima na
molumbuna wangi.” nimbundu naa urundu. “Ulu-pulu-kis
tili yambuma na molumbuna wangi.” nimbundu urundu.
Ulu-pulu-kis tili yambuma liipu tapunjupu tepu liimbundu
urundu.” nirim.

2:18-22 Yambuma-ni Ena Marenga Langi Naa Noku Mi
Tolemele Ulelenga Ung Te

18 | No-Liinjili, Jon lumbili anduring yima kene, Perisi
yima lumbili anduringima kene, enini ena marenga langi
mi toku naa nuring mele walse aku-siku teku muluringko.
(Aku tiringeliinga, yambu mare Yesos mulurumna oku yu
walsiku piliiku kene niku mele: “Jon lumbili andulima
kene, Perisi-yima lumbili andulima kene, taki-taki langi
mi toku naa nolemele akiliinga-pe nu lumbili anduli yima
aku-siku naa telemele akili nambimuna naa telemeleye?”
niring.

19, Aku-siku niring-na piliipa kene, Yesos-ni pundu topa
eninindu ,ung-eku te topa yu toku kunjingi kolumbaliinga
ung te nimba kene, nimba mele: “Ambu liimba yi te yunga
pulu lelemu yima kene molemu kene enini numanu siku
kene “Langi mi topu naa namili.” kapula ningiye? Kapula
naa ningi.

20 Penga ambu liimba yili enini mulungina oku wendu li-
ingi kene ena kanumanga mindi sika ,numanu Kkis panjiku,
langi naa nungindu mi tungi.  Isili-ui molu.,” \nirim.,

21 “Mulumbale-ui te sungu nilimu kene oliu-ni mulumbale
aima kona tenga te kopsipu liipu, sungu nilimuna naa
topu tambululimulu kanili. Yambu te-ni aku-sipa topa tam-
bulkanje mulumbale kanili nona panjilka kene mulumbale
kona kupsiliele walld pupa tang tepa kene mulumbale-uiele
alsupa kamu lakupa sungu nilka.

22 Kung-memi kangiele-ni tili mingi-ukundu tenga no-
waen kona naa-ko kolemulu kanili. Yambu te-ni mingi-
ukundu tenga no-waen kona te kolkanje no-waen kanili
mingina sukundu molupa kene penga akolka kene mingi-
ukundu kanili naa akopa sungu nilka. Kanu-kene nole kepe
mingele kepe kamu kis lelka. Akiliinga no-waen kona kung-
memi kangiele-ni tili mingi kona-na mindi kolemulu kanili.”
nirim.

2:23—3:6 Koru Muluring Sambat Enaliinga Temani Tale

Te: 2:23-28 Yesos Yu-ni Sambat Enale Nokulemdliinga
Temani Te

23 Walse, kéru muluring, ena-Sambat tenga, Yesos kene
yunga lumbili andulima kene rais-wit puniemanga oku
puring kene yunga lumbili anduli yima-ni rais-wit mong
mare nungindu, lkering.

24 Aku-siku tiring kanuku kene Perisi yima-ni Yesos-ndu
niku mele: “Kana! Koéru molemulu, ena-Sambateliinga
‘Kongun naa teangi.” nimba molemu ung-manele nam-
bimuna nunga lumbili anduli yima-ni ung-manele toku pula
toku kene aku-siku tekemeleye?” niring.

25 Yesos-ni pundu topa nimba mele: “Eni Pulu Yili-nga
bukna sukundu ,anda-kolepa yi nuim king, Depit-ni tirim
mele nimba molemu temanele kanuku kene ,temaneliinga
pulele, naa piliilimiliye? Depit kene yu wasie puring yima
kene enini langi, mélu turum ,akiliinga, engle-ni kolku
kene,

26 Pulu Yili popu tunjuring yi auli olandupa Apayata
mulupili Depit Pulu Yili mulurum sell-lkuna lkundu pupa,
Pulu Yili-nga kumbi-kerina lirim pllawa kalulima liipa
nomba, yu wasie puring yima sirim nuringko kanili. Pllawa
kaluli kanumandu Pulu Yili-ni ung-mani sipa kene nimba
mele:

“We-yambuma-ni aima naa nangi!

Pulu Yili popu tunjuli yima mindi nangi!” LLipai

24:5-9

nirim ,ung-mani kanili topa pula turum, kanili.
(Eni numanu tale nambimuna piliilimiliye? Depit yu-ni ui
akili tirim mele enini piliiku kis naa piliilimildliinga, pe
ekupu na lumbili anduli yima-ni tekemele mele kanuku kis
naa-ko piliai.,” nirim.

27 Aku-sipa nimba kene ung te wasie nimba mele: “Pulu
Yili-ni “‘Yambuma molku konjangi.’ nimba kéru mulungi,
ena-Sambatele liipa yambuma-enini sirim kanili. ‘Sambat-
enale pepa kunjupili.” nimba yambuma liipa Sambat-enale

naa sirim. ) i
28 Akiliinga Sambat-enale kepe Mania Omba Mana-Yi Au

Talurum Yili nokulemu yili molemu-na ,Sambat-enale kene
yambuma molku kunjingindu tingi mele kapula nimba
kanili,.” nirim.

3

Te: 3:1-6 Sambat-Endna Kene Yesos-ni Ki Kis Lirim Yi Te
Tepa Kai Tirim Temanele (2:23-28 kene wasie)
1 Pe walse Yesos pupa Juda-yambuma mdaku toku Pulu
Yili-nga ung piliiring lku tenga purum. Lku kanuna yi te
mulurum, yunga ki te kamu kolupa kukurum.

2 Kanu-kene akuna muluring yi mare-ni ‘Yesos-ni ulu te
tepa kis-simba kene yu kot tenjimuld.’ niku ulu mare ,taki-
taki koruku molku kene, ‘,Kéru molemulu, kongun-Sambat
kene yu-ni yili tepa kai tembanje kanamili.” niku yu mimi-
siku kanuku muluring.

3 Yesos-ni kima kolupa kukurum yi kanilindu nimba mele:
“Yambuma molemelena oku ola angiliui.” nirim.

4Kanu-kene yimandu nimba mele: “Kongun-Sambat kene
ulu nambulka ulu te kapula temuliye? ‘Sambat enaliinga
ung-manele-ni “Teai.” nilimu mele teamili.” nimbu
yambuma liipu tapunjumuld kene kapula mola tepu kis-
simulu kene kapulaye? ‘Naa kolangi kona pangi.’ nimbu
temulale kapula mola topu konjumuléle kapulaye?” nimba
walsurum kene piliikuliinga enini ung te pundu toku naa
niku we muluring.

5 Yu-ni enini nem-nemi nimba kanupa kene arerembi
kolupa enini yili kondu naa kuluring kanupa kene lakupa
numanu buni liipa kene ki kolupa kukurum yilindu nimba
mele: “Nunga Kkili sunu si.” nirim kanu-kene yili-ni yunga
kili sunu sirim kene ki kolupa kukurumele alsupa kam-
kamu Kkai lirim.

6 Yesos-ni aku tirim-na kanuku kene, Perisi-yima pena
puku, enini kene yi nuim king Erot-nga talapena yima
kene maku toku “Yu nambi-sipu topu konjumuluye?” niku
kupulanum te kururing.

3:7—6:6 Yesos Yunu Tondulu Pirim Mele
Yambuma Liipa Ora Sirim Akiliinga-pe
Kolea Pulu Yambuma-ni ‘Yu Sika Pulu
Yili-ni Liipa Mundurum Yi-Nuim
Kraisele.” Niku Naa Piliiring Temanima

3:7-12 Yambu Aima Pulele Numu-Gallalli Kéluna Yesos
Mulurumna Oku Maku Toku Muluring Temanele

78 Yesos kene yu lumbili andulima kene enini numu
Gallalli puring kene yambu aima pulele lumbili puringko.
Kolea Gallalli distrik yambuma kene, Judia distrik yam-
buma kene, kolea-auli Jerusallem yambuma kene, Idu-
mia distrik yambuma kene, no Jodan nekendu lelemu
koleamanga yambuma kene, kolea-auli Taya kene Saidon-
sele lirim koleamanga yambuma kene, kolea akumanga
muluring yambu aima pulele Yesos uluma tepa mulurum
mele piliiku kene yu mulurumna uring.

9-10 Yesos-ni yambu pulele tepa kai tirim kilia yambu
kuru lupa-lupa turumuma-ni ‘Yu ambolamili’ niku yu
angiliirimna nondupa pungindu si-si siring kilia Yesos-ni

yunga lumbili anddlimandu nimba mele: “Yambu aima
pulele oku molemele. Yambuma na molumbuna nondupa
oku si naa sangi akiliinga nona andolemu sip te nondupa
meku oku nosangi. Na molumbuna yambuma nondupa oku
si singi kene sipna sukundu pumbu.” nirim.

11, Yambumanga numanuna, kuru muluringma-ni yunu
kanuku kene taki-taki koporungu languku tondulu nangale
toku kene niku mele: “Nu Pulu Yili-nga Mdlale.” niring,

12 gkiliinga-pe Yesos-ni eninindu nimba mele: “Yu ,sika,
molemu akili ,yambuma-ni naa piliangi akiliinga, aima naa
niku para sai!” nirim.

3:13-19 Yesos-ni Liipa Mundumba Yima Mako Turum

Temanele

13, Penga walse, Yesos yunu ma-pangi tenga ola pupa kene
‘yu-yunu kene wasie tapu-topu molamili.” nimba piliirim
yimandu “Wai.” nirim kanu-kene yu mulurumna uring.

14-15Uring yimanga yi engkaki-rurepu liipa, yu kene wasie
tapu-toku molku, “Enini nanga kongunale tenji-pangi liipu
mundumbu yima molangi.” nimba enini makdé turum.
‘Enini koleamanga anduku Pulu Yili-nga temani kaiéle toku
si-pukuliinga, yambumanga numanuna kuru molombama
toku makurungi tondulale enini-kene pembaliinga anduku
toku makurangi liipu mundumbu.’ nimba yi rurepu
kanumandu aku-sipa maké turum.

16 Yi rurepu mako turum kanumanga bima i-sipa mele:
Saimon (yunga bi te Pita) yunu kene,

17 Seperi mdlu Jemis kene, Jemis angin Jon kene, (elsele
bi te Boanakes sirimuko. Boanakes yunga ung-pulele Mulu
Tulieliinga Malu-sele), elsele kene,

18 | Pita angin, Endru kene, Pillip kene, Batollomiu kene,
Matyu kene, Tomas kene, Alpias-nga mdlu Jemis kene,
Tadias kene, “Oliu Juda-yambuma oliuliu gapman mo-
lamili.” niring talape-yi Saimon kene,

19 Judas-Iskeriot, Yesos penga liipa ele-tima sirim
yili kene, ,yi akuma ‘yunga kongunale tenji-pangi liipu
mundumbu.” nimba maké turum yima,.

3:20-30 “Yesos Kene Kurumanga Nuim Seten Kene Tapu-
Tokulu Kongun Telembele.” Niring Temanele

20 Kanu-kene Yesos kene yunga lumbili andulima kene
enini lku tenga lkundu puring kene yambu pulele akuna
oku litku méku toku muluring akiliinga enini langi nungi
ena-mong te kepe aima naa lirim.

21 Kanu-kene Yesos-nga memi-tilu yambuma ,Yesos-ni
aku-sipa tirim mele, piliiku kene “Kangale aima kelep tum.”
niku yunu liingi uring.

22 Pulu Yili-nga ung-manimanga puluma piliiku ung-bo
tunjuring yi mare Jerusallem molku uring yi kanuma-ni
niku mele: “Kurumanga nuim Belsipull Yesos-nga numa-
nuna molupa kene yunu tondulu silimu-na mindi yu-ni
kuruma topa makorolemu.” niring.

23 Aku-siku niring piliipa kene ,Yesos Seten-kene ele-tu
yisele muluringlieliinga ‘Seten-ni yu naa liipa tapunjulka
aima molu!” nimba, Yesos-ni eninindu “Wai.” nimba kene
eninindu ung-eku topa nimba mele: “Seten-ni Seten yunu
nambi-sipa topa makurumbaye?

24 Yambu-talape te numanu tiluna naa pupili molku suku-
singina oe panjiku eni-enini ele teku lupa-lupa molemele
kene talape kanili pora nilimu.

25 Mola, lku tiluna pelemelé yambuma numanu tiluna
pupili naa molku eni-enini ele telemele kene yambu-talape
kanili sungu siku lupa-lupa molemele.

26 Aku-sipako, Seten-ni yunga kuru te makurulkanje aku-
sipako telkaliinga yunga talapele kene ele akili telka. Pe
yunga talapele kapula naa molkemela. Pora nilka.

27 “Yi tondulu puli te-ni yunga lkuli nokupa konjulimu
kene yi te-ni we kapula lkundu omba mélema wa liipa
memba pulimuye? Akili kapula mélu. Ui wa nuli yili-ni yi
tondulu pulieliinga kimbu kima ka sipa nosupa kene penga
yunga lkuna kapula omba mélema wa liilimu kanili.

28 “ Akiliinga, na-ni enindu aima sika nimbu siker:
“Yambuma-ni ulu-pulu-kisma teku ,Pulu Yili, ung-taka
tonjuku niku kis-silimele uluma kene, eninga ulu-pulu-kis
wema Kkene pali ,Pulu Yili-ni, ‘Mania pupili.” nimba kanupa
konde tenjimba.

29 Akiliinga-pe yambu te-ni Mini Kake Tiliele ung-taka
tonjupa, nimba kis-sipa, marake telemu yambale yu Pulu
Yili-ni aku-sipa ulu-pulu-kis telemuma ‘Mania naa pupili.’
nimba aima kanupa konde naa tenjimba. ‘Taki-taki pepa
mindi pupili.” nimba.” niker.” ,nimba Yesos-ni, nirim.

30 Enini “Yu kuru te yunga numanuna molemu.”
niringele ,aku-siku Mini Kake Tiliele niku kis-siringeliinga
piliipa kene, Yesos-ni eninindu aku-sipa nirim.

3:31-35 Yesos-nga Anum Kene Anginipili Kene Akumanga

Temani Te . .
31-32 Kanu-kene yambu pulele mania ,molku, Yesos-ni

(ung-bo tonjupa mani sirim ungma piliiku, muluring kene
yunga anum kene anginipili kene yu-kene ung ningindu



MAK 3:33 146 MAK 4:7

oku pena angiliiku “Yu-kene ung niamili upili.” niku,
niku munduring kene yambuma-ni yunundu niku mele:
“Aminie kene angenali kene nu-kene ung ningindu oku
pena angiliimili.” niring.

33 Yesos-ni eninindu pundu topa ,ung-eku topa kene,
nimba mele: “Nanga anum naeye? Nanga anginipili
nameléye?” nimba kene,

34 yunga ungele mania molku ung piliiku muluring yam-
buma nem-nemi nimba kanupa kene nimba mele: “Yambu
ima nanga anum kene nanga anginipili kene molemele.

35 Pulu Yili-ni “Teai” nilimu mele akili piliiku liiku
telemele yambuma nanga anum kene nanga anginipili kene
nanga kimulupili kene molemelaliinga aku-sipu niker.”
nirim.

4

4:1-34 Yesos-ni Ung-Eku Mare Turum Ungma

4:1-2 Yesos-ni Ung-Eku Mare Turum-manga Pulu-Pulu
Ungele

1 Walse Yesos alsupa no-numu ,Gallalli, kéluna pupa
yambuma ung-bo tonjupa mani sipa mulurum kene yambu
aima pulele yu mulurumna oku maku toku muluringeliinga
nona andolemu sip te nona ola lirim-na sukundu pupa
mania mulurum, yambuma no-numu kéluna angiliiring.

2 Yu-ni eninindu ung-mani pulele nimba simbandu ung-
eku talse turum.

4:2-9,13-20 Yi Te-ni Langi-Bo Puniena Tanda Sirim Ung-

Ekale

‘Enini ung-mani sambu.” nimba kene Yesos-ni ung-eku te
i-sipa topa kene nimba mele:

3 “Piliai.

“Yi te-ni rais-wit boma puniena andupa tanda sirim.
4 Tanda silsiliipa andurum kene bo mare kupulanum-na
mania purum, kanuma kerama-ni oku liiku nuring.
5 Bo mare ku pirimna mania pupa kene ma laye-sele mindi
lirimeliinga nondupa mulie topa ola urum.
6 Akiliinga-pe pulkanu naa mundurumeliinga ena tirim
kene kanuma kulurum.

7 Bo mare kumbulu-sirkambu mele mulurumna mania
purum, kumbulu-sirkambu melale ola omba wit-boma topa

nurumeliinga omba kai naa tepa mong te naa turum.

8 Bo mare ma kaina mania purum-ma ola lakupa omba
okuku tepa kene mong kaima turum. Mare mong tokapu-
tilu mele topa, mare mong tokapu-yupuku mele topa, mare
tokapu-angere mele turum.” ,nirim.,
9 Aku-sipa nimba kene “Yambu kum-pet lelemima-ni ung
ili piliai.” nirim.

4:10-12 Yesos-ndu “Ung-Ekuma Nambimuna Tolluye?”
Niku Walsiku Piliiring Temanele

10 Penga we-yambuma pali puring kene yu lumbili anduli
yi engkaki-rurepu kene yambu mare kene yu-wasie mulur-
ingma kene, enini yu walsiku kene niku mele: “Nu yam-
bumandu ung te ninindu nambimuna ung-eku tolluye?”
niring.

11-12 Yy-ni eninindu pundu topa nimba mele: “Pulu Yili
yi nuim kingele molupa yambuma kene mélema kene
nokulemadliinga ulu-pulu ui yunu piliirim ulu-pulu kanuma
‘Ekupu eni ,na lumbili olemele yambuma, piliangi.” nimba
kene eni nimba sikem. Akiliinga-pe ulsu molemele yam-
buma ungma nimbu simbundu ung-eku mindi topu siliu.
Pulu Yili-ni Asayanga kerina nimba mele:,

‘Enini mongale-ni kanuku kene kanuku bi naa silimele;
kumele-ni piliiku kene piliiku bi naa silimele.
Numanale-ni piliiku kene numanu topele tolkemelanje
Pulu Yili-ni, eninga ulu-pulu-kisma
‘Mania pupili.” nimba kanupa konde tenjilka.’
irim, Asaya 6:9-10
akiliinga we-yambumandu ung-ekuma mindi toliu.” nirim.

4:13-20 (Ung-ekaliinga bili ya Mak 4:3-9 molemii.)

13 Aku-sipa nimba kene Yesos-ni eninindu kelepa nimba
mele:
“Ung-eku topu nindu kaniliinga ung-pulele naa piliilimiliye?
AKkili naa piliiku kene ung-eku wemanga pali ung-puluma
nambi-siku piliingiye? ,Ung-ekaliinga pulele i-sipa:,
14 Langi-bo tanda sirim yili-ni tanda sirim langi-boma , Pulu
Yili-nga, ungele.
15 Langi-bo mare tanda sirim-ma kupulanum-na mania
purum kanuma yambu mare aku-siku mele molemele.
Enini ungele piliilimili kene penga ,kurumanga nuim,
Seten-ni sumbi-sipa omba ung tanda sili numanuna omba
pelemuma wendu liillimu.
16 Aku-sipako, bo mare tanda sirim-ma ku pirimna mania
purum kanuma yambu mare aku-siku mele molemele.
Enini ungele piliiku kene walsekale sumbi-siku numanu
siku piliiku liilimele.

17 Akiliinga-pe enini pulkanu naa munduku kene ungele
layesele mindi piliiku molemele. Pe enini numanuna buni
telemu kene, mola enini ,Pulu Yili-nga, ungele piliiku liiku
molemele mele yambu lupama-ni kanuku kis piliiku kene
ung-taka tonjuku teku kis-siku mindili silimele kene eninga
piliilimili ungma munduku kelelemele.

1819 Langi-bo mare tanda sirim kene kumbulu-sirkambu
mele pirimna mania purum kanuma, yambu mare kepe
aku-sili mele molemele. Enini ungele piliilimildliinga-pe
numanuna buni telemu bunima kene, méle pulele nosuku
kene ‘Méle akuma-ni oliu liipa tapunjilimu tapunjumba.’
niku piliiku molemele uluma kene, ‘Méle pulele nosulku-
muldnje kapula.” niku waka kolku ‘liamili.” niku piliiku
ulu mare kene, aku-sili ulu mare wendu omba ung kanili
topa nolemu kene ungele-ni ulu te naa tepa langi mong naa

tolemu.
20 Langi-bo mare tanda sirim-ma ma kaina mania purum

kanuma, yambu mare aku-siku mele molemele. Enini
ungele piliikku kene ung-pulele piliiku kongnjuku ungele
kamu piliiku liilimele. Pe enini langi-mong mele tolemele.
Yambu mare kanumanga langi-mong tokapu-tilu mele topa,
yambu marenga mong tokapu-yupuku mele topa, marenga
mong tokapu-angere mele topa, aku-sipa tolemu.
Ung-ekaliinga ung-pulele aku-sipa.” nirim.,

4:21-25 Tepi-LLameliinga Ung-Ekale

21 | Aku-sipa nimba kene ung-eku te kene wasie topa,
nimba mele:

“Yambuma-ni tepi-llam kanduku kene mingina sukundu
panjilimeleye?  Mola polu maniakundu nosulimeleye?
Molu. ‘Kolea pa tipili, kolea kepe mélema kepe kanamili.’
niku, polu tenga ola nosulimele kanili.

22 Aku-sipa mele, ekupu mo tolemu mélema penga walse
mokeringa lemba yambuma kanungi; ekupu panda topa
lelemu mélema penga walse ,pa temba kene, yambuma-ni
méle kanuma kanuku bi singi.

23 Yambu kum-peu lelemuma-ni ,ung niker ili, piliai.”
(nirim.,

24 “Eni ung piliilimili akili mimi-siku piliai. Eni ,ung,ma
yambuma niku silimele mele , Pulu Yili-ni, eni aku-sipa mele
simba. Mare lakupa simbako.

25 ,Ung, ma piliipa liipa molemu yambale na-ni ,ung,
mare wasie simbu, yu aima piliipa liimba. Akiliinga-pe
(ung, ma naa piliipa liilimtu yambale yu piliilimu ,ung,ma
kepe kamu wendu liimbu.” nirim.

4:26-32 Pulu Yili Yi Nuim Kingele Molemdliinga Ung-Eku
Tale

Te: 4:26-29 Langi-Boma Mulie Topa Omba Ai Leemdliinga
Ung-Ekale

26 Yesos-ni ung te kene wasie nimba mele:

“Pulu Yili yi nuim kingele molupa yambuma nokulemu
akili i-sipa mele:

“Yi te-ni langi-bo mana tanda silimu.

27 Yi akili sumbulsuli uru pepa, tanguli ola molupa
(andupa kongun tepa,, telemu kene langi-bo tanda sil-
imuma mulie topa omba ai lelemu akiliinga-pe aku-sipa
telemaliinga pulele yili-ni naa kanupa piliilimu.

28 Langi-bo tolemuma male-ni yunu ‘ola upili.’ nilimu. Ui
kumbi-lepa mulie tolemu. Pe gomu tolemu. Penga langi-
mong tolemu.

29 Penga langi tepa tolemu kene ‘Langi lkepu sukundu-
sukundu liimbu enale wendu okum.” nimba kene langi-
bo tolemu yili-ni langi lkelemu. ,Pulu Yili yi nuim kingele
molupa yambuma nokulemadle aku-sipa.,” nirim.

Te: 4:30-32 Unji-Mastet Béliinga Ung-Ekale (Te ya 4:26-
29.)

30 Pe Yesos-ni eninindu alsupa nimba mele:

“Pulu Yili yi nuim kingele molupa yambuma nokulemu
akili nambulka méle te mele so liinjipu niambuye? ‘Yu
kingele molupa yambuma nokulemu mele piliangi nimbu
sambu.” nimbu kene nambulka ung-ekale topu niambuye?”
nimba kene, alsupa ung-eku te wasie topa kene nimba
mele:,

31 “Pulu Yili yi nuim kingele molupa yambuma
nokulemu, akili unji-mastet bo mele. Yambuma langi-
bo puniena mundulimelemanga pali unji-mastet bole aima

kelu wallu mele. i i ]
32 Akiliinga-pe puniena mundulimele kene ola omba ai

lelemu kene puniena molemu mélemanga pali yunu aima
auliele. Kamu ai lepa unji mele angiliimu kene kerama unji-
pola kanumanga oku pelemelé. ,Pulu Yili yi nuim kingele
molupa yambuma nokulemu mele aku-sipa,.” nirim.

4:33-34 Yesos-ni Ung-Ekuma Mindi Turumeliinga Ung-

Pulu Te _ ) )
33 Yesos-ni ungma yambuma nimba simbandu ung-eku

pulele aku-sipama topa sirim. Enini kapula piliingi mele
topa sirim.

34 Enini ung te nimba simbandu ung-eku mindi turum.
Ung te sumbi-sipa naa nimba sirim., Akiliinga-pe yu kene

yu lumbili andulima kene eni-enini muluring kene yu-ni
yunga ungmanga puluma pali enini sumbi-sipa nimba para
sirim.

4:35-41 Popuremi Auli Te Turumele-ni Yesos-nga Ungele
Piliipa Liirim Temanele

35 Ena kanuna kolea kald turum kilia Yesos-ni yu lum-
bili anduli yimandu nimba mele: “No-numuna nekendu
pamulu.” nirim kene

36 nona anduli sip tenga Yesos ui sukundu molupa kene
ungma nirim akuna suku yu we mulupili numu-kéluna
maku toku muluring yambuma munduku kelku yunu meku
puring. Sipna puring kene sip mare wasie puringko.

37 Kanu-kene, ,no-numuna pungi puring kene, popuremi
aima auli te no-numuna turum. Aku tirim kilia numéle
apsipa kolsapia topa ola omba kene no sipna sukundu-

sukundu omba peka topa kene sipele memba nona mania
pumba tirim,

38 akiliinga-pe Yesos sipeliinga bulkundu wale te kilianda
topa we uru mindi pirim. Yu lumbili anduli yima-ni yu
toku makinjiku kene niku mele: “Ung-Bo Tunjuliele, oliu
no wangupu kolumuldliinga nu mini-wale naa pukumuye?”
niring.

39 Yu makiliipa kene popuremale ung-mura sipa nume-
lendu nimba mele: “Tdka-nikunu mului!” nirim kene
popuremale topa kelepa numéle lope naa tepa aima we
lirim.

40 Kanu-kene yu-ni lumbili anddlimandu nimba mele:
“Eni nambimuna mini-wale mundukumiliye? ,Teliu mele
wale pulele kanolemele kaniliinga-pe, yandupa ekupu kepe
‘Oliu nokumba.” niku tondulu munduku naa piliilimiliye?”
nirim.

41 \Yu-ni tirim mele kanuku kene, yima-ni mini-wale
munduku mundu-mong lakuku teku kene anju-yandu eni-
enini tombulku kene niku mele: “Apa! Yi ili naenje?
Popuremale-ni kepe no-numéle-ni kepe yunga ungele pili-
iku liiku kelkembele.” niring.

)

5:1-20 Kuru Aima Pulele Yi Tenga Numanuna Molupa
Ambulurum-ma Yesos-ni Topa Makururum Temanele

1 Kanu-kene, ,Yesos kene yu lumbili anduli yima kene,
enini ,nona anduli sipna, no-numu nekendu puku kolea
Gerasa puring.

2 Akuna uring kene Yesos sipna wendu urum kene numa-
nuna kuru mulurum yi te, yambu-6nu-koleana pelsiliipa
andurumele enaliinga wendu omba yu mulurumna urum.

34 Yi kanili, yambu-6nu-koleana pelsiliipa andurum.
Kurale yunga numanuna mulurum kilia yu aima tondulu
lakupa pirimeliinga, yambuma-ni yu taki-taki unji-kama-ni
kepe, ka-senuma-ni kepe yunga kimbu-kima ka turing ka-
senuma topa sungu sipa, kimbusele ankap turingima topa
elki-malki turum. Yi te-ni kepe ‘Yu tdka-nimba mulupili.’
nimba kapula ambulumba yi tondulu te aima naa mulurum.

5 Taki-taki, sumbulsuli kepe tanguli kepe, yambu-6nu-
koleana kene ma-pangimanga kene ke nilsiliipa andurum
kene, yunga kangiele ku-mulu ,nénga mululi, mare-ni liipa
kopsilsiliipa andupa mulurum.

6-8 Yi kanili-ni sulu tepa molupa Yesos kanupa kene yu
mulurumna lkisipa urum. ,Urum kene, Yesos-ni nimba
mele: “Kurale, yi ilinga numanuna oku wendu pui!” nirim
akili piliipa kene yili-ni yunga kumbi-kerina koporungu
langupa tamalu pepa yunundu tondulu nangale topa nimba
mele: “Yesos, Pulu Yi Aima Auli Olandupale-nga Malale, na-
kene nambulka ulu te tinindu tunuye? ‘Nu-ni Pulu Yili-nga
bili lekunu mi lekunu “Aima sika niker. Na mindili aima
liipu naa simbu.” nil” nimbu mawa teker.” nirim.

9 Aku nirim kene Yesos-ni yilindu walsipa kene nimba
mele: “Nunga bi naeye?” nirim kene yu-ni nimba mele:
“Oliu aima pulele akiliinga nanga bi Aima-Puluma.” nirim.

10 Aku nimba kene wale pulele Yesos mawa tepa kene
nimba mele: “Oliu ‘oku wendu pai.’” nikunu toku maku-
rukunu kene “Kolea ili munduku kelku kolea luparenga
pai.” ni naa ni.” niring.

11 Akuna ma-pangi tenga bo-kung pulele im noku mulur-
ing kanuku kene

12 kuruma-ni Yesos mawa teku kene niku mele: “Oliu
toku makurukunu kene, “Ne kungmanga numanuna molu-
pai.” ni.” niring kene

13 yu-ni “Kapula, akuna pai.” nirim kene kuruma
yi kaniliinga numanuna wendu oku kene kung akuna
muluringimanga numanuna puku muluring kene kung
kanuma kelep toku lkisiku puku kopuna puka toku no-
numuna suku puku no wanguring. Kung kanuma ,aima
pulele,, tausen tale mele.

14 Ulu akuma wendu urum-na kanuku kene, kung tapu-
teku muluring yima takara toku puku kene, kolea-aulina
muluring yambuma kene, kolea-kelimanga muluring yam-
buma kene, ulu akuma wendu urum akili mele temani

toku silsiliiku puring. Temani kanili piliiring yambuma ‘Ulu
wendu um mele kanumuld.’ niku wendu puku

15 Yesos mulurumna oku kene ui kuru aima pulele
numanuna molku oku wendu puring yili mulumbale talupa,
numanu-bo pirim-na mulurum kanuku kene enini mundu-
mong tiring.

16 Yesos-ni tirim mele mongale-ni kanuring yambuma-ni
penga uring yambuma niku siring. Kuru pulele numanuna
muluring yili kene, kungma-kene uluma wendu urum mele
temanele toku siring.

17 Kanu-kene yambuma ,aima mini-wale munduku kene,
Yesos mawa teku kene niku mele: “Oliunga koleana naa
molkunu kelkunu pui.” niring.

18 Aku-siku niring piliipa kene Yesos pumbandu nona
andolemu sipna sukundu pumba purum kene kuru pulele
numanuna ui molku wendu puring yili-ni yunundu nimba
mele: “Wasie pambulu.” nimba mawa tirim.

19 Akiliinga-pe Yesos-ni “Mélu.” nimba yunundu nimba
mele: “Nu lkundu pukunu Auliele-ni nu kondu kolupa
‘Molku kis-sinu mele pora nipili.” nimba, lakupa tepa kai
timu mele nunga pulu lelemd yambuma nikunu si-pui.”
nirim.

20 Yesos-ni aku-sipa nirim-na piliipa kene yi kanili pupa
yunga kolea, ‘Kolea-Auli Engkaki Pambusele-Pipi’ niring
koleana andupa Yesos-ni yu-kene lakupa tepa kai tirim mele
nimba sirim. Nimba sirimeliinga piliiku kene yambuma
pali aima suru niku mini-wale munduring.

5:21-43 (5:21-24,35-43) Ambula Te Kulurumele Kene, (5:24-
34) Kuru Te Topa Naa Kilirim Ambu Te Kene, Elsengla
Temanisele

21 Yesos ,yu lumbili andulima wasie, nona andolemu sip
tenga sukundu pupa no-numu yakundu alsupa omba kene
numu-kéluna wendu urum kanuku kene yambu pulele yu
mulurumna oku liiku maku toku liiku poku teku muluring.
Yu no-numu-kélu akuna mulupili

22Juda-yambuma mdaku toku Pulu Yili-nga ungele piliiring
lku te nukurum yi te, yunga bili Jairas, Yesos mulurumna
urum. Kanu-kene yu Yesos kanupa kene Yesos yunga
kimbuna nondupa omba mania molupa tamalu pepa

23 yunundu tondulu mundupa mawa tepa kene nimba
mele: “Nanga ambula-kulu nondupa kolumba tekem akili-
inga “Yu kona pupa kapula mulupili.” nikunu okunu yu kili-
ni ambului.” nirim.

24 Aku-sipa nirimeliinga piliipa kene Yesos yunu wasie
puringli.

Kanu-kene pungli puringli kene yambu pulele lumbili
puku yu liiku poku teku si-si siku wasie puring.

25 Kanu-kene ambu te mulurum kaniliinga ku-puku tu-
rum enama pora naa nirim. Yu ku-puku mindi tupili punie
engkaki-rurepu omba purum.

26 Yu dokta pulelemanga yunga kurale ‘Pora nipili.’
nimba andurum akiliinga-pe mindili mindi siring. Yunga
ku-moni pali enini sirim akiliinga-pe yunga kurale pora naa
nirim. We topa mindi pirim.

27 Ambu kanili Yesos ulu-tonduluma tirim mele temanima
piliipa kene yambuma mdaku toku muluringina suku omba

Yesos-nga bulkundu omba yunga wale-pakuliele ambulu-
rum.
28 ‘Yunga wale-pakuliele mindi ambulundu lem nanga

kurale pora nimbda.’ nimba piliipa kene aku-sipa tirim.

29 Ambulurum kene, enaliinga yunga kuru kanili pora
nirim, yunga kangiele ui buni tirim akili pe waengu nirim
piliirim.

30 Akiliinga-pe ,yu Yesos-nga wale-pakuliele ambulurum
kene, Yesos yu-ni yambuma liipa tapunjuli tondulu mare
yunga kangina omba ulsu purumele sumbi-sipa piliipali-
inga topele topa kanupa yambumandu walsipa kene,
“Nanga wale-pakuliele nae-ni ambulumye?” nirim.

31 Akiliinga-pe ,yu-ni walsurum akili mele piliiku kene,
yu lumbili anduli yima-ni pundu toku niku mele: “Yambu
pulele nu angiliikununa nondupa-nondupa oku liiku poku
teku si-si siku angiliikimele akili. Pe nambimuna “Nae-ni
na ambulumye?” nikinuye?” niring.

32 Akiliinga-pe Yesos mong male-male tepa korupa kene
“Akili nae-ni timuye?” nimba we angiliipa kondi tirim.

33 Kanu-kene tondulu te-ni yunga kangina kurale pora
nirimele piliipa kene ambale aima mundu-mong tepa
kimbu-kima pur-puru nipili Yesos mulurumna omba mania
molupa tamalu pepa kene yu ulu tirim-ma pali nimba para
sirim.

34 Yesos-ni yunundu nimba mele: “Ambulale, ‘Nu kapula
tepa kai temba.” niku tondulu mundukunu piliinu ulu
kanili-ni nu kona pukunu. Nunga kurale pora nimba, nunga
numanale waengu nipili molani pui.” nirim.

35 Yesos-ni ambalendu aku-sipa nimba mulurum kene, yi
mare, yambuma mdaku toku Pulu Yili-nga ungele piliiring
lku nukuli yi Jairas-nga lkuna molku kene oku ,Jairas-
ndu, niku mele: “Nunga ambulale kolupa pora simu.
Nambimuna ‘Ung-Bo Tunjuliele mindili nupili.” niku we
mekunu uniye?” niring.

36 Akiliinga-pe Yesos-ni enini niring ungele piliipa naa
liipa kene 1ku nukuli yilindu nimba mele: “Mini-wale naa
mundui. ,Nunga ambulale na-ni ‘Kapula liipa tapunjumba.’
nikunu, tondulu mundukunu pilii.” nirim.

37 Kanu-kene yu-ni méku toku muluring yambumandu
“Naa wai.” nimba kene Pita kene Jemis kene angin Jon kene
akuma mindi liipa kene “Wasie pamulu.” nirim.

38 Lku nukuli yilinga lkuna uring kene yambu pulele
molku kondu kolku kola lakuku teku muluring kanurum.

39 Yu lkuna lkundu pupa kene yambu muluringmandu

nimba mele: “Eni nambimuna kola teku ke niku molemel-
eye? Ambulale kuld naa kulum. We uru mindi pelemu.”

nirim.

40 Akiliinga-pe aku-sipa nirim kene enini yu ung-taka
tonjuku tae tinjiring.

Yambuma pali makurupa pena-pena tepa kene, ambulali-
inga anum lapasele kene, lumbili anduli yi talse kene liipa
memba ambula-6nale lirim suluminana memba purum.

41 Pupa kene ambulaliinga kili ambulupa Juda-
yambumanga ung lepa yunundu “Tallita kumi!” nirim.
(Ung akiliinga pulele i-sipa mele: “ “Ambulale, nu ola
mului.” niker.” nirim.)

42 Aku-sipa nirim kene ambulale enaliinga ola molupa
kene andurum. (Ambula kanili punie rurepu mele omba
pupili yu molupa kulurum kene Yesos-ni omba tepa kona
liirim.) ,Akili kanuku kene, yu-kene muluring yambuma
suru niku mini-wale lakuku munduring.

43 Kanu-kene Yesos yu-ni eninindu tondulu mundupa
nimba mele: “Ulu teker ili yambu tilurindu kepe anju puku

aima naa niku sai!” nimba kene ,anumundu, nimba mele:
“Ambulale langi mare liikunu si.” nirim.

6

6:1-6 Yesos Molupa Ai Lirim Kolea-Keli Nasaret
Yambuma-ni Yunga Ungele Liiku Su Siring Temanele

1 Yesos mulurum koleale mundupa kelepa yunga pulu-
kolea ,Nasaret taon-na, purum, yu lumbili anduli yima kene
wasie puring.

2 Kéru muluring, kongun-Sambatele wendu urum kene
enini mdaku toku Pulu Yili-nga ungele piliiring lIkuna lkundu
pupa kene yambuma ung-bo tonjupa mani sipa mulurum.
Yunga ungele piliiku muluring yambu pulele-ni suru niku
mini-wale munduku kene niku mele: “Ne yili ung akuma
tena liirimunje? Yunga piliipa kungnjuliele kene yunga ulu-
tondulu telemumanga tondulale kene yu tena liirimuye?

3 Yu-ni lkuma takunjurum yili méluye? Yu Maria mélu
moluye? Jemis mene Josep mene, Judas mene Saimon
mene, akuma yu eninga angin méluye? Yunga kimulupili
oliu kene wasie naa molemuluye? ,Yu aima sika yi akili
molemale,.” niring. ‘Yunu aima we-yili nambi-sipa tondulu
ima yu-kene pelemuye?’ niku piliiku kene enini yu kanuku
kis piliiku yu-kene aima numanu kis panjiring.

4 Kanu-kene ,enini yu-kene arerembi kuluringeliinga ulu-
pulele piliipa kene, Yesos-ni eninindu nimba mele:

“Pulu Yili-ni “Ninjui!” nimba ung nimba silimuma piliipa
yambuma nimba silimu yi te koleamanga pali bi ola pulimq,
yambuma-ni pali yunga ungma piliiku liilimele. Akiliinga-
pe yunga koleana yu-kene wasie tapu-toku molemele yam-
buma kene, yunga pulu lelemu yambuma kene, enini
mendepolu yu-ni nilimu ungele piliiku kene ‘Yu oliunga we-
yi te. Yu bi mululi yi te molu.” niku yu-ni nilimu ungma naa
piliiku, liiku su silimele.” nirim.

5 'Yunga ungele liiku su siringeliinga, kolea akuna yu-ni
ulu-tonduluma kapula naa tirim. Kuru turum yambu tilu-
tilu nimba mendepolu kili-ni ambulupa kene tepa kai tirim.

6 Yu ,ung nimba uluma tepa mulurum mele, ‘Sika’ niku
tondulu munduku naa piliiringeliinga yu aima numanu
pulele kimbu sirim.

6:6—8:21 Yesos-ni Yunga Tondulale Liipa
Ora Sirim AKkiliinga-pe Yu Lumbili
Andiulima-ni Yu Sika Mulurum Mele
Piliiku Bi Naa Siring Ung Mare

6:6-13,30-32 Yesos-ni Yi Rurepu “Kongun Tenji-Pai.”
Nimba Liipa Mundurum Temanele

Kanu-kene Yesos kolea-kelu lupa-lupamanga andupa kene
Pulu Yili-nga ungele, mani sipa ung-bo tunjulsiliipa an-
durum.

7Yesos-ni yu lumbili anduli yi engkaki-rurepundu “Yandu
wai.” nimba kene enini yambumanga numanuna kuru
molemuma “Oku wendu pai.” niku toku makurungi
tondulale sipa kene enini tale-tale nimba “Koleamanga
ando-pai.” nimba liipa mundurum.

89 Liipa mundupa kene, enini tingi mele ung-mani sipa
kene nimba mele:

“Pungindu mélema naa miai. Apulu-mingima mindi liiku
ambolku pai. Kimbu-su munjingi kapula, akiliinga-pe wale-
pakuli tale kepe langi kepe méle-wale kepe naa meku, ku-
moni kamirikana kepe panjiku naa meku we pai.

10 “pPe kolea tenga sukundu puku kene akuna mulungi
teku lku tiluringa lkundu puku kene akuna mindi peku
molku kene penga kolea akili munduku kelku pai. ,Lku
tenga puku tenga puku naa teai. Lku tiluringa mindi langi
noku peai.,

11 Kolea marenga suku pungi kene kolea pulu yambuma-
ni “Wasie piamili wai.” ni naa niku eni ung ningima
piliiku naa liingi lem kolea kanuna yambu kisima munduku
kelku pungi teku kene ,yambu kanuma-ni aku-siku teku kis-
singéliinga, ‘Kamu molku kis-sangi. Pulu Yili-ni enini liipa
naa tapunjumba mele akili piliangi.” niku kolea kanumanga
ma eninga kimbuna angiliimbama tanda siku munduku
pai.” nirim.

12 'Yu lumbili anddlima yu-ni aku-sipa liipa
mundurumele piliikku, puku kene yambumandu niku
mele: “Ulu-pulu-kis telemelema kanuku kis piliiku numanu
topele tai.” niku

13 yambumanga numanuna kuru pulele muluringma
.‘Oku wendu pai.’” niku, toku makuruku, kuru turum
yambu pulele ‘Kai molangi.’” niku eninga kangina ollip
no-kopungu onde leku kanjunjuku teku kai teku, telsiliiku
anduring.

6:14-29 Yi Nuim King Erot-ni No-Liinjili Jon Topa Kunju-
rum Temanele

14 Kanu-kene Yesos yunga bili yambuma-ni piliiku
liringeliinga yunu-ni tirim mele temani turing kene yi nuim
king Erot-ni piliirimko.

Yesos-ni tepa nirim mele piliikku kene, yambu mare-
ni niku mele: “Ulu ima telemu yili No-Liinjili Jon lam!
Yu kolupa kene lomburupa ola molupa umeliinga ulu-
tonduluma temba tondulale yu-kene pelemu.” niku mulur-
ing.

15 Yambu mare-ni niku mele: “Yu ,ui kona mulupili Pulu
Yili-ni olandu liirim yi, Illaija alsupa omba molemu.”
niring.

Yambu mare-ni niku mele: “Pulu Yili-ni “Ninjai!” nimba
ung nimba sirimuma piliiku yambuma niku siring yi kéru-
ui muluring yima mele yu aku-sipa Pulu Yili-nga ungma
piliipa yandu nimba silimu yili molemu.” niring.

16, Yambuma-ni aku-siku niku piliiring, akiliinga-pe yi
nuim king Erot-ni ,Yesos yu-ni tirim mele temani turing,
piliipa kene nimba mele: “Ulu ima telemu yili ,No-Liinjili,
Jon, “Yunga pengale wendu pupili.” nimbu numi kari lirindu
yi kanili. Yu kolupa kene lomburupa ola molupa um lam.”
nirim.

17-18 | King Erot-ni aku-sipa nirim ungeliinga pulele i-sipa
mele:, Ui walse Erot-ni yunga angin Pillip-nga ambu min
Erodias mangupa liirim. ,No-Liinjili, Jon-ni Erot aku-sipa
tirim kanupa kene yunundu taki-taki nimba mele: “Nu-ni
Pulu Yili-nga, ung-mani te pula tokunu angenanga ambale
mangukunu liirinu. AKili tekunu Kkis-sirinu.” nirim kene
Erot-ni yu liipa ka sipa ka-lkuna panjurum.

19-20 Jon-ni aku nirimaliinga ambu Erodias-ni yu arerembi
kolupa “Yu topu konjumbu.” nimba mulurum akiliinga-
pe Erot-ni ‘Jon yu numanu sumbi-sipa pepa Pulu Yili-
nga yi kake tiliele molemd.” nimba kanupa yu mundu-
mong tenjipa kene nokupa kunjurumeliinga ambu Erodias-
ni Jon-kene ulu te kapula naa tirim. Jon-ni ung nirim-ma
piliipa kene yi nuim king Erot yu aima numanu pulele liipa
mundupa mini-wale mundurum akiliinga-pe ung akuma yu
aima numanu sipa piliirim.

21 Penga walse, ,ambu Erodias, numanale-ni piliipa

mulurum ulele temba enale wendu urum. Wendu urum
akili i-sipa mele: King Erot miring enale wendu urum kene

yunga kendemande-yi aulima kene, yunga ami-yimanga yi-
nuimima kene, kolea Gallalli distrik yambumanga yi-nuim
aulima kene, eninindu “Langi wasie namili wai.” nirim.

22 Enini oku yu-kene wasie langi noku molangi, Erodias
limin lkuna lkundu omba enini muluringna denis tirim.
Erot kene, yu-kene wasie langi noku muluring yima kene
enini ambu-wenipale aku tirim kanuku aima kai piliiring.
Kingele-ni aima kanupa kai piliipa kene ambu-wenipalendu
nimba mele: “Nu-ni numanu monjukunu méle te na mawa
ti. Mawa tini mélale nu simbu.” nirim.

23 Pulu Yili-nga bi lepa mi lepa kene yunundu kelepa

nimba mele: “Aima sika niker. Nu-ni na mawa tini méle
te aima sika simbu. Na-ni yi nuim kingele molupu nokuliu

kolealiinga ekendu kepe “Si.” ninu lem aima sika simbu.”
nirim.

24 Erot-ni yunundu nirim mele akili piliipa kene ambu-
wenipale pena pupa, anum mulurumna pupa walsipa kene
nimba mele: “Méle nambulka mélale ‘Si.’ niambuye?”
nirim kene anumu-ni nimba mele: “ “No-Liinjili Jon-nga
(numiele kari lekunu yunga, pengale si.” ni.” nirim.

25 Anumu-ni aku nirim piliipa kene yu kingele mulu-
rumna lkisipa omba mawa tepa kene nimba mele: “Aima
enaliinga No-Liinjili Jon,-nga numiele kari leku, yunga
pengale dis tenga nosuku yandu si.” nirim. ,Jon-ni
ui taki-taki “Erot kene Erodias-seleni teku kis-siringli.”
nirimaliinga arerembi kolupa kene Erodias-ni “Yu kulupili.

Pe sika kulumnje na kanambu.” nimba “Pengale oku si.”
nirim.,

26 Yu-ni aku-sipa mele mawa tirim-na piliipa kene Erot
aima numanu buni lirim akiliinga-pe yu-ni “Aima sika
simbu.” nimba, nimba panjipa Pulu Yili-nga bi lepa mi lirim
mele kepe, yu numanu topele tomba kene yu-kene wasie
langi noku muluring yima yu kanuku kis piliingi mele kepe,
ulu akusele piliipa kene, “Yu-ni mawa tepa “Si.” nikem mele
“Molu.” kapula naa nimbu.” nimba piliipa kene

27 yunga nukuring ami-yimanga te liipa mundupa “,No-
Liinjili, Jon,-nga numiele kari leku, yunga pengale yandu
meku ui.” nirim kene ami-yi kanili-ni ka-lkuna pupa Jon-
nga numiele kari lepa kene

28 yunga pengale dis tenga nosupa yandu memba omba
ambu-wenipale sirim kene yu-ni anum sirim.

29 Aku tiring piliiku kene Jon lumbili anduring yima oku
yunga oOnale liiku meku puku onu tiring. ,King Erot-ni
No-Liinjili Jon ui aku-sipa topa kunjurum kulurumeliinga
penga Yesos-ni ulu-tonduluma tirim mele piliipa kene “Jon
numi kari lirindu yili lomburupa ola molemu lem.” nirim.,

6:30-44 Yesos-ni Yi Paip-Tausen Langi Sirim Temanele

30 Yesos-ni “Nanga kongunale tenji-pai.” nimba liipa
mundurum yima yu mulurumna kelku yandu oku kene,
ulu tiringma kene yambuma ung-bo tunjuringima kene yu
temani toku siring.

31 Akiliinga-pe yambu pulele oku puku oku puku tiringeli-
inga Yesos kene ,yu-ni lilpa mundurum yi yandu uringma,
kene langi nungi ena-mong laye-kolte kepe naa lirimeliinga
kanupa kene Yesos-ni yimandu nimba mele: “Eni-enini
yambu naa mululi kolea-waka tenga laye-kolte mulu liangi
akiliinga na-kene wasie pamili wai.” nirim.

32 Kanu-kene eni-enini mindi no-numuna anduli sip tenga
suku puku yambu naa mululi kolea-waka tenga puring.

33 Akiliinga-pe pungi puringele kanuku kene yambu
pulele Yesos kene yu lumbili andulima kene kanuku bi
siringeliinga koleamanga yambuma pali kimbu kambili-
ikunu lkisiku numu-kélale poku teku puku enini no-
numuna wendu pungi koleana kumbi-leku puku nokuku
angiliiring.

34Yesos numu-kéluna wendu omba kanurum kene yambu
aima pulele akuna oku mdku toku muluring kanupa kene
enini kung-sipsip tapu tili yi te naa mululi sipsipma mele
ku peku muluringeliinga nimba kanupa kene enini kondu
kolupa ung-mani pulele mani sipa ung-bo tonjumba tirim.

35 Kanu-kene ,mani sipa ung-bo tonjupa mulupili, ena
pumba tirimeliinga yunga lumbili anduli yima yu mulu-
rumna oku yunundu niku mele: “Kolea ilinga yambu te naa
pelemelé, enale kamu pukum akiliinga

36 ya mdku toku molemele yambuma “Puku kolea
marenga langi taropu toku lii-pangi.” ni.” niring.

37 Aku niring-na piliipaliinga yu-ni ,yu lumbili anduli
yimandu, pundu topa nimba mele: “Eni-enini yambuma
langi mare liiku sai.” nirim.

Enini yu walsiku kene niku mele: “ ‘Ku-moni tu-tausen
kina mele liipu kene oliu-ni langima taropu topu liipu
yambuma samili.” niku nikinuye?” niring.

38 | Aku-siku niring piliipa kene, yu-ni eninindu walsipa
piliipa kene nimba mele: “Pllawa kaluli nambi-sili nosuku
molemeleye? Puku kano-pai.” nirim.

Puku koruku kanuku litku yu mulurumna kelku oku kene
niku mele: “Langi mare au-sipa naa lelemu. Pllawa kaluli
wallu angere te-guli kene oma kaluli tale kene ,aku-sele
mindi lelemu, .” niring.

39 Kanu-kene Yesos-ni nimba mele: “Yambumandu “Era
pole kaina mdaku toku mania molangi.” niai.” nirim kene

40 yambu tokapu tale niku tokapu angere niku maku toku
muluring.

41 Kanu-kene Yesos-ni pllawa kaluli angere te-guli kene
oma tale kene liipa kene mulu-koleana olandu-sipa kanupa
Pulu Yili-kene, “Angke” nimba pllawa kaldlima ambulupa
puku topa lumbili andulima moke tepa sipa kene “Anju
yambuma sai.” nirim, ,enini, yambuma ,moke teku siring,.
Oma taleko liipa moke tepa yambuma pali sirimuko.

42 Enini pali langi kanuma nuring kene olu tirim.

43 Kanu-kene lumbili anduli yima-ni pllawa kaluli kepe
oma kepe kanumanga kakena lirim-ma liiku maku toku
wale-basket engkaki-rurepu toku peka siring.

44 Langi nuring yima mindi paip-tausen mele.

6:45-52 Yesos No-Numiina Ola Kimbu Kambiliipa Urum

Temanele

45 ' Yambuma langi sirim nuring, kene Yesos-ni yu lumbili
anduli yimandu sumbi-sipa nimba mele: “Maku toku
molemele yambuma na-ni “Pangi.” niambu. Enini nona
anduli sipna ola puku no nekendu, Besaida taon-na, kumbi-
leku pai.” nirim.

46 Kanu-kene yambuma mundupa kelepa yunu Pulu Yili-
kene popu topa ung nimbdndu ma-pangina ola purum.

47 Kanu-kene enale pupa kolea kala turum kene sipele no-
numu ai-suku-singina purum, Yesos yunu ma-, pangi,na we
mulurum.

48 Sip kumbikundu mendu sipa popuremi turumeliinga
yu lumbili anduli yima sipna sukundu molku kene, sipele
numu-kéluna meku pungindu piliiku sunduring kanupa
kene sumbulsuli kolea muni naa lipili enini puringna yu
nona ola kimbu kambiliipa ombadndu omba kene enini
sipna puku molangi yu-ni enini topa aele lenjipa yunu
kumbi-lepa pumba urum.

49-30 Akiliinga-pe ,yu lumbili anddlima, enini pali yunu
nona ola kimbu kambiliipa urum kanukuliinga, aima
mundu-mong lakuku teku kene “Kuru te okumaa!” niku
mini-wale munduring kene Yesos-ni lkisipa eninindu nimba
mele: “Eni numanu tondulu pupili molai. Na mindi okur.
Mundu-mong naa teai.” nirim.

51-52 Kanu-kene yu sipna sukundu purum kene popure-
male topa Kkilirim. Aku-sipa tirimeliinga kanuku kene aima
mini-wale munduring. Yu-ni ,ui tanguli, pllawa kalulima
.moke, tirimeliinga pulele naa piliiku we numanu lu liiku
muluring. Yu-kene tondulu te pirim-na pllawa kalulima-
kene ulu-tondulu te tirim mele akili mimi-siku naa piliiku
enini numanu lupa pirimu-na tondulu kanili-ni popuremale
topa kunjurum mele akili kepe naa piliiku kungnjukuliinga
popuremale topa kunjurum kene kanuku kene enini aima
mini-wale munduring.

6.53-56 Yesos-ni Kolea Geneseret Kuru Turum Yambu
Pulele Tepa Kai Tirim Temanele

53 Yesos kene yu lumbili andulima kene, numu , Gallalli,
nekendu puku kene no-numu kéluna kolea Geneseret lirim
koleana wendu oku kene sipele ka toku panjiring.

54 Sipna mania uring kene akuna muluring yambuma-ni
Yesos enaliinga kanuku bi siku kene

55 akuna lirim koleamanga pali lkisiku puku yu andurum
koleama piliiku kene eninga kuru turum yambuma liiku
taropola teku yu andurumna meku uring.

56 Yu andurum koleamanga pali, kolea-kelimanga kene,
kolea-aulimanga kene, kolea wemanga kene, kolea aku-
manga yambuma mdaku toku muluring koleamanga kuru
turum yambuma meku oku nosuku kene, “ ‘Nunga wale-
pakuli pundele kepe ambolangi.” ni.” niku mawa tiring.
Kanu-kene kuru turum yambuma-ni yunga wale-pakuliele
ambuluring yambuma pali kamu kai muluring.

7

7:1-23 Mélema Kake Telemdliinga Pulele Kene Mélema
Kalaru Molemadliinga Pulu-Selenga Ung Mare

7:1-13 Pulu Yilinga Ung-Manima Olandupa, Anda-
Kolepalimanga Ung-Manima Mandupa, Ung Te

1 ,Walse, Perisi-yi mare kene Pulu Yili-nga ung-
manimanga puluma piliiku ung-bo tunjuring yi mare kene
enini Jerusallem munduku kelku Yesos mulurumna oku
mdku toku muluringma

2 yu lumbili anddlima-ni kima kalaru mulupili lumaye
naa toku langi we ambolku nuring-na kanuku kene kanuku
kis piliiring.

3 (,Sika kalaru naa mulurum akiliinga-pe, Perisi yima
kene Juda-yambu wema pali kene eninga anda-kolepalima-
ni “Teai.” niring mele ui kima pali nona munduku lumaye
toku konjuku kene penga langi nuring. We naa nuring.

4 Maket-koleana puku lkundu oku kene kima ui lumaye
toku kene ,maketna taropu toku liiring, langima nuring. We
naa nuring. Anda-kolepalimanga tiring ulu-pulu lupa-lupa
pulele piliiku liiku teku muluringko. Kdpma kepe, mingima
kepe, langi nuring poluma kepe, aku-sipa mélema taki-taki
we lumaye turing.)

5 Juda-yambuma-ni aku-siku tiring,eliinga Perisi-yima
kene, Pulu Yili-nga ung-manimanga puluma piliiku ung-
bo tunjuring yima kene, enini ,Yesos lumbili andulima-ni
aku-siku kima lumaye naa toku langi we nuring kanuku
kene, Yesos-ndu walsiku piliiku kene niku mele: “Anda-
kolepalima-ni “Teai.” niring mele nunga lumbili anduli
yima-ni nambimuna naa piliiku liiku telemeleye? Eninga
kima kalaru mulupili langi nolemele kanili.” niring.

6 Yesos-ni eninindu pundu topa nimba mele: “Eni ,ung-
manima piliikku ung-bo tonjilimele yima kene Perisi-yima
kene, eni topele-mapele tuli yima molemele! Pulu Yili-
ni “Ninji!” nimba ung nimba sirimuma piliipa yambuma
nimba sirim yi Asaya-ni enindu nirim mele akili kapula
nirim. Eni ekupu telemele mele yu-ni ui nimba Pulu Yili-
nga, bukna turum molemu akili i-sipa mele:

‘ Pulu Yili-ni nimba mele:, ) )
“Yambu kanuma eninga kerale-ni na kape niku

‘Yi-auli-olandupale.
Nu liipu ai silimulu.” niku
na bi paka tonjilimele akiliinga-pe
eninga numanuma kene nanga numanale kene
tiluna naa pulimu. Lupa-lupa pelemu.

7 Enini ‘Nanga bili paka tunjamili.” niku
na we popu toku kape nilimele.
Mana-yambuma-ni mani silimele ungma mindi
mani siku kene
‘Ung-mani ima Pulu Yili-ni “Teai.” nilimu ung-manima.’
niku piliiku liiku telemele,
akiliinga na popu tungi kene
ulu te naa temba.”
nirim,’ Asaya 29:13
kanili.
8 Pulu Yili-ni “Teai.” nirim ung-manima munduku kelku
kene anda-kolepalima-ni “Teai.” niring mele akili mindi
ambolku molemele.” nimba Yesos-ni, nirim.

9 Yesos-ni, ung mare wasie eninindu nimba mele:
“Eninga anda-kolepalima-ni “Teai.” niring akili piliiku liiku
tingindu Pulu Yili-ni “Teai.” nirim ung-manima liiku bulu
silimele akili kapula telemeleye? ,Lawa telemele.,

10 Akiliinga Moses-ni nimba mele:

“Aminiali lanialinga ungma piliiku,
liiku ai siku teai.” Wendu Uring 20:12,
Ung-Manima 5:16
nimba
“Yambu te-ni yunga anumundu mola lapandu
ung te nimba kis-sipa ung-mura sim lem
yambu kanili toku konjangi.” Wendu Uring 21:17,
LLipai 20:9
nirim kanili.
11 Akiliinga-pe eni ,Juda-yambumanga tapu-yima, -ni niku
mele: “Yi te-ni yunga anum lapaselendu nimba mele: “Na-
ni else méle mare liipu tapunjupu silkama kérunga ‘Pulu
Yili simbu.” nimbu, nimbu panjurundu kaniliinga else
kapula naa liipu tapunjupu simbu.” nimba kene
12 yunga anum lapasele naa liipa tapunjumbale kapula.”

niku mani silimele. ) ) )
13 Aku-siku mani silimele ungele-ni ‘Anda-kolepalima-ni

mani siring ulu-puluma olandupa.’ niku ‘Pulu Yili-ni nirim
ungele ulu te molu. Mania pupili.’ nilimele. Eni ulu lupa-
lupa pulele aku-siku teku molemele.” nirim.

7:14-23 Mélema-ni Yambuma Tepa Kalaru Monjun-
julemumanga Ung Te (7:1-23 pali kanani)
14 Aku nimba kene Yesos-ni maku toku muluring yam-

bumandu “Na moliuna wai.” nimba kene eninindu nimba
mele: “Na-ni ,aku-sipu nikereliinga ung te, nimbu teker
ungele eni pali kum leku ungeliinga pulele piliiku kongnjai.

15 Yambumanga kangina ulsukundu lepa kene Kkerina
pupa oluna suku pulimu méle te-ni ,Pulu Yili-kene kapula-
kapula mulungi kupulanumele pipi silimu, kalaru te kapula
naa monjulemu. Yambumanga numanuna sukundu pepa
kene wendu olemu uluma-ni mindi yambuma tepa kalaru
monjulimu.

16 (Yambu kum-pet lelemima-ni ung ili mimi-siku piliai.”
nirim.)

17 Kanuna mdéku toku muluring yambuma Yesos-ni
mundupa kelepa lkuna lkundu purum kene yu lumbili
andulima-ni yu walsiku kene niku mele: “Ung-eku akiliinga
pulele nambulkanje? Niku para si.” niring kene

18-19 Yesos-ni eninindu nimba mele: “Ekupu kepe naa
piliikimiliye? Yambu tenga kangina ulsu lepa kene sukundu
pulimu mélale yunga numanuna naa pupa, oluna suku
pupa mere wendu omba le-kusina kamu pulimdliinga yu
yambuma tepa kalaru kapula naa monjulimu akili naa
piliikimiliye?”  nirim. (Yesos-ni aku-sipa nirimaliinga
“Langima-ni pali yambuma tepa kalaru te naa monjulemu.”
nimbandu nirim.)

20-21 | “Kerina sukundu pulimd mélema-ni aku-sipa ulu
te naa telemd.” nimba kene, yu-ni alsupa nimba mele:
“Yambu tenga numanuna sukundu pepa kene wendu
olemu méle kanuma-ni yambu te ,Pulu Yili-kene kapula
molembele kupulanumele pipi silimu, kalaru te yambuma
tepa kalaru monjulemu. Ulu-pulu-kisma ui numanale-
ni piliikku kene ,penga kamu telemeldliinga, “Numanuna
pepa kene wendu olemu mélema-ni yambuma tepa kalaru
monjulemu. ,We naa telemele.,” ,niker, Méle kanuma
i-sipa:

Numanale-ni ulu-kisima piliilimili;

waperanale lupa-lupama anduku telemele;

wa nolemele;

yambuma toku konjulemele;

ambu yi pulima mola yi ambu liilima

yambu lupama kene waperanale telemele;

22 yambumanga méle nosulimelema ‘Liambu.’ nilimele;

ulu-pulu-kis lupa-lupama telemele;

goélu tolemele;

yambuma-ni kanuku kene pipili kolemele uluma

pipili naa kolku walu siku telemele;

yambu lupama molemele mele kepe eninga mélema

yama meku ‘Yu maluya.” niku telemele;

‘Yambuma pipili kolku molku kis-sangi.” niku

ung-bulkundu ninjilimele;

‘Na bi molemu. Na piliipa kungnjuli lakupa pelemu.

Yambu mare tondulu te naa pelemu.’ niku kara pulimelé;
kelep tuli uluma telemele;
ulu-pulu akuma telemele.
23 Ulu-pulu-kis akuma pali yambumanga numanuna
sukundu pepa wendu olemuma-ni yambuma tepa kalaru
monjulemu, yambuma ,Pulu Yili-nga kumbi-kerina pungi
kupulanumele pipi silimu, tepa kalaru monjulimu. ,Ulsu
lepa oluna suku pulimu mélema-ni ulu te naa telemu.,”
nirim.

7:24-30 Kolea Pinisia Ambu Te-ni ‘Yesos Ulu-Tondulu Te
Kapula Temba.” Nimba Tondulu Mundupa Piliirim Temanele

24 Kanu-kene Yesos mulurum kolea , Geneseret, mundupa
kelepa ,Juda-yambuma muluring kolea Gallalli distrik ul-
sukundu, kolea-auli Taya kene Saidon-sele lirim koleana
sukundu purum. Akuna purum kene yambuma-ni yunu
‘naa kanangi.’” nimba lku tenga ,kiang nimba, lkundu
pupa mulurum akiliinga-pe yunu omba mulurum mele
yambuma-ni piliiring.

25-26 Yesos yunu omba mulurum akili piliipa kene ambu
te yu mulurumna sumbi-sipa omba yunga kumbi-kerina
mania molupa tamalu pirim. Ambu kanili yunu ,Pulu Yili-
nga, Juda-yambumanga talapena ulsukundu ambu te, kolea
Siria propinj sukundu kolea Ponisia distrik ambale. Am-
baliinga liminunga numanuna kuru te molupa ambulurum
kilia Yesos mulurumna omba mania molupa tamalu pepa
yunundu mawa tepa kene nimba mele: “Nanga ambulale
kuru te numanuna sukundu molemadliinga yunu ,kondu
kolkunu, kurale toku makurui.” nirim.

27, Ambale yunu ambu lupa, Juda-ambu te mélu, nimba
kanupa kene, Yesos-ni ambalendu ,ung-eku te topa kene,
nimba mele: “Kangambulama langi ui noku olu konjangi.
Eninga langima liipu owama simulu kene kapula naa
temba.” nirim.

28 Ambale-ni yunundu nimba mele: “Auliele, sika nikinu
akiliinga-pe owama-ni kepe kangambulamanga langi pundu
mania pulimuma liiku nolemele kanili.” nirim.

29 Kanu-kene Yesos-ni yunundu nimba mele: “Ambale, nu
aku-siku nikinele kapula nikinu. Aku-siku nikineliinga kuru
kanili nunga ambulaliinga numanuna sukundu molupa
omba wendu pumeliinga nu ,numanu waengu silsiliiku,
pui.” nirim.

30 ,Yesos-ni aku-sipa nirim piliipa kene, ambale alsupa
lkundu pupa kanurum kene limin numanuna kuru te naa
mulupili uru pili poluna ola we mulurum kanurum.

7:31-37 Yesos-ni Yi Kumu Sipa Ung Naa Nirim Te Tepa Kail
Tirim Temanele

31 Yesos kolea-auli Taya mundupa kelepa kolea-
auli Saidon sukundu omba pupa, ‘Kolea-Auli Engkaki
Pambusele-Pipi’ niring koleana sukundu omba, numu-
Gallalli kéluna urum.

32 Akuna muluring yambuma-ni yunu mulurumna yi kum
sipa ung sumbi-sipa naa nirim yi te meku oku “,Yunga
kumele kai lipili, nunga kili-ni ambului.” niku tondulu
munduku mawa tiring.

33 Kanu-kene yambu pulele kakapu teku muluringma
mundupa kelepa “Olsulu molambili ui.” nimba yi kanili
tenga-lupa memba pupa kene, kimselenga ki-sundele suku
mundupa, lkambe topa yilinga anembelale kili-ni ambulupa
kene,

34 muluna olandu-sipa kanupa, tondulu mulu liipa, Juda-
yambumanga ung lepa yilindu nimba mele: “Epata!” nirim.
(Ung kaniliinga pulele “Kum-peu lipili ung piliani!” nirim.)

35 Aku-sipa nirim kene enaliinga yilinga kumele peu lirim,
yu ung kapula piliipa, anembelale tekele turum kanili penta
nimba bo-anembele angiliirim kene yunu ung sumbi-sipa
nirim.

36 Kanu-kene Yesos-ni eninindu tondulu mundupa nimba
mele: “Na-ni ulu teker mele ili anju yambu tilurindu kepe
aima naa niku sai!” nirim. AKkiliinga-pe yunu “Mdlu.”
nimba wale pulele tinjirim mele yambuma-ni liiku su siku
anju-anju yambuma yu-ni tirim mele temani toku silsiliiku
mindi anduring.

37 ,Yunu tirim mele kanuring yambuma kene, anju temani
toku siring piliiring yambuma kene wasie, enini aima mini-
wale munduku suru niku kene niku mele: “Apa! Yu-ni
telemu uluma kai mindi lelemu. “Kumu silimuma ung
piliiku, ung naa nilimelema ung niku, teai.” nilimu kene-
ko ungma piliiku ungma niku telemele.” niring.

8

8:1-10 Langi Naa Lili Kolea-Waka Tenga Yesos-ni Yi
Po-Tausen Kene Ambu Kangambulama Kene Langi Sirim
Temanele

1Walse ,Yesos mulurumna, yambu pulele kelku oku liiku
madku toku muluring. Muluring koleana nungi langi te naa
lirim kilia Yesos-ni yu lumbili andudlimandu “Na moliuna

wai.” nimba kene eninindu nimba mele:
2 “Yambu mdaku toku molemele ima na kondu tekem.
Ena yupuku na-kene mulungi, pe ekupu langi nungi te naa

lelemu.

3 Mare kupulanum suluna uringeliinga na-ni “Eni engle
topa pipili lkundu pai.” nilkanje enini kupulanum-na
kimbu kima pang-mangi tepa, topa ne-munda ya-munda
telka.” nirim.

4 Aku-sipa nirim-na piliiku kene yu lumbili anduli yima-
ni yunundu pundu toku niku mele: “,Sika nikinu akiliinga-
pe. kolea-waka ilinga molemulu. Yambu ima kapula nungi
mele pllawa kaluli tena lembana liipu simuluye?” niring.

5 Yesos-ni_ eninindu “Pllawa kaluli nambi-sili nosuku
molemeleye?”  nimba walsurum kene enini “Angere

yupuku-guli nosupu molemulu.” niring.

6 Kanu-kene yu-ni maku toku muluring yambumandu
“Mania molai.” nimba kene, pllawa kaluli angere yupuku-
guli liipa ,Pulu Yili-kene, “Angke” nimba, akuma puku topa
yu lumbili andulimandu “Yambuma moke teku sai.” nimba
enini sirim. Nirim aku-mele tiring.

7 Enini oma kaluli laye-talse nosuku muluringko, akuma
liipa (Pulu Yili-kene, “Angkeko.” nimba kene yu lumbili
andulimandu “Ima yambuma moke teku sai.” nirim.

8 Yambuma ,langi, nuring kene olu tirim. Pe langi-kakena
lirim-ma lumbili anduli yima-ni liiku wale-basketmanga
laliiring, wale auli angere yupuku-guli toku peka siring.

9Yi po-tausen-ni langi akuma nuring.

Kanu-kene Yesos-ni maku toku muluring yambumandu
“Lkundu pai.” nimba kene,

10 yu lumbili andulima kene yunu kene enini nona anduli
sipna suku puku, ,no-numu nekendu, kolea Dallamanuta
puring.

8:11-13 Juda-Yi Aulima-ni Yesos-ndu “Nu Sika Pulu Yili-ni
Ya Mana Liipa Mundurum-nje Kanamili, Ulu-Tondulu Te Ti.”
Niring Temanele
11 Akuna puring kene Perisi-yima Yesos mulurumna oku,
‘Yu-ni nambi tembanje? Kanamili.” niku yu manda leku
mawa teku kene niku mele: “,Ung-Bo Tunjuliele,, ‘Nu
sika Pulu Yili-ni ‘Kongun tenjani.’” nimba ya mana liipa
mundurumnje kanamili.” niku muld-koleana molemu Pulu
Yili-ni mindi kapula ulu-tondulu telemu mele te ti.” niring.
12 | Aku-siku walsiringele piliipa kis piliipaliinga Yesos,
yunu aima numanu buni liipaliinga mulu lakupa liipa
kene nimba mele: “Ekupu ma-koleana molemele yambuma-
ni “Pulu Yili-ni mindi ulu-tonduluma kapula telemu mele
kanamili ti.” niku na nambimuna mawa telemeleye? ,Na
moliu mele nambimuna “Sika” we niku tondulu munduku
naa piliilimiliye?, Na-ni eni sika nimbu siker: “,Na Pulu Yili
kene tapu-topulu kongun telembulu mele, liipa ora simba

kanuku bi singi ulu-tondulu te, ekupu mana molemele
yambuma-kene wendu naa ombd.” niker.” nirim.

13 Aku-sipa nimba kene, enini mundupa kelepa sipna
sukundu alsupa pupa kene no-numu nekendu purum.

8:14-21 Perisi-Yima Kene Yi Nuim King Erot Kene Eninga
Pllawa Tepa Auli Mundulimu Méle ‘Yis’ Nilieliinga Ung-Ekale

14 Kanu-kene enini no-numu nekendu pungindu Yesos
lumbili anduli yima, pllawa kaluli apera siku naa meku
puring. Pllawa kaluli tilu mindi sipna sukundu lirim, te
wasie molu.

15 Kanu-kene Yesos-ni eninindu lip-lipi topa ,ung-eku topa
kene, nimba mele: “Aima mimi-siku kanai! Perisi-yima
kene ,yi nuim king, Erot yunga yima kene enini pllawa tepa
auli mundulimu méle yis nosulimelale kanuku kongnjai!”
nirim.

16 Aku-sipa nirim-na piliiku kene yu lumbili anduli yima-
ni eni-enini tombulku kene niku mele: “Oliu pllawa kaluli
(nomuld, mare naa liipu membu umulaliinga aku-sipa
nikem-nje.” niring.

17 Aku-siku niring mele piliipaliinga Yesos-ni eninindu
nimba mele: “Eni “Pllawa kaluli naa mimulu.” niku nam-
bimuna tombulku nikimiliye? Ekupu kepe eni naa kanuku,
mimi-siku naa piliikimiliye? ,Nanga tondulu te pirim-na
pllawa kalulima-kene ulu-tondulu te tirindu mele akili eni
naa piliiringiye?, Eni numanu naa pipili molemelaliinga
na-ni niker mele ung-pulele naa piliikimiliye?

1819 Eni mong angiliimu akiliinga-pe mélema naa
kanokumeleye? Kum angiliimu akiliinga-pe ungma naa
piliikimiliye? Pllawa kaluli angere te-guli liipu puku topu yi
paip-tausen moke tepu sirindu kanili eni apera sikimiliye?
Noku pora siring kene, langi-kakena lirim-ma liiku wale-
basket nambi-sili toku peka siringye?” nirim kene ,yu
lumbili andulima-ni, yundu pundu toku “Engkaki-rurepu
kanili.” niring.

20, Yu-ni eninindu alsupa nimba mele:, “Pe pllawa kaluli
angere yupuku-guli liipu puku topu ,yi, po-tausen moke
tepu sirindu kene ,noku pora siring kene, wale-basket
auli nambi-sili langi-kakena lirim-ma toku peka siringye?”
nimba walsurum kene enini yunundu pundu toku “Angere
yupuku-guli kanili.” niring.

21Yu-ni eninindu ,alsupa, nimba mele: “Ekupu kepe eni
mimi-siku naa piliikimiliye?” nirim.

8:22—10:52 Yesos-ni Yunga Lumbili
Andilima Ung-Bo Tunjurum Temanele

8:22-26 Yesos-ni Mong Kis Lili Yi Te Tepa Kail Tirim
Temanele

22 Yesos kene, yu lumbili anddlima kene, enini Besaida
taon-na puring kene mong Kkis lili yi te Yesos mulurumna
meku oku mawa teku kene niku mele: “Nu-ni yi ili kili-ni
ambului.” niring.

23 Aku-siku niring kene Yesos-ni mong kis lili yili ki
ambulupa taon-na ulsukundu memba pupa kene yunga
mongselenga lkambe topa kanjupa kili-ni ambulupa kene
nimba mele: “Nu ekupu méle te kanokunu mola moluye?”

nirim kene . )
24 yili-ni olandu-sipa kanupa kene nimba mele: “Na

ekupu yambu mare, enini unji-melema oku pukumele
kanokur.” nirim.

25 Yesos-ni yunga mongselenga kelepa ambulurum kene
yili yunga mongsele kai lirim kilia mélema pali kanupa
kene sumbi-sipa kanupa bi sirim.

26 Yesos-ni yilindu “Lku-koleandu pui.” nimba kene
nimba mele: “Nu kelkunu lku-koleandu puni teku ne kolea
(molupu wendu umbulu, akuna alsukunu anju naa pui.”
nirim.

8:27-30 Pita-ni Yesos-ndu “Pulu Yili-ni “Oliu Nokupa
Konjumba Yi Te Liipu Mundumbu.” Nimba Makdé Turum Yi-
Nuim Akili Nu.” Nirim Temanele

27 Yesos kene yu lumbili andulima kene puku kolea-
auli Sisaria-Pillipai nondupa lirim kolea kelimanga pungi
puring. Akuna pungi puring kene Yesos-ni yunga lumbili
andulimandu walsipa kene nimba mele: “Yambuma-ni na
bi leku nae nilimeleye?” nirim.

28 Enini yunundu niku mele: “Mare-ni “Nu No-Liinjili
Jon kulurum kanili alsupa lomburupa ola molemu,.” niku
piliilimili;
mare-ni “Nu ,Pulu Yili-ni ui kona mulupili olandu liirim yi,
Nlaija alsupa omba molemu.” niku piliilimili;
mare-ni “Nu Pulu Yili-ni “Ninjui!” nimba ung nimba
sirimuma piliipa yambuma nimba sirim yi te ,ui kulurum
ekupu lomburupa ola molemu.,” niku piliilimili.” niring.

29 Aku-siku niring piliipa kene Yesos-ni eninindu walsipa
kene nimba mele: “,We-yambuma-ni aku-siku nilimele,
akiliinga-pe eni-enini na nae nilimeleye?” nirim.

Pita-ni pundu topa nimba mele: “Nu Pulu Yili-ni ‘Oliu
nokupa konjumba yi te liipu mundumbu.” ui nimba makd
turum yi-nuim Kraisele.” nirim.

30  Pita-ni aku nirim-na piliipaliinga, Yesos-ni eninindu
tondulu mundupa nimba mele: “Na moliu mele ,Pita-ni

ekupu nikemele, eni anju yambu tilurindu kepe ,isili-ui,
aima naa niku sai!” nirim.

8:31—9:1 Yesos-ni “Na Toku Kunjingi Kene Kolupuliinga
Lomburupu Ola Molumbu.” Ui-Pulu-Pulu Nimba Para Sipa
Kene Yambuma Yunu Lumbili Pungindu Tingi Mele Nirim
Temanele

31 Kanu-kene Yesos yunga lumbili andulima-ni yu-
nundu ,“Pulu Yili-ni oliu “Nokupa konjumba yi te liipu
mundumbu.” nimba makd turum yi-nuim Kraisele nu.”
niku, niku para siring-na piliipaliinga, yu-ni yu-kene wendu
ombd mele pulu monjupa enini ung-bo tonjupa kene nimba

mele: “Mania Omba Mana-Yi Au Talurum Yili mindili
pulele nomba. Juda-yambuma nokolemele tapu-yima kene,

Pulu Yili popu tunjuli yi-aulima kene, Pulu Yili-nga ung-
manimanga puluma piliiku ung-bo tunjuli yima kene, enini
niku mele: “Yunu Pulu Yili-ni naa liipa mundurum. Yunu
Pulu Yili-nga Mdlale naa molemu.” niku, yunu ungulu siku,
liiku bulu siku yunu toku kunjingi. Yunu toku kunjingi
kolumba kene kongun tale omba pumba kene yupuku-
sipaliinga yunu lomburupa ola molumba.” nirim.

32 Yesos yu-kene wendu ombd mele aku-sipa sumbi-
sipa nimba para sirim-na piliipa kene Pita-ni yunu anju
liipa memba pupa kene ,Yesos yu-ni “Na toku kunjingi.”
nirimaliinga, yunu pulu monjupa ung-mura sirim.

33 Akiliinga-pe ,yu-ni kurumanga nuim Seten-ni “I-sikunu
i-sikunu niku sinjui.” nimba sirim mele piliipa kene
nirimeliinga piliipa kene, Yesos-ni topele topa yunga lumbili
andulima kanupa kene Pita ung-mura sipa yunundu nimba
mele: “Seten, nu anju pa! Nu Pulu Yili-ni numanuna pili-
ilimd mele naa piliillu. Yambuma-ni numanuna piliilimili
mele mindi piliilldliinga anju pui!” nirim.

34 Kanu-kene yambu akuna liiku mdku toku muluringma
pali kene yunga lumbili andulima kene wasie “Na moliuna

wai.” nimba kene eninindu nimba mele: “Yambu te-ni
‘Yu lumbili pambu.” nimba kene yu-ni yunga numanale-

ni piliilimd mélemanga ‘Topu mania mundambu.” nimba
yambuma unji-perana peku mindili noku kolemele mele
yu-ni unji-pera mele koma lembandu ‘Na yu lumbili pupu
kene mindili nundu lem kapulako; kulundu lem kapulako.’
nimba kene na lumbili upili. We naa upili.

35 Yambu te-ni ma-koleana yunga kona molupa naa kululi
ulu-pulele ambulumba temba kene yu kolupa kene sika
molupa Kkis-sipa mindi pumba. Akiliinga-pe yambu te
na numanu monjupa nanga yambale molupa, ‘Yambuma
temani kaiéle piliangi.’ nimba enini nimba sipa molumba



MAK 8:36 170 MAK 9:3

kene yunu kolupa kene yu kona molupa konjupa mindi puli
ulu-pulele sika kanupa liimba.

36 | Akili nambimuna nikerye?, Yambu te-ni mana
mélema pali yunu liipa nosulka kene yunu mini-kangi
pali Pulu Yili naa molumba koleana pupa mindili nomba
molupa kis-silkanje méle kanuma-ni yambu kanili nambi-
sipa tepa liilkanje? Tepa naa liilkale.

37 Yambu te-ni ‘Na mini-kangi pali kona molupu konjupu
mindi pambu.” nimba kene yunga nambulka méle te-ni
mini-kangi pali kona molupa konjupa mindi puli ulu-pulele
taropu topa liilkaye? Meéle te-ni kapula taropu topa naa
liimba.

38 “Nanga yambu mare ulu-pulu-kis teku Pulu Yili
munduku kelku méle lupama pali bi paka tonjuku
molemele yambuma-kene molku kene pipili kolku niku
mele: “Oliu Yesos-nga ungma piliipu liipu, yunu lumbili
andupu molemulu mele akili we-yambuma-ni naa pil-
iangi.” niku kene na kiyang niku lumbili andolemele
yambuma, enini-kene ulu te penga wendu omba mele akili

nimbu_sambu: Mania Omba Mana-Yi Au Talurum Yili
penga Lapanga tondulu talang puliele kene ,mulu-koleana,

angkella kake tilima kene ,mania, omba temba kene, we-
yambu kanuma mulungina yunga yambuma mokeringa
mulungindu we-yambu mulungima kanuku kene, yunu ui
naa upili ‘Oliu yunga yambuma molemulu mele akili we-
yambuma-ni naa piliangi.’” niku pipili kolku mo toku mu-
lungi yambuma yu-ni liipa wekundu kanupa, “Na moliuna
naa wai.” nimbako.” nirim.

1Yesos yu-ni eninindu ung te wasie nimba mele: “Na-ni
enindu aima sika nimbu siker: “Eni ya angiliikimilimanga
mare ui kulu naa kolangi Pulu Yili yi nuim kingele omba,
tondulu mundupa molupa, mélema kene yambuma kene
pali nokumba ombd kanungi.” niker.” nirim.

9:2-13 Yesos-nga Kangiele Te-Lupa Au Talurum Temanele
2Yesos-ni ,yu lumbili anddlimandu aku-sipa nimba sirim
kene, penga koru te omba purum kene Pita mene Jemis
mene Jon mene enini lilpa memba pupa muld aima
olandupa pulurum tenga ola purum. ‘Oliu-oliuliu mindi
molamili.’ nimba enini akuna liipa memba purum. Akuna
puring kene enini kanuku molangi yunga kangiele te-lupa-
mele tepa angiliirim,
3 yu pakurum mulumbalema ena tondulu topa mongma
aima takele telemu mele aku-sipa aima kake tirim. Ya ma-
koleana yambu te-ni wale-pakuli te sopele-ni lumaye topa

kake tenjimba mele kapula mélu. ,Yunga méle panjurum-
ma kake tirim mele akili aima lakupa tirim.,

4Yunu aku-sipa mulupili, ,Juda-yambumanga kérunga-ui
muluringli yi auli tale,, Illaija kene Moses-sele okulu Yesos-
kene ung nikulu mokeringa angiliiringli kanuring.

5 Kanu-kene Pita-ni Yesos-ndu nimba mele: “Rapai, oliu ya
molkumulale kapula lam. Oliu-ni lku-takaé yupuku takun-
jamili. Te nunga, te Moses-nga, te Illaija-nga takunjamili.”
nirim.

6 (Akiliinga-pe nirim mele enini pipili lakuku kuluring
kilia yu-ni nimbd mele naa piliipa ungele walu-sipa nirim.)

7 Kanu-kene kupa te omba enini panda turum Kkene
kupana sukundu ung te wendu omba kene nimba mele: “Yi
ili nanga numanu monjuliu Mdlale. Yu-ni ung nimbdma
piliiku liangi.” nirim.

8 Pe walsekale, enini mong male-male teku kanuku
kene yisele alsuku naa kanuku, Yesos yu-mindi enini-kene
mulurum kanuring.

9 Komungana mania ungi uring kene Yesos-ni enini ung-
mani sipa kene nimba mele: “Eni ekupu kanungi mele
akili isili-ui yambu tiluri kepe niku naa sai. Penga mindi,
Mania Omba Mana-Yi Au Talurum Yili kolupa kene alsupa
lomburupa ola molumba kene temanele toku anju sangi. Ui
molu!” nirim.

10 Aku-sipa nirim kene enini yunga ungele piliiku liikuli-
inga ui anju naa niring akiliinga-pe “yunu “kolupu kene
alsupu lomburupu ola molumbu.” nikem ung kaniliinga
pulele nambulka ulurindu nikem-nje?” niku eni-enini
tombulku niring.

11 Kanu-kene yu lumbili andulima-ni , yunu sika mulurum
mele kanuku kene, yunundu walsiku niku mele: “,Pulu Yili-
ni ‘oliu nokupa konjupa tepa liimba.” nimba makd turum
yi-nuim Kraisele nu lem, Pulu Yili-nga ung-manimanga
puluma piliiku ung-bo tonjilimele yima-ni “Illaija ,alsupa,
kumbi-lepa ombd. ,Yi-nuim Kraisele pe aelepa omba.,”
nilimele akili nambimuna nilimeleye? ,Illaija alsupa naa
upili nu kérunga urunu mollu kanili.,” niring.

12 Yesos-ni pundu topa nimba mele: “ “Illaija ,alsupa,
kumbi-lepa omba kene mélema pali tepa mimi temba.”

nilimele kanili sika nilimele. Aku lem Mania Omba Mana-Yi
Au Talurum Yili kanuku kis piliiku mindili liiku singi mele

Pulu Yili-nga, bukna nambimuna bi turing molemuye?

13 Akiliinga-pe ,ung akiliinga te kene wasie nimbu siker.,
Piliai! Illaija kérunga urum. Yunu urum kene ,yi kanuma-
ni yu kanuku bi naa siku, ‘yu we-yi te.” niku piliiku kene

‘yu-kene temulu.’ niku piliiring uluma pali tiring. Yu-kene
aku-siku tingi mele ui bukna bi turing molemuko.” nirim.

9:14-29 Yesos-ni Kuru Te Makururum Temanele

14 Yesos kene yu lumbili anduli yi yupuku kene, enini
yunga lumbili anduli yi wema muluringna yandu oku,
yambu aima pulele akuna kakapu teku maku toku muluring
kanuring. Pulu Yili-nga ung-manimanga puluma piliiku
ung-bo tunjuring yima-ni Yesos lumbili anduli yi wema kene
ung niku, ung mare walsiku piliiku muluring kanuringko.

15 Yesos urum kene kanuku kene mdku toku muluring
yambu kanuma suru lakuku niku yu urumna lkisiku oku
yunundu “,Auliele,, nu okunuye?” niring.

16 Kanu-kene yu-ni eninindu “Eni ung nambulka ungele
tombulku nikimiliye?” nimba walsurum kene

17 maku toku muluring yambu kanumanga yi te-ni pundu
topa yunundu nimba mele: “Ung-Bo Tunjuliele, nanga kan-
gale kuru te yunga numanuna molemadliinga ung manda
naa nilimu akiliinga nu mullu ,nimbu piliipu, membu
undu.

18 Kurale-ni kangale wale marenga ambulupa kene yu
topa mania mundulimu kene keri apapu memba, guma
kenu-keru liipa aku telemud. Nu lumbili andulimandu
temani akili topu sipu enini kuru kanili ‘Toku makurangi.’
nimbu mawa tindu akiliinga-pe enini kapula naa tingi.”
nirim.

19 Aku-sipa nirim-na piliipa kene Yesos-ni yambuma ,ung-
mura sipa kene, nimba mele: “Ekupu molemele yambuma
eni , ‘Pulu Yili-ni uluma sika kapula temba.” niku, tondulu
munduku naa piliilimili yambuma, na eni-kene molupu,
ena nambi-sili molupu ung-bo tonjupu mani sipu ulu mare
liipu ora simbu kene mimi-siku piliingiye? ,Na eni-kene
enembu tokum.,” nimba kene “Na moliuna kangale meku

wai.” nirim kene ' )
20 kangale yunu mulurumna meku uring. Meku uring

kene kangalenga numanuna mulurum, kurale-ni Yesos
kanupa kene kangale topa mania mundurum kene kangale
kimbu kima miye mundupa keri apapu mirim.

21 Aku-sipa tirim-na kanupa kene Yesos-ni kangalenga
lapa walsipa nimba mele: “Kangale kuru ili te-kene pulu
monjurumuye?” nirim.

Lapa-ni nimba mele: “Yunu koela anumu-ni mirim kene
aku-sipa tirim.

22 Ena puleliinga yunu kopari topa tepina topa mundupa,
nona topa mundupa telemdliinga nu-ni kapula liiku tapun-
juni lem oliu kondu kolkunu liiku tapunjui.” nirim.

23Yesos-ni nimba mele: “Nu-ni nambimuna “Kapula liiku
tapunjuni mola moéluye?” nikinuye? ‘Na-ni nu kapula liipa
tapunjumba.” niku tondulu munduku piliinu lem uluma
pali sika wendu omb4.” nirim.

24 Yesos-ni aku-sipa nirim piliipa kene kangalenga lapa-
ni tondulu nangale topa nimba kene nimba mele: “Na-
ni ‘sika nu-ni liiku tapunjuni.” nimbu piliiker akiliinga-pe
‘Sika’ nimbu piliiker ungele tondulu mundupu ambulumbu
mele manda naa tekemaliinga ‘Sika.” nimbu piliiker mele
‘tondulu pupili.’ nikunu liiku tapunjui.” nirim.

25  Kanu-kene, yambuma kanungindu lkisiku sukundu-
sukundu ungi uring kanupa kene Yesos-ni kurale ung-mura
sipa kene nimba mele: “Keri pipi sikunu, kum pipi sikunu
tellu kurale, kangalenga numanuna oku wendu pukunu,
alsuku aima naa okunu mului. Kamu pui!” nirim kene

26 kurale-ni kangale tondulu topa mania mundurum kene
yunu kimbu kima miye mundurum kene kurale ke nimba
yunga numanuna wendu urum. Kanu-kene kangale yunu
kolupa lirim mele lirim-na kanuku kene yambu pulele-ni
“Yu kulum lem.” niring.

27 Akiliinga-pe Yesos-ni yunga kili ambulupa kene yunu
ola liirim kene ola angiliirim.

28  Kanu-kene Yesos-ni kurale topa makurupa pora sipa
kene, lkuna lkundu ,yu lumbili andulima kene wasie,
purum kene yu lumbili anddlima enini Yesos kene wasie
eni-enini molku kene yunu walsiku piliiku kene niku
mele: “Kuru akili oliu-ni nambimuna kapula naa topu
makurimuluye?” niring kene

29 Yesos-ni pundu topa nimba mele: “Ulu ili mele temu-
lundu (langi mi panjupu naa nombu) Pulu Yili-kene popu
topu mawa temulali-ni mindi kapula temulu. We kapula
naa temuldle.” nirim.

9:30-33 Yesos-ni Yu Toku Kunjingi Kolupa Kene Lombu-
rupa Ola Molumba Mele Wale Tale-Sipa Nirim Temanele

30-31  Yesos kene yu lumbili andilima kene, enini kolea
akili munduku kelku ,yambuma muluring koleama naa
puku, kolea Gallalli distrik sumbi-siku oku pungi puring.
Akuna pungi puring kene yu lumbili anddlima ung-bo
tunjilsiliipa purumeliinga ‘Na lumbili andulima ung-bo
tunjiker mele we-yambuma-ni naa piliangi akiliinga oliu
we-yambuma-ni naa kanangi, wasie naa pamili.” nimba
yunu kene yu lumbili andulima kene eni-enini kiyang niku
puring. ,Yu-kene penga wendu omba mele, yu-ni enini ung-
bo tunjilsiliipa purum akili i-sipa mele:

“Mania Omba Mana-Yi Au Talurum Yili ka siku kene ,yu
toku kunjingi, yima anju singi kene enini yu toku kunjingi.
Kolupa kene kongun yupuku-sipaliinga yunu lomburupa ola
molumba.” nirim.

32 Akiliinga-pe yu-ni nirim ungele piliiku sunduku kene
‘Ung ilinga pulele nambulkanje, naa piliikumulu.” niring
akiliinga-pe “Nambulka niku nikinuye?” niku walsiku
piliingindu pipili kolku naa walsiring.

33 ,Oku kene, kamu Kapeniam taon-na suku uring.

9:33-37 Pulu Yili Yi Nuim King Molupa Nokulemu Yambu-
manga Yambu Aima Bi Olandupa Molemdliinga Ung Te

Mulungi lkuna lkundu puku muluring kene Yesos-ni yu
lumbili andulima walsipa piliipa kene nimba mele: “Eni
kupulanum-na ung nambulka ung te tombulku nilsiliiku
ungiye?” nirim.

34 Akiliinga-pe enini ‘Oliunga yi nae aima olandupa
molemuye?’ niku tombulku niku kir-kiri liiringeliinga
Yesos-ndu enini niring mele niku para singéliinga ,pipili
kolku mundu-mong teku kene, molku duma liiring.

35 Kanu-kene Yesos yunu mania molupa kene yu
lumbili anduli yi rurepukandu “Na moliuna wai.” nimba
kene nimba mele: “Yambu te-ni ‘Yambumanga auliele
molumbu.” nimba kene yunu aima we-yambale molupa
yambumanga kongun-kendemande-yambale mulupili.”
nirim.

36 Aku-sipa nimba kene kangambula kelu te liipa enini
muluringna monjupa kene, kangambula akili yu-ni kan-
glupa kene eninindu nimba mele:

37 “Yambu te-ni ‘Na Auliele-nga yambale moliu.” nimba
kangambula ili mele liipa tapunjumba kene yambu kanili-
ni aku tembaliinga na liipa tapunjumbako. Na liipa tapun-
jumba yambale-ni na mendepulu naa liipa tapunjumba.
Kangambulale liipa tapunjumbaliinga yambu kanili yu-ni
na liipa mundurum yili liipa tapunjumbako.” nirim.

9:38-41 Yesos-ni Nimba Mele: “Oliu-Kene Ele-Tu Naa
Molemele Yambuma ‘Oliunga Ele-Lkerame Yambuma.” Ni-

amili.” Nirim Temanele

38 ,Yesos lumbili anduli yi, Jon-ni Yesos-ndu nimba
mele: “Ung-Bo Tunjuliele, oliu kanumulu, yi te-ni nunga
bili lepa walsipa kuru mare yambumanga numanuna
mulungima “Oku wendu pai!” nimba topa makurupa
mulum kanumulu. Kanupu kene yunu oliu-kene wasie
tapu-topu naa andolemuldliinga yundu “Nu aku-sikunu
naa ti!” nimulu.” nirim.

39 Aku nirim-na piliipa kene Yesos-ni yundu ,yi kanili-ni
tirim ulelendu, nimba mele: “Yambu te-ni nanga hi lepa
walsipa ulu-tondulu te tepa kene yu-ni alsupa nondupa
nandu ung te kapula nimba kis naa simba akiliinga enini
yunundu “Mdlu!” naa niai.

40 Yambu te oliu-kene ele-tu naa molemu yambale oliunga
ele-lkeramale molemu kanili.” ,nirim.,

41 “Na-ni enindu aima sika nimbu siker: “Eni no waka
lemba kene yambu te-ni ‘Eni yi-nuim Kraisele-nga yam-

buma molemeldliinga no te nangi kolupu sambu.” nimba
eni te kolupa simu lem, yi-nuim Kraisele-nga kongun
tinjingi yambuma yu-ni méle kalomba kene yambu kanili
kepe apera naa sipa, yu numanu liipa mundupa méle
kalombako.” niker.” nirim.

9:42-50 Oliu Krais-nga Yambuma Kundi Tolemele Uluma
Kene, Oliu Ulu-Pulu-Kis Telemulu Uluma Kene, Ulu AKu-
manga Yesos-ni Ung-Bo Tonjupa Mani Sipa Ung-Eku Turum
Temanele

42 “Yambu te-ni kangambula ilinga ,mele yambu, te na
‘Sika’ nimba tondulu mundupa piliillimu kangambulale
‘Ulu-pulu-kisma tipili.” nimba kundi tombaliinga kangam-
bula kanili-ni tondulu mundupa piliilimi mele mundupa
kelepa liipa bulu simu lem ,kangambula ui kundi naa
tupili, yi kanili ku-mulud aima auli te moku toku numina
lenjiku ‘Yu kamu kulupili” niku paka toku no-numuna
aima mania mundulkemelanje aima kapula. ,Aku-siku
toku mundulkemela kene yunu kolupa kene penga Pulu
Yili-nga kangambula te-ndu ‘Ulu-pulu-kisma tipili.” nimba
kundi kapula naa tolka. Akiliinga-pe yunu aku-siku no-
numuna naa toku mundulkemela kene yu yambuma kundi
tombaliinga yunu Pulu Yili-kene mong auli te pelkaliinga
enini yu no-numuna kapula paka toku mundulkemela.,

43-44 “Nunga ki-sele-ni ulu-pulu-kis te timu lem ki akusele

kari lekunu wendu mundui. Nu kona mololsiliikunu mindi
puni koleana ki-sele naa angiliipili puni kene kapula. Nunga

ki tale we angiliipili nu tepi-koleana,
(‘akuna Pulu Yili teku kis-silimele yambumanga koruwama
kulu naa kolupa nolsiliipa mindi pulimu,
tepi toku kumunjui naa kumunjulimele kolea’)
akuna suku toku mundungi kene Kis. Aisaya 66:24
45-46 “Mola nunga kimbu-seleni ulu-pulu-kis te timu lem

kimbu akusele kari leku wendu mundui. Nu kona molol-
siliikunu mindi puni koleana kimbusele naa angiliipili puni

kene kapula. Nunga kimbu tale we angiliipili nu tepi-
koleana,
(‘akuna Pulu Yili teku kis-silimele yambumanga koruwama

kulu naa kolupa nolsiliipa mindi pulimu,
tepi toku kumunjui naa kumunjulimele kolea’)
akuna suku toku mundungi kene Kkis. Aisaya 66:24

47-48 “Mola nunga mongsele-ni méle te kanukunu kene
numanale-ni ‘liambuka.” nikunu piliikunu ulu-pulu-kis te
tinu lem mong akusele ukuku wendu mundui. Nu Pulu Yili
yi nuim kingele molupa nokulemu koleana mongsele naa
angiliipili puni kene kapula. Mong tale we angiliipili nu
tepi-koleana,

‘akuna Pulu Yili teku kis-silimele yambumanga koruwama
kulu naa kolupa nolsiliipa mindi pulimu,

tepi toku kumunjui naa kumunjulimele kolea’

akuna suku toku mundungi kene Kis. Aisaya 66:24

49 “Yambuma-ni Pulu Yili popu toku kalemele mélema
singindu ‘Pulu Yili-ni kanupa kene ‘Langi kake tilima.’
nimba kanupili” niku api-kusa munduku kene silimele
aku-siku mele yambuma mulungina tepéle, api-kusa mele,
yambuma kene pali wendu omba.

50 Api-kusa méle kaiéle akiliinga-pe yu sungu naa temba
kene ‘Yunu alsupa sungu tipili’ niku ulu te kapula
telemeleye? | Api-kusa langimanga mundulimele kene
sungu telemu aku-siku, eni api-kusa mele molku yambuma
kene anju-yandu numanu tiluna pupili tdka-niku molai.”
nirim.

10

10:1-12 Yima-ni Eninga Ambuma “Kamu Pai.”  Nil-
imeldliinga Ung Te

1 Kanu-kene Yesos mulurum koleale mundupa kelepa
kolea Judia distrik pupa no Jodan lumbiliipa nekendu
purum. Kanu-kene alsuku yambu pulele yu mulurumna
oku maku turing kene, taki-taki aku tiring kene yu-ni
yambuma ung-bo tonjupa mani sirim mele maku turingima
alsupa ung-bo tunjurumko.

2 Perisi-yi mare yu mulurumna oku ‘Yunu nambulka
nimbanje? Nimba kis-simbanje manda lepu piliamili.” niku
yunu walsiku piliiku niku mele: “Yi te-ni yu-yunu piliipa
kene yunga ambale “Kamu pui.” nimbd kene kapula temba
mola aku temba kene ung-mani te topa pula tombaye?”
niring.

3 Yu-ni anju pundu topa nimba mele: “Moses-ni ulu
akilindu ung-mani sipa nambulka nirimye?” nirim.

4 Enini niku mele: “Moses-ni nimba mele:

“Yi te-ni yunga ambalendu
‘Kamu pupili.’ nimba makorombandu

ambale “Kamu pui.” nimba akili
pepa tenga topa ambale sipa kene
yunundu “Kamu pui.” nimba aku tipili.”
nirim.” niring. Ung-Manima 24:1-4

5 Yesos-ni nimba mele: “Moses-ni sika aku-sipa bukna
turum akiliinga-pe eni kara puku Pulu Yili-ni ambu-yisele
kapula-kapula mulungli mele ung-mani sirimele liiku su
siku naa piliiringeliinga yu-ni “Aku-siku teai.” nirim.

6 Akiliinga-pe ui-pulu-pulu Pulu Yili-ni mélema tepa kene
yu-ni yambu tembandu

yili kene ambale kene tirim. Ui-Pulu-Pulu 1:27
7 ‘Aku-sipa tirimeliinga yi te-ni ambu te liipa kene
yunga anum lapasele mundupa kelepa
yunga ambale kene elsele tiluna tapu-toku pekulu,
8 kangi tiluele mele ,molkulu elsengla numanu
tiluna pupili, mulungli.’ Ui-Pulu-Pulu 2:24
Yi te ambu te liilimu kene kangi tiluele mele molem-
beldliinga elsele alsuku tale mele naa molembele, elsele
yambu tiluele mele molembele.
9 Yambu tiluele molembele akiliinga Pulu Yili-ni ambu-yi
tale ‘Tiluele molangli.’ nilimu ambu-yisele yambu te-ni liiku
lupa-lupa naa mundangi. Aku tingi lem kapula naa temba.”
nirim.

10 Alsuku lkuna lkundu puku muluring kene yu lumbili
andulima-ni Yesos yunundu ung akiliinga pulele walsiku
piliiring kene

11 yu-ni eninindu pundu topa nimba mele: “Yi te-ni yunga
ui liillimu ambale makurupa “Kamu pui.” nimba kene
alsupa ambu te liilimu kene yi akili-ni waperanale tepa, ui
liillimu ambale tepa kis-silimu.

12 Mola ambu te yunga ui pulimu yili mundupa kelepa
wendu pupa yi te pulimu kene ambu akili-ni waperanale
telemuko.” nirim.

10:13-16 Yesos-ni Kangambulamandu “Pulu Yili-ni Enini
Membu Panjipili.” Nirim Temanele

13 Kanu-kene yambuma-ni eninga kangambulama ‘Yesos
yunga kili-ni ambulupili.” niku yunu mulurumna meku
uring kanuku kene Yesos lumbili andulima-ni ung-mura
siku ,“Naa meku wai!”, niring.

14 “M6lu.” niring-na, kanupaliinga Yesos-ni numanu
kis panjipa ,yu lumbili andulima, eninindu nimba mele:
“Pulu Yili yi nuim kingele molupa nokulemu yambu-
talape akili kangambula ima mele molemele akiliinga enini
kangambula ima na moliuna wangi pipi siku “M6lu.” naa
niai.” nirim.,

15 “Na-ni enindu aima sika nimbu siker: “Kangambolama-
ni ‘Pulu Yili oliunga yi nuim kingele mulupili’ niku
molemele mele aku-siku naa nilimele yambuma yunga
koleana sukundu aima naa pungi, mdélu.” niker.” nirim.

16 Akili nimba kene yu-ni kangambulama kanglupa yunga
kili-ni enini tilu-tilu nimba pengimanga ambulupa enini
membu panjipa “Pulu Yili-ni “Eni molku konjangi.” nipili.”
nirim.

10:17-31 Yi-Kamako Tenga Temani Te

17 Kanu-kene Yesos ola angiliipa kolea marenga pumba
purum kene yi te yu pumba purumna lkisipa omba yunga
kumbi-kerina koporungu langupa yunundu walsipa piliipa
kene nimba mele: “Ung-Bo Tunjuliele Yi-Kaiéle, na nam-
bulka ulu te tembu kene na kona molupa konjupa mindi
puli ulu-pulele liimbuye?” nirim.

18 Yesos-ni yunundu nimba mele: “Nu-ni na nambimuna
“Kaiéle” nikinuye? Yambu kai te naa molemud. Pulu Yili
mindi kaiéle.” nirim.

19 | Aku-sipa nimba kene yili-ni walsurumeliinga pundu
topa nimba mele:;, “Nu ,Pulu Yili-nga, ung-manima , Moses-
ni piliipa yandu nimba sirim-ma, piliillu. ,Ung-mani akuma
i-sipa mele;:

“Yambu toku naa konjai.” nimba,
“Ambu yi pulima mola yi ambu liilima

yambu lupama kene waperanale naa teai.” nimba,
“Mélema wa naa liai.” nimba,
“Yambuma kot gélu toku naa tenjai.” nimba,
“Yambumanga mélema gdlu toku we naa liai.” nimba,
“Aminiali-laniali-kene liiku ai siku,

ung ningi mele piliiku liiku teku molai.” nimba,
ung-mani akuma sirim molemu kanili.” nirim. Wendu
Uring 20:12-16

20 Aku nirim-na piliipa kene yi kanili-ni nimba mele:
“Ung-Bo Tunjuliele, na kang-kene molupuliinga ung-mani
akuma pali piliipu liipu tepu mulurundu mele ekupu yandu-
yandu tepu-ko molidle.” nirim.

21Yesos-ni yunu nem-nemi nimba kanupa numanu mon-
jupa kene yunundu nimba mele: “Papu tellu akiliinga-
pe ulu tilu mindi naa tellu. Nu pukunu nunga méle
nosulluma pali ku-moni liikunu kene, ku-moni liinima
yambu-korupama moke teku sikunu kene na lumbili ui.”
nirim. “Nunga ,méana-,mélema aku tini kene mulu-koleana
nunga méle lupa-lupa kai pulele lemba.” nirim.

22'Yi kanili méle aima lupa-lupa kai pulele nusurumeli-
inga Yesos-ni yunundu aku nirim-na piliipa kene yunu
kumbi-keri tepa numanu Kkis panjilsiliipa anju purum.

23 | Aku tirimeliinga kanupa kene, Yesos topele topa
yunga lumbili andulimandu nimba mele: “Pulu Yili yi
nuim kingele molupa nokulemu koleana sukundu pungindu
yambu-kamakoma aima mindili siku sukundu pungi.”
nirim.

24 Ung akili nirin,-na piliiku kene, yu lumbili andulima-
ni mini-wale munduring. Akiliinga-pe Yesos-ni alsupa
eninindu nimba mele: “Kangma, Pulu Yili yi nuim kingele
molupa nokulemu koleana sukundu pungindu yambuma
aima mindili siku pungi.

25 Kung-kemel akili ,kung aima auli te akiliinga-pe,
kalé suruli kupulanum-na sukundu pumbandu mindili
laye-kolte mele sipa kene pumba. Akiliinga-pe yambu-
kamakoma Pulu Yili yi nuim kingele molupa nokulemu
koleana sukundu pungindu mindili aima lakuku mele siku
pungi.” nirim.

26 Aku nirim-na piliiku kene, yu lumbili andulima aima
mini-wale munduku suru niku anju-yandu tombulku kene
niku mele: “Aku lem penga kamu mindili nolkemela
kupulanum-na nae kapula wendu pupa, molupu konjupu
mindi pumuli kupulanum-na pumbaye? Te molunje?”
niring.

27 Yesos-ni enini nem-nemi nimba kanupa kene nimba
mele: “Sika yambuma eni-enini kapula mdélu, akiliinga-pe
Pulu Yili-ni kapula tenjimba. Pulu Yili yu-ni uluma pali
kapula telemu. Ulu te yu-ni kapula naa temba te molu.”
nirim.

28 Yu-ni aku nirim-na piliipa kene Pita-ni yunundu nimba
mele: “ Pe oliu-kene nambulka ulu te wendu ombaye?,
Oliu oliunga mélema pali mundupu kelepu nu lumbili
purumulu mele pulimulu kanili.” nirim.

29 Yesos-ni nimba mele: “Na-ni enindu aima sika nimbu
siker: “Yambu na numanu monjuku nanga kongun tenjiku
temani-kaiéle toku silsililku andungindu eninga lkuma
kene, anginipilima kene, kimulupili kene, anupili kene,
lapaliima kene kangambulama kene, koleama kene, akuma
munduku kelemele yambuma pali

30 ya ma-koleana aima méle pulele ola-kilia liiku kene,
penga pungi koleana kona molku konjuku mindi puli ulu-
pulele liingiko. Ya ma-koleana lkuma kene, anginipili,
kimulupili, anupili, kangambulama, koleama kene, akuma
pali pulu-kilia ola munduku liingiko; ,na numanu naa
munjingi yambuma-ni, enini mindili singiko.” niker.

31 Akiliinga-pe ekupu auli molemele yambumanga pulele
penga ,Pulu Yili yi nuim kingele molupa nokumba koleana,
yambu-korupama mulungi; ekupu korupa pupili molemele
yambuma penga yambu-aulima mulungi.” nirim.

10:32-34 Yesos-ni Yu Kolupa Kene Lomburupa Ola
Molumba Mele Alsupa Wale Yupuku-Sipa Nimba Para Sirim
Temanele

32Kanu-kene ,Yesos kene yu lumbili andulima kene, enini
kolea-auli Jerusallem pungi puring. Yesos kumbi lirimna
lumbili andulima aima numanu pulele litkku mundulsiliiku
yunu lumbili puring. We-yambu aeleku lumbili uringma
kepe mini-wale munduku mundu-mong telsiliiku puring.

Yesos-ni ,yu lumbili anduli, yi engkaki-rurepukandu ‘na
kene oliuliu molamili.” nimba enini liipa anju memba pupa
kene, yu-kene wendu ombd mele alsupa pulu monjupa
nimba sipa kene nimba mele:

33 “Piliai. Oliu Jerusallem pumult pukumulu. Akuna
pumulu kene Mania Omba Mana-Yi Au Talurum Yili yi te-
ni ‘Tangi.’” nimba Pulu Yili popu tunjuli yi-aulima kene,
Pulu Yili-nga ung-manimanga puluma piliiku ung-bo tunjuli
yima kene, liipa simba. Yi kanuma-ni yu kot tenjiku piliiku
kene ‘Yu kulupili toku konjangi.” niku Juda-yi naa molemele
yi-lupama liiku singi.

34 Kanu-kene yi-lupa kanuma-ni yu ung-taka tonjuku
yunga kumbi-kerina lkambe toku yu ka-pulsa-ni toku yu
toku kunjingi. Yunu toku kunjingi kene kongun yupuku-
sipaliinga lomburupa ola molumba.” nirim.

10:35-45 Jemis Kene Jon-seleni Yesos Mawa Tekululiinga
“Nu Mulu-Koleana Pukunu Muluni Kene Olsu Nu-Kene Auli-
sele Molambili.” Niringli Temanele

35 Kanu-kene Seperi-malu Jemis kene Jon-sele elsele Yesos
mulurumna okulu kene nikulu mele: “Ung-Bo Tunjuliele,

nu-ni ‘Olsu ulu te teani.” nimbu mawa tembulu okumbulu.”
niringli.

36 Yu-ni elselendu nimba mele: “Nambulka ulu te ‘na-ni
else-kene tenjambu.” niku nikimbiliye?” nirim.

37 Elsele-ni pundu toku nikulu mele: “Nu penga nunga
kolea tondulu talang pulina ,yi nuim kingele molkunu kene,
‘olsu nu-kene wasie yi-nuimima molamili.” nikunu, ‘olsu
te nunga ki-bokundu monjukunu te nunga Kki-tarukundu
monjani.’” nimbu mawa tekembulu.” niringli.

38 Yesos-ni elselendu nimba mele: “Mawa tekembele mele
else piliikulu naa kongnjukumbele. Na no-mingina no

nombdle else kapula nungliye? Mola na no liimbdle else
kapula liingiye?” nirim.

39 Elsele-ni yunundu pundu toku nikulu mele: “Kapula
tembuld.” niringli.

Yu-ni elselendu nimba mele: “Na no-mingina no nombaéle
penga else sika nungliko. No liimbdle penga sika liingliko.

40 Akiliinga-pe na-ni else “Nanga wangu-selenga oku
molangli.” nimbdle kapula naa temba. ,Pulu Yili-ni yunu,
akuna mulungli-sele kérunga mako turum.” nirim.

41 Jemis Jon-seleni ,‘Yesos-nga wangu-selenga molam-
bili.’, nikulu mawa tiringli akili piliiku kene lumbili anduli
yirurepunga tale wema-ni elsele-kene numanu Kkis piliiring.

42 Kanu-kene Yesos-ni lombili andulimandu “Wai.” nimba
kene, eninindu nimba mele: “Oliu Juda-yambumanga ul-
sukundu molemele yambu-talapemanga yi-nuimima eninga
yambuma tondulu munduku nokuku kongun tondulu
pulima taki-taki liiku silimele. Yi bi molemu yima
eninga yambuma ‘Mindili nangi.” niku lakuku nokolemele.
Yambuma-ni eninga yi-nuimimanga ungma liiku su singi
kupulanum te naa lelemu akili, eni piliilimili.

43 Akiliinga-pe ,we-yambumanga yi-nuimima-ni eninga
yambuma tondulu munduku nokolemele mele na lumbili
anduli yima, eni-enini aku-siku anju-yandu naa teangi.
Eninga yi te ‘Na bi ola mulupili. Na yi-auliele molambu.’
nimb4 yili eninga kongun tinjili yili mulupili.

44 ‘Na eninga yi-nuimele molupu eni nokambu.” nimba
yili eninga pali kongun kendemande tinjili yili mulupili.

45 Aku-sipako, Mania Omba Mana-Yi Au Talurum Yili kepe
‘Yambumanga yi-auliele molupu eni nokambu. Eni nanga
kongun-kendemande-yambuma molangi.’ nimba naa
urum. ‘Yambumanga kongun-kendemande-yili molupu, eni
tepu liipu, ulu-pulu-kismani enini ka sipa nokulemu mele
naa nokopili kapula molku konjangi akiliinga na yambu
puleliinga nimbu pundu tonjupu nanga kangiele sipu, alko
topu kolunjambu.” nimba urum.” nirim.

10:46-52 Yesos-ni Mong Kis Lirim Yi Te Tepa Kai Tirim
Temanele

46 Kanu-kene Yesos kene yunga lumbili andulima kene
enini kolea-auli Jeriko uring. Oku kene enini kene we-
yambu pulele kene Jeriko munduku kelku pungi puring
kene mong Kkis lirim yi te, yunga bili Ba-Timias, (akiliinga
pulele Timias-malu), kupulanum alsena molupa yambuma
“Ku-moni sai.” nimba mawa tirim.

47 Kolea Nasaret yi Yesos omba purum akili piliipa kene
mong kis lirim yili yu-ni pulu monjupa tondulu nangale
topa walsipa kene nimba mele: “Yesos, ,yi nuim king, Depit-
ni kalupa liirim yili, na kondu kului!” nirim.

48 Yambu pulele-ni yunu ung-mura siku “Nu ung naa
nikunu tdka-niku mului!” niring.

Akiliinga-pe yu-ni aima tondulu nangale topa walsipa
kene nimba mele: “Depit-ni kalupa liirim yili, na kondu
kului!” nirim.

49 Yesos we angiliipa kene “Yunu upili niai.” nirim.

Aku-sipa nirimeliinga enini mong kis lirim yili walsiku
kene niku mele: “Yu-ni “Nu ui.” nikem-na numanu waengu
sikunu ola angiliikunu oku pui.” niring.

50 Yunu lkisipa wale-pakuli olandu pakurumele posupa
nosupa ola angiliipa Yesos mulurumna urum.

51 Yesos-ni yunundu nimba mele: “Na-ni nu nambulka
tenjambu niku piliikunuye?” nirim kene mong kis lirim yili-
ni nimba mele: “Raponai, na mongale-ni mélema kanambu
nanga mongsele teku kai tenjani.” nirim.

52 Yesos-ni nimba mele: “ ‘Na-ni nunga mongsele kapula
tenjimbu.” niku piliineliinga nunga mongsele kai lekemeli-
inga pui.” nirim. Yesos-ni aku nirim kene yunga mongsele
enaliinga kai lirim, mélema kanupa kene, Yesos purum
kupulanum-na lumbili purum.

Kolomong-Auli 11-16 Yesos Mindili
Nomba Kolupa Kene, Lomburupa Ola
Molupa Mulu-Koleana Kelepa Purum

Temanele

11:1-11 Yi Nuim King Te Kolea Tenga Suku Pumba Purum
Kene Tiring Mele Yesos Jerusallem Sukundu Pumba Purum
Kene Aku-Siku Tiring Temanele

11

1 Yesos kene yu lumbili andulima kene, enini kolea-auli
Jerusallem nondupa oku, ma-pangi te ‘Ma-Pangi Unji-Ollip
Punie’ nili akuna kolea-kelu tale, Betepas kene Betani kene
akuselenga uring. Kanu-kene Yesos-ni yu lumbili anduli yi
tale liipa mundupa,

2 elselendu nimba mele; “Ne kolea-kelu kanukumbele
akuna pukulu kene kung-dongki walu te, yambu te yunga

bulu-mingina ui wale te kepe naa molku anduringele ka
teku panjingéle nena sukundu molumba kanungli, akili
puku posukulu yandu meku wangli pale.

3 Pusingli tekulu mulungli kene yambu te-ni elsendu
“Akili nambimuna tekembeleye?” nim lem else-ni i-siku
niangli: “Auliele yunu-ni ‘Kung-dongkele mipili.” nimu-
na ombu liikimbulu. Yunu dongki-walale alsupa nondupa

yandu liipa mundumba.” niale.” nimba elsele liipa

mundurum. ) ) ]
4 Liipa mundurum yisele pukulu, kung-dongki walu te,

lku-keri-puluna ka teku panjiringele kanukulu kene kung
kanili puku posiku liiringli. Aku-siku tingli tiringli kanuku
kene

5 akuna muluring yambu mare-ni elselendu “Kung-dongki
walale nambimuna posukimbiliye?” niku walsiring kene

6 elsele-ni, Yesos-ni ‘i-siku i-siku niale.” nirim mele niringli
kene “Kapula, ,dongki-waldle, meku pale.” niring.

7 Kanu-kene elsele-ni kung-dongki waladle Yesos mulu-
rumna meku okulu kene, elsengla mulumbalema posukulu,
dongkeliinga bulu-mingina ola pauwa tunjuringli kene
Yesos kanuna ola mulurum.

8 Yambu pulele-ni eninga mulumbalema posuku yu
ombd kupulanum-na pauwa tolsiliiku puku, mare-ni unji-
yala puniena puku yala-gomu languku liiku yu omba
kupulanum-na pauwa tolsiliiku puring.

9 Kumbi-leku puring yambuma-ni kepe aeleku puring
yambuma-ni kepe unji ambululiiku puku kene niku mele:
““Yunga bili ola mulupili.” niamili.

‘Pulu Yi Yawe-ni liipa mundurum-na
yunga kongunale tenjimba okum yili
molupa kunjupilil’ Konana 118:25-26
10 Oliunga anda-kolepa yi nuim king Depit,-ni
kalupa liirim yili,
yi nuim king molumba tekem yili
Pulu Yili-ni tepa konjupa
‘Yunu tondulu pupili.’ nipili.
Mulu-koleana ola yunga bhili ola pipili!”
nilsiliiku puring.

11 Kanu-kene Yesos Jerusallem sukundu pupa kene Pulu
Yili popu toku kaluring lku-tembolluna sukundu pupa
akuna ,teku muluring uluma, pali kanurum, akiliinga-
pe kolea kald turum kilia kanupa kene ,‘Isili-ui ulu te
naa teambu.” nimba, yu lumbili anduli yi rurepu kene
Jerusallem, ulsukundu puku, kolea-keli Betani ,pingi,
puring.

11:12-14,20-26 Yesos-ni Unji-Pik Te Ung-Mura Sirim Kene

Kulurum Temanele o ) )
12 Tpulam-ui ,Jerusallem nondupa lirim, kolea-keltu Betani

munduku kelku kene ,kelku Jerusallem pungi puring kene,
Yesos yunu engle turum.

13 Kanu-kene unji-pik te gomu tepa angiliirimele sulu tepa
kanupa kene ‘Mong te timunje.” nimba nondupa pupa
kanurum akiliinga-pe, pik-mong tuli kaliimbele ui wendu

naa urumeliinga unji-mong te topa naa pirim, gomu mindi
tirim kanurum.

14 Gomu mindi tirim-na, kanupa kene “Nu alsukunu
yambuma-ni nungi mong te naa tani!” nirim. Aku nirimele
yu lumbili andulima-ni piliiring.

11:(11),15-18 Lku-Tembolluna Méle Taropu Toku Ku-Moni
Liiku Muluring Yima Yesos-ni Topa Makururum Temanele

15 Jerusallem kamu uring kene Yesos yunu Pulu Yili popu
toku kaluring lku-tembolluna , “Juda-yambu naa molemele
yambuma ‘Pulu Yili popu tamili.” niku mdku tolemele
kolea” niring akuna, suku pupa kanupa kene akuna
mélema maket teku muluring yambuma kene, mélema
taropu toku liikku muluring yambuma kene, akuma kanupa
kene enini pali topa makurupa, ku-moni lupa-lupama
koki teku anju siring yambumanga poluma kene, kera-
waembonu maket teku mania muluring poluma kene, topa
kongndupa bulu-bale sipa kene,

16 yambumandu nimba mele: “Yambuma méle maket
kolea tenga tingi pungindu lku-temboll palana naa pai.
Bulkundu anwali teku pai.,” nirim.

17Enini mani sipa kene nimba mele: “Pulu Yili-nga bukna
ung te i-sipa nilimu:

‘Yambuma-ni nanga lkulindu
“Koleamanga pali yambu-talapema-ni
Pulu Yili-kene popu topu ung nilimulu lkuli.” ningi.’
ung kanili eni naa piliilimiliye? Asaya 56:7
Ung aku-sipa molemu akiliinga-pe eni lku ili
‘wa nolemele yambuma mo toku molemele lkuli’
mele niku piliiku kene aku-siku telemele.” nirim. Jeremaya
7:11

18 Yesos-ni akili nirim-na piliiku kene Pulu Yili popu
tunjuring yi-aulima kene, Pulu Yili-nga ung-manimanga
puluma pililku ung-bo tunjuring yima kene, enini yu
toku kunjingi kupulanum te kururing. We-yambuma yu-
ni mani sipa ung-bo tunjurum mele piliiku kene mini-
wale munduring-na kanuku kene Juda-yambumanga yi-auli
kanuma-ni yu-kene mundu-mong tenjiku yu toku kunjingi
kupulanum te kururing.

19 Penga ipinjali, kolea kald tomba tirim kene kolea-auli
Jerusallem, ulsukundu pupa ,tenga-lupa pemba purum,.

11:20-26 (ilinga 11:12-14 kanui)
20 Ipulele-ui, ,unji-pik angiliirim koleana, oku puku kene
unji-pik kanili kamu pulu pali kulurum kanuring.

21 Aku-sipa tirim mele Pita-ni kanupa kene ,Yesos-ni
unjelendu bonongukundu nirim akili, kelepa piliipa kene
yunundu nimba mele: “Rapai, kdna! Unji-pik ili nu-ni
bonongu, ung-mura sinu unji kanili ,walsekale, kulum.”
nirim.

22 Yesos-ni pundu topa nimba mele: “Pulu Yili-ni nanga
ungele sika piliimba,liinga nimbu mele ‘Aima sika wendu
ombd.’ niku, tondulu munduku piliai.

23 Na-ni eni aima sika nimbu siker: “Yambu te-ni ‘na-ni
nimbu mele aima sika wendu omba.’ nimba numanu tale
tepa naa pipili ne ma-pangielendu “Ungu tokunu numu-
kusana sukundu pui!” nimb4a kene yunu nimbd mele aima

sika wendu omba.” niker. _ o
24 Akiliinga eni i-sipu nimbu sambu: “ ‘Oliu ,Pulu Yili-ni

aima sika liipa tapunjumbaliinga ‘Teamili.” nimuld mele
sika kapula aku-sipu temuld.” mola ‘Nimulu kene sika aku-
sipa wendu ombd.” niku, tondulu munduku piliiku kene
Pulu Yili-kene popu toku ung niku mawa tingi mele pali
Pulu Yili-ni sika tenjimbaliinga ulu kanuma sika wendu
ombd.” niker.” nirim.

25 “ ‘Ulu-pulu-kis timuluma oliunga Lapa mulu-koleana
molemale-ni ‘We mania pupili, kanupu konde tenjambu.’
nipili.”  niku, ,Pulu Yili, yunu-kene popu toku ung
niku angiliiku kene yambuma-ni eni teku kis-singéliinga
numanu kis panjiku mulungi uluma ‘We mania pupili.
Kanupu konde tenjamili.” niangiko.

26 (Akiliinga-pe yambuma-ni eni teku kis-singi uluma
‘We mania pupili’ niku kanuku konde naa tinjing lem
eninga Lapa mulu-koleana molemadle-ni kepe eni ulu-pulu-
kis tingima ‘Mania pupili.’ naa-ko nimba kanupa konde
naa-ko tenjimba.)” nirim.

11:27-33 Yesos Namba Sirimeliinga Tombulku Niring
Temanele

27 Jerusallem alsuku uring kene Yesos yunu lku-temboll
lku-suku andurum kene yi mare, Pulu Yili popu tunjuring yi-
aulima kene, Pulu Yili-nga ung-manimanga puluma piliiku
ung-bo tunjuring yima kene, Juda-yambumanga tapu-yima
kene,

28 enini oku yunu walsiku piliiku kene niku mele: “Nu
namba nambulka nambale liikunu kene kongun ili telluye?
Nae-ni kongun ili ‘Ti-pui.” nimba nu nambale sipa liipa
mundurumye?” niring.

29 Yesos-ni eninindu pundu topa nimba mele: “Na-ni eni
ung te walsipu piliambuko. Pe na-ni eni walsimbu mele eni
na sumbi-siku pundu toku ningi lem ‘Na kongun ili teambu.’
nimba namba sirimeliinga pulele eni nimbu simbuko.

30 \Na-ni i-sipu eni walsiker:, Ui ,No-Liinjili, Jon omba
yambuma no liinjirim kene yunu mulu-koleana ,molemu
yilinga, kongunale tenjimbandu yambuma no liinjirim
mola ya mana-yambumanga kongunale tenjimbandu yam-
buma no liinjirimuye? ,Nae-ni “Ti.” nirim-na tirimuye?,
Niku sai.” nirim.

31 Yu-ni aku-sipa walsurum mele piliiku kene, eni-enini
tombulku kene niku mele: “Yu-ni walsikim mele oliu-ni
pundu topu, ‘,Jon, yunu muld-koleana ,molemu yilinga
kongunale tenjimbandu yambuma no liinjirim,.” nimulu
lem yu-ni oliundu nimba mele: ‘Aku lem eni Jon-ni
nirim ungele nambimuna ‘Ung ili sika.” niku naa piliiku
liiringiye?’ nimba.

32 Mola oliu-ni nimbu mele: ‘Yu mana-yambumanga
kongunale tenjimbandu yambuma no liinjirim,.” nimulu
lem “We-yambuma-ni oliu tunginje.” niku aku-siku
ningindu mundu-mong tiring. @ We-yambuma-ni ‘,No-
Liinjili, Jon yu aima sika Pulu Yili-ni “Ninjui!” nimba,
nimba sirimu ungma piliipa yambuma nimba sirim yi te
mulurum.’ niku piliilimili akiliinga oliu nambi-temultinje?”
niku enini aku-siku tombulku niring.

33  Eni-enini aku-siku anju-yandu tombulku niku kene, ,
Yesos-ndu pundu toku niku mele: “,Nu-ni walsikenu mele,
oliu naa pililkumulu.” niring.

Aku-siku niring-na piliipa kene Yesos-ni eninindu nimba
mele: “Kapula. ,Na-ni eni walsiker ungeliinga ung te pundu
toku naa nikimilieliinga, eni na walsikimili ungeliinga ung
te pundu topu, nandu kongun ili ‘Ti-pui.’ nimba na liipa
mundupa namba sirim yilinga bili eni naa nimbu simbuko.”
nirim.

12

12:1-12 Unji-Waen Punie Nukuring Yi-Kismanga Ung-
Ekale

1 Walse Yesos-ni ,Juda-yambumanga yi-aulimandu, ung-
ekuma enini topa simbandu ung-eku te i-sipa turum:

“Yi te-ni unji-waen punie tepa kene pala tirim. Unji-
waen-mong kambiliipa nami-nami sipa no-waen monjum-
bandu puniena sukundu luikolu te ukupa tepa mimi tepa
kene, penga punie nukungi lku-takaé te polu kulupa ola
takurum. Yi mare kanupa liipa kene eninindu nimba
mele: “Nanga puniele tdpu tenjiku unji-monguma lkeku
nokunjangi. Penga waen-mong polu tomba kene monguma
moke tepu, kongun tinjingi méle-mare eni liangi, méle-
mare na liambu.” nimba punie kanili enini sipa kene yu
kolea ,sulu, tenga pupa mulurum.

2 Kanu-kene penga waen-mong polu tomba tirim kene
punie pulu yili-ni yunga kendemande-yi te liipa mundupa
“Nanga waen-mongma sangi pukunu liikku menjiku wani
pui.” nimba punie nukuring yima muluringna liipa
mundurum.

3 Akiliinga-pe kendemande-yili ,urum kene, punie nukuli
yima-ni yunu ambolku liiku kimbulud-ni toku waen-mong
mare naa siku “Anju we pui.” niku liiku munduring.

4 Alsupa punie pulu yili-ni kendemande-yi te liipa , “Nanga
waen-mongma liinji-pui.” nimba liipa, mundurum.
Akiliinga-pe yunu ,urum kene, punie nukuli yima-ni yunu
ambolku liiku kene toku pengale toku siku yunu teku kis-
singindu ‘Pipili kulupili.” niku ulu kis mare tiring.

5 Alsupa punie pulu yili-ni kendemande-yi te liipa
mundurum kene enini yunu toku kunjuring. Alsupa
kendemande-yi mare pulele wasie liipa mundurum, aku-
manga mare wale pulele kimbuld-ni lakuku toku, mare toku
kunjuring.

6 Kanu-kene punie pulu yili yunga yi tiluele mindi mu-
lurum, yunga malale, yunu numanu munjurum kangale.
Yu-ni ,numanale-ni piliipa kene, * ‘Nanga kangale’ niku
pipili kolku liiku ai siku, yu waen-mong mare singi.” nimba
piliipaliinga yunga madlale kamu liipa mundurumko.

7 Akiliinga-pe punie nukuli yima-ni punie pulu yilinga
madlale omba urum kanuku kene eni-enini niku mele: “Andi
okum yili penga lapanga moya-méle simbama liimba yili
okum. Yu topu konjupu punie ili oliu kamu liamili.” niku

kene
8 enini yunu ambolku liiku toku konjuku ,yunga 6nale,

puniena toku ulsukundu munduring.” ,nimba Yesos-ni
nirim.,

9 Yesos-ni ung-eku akili topa pora simbandu Juda-
yambumanga yi-auli kanumandu walsipa kene nimba
mele:,

“Punie nukuli yima-ni aku-siku tiringeliinga penga punie
pulu yili-ni enini-kene nambulka ulu te tembaye? Yu omba
yi kis kanuma topa konjupa kene ‘Yi mare-ni lupa puniele
nokunjangi.” nimba liipa simba.” nirim.,

10, Yesos-ni Pulu Yili-nga Juda-yambuma nukuring yima-
ni yunu toku kunjingi mele piliipa kene eninindu nimba
mele:, “Pulu Yili-nga bukna sukundu ung-mani te kanuku
naa piliilimiliye? ,Ung akili i-sipa mele:,

‘Lku takuring yima-ni ku-mulu te kanuku kis piliiku
toku munduku kiliring ku-mulu kanili
ekupu alsupa lku-paka-sum mele
lku tepa tondulu munduli ku-mulu auli kaiéle.’

11 ‘Auliele-ni ulu akili tirimele
oliu-ni kanupu aima kai piliilimulu.’ Konana
118:22,23
nimba molemu kanili.” nirim.

12 Juda-yambumanga yi-auli kanuma, Yesos ung-eku
turum kanili piliiku kene enini yunu toku kunjingi teku
muluring akili yu-ni nirim piliiku kene enini yu ka singi
tiring akiliinga-pe yi-auli kanuma-ni we-yambuma mundu-
mong tenjikuliinga yu liiku ka naa siring. Yunu munduku
kelku puring.

12:13-17 “Gapman Ku-Moni-Takis Tamili Mola Mdluye?”
Niku Yesos Walsiku Piliiring Temanele

13 Penga walse ,Juda-yambumanga yi-aulima-ni, Perisi-yi
mare kene yi nuim king Erot-nga talapena yi mare kene
liiku mdaku toku, “ ‘Yesos-ni ung te nimba kis-sipili. Nimba
kis-simba kene yunu tepu kis-samili.” niku i-siku yundu
niangi.” niku Yesos mulurumna liikku munduring.

14 Liiku munduring yima-ni Yesos mulurumna oku yu-
nundu niku mele:

“Ung-Bo Tunjuliele, oliu piliilimulu, ‘Nu-ni ung-sikama
mindi nikunu, nu yambu tiluringa kepe numanu kimbu
naa sikunu, yambuma mundu-mong naa tenjiku eninindu
pali ung tilu-siku nikunu sikunu, Pulu Yili-ni “Teai.” nilimu
uluma aima sika-ungma mani siku ung-bo tonjukunu, aku-
siku tellu.” nimbu piliilimulu. , Aku-siku tekunu molldliinga
nu nambulka niku piliikunuye?, Oliu-ni Rom-Gapman-Yi
Aima Auli Kumbina Sisale ku-moni-takis timulu lem kapula
mola méluye? Yunu  ku-takis, simulil mola naa simuluye?
Pulu Yili-ni akilindu ung-mani sirim ung-manele nambulka
nimba pelemuye? Nikunu si.” niring.

15 Akiliinga-pe Yesos-ni enini topele-mapele tuli yima
molemele mele piliipa kene eninindu nimba mele: “ ‘Yu-ni
nimba kis-sipili.’ niku nambimuna na manda leku gélu toku
walsikimiliye? ,Ku-takis tolemele, ku-mong te kanambu,
meku oku sai.” nirim kene

16 enini yu mulurumna te meku oku yu siring.

Kanu-kene Yesos-ni eninindu nimba mele: “Ku-moni
ilinga naenga kumbi-kerale kene bili kene molemuye?”
nirim. Enini yunundu niku mele: “Rom-Gapman-Yi
Aima Auli Kumbina Sisale-nga kumbi-kerale kene bili kene
molemu.” niring.

17 Kanu-kene yu-ni eninindu nimba mele: “,Ku-monele
Sisale-nga, akiliinga Sisale-nga mélema Sisale yunu siku,
Pulu Yili-nga mélema Pulu Yili yunu sai.” nirim.



MAK 12:18 189 MAK 12:24

Yu-ni aku-sipa ,aima sumbi-sipa, nirim mele akili piliiku
kene ,"Yu aima piliipa kungnjuli pelemu yili lam.” niku
piliiku kene, numanu pulele liiku munduring.

12:18-27 “Yambu Kolemelema Lomburuku Ola Molku
Kene Alsuku Nambi-Tinginje?” Niku Yesos Walsiku Piliiring

Temanele

18 ,Yi kanuma Yesos kene ku-moni-takis tuli ungele niku
pora siring kene, penga Sadusi-yi mare Yesos mulurumna
uring. Sadusi-yima enini ‘Pulu Yili-ni kolemele yambuma
penga topa naa makinjimba, lomburuku ola naa mulungi.’
niku piliikku muluring talapele. Sadusi-yi akuma oku Yesos
walsiku piliiku kene niku mele:

9 “Ung-Bo Tunjuliele, ,Pulu Yili-nga ung-manima oliu
sirim yi, Moses-ni ,“Teai!” nimba, ung-mani sipa kene
nimba mele:

“Ambu liimba yi te-ni kangambula naa memba kene

ambale we mulupili yili kolumba kene

yi kanili yunga angin molumbale-ni
yunga ambu-wayele liipa

angin liipa tapunjupa kangambula minjipili.”
nirim aku-sipa nimba bukna turum molemu Ung-Manima
25:5
kanili.
20 Ung-mani kaniliinga ulu te oliunga yi mare-kene wendu
urum mele nu walsipu piliamili.,

“Anginipili-yi angere yupuku-guli muluring. Komale
ambu liipa kangambula te naa memba kene we kulurum.
21 Kangambula te naa mulupili we kulurum Kkene,
yunga anginu bulkundele-ni ,yunga angin kulurumeliinga
kangambula ‘Menjambu.” nimba, ambu-wayele kelepa
liirim. Yunu kangambula te naa-ko menjipa kene yunu we
kulurumko.

Yunga angin bulkundele-ni ambu kanili liirimko akiliinga-
pe yunu kepe we kulurumko.

22 Aku telsiliiku puku kene yi angere yupuku-guli pali
kangambula tilu kepe naa-ko meku kene kolku pora siring
kene akeleale kamu we kulurumko.

Penga ambale yunu kulurumko.

23 Akiliinga, kolemele yambuma penga lomburuku ola
mulungi kene ambu kanili yi angere yupuku-guli-ni pali ya
ma-koleana liiringeliinga ambale yu yi aima naenga min
molumbaye?” niring.

24 Yesos-ni eninindu pundu topa nimba mele: “Eni
Pulu Yili-nga bukna ung molemuma kene, Pulu Yili-kene
tondulu pelemu mele kene, naa piliiku lu liilimelaliinga

(yambuma penga tengélendu nikimili mele piliiku sunduku
golu tokomele,.

25 Lomburuku ola mulungi yambumanga yima-ni ambu
naa liiku, ambuma yi naa puku, aku-siku aima naa tingi.
Mulu-koleana angkellama molemele mele aku-siku mu-
lungi. ,Angkellama-ni mana-yambuma telemele mele naa
telemele kanili., Aku tingéliinga ,‘Eni Pulu Yili-nga ungele
piliikku sunduku lawa telemele.” niker,.

26 “Akiliinga-pe ,eni Sadusi-yima-ni, ‘Kolemele yambuma
lomburuku ola naa mulungi.” niku piliilimeldliinga ung te
niambuko. Moses unji walu tenga ,tepi nomba pirim tepéle-
ni unjele naa nurum kanupa kene, akuna Pulu Yili-nga ung
te wendu omba Moses-ndu ung te nirim temanele eni naa
kanuku piliilimiliye? Pulu Yili-ni Moses-ndu nimba mele:
“Na Eprayam kene Aisak kene Jekop kene

eninga Pulu Yili moliu.” nirim.  Wendu Uring 3:6
Pulu Yili-nga bukna Moses-ni turum ung molemu akili naa
kanuku piliilimiliye? ,‘Eninga Pulu Yili mulurundu.” naa
nirim. ‘Eninga Pulu Yili moliu.” nirim kanili.,
27 Pulu Yili yu kululi yambumanga Pulu Yili mélu; yu
kona mululi yambumanga Pulu Yili. Aku-siku ung piliiku
sunduku kene eni lu liilimele.” nirim.

12:28-34 Pulu Yili-ni , “Teai.” nimba, Ung-Mani Sirim Ung-
Manimanga Tale Olandupaliinga Temanele
28 Sadusi-yima kene Yesos kene, aku-siku tombulku
niku molangi Pulu Yili-nga ung-manimanga puluma piliipa
ung-bo tunjurum yi te omba enini anju-yandu tombulku
niku muluringna omba piliirim. Enini ung mare Yesos-
ndu walsiku piliiring ungeliinga yu-ni anju pundu topa
nimba kunjurum mele piliipa kene ung-manimanga puluma
piliirim yili-ni Yesos-ndu walsipa piliipa kene nimba mele:
“Pulu Yili-ni , “Teai!” nimba, ung-mani sirim pelemtimanga
pali nambulka ung-manele aima olandupaye?” nirim.
29 Yesos-ni pundu topa nimba mele:
“Ung-mani olandupale i-sipa:
‘Isrel-yambuma, piliai!
Auli Yawe oliunga Pulu Yili yunu mindi
Auli tiluele molemu, te lupa molu.
30 Eninga numanuma kene,
eninga minima kene,
eninga piliipa kungnjulima kene,
eninga tonduluma kene,
akuma-ni Auli Yawe eninga Pulu Yili mindi
tondulu munduku numanu monjai.” Ung-Manima 6:4-5

nimba, ung-mani aima olandupale aku-sipa ,nimba,
molemu.
31 Ung-mani tale-sipale i-sipa:
‘Eni-enini lupa-lupa numanu monjuku

eninga kangiele eni-enini

kondu kolku nokolemele mele
aku-sikuko pulu lelemt yambuma

numanu monjuku nokuku molangi.” LLipai 19:18
nimba molemu. Ung-mani akuselenga olakundu te aima
naa molemu, molu.” nirim.

32 Yesos-ni aku-sipa nirim piliipa kene, yili-ni yunundu
nimba mele: “Ung-Bo Tunjuliele, kapula nikinele. Nu-ni
nikunu mele: “Pulu Yili tiluele mindi molemu. We te lupa
naa molemu. Yu-yunu mindi molemu.” nikinele aima sika
nikinu.

33 ‘Yunu numanu munjingindu
eninga numanuma kene,
eninga piliipa kungnjulima kene,
eninga tonduluma kene,
akuma-ni ,Auliele eninga Pulu Yili, mindi
tondulu munduku numanu monjai.’
nimba molemu ung-manele kene
‘Eni-eninga kangima eni-enini kondu kolemele mele
yambu pulu lelemuma aku-siku kondu kolangi.’
nimba molemu ung-manele kene, ung-mani akusele temulu
kene olandupa; Pulu Yili kungma kene mélema popu topu
kalupu “Ili nu siker.” nilimulu akili mania-kilia.” nirim.

34 Yu-ni pundu topa nimba kunjurum mele akili pili-
ipa kene Yesos-ni yunundu nimba mele: “Nu numanu
pililkunu molldliinga Pulu Yili-ni yi nuim king molupa
nokulemu yambu-talapena sukundu nondupa puni tekenu
lem.” nirim.

Kanu-kene ,Yesos-ndu walsiku piliiring ungma pali yu-
ni pundu topa anju nimba kunjurum piliiku kene, alsuku
yunu ung te walsiku piliingéliinga pipili kolku mundu-
mong teku kene naa walsiring.

12:35-37 Yesos-ni “Yi-nuim Kraisele Naenga Malaleye?”
Nimba Walsurum Temanele

35 Yesos Pulu Yili popu toku kaluring, lku-tembolluna
sukundu yambuma ung-bo tonjupa mani sipa mulurum.
Mani sipa molupa kene ung te nimba mele: “Pulu Yili-
nga ung-manimanga puluma piliiku ung-bo tunjuli yima-
ni niku mele: “Pulu Yili-ni “Enini nokupa konjumba yi te
liipu mundumbu.” nimba ui maké turum yi-nuim Kraisele
yi nuim king, Depit-ni kalupa liimba yili molumba.”

nilimele akili nambimuna “Yunu Depit-ni kalupa liimba yili
molumba.” nilimeleye?

36 | Aku-siku nilimele yima-ni, Depit yu-ni yunu ,yi
kanilindu nirim mele naa piliilimilinje., Mini Kake Tiliele
Depit-nga numanuna mulurum kene Depit yu-ni ,yi Kraisele
molumba mele, nimba mele:

“Auli ,Pulu Yi Yawe-ni,

nanga Auliele-ndu nimba mele:
“‘Nunga ele-tuma nu-ni nokani.” nimbu,

pe enini topu mania mundunjumbu akiliinga

isili-ui nu ,na kene wasie tapu topulu
yi-nuimsele molupulu mélema nokambili,
nanga ki-bokundu oku molui.” nirim.” Konana 110:1

nimba Depit-ni nirim kanili.
37 Depit-ni ,yi-nuim Kraisele, yunundu “Nu nanga Auliele.”
nirim. Pe eni “Yunu Depit-ni kalupa liimba yili ,mindi,
molumba.” nambi-siku piliiku kene nilimeleye?” nirim.

We-yambu pulele mdku toku muluringma Yesos-ni nirim
ungma piliiku kene numanu lakuku siku piliiku muluring.

12:38-40 Ung-Manima Piliiku Ung-Bo Tonjuku Mani Siring
Yima-ni Teku Kis-Siring Ulumanga Ung Te

38 Yesos-ni ung-bo tonjupa mani sipa molupa kene ,lip-lipi
topa, ung te nimba mele:

“Eni Pulu Yili-ni ,“Teai!” nimba sirim, ung-manimanga
puluma piliiku ung-bo tunjuli yima mimi-siku kanuku
cenini  telemele _mele manda leku naa teku, molai.
.‘Yambuma-ni oliu kanuku “Yi kaima” niangi.” niku,
yi kanuma-ni wale-pakuli aima sulu kaima, ,yi-nuimima
pakolemele mele,, pakuku andolemele. Yambuma mdaku
toku molemele koleamanga mong-keng leku andungi kene
‘We-yambuma-ni oliu kape niangi.” niku piliiku kene
numanu silsiliiku anduku molemeleko.

9 Yambuma mdku toku Pulu Yili-nga ungele piliilim-
ili lkumanga lkundu puku kene mania mulungindu yi
aulima molemele polu kai akuna kumbina puku polu
akuna numanu siku molemeleko. Yambuma-ni langi noku
yambumandu “Wasie namili wai.” nilimele kene yi kanuma
oku kene yi-aulimanga polu-kumbina ‘oliu molamili.” niku
numanu siku molemeleko.

40 “Yima kolemele kene enini yi kanumanga ambu-
wayema toku makuruku munduku kene lkuma ‘Oliunga’
niku we liilimele. Pulu Yili-kene popu toku ung ningindu
niku sulu munduku goélu toku nilimele. Pulu Yili-ni we-
yambuma ulu-pulu-kis telemeldliinga enini sika “Mindili
nangi.” nimba akiliinga-pe ya yi nikeruma-ni ulu akuma

telemeldliinga Pulu Yili-ni yi akuma “Mindili aima lakuku
nangi.” nimba.” nirim.

12:41-44 Ambu-Waye Korupa Te-ni Lku-Tembolluna Ku-
Moni Mundurum Temanele

41 Yesos ,Pulu Yili popu toku kaluring lku-temboll, Kkeri-
puluna lku-tembolluna sukundu kongun tingi ku-monima
munduring mingina nondupa mania molupa kene yambu
pulele-ni mingi akuna ku-moni oku munduring mele ak-
ili kanupa mulurum. Kanupa mulurum kene yambu
kamakoma-ni ku-moni pulele oku munduring kanurum.

42 | Aku-sipa kanupa mulurum kene, ambu-waye aima
korupa te omba yunga ku-kululi tale mindi mundurum. Ku-
kululi kanusele liipa tere lepa ku-moni aima koltale mele
mundurum.

43 Ambu-wayele-ni aku-sipa tirim kanupa kene, Yesos-ni

yu lumbili andulima walsipa “Wai.” nimba kene eninindu

nimba mele: “Na-ni enindu aima sika nimbu siker: “Andi
ambu-waye korupale yu-ni ku-moni mundukumele aima

ola-kilia mele mundukum, ku-moni we mundukumili yam-

buma mania-kilia mele.” niker. o
44 Enini ku-moni pulele nosulimelemanga koltale mindi

oku mundukumele. Akiliinga-pe ambu-wayele ku-moni
te aima naa nosilimud. Yunga ku koltale nusum-sele
pali memba omba mundum. Langi nomba kepe te naa
nosilimu.” nirim.

13

13:1-37 Ulu Buni Tilima Penga Wendu Ombadliinga Yesos-
ni Nimba Sirim Temanele

13:1-2 Lku-Tembollale Toku Kalungéliinga Yesos-ni Ung
Te Nirim Temanele

1 Kanu-kene Yesos ,Pulu Yili popu toku kaluring,
lku-tembolluna ulsu pumba purum kene yu lumbili
andulimanga te-ni yunundu nimba mele: “Ung-Bo Tun-
juliele, tembollaliinga lku lupa-lupama kene, lkuma takur-
ing ku auli kai lupa-lupama kanui.” nirim.

2 |Aku-sipa nirim kene, Yesos-ni yunundu nimba
mele: “Ya ,tembollaliinga, lku lupa-lupa kai angiliimu
kanokumelema, penga ,walse ya kolea-auli Jerusallem
yambuma mindili nungi enale wendu omba kene, temboll
ilinga lkuma pali tekisiku kene kuma pali toku kalalu singi.”
nirim.

13:3-13 Buni Pulele Wendu Ombdmanga Yesos-ni Nirim
Temanele

3 Kanu-kene yunu Unji-Ollip Punie Lili Ma-Pangina olandu
pupa ,Pulu Yili popu toku kaluring, lku-temboll wilikundu
pupa mania mulurumna we-yambu te naa molangi ,yu
lumbili anduli yi mare, Pita kene, Jemis kene, Jon kene,
Endru kene enini oku, eni-enini molku kene yunundu
walsiku piliiku kene niku mele:

4 “Nu-ni nikinu akili te-kene wendu ombdaye? Pe nu-ni
nikinu ulu ima nondupa wendu ombaliinga ui nambulka
ulu te temba kene oliu-ni kanupu kene ‘Uluma i wendu
omba tekem lam.” nimbu piliimuldye? Oliu niku si.” niku
walsiring kene

5 yu-ni eninindu nimba mele:

“ Ulu kanuma wendu ombaliinga ung mare, yambuma-ni
eni golu toku singéliinga kanuku piliiku kongnjuku molai.

6Yi pulele-ni oku na moliu mele lupa-lupa gélu toku niku
mele: “,Pulu Yili-ni ‘Nanga yambuma nokupa konjumba yi
te liipu mundumbu.” nimba makd turum yi-nuim Krais,
akili na.” niku aku-siku goélu toku singéliinga piliiku
kongnjuku molai. Yambu pulele-ni yi kanumanga ungma
piliiku liiku “Sika nikimili.” ningi.

7 “Kolea marenga ele auli-teku mare tingi mele piliiku,
‘Opali talu ele auli mare i-sipa i-sipa wendu ombd.’ niku we
ningi-na piliikku kene mini-wale naa mundai. Ele tingima
kepe ulu akuma Pulu Yili-ni ‘Ui wendu upili. Laye-kolte
penga mele ya ma-koleale pora nimbd.” nimba, nimba
panjurumeliinga ulu akuma sika wendu omb4 akiliinga-pe
aku-kene mulu-masele ui naa pora nimba.

8 \Mulu-masele pora nimbd enale ui wendu naa upili
buni auli mare wendu ombd., Yambu-talape auli te kene
talape auli te kene ele tekulu, yi nuim king marenga
talapema kene marenga talapema kene ele tingi. Ya ma-
kolea lupa-lupamanga ma jim-jim tepa, engle lepa, aku-sipa
temba. Ambu te-ni kangambula koela membaliinga ui bulu-
mini topa mindili nolemu mele, muli-masele pora nimba
enale koela wendu ombéandu buni lupa-lupa aku-sipama ui
wendu ombd.”  nirim.,

9 “,Ulu kanuma wendu ombd enama, yambuma mimi-
siku piliai. ,‘Na lumbili anduli yambuma mindili noku,
kolangi.’” niku,, eni ,mare ambolku liiku kene, kanjol-
lumanga makumanga meku puku kot tinjingi, eni ,mare,
Juda-yambuma mdku toku Pulu Yili-nga ungele piliilimili
lkumanga liiku meku puku kimbulu-ni tungiko. Eni nanga
yambuma mulungéliinga eni ,mare ka siku, gapman-
yi aulima kene yi nuim kingima kene mulungina kot
tinjingindu, meku pungiko. Aku-siku tingéliinga eni-enini

piliiku kongnjuku molai. ,Akiliinga-pe kot tinjingi kene kot-
na angiliiku kene yi kanuma kene yi kanuma nukungi yi-
nuimima kene, eni ‘Nanga ungele piliangi.” niku enini niku
singi.

10 Temani-kaiéle ‘Yambuma pali piliangi.” niku kolea-
manga pali anduku ui niku singi kene, penga muli-masele
pora nimbd enale kamu wendu omb4,.

11 Eni ka siku kot tinjingi kene ui ‘Kotna nambulka ung te
nimulunje? Oliu ung te walsiku piliingi kene nambulka ung
te pundu topu nimulunje?’ niku mini-wale naa mundai.
Eni ung ningima eni-enini piliikku naa ningi. Mini Kake
Tiliele-ni eninga kerina molupa kene nimba simba ungma
eni anju ningéliinga aku tingi ena-mongaliinga eni ung
ningi mele piliiku kene aku-siku ningi.” ,nirim.,

12 “ Ena akumanga, angin-ni yunga kandi-anginele
(nanga yambu molumbdliinga, ‘Kulupili toku konjangi.’
nimba kot tenjimba. Lapa-ni yunga kandi-kangambulama
akuko temba. Kangambulama-ni kepe eninga kandi anupili
lapalii-kene arerembi kolku kot-na meku puku “Toku kon-
jangi.” ningiko.

13 Nanga yambuma mulungéliinga yambuma-ni pali eni-
kene numanu kis panjingi, akiliinga-pe na munduku naa
kelku enama pora naa nipili tondulu munduku mulungi
yambuma Pulu Yili-ni tepa liipa ‘Mindili nungi koleana
naa puku wasie molupu konjupu mindi pamili.” nimba.”
Jirim.

13:14-23 Krais Kelepa Yandu Ombd Temba Kene Buni
Aima Lakupa Ui Wendu Ombd Mele Ung Te

14 (,Na buk ili tokur yili-ni, eni bukele kanokumele yam-
bumandu ung te niambu: ‘,Yesos-ni nirim, ungele ilinga
maniakundu molemu akili eni bi kanokumele yambuma-ni
ung-pulele aima piliiku kai teangi.” ,niker. Yesos-ni nimba
mele:,)

“.Yambu, tepa pipili kunjuli mele aima kisele ,lku-
tembolluna suku Pulu Yili-nga lku-sulumina kake tilina Pulu
Yili-ni, “We-yambuma sukundu naa pangi!” nimba mi
tolemu-na yunu kapula naa pupa angiliimba, akiliinga-pe
walse akuna angiliipa kene kolea akili aima tepa kalaru
monjumba. Méle akili akuna ,wendu omba, angiliimba

kanuku kene ,’Buni aulima wendu omb4 tekem.” niku
piliiku, kolea Judia distrik koleamanga mulungi yambuma

ceninga koleama munduku kelku, ma-pangi lembamanga
takara toku pangi.

15 Yambu te lku-imuna ola mulupili ,aku-sipa ulu te
wendu ombd kene kanupa kene takara topa pumbandu,

mania omba ‘Mélema liipu membu pambu.” nimba lkuna
lkundu naa pupili.

16 Yambu te puniena molupa kene , ‘Takara topu pambu.’
nimba, alsupa lkundu pupa yunga ali-wale-pakuli suluele
naa liipili. ,Sumbi siku takara toku pangi.,

17 Aku-sipa wendu ombd enaliinga ambu kangambula
munjulima kene, ambu kangambula ame silima kene,
cenini kapula lkisiku takara toku naa pungéliinga, enini-
kene aima buni wendu ombdliinga enini kondu tekem.

18-19 “Pylu Yili-kene popu toku mawa teku kene, ‘Al
telemu kaliimbumanga buni akuma wendu naa upili.’ niai.
Ena kanumanga buni aima aulima wendu omb4, Pulu Yili-
ni ui mulu-masele pulu monjupa tirim kene kepe, yandupa
ekupu kepe buni aku-sipa te wendu naa urum. Penga kepe
aku-sipa buni aulima naa wendu ombéko. Akiliinga aku-
siku Pulu Yili-kene popu toku mawa teai.

20, Buni akuma wendu ombé kene, Auli ,Pulu Yili, -ni
'Bummanga enama nondupa pora nipili.” nimba ui naa

nimba panjilkanje yambuma pali kolkemela. Akiliinga-pe
Pulu Yili-ni ‘Nanga yambuma molangi.” nimba maké turum
yambuma ‘naa kolangi.” nimba ‘Buni wendu omba ena
akuma nondupa pora nipili.” nimba, nimba panjurum.

21 “Buni kanuma omba pemba enamanga yambu mare-ni
niku mele: “Kanai! Pulu Yili-ni ‘Oliu nokupa konjumba yi te
liipu mundumbu.’ ui nimba makd turum yi-nuim Kraisele
ya omba molemu.” ningi mola “Nena omba molemu.”
ningi kene eninga ungma naa piliiku, ‘Sika nikimili.” niku
naa piliai.

22 Yi mare oku kene gélu toku niku mele: “Pulu Yili-ni
makoé turum yi-nuim Kraisele na.” ningi, mola gélu toku
kene “Pulu Yili-ni “Ninjai.” nimba, ung nimba sirimuma
piliipu kene ombu nimbu sikemulu.” ningi. ‘Yambuma
pali, Pulu Yili-ni ‘Nanga yambuma molangi.” nimba makd
turum yambuma-ni kepe liipu lu sipu, nikimulu mele ‘Sika’
niku tondulu munduku piliangi.” niku Pulu Yili-ni mindi
ulu-tonduluma kapula telemt mele manda leku ulu-tondulu
lupa-lupama tingi. Akiliinga-pe Pulu Yili-nga yambuma
aku-siku kundi tungi kene eninga ungma naa piliiku, liiku
su singi.

23 Akiliinga, penga ulu akuma wendu omba mele akili ‘Eni
ui piliangi.” nimbu ya nimbu siker mele piliiku kene kanuku
piliiku kongnjuku molai!” nirim.,

13:24-27 Mania Omba Mana-Yi Au Talurum Yi Yesos
Kelepa Wale Tale-Sipa Yandu Ombdliinga Ung Te

24 “Ena kanumanga mindili nungi niker ulu akuma
wendu ombd kene penga ,ulu lupa-lupa mare wendu
ombédko. Ulu akuma i-sipa:,

‘Kolea tangupa ena topa pa naa tepa, sumbulu topa,
kaliimbu sumbulsuli talang pulimu mele naa pupa,
25 kombukantupuma muliina mania omba,
muluna angiliimu méle tonduluma
lop-lope tepa anju-yandu pupa,
aku-sipa ulu lupa-lupama wendu omba.” Asaya 13:10, 34:4

26 Aku-sipa temba enaliinga Mania Omba Mana-Yi Au
Talurum Yili tondulu puliele kene, talang auli-tepa puliele
kene kupa tenga suku molupa kamu mania omba ,kene,
yambuma-ni kanungi.

27 Omba kene yu-ni yunga angkellama liipa mundumba
kene enini wi-mere wili-ya muld ma koleamanga pali puku
Pulu Yili-ni ‘Nanga yambuma molangi.’” nimba ui mako
turum yambuma sukundu-sukundu liinjingi.” ,nirim.,

13:28-31 Unji-Pik-ma Telemu Mele Kanupu Kene Ung-Pulu
Te Piliilimulu Mele Ung Te

28 “Unji-pikele-ni telemu aku-sipa ung-eku mele pelemu
akiliinga pililku kene ung-pulele piliai. Unji-pik kuku
topa gomu tolemu-na kanuku kene ‘Ekupu ena temba
kaliimbuma wendu omba tekem lem.” niku piliilimili.

29 Aku-sipako, ulu “Wendu omb4.” niker ima sika wendu
ombd kene kanuku kene ‘Yu aima sika nondupa omba
tekem. Yu aima kamu okum.” niku piliingi.

30 “Na-ni enindu aima sika nimbu siker: “Ekupu
molemele yambuma ui naa kolangi “Wendu ombd.” niker
ulu ima pali wendu omba.” niker.

31 Muléle kene male kene pora nimba akiliinga-pe nanga
ung niliuma aima pora naa nimba. ,Niliu mele pali aima
sika wendu omba.,”  nirim.,

13:32-37 Yesos Kelepa Ombd Enale “Naa Piliilimili Akili-
inga Kanuku Nokunjuku Molangi.” Nirim Temanele

32 “, Mania Omba Mana-Yi Au Talurum Yili aima sika
omba4, akiliinga-pe yunu omba enale naa piliilimulu. Sum-
bulsuli ombane mola tanguli ombdanje akili oliu naa pili-
ilimulu. Mulu-koleana angkellama kepe naa-ko piliilimili.
Pulu Yili-nga Mdlale kepe naa-ko piliilimu. Tata yunu mindi
ena akili, piliipa molemu.

33 Kanuku kuni teku molai! Yunu kelepa omba enale
eni naa piliilimili akiliinga “Yunu ombda.” niku nokuku
konjuku, uru naa peku, (Pulu Yili-kene popu toku ung niku)
molai.

34 Yunu ombda enale i-sipa mele: Yi te kolea marenga
ena mare molumba pumba telemu kene yunga koleale
mundupa Kkelimbandu vyunga kendemande-yimandu
“Nanga koleale nokunjai.” nimba kene yunga kongunale
tinjingi mele enini lupa-lupa moke tepa sipa kene lku-
keripulu nokulemu yilindu “Na walse ombu kaniliinga
nokuku mului.” nimba kene pulimu.

35 “Lku pulu yili sika omb4 akiliinga-pe yu omba enale
naa piliilimildliinga ‘Yunu omba.’ niku nokunjuku molai.
Ipinjali omb4, mola sumbulsuli anjunga-yandunga mambu
ombd, mola kolea tangumba muni-poluna kera-kulla ko
tolemu kene ombd, mola ipulam-ui ombdnje, eni naa-ko
piliilimili akiliinga

36 “ “‘Eni uru peangi walsekale yu liipa sinjipa omba eni
kanomba.’ niku, kanuku nokunjuku molai.” nimbu niker.

37 “Enindu i niker mele yambumandu pali nikerko,
“.‘Ombd.” niku, kanuku nokunjuku molai.” nimbu niker.”
nirim.

14

14:1-11 Juda-Yi Aulima-ni Yesos Toku Kunjingi Kupulanum
Te Kururing Kene Judas-ni ‘Liipu Tapunjambu.”  Nirim
Temanele

14:1-2 Yesos Tungindu Ele-Langi Niring Temanele

1 Juda-yambuma-ni puniemanga taki-taki kolea-auli
Jerusallem oku akuna sukundu, Pulu Yili-ni eninga anda-
kolepalima Naa Topa Ola We Omba Purum akili mele
piliiku, Pllawa Tepa Auli Mundulimu Méle Yis Akili Naa
Munduku Pllawa We Kalku Nuring Enale talu mele wendu
ombdandu, ekupu mele Pulu Yili popu tunjuring yi-aulima
kene, Pulu Yili-nga ung-manimanga puluma piliiku ung-bo
tunjuring yima kene, enini Yesos kiyang niku ka siku toku
kunjingi kupulanum te koruku muluring.

2 Akilindu tombulku niku mele: “,Nondupa tamili,,
aramele-pe Pulu Yili-ni oliunga anda-kolepalima Naa Topa
Ola We Omba Purum Mele ,Piliilimulu, Enamanga , ‘uluma
tepu molamili” niku, yambu pulele ya Jerusallem oku
maku toku mulungéliinga yu isili-ui timulu lem enini oliu-
kene arerembi kolku ele tungi akiliinga isili-ui naa topu,
kelamili.” niring.

14:3-9 Ambu Te-ni Yesos-nga Pengina Kopungu-Wel Onde
Linjirim Temanele

3 Kolea-kelu Betani yi te ,ui kuru-lakd nomba kene pe

pora nirim yi te,, bileku “Yi Kuru-Laka Nuli Saimon” niring

kaniliinga lkuna Yesos pupa langi nomba mulupili ambu
te kopungu-wel mingi aima kai te Yesos yunu mulurumna
memba urum. Wel aima mura lakupa tuli, kanili nat-ni
teku mimi tiring, kaniliinga ku-moni aima lakupa purum.
Akili memba omba kene Yesos langi nuli polu mulurumna
memba omba ,‘Yunu tepu kai tenjambu.” nimba, mingele
topa kaku topa wellale pengina onde linjirim.

4 Ambale-ni aku tirim kanuku kene kanuna muluring
yambumanga mare-ni numanu kis piliiku kene anju-yandu
enini niku mele: “Kopungu-wel akili nambimuna we tepa
kis-sikemuye?

5 Wel akili ku-moni liilkumulanje ku-moni pulele, ku-
moni mong wan-tausen akili mele, liipu kene yambu-
korupama moke tepu silkumula.” niku ambale tondulu
munduku ung-mura siring.

6 . Yambuma-ni ambalendu aku-siku niring piliipa kene,

Yesos-ni eninindu nimba mele: “Ambu ili-kene nambimuna
ung pulele nikimeleye? Yu-ni na-kene ulu kai te timeliinga

yu-kene ung pulele naa niku munduku kelai.

7 Yambu-korupama eni-kene taki-taki mulungéliinga
‘Enini liipu tapunjamili.’ ningi enamanga pali enini manda
liiku tapunjungi akiliinga-pe na eni-kene taki-taki naa
molumbu.

8 Ambale-ni ‘Kapula tembu.” nimba piliimu akili mele
timu. Na ,kolumbu kene, 6nu tingéliinga yu-ni isili-ui wel
mura tuli ili nanga kangina omba onde linjimu.

9 Na-ni enindu aima sika nimbu siker: “Ma-koleamanga
pali \nanga, temani kaiéle anduku toku singi kene ambu
ili-ni ekupu timu temanele kepe ‘Yambuma-ni piliiku kene
‘Yu-ni tepa kunjurum lam.” niku piliangi.” niku kene temani
akili toku singiko.” niker.” nirim.

14:10-11 Judas-ni Yesos Yunga Ele-Tu Yima “Liipu Simbu.”
Nimba, Suku Mulurum Temanele

10 Kanu-kene ,Yesos yu lumbili anduli, yi rurepu aku-
manga yi te, Judas-Iskeriot, ‘Pulu Yili popu tunjuring yi-
aulima-ni Yesos ka singi kupulanumele yu-ni liipu ora
sambu.” nimba enini muluringna pupa, temba mele nimba
sirim.

11 Yu-ni temba mele nirim piliiku kene enini numanu
lakuku siku “Nu ku-moni te simuld kene.” niku, niku
panjiring. Kanu-kene yunu Yesos enini liipa simba mele
kupulanumele korupa mulurum.

14:12-26 Yesos Lumbili Anduli Yima Kene Wasie Kamu
Langi Nuring Temanele



MAK 14:12 200 MAK 14:20

12 Pllawa Tepa Auli Mundulimu Méle Yis Akili Naa
Munduku Pllawa We Kalku Nuring Kdraliinga pulu-pulu
enale wendu urum kene Juda-yambuma-ni Pulu Yili-ni ui
eninga anda-kolepalima Naa Topa Ola We Omba Purum
mele piliingindu kung-sipsip walu te toku kalku nungi
mele piliiku kene, Yesos lumbili anduli yima yunu mu-
lurumna oku walsiku niku mele: “Pulu Yili-ni oliunga
anda-kolepalima Naa Topa Ola We Omba Purum akili pili-
imulaliinga kung-sipsip walud ,kaluli, te ekupu nunéle kolea
tena pupu am-amu tenjamili niku piliikunuye?” niring.

13 Aku-siku niku walsiring kene yu-ni yu lumbili anduli
yi tale liipa mundupa kene nimba mele: “Ne kolea-
auli Jerusallem, sukundu pukulu kene, yi te mingina no
kolupa memba kupulanumuna omba kanuku kumbi-nunu
tekululiinga yunu lumbili pale.

14 Yunu sukundu pumba lkuna ,lkundu pukulu kene,,
lku pulu yilindu nikulu mele: “Ung-Bo Tunjuliele-ni i-sipa
walsipa kene nimba mele: “Na kene nanga lumbili anduli
yima kene oliu-ni Pulu Yili-ni oliunga anda-kolepalima Naa
Topa Ola We Omba Purum mele piliimulundu kung-sipsip
walu  kaluliele, tena nomultiye? Yambu poningma mulungi
sulumina oliu nombu molomuléle tena lelemuye?” nim.”
niale.

15 Aku-siku ningli kene yu-ni else lkuliinga olakundu

sulumina auli te, akuna langi nuli polu te kene, mania
molomuld poluma kene, mélema pali ui teku mimi tili
lembale, liipa ora simba. Sulumina akuna ,sipsip-walu
nomuldle, am-amu teale.” nirim.

16 Kanu-kene yunga lumbili anduli yi akusele kolea-
auli akuna sukundu pukulu, Yesos-ni nirim aku mele ulu
akuma tili lirim kanukulu kene, akuna Pulu Yili-ni eninga
anda-kolepalima Naa Topa Ola We Omba Purum mele
piliingi kung-sipsip walu nungéle kalkulu am-amu tekulu
nusiringli.

17 Ipinjali ena pupa kolea kald turum kene Yesos kene yu
lumbili anduli yi rurepu kanuka kene uring.

18 Langi noku muluring kene Yesos-ni nimba mele: “Na-
ni enindu aima sika nimbu siker: “Eni kene wasie molupu
langi nokumulumanga yi te-ni na liipa nanga ele-tu yima
simba.” niker.” nirim.

19 Aku-sipa nirim piliiku kene, enini numanu buni tirim
piliiku kene lupa-lupa walsiku kene niku mele: “Auliele,
nandu nikinuye?” niring.

20 Yesos-ni pundu topa nimba mele: “Eni nanga yi
rurepu-kenga yi te na-kene polu suku-singina ola langi

lelemumanga te walsekale liipulu nombulu yili-ni na liipa,
ele-tu yima simba.

21 Ekupu Mania Omba Mana-Yi Au Talurum Yili-kene
ulu tingi mele kérunga-ui niku panjiring temanele ,Pulu
Yili-nga, bukna sukundu molemu aku mele sika ele-tu
yima-ni tingi, akiliinga-pe yu liipa ele-tu yima simba yili
mindili nomba aima molupa kis-simba. Yunu molupa Kkis-
simbaliinga yunu anumu-ni naa melkanje kapula. ,Yunu
mindili naa nolka.,” nirim.

14:22-26 Yesos Yunu Kolumba Mele ‘Penga Piliiku
Molangi.” Nimba Langi Sirim Nuring Temanele (14:12-26
pali)

22 Enini langi noku muluring kene Yesos-ni bret te liipa
Pulu Yili-kene “Angke” nimba kene ambulupa puku topa
yu lumbili anduli yima, sipa kene nimba mele: “Ili nanga
kangiele eni liiku ,nai,.” nirim.

23 Penga no-waen kap te liipa kene Pulu Yili-kene “Angke”
nimba enini sirim kene enini pali ,no-waen kanili, nuring.

24 Yu-ni nimba mele: “,No-waen, siker ili nanga memale.
Pulu Yili-ni ,yunu kene yunga yambuma kene mulungi akili
mele, ung te nimba panjipa mi lirim ung kanili ‘Kamu
wendu omba pipili.” nimbu yambu puleliinga ninjipu
nanga memale onde lepuliinga ,kolumbu, memi akili ili.

25 Na-ni enindu aima sika_nimbu siker: “Isili-ui na no-
waen alsupu aima naa nombu. Penga mindi, Pulu Yili yi

nuim kingele molupa nokulemu koleana no-waen konale
kelepu nombu.” niker.” nirim.

26, Langi noku pora siku kene, enini Pulu Yili-nga konana
te ninjiku kene, pena puku Unji-Ollip Punie Lili Ma-Pangina
ola puring.

14:27-31 Pita-ni Yesos “Na Naa Kanoliu.” Nimbd Mele

Yesos-ni Yu Ui Nimba Sirim Temanele

27 Kanu-kene Yesos-ni yu lumbili andilimandu nimba
mele: “Penga ,ele-tu yima-ni na-kene tingi mele kanuku
kene, eni pali na munduku kilingi. Aku-siku tingi mele Pulu
Yili-ni ui nirim yunga bukna molemu kanili. Pulu Yili-ni
(ung-eku te topa kene, nimba mele:
“ “Kung-sipsip tdpu-yili tangi.” nimbu,

yunu tungi kene sipsipma bulu-bale ningi.”

nirim, ,aku-sipa mele ekupu wendu omba,. Sekaraya 13:7
28 | Isili-ui na toku kunjingi kene eni sika bulu-bale ningi,
akiliinga-pe na lomburupu ola molupu kene, na kumbi lepu
kolea Gallallindu pumbu, eni penga aeleku akuna ungi kene
alsupu wasie molomulu,.” nirim.

29 | Yesos-ni aku-sipa nirim piliipa kene, Pita-ni nimba
mele: “Enini pali ‘Nu sika’ niku tondulu munduku piliilimili
akili mania pumba kene nu munduku kilingi lem na-ni nu
aku-sipu aima mundupu naa kelimbu, aima mélu.” nirim.

30 Yesos-ni pundu topa nimba mele: “Na-ni nu aima sika
nimbu siker: “Aima ekupu sumbulsuli, kera kulla wale tale-
sipale ui ko naa tupili nu-ni mundu-mong tenjikuliinga wale
yupuku nandu goélu tokunu “Yu naeye? Na naa kanoliu.”
nini.” niker.” nirim.

31 Akiliinga-pe Pita-ni tondulu mundupa nimba mele:
“Na nu-kene tapu tolembulaliinga olsu wasie “Topu kon-
jumuld.” ningi lem kepe nu “Naa kanoliu.” aima naa
nimbale.” nirim. Lumbili anduli yi wema-ni pali “ “Nu
naa kanolemulu.” aima naa nimulud.” niringko.

14:32-42 Kolea Gesemani Yesos-ni Pulu Yili-Kene Popu
Topa Ung Nimba Mawa Tirim Mele Temanele

32  Kanu-kene, Yesos kene yu lumbili anduli yima kene
kolea “Gesemani” nilina puring. Akuna puring kene yu-ni
eninindu nimba mele: “Na Pulu Yili kene popu topu ung
nimbu pukuraliinga eni ya molai.” nirim.

33 Aku-sipa nimba kene Pita kene Jemis kene Jon kene liipa
memba pupa kene ,‘Na teku kis-singi ulele aima nondupa
wendu ombd tekem.” nimba piliipa kene, yu-yunu buni
lakupa liipa numanu kis panjipa kamelena mindili tipili
mulurum.

34 Yu-ni eninindu nimba mele: “Nanga numanuna buni
aima auli te tepam akiliinga na kolumbu mele tekem ,kene,
eni uru naa peku, ya mimi-siku kanuku molai.” nirim.

35 Aku-sipa nimba kene yunu laye-kolte anjupa pupaliinga
koporungu langupa tamalu pepa kene yu-kene nondupa

buni wendu ombd akili mele ‘Wendu naa um lem aima
kapula.” nimba Pulu Yili-kene popu tombandu ,ung-eku

topa, mawa tepa kene nimba mele:

36 “Nanga Tata, nu-ni uluma pali kapula tellu akiliinga na
mindili nuli no-mingina no nombadle ‘Naa nambu.’ nilkena.
Akiliinga-pe ‘Na-ni tepu kene nanu numanu simbu.” nimbu
piliiker mele naa teambu. Nu-ni kanuku kai piliini ulele

mindi teambu.” nirim.
37 Aku-sipa nimba kene kelepa yunga lumbili anduli yi

yupuku muluringna yandu omba kanurum kene enini uru
piring kanupa kene Pita-ndu nimba mele: “Saimon, nu uru
pinu lem. Nu uru naa pekunu ena-mong laye-kolte manda
we kanukunu nokukunu naa molluye?

38 /, Kurumanga nuim Seten-ni, oliu kundi tomba kene
tepu kis-simulu akiliinga.” niku kene ,uru naa peku, Pulu
Yili-kene popu toku ung niku kanuku kai teku molai. Sika

‘tepu konjamili.” nimbu numanale-ni piliilimulu akiliinga-
pe temuldliinga kangiele enimbu molupa tondulu naa
pulimu.” nirim.

39 Aku-sipa nimba kene yu alsupa anju pupa ui Pulu Yili-
kene popu topa ung nimba mawa tirim akili mele alsupa
nirim.

40 Alsupa yandu urum kene enini uru aima urum-na
alsuku uru piring kanurum. Enini uru piringeliinga pipili
kolku mundu-mong teku kene yunundu ung ningi te naa
piliiring.

41 Alsupa, wale yupuku-sipaliinga ,anju pupa Pulu Yili-
kene popu topa ung nimbandu pupa, kelepa yandu omba
kene yu-ni eninindu nimba mele: “Nambimuna we uru
peku mulu liiku molemeleye? Kapula peayo! Mania
Omba Mana-Yi Au Talurum Yili , toku kunjingi, ulu-pulu-kis
telemele yima liiku singi ena-mongale wendu omba tekem.

42 Ola angiliiku pamili wai! Na liipa ele-tu yima simba yili
okum kanai!” nirim.

14:43—15:47 Yesos Ka Siku, Kot Tenjiku, “Kulupili” Niku

Unji-Perana Ola , Toku, Ku Toku Panjiku Kene, Onu Tiring
Temanele

14:43-52 Yesos Ka Siring Temanele

43 Yesos-ni ,kolea Gesemani yunga lumbili andulimandu,
aku-sipa nimba mulupili yu lumbili anduli rurepu aku-
manga yi Judas urum. Pulu Yili popu tunjuring yi-aulima
kene, Pulu Yili-nga ung-manimanga puluma piliiku ung-bo
tunjuring yima kene, Juda-yambumanga tdpu-yima kene, yi
kanuma-ni liiku munduring yi pulele, yambu tuli lu-koyama
kene kimbulima kene meku Judas kene uring.

44 Ui Yesos mulurumna naa wangi Yesos Juda-yi aulima
liipa simba nimba panjurum yi ,Judas-ni, enini Yesos yu
sumbulsuli kapula kanuku bi singi mele nimba sipa kene
nimba mele: “Na-ni yi te kanupu kene kanglumbu akili
Yesos mindi. Yunu ambolku liiku ka siku meku pai.” nirim.

45 Yi akuma, uring kene ,Judas, yunu Yesos mulurumna
sumbi-sipa omba kene “Rapai, nu akuna mulunu lem.”
nimba omba yunu kanglurum.

46 Aku-sipa tirim kanuku kene Yesos liiku ka siring.

47 Aku-siku tiring kene kanupa kene ,Yesos-kene,
nondupa angiliiring yi te-ni yunga lu-koyale kulu topa
wendu liipa Pulu Yili popu tunjuring yi-auli olandupaliinga
kendemande-yi te topa yunga kum te topa laka linjirim,
kum akili wendu urum.

48 Kanu-kene Yesos-ni ,yu ka singi uring, yimandu nimba
mele: “Na ‘yambu topa wa nuli yi te moliu.” niku piliiku
kene na ka singindu yambu tuli lu-koyama kene kimbuluma
kene meku okumeleye?

49 Lku-temboll lku-kerina we-yambuma maku toku

molemele, koleana taki-taki eni-kene wasie molemulu kene
ung-bo tonjupu mani sipu moliu kene na liikku ka naa

silimele kanili. Akiliinga-pe ,Pulu Yili-nga, bukna turing
pelemu akili mele kamu wendu ombadliinga eni tingi
tekemele uluma wendu okum.” nirim.

50 Kanu-kene yu lumbili anduli yima pali ,‘Oliu wasie ka
singi.” niku piliiku kene, yu munduku kelku enini takara
toku puring.

51 Kang-yi te mulu tiluele mindi pakupa Yesos lumbili
andurum. Kang kanili ,Yesos liikku ka siring yima-ni,
ambuluring kene

52 yunga mulele ,mindi, ambolku molangi, méle te naa
panjipa giu-gau takara talupa purum.

14:53,55-65, 15:1 Juda-Yi Aulima-ni Eni-Enini Yesos-nga
Kotele Pilitku Kene Yunu Teku Kis-Siring Temanele
53 Kanu-kene Yesos ,ka siku kene, Pulu Yili popu tunjuring
yi-auli olandupale mulurumna meku puring. Pulu Yili
popu tunjuring yi-aulima kene, Juda-yambumanga tapu-
yima kene, ,Pulu Yili-nga, ung-manimanga puluma piliiku
ung-bo tunjuring yima kene, enini pali , ‘Yesos kot tenjipu
piliamili.” niku, akuna oku mdaku turing.

54 Yesos ,meku puring, kene Pita lumbili aelepa tdka-
nimba pupa, Pulu Yili popu tunjuring yi-auli olandupaliinga
lkuna, lku angiliipa poku tirim, suku-singina yambu maku
turing kolea we lirimna aima sukundu pupa, ,Yesos nokuku
muluring, ele-yima kene tepi piliipa mulurum.

55 Pulu Yili popu tunjuring yi-aulima kene, Juda-
yambumanga yi-kanjolluma pali, akuma-ni Yesos yu toku
kunjingindu ulu te tepa kis-sirim ulu te ‘Yambu te-ni ‘yu i-
sipa i-sipa tepa kis-sirim.” nipili.” niku yambu te kururing
akiliinga-pe yambu te naa kanuku liiring.

56 Yambu pulele-ni oku ung mare golu toku “I-sipa i-sipa
tepa kis-sirim.” niring akiliinga-pe eninga ungma kapula-
kapula naa tirim.

57 Kanu-kene yi mare-ni yunu tepa kis-sirim mele ola
angiliiku golu toku niku mele:

58 “Yi ili i-sipa nirim piliirimulu: “,Pulu Yili popu toku
kaluli, lku-temboll ili, mana-yima-ni takuringele na-ni topu

tekisipu kene mana-yima-ni kapula naa takungi lku te ena
yupuku omba pumba kene alko topu takumbu.” nirim. ,Yu-
ni aku nirimaliinga ‘Yunu Pulu Yili mele moliu.” nimba
piliipa kene aku-sipa nirimele nimba kis-sirimnje,.” niring.

59 Enini kepe laye-kolte lupa-lupa niring, eninga ungma
kapula-kapula naa-ko tirim.

60 Aku niring piliipa kene Pulu Yili popu tunjuring yi-
auli olandupale enini mdku turingina ola angiliipa Yesos
walsipa kene nimba mele: “Ung te pundu toku naa
nikinuye? Nu nikunu kis-sirinu mele nikimiliele nambulka
ulele nikunu kis-sirinelendu nikimeleye?” nirim.

61 Akiliinga-pe Yesos ung te pundu topa naa nimba we
angiliirim.

Pulu Yili popu tunjuring yi-auli olandupale-ni yunu al-
supa walsipa piliipa nimba mele: “Pulu Yili-ni oliu ‘Nokupa
konjumba yi te liipu mundumbu.” nimba maké turum yi-
nuim Kraisele sika nu mola moéluye? Kape Nimbu Bi Paka
Tonjilimulaliinga Mdlale nu mola méluye?” nirim.

62 Yesos-ni nimba mele: “Akili na.” nirim. “Pe walse Ma-
nia Omba Mana-Yi Au Talurum Yili, Yi Tondulu Olandupa
Puliele kene mélema nokumbandu, yunga ki-bokundu
molupa, kupdmanga ola molupa mania omba eni kanungi.”
nirim.

63 Aku-sipa nirimaliinga ,yunu ‘Pulu Yili mele moliu.’
nimba nirimaliinga, piliipa kene Pulu Yili popu tunjuring
yi-auli olandupale-ni ,aima piliipa kis piliipa, yunga wale-
pakuliele yunu ambulupa sungu sipa kene nimba mele:
“Ekupu yu-ni mong liirim mele nimba simba yambu te kene
wasie nambimuna korumuluye?

64 Yu-yunu aima sika Pulu Yili ung-taka tonjukum piliiku-
mulu. Nambulka niku piliikimiliye? ,Yu-kene nambulka
teamiliye?,” nirim kene enini niku mele: “Yunu Pulu Yili
ung-taka tonjupa marake timeliinga topu kunjumulu lem
kapula.” niring.

65 Kanu-kene eninga yi mare-ni yunga ,kumbi-kerina,
lkambe toku kanjuku, yunga kumbi-kerale mulu te-ni pipi
sinjiku kene Kki-kumu-ni toku ,“Nu ‘Pulu Yili-nga yi te
moliu.” niku piliillu akiliinga, nae-ni nu tokumnje nikunu
si!” niring. Ele-yima-ni yunu liiku lkarauwa-ni turing.

14:(54),66-72 Pita-ni Golu Topa “Yesos Yu Naa Kanoliu!”
Nirim Temanele
66 Kanu-kene Pita Iku maniakundu, yambuma liiku maku
toku muluring koleana mulurum kene Pulu Yili popu
tunjuring yi-auli olandupaliinga kendemande-ambu te Pita
mulurumna omba kene

67 yunu tepi pililpa mulurum kanupa kene nem-nemi
nimba kanupa kene nimba mele: “Nu wasie Nasaret yi
Yesos-kene wasie tapu-toku muluring kanumanga yi te
lem.” nirim.

68 Pita-ni g6lu topa kene “Mélu!” nimba “Nu nikinu akili
na naa piliiker!” nirim. Aku-sipa nimba kene lku-keri-
puluna purum kene kera kulla ko turum.

69 Pita yunu lku-keri-puluna pupa mulupili kendemande-
ambu kanili-ni yunu kanupa kene akuna angiliiring yam-
bumandu alsupa nimba mele: “Yi ili Yesos-nga talapena yi
te lem.” nirim.

70 Pita-ni alsupa “Mo6lu!” nirim.

Wallu-kolte penga mele Pita angiliirim kanuna nondupa
angiliiring yima-ni ,yunu ung laye lupa mele lirim piliiku
kene, yunundu niku mele: “Kolea Gallalli distrik yambuma-
ni ung lelemele akili mele nu aku-sikunu ung nikinu
piliikumulu. ,Yesos kene yu lumbili anduli yima kolea
Gallalli distrik yimako,, nu kepe Gallalli yi te, akiliinga ‘Nu
aima sika yunga lumbili anduli yi te.” nimbu piliikumulu.”
niring.

71 Aku-siku niring kene Pita-ni Pulu Yili-nga bili lepa
tondulu mundupa mi lepa kene nimba mele: “Aima sika
niker. “Eni nikimili yili aima naa kanoliu! Gdlu tokur lem
Pulu Yili-ni na topa kunjupili.” niker.” nirim.

72 Aku nirim kene enaliinga kera-kulla wale tale-sipa ko
turum. AKku-sipa tirim-na piliipa kene Yesos-ni yunundu
“Kera-kulla wale tale-sipa ko naa tupili nu-ni wale yupuku
g6lu tokunu kene “Yu naa kanoliu.” nini.” nirim ung kanili
Pita kelepa piliirim. Piliipa kene ,’Ama, aima tepu kis-sindu
lam. ‘Aima naa tembu.” nimbu piliirindu akili mele sika
tindu.” nimba piliipa kene, kola aima lakupa tirim.

15

15:1-15 Rom-Gapman Yi-Nuim Paillet-ni Yesos-nga Kotele

Piliipaliinga “Kulupili.” Nirim Temanele

1 Ulsulam-ui muni-poluna kolea tangurum kene Pulu Yili
popu tunjuring yi-aulima kene, Juda-yambumanga tapu-
yima kene, Pulu Yili-nga ung-manimanga puluma piliiku
ung-bo tunjuring yima kene, kanjoll-yi kanuma pali, , Yesos-
nga kotele piliiku pora siku kene, enini pali , yunu-kene tingi
mele, wai toku niku panjiring.

Aku-siku niku panjiku kene yunu liiku, ka siku, meku
puku, ,Rom-gapman yi-nuim, Paillet mulurumna meku
puku kot tinjiring.

2 Paillet-ni ,Yesos-nga kotele piliipa kene, yunu walsipa
kene nimba mele: “Nu Juda-yambumanga yi nuim kingele
mola moluye?” nirim. Yesos-ni pundu topa kene nimba
mele: “Sika nikinu. AKili na.” nirim.

3 Pulu Yili popu tunjuring yi-aulima-ni Yesos kot tenjiku
Paillet-ndu ,g6lu toku, ung pulele Yesos-kene ningindu
“Yunu tepa kis-silimu.” niku yunu kot tinjiring.

4 Aku-siku niringeliinga Paillet-ni Yesos-ndu nimba mele:
“Nu ulu kis pulele tirinu nikimili akili nunu piliikunu kene
ung te pundu tokunu naa nikinuye?” nirim.

5 Akiliinga-pe Yesos-ni ,yu tepa kis-sirim niring mele,
pundu topa ung te aima naa nimba ,we angiliirim-na
kanupa kene, Paillet mini-wale mundupa numanu pulele
liipa mundurum.

6-7  Yesos kot tenjiku molangi,, yi te, yunga bili Barapas,
yunu kene yi mare kene ‘Rom-gapmanale-ni oliu Juda-
yambuma naa nukupili” niku ui Rom-gapmanale-kene
ele teku kene yambu mare toku kunjuringeliinga ka-lkuna
piring. ,Puniemanga taki-taki Juda-yambuma-ni kolea-auli
Jerusallem oku akuna sukundu, Pulu Yili-ni eninga anda-
kolepalima Naa Topa Ola We Omba Purum mele piliingindu
langi nuring enama wendu urum kene enini ka-lkuna pirim
yi te bi leku ‘Wendu liiku mundui.’” niku mawa tiring
kene ,Rom-gapman yi-nuimele-ni, yi kanili wendu liipa
yambuma sirim.

8 ,Rom yi-nuimele-ni ena kanili wendu urum-na aku tirim
akili piliiku kene, yambuma oku yunundu mawa teku kene
niku mele: “Ui puniemanga taki-taki ena ilinga tellu kanu-
mele ekupu kepe aku-sikunu teyo.” niring.

9 Aku-siku niring piliipa kene Paillet-ni eninindu walsipa
kene nimba mele: “‘Juda-yambumanga yi nuim kingele
wendu liipu eni sambu.’ niku piliikimiliye?” nirim.

10 ,We-yambuma-ni Juda-yambumanga yi-aulima
munduku kelku eninga ungma liiku su siku Yesos-nga
ungele mindi piliiku yunu lumbili anduringeliinga, Pulu
Yili popu tunjuring yi-aulima-ni Yesos-kene numanu kis
panjiku kene kot tinjiringele piliipa kene Paillet-ni aku-sipa
nirim.

11 Akiliinga-pe Pulu Yili popu tunjuring yi-aulima-ni we-
yambuma kundi toku kene niku mele: “ ‘Yesos molu.
Barapas wendu liipa sipili.” niai!” niring.

12 Kanu-kene ,yambuma-ni, aku-siku niring-na piliipa
kene Paillet-ni eninindu nimba mele: “Aku lem ‘Judamanga
yi nuim kingele’ nilimele akili nambi teambunje?” nimba
walsurum kene

13 enini tondulu munduku niku mele: “Yunu kulupili,
unji-perana ,toku, ku toku panjui!” niring.

14 Aku-siku niring piliipa kene yu-ni eninindu nimba
mele: “Akili nambimunaye? Yunu mong nambulka mong te
liimuye?” nirim. Akiliinga-pe enini ,alsuku, aima tondulu
munduku niku mele: “Moélu! Yunu kulupili, unji-perana
toku, ku toku panjui!” niring.

15 Kanu-kene Paillet-ni “‘Yambuma tepu numanu kai pan-
jambu.” nimba kene yi Barapas ka-lkuna wendu liipa enini
sirim. ,Aku tepa kene, Yesos liipa ,yunga ami-yima, sipa
kene nimba mele: “Yunu ka-pulsa-ni toku kene penga ‘Unji-
perana kulupili.” niku meku puku unji-perana ,toku, ku
toku panji-pai.” nirim.

15:16-20 Rom Ami-Yima-ni Yesos Ung-Taka Tunjuring.
Ung-Taka Tonjuku Kene “Kulupili” Niku Meku Puring
Temanele

16 Kanu-kene ,Rom, ami-yima-ni Yesos liiku gapman yi-
nuimele pirim lku auli akuna sukundu yambuma liiku
madku turing koleana puku kene, eninga ami-talape-yima
pali “,Yesos ya molemuna, sukundu-sukundu wai.” niring.

17 Akuna oku kene ‘Yunu yi nuim king te mele mulupili.’
niku mulumbale kunduli kai te pakunjuku unji-ka koko
mulurum te liiku mulkapiye teku kene ‘Yi nuim kingeliinga
wanie-kraonele.” niku pengina panjuku,

18 penga yunu ,ung-taka tonjuku, bili we gélu toku paka
tonjiku “Juda-yambumanga yi nuim Kkingele, nu angili-
ikunuye?” niku

19  kolu-kimbulu te liiku kene, yunga pengi imuna kim-
bult-ni tu-pui-upui teku kene kumbi-kerina lkambe toku
kanjuku, yunu angiliirimna oku koporungu languku tamalu
peku yunu we gdélu toku kape niku bi paka tunjuring.

15:20-47 Yesos Turing Kulurum Kene Onu Tiring Temanele

15:20-32 Yesos Unji-Perana Ola , Toku,; Ku Toku Panjiring.
Unji-Perana Pipili Juda-Yambuma-ni Yunga Ung-Taka Tunjur-
ing Temanele

20 Yunu aku-siku ung-taka tonjuku pora siku kene mu-
lumbale kunduliele posuku wendu liiku yunga ui panjurum
mulumbalema alsuku panjinjiku kene “Yunu unji-perana
kulupili unji-perana ,topu, ku topu panju-pamulu.” niku
yunu liiku ulsukundu meku puring.

21 \Rom ami-yima-ni Yesos Jerusallem pala ulsukundu
meku pungi puku kene,, kolea Sairini yi te, yu Alleksenda
kene Rupas-selenga lapa Saimon, yunu Jerusallem pumba

urum kene kanuku kene yunu ambolku liiku ka-mele
siku kene Yesos-nga unji-perale “Liiku tapunjikunu liiku
minjui!” niku siring.

22 pukuliinga kolea Golkota Yesos meku puku akuna mu-
luring. (Golkotanga ung-pulele ‘pengi-ombele lili koleale’.)

23  Yesos akuna meku puku kene, ‘Yambuma mindili naa
nangi.’ niku, no-waen-na sukundu marasin ‘mo’ nili te
munduku nusiring no-waen akili “Yunu nupili.” niku, siring
akiliinga-pe Yesos-ni naa liipa nurum.

24 Kanu-kene ,ami-yima-ni, yunu unji-perana ola ,toku,
ku toku panjiku kene unjele liiku ola angnjiring. Aku-
siku teku kene, yunga mulumbale ,ui posuku wendu liiku
nusuringma, moke tingindu enini lupa-lupa liingindu ku-
kas teku piliiku kene penga mulumbalema liiring.

25 Ena topa ena nain Kkillok tirim kene yunu unji-perana
panjiring.

26 ‘Yunu mong liirim mele yambuma kanangi.” niku

YI ILI JUDA-YAMBUMANGA YI NUIM KINGELE
niku bi toku unjina olakundu munjuring.

27 Ele tokulu mélema wa liiringli yi tale kene wasie
unji tdlenga ,toku, ku toku panjiringko. Te Yesos-nga ki-
bokundu toku, ku toku, te ki-tarukundu ,toku, ku toku
panjiring.

28 (,Yesos kene wa-yi tale wasie unji-pera yupukunga
toku, ku toku panjiringeliinga, ung te ui Asaya-ni nimba
bukna turum molemu akili wendu urum. Ung akili i-sipa

mele: ]
“Yunu kepe gapman ung-manima pula toku

teku kis-siku mong liili yambuma kene
liiku tere linjiring.” Asaya 53:12
nirim.)

29 Akuna oku puring yambuma-ni Yesos ,kanuku kis
piliiku kene yunu, ung-taka tonjuku ung-mura siku niku
mele: “Aa! “Lku-tembollale tekisipu kene alsupu kongun
ki-mong yupuku omba pupili takupu liimbu.” nirinu yili,

30 ‘Naa kolumbu.” nikunu nu-nunu teku liikunu unji-
perana mania ui.” niring.

31 Aku-sikuko Pulu Yili popu tunjuring yi-aulima kene
Pulu Yili-nga ung-manimanga puluma piliiku ung-bo tun-
juring yima kene enini kepe yunu ung-taka tonjuku kene
niku mele: “Yunu yambu wema ‘Naa kolangi.” nimba tepa
liirim akiliinga-pe yu-yunu ‘Naa kolumbu.” nimba manda
tepa naa liikimu.

32Yunu sika Pulu Yili-ni oliu ‘Nokupa konjumba yi te liipu
mundumbu.’ ui nimba maké turum yi-nuim Kraisele omba
molupa, yunu sika oliu Isrel-yambumanga yi nuim kingele

molemu lem yunu unji-perana mania upili. Yunu mania
ombd kanupu kene ‘Yunu sika Pulu Yili-ni maké topa liipa
mundurum yi-nuim Kraisele. Yunu sika oliunga yi nuim
kingele.” nimbu tondulu mundupu piliimuld.” niring.

Yi tale yu-kene unji-perana ,toku, ku toku panjiring
yisele-ni yunu aku-siku ung-taka tunjuringliko.

15:33-41 Yesos Kulurum. Kulurum Kene Ulu Te Wendu
Urum Temanele

33  Yesos unji-perana ola we pipili, enale omba ai-tangili
ena tuwallup killok tirim kene kolea pali sumbulu topa
kene, penga ipinjali ena tre killok tirim kene kelepa
tangurum.

34 Ipinjali ena tre killok tirim kene Yesos-ni nangale topa
kene nimba mele:

“Elloi, Elloi, llama sapaktani.”
nirim. Akili Juda-yambumanga ung te. Akiliinga ung-pulele
i-sipa mele:
“Nanga Pulu Yili, nanga Pulu Yili,

na nambimuna munduku kelkunuye?”  Konana 22:1
nirim.

35 Akuna nondupa angiliiring yambumanga mare-ni yu-ni
aku nirim kene piliiku ,sunduku kene, niku mele: “Piliai!
Yunu Illaija walsikim.” niring.

36 Aku-sipa nirim kene yambu piliiringmanga yi te-ni
lkisipa pupa ulu-pinja mele te liipa no-waen kumbili tili
mare akuna panjipa kene, ‘Yesos no-waen kumbili tili akili
nupili.” nimba memba omba unji-mumu tenga ka topa ola
sirim. Sipa kene yu-ni nimba mele: “Ekupu unjina we pipili.
Mlaija-ni sika yunu ,unji-perana, mania liimba ombdnje,
kanupu kanamili.” nirim.

37 Yesos-ni ung te tondulu mundupa nimba kene pe yunu
kulurum.

38-39  Rom, ami-yi wan-andret nukurum yi te Yesos turing
ami-yima nokupa mulurum yi kanili-ni Yesos-ni ung te
nimba kene pe yunu kulurum mele piliipa kanupa kene
nimba mele: “Yi ili yunu aima sika Pulu Yili-nga madlale
lam.” nirim.

Yesos-ni aku-sipa kulurum kene ulu auli te walsekale
wendu urum., Pulu Yili popu toku kaluring lku-temboll
Jerusallem sukundu angiliirim akuna sukundu Pulu Yili
mulurum, Sulumina Aima Kake Tilieliinga keri-puluna
. ‘Yambuma sukundu naa pangi.” niku ui taki-taki, mulum-
bale auli te-ni pipi siku panjiring pirim. , Yesos kolupa pora
sirim kene, mulumbale kanili ai-suku-singina olakundu
mandu-sipa o0la topa ulsu purum.

40 Ambu mare ,Yesos tiring mele, sulu-teku kanuku
angiliiring. Akumanga ambu te Makdalla taon-na ambu
Maria, te Joses kene angin Jemis kene elsengla anum Maria,
te ambu Sallomi.

41 Yesos kolea Gallalli distrik, ,ambu kanumanga pulu

kolea,, akuna ui we andurum kene ambu kanuma-ni yunu
lumbili anduku liiku tapunjuku nukuring. Yunu kene,
Jerusallem olandu uring ambu pulele wema kepe, ambu
talse kanuku angiliiring akuna enini kepe , Yesos-kene tiring
mele, kanuku angiliiring.

15:42-47 Yesos Onu Tiring Temanele

42 Ulsulam-uikundu ,kéru muluring, ena-Sambatele
nondupa ola omba tirim. Sambat enale ola omba kene kéru
mulungéliinga ekupu-mele mélema liiku undu-undu siring
enale wendu urum, ena akiliinga ,Yesos ui kulupili, kolea
kala tomba tirim kene,

43 Arimatia taon-na yi Josep, yunu Juda-yambumanga
kanjoll-yi auli te, yunu kepe ‘Pulu Yili yi nuim kingele
molupa oliu nokumba enale wendu upili.” nimba nokupa
mulurum vyili. Yunu omba mundu-mong naa tenjipa
(Rom-gapman yi-nuim, Paillet mulurumna sumbi-sipa pupa
“Yesos-nga Onale na si.” nimba mawa tirim.

44 Yesos walsekale kulurumele piliipaliinga Paillet yu-ni
.‘Yambuma unji-perana ,toku, ku topu panjilimulu kene
ena pulele omba pupili we pelemelé. Pe ekupu yunu sika
walsekale kulumnje mola nambulka timunje?’ nimba pili-
ipa, numanu liipa mundupa ami-yi wan-andret nukurum
yili “Upili.” nimba kene yunundu walsipa kene “Yesos
kérunga kulumuye?” nirim.

45 Ami-yima nukuli yili-ni “O.” nirim kene piliipaliinga yu-
ni ami-yima nukulielendu nimba mele: “Kapula, ya yili-ni
Yesos-nga, 6nale liipili.” nirim.

46  Paillet-ni “Kapula.” nirim kene, Josep pupa mulum-
bale te taropu topa liipa 6nale mania liipa, mulele-ni kumu
topa kene ku-muru te ui ukuku nusiring ku-muru akuna
sukundu memba pupa nusurum. Nosupa kene ku-muru
keri-puluna ku-mulu auli te perele-marele memba omba
pipi sirim.

47 Makdalla taon-na ambu Maria kene Joses anum Maria-
seleni yunga 6nale ,ku-muruna, nusurum mele kanuringli.

16

Kolomong-Auli 16 Yesos Ola Mulurum, Yambuma-ni Ka-
nuring Mele Temanima

16:1-8 Yesos Lomburupa Ola Mulurum Kene Ambu Mare-
ni Yunu Kanuring Temanele

1 Ena pupa kald turum Kkene ,kéru muluring, ena-
Sambatele omba purum kene Makdalla taon-na ambu Maria
kene Jemis anum Maria kene ambu Sallomi kene enini
‘Yesos-nga 6nuna kopungu-wel mura tuli mare kopungu
kanjinjamili.” niku kene mare taropu toku liiku ,nosuku
piring,.

2 Peku kene aima ipulam-ui, eninga kumbi-leku kongun
tiring enale ola ombandu ena ola urum kene ambu kanuma
puku ,Yesos-nga, d6nale nusiring ku-muruna pungi puku
kene,

3 anju-yandu walsiku kene niku mele: “Ku-muru keri-
puléle pipi siring kuli nae-ni wendu liipa perele-marele
memba pupa nosunjumbanje?” niring.

4 Akiliinga-pe oku olandu-siku kanuring mele ku kanili,
aima ku auliele, ui wendu liiku perele-marele meku puku
nusiring, ,keri-puléle we lirim, kanuring.

5 Ku-muruna sukundu puku kene ki-bokundu kang-yi te
mulumbale sulu aima kake te pakupa mulurumele kanuku
kene mini-wale munduku numanu liiku munduring.

6 Kanu-kene yu-ni eninindu nimba mele: “Numanu liiku
naa mundai. Kolea Nasaret yi Yesos ‘Kulupili.” niku
talku unji-perana ,toku, ku toku panjiring yi kanili kanungi
okomelale na piliiker. Yunu lomburupa ola molupa omba
pumu. Ya naa pelemu. Onale ui nusiring koleale oku kanai.

7 Kanuku kene anju puku Pita kene yunga lumbili
andulima kene pali i-siku niku sangi: “Yesos kolea Gallalli
distrik kumbi-lepa pulimdliinga akuna “Eni na kanungi.”
ui nirim mele sika eni akuna yunu kanungi.” niku si-pai.”
nirim.

8  Angkellale-ni aku-sipa omba mokeringa molupa kene
nirim akili, kanuku piliikku kene ambuma pung-pungu
niku numanu pulele liiku munduku kene ku-muruna ulsu
puku munduku kelku aima lkisiku puring. Mundu-mong
tekuliinga yambu tilurindu kepe kanuku piliiring mele niku
naa siring.

16:9-13 Makdalla Ambu Maria Kene Yi Tale Kene Yesos
Lomburupa Ola Mulurumele Kanuku Kene Niku Siring Te-

manele

9 Pulu monjuku kongun tiring enaliinga, aima ipulele-ui,
Yesos lomburupa ola molupa kene, Makdalla taon ambu
Maria, ui walse kuru angere yupuku-guli numanuna mulur-
ingma Yesos-ni topa makururum ambu kanili mulurumna



MAK 16:10 213 MAK 16:17

pupa , ‘Na lomburupu ola mulundu we moliu akili kanupili.’
nimba, liipa ora sirimele.

10 Kanu-kene Yesos ,mokeringa angiliirim, kanupa kene
ambale yunu pupa, ui Yesos-kene muluring yambuma
mundu-mong mindili kolku kola teku muluringna pupa

kene kanurum mele enini nimba sirim.
11 Yu-ni enini Yesos kona mulurum akili kanupa kene

nimba sirim mele piliiku kene ‘Yunu gélu tokum.” niku
piliiring.

12, Makdalla ambu Maria Yesos yunu liipa ora sipa kene,,
penga ,yu lumbili anduringimanga, yambu tale  kolea-
auli Jerusallem munduku kelkulu, kupulanum tenga-lupa
puringlina Yesos yunu kumbi-keri kangiele topele topa yunu
‘kanangli.’ nimba omba mokeringa angiliirim.

13 Penga yu kanuku bi sikulu kene yambu kanusele kelku
yandu okulu ,lumbili anduli, yambu wemandu elsele-ni
kanuringli mele niku siringli akiliinga-pe elsele-ni niku
siringli akili kepe ‘Golu tokombele.” niku piliiringko.

16:14-18 Yesos Omba Yunga Lumbili Andulima “Nanga
Kongunale Tenji-Pai.” Nimba Liipa Mundurum Temanele

14 Penga walse lumbili anduli rurepunga yupuku enini
langi noku muluringna Yesos omba mokeringa molupa
kene, enini ung-mura tepa kene nimba mele: “Eni na
‘Lomburupa ola mulum.” niku tondulu munduku naa
piliiku, na kona mulundu mele yambu mare-ni kanuku kene
eni niku singi mele ‘Gélu tokomele. Akili aima aku naa
timu, kapula naa temba.” niku piliingi, akili nambimuna
aku-siku karaye teku niku piliingiye?” nirim.

15, Aku nimba kene, yu-ni eninindu nimba mele: “Eni ma-
koleamanga pali puku yambuma pali temani kaiéle toku
silsiliiku andu-pai.

16 Ningi mele piliiku kene ‘Akili sika nikimili.” niku
tondulu munduku piliikku kene no liingi yambuma kot
enale wendu omba kene, Pulu Yili-ni enini tepa liipa ‘Enini
mindili nolkemela koleana naa puku, molku konjuku mindi
pangi.’ nimba. Akiliinga-pe ,eni lumbili anddlima-ni, ningi
mele piliiku kene ‘Akili gélu tokomele.” niku piliiku kene
liiku su singi yambuma ,kot enale wendu ombé kene, Pulu
Yili-ni ‘Enini mindili noku mindi pungi koleana pangi.’
nimba.

17 “ ‘Temani akili sika.” niku tondulu munduku pili-
ingl yambuma ‘Na enini-kene sika moliu mele akili we-
yambuma-ni niku kanangi.’ nimbdle kene ulu-tonduluma
tingi kene yambuma kanungi mele akili i-sipa:

Enini nanga tondulale-ni kuru mare yambumanga
numanuna mulungima toku makuruku;

bo-ung lupa-lupa naa piliingima niku;

18 yambu noku kunjuli wambiyema naa kanuku kili-ni

ambulungi kene akuma-ni enini naa noku kunjingi;

kupund pelemu no te naa piliiku nungi kene ulu te aima
naa temba;

kuru tomba yambuma kili-ni ambulungi kene kona

pungi.”
nirim.

16:19-20 Yesos Mulu-Koleana Olandu Liirim Temanele

19 Auli Yesos-ni ,yunga lumbili andulima,ndu aku-sipa
nimba pora sirim kene ,Pulu Yili-ni, yu mulu-koleana
olandu liirim. Akuna ,bi ola mulupili Pulu Yili-kene mélema
nokumbandu, Pulu Yili-nga ki-bokundu pupa mulurum.

20 Yesos yunu muld-koleana olandu purum kene yunga
lumbili andulima koleamanga pali puku Yesos-nga temani
kaiéle yambuma toku silsiliiku anduring kene ‘Enini nanga
ungma yambuma niku singi kene yambu kanuma-ni ‘Ung
sikale.” niku ung piliiku liangi.” nimba Auliele enini-kene
wasie pupa liipa tapunjurum kene yu-ni liipa mundurum
yambuma enini ‘Pulu Yili-ni mindi ulu-tonduluma kapula
telka mele teangi.” nimba liipa tapunjurum.

(Akili manda.,

. . LLUK
Temani-Kaiéle LLUK-ni Turum Bukele

Buk Ilinga Ung-Pulu Mare

Ung-pulu mare ilinga buk-gomu 1 molemu. Yi LLuk
yu dokta yi te mulurum (Kollosi 4:14). ‘Yunu Juda-yi te
molunje. Juda-yambumanga ulsukundu yi ténje.” niku
piliilimili. Yu Poll-kene wasie anduringli (Liipa Mundurum
Yima 16:10-17, 20:5-15, Timoti Aelepale 4:11, Pillimon 24).

LLuk yunu-ni “Buk ili tokur.” nimba para sipa naa turum
akiliinga-pe yu-ni Liipa Mundurum Yimanga bukele sika
turum lem ya Temani-Kaiéle kepe yunu-ni sika turumko.
LLuk 1:3-4 kene Liipa Mundurum Yima 1:1-2 kene molemu
ung mare aima tilu-sipa mele. Matyu, Mak, LLuk, Jon kene,
enini buk turingmanga LLuk-ni turum bukele kamu sulu.
Temani mare Matyu, Mak, Jon yi kanuma-ni naa turing
temani mare yunu-ni turum.

‘Oliu mana-yambuma tepa liipa, Pulu Yili liipu bulu sipu
ulu-pulu-kis telemuléliinga mindili nomuld kupulanum-na
molemuldliinga wendu liipa, Pulu Yili yi nuim Kkingele
molupa yambuma nokupa konjulimu yambu-talapena
sukundu pupu molomulu ulu-pulele liamili.” nimba Yesos
oliu tepa liipa oliunga nimba alko topa kulunjurum mele
‘Aima piliipu konjamili.” nimba LLuk-ni buk ili turum.

LLuk-ni piliipa kene buk ili turum ung-pengéle mele
19:10 molemu (buk ambulkunaliinga alsena “21. kisim bek
21.2.”). Yesos-ni yunu “Yambumanga nimbu kolunjambu
tangi.” nimba taki-taki numanale-ni kimbu-sipa mulurum
ung tondulu te 9:51 molemu (Jon 3:14-18).

Ung te kamu piliani. Yi tale mola yupuku mola angere-
ni ung tiluele mola temani tiluele bukna turing akiliinga-
pe wale pulele laye-kolte lupa-lupa turing. Temani te mola
ung te ‘aima mimi-sipu piliambu.” niku kene bukmanga
lupa-lupa molemu mele kanuku kene buk gomtima wendu
liiku pali mimi-siku kanui. I-sipa mele: Mak 1:12-13 gar-
sipale, Matyu 4:1-11 kene LLuk 4:1-13 Kkene sulu tepale.
Temani kanili Matyu LLuk-seleni tilu-siku mele bukna tur-
ingli molemu, akiliinga-pe angkellama uring mele Matyu-ni
mindi turum (4:11), Seten-ni “Walse kelepu ombud.” nirim
ungele LLuk-ni mindi turum (4:13). Ung te LLuk 11:13
molemu akili Matyu 7:11 naa molemu. LLuk 22:62 Pita kola
tirim temanele Matyu Mak-selenga molemuko akiliinga-pe
Jon 18:27 naa molemd.

Ya ung-pulele pora nikem.

1:1-4 LLuk-ni Yesos-nga Temanele Koela Pulu Monjupa
Tombandu Ui-Pulu-Pulu Buk Turum Temanele
1-2Yi aima auli Tiopillas, oliu molemulu koleana Yesos-

kene ulu wendu urum-ma pulu monjupa wendu urum kene
kanuku, yandupa wendu urum-ma kanulsiliiku anduku
muluring yambuma-ni penga oliu temani toku siring mele,
temani akili ‘Sika’ nimbu tondulu mundupu piliilimulu
kanili yambu pulele-ni ‘Temani akili bukna kamu mulupili
tamili.” niku buk turing.

3-4 Akiliinga, na-ni kepe pe kelepu ‘ ‘Temaneliinga pulele
aima piliipu konjambu.” nimbu ui-pulu-pulu wendu urum
mele kepe yandupa ulu lupa-lupama wendu urum mele
kepe akuma pali walsipu piliipu konjupu mulurundu-na na-
ni ‘Ulu akumandu yambu mare-ni Tiopillas nundu temani
toku ung-bo tonjilimele mele aku-sipa wendu urum uluma
nu piliani.” nimbu, ‘Na-ni nundu ulumanga pali aima sika
wendu urum mele temani topu nimbu sambu.” nimbu, buk
te topu nu simbu kene kapula.” nimbu piliipu kene temani
akili topu buk ili tokur.

1:5—2:52 Illisapet-ni No-Liinjili Jon
Mirim Mele Kene Maria-ni Yesos Mirim
Mele Temanema

1:5-25 Mulu-Koleana Angkella Te-ni No-Liinjili Jon Mingi
Mele Kene Molupa Temba Mele Nimba Sirim Temanele

5 Yi Nuim King Erot kolea Judia nokupa mulurum kene
Pulu Yili popu tunjurum yi te mulurum, yunga hili Sekaraya.
Pulu Yili popu tunjuring yambumanga talape tenga bi
Apaya, Sekaraya yu talape kaniliinga yi te. Sekaraya min
ambu Ilisapet Pulu Yili popu tunjuring yimanga talape
tenga ambu te. Elsengla wasie kumbi-lepa anda-kolepale
Pulu Yili popu tunjuring yimanga kumbi-lepa yi nuim auli
Eron.

6 Ambu-yi akusele muluringli mele Pulu Yili-ni kanupa
‘Yambu sumbi nili-sele.” nimba kanurum. Elsele-ni yunga
ung-manima kene “Yambuma teai.” nirim mele ungma pali
piliiku liiku teku konjuku muluringli.

7 Akiliinga-pe Illisapet we wangnu pirim, kangambula te
naa miringli. Elsele we ambu-anda liringli.

8-9 Walse Sekaraya-nga talapele-ni Pulu Yili popu toku
kaluring kongunale tinjiring kene yunu kepe wasie Pulu
Yili-nga kumbi-kerina kongun kanili tinjiring. Aku tenjiku
molku kene, Pulu Yili popu tunjuring yima-ni tiring mele
tingindu eninga talapena yi te Pulu Yili popu toku kaluring
lku-temboll akiliinga suluminana sukundu ‘Nae pupa mura
tolemu paura-kikuele yambumanga ninjipa kalonjumbanje

piliamili.” niku ku-kas tiring. Aku-siku teku kene ‘Sekaraya
yu kongun kanili tenjimba.” niku piliiringeliinga yu lku-
temboll suluminana sukundu pupa mura tuli paura-kikuele
kalunju-purum.

10 Akili tepa angiliirim kene lku-tembolluna we-yambuma
maku toku Pulu Yili popu turing koleana yambu pulele Pulu
Yili-kene popu toku ung niku muluring.

11, Sekaraya mura tuli paura-kikuele kalunjupa angiliirim
kene, paura-kiku kanili kalunju-pui-upui tiring polaliinga
ki-bokundu Auliele-nga angkella te omba mokeringa angili-
irim kanurum.

12 Akili kanupa kene pung-pungu nimba mundu-mong
auli-tepa tirim.

13 Kanu-kene angkellale-ni yundu nimba mele: “Sekaraya,
mundu-mong naa ti.” nirim. “Nu Pulu Yili-kene popu
tokunu mawa tellu mele kanili Pulu Yili yu-ni piliirim.
Nunga ambale kang te membd. Yunga bili “Jon” niku niani.

14 Yu molumbdliinga nu numanu lakuku sikunu kamele
akuku muluni. Yu mingli kene yambu pulele-ni numanu
singi.

15 Auliele-ni yu kanupa yi-auli kaiéle nimba piliimba. No-
waen kepe no-tonduluma kepe aima naa nupili. Anumunga
oluna we sukundu mulupili Pulu Yili-nga Mini Kake Tiliele-
ni omba yunga numanuna molupa kapula tenjimba.

16 “Ton-ni tembaliinga Isrel-yambuma-ni eninga Auli Pulu
Yili liiku bulu siring yambumanga pulele-ni alsuku numanu
topele toku Auli Pulu Yili kene wasie alsuku ung piliiku
kapula-kapula mulungi.

17 \Pulu Yili-ni “Ninjui!” nimba ung nimba sirimuma
piliipa yambuma nimba sirim yi, Illaija tondulu pipili
uluma tepa mulurum mele Jon yu aku-sipa tondulu pipili
uluma tepa molumba. Aku-sipa tondulu pipili uluma
tepa molumbdliinga lapalii-ni numanu topele toku kangam-
bulama alsuku numanu munjungiko; Pulu Yili-nga ung-
manima liiku su silimele yambuma-ni numanu topele
toku, numanu sumbi-nili yambuma-ni telemele mele ‘Aku-
sipu teamili’ niku mulungiko; Jon yu-ni tembaliinga
Auliele omb4a kene Auliele yunga ungele sumbi-siku piliiku
liingi yambu-talape te mulungiko.” nimba angkellale-ni
Sekaraya-ndu nirim.

18 Aku-sipa nirim-na piliipa kene Sekaraya-ni angkellal-
endu walsipa kene nimba mele: “Nikinu akili nambi-sipu
na-ni ‘Sika nikinu.” nimbu piliimbuye?” nirim. “Na anda
lepu nanga ambale ambu lirim kanili. Pe nikinu ili nambi-
tepa wendu ombdlendu nikinuye?” nirim.

19 Angkellale-ni pundu topa kene nimba mele: “Nanga bili
Gepriel. Na Pulu Yili-nga kumbi-kerina angiliu. Ya ekupu
nundu niker akili mele Pulu Yili-ni “Aku-sikunu ni-pui.”
nimba liipa mundumu-na nundu ombu temani-kai ili topu
siker.

20 Akiliinga-pe na-ni “Kang mingli.” nikerele ‘Gélu
tokumnje?’ niku piliikkunu akiliinga ulu ili ui wendu naa
upili nu ung naa niku muluni. Penga “Wendu omba.”
niker akili mele ambuma kangambula oluna monjuku kene
melemelemanga kaliimbuma omba pulimd mele aku-sipa
kaliimbuma omba pumba kene niker ung ili aima sika

wendu ombd.” nirim.
21 Aku-siku ung niku angiliangli Sekaraya lku-temboll

suluminana sukundu sulu-tepa pupa molupa, wela wendu
naa urum kilia yambuma-ni lku-tembolluna ulsukundu yu
nokuku muluringima numanu pulele liiku munduring.

22 Kanu-kene yu wendu omba kene ung te kerina manda
naa nimba kili-ni mindi manda lepa angiliirim kanuku
kene, ‘Sekaraya yu suluminana sukundu molupa kene
kalkale kanumu-na omba angiliili mele te kumbi-kerale
liipa pinjim-na kanum.’ niku piliiring.

23 Penga lku-tembolluna yunga kongun enama pora nirim
kene yu lkundu purum.

24 Lkundu pupa ,ambu Illisapet-kene pekulu muluringli
kene, penga Illisapet kangambula munjurum. Monjupa
kene kaliimbu angere te-guli ‘Yambuma-ni yu naa kanangi.’
nimba mo topa mulurum.

25 Yu-ni nimba mele: “Ekupu na-kene ulu tekemale
Auliele-ni nanga nimba tenjikem. Nanga kangambula te
naa mirindeliinga yambuma-ni na kanuku Kkis piliiring kene
pipili kulurundeliinga Auliele yu-ni na kondu kulum lem.”
nirim.

1:26-38 Mulu-Koleana Angkella Te-ni Maria-ni Yesos

Membd Mele Nirim Temanele

26 | Illisapet kangambula munjupili kaliimbu angere te-
guli kolupa, angere tale-guli sipale ke topa pirim kene Pulu
Yili-ni muld-koleana angkella Gepriel kolea Gallalli distrik
Nasaret taon-na liipa mundurum.

27 Kanuna ambu-wenipu te, yi te-kene ui naa pili we
mulurum ambu-wenipale mulurumna liipa mundurum.
Ambu-wenipu kanili yunga pulu lirim yambuma-ni ‘Yu yi te
pupili.’ niku ald sinjiring yilinga bili Josep. Yi kanili yunga
anda-kolepa yi te ,yi nuim king, Depit. Ambu-wenipaliinga
bili Maria.

28 Maria mulurumna angkella Gepriel omba kene yundu
nimba mele: “Ambale, nu mulununa na okur. Pulu Yili-ni

nu aima kanupa kai piliipa tepa kai monjukum. Auliele nu-
kene wasie tapu-toku molembele.” nirim.

29 Akiliinga-pe ung kanili piliipa kene yu numanu pulele
liipa mundupa kene, ‘Apa! Nikem ili nambulka ung te
nimba nikem-nje?’ nimba piliirim.

30 Angkellale-ni yunundu nimba mele: “Maria, Pulu Yili-
ni nu kanupa kai piliikemeliinga mundu-mong naa ti.

31 Piliiyo. Nu penga kang te monjukunu minéle. Mekunu
kene yunga bili “Yesos” niku sani.

32 Yu yi-nuim molumba, yunga bi leku ‘Aima Olandupa
Molemadliinga M4dlale.” ningiko; Auli Pulu Yili-ni ‘Yunga
anda-kolepa Depit Isrel-yambumanga yi nuim king tondu-
lale mulurum mele yu aku-sipa mulupili.” nimbako.

33 Eninga anda-kolepa Jekop-ni kalupa liirim yambuma
yu-ni kam-kamu nokumbako. Yu yi nuim king auliele
molupa mindi pupili.” nirim.

34 Maria-ni angkellalendu nimba mele: “Nikinu ulu ili
nambi-sipa tembalendu nikinuye? Na yi te naa purundu
kanili.” nirim.

35 Angkellale-ni yundu nimba mele: “Nu mulunina Aima
Olandupa Yili-nga Mini Kake Tiliele omba nunga oluna kang
te monjunjumba. Aku temba akiliinga kang nu-ni minéle
yu kang kake tiliele molumba; yunga bili leku kene ‘Pulu
Yili-nga Mdlale’ ningiko.

36 , Pulu Yili-ni nu-kene “Tembu.” nikem akili mele sika

temba. Ulu-tondulu te “Tembu.” nimba Kkene tirim mele
niambu., Nunga pulu lelemu ambu Illisapet-ndu “Ambu

wangnu piliele.” nilimele akiliinga-pe ekupu yu ambu-
ambu lipili kaliimbu angere te-guli kolupa angere tale-guli-
sipale ke topa angiliipili yu kang monjukum kanili.

37 Pulu Yili-ni ulu kapula naa temba ulu te aima naa
pelemu. Yu-ni uluma pali kapula telemu kanili.” nirim.

38 | Angkellale-ni yundu aku-sipa nirim-na piliipa kene,
Maria-ni nimba mele: “Na Auliele-nga kongun kendemande
ambale moliu. Nu-ni nikinu akili mele Pulu Yili yu-ni na-
kene aku-sipa tipili.” nirim.

Kanu-kene angkellale-ni Maria mundupa kelepa yu pu-
rum.

1:39-45 Maria Yunga Pulu Lirim Ambu Illisapet Pupa
Kanu-Purum Temanele

39 \Mulu-koleana angkellale-ni Maria-ndu ung nimba
pora sipa kene kelepa purum kene, penga Maria kolea

Judia distrik pupa ma-pangi tenga olakundu taon te lirimna
purum.

40 Pupa akuna yi Sekaraya-nga lkuna lkundu pupa kene
ambu Illisapet kanupa “Na okur.” nirim kene kangulkulu
(numanu siringli,.

41 Tllisapet-ni Maria-nga ungele piliirim kene Illisapet
yunga oluna kangambulale puka topa ola-mania tirim
piliirim. Kanu-kene Pulu Yili-nga Mini Kake Tiliele Illisapet-
nga numanuna omba molupa kapula tirim kene “I-sikunu
i-sikunu ni.” nirim akili

42 Tllisapet-ni ung tondulu nimba kene nimba mele:

“Ambu molemelemanga pali nu maluya. Ambumanga
pali Pulu Yili-ni nu olandupa tepa kai munjurum. Kangam-
bula nu monjullale kepe yu-ni tepa kaiko monjumba.

43 Na ambu kis te mulunduna nanga Auliele-nga anumele
nu uneliinga na numanu pulele liipu mundukur. Tinu
akiliinga na-kene teku kai monjukunu.

44 Nu oku kene “Na okur.” nineliinga kumele-ni piliindu
kene nanga oluna mulum kangambulale aima numanu sipa
puka topa ola-mania timu.

45 Auliele-ni nundu nirim mele ungele pililkunu kene

‘Sika nikem. Yu-ni “Tembu.” nikem akili mele sika aku
temba.” niku tondulu mundukunu piliirineliinga yu-ni nu

tepa kai monjukum akili mele akiliinga nu numanu sikunu
molani.” nirim.

1:46-56 Pulu Yili-ni “Enini Nokupa Konjumba Yi Te Liipu

Mundumbu.” Nimba Mako Turum Yi-Nuim Kraisele Maria-
ni Membd Mele Piliipa Kene Konana Nimba Pulu Yili Kape

Nirim Temanele
46-47 Tllisapet-ni nimba pora sirim kene Maria-ni nimba
mele:
“Pulu Yili na Tepa Liipa, Mindili Nombu
Molupu Kis-Siliu Kupulanum-na Wendu Liipa,
Kapula Molupu Konjumbu Kupulanum-na
Liipa Monjumba Yili kene
na numanu aima lakupu sikereliinga
nanga numanale-ni
Auliele kape nimba bi paka tonjukumu.
48 Pulu Yili yu-ni na yunga we-kendemande-ambu kisele
mundupa naa kelepa numanu liipa mundurumeliinga
nanga numanale-ni aku-sipa yu kape nikem.
Yambuma-ni penga-penga kepe kalku liingi yambuma-ni
nandu “Pulu Yili-ni nu tepa kai monjukum.
Nu maluya.” ningi.
49 Tondulu Pulieli-ni na ulu-tonduluma tinjirimeliinga
nandu aku-siku ningi.
Tondulu Puliele yu yi kake tiliele.
50 Yu-kene mundu-mong teku ung piliiku liilimele yambuma

yu-ni kondu kolupa molemu.
Enini penga-penga kepe kalku liingima kepe
kondu kolupa molupa mindi pumba.
51 Yu-ni yunu ulu-tonduluma tirim.
Yambu kara puku eninga numanuna
enini kape niku molemele yambuma
yu-ni topa makurupa bulu-bale silimu.
52 Yambuma nuim molku koleama nokuku molemelema
yu-ni topa mania mundupa,
yambuma eninga bima
eni-enini toku mania mundulimelema
yu-ni eninga bima paka tonjulemu.
53 Engle-ni kolemele yambuma yu-ni
‘Olu tipili.” nimba langi kaima sipa,
yambu kamakoma mélema kepe naa sipa
“We pai.” nimba makorolemd.
54-55 Yu-ni oliunga kumbi-lepa anda-kolepalimandu
“Tembu.” nimba, nimba panjurum ungele
apera naa sipa piliipa molupa kene,
(anda-kolepa, Eprayam kene, Eprayam yu-ni
yandupa-yandupa kalupa liirim yambuma kene,
eninindu “Tembu.” nimba,
nimba panjurum akili mele tembandu
oliu Pulu Yili yunga kendemande
Isrel-yambu molemulu akuma
yu-ni kondu kolupa liipa tapunjumba tepa molemu.”
nirim.
56 Maria yu Illisapet kene wasie molangli kaliimbu
yupuku omba purum kanu-kene penga Maria yu yunga lku-
koleandu kelepa purum.

1:57-66 Illisapet-ni Kang Jon Mirim Temanele

57 Illisapet kangambula membé enale wendu urum kene
yu-ni kang te mirim.

58 Yunga lku-keri-kupu yambuma kene yunga pulu lirim
yambuma kene Auliele-ni yu kondu lakupa kulurum mele
piliiku kene enini yu-kene wasie numanu siku muluring.

59 Ena angere yupuku-guli kangale memba nosupa mu-
lurum kene ena engkaki-sipaliinga yambuma sukundu-
sukundu oku mdku toku kene yunga kangi te kopsiku poku
teku wendu liikku munduku kene, yunga bili yunga lapanga
bili manda leku “ ‘Sekaraya’ niamili.” niring

60 gakiliinga-pe kangalenga anumu-ni “M6lu.” nimba kene
“Yunga bili ‘Jon’ nimulu.” nirim.

61 Enini yundu niku mele: “Elsengla pulu lelemd yambu
tenga bili aku-sipa naa molemu.” niring.

62 Kanu-kene yambuma-ni niku mele: “ldpale-ni nam-
bulka nimba piliikemunje, yunga bili lepa nae nimbdnje,
walsipu piliamili.” niku lapandu Kkili-ni manda leku niring
kene

63 yu-ni pundu topa kili-ni manda lepa kene “Buk te sai.”

nimba kene, yu-ni bukna bi topa kene nimba mele: “Yunga
bili Jon.” nirim. AKkili kanuku kene yambuma-ni aima
numanu pulele piliiring.

64 Kanu-kene walsekale Sekaraya yunga kerina kelepa ung
nimba kene Pulu Yili kape nirim.

65 Aku-sipa tirim-na kanuku kene yunga lku-keri-kupu
yambuma-ni aima mini-wale munduring. Kolea Judia
distrik sukundu ma-pangimanga kolea lirimumanga pali
temani akili mindi tolsiliiku puring.

66 Ulu akili piliiring kene yambuma-ni pali numanu liiku
munduku kene niku mele: “Ulu akili we naa telemu. Auliele
kang ili-kene molumbdliinga ulu akili tekem lem.” niku
piliiku kene “Kang ili penga nambi-sipa molumbanje?”
niring.

1:67-80 Sekaraya-ni Nirim Konanale
67 Mini Kake Tiliele Jon-lapa Sekaraya-nga numanuna
omba molupa kapula tirim kene Pulu Yili-ni penga wendu
omba mele “Nikunu si.” nimba yundu nimba sirim ung te
piliipa kene, Sekaraya yu-ni yambuma nimba sipa nimba
mele:

68 “Auliele, Isrel-yambumanga Pulu Yili,
yu kape nimbu bi paka tunjamili.
Yu omba yunga yambuma tepa liipa
buni te-ni enini ambulurumeliinga
mindili noku muluring buni kanuna
wendu lifmeliinga piliipu kene
yu kape nimbu bi paka tunjamili.
69 Pulu Yili-ni yunga kendemande ,yi nuim king, Depit-ni
kalupa liirim yambumanga yi tondulu pili te
oliu ‘Tepa liipa mindili nombu
molupu kis-silimulu kupulanum-na wendu liipa,
kapula molupu konjumuld kupulanum-na
liipa munjupili.” nimba simu.
70 (Yu-ni “Ninjai!” nimba ung nimba sirimuma
piliiku yandu niku siring yima-ni
penga tembalendu kérunga-ui niku mele:)
71 “Yu-ni oliu tepa liipa
oliunga ele-tuma topa makurunjupa,
oliu kanuku kis piliiku mindili silimele yambuma

‘Aku-siku naa teangi.
Wendu oku kapula molangi.” nimba
aku-siku telemele kupulanum-na wendu liimba.”
niring mele ekupu aku temba tekem.
72-73 Oliunga anda-kolepalima kondu kolupa,

oliunga kumbi-lepa anda-kolepa Eprayam-kene

“Tembu.” nimba, nimba panjipa mi lirim mele
“apera naa sipu, nirindu mele teambu.” nimba kene

aku temba tekem.
7475 ‘Mundu-mong naa teku,

nanga kongunale tondulu munduku tenjiku,
numanuna kake tipili molku
na-ni kanupu kai piliiliu uluma mindi
ma-koleana teku mololsiliiku pangi.” nimba kene
oliunga ele-tima-ni oliu toku mindili liiku silimelema
‘Naa teangi. Oliu we molamili.
Tepu liipu, tokomele kupulanum-na wendu liimbu.’
nimba, nimba panjipa mi lirim mele
o ‘Teambu.” nimba kene aku tekem.”
Jnirim.,
76 “Nanga kang ,Jon,,
nu kumbi-leku pukunu Auliele ombd kupulanumele
akisinjenéliinga piliikunu kene,
yambuma-ni penga nundu ‘Olandupa Molemaliinga
ung “Ninjui.” nimba, nimba silimu ungma piliipa
yandu nimba sili yili’ ningf.
77 ‘Auliele yunga kupulanumele akisinjambu.” nikunu kene
nu-ni yunga yambumandu i-sikunu nikunu sini:
“Auliele yunu-ni eninga ulu-pulu-kis telemelema
‘Mania pupili.” nimba kanupa konde tenjipa kene
enini tepa liipa
mindili nolkemela kupulanum-na wendu liipa,
yu-kene wasie molku kunjingi kupulanum-na
liipa monjumba.”
niku, ung akili eninindu nikunu sini.
78-79 Pulu Yili-ni oliu kondu lakupa kolupa kene
oliu sumbulu tulina molupu kululi kupulanum-na

molomulima )
numanu waengu nipili molomulu kupulanum-na

‘Kapula kanuku pangi.” nimba
‘Pa tinjipili.” nimba oliu molemuluna
talangele liipa mundukum.”
nimba Sekaraya-ni nirim.
80 Kang Jon yu ai lepa numanu tondulu pupa kapula
mulurum. Yu penga Isrel-yambumanga kumbi-kerina
kongun tepa molumbandu ui kolea-wakana pupa mulurum.

2:1-7 Maria-ni Yesos Mirim Temanele

1 ,Jon kang-pamele mulupili, Rom-Gapman-Yi Aima
Auli Kumbina ‘Sisa-Okastas’ niliele-ni ung-mani te nimba
panjipa kene “Rom-gapmanale-ni nokulemu koleamanga
molemele yambuma pali bi liamili.” nirim.

Z (Kirinias kolea Siria propinj nukurum yili mulupili Rom-
gapmanale-ni yambumanga bima kumbi-lepa liirim.)

3 .Ung-mani akili Okastas-ni nimba panjurum-na, yam-
buma pali eninga anda-kolepalima-ni kalku liiring kolea-
manga lupa-lupa enini puring.

4Yi Josep kolea Gallalli distrik Nasaret taon-na molupa,
(Rom-yi nuimele-ni ‘Yambuma bi liamili.” nirimele, pili-
ipaliinga, Nasaret mundupa kelepa, yunga kalupa liirim
anda-kolepa Depit ui pirim kolea Judia distrik pupa Betel-
liem taon-na purum.

5 Akuna “Olsungla bisele tangi sambili pambili.” nikulu
yunga ala sirim nondupa liimba ambu Maria kene akuna
puringli. Maria kangambula lku piliele wasie puringli.

6-7 Betelliem sukundu pukulu kene, yambu poningma oku
pi-pui-upui tiring lkuli si nirim kilia ,elsele kung dongki
kene kaoma kene panjiring lkuna puku piringli. Akuna
piringli kene, Maria kangambula bulu turum. Penga kang
te mirim. Kang akili yunga komulayele. Memba kene
mulumbale mare-ni liipa kangale okupa, kungmanga langi

nuli unji, kera laima no-unji mele, tenga sukundu mundupa
nusurum.

2:8-15 Mulu-Koleana Angkella Te Mania Omba Kung-
Sipsip Tdpu-Yi Mare Yi-Nuim Kraisele Miring Mele Nimba
Sirim Temanele

8 Betelliem, ulsukundu kung-sipsip tdpu-yi mare era-
puniemanga sumbulsuli eninga sipsipma tapu-teku mulur-
ing.

9 Kanu-kene enini muluringna Auliele-nga angkella te
omba mokeringa angiliirim kanuku, Auliele-nga talang
tondulu-tepa puliele omba enini muluring koleana mania
talang tepa pa tondulu-tepa tirim kanuku kene, enini mini-
wale lakuku munduring.

10 Akiliinga-pe angkellale-ni nimba mele: “Na-ni eni
temani kai te topu simbu okur akiliinga mundu-mong naa
teai. Temani ili yambuma pali numanu singi temanele.

11 Ekupu ,ui mulurum yi nuim king, Depit-nga taon-na
ambu te-ni kang te mimu. Yunu Yambuma Tepa Liipa
Mindili Noku Molku Kis-Silimele Kupulanum-na Wendu Li-
ipa, Kapula Molku Kunjingi Kupulanum-na Liipa Monjumba

Kangale; yunu Pulu Yili-ni “Enini nokupa konjumba yi te
liipu mundumbu.” nimba ui maké turum yi-nuim Kraisele;
yu Auliele.

12 Sjka niker mola golu tokur-nje eni puku kanangi mele
nimbu sambu. Kangambula-kiki te mulumbale-ni kumu
toku, kungmanga langi nuli unji, kera-laima no-unji mele,
tenga nusingi puku kanuku liingi. Aku-siku kanuku liiku
kene na-ni ‘Sika nim lem.” niku piliingi.” nirim.

13 Aku-sipa nirim kene enaliinga muli-koleana angkella
aima pulele ui urum angkellale angiliirimna oku mokeringa
angiliiku kene, Pulu Yili-nga bili paka tonjuku yunu kape
niku kene niku mele:

14 “Mulu-Koleana Aima Olandupa Pulu Yili-nga bili
aima ola mulupili.
Mana-yambu yu-ni kanupa kai piliilimu yambuma,
numanu waengu nipili molangi.”
niring.

15 Aku niku kene enini kung-sipsip tdpu-yima munduku

kelku mulu-koleana kelku olandu puring.

2:15-21 Kung-Sipsip Tdpu-Yima Yesos Meku Nosiku Mu-
luring Mele Puku Kanu-Puring Temanele

Angkellama kelku mulu-koleana olandu puring kene
sipsip tdpu-yima-ni anju-yandu niku mele: “Oliu Betelliem
pupu ya ulu ekupu wendu okum mele Auliele-ni nimba
simu ung kanili kanu-pamulu.” niring.

16 Aku-siku niku kene lkisiku puku kene, Maria Josep-sele
muluringli kanuku, kangambula kikiele kungmanga langi
nuli unji, kera-laime no-unji mele, tenga sukundu lirim
kanuring.

17 Yunu kanuku kene, ui angkellale-ni enini kangambula
akilindu nimba sirimele mele yambuma temani toku siring.

18 Kanu-kene sipsip tdpu-yima-ni niku siring mele piliiku
kene yambuma-ni numanu pulele liikku munduring.

19 Akiliinga-pe Maria ung ima kene ulu wendu urum-ma
pali numanuna panjipaliinga, penga wasie numanu kimbu-
sipa mulurum.

20 Sipsip tdpu-yima kelku yandu oku kene, angkellale-ni
nimba sirim mele pali piliiku kanuringeliinga Pulu Yili kape
nilsiliiku yunga bili paka tonjulsiliiku yandu uring.

2:21 Yesos Bi Siring Temanele
21 Kangale meku nosuku molangi ena angere yupuku-guli
omba purum kene ena engkaki-sipaliinga yunga kangi te
kopsiku poku teku wendu liiku kene, anumu-ni oluna naa

munjupili angkellale-ni nirim mele piliiku kene yunga bili
“Yesos” niku liring.

2:22-38 Josep Kene Maria-sele Kang Yesos Mekulu
Jerusallem-ndu Pukulu Lku-Tembolluna Sukundu Puringli

Kene Ulu Mare Wendu Urum Temanele ’
22-24 Maria kang mirimeliinga, “Yunu kalaru molemu.”

niringeliinga enama pora nimba, yunu kamu kake tipili
molumba enale wendu urum-na Moses-ni “I-siku uluma
teai!” nimba, ung-mani sirimele te piliiku liiku tinglindu
Josep kene elsele kolea-auli Jerusallem pukulu kene, kake
tipili mulunglindu Pulu Yili popu toku Kkalu-puringli.
Auliele-nga ung-mani te ui sirimele pirim akili i-sipa mele:
.‘Ambu te-ni kangambula memba kene

ambale yunu ku-puku tuli mele molumba.
Ku-puku tuli enama pora nimba kene

kake tipili molumbandu,
kera-waembonu mele tale mola kera-imili mele tale
Pulu Yili popu topa kalupa sipili.’ LLipai 12:8

nimba ung-mani aku-sipa nimba pirim kanili piliiku kene
tinglindu puringli. Auliele-nga ung-mani pirim te kene
wasie piliiku liiku tinglindu puringliko. Ung-mani akili i-
sipa mele:
‘Kang-komulaye mingima pali

“Auliele-nga” niku yunu sangi.’ Wendu Uring

13:2,12,15

nimba pirim kanili. Ung-mani akili nimba pirim-na pili-
ikulu kene ‘Olsungla kang-komale Pulu Yi Auliele sambili.’
nikululiinga Jerusallem punglindu Yesos meku puringliko.

25 Yi-anda te Jerusallem mulupili elsele akuna puringli,
yunga bili Simion. Yu sumbi-nili yili; yu Pulu Yili-nga
ungele piliipa taki-taki Pulu Yili kene ung nirim yili; yu
Isrel-yambuma tepa numanu waengu simba yili “omba.”
nimba kanombandu nokupa mulurum; Mini Kake Tiliele
yunga numanuna sukundu mulurum.

26 Mini Kake Tiliele-ni yunundu ung te ui nimba mele:
“Nu ui naa kuluni. Nu Auliele-ni “Enini nokupa konjumba
yi te liipu mundumbu.” nimba maké turum yi-nuim
Kraisele kanukunu kene penga kuluni.” nirim.

27 Mini Kake Tiliele-ni Simion yunu liipa mundurum-na
yunu Pulu Yili popu toku kaluring lku-tembolluna purum.

Kanu-kene Yesos anum lapasele ung-manele-ni kang-
mandu “Teai.” nimba nirim mele tinglindu kang Yesos
mekulu lku-tembolluna sukundu puringli kene

28 Simion-ni omba kangale kanglupa liipa Pulu Yili-nga
bili paka tonjupa nimba mele:

29-30 “Yi Auli Tondulu Olandupale,
yambuma tepa liipa,
mindili nolkemela kupulanum-na wendu liipa
nu-kene wasie molku kunjingi kupulanum-na
liipa monjumba yi sikenele
na ekupu nanga mongsele-ni kanokur kene
ui nandu niku panjirinu mele wendu okum akili-
inga
ekupu na nunga kendemande-yili
numanu waengu nipili kolumbu.”
nirim. ,
31 “ “Tepa liipa wendu liili ulu kanili
koleamanga pali yambuma-ni kanangi.’
niku tekenu.
32 Yunu Isrel-yambumanga ulsu
molemele yambumanga pa tenjipa,
nunga Isrel-yambumanga bili paka tonjumbandu
talang mélale molemu.”
nirim.

33 Anum lapasele Simion-ni kang Yesos-ndu nirim mele
akili piliikulu kene numanu pulele liiku munduringli.

34 Simion-ni “Pulu Yili-ni eni tepa kai tipili.” nimba
kene Yesos anum Maria-ndu nimba mele: “Piliiyo. Kang
ili molumbdliinga Isrel-yambu pulele bi ui mulurumuma
penga mania pungiko; pulele bi ui naa mulurumuma pe
ekupu bi molumbako. Yunu molumba kene yambuma-ni
kanuku kene liiku bulu siku ung-taka tunjingi.

35 Ambale, nu kepe ulu te wendu omb4. Nunga numa-
nuna mindili auli-tepa temba kene yambu pulele numanu
piliingi mele mokeringa lemba.” nirim.

36 Pulu Yili-ni “Ninjui!” nimba ung nimba sirimuma
piliipa yambuma nimba sirim ambu te, yunga bili Ana,
yunu Juda-yambumanga talape kelu Asa, yi Panuel-nga
limin; yunu aima ambu lepa pora sirim; yunga min-
yili kene wasie molangli punie angere yupuku-guli omba
purum, penga yunga min kulurum kene yunu ambu-wayele

mulurum. . )
37 Yunu mana mulupili yunga punie paon angere al-

supa ki-mong yupuku omba pupa alsupa ki-mong angere-
sipaliinga yu we mulurum. Yu lku-tembollale mundupa
naa kelepa kene taki-taki kanuna mindi molupa sumbulsuli
kepe tanguli kepe Pulu Yili popu topa bi paka tonjumbandu
taki-taki langi naa nomba Pulu Yili-kene popu topa ung
nimba mawa tepa mindi mulurum.

38 Simion-ni Yesos-ndu ung nimba mulupili enini mulur-
ingna ambu kanili yunu omba kene , Pulu Yili-ni kang kanili

Juda-yambuma sirimeliinga, Pulu Yili kene “Angke, kapula
tekenu.” nirim. Kanu-kene pe Jerusallem yambuma tepa
liipa, buni te-ni enini ambulurum-na mindili noku muluring
buni kaniliinga wendu liimbandu omb4 yili ‘Omba.” niku
nokuku muluring yambumandu Ana yu-ni kang akili urum
mele kene temba mele kene nimba sirim.

2:39-40 Josep Kelepa Nasaret-ndu Purum Temanele

39 Josep Maria-sele elsele-ni Auliele-nga ung-manisele
nimba pirim mele pali piliiku liiku tekululiinga elsele Yesos-
kene kelkulu kolea Gallalli distrik pukulu elsengla kolea-
kelu Nasaret yandu uringli.

40 Kangale ai lepa tondulu pupa molupa yunga numanuna
piliipa kungnjuli pulele pipili mulurum, Pulu Yili-ni yunu
kanupa kai piliipa yu nokupa kunjurum.

2:41-52 Kang Yesos Lku-Tembolluna Pupa Tirim Temanele

41 Juda-yambuma-ni puniemanga taki-taki kolea-auli
Jerusallem oku akuna sukundu Pulu Yili-ni eninga anda-
kolepalima Naa Topa Ola We Omba Purum mele akili piliiku
ulu mare tiring ena kanuma Yesos anum lapasele kepe ‘Ena
kanili piliambili.” nikulu puniemanga taki-taki Jerusallem
olandu puringli.

42 Kang Yesos mulupili yunga punie engkaki-rurepu omba
purum kene ena kanili ‘Pulu Yili-nga enale.’ niku kéru
muluring enale alsupa wendu urum Kkene taki-taki Juda-
yambuma Jerusallem puring mele Yesos anum lapasele
kene yunu kene wasie olandu puring.

43 Jerusallem puku, ulu kanili piliiring enama pali pora
nirim kene anum lapasele lku-kolea pungli puringli kene
kang Yesos anju mulurumele naa kanuringli.

44 ‘Oliunga yambu mare kene okum.” niku piliikulu
ena tilueliinga we pukulu kene, penga ipinjali kolea kala
turum kene puku kupulanum-na sing-lku pingindu elsengla
pulu lirim yambuma kene we-yambuma kene pali puku
muluringmandu walsiku piliilsiliiku anduku kururingli.

45Yunu naa kanuku lekulu kene Jerusallem alsuku pukulu
kuru-puringli.

46 Ena tale koruku kelkululiinga, penga ena yupuku-
sipaliinga ,Pulu Yili popu toku kaluring, lku-tembolluna
puku kanuringli kene yunu akuna sukundu mulurum
kanuku liringli. Yunu ung-manimanga puluma piliiku ung-
bo tonjuku mani siring yima kene wasie muluring, yu-ni
eninga ung niringma piliipa kene, anju eninindu ung mare
walsipa piliirim-ko.

47 Enini niringma yu-ni mimi-sipa piliirim akili mele
kepe, pundu topa nimba kunjurum akili mele kepe, yambu
muluringma-ni piliikku kene enini ‘Yunga piliipa kungnjuli
aima pelemu.’ niku piliiku numanu liiku munduku mini-
wale munduring.

48 Elsele-ni yunu lku kanuna mulurum puku kanukulu
kene suru nikulu anumu-ni yunundu nimba mele: “Kan-
gale, olsu kene wasie pamili ui naa okunu, nambimuna
tinuye? Lanie olsu mini-wale mundupulu nu andupu
korupu kilimbulu.” nirim.

49 Aku nirim kene yu-ni anum lapaselendu nimba
mele: “Else koleamanga pali, nambimuna na anduku
kurungliye? ‘Na ya Tatanga lkuna molemu.” niku naa
piliingliye?” nirim.

50 Akiliinga-pe yu-ni nirim ung-pulele elsele-ni naa piliir-
ingli.

51 Yu-ni elsele-kene Nasaret taon mandu pupa kene,
elsengla ungma piliipa teng panjipa mulurum. Yunga
anumu-ni ulu kanuma numanuna panjipa piliipa mindi
mulurum.

52 Yesos yunu ai lemba lirim kene yu piliipa kungnjuli
olandupa-olandupa pemba pirim; Pulu Yili kene yambuma
kene yunu kanuku aima kai piliiku muluringko.

3:1—4:13 Yesos-ni Yunga Kongunale
Temba Kupulanumele Wendu
Ombaliinga Ulu Mare Wendu Urum
Mele Temanima

3

3:1-18 No-Liinjili Jon Omba Yambuma Ungma Nimba Sipa,
Numanu Topele Turing Yambuma No Liinjirim Temanele

1Yi Tapirias-Sisa, Rom-gapmanale-ni nukurum Kkolea-
manga pali, Isrel-yambumanga kolea akumanga pali kepe,
yunu yi aima auli kumbinale mulurum. Yunu kolea
kanumanga pali Rom-yi aima auli kumbinale mulupili
punie ten-po omba pupa punie ten-paip sipale wendu
urum kene yunu aku-sipa we mulurum. Punie kaniliinga
Pondias-Paillet kolea Judia distrik yambumanga yi-nuimele
mulurum; Erot kolea Gallalli distrik yambumanga yi-
nuimele mulurum; Erot angin Pillip kolea Ituria distrik
kene Terekonaitis distrik-sele yambumanga yi-nuimele mu-
lurum; LLaisenias kolea Apillini distrik yambumanga yi-

nuimele mulurum. .
2 Enini kolea akuma nokuku molangi Anas kene Kayapas-

sele Pulu Yili popu tunjuring yi-auli olandupasele molangli

Sekaraya malu Jon kolea-wakana mulurum kene Pulu Yili-
ni Jon yunu “I-sikunu i-sikunu niku sinjui.” nimba, nimba
sirim.

3 Pulu Yili-ni “Niku sinjui.” nimba, nimba sirim kene pili-
ipaliinga Jon yunu pupa no-Jodan nekendu-yakundumanga
andupa yambuma ung-mani sipa kene nimba mele: “Eni
ulu-pulu-kis telemelema kanuku kis piliiku numanu topele
toku kene ‘Pulu Yili-ni oliunga ulu-pulu-kisma ‘We mania
pupili.” nimba kanupa konde tinjipili.” niku ‘No liamili.’
niku wai.” nirim.

4 Kongun akili Jon-ni tirim mele yunu naa mulupili
kérunga-ui yunu-ni yambuma Yesos-nga ungma sumbi-siku
ung piliiku liingi kupulanumele liipa nosunjumba mele,
Pulu Yili-ni “Ninjui!” nimba ung nimba sirimuma piliipa
yambuma nimba sirim yi Asaya-ni nimba bukna turum
akuna molemu akili i-sipa mele:

“Kolea-wakana
(kumbi-lepa pumba, yi tenga kerina
ung te nimba mele:
“Auliele omba kupulanumele akisinjai.
Yunu omb&a kupulanum kelima toku sumbi sai.”
nikem.
5 “Ma-pangima ukuku kalalu siku,
kolu lelemumanga ukuku pe toku,
kupulanum kimbusilima toku sumbi-siku,
kupulanum ola mania pulimuma kulsa lingi.
6 Aku-siku tingi kene
Pulu Yili-ni oliu tepa liipa
‘Mindili nolkemela kupulanum-na wendu oku
yu-kene wasie molku kunjingi kupulanum-na
pai.’ nimba liipa mundumba yili
yambuma-ni pali kanungi.” nikem.” Asaya
40:3-5
nimba ,Jon-ni penga temba mele Asaya-ni ui aku-sipa nimba
sipa bukna turum molemu.,

7Yambu pulele Jon mulurumna ‘Yunu-ni oliu no liinjipili.’
niku ungi uring kene yunu-ni kanupa kene, enini ung-mura
sipa kene nimba mele:

“Go6lu topa yambuma tepa kis-sili wambiyelenga waluma,
Pulu Yili arerembi kolumba enaliinga nae-ni “Eni takara
toku pai.” nimu-na eni ‘Pulu Yili-ni naa tepa kis-sipili.” niku
‘No liamili.” niku okumeleye?

8 Eni sumbi-siku molku, ulu kaima mindi teku mu-
lungi kene eni ulu-pulu-kis tiringma aima sika munduku
kelku numanu topele tungi mele mokeringa lemba. “Oliu
anda-kolepa Eprayam-ni kalupa liirimuma molemuldliinga

yambu kaima molemulu.” niku aku-siku niku naa
piliai. Na-ni eni nimbu siker: ‘Pulu Yili-ni ku-mulu
imandu “Eprayam-ni kalupa liirim yambuma au talangi.”
nilkanje ku-mulima Eprayam-ni kalupa liirim yambuma
molkemela.” niker. Eni Eprayam-ni kalupa liirim yambuma
molemeldliinga ulu te naa telemu.

9 “Unji peki tomba luli Pulu Yili-ni kérunga unji-puluna
ambulupa ola liipa molemu. Unji mong kai naa tombama
yu-ni peki topa kene tepina kalomba.” nimba Jon-ni aku-
sipa nirim.

10, Yambu Pulu Yili kanupa kai piliilima ulu-puluma naa
telemelema Pulu Yili yunu-ni “Mindili nangi.” nimba akili
Jon-ni nimba sirim kene piliikku kene, oku maku turing
yambuma-ni niku mele: “Akulem , ‘Yu-ni oliu “Mindili nai.”
naa nipili.” nimbu, nambulka temuluye?” niring.

11 Yu-ni eninindu pundu topa nimba mele: “Wale-pakuli
tale nosulimele yambuma eni yambu wale-pakuli te naa
nusingima moke teku sangi. Langima kepe aku-siku
teangiko.” nirim.

12 Ku-moni-takis liili yima kepe ‘No liamili." niku uring.
Yu-ni ung nirim mele piliikku kene yundu walsiku piliiku
kene niku mele: “Ung-Bo Tunjuliele, oliu nambulka temulu
kene Pulu Yili yu-ni oliu kanupa kai piliimbaye?” niring.

13 Yu-ni eninindu nimba mele: “Eni ku-moni-takis liiku
kene gapmanale yu-ni “Ku i-siku liai.” nimba mako topa
simba mele liai. Eni gélu toku mare ola panjiku liilimele
akili mele naa liai.” nirim.

14 Kanu-kene ami-yi mare-ni yu walsiku piliiku kene,
“Oliu kepe nambulka teamiliye?” niring. Yu-ni pundu
topa kene nimba mele: “Eni yambumanga ku-moni wa
liingindu gélu toku kimbulu-ni we naa tai. Gapmanale-ni
méle kalomba kuli mindi liiku nosuku, tdka-niku molai.”
nirim.

15 Jon-ni tirim mele kanuku kene yambuma-ni yu-
kene numanu pulele liiku munduku, ‘Pulu Yili-ni oliunga
anda-kolepalimandu “Enini nokupa konjumba yi te liipu
mundumbu.” nirim yi-nuim Kraisele ya yi ilinje?” niku
piliiku muluring.

16 Niku piliiring mele piliipaliinga Jon-ni pundu topa
kene eninindu nimba mele: “Na-ni yambuma no mindi
liinjiliu. Akiliinga-pe yi te ombdle yu-ni ,Pulu Yili-nga, Mini
Kake Tiliele kene tepéle kene eni liinjimba ,liingi,. Omba
yi ili yunga tondulale aima olandupa, nanga tondulale
aima mania-kilia. Na yunu-kene kapula molu. ,Yambu-
aulimanga kongun kis tili kendemande-yambuma-ni sika
eninga aulimanga kongun kisma tinjingindu kimbu-suma

wendu liinjilimele akiliinga-pe, omba yilinga kimbu-su
wendu liinjimbu kongun kanili aima olandupa mele na-ni
kapula naa tenjilka, na yi aima kisele.

17 Yu-ni yunga rais-wit apuruli apulu-pokale ambulupa
kene yunga rais-wit mongma kene rais-wit kiluma kene
apurumbandu molemu. Yunga rais-wit apuruli polale tepa
mimi tembandu rais-witma pali apurupa wendu liipa kene
monguma liipa rais-wit nosilimu lkuna ‘Lipili’ nimba
nosimbandu lku liipa nosupa, penga kiluma liipa maku
topa tepi naa kumbulupa nomba pepa mindi pulimuina
kalomba.” nirim.

18 “Yambuma-ni “Oliu yambu molupu kis-silimulu yam-
buma. Oliu ulu-pulu-kisma mundupu Kkelepu numanu
topele tamili.” niangi.’ nimba Jon-ni yambuma ung-mani
pulele aku-sipa sipa, temani kaiéle topa sirim.

3:19-20 Erot-ni No-Liinjili Jon Ka Sirim Temanele

19 Walse, penga mele, Jon-ni kolea Gallalli distrik yam-
bumanga yi nuim king Erot ung-mura sirimko. Yunu
anginunga ambu min Erodias ,mangupa liirim, ulele kene
ulu-pulu-kis lupa-lupa pulele tirim-ma kene nimba para
sipa yunu ung-mura sirim.

20 Jon-ni yunu ung-mura sirimeliinga Erot-ni arerembi
kolupa kene yunu ka sipa ka-lkuna panjurum. Yunu-ni aku
tirimele tepa kis-sirimko.

3:21-22 Jon-ni Yesos No Liinjirim Temanele

21 \Erot-ni Jon ui ka naa sipili, yambu pulele Jon no
liinjipa mulurumna oku no liiring kene Yesos kepe omba no
liirimko. No liipa kene Pulu Yili-kene popu topa ung nimba
angiliirim kene muldle takape nimba anju-yandu purum.

22 Pulu Yili-nga Minéle, kera-waembonu mele, mania
omba Yesos mulurumna pupa ,kangina, ola mulurum.
Muluna ung te wendu omba kene nimba mele: “Nu nanga
numanu monjuliu kangale. Nu-kene numanu siliu.” nirim.

3:23-38 Yesos Nukurum Yi Josep-nga Anda-Kolepalimanga
Temanele
23 Yesos yunu mana mulupili punie wan paon ten mele

omba purum kene yunga kongunale pulu monjupa tirim.
Yambuma-ni Yesos-ndu ‘Josep mélale.” niku piliiring.
Josep yunga lapa Illai.
241llai lapa Matat.
Matat lapa LLipai.
LLipai lapa Melkai.
Melkai lapa Janai.
Janai lapa Josep.

25 Josep lapa Matatayas.
Matatayas lapa Emos.
Emos lapa Neam.
Neam lapa Esillai.
Esillai lapa Nakai.

26 Nakai lapa Meat.
Meat lapa Matatayas.
Matatayas lapa Semein.
Semein lapa Josek.
Josek lapa Joda.

27 Joda lapa Joanan.
Joanan lapa Resa.

Resa lapa Serapapel.
Serapapel lapa Sialtel.
Sialtel lapa Neri.

28 Neri lapa Melkai.
Melkai lapa Edai.

Edai lapa Kosam.
Kosam lapa Ellemadam.
Ellemadam lapa Ere.

29 Ere lapa Josua.

Josua lapa Elliesa.
Elliesa lapa Jorim.
Jorim lapa Matat.
Matat lapa LLipai.

30 LLipai lapa Simion.
Simion lapa Juda.

Juda lapa Josep.

Josep lapa Jonam.
Jonam lapa Ellayakim.
31 Ellayakim lapa Mellia.
Mellia lapa Mana.
Mana lapa Matata.
Matata lapa Netan.
Netan lapa ,Yi Nuim King, Depit.
32 Depit lapa Jesi.

Jesi lapa Opet.

Opet lapa Boas.

Boas lapa Sallimon.
Sallimon lapa Nason.

33 Nason lapa Aminadap.
Aminadap lapa Admin.
Admin lapa Anai.

Anai lapa Esron.

Esron lapa Peres.

Peres lapa Juda.
34Juda lapa Jekop.
Jekop lapa Aisak.
Aisak lapa Eprayam.
Eprayam lapa Tera.
Tera lapa Neyo.

35 Neyo lapa Serak.
Serak lapa Reu.

Reu lapa Pellek.
Pellek lapa Epe.

Epe lapa Silla.

36 Silla lapa Kenan.
Kenan lapa Apakisat.
Apakisat lapa Sem.
Sem lapa Noa.

Noa lapa LLamek.

37 LLamek lapa Metusalla.
Metusalla lapa Inok.
Inok lapa Jaret.

Jaret lapa Mallallell.
Mallallell lapa Kenan.
38 Kenan lapa Inos.
Inos lapa Set.

Set lapa Adam.

Adam lapa Pulu Yili.
Adam yu Pulu Yili-nga malale.

4

4:1-13 Kurumanga Nuim Seten-ni Yesos Kundi Turum
Temanele
1Yesos ,no liirim kene, Mini Kake Tiliele-ni yu-kene omba
molupa yunga numanuna molupa aima peka turum-na no
Jodan mundupa kelepa kene, Mini Kake Tiliele-ni yunu
kolea-wakana memba purum.

2 Akuna Yesos Mini Kake Tiliele kene mulurum kene,
kurumanga nuim, depollale omba yu kondi topa manda

lepa mulupili kaliimbu te kdéru tale omba purum. Wale
kanumanga langi naa nomba we molupa pirim kene yu
engle-ni kolupa mulurum.

3 Kanu-kene kurumanga nuim, depollale-ni yu ,kundi
topa kene, nimba mele: “Nu Pulu Yili-nga Mélale lem ku-
mulu ima ‘Pllawa kaluli au talupili.” ni.” nirim.

4 Akiliinga-pe yu-ni pundu topa nimba mele: “Pulu Yili-
nga bukele-ni nimba mele:

“Langima-ni mindi yambuma

kona mululi ulu-pulele naa silimu.” Ung-Manima 8:3

nimba molemu kanili.” nirim. .
5 Kanu-kene depollale-ni Yesos yunu liipa memba pupa

(ma-pangi, aima ola-kilia tenga monjupa kene, yunu ma-
koleama pali walsekale liipa ora sipa kene,
67 yunundu nimba mele: “Kolea imanga pali tondulale

kene méle kaima kene Pulu Yili-ni nandu ”Nuku1 nimba
kérunga sirimele. Ima na-ni ‘Yambu te simbu.” nindu lem

kapula simbu. Nu na popu tokunu nanga bili paka tunjunu
lem tondulu ili kene méle kaima kene pali nu liani simbu.”
nirim.

8 Kanu-kene Yesos-ni depollalendu nimba mele: “Pulu
Yili-nga bukele-ni nimba mele:

“Pulu Yili eninga Auliele mindi niku
popu toku bi paka tonjuku,
yunga kongunale mindi tenjiku molai.” Ung-Manima
6:13
nimba molemu kanili.” nirim.

-11 Kanu-kene depollale-ni Yesos liipa memba kolea-auli
Jerusallem pupa, ,Pulu Yili popu toku kaluring, lku-temboll
imuna memba, aima ola pupa monjupa kene, yundu nimba
mele: “Nu Pulu Yili-nga Malale lem nu liipa tapunjupa tepa
liimbdliinga pu-nikunu mania pui.”  nirim., “Pulu Yili-nga
bukele-ni nimba mele:

‘Pulu Yili-ni yunga angkellama-ni
‘Nu oku nokangi.” nimba.
Enini nu ‘Ku te-ni kepe naa tupili.” niku
nu eninga kima-ni oku kanglku liingi.’ Konana
91:11-12
nimba molemu kanili. Aku-sipa nirimaliinga piliiku kene
aku-sikunu ti.” nirim.

12 Yesos-ni yundu pundu topa kene nimba mele: “Pulu
Yili-nga yambumandu ung te wasie nimba molemuko. Akili
i-sipa mele:

‘Pulu Yili eninga Auliele-ni “Tembu.” nilimu mele
‘Sika nilimunje mola gélu tolemunje kanamili.’
niku eni yu manda leku naa teai.’ Ung-Manima
6:16
nimba molemuko kanili.” nirim.
13 Depollale-ni Yesos kundi topa manda lepa pora sipa

kene, ‘Penga yunu alsupu kundi tombu ena te nondupa

piliipu kene kelepu ombu.” nimba yu mundupa kelepa
purum.

4 14—9:50 Yesos Kolea Gallalli Distrik
Pupa Kene Mini Kake Tiliele-ni Tondulu

Sirim Tondulale-ni Pulu Monjupa
Andupa Kongun Tirim Temanima

4:14-15 Yesos Kolea Gallalli Distrik Yunga Kongunale Pulu

Monjupa Tirim Temanele

14 Kanu-kene Minéle-nga tondulale-ni Yesos alsupa kolea
Gallalli distrik-ndu yandu memba urum kene akuna andupa
tirim mele temanele koleamanga pali anju-anju purum
piliiring.

15 Yunu-ni Juda-yambuma mdaku toku Pulu Yili-nga ungele
piliiring lkumanga pupa ung-bo tonjupa mani sirim kene
yambuma-ni pali yunu kape niring.

4:16-30 Yesos Yunga Kolea Nasaret Purum Kene Yunga
Pulu Lirim Yambuma-ni Yunga Ungele Liiku Ungulu Siku
Yunu Liiku Bulu Siku Kene Tungt Tiring Temanele

16 Yesos kolea Gallalli distrik yambuma ung-bo tonjupa
mani silsiliipa andupa kene, yunu kolea Gallalli distrik
lirim, kolea Nasaret taon ui molupa ai lirim koleana
alsupa yandu urum. Omba kene ,Juda-yambumanga kéru
muluring, ena-Sambateliinga koleamanga pali enini maku
toku Pulu Yili-nga ungele piliiring lkumanga yunu taki-
taki purum mele Nasaret ung piliiring lku akuna aku-sipa
purum. ,Médku toku muluring kene, yunu-ni “Na bukele
kanupu niambu.” nimba ola angiliirim.

17, Pulu Yili-nga bukma nukurum yili-ni, Pulu Yili-ni “Nin-
jui!” nimba ung nimba sirimuma piliipa liipa yambuma
nimba sirim yi Asaya-ni kérunga-ui turum bukele liipa
sirim kene, Yesos-ni liipa sukundu ung mulurum te kanupa
kene nimba mele:

18 “ Asaya-ni i-sipa nimba mele:,

“Auliele-nga Minéle na-kene molemadle
yunu-ni nandu nimba mele:
“Yambu-korupama temani kaiéle toku siku,
ka-lkuna pelemelé yambumandu
‘Wendu oku we molangi.” niku,
mong Kkis lili yambumandu
‘Mong kai lipili kanangi.” niku,
mindili noku molemele yambuma
‘Mindili naa noku, molku konjangi.” niku,
19 “‘Ekupu puniena Auliele-ni yambuma kanupa
kondu kolumba puniele wendu okum.’
niku silsiliiku andui.” nimba
Minéle-ni aku-sipa yi te mako topa kene nirim.” Asaya
61:1-2
nimba Asaya-ni nirim.” nimba Yesos-ni aku-sipa bukna
kambu topa nirim.

20 Ung akili kanupa nimba pora sipa kene bukele alsupa

pipi sipa bukma nukurum yili sipa, ,“Ung te niambu.”

nimba, Yesos yunu mania mulurum. Yambuma pali yunu
mindi nem-nemi niku kanuku muluring.

21 Kanu-kene yunu-ni eninindu nimba mele: “Ekupu Pulu
Yili-nga bukna ungele kanupu nindu piliingi akuna Asaya-
ni “Wendu ombd.” nimba, ui nirim akili ekupu wendu
okum. ,Ekupu na tembu okur ulu akumanga ui nirim.,”
nirim.

22 Muluring yambuma-ni “Yunu yi kaiéle. Yunu aima
telemu.” niku yunu nirim mele piliiku kene “Aima nimba
konjukumu.” niku kene mini-wale munduring. ,Akiliinga-
pe, enini niku mele: “Yi ili ,yunu nae niku piliikimiliye?,
Yunu Josep madlale mindi, ,oliunga we-yi te mindi lem,.’
niring.

23 | Akiliinga-pe, Yesos-ni ,yunu mulurum mele nirim-na
piliiku kene yunu numanu kis panjiring akili piliipaliinga,
eninindu nimba mele: “Ung-eku tolemelemanga te nandu
toku ningi teku molemelenje nimbu piliiker. Eni nandu
i-siku ningi tekemelenje: “Nu sika dokta mollu lem nu
kuru tomba kene nunga upipi-marasinele nunu liikunu
nui. Penga nu kona puni ,kanupu kene ‘Nu sika dokta
mollu lem.” nimbu piliimuld.” niku ung-eku akili na toku
singi tekemelenje?, Nandu niku mele: “Nu-ni Kapeniam
taon ulu-tonduluma tirinu piliirimulu akili ya nunga kolea
Nasaret, akuna aku-sikunu ti. ,Kanupu kene nu “moliu.”
nikinu mele ‘Sika nikinu lem.” nimbu piliimuld.,” ningi
tekemelenje?

24 “Na-ni enindu sika nimbu siker: “Yambuma-ni ulu-
pulu te telemele mele i-sipa: Pulu Yili-ni “Ninjui!” nimba
ung nimba silimuma piliipa liipa yambuma nimba silimu
yi te-ni yunga pulu kolealiinga yambuma ung nimba silimu
kene piliiku kene enini ‘Yu oliunga we-yi te. Yu bi mululi
yi te molu.” niku yu-ni nilimu ungma naa piliiku liiku su
silimele. ,Kolea-lupa yambu mare-ni oku ung niku silimele
kene ung akuma mindi piliiku liilimele. Yambuma-ni aku-
siku telemele mele eni aku-sikuko telemele.,” niker.

25 ‘Na-ni aima sika nimbu siker akili eni piliangi.” nimbu
temani tale tambu.,

“Illaija Pulu Yili-ni “Ninjui!” nimba ung nimba sirimuma
piliipa liipa ,yunga pulu lirim, Isrel-yambuma nimba sipa
mulurum kene ulu te wendu urumele niambu. Pulu Yili-ni
“Lo naa upili.” nirim kene punie yupuku kelepa kaliimbu
angere tale-guli lo naa omba aima engle lakupa lirim kene
Isrel koleana sukundu ambu-waye pulele ,engle-ni kolku,
muluring.

26 Akiliinga-pe Pulu Yili-ni “Isrel ambu-waye te liiku
tapunjuku langi sani.” nimba Illaija akuna naa liipa

mundurum.  Isrel ulsukundu lirim, kolea-auli Saidon
nondupa lirim kolea-kelu Sarepat amJbu-waye te ‘Langi

pora naa nipili”’ nimba Pulu Yili-ni ulsu kanukundu
ambale, mulurumna [laija liipa mundurum kanili.

27 “Tllaisa kepe ui Pulu Yili-ni “Ninjui!” nimba ung nimba
sirimuma piliipa liipa ,yunga pulu lirim Isrel-yambuma,
nimba sipa mulurum kene Isrel koleana sukundu yambu
pulele kuru-kindi nurum, akiliinga-pe enini pali te kepe
kangi kai naa lirim, kuru-kindi nomba we pirim. ,Kolea
Isrel ulsukundu lirim, kolea Siria yi Neman mindi kuru-
kindi nurum kene Illaisa-ni yunu ,liipa tapunjupa, tepa kai
tirim. ,Pulu Yili-ni Illaija kene Illaisa-sele liipa mundurum-
na ulsukundu yambu tale aku-siku liiku tapunjuringli niker
akili aima sika niker piliai.,” nirim.

28 Aku-sipa mele nirim-na piliiku kis piliiku kene Pulu Yili-
nga ungele piliiring Ikuna sukundu muluring yambuma pali
aima lakuku arerembi kuluring.

29 Arerembi kolku kene ola angiliiku yunu kolea kanuna
toku pulu siku ulsu munduku, kolea kanuna nondupa kopu
te lirimna toku mania mundungi tiring.

30 Akiliinga-pe yunu enini mdaku toku angiliiringina
sumbi-sipa pupa tenga-lupa pumba purum, yunu kapula
naa ambuluring.

4:31-37 Kuru Te Yi Tenga Numanuna Mulurumele Yesos-ni
Topa Makururum Temanele

31 Kanu-kene Yesos yunu kolea Gallalli distrik lirim taon
te Kapeniam akuna mandu purum. Akuna ,kdéru muluring,
ena-Sambatele ola urum kene Yesos ,Juda-yambuma méaku
toku Pulu Yili-nga ungele piliiring lku kanuna lkundu pupa,
yambuma ung-bo tonjupa mani sirim.

32 Ung-bo tonjupa mani sirim kene namba lirim yima-ni
pipili naa kolku mundu-mong naa teku tondulu munduku
ung-bo tonjuku mani siring akili mele yunu-ni aku-sipa ung-
bo tonjupa mani sirim-na piliiku kene yambuma-ni mini-
wale munduring.

33 Kanu-kene lku kanuna sukundu yi te mulurum kanili
kuru te yunga numanuna sukundu molupa yunu ambulu-
rum ,kuru kanili-ni yunu “Ung ni.” nimba, nimba sirim-na,
yili-ni nangale topa tondulu mundupa nimba mele:

34 “Kolea Nasaret yi Yesos, nu wasie oliu ,kuruma, kene
tiluna tapu topu kapula naa molomuld. Nu oliu-kene
nambimuna unuye? Nu oliu toku kunjini dnuye? Na-ni
nunga bili piliiliu. Nu Pulu Yili-nga Yi Kake Tiliele.” nirim.

35 | Aku-sipa nirim-na piliipaliinga, Yesos-ni kuru kanili
ung-mura sipa kene yunundu nimba mele: “Nu ung naa

nikunu yilinga numanuna oku wendu pui!” nirim kene
kurale-ni yili topa mana mania panjipa kene omba wendu
purum. Yili yunu ulu te naa tirim, we kapula mulurum.

36 Yesos-ni aku-sipa tirim kanuku kene, yambuma suru
niku, mini-wale munduku, eni-enini anju-yandu niku mele:
“Ulu ili nambulka ulu te tekemunje? Ung-mani kona te
wendu okum lepam. Yi namba lili te-ni we-yambumandu
“Teai.” nilimud mele yi ili-ni kurumandu kepe aku-sipa
nilimu kene kuru kanuma yunga ungele piliiku liiku wendu
pulimelé.” niring.

37 Kanu-kene yunu-ni aku-sipa tirim mele temanele kolea
kanuna sukundu lirim koleamanga pali anju-anju purum
piliiring.

4:38-41 Yesos-ni Pita-nga Kolepa-Ambale Kene Yambu
Pulele Kuru Turum-ma Tepa Kai Tirim Temanisele

38 Kanu-kene maku toku Pulu Yili-nga ungele piliiring lku
kanili Yesos mundupa kelepa pupa kene, Yesos Saimon-
Pita,-nga lkuna sukundu purum. Akuna Saimon-nga
kolepa-ambale kuru topa kangi nomba kunjurum-na lir-
imele Yesos-ndu “Liiku tapunjui.” niku mawa tiring.

39 Aku-siku yunu mawa tiring kene ambale lirimna pupa
angiliipa kene nimba mele: “Kangiele manda nupili.” nirim
kene kangi nurumele Kkilirim. Ambale-ni sumbi-sipa ola
angiliipa wendu omba kene, uring yi kanuma langi sipa
nokupa mulurum.

40 Ena kaniliinga ipinjali, ena pumba tirim kene, kuru
lupa-lupa turum yambuma Yesos mulurumna meku uring
kene yambu kanuma enini lupa-lupa kili-ni ambulupa kene
enini pali tepa kai tirim.

41 Numanuna kuru mulurum, yambu pulele ,uring.,
Kuru kanuma,ndu “Oku wendu pai.” nirim kene, oku
wendu puku nangale toku kene niku mele: “Nu Pulu Yili-
nga Malale mollu.” niring. Kuruma-ni yunu aku-siku bi
siku kene yunu ,Pulu Yili-ni maké topa liipa mundurum yi-
nuim, Kraisele mulurum akili piliiringeliinga yunu-ni enini
ung-mura sipa “Moliu mele anju niku naa sai.” nimba
eninga kerima pipi sirim.

4:42-44 Yesos Kolea Gallalli Distrik Ung Nimba Silsiliipa
Andurum Temanele

42 Tpulele-ui Yesos ola molupa pena pupa kolea-waka
tenga-lupa purum kene yambu pulele yu koruku yunu
mulurumna oku yunundu niku mele: “Oliu-kene wasie
kamu molamili. Tenga naa pui.” niku mawa tiring.

43 Yunu-ni eninindu pundu topa kene nimba mele:
“,Wasie molamili aramele-pe, kolea wemanga wasie pupu,
Pulu Yili omba yi nuim king molumba temani-kaiéle topu
silsiliipu andumbu. Akiliinga na yandu liipa mundurum
kanili.” nirim.

44 Aku-sipa nimba kene yunu pupa kolea Gallalli ,distrik,
sukundu andupa, kolea lupa-lupamanga Juda-yambuma
maku toku Pulu Yili-nga ungele piliiring lkumanga lkundu
pupa temani-kai kanili topa silsiliipa andurum.

)

5:1-11 Yesos-ni Pulu Monjupa Yi Mare “Na Lumbili Wai.”
Nirim Temanele

1Walse, Yesos numu Geneseret, ,akilindu ‘Numu Gallalli’
niringko kanili,, numu-kéluna angiliipa yambuma Pulu
Yili-nga ungele nimba sirim kene piliingindu enini yunu
angiliirim kanuna puku méku toku nondupa-nondupa puku
si-si siku molku piliiring.

2 Kanu-kene yunu-ni nona anduli sip tale no-numu-
kéluna lirim-sele kanupaliinga, oma liili yi kanuma
kérunga numu-kéluna wendu puku eninga oma liili
walema lumaye toku muluring kanurum.

3 Sip te Saimon-Pita-nga, akuna sukundu pupa kene
Saimon-Pita-ndu mawa tepa kene nimba mele: “Sipele
laye-kolte paka tokunu nona sukundu mundui.” nirim.
Paka topa nona sukundu mundurum Kkene sip akiliinga
sukundu yu mania molupa kene, no-kéluna liiku maku toku
muluring yambuma ung-bo tonjupa mani sirim.

4 Enini ung-mani sipa pora sipa kene yu-ni Saimon-ndu
nimba mele: “Sipele no-numu ai-suku-singina kundukunu
meku pukunu kene oma liili walema nona mania mundui.”
nirim.

5 Saimon-ni pundu topa kene nimba mele: “Yi-
Nuimele, ekupu sumbulsuli pali oma liili kongunale tondulu
mundupu tepu molupu tangnjupuliinga oma te aima naa
liimulu. Akiliinga-pe aku-sikunu nikinu akiliinga walema
nona topu mania mundambu.” nirim.

6 Kanu-kene oma-walema nona toku mania munduring
kene oma pulele walena sukundu puku piring kilia walema
sipna sukundu liingi tiring kene sungu nimba tirim.

7 Walema sungu nimbd tirim kanuku kene enini eninga
oma liili kongun wasie tapu-toku tiring yi kanuma, sip
tenga-lupa muluringma walsiku kene “Oku liiku tapunjangi
wai.” niring. Uring kene sip tale wasie peka topa buni tepa
nona mania pumba tirim.

8 Ulu akili kanupa kene Saimon-Pita Yesos-nga kumbi-
kerina omba mania molupa tamalu pepa kene nimba mele:
“Yi-Auliele, na ulu-pulu-Kis tili yili ,nu kake tili yili,. ,Tiluna
molkumbulele kapula naa tekem, aliinga anju pukunu nu
lupa mului.” nirim.

9 Saimon kene, yu-kene wasie muluring yima kene, enini
oma pulele walsekale tanguli liiring kanuku kene enini suru
niku mini-wale munduring kilia ,Saimon-ni aku-sipa mele
nirim,.

10 Seperi-nga mdlu Jemis kene Jon-sele elsele Saimon-Pita
kene kongun tiluna tapu-tokulu tiringli yisele, elsele wasie
mini-wale munduringliko.

Kanu-kene Saimon-ni nirim mele piliipaliinga Yesos-ni
yunundu nimba mele: “Nu mundu-mong naa ti. Ekupu oma

liinindu oma liili walale liikunu toku nona mania mundullu
kene omama walena oku pelemelé aku mele, penga nanga

kongun tinjinindu nanga ungele piliikunu niku silsiliiku
anduni kene yambuma nanga talapena sukundu oku mu-
lungi.” nirim.

11 Kanu-kene eninga sip-sele numu-kéluna meku ulsu oku
kene, sip-selenga mélema pali lipili munduku kelku Yesos
lumbili puring.

5:12-16 Yesos-ni Kuru-Kindi Nurum Yi Te Tepa Kai Tirim
Temanele

12 Kolea Gallalli distrik sukundu lirim, koleamanga
tenga Yesos mulurum kene yi te kuru-kindi lakupa nomba
pirimele omba Yesos kanupa kene mania molupa tamalu
pepa yunu mawa tepa kene nimba mele: “Auliele, nunga
numanale-ni ‘Nanga kangiele kai lipili.” nikunu piliinu lem
nu-ni na kapula tekunu kai teani.” nirim kene

13 Yesos-ni yili kili-ni ambulupa kene yunundu nimba
mele: “ ‘Nunga kangiele kai lipili.” nimbu piliiker akiliinga
kailipili.” nirim kene enaliinga kuru-kindéle nomba kelepa
kangiele kai lirim.

14 Kanu-kene Yesos-ni yunu ung te tondulu mundupa
nimba mele: “Nu-ni ya ulu tekerale yambu tilurindu kepe
aima naa ni! Sumbi-sikunu pukunu Pulu Yili popu tunjuli
yili nunga kangiele liiku ora sikunu, ‘Nanga kangiele alsupu
kai lipili molkur akiliinga.” nikunu Moses-ni “Ti.” nimba
ung-mani sirimele piliikunu liikunu tinindu “Pulu Yili popu
toku kalku sai.” nirim mélale liikunu Pulu Yili popu tunjuli
yilindu “Kalonjui.” niku yunu si. Pe yambuma-ni nu
kanuku kene ‘Yu sika kangiele kai lipili molemu.” niku
piliangi akiliinga niker mele isili-ui ti-pui. ,Aku-siku tini
kene yambuma-ni nu kanuku kis naa piliingi, nu alsuku

we-yambuma molemelena kapula tiluna pukunu muluni.,”
nirim.

15 Akiliinga-pe yunu-ni tirim mele anju-anju yambu
pulele-ni piliiku kene yunu mulurumna sukundu-sukundu
oku yunu temani-kai topa nirimele piliingindu oku, kuru
turum yambuma yunu-ni ‘Enini tepa kai tipili.” niku uring
kanupaliinga

16 yunu enini uringina mundupa kelepa kolea-waka
tenga-lupa pupa Pulu Yili-kene popu topa ung nirim.

5:17-26 Yesos-ni Kimbu-Ki Kolupa Pora Sirim Yi Tenga
Ulu-Pulu-Kisma Kanupa Konde Tenjipa, Yunu Tepa Kai Tirim
Temanele

17 Walse Yesos yunu-ni yambuma ung-bo tonjupa mani
sipa mulurum. Kuru tuli yambuma tepa kai tili tondulale
yu-kene pipili mulurum. Pulu Yili-ni tondulu kanili yunu
sirim. Perisi-yi kanuma kene, Pulu Yili-nga ung-manimanga
puluma piliiku ung-bo tunjuring yi kanuma kene, yunu
ung-mani sirimuma piliiku muluringko. Yi kanuma, kolea
Gallalli distrik sukundu lirim koleamanga muluringma
kene, kolea Judia distrik sukundu lirim koleamanga mu-
luringma kene, kolea-auli Jerusallem muluringma kene,
Yesos mulurumna oku maku toku yunu ung-mani sirimuma
piliiku muluring.

18-19 Yunu mulurumna yi mare-ni kimbu-ki kolupa pora
sirim yi te taropola teku meku ungi uring akiliinga-pe
yambu pulele 1ku keri-puluna si-si siku angiliiring kilia lku
suku Yesos mulurumna nondupa meku pungi kupulanum
te naa kanuku kene, lku-imuna meku ola puku kene Yesos
mulurumna ,kuni lkuli tekisiku kene, yili taropola pali
moku toku mania munduring.

20 ‘Yesos-ni yi ili kapula tepa kai temba.” niku tondulu
munduku piliiku kene yunu meku uring mele kanupa
piliipa kene Yesos-ni yi kanilindu nimba mele: “Kangale,
nunga numanuna ulu-pulu-kis tirinu pelemuma mania
pupili, we kanupu konde tenjikur.” nirim.

21 Perisi-yima kene, Pulu Yili-nga ung-manimanga puluma
piliiku ung-bo tunjuring yi kanuma Kkene, Yesos-ni aku-
sipa nirimele piliiku kene ,piliiku kis piliikku, numanu
kimbu siku kene, “Pulu Yili marake tekem yi ili yi naeye?
Yambuma-ni ulu-pulu-kis telemelema nae-ni ‘Mania pupili,
we kanupu konde tenjikur.’ kapula nimbaye? Pulu Yili-ni
mindi kapula telemu.” niku enini pililku numanu kimbu
siring.

22 Kanu-kene Yesos-ni enini aku-siku numanu kimbu siku
muluring mele piliipaliinga eninindu nimba mele: “Eni

(na-ni nikereliinga, aku-siku nambimuna numanu kimbu
sikimiliye?

23 Yi ilindu “Nunga ulu-pulu-kisma mania pupili, we
kanupu konde tenjikur.” nimbu kene eni ulu te naa
kanuku kene ‘We-we tepa nikem.’” niku piliingiye? Mola
“Ola angiliikunu nunga kunungele liiku mekunu kimbu
kambiliikunu andui.” nimbu kene yu ola angiliimbane
mola naa angiliimbanje mokeringa lemba kapula kanuku
kene ‘Aku-sipa mindili sipa nikem-nje?’ niku piliingiye?

24 Akiliinga-pe * ‘Mania Omba Mana-Yi Au Talurum Yili
tondulu pelemale-ni ya ma-koleana yambumanga ulu-pulu-
kisma “Mania pupili, kanupu konde tenjikur.” kapula
nimba.’ niku piliangi.” nimbu ,aku-sipu nindu,.” nirim.

Aku nimba kene kimbu-kima kolupa pora sili yilindu
nimba mele: “Na-ni ‘Nu ola angiliikunu nunga kunungele
liitku mekunu lkundu pui.” niker.” nirim.

25 Aku nirim kene enini kanuku molangi yili sumbi-sipa
ola angiliipa yunga kunungele liipa memba omba pena
pupa kene Pulu Yili kape nilsiliipa lkundu purum.

26 \'Yunu aku tirim kanuku kene, enini suru niku mini-
wale munduku Pulu Yili-kene aima mundu-mong teku

yunga bili paka tonjuku yu kape niku kene niku mele: “Oliu
ulu wendu okum kanokumulu ili ulu aima te lupa lam.”
niring.

5:27-32 Yesos-ni Yi Matyu-LLipai-ndu “Na Lumbili Ui.”

Nirim Temanele

27 Kanu-kene Yesos ,lkuli mundupa kelepa, pena pupa
kene, ku-moni-takis liirim yi te, yunga bili LLipai, ku-
takis liipa mulurum kanupa kene yunundu “Na-kene wasie
pambili lumbili ui.” nirim.

28 Kanu-kene LLipai yu ola angiliipa ku-takis mélema we
lipili mundupa kelepa yu lumbili purum.

29 Penga LLipai-ni yunga lkuna Yesos-nga langi pulele
kalunjurum. Akuna ku-takis liili yi pulele kene, we-yi mare
kene, enini Yesos LLipai-sele kene wasie mania molku langi
kanuma nuring.

30 Aku-siku tiring kanuku kene Perisi-yima kene, Pulu
Yili-nga ung-manimanga puluma piliikku ung-bo tunjuring
yi kanuma kene, enini Yesos yunga lumbili anduli yimandu
niku mele: “Eni ku-takis liili yima kene ulu-pulu-kisma tili
yi wema kene eni wasie nambimuna langi nokomeleye?”
niring.

31 Aku-siku niring piliipa kene Yesos-ni eninindu ,ung-
eku topa kene, nimba mele: “Kuru naa tolemu yambuma

doktana naa pulimelé. Kuru tolemu yambuma mindi
doktana pulimelé kanili.

32 Na-ni ‘Yambu sumbi-nilima na molumbuna wangi.’
nimbundu naa urundu. Ulu-pulu-kis tili yambuma ,liipu
tapunjupu, eninindu ‘Eni ulu-pulu-kis telemelema kanuku
kis piliiku numanu topele toku ,na molumbuna wangi,.’
nimbundu urundu.” nirim.

5:33-39 Yambuma-ni Walse-Walse Langi Naa Noku Mi
Tolemele Ulelenga Ung Te

33, Kanu-kene, enini Yesos-ndu walsiku niku mele: “,No-
L11n]111J Jon lumbili andulima kene, Perisi-yima lumbili
andulima kene, enini wale marenga langi mi toku naa
noku Pulu Yili-kene popu toku mawa telemeldliinga-pe nu
lumbili andulima-ni aku-siku naa telemele, langi kene no
kene we nolemele. Pe nu lumbili andulima-ni telemele
mele akili kapulaye, ?” niring.

34 Aku-siku niring piliipa kene Yesos-ni pundu topa
eninindu ,ung-eku te topa yu toku kunjingi kolumbaliinga
ung te nimba kene, nimba mele: “Ambu liimba yi te yunga
pulu lelemu yima kene molemu kene enini numanu siku
kene “Langi mi topu naa namili.” kapula ningiye? ,Kapula
naa ningi.,

35 Pe mindi, ambu liimba yili enini mulungina oku wendu
liingi kene ena kanumanga sika ,numanu kis panjiku, langi
naa nungindu mi tungi. ,Isili-ui molu.,” nirim.

36 Yesos-ni aku-sipa nimba kene, ,‘Ui Juda-yambuma-ni
ulu tiring uluma kene penga ulu kona wendu okomale kene
tiluna kapula naa pingli mele akili aima piliangi.” nimba,
ung-eku tale topa kene nimba mele:

“Mulumbale ui te sungu nilimu kene oliu-ni mulumbale
aima kona tenga te kopsupu liipu, sungu nilimdliinga
naa topu tambululimulu kanili. Yambu te-ni aku-sipa
topa tambulkanje mulumbale kanili nona panjilka kene
mulumbale kona kupsiliele wallu pupa tang tepa kene
mulumbale uiele alsupa kamu auli-tepa sungu nilka. Ulu
te i-sipa meleko: Mulumbale uiele kene mulumbale kupsili
konale tilu-sipa molu, akiliinga kapula-kapula molu.

37 Kung-memi kangiele-ni tili mingi ukundu tenga no-
waen kona naa kolemulu kanili. Yambu te-ni mingi ukundu
tenga no-waen kona te kolkanje no-waen kanili mingina
sukundu molupa kene penga akolka kene mingi ukundu
kanili naa akopa sungu nilka. Kanu-kene nole kepe mingele
kepe kamu kis lelka.

38 Akiliinga no-waen kona kung-memi kangiele-ni tili
mingi kona-na mindi kolemulu kanili.

39Yi te-ni no-waen ukundu te nomba kene waen ukundu
kanili nomba kai piliipaliinga no-waen konanga waka naa

kolemu.” nirim.

6

6:1-11 Ena-Sambateliinga Ung Tale.

Te: 6:1-5 Yesos Yunu Sambat Enale Nokulemdliinga
Temani Te;

1 Walse, ,kéru muluring, ena-Sambat tenga, Yesos kene
yu lumbili andulima kene rais-wit puniemanga oku pur-
ing kene yu lumbili anduli yima-ni rais-wit mong mare
nungindu lkeku liiku kilu turing.

2 Aku-siku tiring kanuku kene Perisi-yima-ni Yesos yu-
nundu niku mele: “Ké&na!  ,Koéru molemulu, ena-
Sambateliinga ‘Kongun naa teai’” nimba pelemu ung-
manele nambimuna nunga lumbili anduli yima-ni ung-
manele toku pula toku kene aku-siku tekemeleye?” niring.

3Yesos-ni pundu topa kene nimba mele: “Eni Pulu Yili-nga
bukna sukundu ,anda-kolepa yi nuim king, Depit-ni tirim
mele nimba molemu temanele kanuku kene temaneliinga
pulele naa piliilimiliye? Depit kene yunu-kene wasie puring
yima kene enini engle-ni kolku kene,

4 Depit Pulu Yili mulurum sell-lkuna lkundu pupa, Pulu
Yili-nga kumbi-kerina lirim pllawa kalulima liipa nomba,
yunu-kene wasie puring yima sirim nuringko kanili. Pllawa
kaluli kanumandu Pulu Yili-ni ung-mani sipa kene nimba

mele: o )
“We-yambuma-ni aima naa nai.

Pulu Yili popu tunjuli yima mindi nangi.” LLipai
24:5-9
nirim ,ung-mani kanili topa pula turum, kanili. Eni
numanu tale nambimuna piliilimiliye? Depit yunu-ni ui
aku-sipa tirim mele eni piliiku kis naa piliilimilaliinga,
pe ekupu na lumbili anduli yima-ni tekemele mele akili
kanuku kis naa-ko piliai.,” nirim.

5 “Mania Omba Mana-Yi Au Talurum Yili-ni Sambat
enama nokulemadliinga ,Sambat ena kene yambuma molku
kunjingindu tingi mele kapula nimb4 kanili,.” nirim.

Te: 6:6-11 Sambat Ena Kene Yesos-ni Ki Kis Lirim Yi Te
Tepa Kai Tirim Temanele.

6 Penga walse, kéru mululi ena-Sambat tenga, Yesos omba
Juda-yambuma madku toku Pulu Yili-nga ungele piliiring
lkuna lkundu pupa kene ung-bo tonjupa mani sirim. Lku

kanuna yi te mulurum, yunga ki-bokundu kamu kolupa

kukurum, ' L .
7 Kanu-kene akuna muluring Perisi-yima kene, Pulu Yili-

nga ung-manimanga puluma piliiku ung-bo tonjuku mani
siring yima kene, enini ‘Yesos-ni ulu te tepa kis-simba kene
yu kot tenjimulu.” niku ulu te tepa kis-simba te ,taki-taki

koruku molku kene, ‘,K6ru molemulu, ena-Sambatele kene
yu-ni yili tepa kai tembanje.’” niku yunu lakuku kanuku

muluring.

8 Enini numanale-ni piliiring akili piliipaliinga Yesos-ni
ki kolupa kukurum yi kanilindu nimba mele: “Yambuma
molemelena oku ola angiliui.” nirim kene yili yunu akuna
omba ola angiliirim.

9 Kanu-kene Yesos-ni yimandu nimba mele: “Eni i-sipu
walsipu piliiker. ‘Sambat ena kene ulu nambulka ulu
te kapula temuluye? ‘Sambat enaliinga ung-manele-ni
“Teai.” nilimu mele teamili.’ nimbu yambuma liipu
tapunjumult kene kapula mola yambuma tepu kis-simulu
kene kapulaye? ‘Naa kolangi. Kona pangi.” nimbu temuldle
kapula mola topu konjumuldle mandaye?” nimbuliinga
walsiker.” nirim.

10 Aku-sipa enini walsipa kene yunu-ni enini pali nem-
nemi nimba kanupa kene ki kukuli yi kanilindu nimba
mele: “Nunga kili sunu si.” nirim kene yili-ni yunga Kkili
sunu sirim kene ki kolupa kukurumele alsupa kamu kai
lirim.

11 Aku-sipa tirim kanuku kene arerembi lakuku kolku
eni-enini anju-yandu tombulku niku mele: “Tepa Kkis-
sikimeliinga yunu nambulka teamiliye?” niku muluring.

6:12-16 Yesos-ni Liipa Mundumba Yima Maké Turum
Temanele

12 penga walse sumbulsuli Yesos yunu Pulu Yili-kene popu
topa ung nimbandu ma-pangi tenga ola pupa Pulu Yili-kene
popu topa ung nimba mulupili kolea tangurum.

13 Tpulam-ui yunu lumbili anddlimandu “Wai.” nimba
kene ‘Eninga yi engkaki-rurepu nanga kongunale tenjangi
liipu mundambu.” nimba kene yi akuma maké topa kene
eninindu nimba mele: “Eni ‘Nanga kongunale tenji-pangi.’
nimbuliinga liipu mundukur yima.” nirim.

14 Yi rurepu mako turum kanumanga bima i-sipa mele:,
Saimon (yunga bi te Pita) yunu kene, Pita angin Endru kene,
Jemis kene, Jon kene, Pillip kene, Batollomiu kene,

15 Matyu kene, Tomas kene, Alpias-nga malu Jemis kene,
“Oliu Juda-yambuma oliuliu gapman molamili.” niring
talape-yi Saimon kene,

16 Jemis mélu Judas kene, Judas-Iskeriot, Yesos penga liipa
ele-tuma sirim yili kene, ,yi akuma ‘nanga kongun tenji-
pangi liipu mundukur.’” nimba maké turum yima,.

6:17—7:1 Yesos-ni Yu Lumbili Anduring Yambuma Ung-Bo
Tonjupa Mani Sirim Ungma

6:17-19 Yesos-ni Yambu Pulele Kuru Turum-ma Tepa Kai

Tirim Temanele .
17 Kanu-kene yunu kene, yunu-ni “Nanga kongunale

tenji-pangi.” nimba liipa mundurum yi kanuma Kkene,
ma-pangina mania uring kene yunga lumbili anduring
yambu pulele kene, kolea Judia distrik muluring yambu
pulele kene, kolea-auli Jerusallem piring yambu pulele
kene, numu-kusa kéluna lirim kolea-auli Taya kene Saidon-
selenga piring yambu pulele, yambu akuma yunu mulu-
rumna sukundu-sukundu oku liiku maku turing.

18 Yunu temani-kai topa, ung-mani sipa tirimele pili-
ingindu uring kene, yunu-ni enini kuru turum yambuma
‘Tepa kai tipili.” niku uring. Eninga yambu mare numanuna
kuru kis mulurumuma tepa kai tirim-ko.

19 Kuru tuli yambuma tepa kai tili tondulale yunu-kene
pipili mulurumeliinga enini uringma pali ‘Yunu ambulu-
muli.” niku yunu mulurumna nondupa-nondupa uring.
Kanu-kene oku yunu ambuluring kene tondulu kanili-ni
enini pali tepa kai tirim.

6:20-26 Oliu Numanu Sipu Molomuli Ung-Pulele Kene
Molupu Kis-Simulu Ung-Pulele Kene Yesos-ni Nimba Sirim

Temanele ) . ]
20 Kanu-kene Yesos mania molupa yunga lumbili anduli

yima olandu-sipa kanupa kene eninindu nimba mele:
“Eni korupa pulimuma
Pulu Yili eninga yi nuim kingele molupa
eni nokulemaliinga
eni “Numanu kai pipili molku konjangi.”
nilimu kupulanum-na molemele.
21 “Eni ekupu engle tolemuma
eni penga walse olu tembaliinga
eni “Numanu kai pipili molku konjangi.”
nilimu kupulanum-na molemele.
“Eni ekupu kola telemelema
eni penga walse tae tingéliinga
eni “Numanu kai pipili molku konjangi.”
nilimu kupulanum-na molemele.

22 “Mania Omba Mana-Yi Au Talurum Yili
piliiku molemele yambuma,

eni nanga yambuma molemeldliinga
we-yambuma-ni eni-kene numanu kis panjiku,
“Oliu molemuluna anjupa pai.” niku,
enindu “Eni yambu kisima.” niku,
niku kis-siku, eninga bima
piliiku kis piliiku tingi kene
eni “Numanu kai pipili molku konjangi.”
nilima kupulanum-na molemele.

23 “ Yambuma-ni eni aku-siku mele telemeldliinga, eni
mulu-koleana pungi kene kanuna ,Pulu Yili-ni, eni méle
kalupa konjumbaliinga ,yambu kanuma-ni eni aku-siku
teku kis-singi, kene numanu lakuku siku, numanu aima
kai pipili molai. Yambuma-ni ekupu eni mindili silimele
mele akili, aku-siku eni naa molangi kéru-ui Pulu Yili-ni
“Ninjai!” nimba ung nimba sirimuma piliiku yambuma
niku silsiliiku anduring yambuma we-yambuma-ni enini
kepe mindili siringko kanili.

24 “Akiliinga-pe eni kamako lelemelema,

ekupu eni molku konjuku
numanu kai pipili molemele
mélema kdérunga nosulimele,
pe aku-siku naa mulungéliinga
mindili noku molku Kis-singi.
25 Eni ekupu olu telemul yambuma
penga walse engle-ni kulungéliinga
mindili noku molku kis-singi.
Eni ekupu tae telemele yambuma
penga walse eni kola tingéliinga
mindili noku molku kis-singi.
26 We-yambuma-ni pali eni kape niku
taki-taki enindu “Yambu kaima.” ningi kene
eni mindili noku molku kis-singi.
Yambu kanuma-ni enindu
ung kaima niku kape ningi mele
ui eni naa molangi kéru-ui
Pulu Yili-ni “Ninjai!” nimba
ung nimba sirim ung te naa piliiku
we golu toku yambu niku siring yambumandu
yambu imanga anda-kolepalima-ni
ung kaima aku-siku niringko.
Pulu Yili-nga ungma sumbi-siku niring yambumandu kape
naa niku mindili siring kanili.,” ,nirim.,

6:27-36 Yesos-ni “Ele-Tu Yambuma Numanu Monjai.”
Nirim Ung Te

27 | Aku-sipa nimba kene Yesos-ni we muluring yambu-
mandu nimba mele:, “ Akili na lumbili andilimandu niker,
akiliinga-pe na-ni ung nikerele piliiku molemele yambuma,
enindu ung te kene wasie niambu piliangiko.

Eni eninga ele-tu yambuma numanu monjuku,

eni-kene numanu kis panjilimele yambuma teku kai teai.

28 Enindu ‘Yambu kisima kene molku kis-sangi.” nil-
imele yambumandu anju munduku ‘Yambu kaima kene
molku konjangi.’ niai.

Eni teku kis-silimele yambuma ‘Pulu Yili-ni membu sipa
liipa tapunjupili.’ niku eni eninga popu toku mawa tenjai.

29 “Yambu te-ni nunga kumbi-keri ekendunga
lkarauwa-ni tomba kene topele toku ‘Ekendunga kamu
lkarauwa-ni tupili.” ni.

‘Nunga wale-pakuli sulu kaiéle liimbu.” nimb4 yambale
nunga wale-pakuliele kepe ‘pali we liipili." ni.

30 “Mélema si.” niku mawa tingi yambuma pali

meélema we si. §
Nunga mélema we liimba yambalendu “Alsukunu nanu

si.” ni naa niani.

31 “ “Yambuma-ni nu-kene teangi.” niku piliillu mele, nu-ni
anju yambuma aku-sikunu ti.

32 “Ulu-pulu-kis telemele yambuma kepe enini anju-
yandu kondu kolemele kanili piliiku kene eni yandu kondu
kolemele yambuma mindi kondu kulungéle kapula molu.
Eni kanuku kis piliilimili yambuma pali kondu kolai.

33 Ulu-pulu-kis telemele yambuma kepe enini anju-yandu
kondu kolku teku konjulemele piliiku kene eni yandu kondu
kolku teku konjulemele yambuma mindi teku kunjingéle
kapula moélu. Eni teku kis-silimele yambuma pali teku
konjai.

34 Ulu-pulu-kis telemele yambuma kepe enini anju-yandu
pundu angnjiku, ‘Walse alsupu sukundu liimbu.” niku
pundu angnjilimele kanili piliiku kene, eni yandu pundu
tolemele yambuma mindi pundu angnjingéle kapula molu.
Eni pundu naa tolemele yambuma pali pundu angnjangi.

35 “ Ulu-pulu-kis telemele yambuma enini anju-yandu
telemele akili eni ulu te ola-kilia teangiko., Eni eninga
ele-tu yambuma kepe kondu kolku, teku konjuku, pundu
angnjiku, teangi. ‘Enini penga walse alsuku aku-siku yandu
teai.” ni naa niku, we teai. Aku-siku tingi kene Pulu Yili-
nga kangambulama molku kene, yunu-ni eni méle pulele
kalomba liingi. Pulu Yili yunu-ni mana-yambuma-kene aku-
sipa mele tepa molemuko. Yunu teku kis-silimele yambuma
kene, yunundu ‘Angke’ naa niku we molemele yambuma
kene kanuma tepa konjulimu.

36 Eninga Lapa Pulu Yili teku kis-silimele yambuma kepe
yunu aku-sipa kondu kolupa we tepa konjulimu mele eni
teku kis-singi yambuma aku-siku kondu kolku teku konjai.”
Jirim,.

6:37-42 Oliu Anju-Yandu Apurupu Telemulu Mele Ung Te

37 “Eni yambuma telemele uluma naa apurungi kene
Pulu Yili-ni, eni ulu telemelema naa apurumbako. Eni
anju yambuma-ni telemele mele apuruku kanuku kene
“Teku kis-sikimili. Tekemele mele ,Pulu Yili-ni, kanupa
kis piliipili.” naa ningi kene ,Pulu Yili-ni, eni telemele
mele apurupa kanupa kene “Teku kis-sikenu. Tekenu mele
kanupu kis piliiker.” naa nimbdko. Yambuma-ni eni-kene
teku Kkis-singi uluma ‘Mania pupili.” niku kanuku konde
tinjingi kene ,Pulu Yili-ni, eninga ulu-pulu-kisma ‘Mania
pupili.’ nimba kanupa konde tenjimbako.

38 Eni yambuma penga kepe ‘Pundu naa tupili.’ niku
mélema we singi kene yunu-ni eni aku-sipa we simbako.
Mélema simbandu koltale naa simba; lakupa pulele simba.
Eni anju singi kanupa kene eni yandu aku-sipa simbako.”
nirim.

39 Yesos-ni eninindu ung-eku te topa sirimuko. AKkili i-sipa
mele:

“Mong kis lili yi te-ni mong kis lili yi te kupulanum
manda ki ambulupa memba pulkaye? Wasie-nele mai-
angina kapula naa tolkaye?

40 Ung-bo tunjuliele-nga ungele piliiku mululi yambuma
eninga ung-bo tunjuliele toku mania naa mundulimele.
Ui ung-bo tonjupa mani simba ungma piliikku puku pora
silimele kene penga mindi eninga ung-bo tunjuliele-kene
wasie kapula-kapula mele molemele.

41 “Nu-ni angenanga mongselenga nurupalu te lelemu
kanollu akiliinga-pe nunga mongselenga unji auli te
lelemale naa kanollu akili nambimuna telluye?

42 Nunga mongselenga unji auli leleméle naa kanuku
kene angenandu “Ang, nunga mongselenga nurupalu te
lelemdle wendu liinjambu.” nambi-sikunu nilluye? Topele-
mapele tuli yambale, nu-ni nunga mongselenga lelemu unji
auliele ui wendu liikunu kene penga kanuku kongnjukunu
angenanga mongselenga lelemu nurupalale kapula wendu
liinjani.” nirim.,

6:43-45 Unji Mong Tolemumanga Ung-Ekale

43  Kanu-kene Yesos-ni ung te wasie nimba kene ung-eku
talse topa kene nimba mele:,

“Unji-kaiéle-ni mong kis te kapula naa tomba; unji kisele-
ni mong kai te kapula naa tombako.

44 Unji mong te kanuku kene mong turum unji kanili bi

kapula silimele. ‘Amu nambu.’ niku, takeme kapula olku
toku naa nolkemela. Mola ‘Me te nambu.” niku, silipu
kapula meku naa nolkemela. Amu lupako takeme lupako
kanuku, me lupako silipu lupako kanolemele kanili.

45 Aku-sipa mele, yambu kai te-ni yunga numanuna ulu
kai pelemuma telemu, akiliinga-pe yambu Kkis te-ni yunga
numanuna ulu kis pelemuma telemu. Yambu te yunga
numanuna pelemu ungma mindi kerina nilimud.” ,nirim.,

6:46-49 Lku Takolemele Mele Ung-Ekale

46 “Na-ni niliu ungma piliiku liiku naa teku kene eni
nandu “Auliele” we nambimuna nilimeleye?” ,nimba kene
penga yunu-ni ung-eku te wasie topa yambumandu nimba
mele:,

47 “Nanga ung ima piliiku liiku ting{ yambuma eni yi te
molemu mele niambu:

48 Yi te yunu-ni yunga lkuli ‘Gi nimba angiliipili.” nimba
we ma kene okea kene ukupa wendu mundupa kene, akuna
mania ku-polu tepa ola takurum. Lkuli aku-sipa takupa
kunjurumeliinga penga no topa lkuli aima topa kalalu sipa
tirim kene topa tekisi naa tekisipa gi nimba we angiliirim.

49 “Akiliinga-pe nanga ung ima piliiku liiku naa tingi
yambuma eni yi te molemu mele niambu: Yi te yunga lkuli
we ma tondulu naa pulina ola walu-sipa takurum. Penga
no topa lku kanili walsekale topa kalalu sirim.” nirim.

7

7:1-10 Isrel-Yambumanga Ulsu Mululi Ami-Yi Nuim Tenga
Kendemande-Yili Yesos-ni Tepa Kona Liirim Temanele

1 Yambuma piliangi ung kanuma nimba pora sipa kene
Yesos Kapeniam taon-na sukundu purum.

2 Akuna Rom-yambumanga ami-yi wan-andret nukurum
yi tenga kendemande-yi te yunu aima numanu munju-
rumele kuru auli-tepa topa kene yunu kolumba lirim.

3 Ami-yi nuim kanili-ni Yesos urumele piliipaliinga yunu-
ni Juda tapu-yi mare Yesos mulurumna liipa mundupa
kene nimba mele: “Nanga kendemande-yili ,kuru auli-tepa
tumeliinga, oku tekunu kona li.” nirim.

45 Juda tapu-yi kanuma-ni Yesos mulurumna oku aku-
siku niku tondulu munduku mawa tenjiku kene niku mele:
“Kendemande-yi kolkumu ilinga ami-yi nuimele yunu aima
yi kaiéle. ,Yunu Juda-yi te mélu, akiliinga-pe oliu Juda-
yambuma numanu monjupa, oliu maku topu Pulu Yili-nga

ungele piliilimulu lkuli yunu-ni takunjurum akiliinga nu-ni
yunu liiku tapunjunu lem kapula.” niring.

6 Aku-siku niring piliipaliinga Yesos enini kene yi kanili-
inga lkuna pumba purum. Lku kanuna nondupa urum
kene ami-yi nuim kanili-ni yunga pulu lelemu yambu mare
Yesos urumna liipa mundurum oku kene yunundu niku
mele: “Ami-yi nuimele-ni i-sipa mele nikem: “Auliele, na yi
kisele mele moliu, nu nanga lkuna unéle kapula naa temba
akiliinga nu mindili sikunu ya naa wani.

7-8 Nu molluna na yi kisele kapula naa ombuko nimbu
piliindu. Na yi te-ni kepe nokupa molemu, yunga ungele
piliipu liipu teliu. Na-ni kepe ami-yi mare nokupu moliu.
Yi kanumanga te-ndu “Pui.” niliu kene yunu pulimu. Mola
te-ndu “Ui.” niliu kene yunu olemu. Mola nanga kongun
tinjili kendemande-yambu te-ndu “I-sikunu ti.” niliu kene
yunu aku-sipa telemu kanili. Aku-sipako, nu-ni ung te we
nini kene nanga kendemande,-yi,li we kona pupili akiliinga
nu-ni ungele we ni.” nikem.” niring.

9 Yesos-ni Rom-ami yi-nuimele-ni nimba mundurum akili
piliipaliinga yunu numanu pulele liipa mundupa kene
yunu lumbili uringele yambumandu nimba mele: “Na-
ni enindu aima sika nimbu siker: “Isrel-yambumanga ta-
lapena ulsukundu mululi yi ili-ni na ungele-ni mindi kapula
temba mele “Sika” nimba tondulu mundupa piliilima mele
koleamanga pali, Isrel-koleana sukundu kepe, yambu tiluri-
ni kepe aku-siku piliiring mele aima naa kanurundu. Yunu-
ni ‘Sika’ nimba tondulu mundupa piliilimu mele aima ola-
kilia.” niker.” nirim.

10 Aku-sipa nirim piliiku kene ami-yi nuimele-ni Yesos
mulurumna liipa mundurum yi kanuma ami-yi kaniliinga
lkuna yandu oku kene kendemande-yili kona purum kanur-
ing.

7:11-17 Kolea Nen Yi Te Kulurumele Yesos-ni “Kelku
Lomburuku Ola Mului.” Nimba Topa Makinjirim Temanele

11 Yesos kolea Nen taon-ndu purum, yunga lumbili
andulima kene yambu pulele wasie puring.

12 Yunu kolea Nen pala keri-puluna nondupa purum kene
yi te kulurumele 6nu tingindu taropola teku meku ulsu
pungi uring. Kulurum yi kanili yunga anum lapaselenga
miringli komulayele, pe te lupa naa meangli lapa kulurum.
Penga yunga anum ambu-wayele we mulupili yunga kan-
gale kulurumko. Kang kanili 6nu tingindu yambu pulele
anum kene tapu toku puring.

13 Auliele-ni ambale kanupa kene aima kondu kolupa
yunundu “Kola naa ti.” nirim.

14 Kanu-kene yunu yambu-taropolana nondupa omba
taropolale ambulupaliinga, miring yi kanuma we meku
angiliangi yunu-ni nimba mele: “Kang yili, ola mului.”
nirim.

15 Kanu-kene yi kulurumele ola molupa yunu ung nirim.
Kanu-kene Yesos-ni yi kulurumele liipa yili yunga anum
yunu sirim.

16 Yesos-ni aku-sipa tirimeliinga yambuma-ni mundu-
mong teku kene niku mele: “Pulu Yili-nga ung “Ninjui.”
nimba, nimba silimu ungma piliipa yambuma nimba sili
yi-auli te oliu molemuluna wendu um lam.” niku Pulu Yili
yunga bili paka tonjuku kene niku mele: “Pulu Yili yunga
yambuma molemelena omba liipa tapunjum.” niring.

17 Yesos-ni tirim ilinga temanele kolea Judia distrik pali
kene Judia ulsukundu kolea lupa-lupamanga pali anju-anju
purum piliiring.

7:18-35 No-Liinjili Jon-ni ‘Yesos Yunu Naenje Piliambu.’
Nimba Jon Yunga Lumbili Anduli Yi Mare Yesos Mulurumna
Liipa Mundurum Temanele

18 Yesos-ni tirim akili Jon yunu Ilumbili anddlima-
ni yunundu niku siring kene yunu-ni yunga lumbili
andulimanga tale “Yandu wale.” nimba kene Yesos mulu-
rumna elsele liipa mundupa nimba mele:

19 “ Pulu Yili-ni oliu nokupa konjumba yi te, “liipu
mundumbu.” nimba, nimba panjurum yili ‘Ombd.’ nimbu
nokupu molemulu kanili nu mola te lupa ombdle nokupu
molamiliye?” nirim.

20Yi kanusele-ni Yesos mulurumna okulu yunundu nikulu
mele: “No-Liinjili Jon-ni olsu liipa mundupa kene nimba
mele: “,Pulu Yili-ni oliu nokupa konjumba yi te, “liipu
mundumbu.” nimba, nimba panjurum yili ‘Ombd.’ nimbu
nokupu molemulu kanili nu mola te-lupa ombd nokupu
molamiliye?” nim.” niringli.

21 Aku-siku walsiku piliikulu kene ena-mong tenga ,we
kanuku angiliangli, Yesos-ni kuru lupa-lupa turum yam-
buma kene, numanuna kuru mulurum yambuma kene,
mong Kkis lirim yambu pulele kene, tepa kai tepa mulurum
kanuringli.

22 Penga Yesos-ni elselendu pundu topa kene nimba mele:
“Else-ni ya kanokumbele mele kepe piliikimbili mele kepe
Jon-ndu niku si-pale.

Mong kis lili yambuma mongale-ni kanuku,

kimbu kis lili yambuma kapula anduku,

kuru-laka nulima bo-kangi angiliipa,

kum silima kumele-ni ung piliiku,



LLUK 7:23 254 LLUK 7:29

kolupa lilima lomburuku ola molemeleko,

korupa pulima temani-kaiéle topu siliu piliilimiliko
kanili. Aku-siku Jon-ndu niku si-pale.

23 Na kanuku kene ‘Yunu sika yi kanili molemu.” niku
tondulu munduku piliikku kene, alsuku numanu tale naa
panjiku mulungi yambuma Pulu Yili-ni “Numanu kai pipili
molku konjangi.” nilima kupulanum-na molemele.” nirim.

24 Jon-ni liipa mundurum yisele kelku nendu puringli
kene Yesos-ni alsupa yambu pulele mdku toku muluring-
mandu Jon-ndu nimba mele: “,Kolea-wakana Jon no liinjipa
mulurum kene, eni kolea-waka kanuna nambulka kanungi
puringiye? Lkepanie-sindi mele popuremi-ni topa lop-lope
tenjipa mulurum te kanungi puringiye? ,Jon yunu aku-sipa
mele te mélu kanili.,

25  Taki-taki kanolemele mele kanungi naa puring lem,
ulu nambulka te kanungindu puringiye? Yi te mulumbale
aima kaima pakupa mulurum kanungi puringiye? Akili
moluko. Yambu kamako molku, méle pulele nosuku,
mulumbale aima kaima pakolemelema yi nuim kingimanga
lkuna mendepulu molemele kanili.

26 “ Aku-sili yi te kanungi naa puring lem, Pulu Yili-ni
“Ninjui!” nimba ung nimba silimima piliipa yambuma
nimba sili yi te kanungi puringiye? Akili sika akiliinga-
pe na-ni enindu nimbu siker: “Jon yunu sika Pulu Yili-ni
“Ninjui!” nimba ung nimba sirimuma piliipa nimba sili yi
te akiliinga-pe yunu aku-sili yi we te molu.” niker.

27 Aku niker yi kanilindu Pulu Yili-nga bukna sukundu
molemu ung te i-sipa mele:

‘ Pulu Yili-ni yunga Mdalalendu nimba mele:,
“Piliai! Nanga ung ninjimba yili
na-ni nu puni kupulanum-na
yunu kumbi-lepu liipu mundukur.
Yunu-ni nunga kupulanumele akisinjimba.”

nirim.’ Mallakai 3:1
ung kanili bukna molemu.

28 Na-ni enindu aima sika nimbu siker: “Ui mana mania
muluring yambumanga te ,No-Liinjili, Jon kene kapula

molu. Jon ola-kilia mele. Akiliinga-pe ekupu ena konale
wendu okum. Ena kanili Pulu Yili yi nuim kingele molupa
nokulemu yambumanga te aima bi naa molupa aima
korupa puli yambale ola-kilia; Jon yunu mania-kilia. ,Ui
muluring yambuma mania-kilia mele; ekupu na ‘Sika’
niku tondulu munduku piliingéliinga numanu kai pemba
yambuma ola-kilia.,” niker.” nirim.

29 Yesos-ni aku-sipa nirim piliiku kene we-yambuma kene
ku-moni-takis liiring yima kene Yesos-ni Jon-ndu nirim

ungele piliiku kai piliiku Pulu Yili kape niring. Yambu
kanuma-ni ui ,No-Liinjili, Jon-ni nirim ungele piliiku kai
piliiku kene enini ulu-pulu-kis tiringma liiku bulu siku,
numanu topele toku ‘Oliu Jon-ni no liinjipili.” niku no
liiring.

30 Akiliinga-pe Perisi-yi kanuma kene, Pulu Yili-nga ung-
manimanga puluma piliiku kungnjuring yi kanuma kene,
enini ‘Pulu Yili-ni Jon naa liipa mundurum.” niku piliiku
kene, Pulu Yili-ni “Yambumanga liipu tapunjupu tembu.”
nirim ungele piliiku kis piliiku liiku bulu siku kene penga
‘Ton-ni oliu no naa liinjipili.” niku no naa liiring.

31 Kanu-kene Yesos-ni ung te wasie nimba mele: “Ekupu
ma-koleana molemele yambuma nambulka méle te kene
enini manda lepu nimbunje? ,Enini molemele mele i-sipu
nimbu sambu:,

32 Enini yambuma mdku tolemele koleana kangambu-
lama pepi pereku molemele mele. Kangambula kanumanga
mare-ni ne anju molemele kangambula mare ,kene wasie
pepi pereku mulungi kupulanum te koruku kelku kene,
eninindu walsiku kene niku mele:

“Konana nimulu kene

eni ‘Wasie konana niamili.” naa niku

“M06lu.” ningi.

Penga kelepu kola timulu kene

eni ‘Wasie kola teamili.” ni naa ningi.
Wasie pepi perepu molomulu kupulanum te moélu lam.,”
nilimele. Ekupu molemele yambuma eni kangambula
kanuma mele molemele.,
33, Na kene No-Liinjili Jon kene olsu-ni nilimbulu ungma eni
piliiku kis piliilimili; telembulu mele kanuku Kkis piliilimi-
liko,. Jon omba kene langi kene no-waen kene naa nomba
mulurum kene ,kanuku kis piliiku kene, niku mele: “Yunga
numanuna kuru te molemu.” niring.
34 Penga Mania Omba Mana-Yi Au Talurum Yili omba langi
kene no-waen kene nurum kene ,kanuku kis-ko piliiku
kene, niku mele: “Yunu langi pulele nomba kis piliipa, no-
waen pulele nomba kelep topa telemu yili. Yunu ku-moni-
takis liili yi kanuma kene, ulu-pulu-kis telemele yambu
wema kene ‘Yunu kene pulu lipili kene wasie tapu topu
molamili’ nimba telemu.” nilimeleko. ,Eni aku-siku Jon
kanuku kis-ko piliilimili. Na kanuku kis-ko piliilimili.,
35 Akiliinga-pe piliipa kungnjuli ulu-pulele Pulu Yili-kene
pelemu-na yunga kangambulama-ni pali yunu-ni telemu
melemandu ‘Papu telemu.’ ningi.” nirim.

7:36-50 Ambu Ulu-Pulu-Kis Tili Te-ni Yesos-nga Kimbusele
Lumaye Tunjurum Temanele

36 Walse, Perisi-yi te-ni Yesos-ndu “Langi wasie nambili
ui.” nirim kene yunga lkuna lkundu pupa akuna langi
poluna nondupa polu tenga mania mulurum kene

37 kolea kanuna mulurum ambu ulu-pulu-kis tili te-ni
Yesos yunu Perisi-yi kaniliinga lkuna lkundu langi nomba
mulurumele piliipa kene, yunu kopungu-wel aima kai te
mingi pali liipa akuna memba pupa kene

38 Yesos mulurumna bulkundu kimbuna nondupa kola
tepa angiliipa kene, penga Yesos yunga kimbusele kola-
monguma-ni lumaye tonjupa, penga ambale yunga pengi-
lapisale liipa kimbu kanusele kulu tonjupa, kimbusele
kanglupa, kopungu-wel memba urum kanili-ni kimbuna
kopungu kanjunjurum.

39 Lku pulu yi Perisi-yi ,Saimon, kanili yunu-ni ambale-
ni aku-sipa tirimele kanupa kene yunu numanale-ni pili-
ipaliinga ‘Yi ili aima sika Pulu Yili-ni “Ninjui!” nimba ung
nimba silimu ungma piliilima yi te molkanje ambu yunu
ambulkum ili molemu mele kene ulu-kis telemu mele kene
kapula piliipaliinga “Na naa ambolkunu, oku wendu pui.”
nilka.” nimba piliirim.

40 Yesos-ni ,Saimon, numanale-ni piliirim mele piliipali-
inga yunundu nimba mele: “Saimon, nu ung te niambu.”
nirim kene Saimon-ni pundu topa kene nimba mele: “Ung-
Bo Tunjuliele, kapula, ni.” nirim.

41, Aku-sipa nirim kene Yesos-ni yunundu temani te topa
nimba mele:; “Yi te-ni yi tale ku-moni pundu angnjipa
sirim. Yi te paip-tausen kina mele sipa, yi te paip-anderet
kina mele sirim.

42 Penga elsele wasie pundu kapula naa tunjuringli kene
yi pundu sirim yi kanili-ni pundusele we mundupa kelepa
“Ulu te moélu. Temba nomba tipili.” nirim. Aku-
sipa nirimaliinga yiselenga nae-ni yunu numanu lakupa
munjurum niku piliikunuye?” nimba Yesos-ni Perisi-yilindu
aku-sipa nimba walsurum.

43 Perisi-yi, Saimon kanili-ni yunundu pundu topa nimba
mele: “Pundu auli angnjirim yili, nimbu piliiker.” nirim
kene Yesos-ni “Sumbi-siku nikinu.” nirim.

44 Kanu-kene Yesos-ni topele topa ambu kanili angiliir-
imna kanupaliinga Saimon-ndu nimba mele: “Ambu ili
kdna! Na nunga lkuna lkundu undu kene ,oliu Isrel-
yambuma-ni yi-poning koela olemu kene telemulu mele,
nu-ni nandu aku-sikunu naa tinu. Nu-ni “Kimbu lumaye
tui.” niku no naa kulkunu sinu akiliinga-pe ambu ili-ni
nanga kimbusele yunga kola-monguma-ni lumaye tonjupa,
yunga pengi-lapisale liipa nanga kimbusele kulu tunjum.

45 Na undu kene nu-ni na naa kanglunu akiliinga-pe
ambu ili-ni na indu kene kepe yandupa ekupu kepe nanga
kimbusele kanglupa molemu.

46 Na undu kene nu-ni nanga pengina kopungu-wel liiku
kopungu naa kanjunjunu akiliinga-pe ambu ili-ni nanga
kimbusele kopungu-wel kai te-ni kopungu kanjunjumu.

47 Yunu-ni ulu-pulu-kis pulele tirim-ma ,Pulu Yili-ni,
“Mania pupili. Kanupu konde tenjikur.” nimu-na ma-
nia pumeliinga na numanu auli-tepa monjupa kene aku-
sipa timu. AKkiliinga-pe ulu-pulu-kis koltale mindi telemu
yambale yunga tirim mele ‘Mania pupili, kanupu konde
tenjikur’ nimba yili kanu yambale-ni numanu layesele
monjumbako.” nirim.

48 Yi Saimon-ndu aku-sipa nimba pora sipa kene ambal-
endu nimba mele: “Nunga numanuna ulu-pulu-kis tirinu
pelemuma mania pupili, kanupu konde tenjikur.” nirim.

49 Aku-sipa nirim piliiku kene yu-kene langi noku mulur-
ing yambuma yunu-ni nirim mele piliiku kis piliiku kene
enini anju-yandu tombulku niku mele: “Yambuma-ni ulu-
pulu-kis telemelema yi ili-ni “Mania pupili, kanupu konde
tenjikur.” nikem yili yunu yi naeye? ,‘Na Pulu Yili."” nimba
piliipaliinga nikem-nje?,” niring.

50 Kanu-kene Yesos-ni ambalendu kamu nimba mele: “Na-
ni nu ulu-pulu-kis tirinu mele * ‘Omba wendu pupili.’
kapula nimbu.” niku piliikkunu uneliinga na-ni sika aku-
sipu kapula liipu tapunjupu tepu liiker akiliinga nu numanu
waengu nipili mololsiliikunu pui.” nirim.

8

8:1-3 Ambu Mare-ni Yesos Nukuring Temanele

1Kanu-kene penga Yesos pupa, kolea-aulima kene keluma
kene akumanga andupa kene, Pulu Yili yi nuim kingele
molupa yambuma nokumba temani-kaiéle topa silsiliipa,
yambuma ung-mani silsiliipa andurum. Yu lumbili anduli
yi rurepu kene

2 ambu mare kene yunu wasie anduring. Ambu kanu-
manga mare ui kuru topa, mare ui kuru eninga numanuna
pirim kene Yesos-ni enini pali tepa kai tirim. Te, kolea
Makdalla ambu Maria, ui yunga numanuna kuru angere
yupuku-guli muluringmandu Yesos-ni “Oku wendu pai.”
nirim kene oku wendu puring.

3 Te, ambu Joana, Susa min. Susa yunu kolea Gallalli
distrik yi nuim king Erot-nga lku tapu-yili. Te, ambu
Susana. Enini kene we-ambu pulele kene Yesos nukuring.
Ambu kanuma-ni eninga ku-moni nusuringma liikuliinga

Yesos kene yu lumbili anddlima kene eninga langi kene
mélema taropu toku liiku siku nukuring.

8:4-8,11-15 Yi Te-ni Langi-Bo Puniena Tanda Sirim Ung-

Ekale

4 Kanu-kene Yesos mulurumna kolea lupa-lupamanga
muluring yambu aima pulele sukundu-sukundu oku, liiku
maku turing kene yunu-ni eninindu ung-eku te topa kene
nimba mele:

5 “Yi te-ni rais-wit boma puniena andupa tanda sirim.
Tanda silsiliipa andurum kene
bo mare kupulanum-na mania purum, kanuma yambuma-
ni kimbele-ni kambiliiring; mare kerama-ni oku liiku nur-
ingko.
6 Bo mare ku-mulud pirimna mania pupa kene akuna no naa
mulurum kilia mulie topa ola omba walsekale kulurum.

7 Bo mare kumbulu-sirkambu mele mulurumna mania
purum, sirkambu melale ola omba wit-boma topa nurumeli-

inga omba kai naa tepa ,mong te naa turum,.
8 Bo mare ma kaina mania purum-ma ola omba mong
kaima topa, mong tokapu angere mele turum.” ,nirim.,
(Aku-sipa nimba kene, “Yambu kum-peu lelemuma-ni ung
ili piliai.” nirim.
8:9-10 Yesos-ndu “Ung-Ekuma Nambimuna Tolluye?”
Niku Walsiku Piliiring Temanele
9 Yesos-ni aku-sipa nirim kene, yu lumbili andulima-ni
yunundu niku mele: “Ung-eku akiliinga pulele nikunu si.”
niring.
10 Kanu-kene yunu-ni eninindu nimba mele:
“Pulu Yili yi nuim kingele molupa yambuma kene mélema
kene nokulemadliinga ulu-pulu ui yunu piliirim ulu-pulu
kanuma ‘Eni ekupu na lumbili olemele yambuma, pil-
iangi.’” nimba kene eni ‘Ung-ekumanga puluma piliangi.’
nimbaliinga eni nimba sikem. AKkiliinga-pe we-yambuma
ungma nimbu simbundu ung-eku mindi topu siliu. ,Pulu
Yili-ni Asayanga kerina nimba mele:,
‘Enini mongale-ni kanuku kene kanuku bi naa silimele;
kumele-ni piliiku kene piliiku bi naa silimele.” Asaya
6:9
nirim akiliinga we-yambumandu ung-eku mindi toliu.”
nirim.
(8:11-15 Ung-ekaliinga bili ya 8:4-8 molemu.)
11 Aku-sipa nimbaliinga yunu-ni nimba mele: “Ung-eku
akiliinga pulele i-sipa mele:
“Langi-bo tanda sirim kanuma Pulu Yili-nga ungele.

12 Bo mare kupulanum-na mania purum-ma yambu mare
aku-silima molemele. Enini ungele piliilimili kene penga
kurumanga nuim, depollale omba ‘Ung akili kamu tondulu
munduku piliingi lem Pulu Yili-ni enini tepa liipa, kupu-
lanum kisina wendu liimba kene kapula moélu.” nimbali-
inga ung tanda silima numanuna omba pelemuma wendu
liilimu.

13 Bo mare tanda sirim-ma ku pirimna mania purum-ma
yambu mare aku-silima molemele. Enini ungele piliiku
kene numanu siku piliiku liilimele. Akiliinga-pe enini
pulkanu naa munduku kene ungele layesele mindi piliiku
molemele. Penga enini numanuna buni temba kene mola
Seten omba, manda lepa kundi-ka temba kene, enini
piliilimili ungele munduku kelelemele.

14 Bo mare tanda sirim-ma kumbulu-sirkambu mele kanili
mulurumna mania purum-ma yambu mare aku-silima

molemele. Enini ungele piliiku kene penga kupulanum-
na pungi kene numanuna buni telemd bunima kene, méle
pulele nosulimele mélema kene ya ma-koleana uluma teku
numanu singi uluma kene, kanu-sili ulu mare wendu omba
ung kanili topa nolemu kene ungele-ni ulu te naa tepa langi-
mong kamu naa tolemu.

15 Bo mare tanda sirim-ma ma kaina mania purum-ma,
yambu mare aku-silima molemele. Enini eninga numanu
kai pipili molku ungele piliiku kene ung kanili kamu liiku
tondulu munduku piliikku kene, tondulu pupili molemele
kene bo kanuma-ni langi-mong ,pulele, tolemu.” ,nirim.,

8:16-18 Tepi-LLameliinga Ung-Ekale

16, Yesos-ni eninindu ung-eku te wasie topa nimba mele:,

“Yambuma-ni tepi-llam kanduku kene mingina sukundu
naa monjuku polu maniakundu naa nosulimele. ‘Yambu
lkuna ungima lkuna sukundu pa tipili kolea kanangi.” niku
polu tenga ola nosulimele.

17 Aku-sipa mele, ekupu mo tolemu mélema penga walse
mokeringa lemba, yambuma-ni kanungi; ekupu panda topa
lelemu mélema penga walse pa temba kene yambuma-ni
méle kanuma kanuku bi singi.

18 “Aku-sipa temba akiliinga eni ung piliilimili akili mimi-
siku piliai. Pulu Yili-nga ung-sikale piliiku liiku molemele
yambuma aima lakupa ungma nimba simba piliingi. Penga
aima pulele piliingi. Akiliinga-pe ung naa piliiku molemele
yambuma enini layesele piliilimili ungele kepe wendu
liimba.” nirim.

8:19-21 Yesos-nga Anum Kene Anginipili Kene Akumanga
Temani Te

19 Walse Yesos lku tenga sukundu mulurum kene yunga
anumele kene anginipili kene yunu kanungindu uring.
Akuna yambu pulele si-si siku muluringeliinga yunu mulu-
rumna nondupa kapula ungi kupulanum te naa lirim Kkilia

20 ,ung te niku munduring kene, yambuma-ni yunundu
niku mele: “Aminie kene angenali kene nu kanungindu oku
pena angiliimili.” niring.

21Yesos-ni eninindu pundu topa kene nimba mele: “Pulu
Yili-nga ungele piliiku liiku kene telemele yambuma nanga
anumele kene nanga anginipili molemele.” nirim.

8:22-26 Popuremi Auli Te Turumele-ni Yesos-nga Ungele
Piliipa Liirim Temanele

22 Walse, Yesos kene yu lumbili anddlima kene enini nona
anduli sip tenga sukundu puring kene yu-ni eninindu nimba
mele: “No-numu nekendu pamulu.” nirim kene akuna
pungi puring.

23 Sipna pungi puring kene Yesos yu uru pirim. Yu uru
pipili popuremi auli te no-numuna turum. Aku tirim kene
(numéle apsipa ola omba kene, no-sipna sukundu-sukundu
omba peka topa kene sipele memba nona mania pumba
tirim kene enini no wangingi tiring.

24 Kanu-kene yunu uru pirimna puku toku makinjiku
kene niku mele: “Yi-Nuimele, Yi-Nuimele, oliu no wangku-
mulu.” niring kene yu makiliipa kene popuremale kene no
apsipa ola urum numéle kene ung-mura sirim. Kanu-kene
popuremale topa kelepa, numéle lope naa tepa we lirim.

25 Kanu-kene yu-ni yu lumbili anduli yimandu nimba
mele: “‘Pulu Yili-ni oliu nokumba.” niku, tondulu
munduku naa piliikimiliye?” nirim.

Yu-ni tirim mele kanuku kene, yima-ni mundu-mong
teku mini-wale munduku kene anju-yandu enini tombulku
kene niku mele: “Apa! Yi ili naenje? Popuremale-ni kepe
no-numéle-ni kepe yu-ni elselendu “Teale.” nikem ungele
piliiku liikulu kelkembele.” niring.

8:26-39 Kuru Aima Pulele Yi Tenga Numanuna Molku Yu
Ambuluringma Yesos-ni Topa Makururum Temanele

26 Kanu-kene no-numuna nekendu puku kolea Gerasa
puring. No-numu yakundu kolea Gallalli, numu nekendu
kolea Gerasa kanili.

27 Akuna uring kene Yesos sipna wendu omba no-kéluna
angiliirim kene kolea kanuna yi te yunu mulurumna urum.
Yi kanili kuru pulele yunga numanuna muluringeliinga
mulumbale te kepe naa talupa, giu-gau andupa, lku tenga
naa pepa, yambu 6nu-koleana pepa andupa mulurum.

28-29 Kurale-ni yi kanili taki-taki liirim kilia yambuma-
ni ka-sen-ni yunga kimbu-kima ka toku yunu nokuku
muluring akiliinga-pe ka-senuma topa sungu-mangu sirim
kene penga kurale-ni kolea-wakana yunu memba purum.
Yi kanili-ni Yesos kanupa kene ke nimba yunu angiliirimna
mania molupa tamalu pepa tondulu mundupa kene nimba
mele: “Yesos, Pulu Yi Aima Auli Olandupaliinga Malale, na-
kene nambulka ulu te tinindu unuye? “Na aima mindili

liikunu naa si.” nimbu mawa teker.” nirim. ,Yu koela
ombda urum kene, Yesos-ni ui nimba mele: “Kurale, yi ilinga

numanuna oku wendu pui.” nirim mele piliipaliinga yili-ni
aku-sipa “Mindili liikunu naa si.” nimba mawa tirim.

30 Aku-sipa nirim kene Yesos-ni yi kanilindu walsipa
kene nimba mele: “Nunga bili naeye?” nirim kene yili
yunga numanuna kuru pulele muluringeliinga piliipa kene
“Nanga bili Aima Pulele.” nirim.

31 Kuru pulele kanuma-ni wale pulele Yesos mawa teku
kene niku mele: “Oliu ‘oku wendu pai.’” nikunu toku

makurukunu “;Ma-kolea ili munduku kelku, Pulu Yili-ni
takara toku wara-peu aima lepa mindi pupa pora naa

nilimu wara-peuna ,oliunga yi-nuim Seten walse liipa
mundumba, wara-peu kanuna pai.” ni naa ni.” niku mawa
tiring.

32 Akuna ma-pangi tenga bo-kung pulele im noku mulur-
ing kanuku kene Yesos mawa teku kene niku mele: “Oliu
toku makuruku kene, ‘Ne kungmanga sukundu molu-pai.’
ni.” niring kene yu-ni “Kapula, akuna pai.” nirim.

33 Aku-sipa nirim kene kuruma yi kaniliinga numanuna
wendu oku kene kung akuna muluringmanga numanuna
puku muluring kanu-kene kung kanuma kelep toku lkisiku
puku kopuna puka toku no-numtna suku puku no wangur-
ing.

34 Ulu akuma wendu urum-na kanuku kene kung tapu-
teku muluring yi kanuma takara toku puku kene, kolea-
aulina muluring yambuma kene, kolea-kelimanga mulur-
ing yambuma kene, ulu akuma wendu urum akili temani
toku silsiliiku puring.

35 Temani kanili piliiring yambuma ‘Ulu wendu um mele
kanumuld.” niku wendu puku Yesos mulurumna oku kene
ui kuru pulele numanuna molku oku wendu puring yili
mulumbale talupa, numanu-bo pirim-na Yesos mulurumna
nondupa mania mulurum kanuku kene enini mundu-mong
tiring.

36 Yesos-ni tirim mele mongale-ni kanuring yambuma-ni
penga uring yambuma niku siring. Kuru pulele numanuna
muluring yilinga numanuna kuruma oku wendu puring

kene yili yunu numanu-bo pirim-na mulurum akili mele
niku siring.

37 Kanu-kene kolea Gerasa yambuma pali aima mini-wale
munduku kene Yesos mawa teku kene niku mele: “Oliunga
koleana naa molkunu kelkunu pui.” niring kene yunu
kelepa pumbandu nona anduli sipna sukundu purum.

38 Yu pumba tirim kanupaliinga, kuru pulele numanuna
ui molku wendu puring yili-ni yunundu nimba mele:
“Wasie pambulu.” nimba mawa tirim.

Akiliinga-pe Yesos-ni “Moélu.” nimba yundu nimba mele:

39 “Nu lkundu pukunu Pulu Yili-ni nu lakupa tepa kai
timu mele nunga yambuma nikunu si-pui.” nirim. Yesos-ni
aku-sipa nirim-na piliipa kene yi kanili pupa kolea-aulina
sukundu muluring yambuma pali Yesos-ni yu-kene lakupa
tepa kai tirim mele nimba sirim.

8:40-56 (8:41-42,49-56) Ambula Te Kulurumele Kene (8:43-
48) Kuru Te Topa Naa Kilirim Ambu Te Kene Elsengla
Temanisele

40 Kanu-kene Yesos yunu ,lumbili anddlima kene, no-
numu yakundu urum kene yunu ‘Omb4.’ niku liiku maku
toku nokuku muluring yambuma-ni “Nu papu okonu.” niku
numanu siring.

41-42 Juda-yambuma mdaku toku Pulu Yili-nga ungele
piliiring lku te nukurum vyi te, yunga bili Jairas, Yesos
mulurumna urum. Kanu-kene yunu Yesos-nga kimbuna
nondupa omba mania molupa tamalu pepa yunundu mawa
tepa kene nimba mele: “Nanga lkuna wasie pambili ui.”
nirim. Yili yunga ambulale, yunga limin tiluele mindi, yunu
punie engkaki-rurepu mele omba purum ambula kanili,
kuru aima lakupa turumeliinga yunu nondupa kolumba
lirim-na ,yili-ni Yesos aku-sipa mawa tirim,.

Kanu-kene Yesos lku kanuna pumba purum kene yambu
pulele liiku maku toku yunu liiku poku teku si-si siku wasie
puring.

43 Yambu wasie puring kanumanga, ambu te yunga ku-
puku turum enama pora naa nirim. Yu ku-puku mindi tupili
punie engkaki-rurepu omba purum. Yu doktamanga yunga
kurale ‘Pora nipili’ nimba andupa, yunga ku-moni pali
enini sirim akiliinga-pe kuru kanili pora naa nirim.

44 Ambu kanili Yesos pumba purum kene bulkundu
pupa, yunga wale-pakuleliinga pundele ambulurum kene
enaliinga yunga kuru kanili pora nirim.

45 Aku-sipa tirim kene Yesos-ni nimba mele: “Nae-ni na
ambulimuye?” nirim. Enini pali “Na moélu.” niring
kene ,yu lumbili anduli yi, Pita-ni yunundu nimba mele:
“Yi-Nuimele, yambu pulele nu angiliikununa nondupa-
nondupa oku liiku poku teku si-si siku angiliikimele akili.”
nirim.

46 Akiliinga-pe Yesos-ni alsupa nimba mele: “Na yambu
liipu tapunjuliu tondulu mare nanga kangina omba wendu
pukumu-na piliipuliinga yambu te-ni na ambulumelendu
niker.” nirim.

47 Aku-sipa nirim piliipaliinga ambale yunu mo tomba
mele naa lirim, yunu tirim mele Yesos piliipa mulurum
piliipa kene yunga kimbu-kima pur-puru nipili Yesos mulu-
rumna omba mania molupa tamalu pepa kene, yambuma
piliiku angiliangi yunu-ni ‘Kuru pora nipili.” nimba omba
Yesos ambulurum kene walsekale kai lirim akili mele nimba
para sirim kene

48 Yesos-ni yunundu nimba mele: “Nanga ambulale, ‘Nu
kapula tepa kai temba.” nikunu tondulu mundukunu piliinu
ulu kanili-ni nu kai lekenu. Numanu waengu nipili molani
pui.” nirim.

49 Yesos-ni ambalendu aku-sipa nimba mulurum kene, yi
te, yambuma madku toku Pulu Yili-nga ungele piliiring lku
nukuli yi Jairas, nga lkuna molupa kene omba ,Jairas-ndu,
nimba mele: “Nunga ambulale kolupa pora simu. Ung-Bo
Tunjuliele ‘Mindili nupili.” niku we naa meku wani.” nirim.

50 Akiliinga-pe yunu-ni nirim mele akili piliipaliinga
Yesos-ni ,lku nukuli yi kanilindu, nimba mele: “Mini-wale
naa mundui. Nunga ambulale na-ni ‘Kapula liipa tapun-
jumba.” nikunu tondulu mundukunu piliikkunu muluni kene
yunu kapula kona pumba.” nirim.

51-53 Kanu-kene Yesos yilinga lkuna omba kene lkuna
sukundu yambu pulele ambula kulurumele kondu niku
kola teku muluring kanupaliinga eninindu nimba mele:
“Ambulale kuld naa kulum. We uru mindi pelemu akiliinga
eni kola naa teai.” nirim. Akiliinga-pe yunu sika kolupa
pora sirimele piliiku kene yunu-ni “We uru pelemu.” niri-
maliinga enini yunga ung-taka tonjuku tae tinjiring. Penga
yunu ,ambulaliinga suluminana, sukundu pumba purum
kene “We-yambuma pali naa oku anju pai.’ nimbaliinga
Pita kene, Jon kene, Jemis kene, ambula kaniliinga anum
lapasele kene “Eni mindi wasie pamili wai.” nimba ,ambula
6nale lirim, suluminana enini memba purum.

54 Pupa kene ambulaliinga kili ambulupa yunundu wal-
sipa kene nimba mele: “Ambulale, nu ola mului.” nirim
kene

55 yunga mulunga purum kanili alsupa sukundu urum

kene ambula kanili walsekale ola mulurum. Kanu-kene
Yesos-ni LanumunduJ nimba mele: “Ambulale langi mare

liitkunu si.” nirim.

56 Yunu-ni tirim mele akili kanukulu kene ambulaliinga
anum lapasele elsele aima mini-wale munduringlieliinga-
pe yunu-ni elselendu tondulu mundupa nimba mele: “Ulu
teker ili yambu tilurindu kepe anju pukulu aima naa niku
sale.” nirim.

9

9:1-6,10 Yesos-ni Yi Engkaki-Rurepu “Kongun Tenji-Pai.”
Nimba Liipa Mundurum Temanele

1 Walse Yesos-ni yu lumbili anduli yi engkaki-rurepundu
“Yandu wai.” nimba kene, enini yambumanga numanuna
kuru molemuma “Oku wendu pai.” niku toku makurungi
tondulale sipa kene, yambu kuru tulima ‘Kai molangi.’
ningi tondulale sirim.

2 Aku-sipa tepa kene eninindu nimba mele: “Eni puku,
Pulu Yili omba yi nuim kingele molumba temani-kaiéle
yambuma toku silsiliiku anduku, kuru tulima teku kai
telsiliiku pai.

3 “Pungindu, mélema naa meku we pai. Apulu-mingi
kepe, méle-wale kepe, keri-langi kepe, ku-moni kepe, wale-
pakuli tale kepe naa meku we pai.

4 “Penga kolea tenga sukundu puku kene akuna mulungi
teku lku tiluringa lkundu puku kene akuna mindi peku
molku kene penga kolea akili munduku kelku pai. ,Lku
tenga puku tenga puku naa teai. Tiluringa mindi keri-langi
noku peai.,

5 Kolea marenga suku pungi kene kolea pulu yambuma-
ni “Papu ungi. Wasie piamili wai.” ni naa niku enini ung
ningima piliiku naa liingi lem kolea kanuna yambu kisima
munduku kelku pungi teku kene eni liiku su singéliinga
kolea kanuna yambuma ‘Kamu molku kis-sangi! Pulu Yili-
ni enini liipa naa tapunjumba akili piliangi.” niku kolea
kanumanga ma eninga kimbuna angiliimbama tanda siku
munduku pai.” nirim.

6 Aku-sipa nirim kene yi kanuma puku, koleamanga
anduku, Pulu Yili-nga temani-kaiéle toku silsiliiku, kuru
turum yambuma teku kai telsiliiku, telsiliiku anduring.

9:7-9 Yi Nuim King Erot-ni “Yesos Yunu Naenje?” Nimba
Piliirim Temanele

78 Kolea Gallalli distrik nukurum yi nuim king Erot-
ni Yesos-ni tirim mele temani turing piliipaliinga, ‘Yi ili
naenje?’ nimba piliipa sundurum.
Yambu mare-ni niku mele: “Yi ili ,No-Liinjili, Jon ,talku
kulurum kanili, lomburupa ola molupa um-nje.” niku
muluring.
Mare-ni niku mele: “,Pulu Yili-ni ui kona we mulupili
olandu liirim yi, Ilaija alsupa omba molemu.” niku
muluring.
Mare-ni niku mele: “Pulu Yili-ni “Ninjai!” nimba ung nimba
sirimuma piliiku yambuma niku siring yi kéru-ui molku
kuluringmanga yi te lomburupa ola molupa urum.” niku
muluring.

9 .Yi nuim king, Erot-ni ,Yesos-ni tirim mele temani
turing, piliipa kene nimba mele: “,No-Liinjili, Jon ‘yunga
pengale wendu pupili”’ nimbu numi kari lirindu-na yu
kulurum akiliinga-pe ulu-tondulu lupa-lupa telemu piliiliu
yi ili yunu naenje?” nirim. Aku-sipa nimba kene “Yi Yesos
ili kanulkanje kapula!” nimba mulurum.

9:10-17 Yesos-ni Yi Paip-Tausen Langi Sirim Temanele

10 Yesos-ni “Nanga kongunale tenji-pai.” nimba liipa
mundurum yima yu mulurumna kelku yandu oku kene ulu
tiringma yunu temani toku siring. Kanu-kene yi kanuma
liipa memba pupa ‘Tenga oliuliu molamili.” nimbaliinga
enini Besaida taon-na memba purum.

11 Akiliinga-pe enini akuna puring kene yambu aima
pulele piliikuliinga yunu purumna lumbili aeleku puring.
We-yambuma uring kanupaliinga Yesos-ni eninindu “Papu
ungi.” nimba kene enini Pulu Yili omba yi nuim kingele
molumba temani-kaiéle topa sipa, eninga yambu kuru
turum-ma ‘Kai molangi.” nimba enini tepa kai tirim.

12 Penga ipinjali ena pumba tirim kene yu lumbili anduli
yi rurepu yunu mulurumna oku yunundu niku mele:
“Kolea ilinga yambu te naa pelemelé akiliinga ya méaku toku
molemele yambuma ‘Puku kolea marenga keri-langi taropu
toku liiku noku pe-pangi.” ni.” niring.

13 Aku-siku niring kene Yesos-ni lumbili anduli yimandu
nimba mele: “Eni-enini yambuma langi mare liiku sai.”
nirim.

Enini yunundu niku mele: “Ya langi mare au-sipa naa
lelemu. Pllawa kaluli wallu angere te-guli kene oma kaluli
tale kene, langi talse aku-sele mindi lelemd. Mola nu-ni

‘Oliu kolea tenga puku yambu imanga langi taropu toku
liinji-pamili.” niku nikinuye?” niku walsiring.

14 (Yambu kanuma koltale mélu, yi paip-tausen mele
akuna muluring.)

Kanu-kene Yesos-ni_ eninindu nimba mele: “Yambu-
mandu ‘eni tokapu tale-tale niku mania molangi.’” niai.”

nirim kene ) o
15 enini aku-siku yambumandu niring kene yambuma

ungele piliiku liiku aku-siku mania muluring.

16 Kanu-kene Yesos-ni pllawa kaluli angere te-guli kene
oma tale kene liipa kene mulu-koleana olandu-sipa kanupa
Pulu Yili-kene, “Angke” nimbaliinga langi kanuka am-
bulupa puku topa yu lumbili andulima moke tepa sipa kene
“Anju yambuma sai.” nirim, ,enini yambuma moke teku
siring,.

17 Enini pali langi kanuma nuring kene olu tirim. Penga
yu lumbili anduli yima-ni langi kakena lirim-ma liiku méaku
toku wale-basket engkaki-rurepu toku peka siring.

9:18-22 Pita-ni Yesos-ndu “Pulu Yili-ni ‘Oliu Nokupa Kon-
jumba Yi Te Liipu Mundumbu.” Nimba Mako Turum Yi-Nuim
Akili Nu.” Nirim Temanele

18 Walse, Yesos yunu Pulu Yili-kene popu topa ung nimba
mulurum kene yu lumbili anduli yi wasie muluringmandu
walsipa kene nimba mele: “Yambuma-ni na bi leku nae
nilimeleye?” nirim.

19 Enini yunundu pundu toku niku mele:

“Mare-ni “Nu No-Liinjili Jon ,kulurum kanili alsupa lombu-
rupa ola molemale,.” niku piliilimili;

mare-ni “Nu ,Pulu Yili-ni ui kona mulupili olandu liirim yi,
Nlaija alsupa omba molemu.” niku piliilimili;

mare-ni “Nu Pulu Yili-ni “Ninjui!” nimba ung nimba
sirimuma piliipa yambuma nimba sirim yi te ui kulurum
kanili lomburupa ola molemu.” niku piliilimili.” niring.

20 | Aku-siku niring kene, Yesos-ni eninindu walsipali-
inga nimba mele: “,We-yambuma-ni aku-siku nilimele,
akiliinga-pe eni-enini na nae nilimeleye?” nimba walsu-
rum.

Pita-ni pundu topa nimba mele: “Nu Pulu Yili-ni ‘Oliu
nokupa konjumba yi te liipu mundumbu.” ui nimba makd
turum yi-nuim Kraisele.” nirim.

21 Pita-ni aku-sipa nirim piliipaliinga Yesos-ni eninindu
tondulu mundupa nimba mele: “Na moliu mele ,Pita-ni
ekupu nikemele, eni anju yambu tilurindu kepe ,isili-ui,
aima naa niku sai!” nirim.

9:22-27 Yesos Yunu Toku Kunjingi Kene Kolupaliinga
Lomburupa Ola Molumba Mele Ui-Pulu-Pulu Nimba Para
Sipa, Yambuma Yunu Lumbili Pungindu Tingi Mele Nirim
Temanele

22 Nimbaliinga, yu-ni ,yu-kene wendu ombda mele, enini
nimba sipa kene nimba mele: “Mania Omba Mana-Yi Au
Talurum Yili sika mindili pulele nomba. Juda-yambuma
nokolemele tdpu-yima kene, Pulu Yili popu tunjuli yi-
aulima kene, Pulu Yili-nga ung-manimanga puluma piliiku
ung-bo tunjuli yima kene, enini ,niku mele: “Yunu Pulu
Yili-ni naa liipa mundurum. Yunu Pulu Yili-nga Mélale
naa molemu.” niku, yunu ungulu siku, liiku bulu siku
yunu toku kunjingi. Yunu toku kunjingi kolumba kene
kongun tale omba pumba kene yupuku-sipaliinga Pulu Yili-
ni yunundu ‘Lomburuku ola mului.” nimb4.” nirim.

23 Kanu-kene Yesos-ni akuna liiku mdku toku muluring
yambumandu pali nimba mele: “Yambu te-ni ‘Yu lumbili
pumbu.” nimba kene yunu-ni taki-taki yunga numanale-
ni piliilimd melemanga ‘Topu mania mundambu.” nimba,
yambuma unji-perana peku mindili noku kolemele mele
yu-ni unji-pera mele koma lembandu ‘Na yu lumbili pupu
kene mindili nundu lem kapulako; kulundu lem kapulako.’
nimba kene na lumbili upili. We naa upili.

24 Yambu te-ni ma-koleana yunga kona molupa naa kululi
ulu-pulele ambulumba temba kene yu kolupa kene sika
molupa kis-sipa mindi pumba. Akiliinga-pe yambu te-ni
na numanu monjupa kene nanga kongunale “Tenjambu.”
nimba temba kene yunu kolupa kene yu kona molupa
konjupa mindi puli ulu-pulele sika kanupa liimba.

25 | Akili nambimuna nikerye?, Yambu te-ni ma-koleana
mélema pali yunu liipa nosulka kene yunga minéle pali
Pulu Yili naa molumba koleana pupa mindili nomba
molupa kis-silkanje méle kanuma-ni yambu kanili nambi-
sipa tepa liilkanje? Manda tepa naa liilkale.

26 “Nanga yambu mare we-yambuma kene molkuli-
inga niku mele: “Oliu Yesos-nga ungma piliipu liipu,
yunu lumbili andupu molemulu mele akili we-yambuma-
ni naa piliangi.” niku kene, na kiyang niku lumbili
andolemele yambuma eni-kene ulu te penga wendu omba

akili nimbu sambu: Mania Omba Mana-Yi Au Talurum Yili
penga Lapanga tondulu talang puliele kene ,mulu-koleana,

angkella kake tilima kene ,mania, ombd temba kene, we-
yambu kanuma mulungina yunga yambuma mokeringa
mulungéliinga we-yambuma mulungina kanuku kene yunu
ui naa upili ‘Oliu yunga yambuma molemulu akili we-
yambuma-ni naa piliangi.’ niku pipili kolku mo toku mu-

lungi yambuma yu-ni liipa wekundu kanupa, “Na moliuna
naa wai.” nimbéko.” nirim.,

27 “Na-ni enindu aima sika nimbu siker: “Eni ya angili-
ikimilimanga mare ui kulu naa kolangi Pulu Yili yi nuim
kingele omba molupa kolea nokumbandu omba kanungi.”
niker.” nirim.

9:28-36 Yesos-nga Kangiele Te-Lupa Au Talurum Temanele

28 Yesos-ni ,yu lumbili anduli yimandu aku-sipa nimba
sirim kene, penga kdéru te omba purum kene Pita kene,
Jemis kene, Jon kene, enini liipa memba pupa “Pulu Yili-
kene popu topu ung niambu wasie pamili wai.” nimbaliinga
ma-pangina enini liipa memba ola purum.

29 Yunu-ni akuna Pulu Yili-kene popu topa ung nimba
mulupili yunga kumbi-kerale te-lupa-mele tepa angiliirim,
yu pakurum mulumbalema ena tondulu topa yambumanga
mongma takele telemu mele aku-sipa kake tirim.

3031 Yunu aku-sipa mulupili, ,Juda-yambumanga
kérunga-ui muluringli yi-auli tale,, Moses kene Illaija-
sele, okulu talang purum-na oku angiliirim elsele Yesos
kene enini Yesos kolea-auli Jerusallem akuna Pulu Yili-ni
yunundu ‘Ti.” nirim mele kolumba akili niku muluring.

32 |\ Yesos uinga Pulu Yili-kene popu topa ung nimba
mulurum kene, Pita kene, wasie akuna muluring yisele
kene, enini enimbu topa uru omba4 tirim akiliinga-pe, penga
enini suru niku numanu-bo pirim-na molkuliinga Yesos
yunga kangiele te-lupa-mele tepa angiliirim-na mulurum
mele akili kepe, yunga tondulale talang purum mele kepe,
yunu kene angiliiringli yisele kene wasie kanuring.

33 Kanu-kene yi akusele pungli puringli kene Pita-ni Yesos-
ndu nimba mele: “Yi Nuimele, oliu ya molkumulale kai
lam. Oliu-ni lku-takaé yupuku takunjamili. Te nunga, te
Moses-nga, te Illaijja-nga takunjamili.” nirim. (Akiliinga-
pe nirim mele ,mundu-mong lakupa kolupa kene, yunu-ni
nimbda mele naa piliipa ungele walu-sipa nirim.)

34 Pita-ni aku-sipa nimba mulupili kupa te omba enini
panda turum. Kupana sukundu puring kene enini mini-
wale munduring.

35 Kupa turumuna sukundu ung te wendu omba kene
nimba mele: “Yi ili nanga Mdlale. Na-ni ,’Eninga’ nimbu,
yunu maké topu liipu mundurundu. Yunu-ni ung nimbama
piliiku liai.” nirim.

36 Ung akili nimba kilirim kene Yesos yunu mindi mulu-
rum kanuring.

Enini aku-siku kanuring mele anju yambu te-ndu naa
niku siring, yambu te naa piliirim.

9:37-43 Yesos-ni Kuru Te Makururum Temanele
37 Ulsulam-uikundu, ,Yesos kene yu lumbili anduli yi
yupuku kene, enini ma-pangina mandu ungi uring kene
yambu pulele-ni yunu liingi uring.
38 Yambu uringimanga yi te-ni Yesos-ndu nimba mele:
“Ung-Bo Tunjuliele, ‘Nanga kangale, yu nanga kang tiluele
mindi, kondu kolkunu liikunu tapunjui.” nimbuliinga mawa

teker.
39 Yunga numanuna kuru te peleméle-ni yunu liipa

mindili sipa tolemu kene kangale-ni ke nimba, kuru-kopari
topa kene apapu memba molemu. Yunu aku-sipa mele taki-
taki telemu akiliinga kangale yunga kangima pang-mangi
telemuko.

40 Nu lumbili anduli yimandu temani akili topu sipu enini
kuru kanili ‘Toku makurangi.” nimbu mawa tindeliinga-pe
enini kapula naa tingi.” nirim.

41 | Aku-sipa nirim-na, piliipa kene Yesos-ni ,yambuma
ung-mura sipa kene, nimba mele: “Ekupu molemele yam-
buma eni ,‘Pulu Yili-ni uluma sika kapula temba.” niku,
tondulu munduku naa piliilimili. Eni numanu karaye tepa
pili yambuma, na eni-kene molupu, wale nambi-sili molupu
mani sipu ulu mare liipu ora simbu kene mimi-siku pili-
ingiye? ,Na eni-kene enembu tokum.,” nimbaliinga penga
yi kanilindu nimba mele: “Nunga kangale na moliuna meku
ui.” nirim.

42 Memba ombd urum kene kuru kanili-ni kang kanili
topa liipa kapa lepa mundurum yu turum kene Yesos-ni
kurale ung-mura sipa kangale tepa kai tepaliinga lapa sirim.

43 Aku-sipa tirim kanuku kene yambuma Pulu Yili-nga
tondulale numanale-ni piliikuliinga mini-wale munduring.

9:43-45 Yesos-ni Yunu Toku Kunjingi Kene Kolupa Lombu-
rupa Ola Molumba Mele Wale Tale-Sipa Nirim Temanele

Yunu-ni tirim mele akili enini suru niku mini-wale
munduku muluring kene Yesos-ni yunga lumbili anduli
yimandu nimba mele:

44 “Ya niker akili piliiku kongnjai. Mania Omba Mana-
Yi Au Talurum Yili ,ka siku kene toku kunjingi, yima anju
singi.” nirim.

45 Akiliinga-pe yunu-ni nirim ungele piliiku sunduku kene
‘Ung ilinga pulele nambulkanje, naa piliikumulu.” niring
akiliinga-pe “Nambulka niku nikinuye?” niku yunu walsiku
piliingindu pipili kolku naa walsiring. Pulu Yili-ni ‘Enini
ung kaniliinga pulele isili-ui naa piliangi.” nimbaliinga tirim
kanili.

9:46-48 Pulu Yili Yi Nuim King Molupa Nokulemu Yambu-
manga Yambu Aima Bi Olandupa Molemadliinga Ung Te

46 'Walse Yesos lumbili anduli yima-ni, eni-enini anju-
yandu tombulku nikuliinga niku mele: “Oliunga yi nae
aima olandupa molemuye?” niring.

47 Enini numanale-ni piliiring akili piliipa kene, Yesos-ni
kangambula kelu te liipa ,Yesos-yu, mulurumna nondupa
monjupa kene

48 eninindu nimba mele: “Yambu te-ni ‘Na Auliele-
nga yambale moliu.” nimbaliinga kangambula ili liipa
tapunjumba yambu kanili-ni temba kaniliinga na liipa
tapunjumbako. Kanu-kene na liipa tapunjumba yambale-
ni na liipa mundurum vyili liipa tapunjumbako. Eninga yi
te-ni ‘Nanga bili ola naa mulupili.” nimba, ‘Yi tenga lupa
bili ola mulupili.” nilimu yili yu eninga aima olandupa
molumbdliinga ,aku-sipa ulele pemba,.” nirim.

9:49-50 Yesos-ni Nimba Mele: “Oliu-Kene Ele-Tu Naa
Molemele Yambuma ‘Oliunga Ele-Lkerame.” Niamili.” Nirim

Temanele

49 Yesos lumbili anduli yi Jon-ni Yesos-ndu nimba mele:
“Yi-Nuimele, oliu kanumulu, yi te-ni nunga bili lepa kuru
mare yambumanga numanuna mulingima “Oku wendu
pai.” nimba topa makurupa mulium kanumulu. Kanupu
kene yunu oliu-kene wasie tapu-topu naa andolemulaliinga
yundu “Nu aku-sikunu naa ti.” nimulu.” nirim.

50 Aku-sipa nirim-na piliipa kene Yesos-ni yundu ,yi
kanili-ni tirim ulelendu,; nimba mele: “Yambu te oliu-kene
ele-tu naa molemu yamjoale oliunga ele-lkeramale molemu
akiliinga eni yunundu “M¢6lu.” naa niai.” nirim.

9:51—19:28 Yesos Yu Lumbili Andalima
Kene Jerusallem Pumba Purum

Temanele

9:51-56 Yesos “Jerusallem Pumbu.” Nimbaliinga Pumba
Purum Kene Yunu-ni “Piamili.” Nirim Kolea Te Sameria-
Yambuma-ni “Mdlu.” Niring Temanele

51 Kanu-kene Yesos kolea-auli Jerusallem yunu kolupali-
inga penga mulu-koleana olandu pumba enale nondupa
wendu urumele piliipaliinga numanu tondulu mundupa
‘Terusallem pumbu.’ nimba kene pumba purum.

52 Yu lumbili anduli yi mare liipa mundupaliinga nimba
mele: “Ekupu sumbulsuli kolea Sameria-nga taon nondupa
lemba tenga piamilieliinga eni akuna puku oliu pemulu lku
te koruku liangi pai.” nirim kene puku kururing.

53 Akiliinga-pe Sameria-yambu kanuma ,enini kene Isrel-
yambuma Kkene anju-yandu numanu kis panjiku mu-
luringeliinga, yunu Jerusallem pumba purum kanuku kene
enini “M06lu, ya kapula naa pingi.” niring.

54 Aku-siku niring kanuku kene yu lumbili anduli yi
Jemis kene Jon-seleni yunundu nikulu mele: “Auliele, ‘olsu-
ni ‘Muld-koleana tepi wendu omba Sameria-yambu ima
nomba kunjupili.’ niambili.” niku piliikunuye?” niku
walsiringli.

55 Akiliinga-pe yunu topele topa elsele kanupa ung-mura
sipa “Akili nikulu kis-sikimbili.” nirim kene

56 enini kolea tenga puku pi-puring.

9:57-62 Yesos Lumbili Andolemulaliinga Ung Te
57 Enini kupulanum-na pungi puring kene yi te omba
Yesos-ndu nimba mele: “Nu puni koleamanga pali na

lumbili ombu.” nirim kanu-kene .
58 Yesos-ni yunundu nimba mele: “Pililyo!  Owa-

takarama lku pelemelémanga pelemelé; kerama eninga
mi takolemelemanga pelemelé; akiliinga-pe Mania Omba
Mana-Yi Au Talurum Yili-nga pelemu kolea te naa lelemu
(akiliinga, nu ‘Yunu lumbili pupu kene kapula naa
molumbu.’ niku piliikuliinga lumbili ui. We naa ui.,” nirim.

59 Kanu-kene yunu-ni yi te-ndu nimba mele: “Na-kene
wasie pambili lumbili ui.” nirim kanu-kene yi kanili-
ni yunundu pundu topa kene nimba mele: “Auliele, .nu
kamu lumbili wambu aramele-pe, ui pupu nanga lapale-
kene molambu. Penga yunu kolumba kene angnjipu
panjipuliinga nu lumbili ombu.” nirim.

60 Akiliinga-pe Yesos-ni yunundu ,ung-eku topa, alsupa
nimba mele: “Yambu kululima enini yambu kulungima énu
teangi. Nu ‘Pulu Yili yi nuim kingele molupa yambuma
nokumba temani-kaiéle yambuma piliangi.” niku toku
silsiliikunu andui.” nirim.

61 Kanu-kene yi te-ni yunundu nimba mele: “Auliele,
nu lumbili ombaliinga-pe ui pupu nanga yambuma kondu
kolupu ‘Molai’ nimbu kene penga nu lumbili wambu.”

nirim kene _ . ;
62 Yesos-ni yunundu nimba mele: “Na ‘Lumbili ombu.’

nimba omba kene nondupa enimbu kolumba yambale Pulu
Yili yi nuim kingele molupa nokumba kolealiinga kongunale
kapula naa tenjimba.” nirim.

10

10:1-24 Yesos-ni Yi Tokapu Yupuku ‘Pai.” Nimba Liipa
Mundurum Kene Puku Andukuliinga Kelku Uring Temanele

10:1-12,16 Yesos-ni Yi Tokapu Yupuku Liipa Mundurum
Temanele

1 Kanu-kene Yesos ,kolea-auli Jerusallem-ndu pumba pu-
paliinga,, yu pumba purum kolea marenga yi mare kumbi-
lepa liipa mundurum. Yunu-ni yi tokapu yupuku mako topa
yi tale-tale nimba liipa mundupa kene

2 enini-kene ,ung-eku mele te topa, nimba mele:

“Puniena langi pulele tepa-topa pelemu akiliinga-pe langi
kanuma puku liiku nusingi yambu koltale akiliinga Punie
Pulu Yili-ni ‘Langi kanuma liiku nusingi kongunale puku
tingi yambuma puniena liipa mundupili” niku yu-kene
mawa teai.

3 Eni liipu mundukur yima eni sipsip melema, yambu
owa-takara auli kisima-ni sipsip topa nolemu akili mele
yambuma molemelena liipu mundukur. ,Nanga ungele
anduku niku singi kene ungele piliiku kis piliikuliinga
yambuma-ni eni mindili liiku singi.,

4 Pungi tekuliinga, wale-tapima kepe, ku-moni Kkepe,
méle-walema kepe, kimbu-su ,alowa teku munjingi, ma
kepe aima naa meku we pai. Kupulanum-na puku kene
yambuma kanuku eninindu ung te naa nikuliinga we pai.

5 “Kolea tenga-lupa sukundu puku kene akuna mu-
lungindu lku tiluringa puku pekuliinga ui lku pulu yambu
kanumandu niku mele: “Eni numanu kai pipili molangi.”
niai.

6 Aku-siku ningi kene lku kanuna ‘Numanu kai pipili
molambu.” nimbd yambu te mulim lem yunu numanu
kai pipili molumba. Mola aku-siku ningi kene lku kanuna
‘Numanu kai pipili molambu.” nimba yambu te naa mulum
lem eni akuna ‘Pangi.’” nimbu liipu mundukur yi kanuma
eni-enini numanu kai pepa buni te naa pipili mulungi.

7 Kongun telemu yili yunu méle papu kalemele akiliinga
pungi lkuna peku, lku pulu yili-ni keri-langi simbama nai.
Lku tenga puku tenga puku naa teai. Lku tiluna mindi keri-
langi noku peai.

8 “Kolea tenga-lupa sukundu puku kene kolea pulu yambu
kanuma-ni enindu “Papu ungi. Oliu-kene wasie molamili
wai.” ningi lem eni keri-langi singima noku,

9 akuna kuru tomba yambuma teku kai teku, eninindu
niku mele: “Pulu Yili omba yi nuim kingele molupa oliu
nokumba enale enini-kene nondupa omba.” niai.

10 “Mola kolea tenga sukundu puku kene kolea pulu
yambu kanuma-ni enindu “Eni nambimuna ungiye?” niku,
“Wasie piamili wai.” ni naa ningi lem ,kolea kanili
munduku kelku pungindu, kupulanum-na puku angiliiku
kene yambumandu niku mele:

11 “Enini oliu liiku su singeliinga kamu molku Kkis-
sangi! ‘Pulu Yili-ni enini liipa naa tapunjumba akili lakuku
piliangi!” nimbu, oliunga kimbuna ya kolealiinga kingpana
angiliikim-ma kepe tanda sipu mundupu pukumulu.” niai.
‘Akili piliangi.” niku aku-siku niku kene penga ung te kene
wasie eninindu kamu niku mele: “,Enini lip-lipi tamili
piliai., Pulu Yili omba yi nuim kingele molupa yambuma
nokumba enale nondupa omb4d.” niai.

10:12-16 Yesos-ni Kolea Marenga Yambuma “Mindili Noku
Molku Kis-Singi.” Nirim Temanele

12 “Na-ni enindu aima sika nimbu siker: “Kot enale
wendu ombd kene kolea-auli Sodom ,yambuma ui ulu-

pulu-kis pulele sika tiring akiliinga-pe, eninga kot laye-mele
pemba. Akiliinga-pe yambu ili ,enindu “Wasie molamili
wai.” ni naa niku, eninga ung piliiku naa liingi yambuma,,
kot enale wendu ombd kene eninga kot auli-mele te pemba.”
niker.” nirim.

13 “Kolea Korasin kene Besaida taon ,akuselenga
molemele yambuma, mindili noku aima molku Kkis-
singi. Kolea kanuselenga sukundu ulu-tondulu pulele
tirindu ,akiliinga-pe akuna molemele yambuma numanu
topele naa tolemele,. Kolea-auli Taya kene Saidon-selenga
sukundu ulu-tondulu mare naa tirindu akiliinga-pe kolea
kanuselenga sukundu na-ni ulu-tondulu mare aku-sipu
telka kanolkemelanje kolea kanuselenga ,yambuma-ni,
enini ulu-pulu-kis telemelema kérunga munduku kelku,
liiku bulu siku, numanu topele tolkemela.

14 | Akiliinga,, kot enale wendu ombda kene kolea-auli
Taya kene Saidon kanuselenga ,yambuma ulu-pulu-kis sika
telemeldliinga, eninga kot laye-mele pemba. Akiliinga-pe
eni kolea Korasin kene Besaida-selenga ,yambuma na-ni
ulu-tonduluma tirindu mele kanukuliinga numanu topele
naa turingeliinga, kot enale wendu omba kene eninga kot
auli te mele pemba.

15 “Kapeniam taon ,yambuma eni, ‘Mulu-koleana pupu
molomuld.”  niku piliikimiliye?  Akili kapula molu.
(Eni nanga ungma taki-taki piliilimili akiliinga-pe numanu
topele naa tolemeldliinga, eni kolea-kisina puku mulungi.”
Jirim. ,

16 | Aku-sipa nimba kene yunu-ni liipa mundumba tirim
yimandu ung te wasie nimba mele:; “Eni ung ningima
piliipa liimba yambale-ni na-ni ung niliu ungele piliipa
liimbako. Eni ung ningima naa piliipa ‘Oliu kene wasie
molamili” naa nimba temba yambale-ni na-kene ‘Wasie

naa molambili.” nimbdko. Nandu ‘Wasie naa molam-
bili.” nimbd yambale-ni na ma-koleana liipa mundurum yi

kanilindu ‘Wasie naa molambili.” nimbdko.” nirim. ,Yesos-
ni aku nimba pora sipa kene ‘Yunga kongunale tenji-pai.’

nimba enini liipa mundurum.,

10:17-20 Yi Tokapu Yupuku Yesos-ni Liipa Mundurum
Yima Kelku Yandu Uring Temanele

17 \Walse, Yesos-ni liipa mundurum yi tokapu yupuku
yunu mulurumna aima numanu siku yandu oku kene enini
yunundu niku mele: “Auliele, oliu-ni nunga bili lepuliinga
kuruma kepe oliu-ni ung nirimuluma piliiku liiku tiring.”
niring.

18 Yesos-ni eninindu nimba mele: “Aku-siku telsiliiku
anduring kene ,kurumanga nuim, Seten kolea-kariyapa
mele tepaliinga, topa ,mana, mania mundurum na-ni

kanurundu. Ny o
19 Piliai! Eni tondulu te sirindu. Yambu nomba kunjuli

wambiye-kalta mola karoma mele akuma eni naa kanuku
kambiliingi kene méle akuma-ni eni nanga yambuma ‘Ulu
te naa tipili.” nimbu tondulu kanili eni sirindu. Oliu-kene
ele-tu kuru Seten, yunu sika tondulu pulimu akiliinga-pe
eni tondulu sirindu kaniliinga yunu-ni eni ulu te kapula naa
temba.

20 Akiliinga-pe aku-sipu nikereliinga numanu naa siku,
kuruma eninga ungele piliiku liiku telemeldliinga numanu
naa siku; (Pulu Yili-ni, mulu-koleana ,molupa, eninga bima
topa munjurumeliinga numanu siku molai.” nirim.

10:21-24 Yesos-ni Pulu Yili-Kene ‘Angke’ Nimbaliinga Kape
Nirim Temanele

21 Yesos-ni Pulu Yili-nga Mini Kake Tiliele kene nu-
manu lakupa sipaliinga Pulu Yili-ndu nimba mele: “Tata,
Mulu-Masele Nokukunu Mollu Yi-Nuimele, na-ni nu-kene
“Angke” niker. ‘Oliu piliipa kungnjuli pelemu. Oliu
oliuliu ungmanga puluma pali piliipu kongnjulimulu.” niku
piliilimili yambuma enini na-ni teliu ulumanga pulele ‘Naa
piliangi.” nikunu naa niku sirinu. Yambu kangambula-
pame ,mele, molku, na-ni niliu ungma kum leku molemele
yambuma mindi na-ni teliu ulumanga pulele ‘Piliangi.’
nikunu, enini niku sirinu kaniliinga nu kape nimbu “Papu
tirinu.” niker. Sika Tata, nu-ni ‘aku-sipa wendu omba
kene numanu simbu.” niku aku-sikunu tirineliinga ,aku-
sipa wendu okum.,” nirim.

22 | Pulu Yili-ndu aku-sipa nimbaliinga alsupa yambu
muluring yambumandu nimba mele:, “Mélema pali Tata-ni
na sirim. Yambu te-ni Mdlale aima sika molemu akili piliipa
kanupa bi silimu yambu te mdlu; ldpale-ni mindi yunu
kanupa bi silimu. Yambu te-ni Lapa aima sika molemu mele

piliipa kanupa bi silimu yambu te naa molemu. Malale-ni
mindi kanupa bi silimu; Malale-ni ‘Lapa liipu ora sambu.’
nimbd yambuma enini Lapa kanuku bi singiko.” nirim.

23 Kanu-kene yu lumbili anduli yi kanuma eni-enini
muluringna pupa ‘Enini mindi piliangi.” nimba eninindu
nimba mele: “Eni mongale-ni kanolemele mélema kene
uluma kanolemele yambuma eni Pulu Yili-ni “Numanu kai
pipili molku kai teangi.” nilimu kupulanum-na molemele.

24Na-ni enindu aima sika nimbu siker: “Ui muluring yam-
buma, Pulu Yili-ni “Ninjai!” nimba ung nimba sirimuma
pililku yambuma niku siring yi kanuma Kkene, yi nuim
kingima kene, yambu pulele kanuma ekupu eni mongale-ni
kanuku molemele mélema kene uluma kene kanungindu
“Kandmuluka!” niku muluring akiliinga-pe naa kanuring.
Eni ekupu kumele-ni ung piliikku molemele mélema pili-
ingindu “Pilidmuluka!” niku muluring akiliinga-pe naa
piliiring.” niker.” nirim.

10:25-37 Juda-Yambumanga Ele-Tu Yi Te-ni Juda-Yi Te
Kondu Kolupa Liipa Tapunjurum Temanele

25 Pulu Yili-nga ung-manimanga puluma piliipa kunjurum
yi te-ni ‘Yu-ni nimba kis-simbanje manda lepu piliambu.’
nimba Yesos-ndu walsipa piliipa kene nimba mele: “Ung-Bo
Tunjuliele, na nambulka tembu kene kona molupu konjupu
mindi puli ulu-pulele liimbuye?” nirim.

26 Yesos-ni yunundu nimba mele: “Pulu Yili-nga ung-
manima Moses-ni bukna turum molemuma kanukuliinga
nambulka nimba molemu niku kanolluye?” nirim.

27Yili-ni pundu topa kene nimba mele: “Pulu Yili-nga ung-
manima-ni nimba mele:

‘Eninga numanuma kene,
eninga minima kene,
eninga tonduluma kene,
eninga piliipa kungnjulima kene,
akuma-ni eni Auli Yawe eninga Pulu Yili mindi
tondulu munduku numanu monjai.” Ung-Manima 6:5
nimba pepa,
‘Eni-enini lupa-lupa numanu monjuku
eninga kangiele eni-enini
kondu kolku nokolemele mele
aku-sikuko pulu lelemu yambuma
numanu monjuku nokuku molai.’ LLipai 19:18
nimba molemu.” nirim.

28 Yesos-ni yunundu nimba mele: “Nu aima sika nikinele.
Nu aku-sikunu tinu lem molupa mindi puli kupulanum-na
puni.” nirim.

29 Akiliinga-pe Pulu Yili-nga ungmanga puluma piliipa
yambuma ung-bo tunjuring yili-ni ‘Yambuma-ni ‘Na aima
piliilimu yili’ niku piliangi.” nimbaliinga alsupa nimba
mele: “Nanga pulu lelemu yambuma nameléye?” nirim.

30 Yesos-ni ung te pundu topa kene nimba mele:

“Juda-yi te kolea-auli Jerusallem mundupa kelepa kolea-
auli Jeriko pumba purum kene wa-yi kanuma oku yunga
mulumbale posuku torulku liiku yunu toku nosuku enini
puring.

31 Kanu-kene Pulu Yili popu tunjuli yi te kupulanum
kanuna mandu pumba ombaliinga yili kupulanum-na lir-
imele kanupa kene yunu lirim koleana mundupa kelepa
kupulanum alse ekendunga omba purum.

32 Penga aku-sipako Pulu Yili-nga kongun tinjili talape
LLipai yi te yili toku nusiringina omba kanupa kene yunu
lipili mundupa kelepa kupulanum alse ekendunga omba
purumko.

33 Akiliinga-pe Sameria yi te kupulanum kanuna pumba
omba kene yili lirim koleana omba kanupaliinga kondu
kolupa,

34 lirimna nondupa pupa kangi turingmanga kopungu
kene no-waen kene onde lepa kanjunjupaliinga ka-banisi-
ni ka tonjupa kene, penga yunu-ni kanglupa ola liipa yunga
kung-dongki bulu-mingina ola nosupa memba pupaliinga
yambu poningma oku pi-pui-upui tiring lku tenga memba
pupa nosupa nokupa mulurum.

35 Piringli kene ipulam-ui yunu pumba tepaliinga ku-
moni paip-kina mele wendu liipa lku pulu yili sipaliinga
nimba mele: “Yili nokukunu kunjui. Penga siker ku-moni
ili kapula naa tepa nunga ku-moni mare wasie pumu lem
penga kelepu yandu ombu kene nunga ku-moni pundu
tombu.” nimba Sameria-yili-ni aku-sipa nirim.” nimba
Yesos-ni aku-sipa nirim.,

36 Aku-sipa nimbaliinga alsupa nimba mele, “Yi yupuku
oku puring imanga wa-yima-ni toku nusiring yilinga pulu
lirim yili naeye? ,Juda-yi ui-pulu-pulu oku kanukulu we
oku puringli yiselenga te mola yunga ele-tu mele yi aelepa
urum yiliye?”, nimba walsipa piliirim.

37 Pulu Yili-nga ungmanga puluma piliipa yambuma ung-
bo tunjuring yili yunu-ni nimba mele: “Yili-ni yunu we
kondu kulurum yili lem.” nirim.

Kanu-kene Yesos-ni yunundu nimba mele: “Nu pukunu
aku-sikunu ti-pui.” nirim.

10:38-42 Yesos Kene Ambu Mata Maria-sele Kene Wasie
Muluring Temanele

38 Kanu-kene Yesos kene yunga lumbili andulima kene
enini oku puku kene kolea tenga pupa ambu Mata yunga
lkuna “Wasie molamili ui.” nirim-na yunu akuna purum.

39 Mata yunga anginele Maria molupa kene yunu Yesos-
ni ung kai nilimd nimbama ‘Piliambu.” nimba Yesos
mulurumna omba nondupa mania molupa kene Yesos ung
nimba mulurum mele yunu piliipa mulurum.

40 Akiliinga-pe Mata yunu keri-langi kalunjupa, kongun
tepa mulurum-na yunu kongun wanwani lakupa lirim
kilia Yesos mulurumna pupa nimba mele: “Auliele, nanga
anginele na liipa naa tapunjukumu-na na-nanu mindi langi
nomuld kongunale tepu molkur akili kondu naa tekemuye?
Yunu-ni na ‘Omba liipa tapunjupili.” ni.” nirim.

41 Aku-sipa nirim-na piliipa kene Yesos-ni yunundu pundu
topa nimba mele: “Ambu Mata, ulu pulele numanu lakuku

liiku mundukunu numanu buni liikunu mollu
42 gkiliinga-pe ulu tilu mindi nu naa piliikunu tellu. Ulu

kai akili Maria-ni ‘Teambu.” nimba kene ,nanga ungele
piliipa, molemu. Ulu kai akili yunu-ni temba kupulanumele
yambu te-ni “Mdlu!” nimba manda pipi naa simba.” nirim.

11

11:1-13 Pulu Yili Kene Ung Nimbu Mawa Temuldliinga
Ung Te

1 Walse, kolea tenga, Yesos yunu Pulu Yili-kene popu
topa ung nimba molupa kene penga nimba pora sirim
kene yunga lumbili anduring yi te-ni yunundu nimba mele:
“Auliele, oliu Pulu Yili-kene popu topu ung nimulu mele
mani si. (No-Liinjili, Jon yunu lumbili anduring yi kanuma
mani sirim akili mele oliu aku-sikunu mani si.” nirim.

2 | Aku-sipa nirim kene piliipaliinga, Yesos-ni eninindu
nimba mele: “Eni Pulu Yili-kene popu toku ung ningindu
i-siku mele niai:

“Tata,
yambuma-ni ‘Nunga bi ola pipili,
yi kake tili kaiéle mollu.” niku molangi.
Nu yi nuim kingele molkunu
yambuma nukuni enale wendu upili.
3 Ekupu kepe penga taki-taki
oliunga nomulu langima siyo.
4Yambuma-ni oliu teku kis-silimele kene
oliu-ni kanupu konde tenjipu
ulu te naa telemulu akiliinga
oliu-ni nu-kene tepu kis-silimulu kene
nu-ni aku-sikunuko kanuku konde tenjikunu
oliu ulu te naa tiyo.

Oliu ‘Ulu te-ni kundi tupili.’ ni naa niani.”
niku aku-siku niai.” nirim.

5 Aku-sipa nimbaliinga penga eninindu ung te wasie
nimba mele: “Nu nunga pulu lelemu yambu te aima
sumbulsuli ai-burum molumbana pukunu kene yunundu
niku mele: “Ang, langi mare siyo.

6 Yi-poning te kolea tenga-lupa pumbandu nanga lkuna
pemba okum akiliinga-pe na langi te naa lelemu akiliinga
nu-ni na langi mare si.” nilkena kene

7 yunu-ni nundu nimba mele: “Nu-ni na buni te aku-
sikunu naa si.” nilka. “Kangambulama kene ui lku-kuna
angnjipu uru pimulaliinga na ola molupu ombu méle te nu
kapula naa simbu, mdlu.” nilka.

8 “Na-ni enindu nimbu siker: “Yunga angenale nimbali-
inga ola molupa langi naa silka akiliinga-pe nu-ni yunu taki-
taki mawa telkenaliinga yunu enimbu kolupa wendu omba
langi silka.” niker.

9 “Aku-sipa telkaliinga eni ,nanga lumbili anddlima, ndu
ung te wasie nikerko: “,1apale, Mulu-Koleana Molemu Yili,,
mélema mawa teku “Si.” niai. Aku-siku tingi kene mélema
sika simba liingi. lapale molemuna, mélema korai. Aku-
siku tingi kene mélema sika kanuku liingi. Lku-keri-puluna
angiliiku “Lkundu wamiliye.” niai. Aku-siku ningi kene
“Lkundu wai.” nimba kuna liimba.

10 Mawa tingi mélema sika simba liingi, kurungi mélema
sika kanuku liingi, “Lkundu wamiliye.” ningi kene sika
kuna liimba. Aku-sipa tembaliinga aku-siku teai.” niker.

11 “Eninga yi te yunga madlale omba kene “Tata, oma
te nambu si.” nimba kene yunga lapale-ni wambiye te
simbaye?

12 Mola kangale-ni “Tata, kera-mulu te nambu si.” nimba
kene yunga lapale-ni karoma mola koniwe-makena te liipa
simbaye?

13 Pe eni numanu kis pipili molemele yambuma-ni aku-
siku eninga kangambulama méle kaima silimele lem,
eninga Lapa Mulu-Koleana Molemu Yili-ni ,méle aima
pulele naa simbaye? Lakupa simbale., Yambuma-ni yu-
nundu “Mini Kake Tiliele oliunga numanuna omba mulupili
si.” niku mawa tingi yambuma yunu-ni enini simba liingi.”
nirim.

11:14-23 “Yesos Kene Kurumanga Nuim Seten Kene Tapu-
Tokulu Kongun Telembele.” Niring Temanele

14 Walse yi te yunga numanuna kuru te mulurum-na
ung manda naa nirim Kkene Yesos-ni kuru kanili topa
makururum. Kurale wendu omba ulsu purum kene yi kanili

ung nirim. Aku tirim kanuku kene yambuma mini-wale
munduku muluring.

15 Akiliinga-pe yambu mare , Yesos-kene numanu kis pan-
jiring, kanuma-ni niku mele: “Kurumanga nuim Belsipull
Yesos-nga numanuna molupa kene yunu tondulu silimu-na
yunu-ni kuruma topa makorolemu.” niring.

16 Yambu mare-ni Yesos manda leku “Nambulka
nimbdnje.” niku yunundu niku mele: “Nu sika Pulu Yili-ni

‘Kongun tenjani.’ nimba liipa mundurumnje kanamili,
mulu-koleana ,Pulu Yili-ni mindi kapula temba, ulu-
tondulu te ti.” niring.

17 Enini aku-siku numanale-ni piliiring akili Yesos-ni pili-
ipaliinga ‘,Yesos Seten-kene ele-tu muluringlieliinga Seten-
ni yunu naa liipa tapunjulka akili lakuku piliangi.” nimba,
eninindu nimba mele: “Yambu-talape te numanu tiluna
naa pupili molku suku-singina oe panjiku eni-enini ele
teku lupa-lupa molemele kene talape kanili pora nilimu.
Mola, lku tiluna pelemelé yambuma numanu tiluna pupili
naa molku eni-enini ele telemele kene yambu-talape kanili
sungu siku lupa-lupa mulungi.

18 Aku-sipako, Seten-ni yunga kuru te topa makurulkanje
aku telkaliinga yunga talapele kene ele mele telka. Penga
yunga talapele nambi-sipa kapula molkemelaye? ,Pora
nilka., Eni nandu “Belsipull-ni yunu liipa tapunjilimu-na
yunu-ni kuruma topa makorolemu.” nikimili akili. Sika
aku-sipa telkanje Belsipull yunga talapele pora nilka.

19 “Ung te kamu piliai. Na-ni Belsipull-nga tondulale-
ni kuruma topu makuruliu lem eninga yima-ni naenga
tondulale-ni kuruma toku makurulemeleye? Akiliinga,
ceninga yi kuruma toku makorolemele yima-ni ‘Pulu Yili-ni
oliu tondulu silimu-na oliu-ni kuruma topu makorolemulu.’
niku piliilimildliinga, eni nandu nikimili ung ima yi
kanuma-ni ung piliiku apuruku kene “Eni gélu tokomele.”
ningi.

20 Akiliinga-pe sika Pulu Yili-ni na tondulu silimu-na na-
ni kuruma topu makurundu lem Pulu Yili yi nuim kingele
molumba enale eni molemelena kérunga wendu um.”
Jirim.

21 “Yi tondulu puli te-ni ele mélema ambulupa yunga lkuli
nokupa konjulimu kene yi te-ni we kapula sukundu omba
mélema wa naa liilimu. Yunga lku lelemu mélema kapula

lelemu. ’ ) o ]
22 Lku nokulemu pulu yi kanili-ni ‘Nanga ele mélema am-

bulupu kene nanga mélema kapula nokupu konjumbu.’ nil-
imu akiliinga-pe yunga ele-tu yi te tondulu lakupa pulimadle
omba yunu tomba tepaliinga ele-tu yilinga lku nokulemu

yili topa mundupa yunga ambululemu ele mélema anju
liipa, lkuna lelemu mélema liipa memba pupa yunga pulu
lelemt yambuma moke tepa silimu.

23 “Na naa liipa tapunjilimu yambale-ni na-kene ele-tu
molemu. Yambu te-ni na liipa tapunjupa ,kung-sipsipma,
sukundu naa liilimu yambale-ni ,kung-sipsipma, topa bulu-
bale silimu.”  nirim.,

11:24-26 Kuru Te Yambu Tenga Numanuna Kelepa
Sukundu Urum Temanele

24 Yesos-ni ung te kene wasie nimba mele:, “Kuru te yi
tenga numanuna wendu omba kene, no naa uli koleamanga
pupa koru molumba kolea-kolu korolemu. Tenga naa
kanupa liipaliinga yunu-ni nimba mele: ‘Nanga ui molupu
kene wendu undu lkuna kelepu pambu.” nimba4.

25 Aku-sipa nimba kene yunu omba yunga ui molupa
purum lkuli kanolemu kene, 1ku kulsupana memba tepa kai
tepa we lelemu kene kanupaliinga

26 yunu kelepa anju pupa kene, kuru kara puli aima ola-
kilia angere yupuku-guli liipa memba omba enini wasie
lku kanuna lkundu puku molemele. Kanu-kene yi kanili
ui molupa kis-silimu akiliinga-pe penga aima kamu lakupa
mele molupa kis-silimu.” nirim.

11:27-28 Yambuma Numanu Singi Kupulanumele Yesos-ni
Nimba Sirim Temanele

27 Yesos-ni aku-sipa nimba mulupili maku toku mulur-
ingna ambu te-ni ung tondulu nimba mele: “Nu aima
tekunu konjullaliinga ambu nu memba ame sirimele yunu
Pulu Yili-ni “Numanu kai pipili molku kai teangi.” nilimu
kupulanum-na molemu.” nirim.

28 Yesos-ni nimba mele: “Sika akiliinga-pe yambu Pulu
Yili-nga ungele piliiku liiku teku molemele yambuma enini
Pulu Yili-ni aima ola-kilia “Numanu kai pipili molku kon-
jangi.” nilima kupulanum-na molemele.” nirim.

11: (16),29-32 Yesos-ndu “Nu Sika Pulu Yili-ni Liipa
Mundurum-nje Kanamili, Ulu-Tondulu Te Ti.” Niring Kene
Yesos-ni Pundu Topa Nirim Mele Temanele

29 Yesos mulurumna yambu pulele sukundu-sukundu
oku liiku maku turing kene yunu-ni eninindu nimba
mele: “Ekupu ma-koleana molemele yambuma yambu-

kisma mindi molemele. Enini teku kis-siku Pulu Yili liiku su
silimele yambuma-ni “Na molupu niliu mele akili sikanje,

kanamili akiliinga Pulu Yili-ni mindi ulu-tonduluma manda
telemu akili mele ti.” niku na mawa telemele. Akiliinga-
pe na Pulu Yili-kene tapu-topulu kongun telembulu akili

mele liipa ora simba ulu, te wendu naa ombd. ,Pulu Yili-
ni “Ninjui!” nimba ung nimba sirimuma piliipa yambuma
nimba sirim yi, Jona-kene wendu urum ulu akili-ni mindi
liipa ora silimu kapula kanungi.

30 Jona-kene ,oma auli te-kene, ulu-tondulu te ola urum
ulele-ni Ninipa yambuma- kene ulu buni te wendu omba
mele, liipa ora sirim aku-sipa mele Mania Omba Mana-

Yi Au Talurum Yili-kene ulu-tondulu wendu omba ulele-nj
ekupu molemele yambuma-kene ulu penga wendu omba

mele liipa ora simba. ,Liipa ora simba ulu te-lupa naa
omb4, naa kanungi.,

31-32 “Ui kolea-auli Ninipa yambuma ,sika molku kis-
siring akiliinga-pe Pulu Yili-ni “Niku sinjui.” nimba, nimba
sirim akili, Jona-ni ,piliipa, pupa Ninipa-yambuma nimba
sirim kene piliikuliinga teku Kkis-siring mele akili kanuku
kis piliiku numanu topele toku molku kunjuring. Aku-
siku tiringeliinga ekupu molemele yambuma-ni Jona-nga
olandupa yi te ya molemu yilinga ungele liiku su siku
naa piliilimildliinga kot enale penga wendu omba kene
Ninipa-yambuma-ni kot-na angiliiku, ekupu molemele yam-
bumandu “Teku kis-siring. Mindili nungi kene kapula.”
ningi.

“Ui ,oliu Isrel-yambumanga yi nuim king, Sollomon yunu
yi aima tondulu te molupa, yunu ung lupa-lupama piliipa
kungnjuliele pili mulurum akili kolea Sipa nukurum ambu
nuim kuinele piliipaliinga, Sollomon-ni ung kaima mindi
nirim mele piliimbandu yunu kolea suluna molupa kene
Sollomon mulurumna, ena pulele kupulanum-na sing-lku
pelsiliipa urum. Aku-sipa tirimeliinga, yi-nuim Sollomon-
nga olakundu ya molemu yili-ni nilimu ungele ekupu mana
molemele yambuma-ni naa piliiku, liiku su silimeldliinga
kot enale wendu omba kene kolea Sipa ambu nuim kuinele-
ni nimba mele: “Sollomon-ni ung kai nirim akili na piliim-
bundu kupulanum suluna urundu akiliinga-pe Sollomon-
nga olakundu mulurum yili-ni nirim ungele enini naa
piliikuy, liiku su siring yambuma aku-siku tiringeliinga enini
kapula mindili nungi.” nimb4.” nirim.,

11:33-36 Pa Tilieliinga Ung Mare

33 |Aku-sipa nimbaliinga Yesos-ni ung te wasie nimba
mele:; “Yambuma-ni tepi-llam kanduku kene luikolu-na
naa monjuku, mingina sukundu naa nosuku kene ‘Lkuna
sukundu pa tipili. Yambu ungima-ni kolea kanangi.” niku
poluna ola nosuku molemele.” nirim.,

34 “Nunga mongsele nunga kangieliinga tepi-llam melale.
Aku-sipaliinga nunga mongale kai angiliimu kene nunga



LLUK 11:35 282 LLUK 11:42

kangiele pali pa telemu-na molldliinga nu molkunu kon-
jullu. Akiliinga-pe nunga mongsele kis lemba kene nunga
kangiele pali sumbuli molombana anduni.

35 Akiliinga, nunga kangina pa tili pembale ‘alsupa
sumbulu naa tupili.” niku  kangiele pa tipili molemu mele
molku kunjui,.

36 Nunga kangina pa tepa peka topa pipili molku sumbulu
te kepe naa tupili muluni kene nunga kangi numanuma pali
pa tembana muluni. Tepi-llam talang pulimu kanolemulu
akili mele nunga kangi numanusele pa tembana muluni.”
nirim.

11:37-54 Perisi-Yima Kene, Pulu Yili-nga Ung-Manimanga
Puluma Piliiku Kungnjuring Yima Kene, Yesos-ni Ung-Mura
Simbandu Ung Angere Tale-Guli Nirim Temanele

37 Yesos-ni ungele nimba pora sirim kene Perisi-yi kanu-
manga te-ni Yesos-ndu nimba mele: “Langi wasie nambili
ui.” nimbaliinga yu-kene pupa langi nombandu mania
mulurum.

38 Akiliinga-pe yunu ui ki lumaye naa topa kene langi we
nurum kanupaliinga Perisi-yi kanili-ni numanu pulele liipa

mundurum'. s .qs R .
39 Yesos-ni ,yunu numanu liipa mundurum akili, piliipali-

inga ,ung-eku mele te topa, yunundu ,ung-mura tepa kene,

nimba mele:
“Eni Perisi-yi kanuma plletma kene kapma kene ul-

sukundu lumaye tolemele akiliinga-pe akiliinga sukundu,
eninga numanuna sukundu mele, kalaru pulele molemu.
Ulu-pulu-kisima kene, mélema wa liilimele ulu-pulele kene
akuselenga pelemu.

40 Eni aima sundupa sili-pili yambuma. Kangiele tirim
yili-ni numanale wasie naa tirimuye? ,Walse-nele tirimeli-
inga, eni kangiele no leku kake tipili molemele mele aku-
siku eninga numanukundu kake tipili mulungi lem kapula.

41 Eni numanu topele toku kene yambu-korupama kondu
kolku eninga méle nosulimelema singi kene eninga nu-
manu kalaru molemaéle alko topa kake tipili mulungi mele
yambuma-ni kanungi.” ,nirim.,

42 “Perisi-yima, eni mindili noku aima molku kis-singi!
Eni eninga puniena olemu langi aima keluma kengipa
kuld kimu aku-sipa mélema meku kambu toku rurepunga
tale rurepunga tale niku liiku nosuku kene tilu tilu niku
wendu liiku ‘Pulu Yili-nga kongunale tinjili yi kanuma
samili.” niku silimele. Pulu Yili-ni aku-siku ‘Teai.’” nirim
mele eni kapula telemele akiliinga-pe ulu olandupama
naa telemele. We-yambuma kondu naa kolku, Pulu Yili-
ni yambuma numanu monjulemu mele eni manda leku

yambuma numanu naa monjulemele. Aku-siku ulu auli
mele mare telkemelanje kapula. Ekupu ulu kelu telemele
akili munduku naa kelkuliinga ulu akuma kene ulu aulima
kene wasie-nele telkemelanje kapula. Akiliinga-pe aku-siku
naa telemeldliinga eni mindili noku aima molku kis-singi!

43 “Perisi-yima, eni Juda-yambuma méku toku Pulu Yili-
nga ungele piliilimili lkuna lkundu puku kene mania mu-
lungindu yi-aulima molemele polu kai akuna ‘molomulu.’
niku mendu puku polu akuna numanu siku molemele.
Yambuma maku toku molemele koleamanga mong-keng
teku andungi kene ‘We-yambuma-ni oliu kanuku kape
niangi.” niku piliikuliinga numanu siku piliiku molemeleko.
Aku telemeldliinga eni mindili noku aima molku Kkis-singi!

44 “ Perisi-yima,, eni yambu-6nu-kolea tenga ‘Yambu
ilinga onu telemele.’ niku naa piliikku walu-siku kimbu
kambiliilimele mele eni aku-siku molemeldliinga mindili
noku aima molku kis-singi!” nirim.

45 Yesos-ni aku-sipa nirimele piliiku kene Pulu Yili-nga
ung-manimanga puluma piliipa kungnjurum yi te-ni yu-
nundu nimba mele: “Ung-Bo Tunjuliele, ‘Nu-ni Perisi-yi
kanuma aku-siku ung-mura tekenaliinga oliu kepe ung-
mura tekenu.” nimbu piliikkumulu.” nirim kene piliipaliinga

46 Yesos-ni kelepa enini ,ung-mura tepa kene, nimba
mele: “Sika nikinu. Eni Pulu Yili-nga ung-manimanga
puluma piliikku kungnjuli yi kanuma mindili noku aima
molku Kkis-singiko! Eni ung-mani siku ‘Teai.” nilimele mele
we-yambuma piliikku kene tingindu buni kolemele. Aku-
siku buni pulele mindili siku mingi mele ‘Meangi.” niku siku
kene eni-enini layesele kepe ‘Liipu tapunjupu meamili.” naa
niku molemeldliinga eni ,kepe, mindili noku aima molku
kis-singiko!

47-48 “ Eni Pulu Yili-nga ung-manimanga puluma piliiku
kungnjuli yi kanuma,, eninga anda-kolepalima-ni Pulu Yili-
ni “Ninjai!” nimba ung nimba sirimuma piliiku yambuma
niku siring yima toku kunjuring. Ekupu, yandupa, eni yi
kanuma o6nu tiring koleama au silimele. Anda-kolepalima
enini yi kanuma toku kunjiringele piliiku kai piliiku kene
penga ekupu eni yi kanuma ‘Papu toku kunjuring.” niku
enini 6nu tiring koleama au silimelaliinga eni mindili noku
aima molku kis-singi!

49 “ Ui eninga anda-kolepalima-ni aku-siku tiring, ekupu
eni aku-siku telemeld,liinga Pulu Yili yunu ung pali piliipa
kungnjuli yili-ni ui nimba mele: “Na-ni yi mare ung
mare nimbu sipu ‘Enini yambuma niku sai.” nimbu liipu
mundupu, yi mare ‘Nanga kongunale tenji-pai.” nimbu liipu

mundumbu kene yambuma-ni liijpu mundumbu yimanga
mare mindili siku, mare toku kunjingi.” nimba Pulu Yili-
ni nirim.

50-51 “Kéru-ui Pulu Yili-ni male koela tepa mim tirim kene
enini Pulu Yili-ni “Ninjai!” nimba ung nimba sirimuma
piliiku yambuma niku siring yi kanuma toku konjuku,
penga yandupa-yandupa aku-sili yima pali toku kunjuring.
Koéru-ui Adam madlu Eboll toku konjuku, penga yandupa-
yandupa aku-sili yi lupa-lupama toku konjulsiliiku puku,
penga kamu Pulu Yili-ni “Niku sinjui.” nimba, nimba sirim
ungma piliipa yambuma nimba sirim yi Sekaraya Pulu Yili
(popu toku kaluli, Iku-tembolluna lku-suku toku kunjuring.
Kanuna sukundu sulumina kake tiliele akuna anjukundu
lirim, Pulu Yili popu toku mélema kaluring polale yakundu
lirim, suku-singi kanuna yunu toku kunjuring. Ui muluring
yambuma-ni yi kanuma toku kunjuringeliinga Pulu Yili-
ni enini sika “Mong liiringeliinga mindili nangi.” nilka
akiliinga-pe ekupu molemele yambuma enini Pulu Yili-ni
kot piliipaliinga anda-kolepalima-ni aku-siku tiringeliinga
enini “Mong liiring akiliinga mindili nangi.” nimbdko.

52 “Pulu Yili-nga ung-manimanga puluma piliiku kungn-
juli yi kanuma, eni ung-manimanga puluma piliiku kongn-
julimele akiliinga-pe “We-yambuma-ni naa piliangi.” niku
enini piliingi kupulanumele pipi silimele. Eni Pulu Yili-
nga bukna molemu ungele taki-taki kanolemele akiliinga-
pe apuruku kene Pulu Yili-ni “ “Yi te enini nokupa konjupa
tepa liipili.” nimbu makd topu liipu mundumbu.” nirim
yilindu nimba bukna molemu ungma kanuku kene piliiku
sundulimele. Sumbi-siku piliingi kupulanumele eni naa
pulimelé; bukna yi kanilindu nilimu ungma ‘Piliamili
pamili.” niku molemele yambu lupama piliingi kupulanu-
mele “Mdlu.” niku pipi silimeleko. Aku telemeldliinga eni
mindili noku aima molku kis-singi!” nirim.

53-54 Yesos-ni ,ung akili nimba pora sipaliinga, lku akili
mundupa kelepa pumba purum kene yunu-ni ung-mura
sirim yi-Perisima kene Pulu Yili-nga ung-manimanga pu-
luma piliiku ung-bo tunjuring yi kanuma kene enini ‘Yu ung
nambulka ung mare wasie nimba kene, yunu ung nimba
kis-simba kene yunu kot tenjimult.” niku kene enini ung
lupa-lupa pulele lkisiku walsiku piliiku kene “Pundu toku
ni.” niku tondulu munduku niring.

12

12:1-3 Yesos-ni “Perisi-Yima Telemele Mele Manda Leku
Naa Teangi.” Nirim Temanele

1 Kanu-kene Yesos mulurumna yambu tausen pulele liiku
mdku toku angiliiringi, yambu aima si-si siku angiliiring
kene yunu lumbili anduring yimandu ui kumbi-lepa nimba
mele:

“Eni lip-lipi topu, ‘Perisi-yi kanuma pllawa tepa auli
mundulimu méle yis nosulimelale kanuku piliiku kongnjai.’
niker. Eninga yis nosulimele akili enini , “Pulu Yili-nga ulu
kaima telemulu.” niku, golu toku topele-mapele tolemele
ulele. ,‘Akili manda leku naa teangi.’, nimbuliinga lip-lipi
ili tokur. ,Perisi-yima-ni sika teku kis-siku molemele akili
mele kamu mo kapula naa tungi.,

2 Mo tolemu ulumanga te kepe penga panda naa topa pali
mokeringa lemba. Mo tolemu ulumanga te kepe penga mo
naa tomba. Ulu kanuma kene ungma pali yambuma-ni pali
piliingi.

3 Sumbulsuli ung niringma yambuma-ni tangiliim piliingi.
Lku-suluminana ung O6lu-wélu toku niring ungma lku-
imuna olakundu angiliiku nangale toku ningi.” ,nirim.,

12:4-7 Pulu Yili Mindi Mundu-Mong Tinjingéliinga Ung Te

4 “Nanga pulu lelemud yambuma, enindu ung te nimbu
sambu: “Kangiele mindi toku konjukuliinga penga kelku
minéle kene wasie ulu te kapula naa tingi yambuma-kene
mundu-mong naa teai.” niker.

5 Akiliinga-pe eni-kene aima mundu-mong tinjingi yili
nimbu sambu: “Kangiele topa konjupa kene penga minéle
pali tepi-koleana manda topa mundumba ,Pulu Yili,-kene
mundu-mong tenjai. Aima sika nimbu siker. Yunga mundu-
mong tenjai.” niker.

6 “Kera kalepandele aima keldle molemd, akiliinga taropu
toku liingindu kera angere te-guli ku-moni kululi tale
mindi pulimu kanili. Akiliinga-pe Pulu Yili-ni kera kanuma
nokumbaliinga apera naa silimu.

7 Piliai! Eni ,na lumbili andulima,, eninga pengi-dima
kepe yunu-ni kérunga tilu-tilu nimba pali kambu topa
pora sirim. Kera kalepandele yunga ku-moni aima koltale
mele akiliinga-pe kera kanili Pulu Yili-ni kanupa piliilimu.
Eni yambuma aima lakupa aulima nimba kanupaliinga
eni aima nokupa konjumba,liinga mundu-mong naa teai.,”
nirim.,

12:8-12 “Oliu  Yesos-nga Yambuma Molemulu.”
Nimuldliinga Pipili Naa Kolamili Ung Te
8 “Na-ni enindu ung te nimbu sambu: “Yambu te-ni yam-
bumanga kumbi-kerina ola angiliipa ‘Na Yesos-nga yambale
moliu.” nimu lem penga Pulu Yili-nga angkellamanga

kumbi-kerina Mania Omba Mana-Yi Au Talurum Yili-ni ola
angiliipa “Yambu kanili nanga yambale.” nimbé&ko.

9 Akiliinga-pe yambumanga kumbi-kerina “Yesos yunu yi
naeye? Yunu na naa piliiker.” aku-sipa nimbd yambale
penga Pulu Yili-nga angkellamanga kumbi-kerina Mania
Omba Mana-Yi Au Talurum Yili-ni “Yambu akili yunu
naeye? Yunu na naa piliiker.” nimbdako.

10 “Mania Omba Mana-Yi Au Talurum Yili ung-taka ton-
jupa nimba kis-silimu yambale aku-sipa ulu-kis telemuma
Pulu Yili-ni, ‘Mania pupili.” nimba kanupa konde tenjimba.
Akiliinga-pe Mini Kake Tiliele ung-taka tonjupa, nimba Kkis-
sipa, yunga bili marake telemu yambale aku-sipa ulu-kis
telemdle ‘Mania pupili.” naa nimba, aima kanupa konde
naa tenjimba.” niker.

11 “Kanu-kene penga eni ,nanga yambuma mulungi
kanuku kene, eni oku ka siku, enini liiku maku toku
Pulu Yili-nga ungele piliilimili lkumanga yi-aulima kene, yi-
nuimima kene, gapman yi-aulima kene enini mulungina
eni meku puku kot tinjingi kene ‘Kotna nambulka ung te
nimulunje? Oliu ung te walsingi kene nambulka ung te
pundu topu nimulunje?’ niku mini-wale naa mundai.

12 Akuna Mini Kake Tiliele-ni eni anju ningi akili mele
mani simba akiliinga mini-wale naa mundai.” nirim.

12:13-21 Yi-Kamako Te-ni Ulu-Wiliema Tirimeliinga Ung-
Ekale

13 Yesos mulurumna liiku méku turing yambumanga yi
te-ni yunundu nimba mele: “Ung-Bo Tunjuliele, nanga
anginele kene olsunga lapale-ni moya-méle sirim-ma yunu-
ni ‘Na mare mokKke tepa sipili.’ ni.” nirim.

14 Akiliinga-pe Yesos-ni yunundu pundu topa kene nimba
mele: “Yili, ‘Na-ni eninga kot piliinjikunu eninga mélema
moke tinjui.” nimba nae-ni na maké turumuye? Yambu
te-ni nandu aku-sipa naa nirim kanili. Nanga kongun te
molu.” nirim.

15 Aku-sipa nimbaliinga yunu-ni eninindu alsupa nimba
mele: “‘Méle pulele liipu nosupu kamako molambu.” ni
naa niku, ‘Méle languli ulu-pulele ulu-pulu-kisele akiliinga
aku-sikunu naa teambu.” niku piliiku molai. Yambu méle
pulele liipa nosulimdliinga mini-kangi pali kona molupa
konjumba kupulanum te naa lelemu.” nirim.

16 | Aku-sipa nimbaliinga Yesos-ni ‘Eninindu niker ung-
manga puluma kamu piliangi.” nimbaliinga, yunu-ni ung-
eku te topa kene nimba mele:

“Walse yi kamako te molupa kene yunga puniena langi
aima pulele pirim.

17 Akiliinga yununu nimba mele: “Langi nosiliu lkuma
pali si nikimeliinga, langi pulele kakena we lelemu akiliinga
na-ni nambi teambuye?” nirim.

18 Akiliinga alsupa yununu nimba mele: “Ekupu na
piliiker. I-sipu mele teambu. Nanga langi nosiliu lkuma pali
tekisipuliinga lku aima aulima kelepu takupuliinga akuna
nanga rais-witma kene langi nanga puniena olemuma pali

nosumbu. N o ]
19 Akuna nosupuliinga na nanu piliipu kene nimbu mele:

Na kapula. Nanga langi pulele, punie pulele omba pumba
kene nombu molumbu mele lelemu akiliinga kéru molupu,
langi nombu, no-waen nombu, numanu sipu molambu.”
nirim.

20 Akiliinga-pe Pulu Yili-ni yi kanilindu nimba mele: “Yi
wiliele. Ekupu sumbulsuli na-ni nunga minéle ombu liimbu
kene nunga méle nosulluma nae-ni liimbaye?” nirim.”
 nimba Yesos-ni aku-sipa nirim.,

21 \Ung-ekale topa pora sipaliinga ung te wasie nimba
mele:, “Aku-sipa mele, ‘Na méle lupa-lupa pulele nosiliu.’
nilimele yambuma Pulu Yili-ni enini kanupaliinga enini
yambu korupa pulima nimba kanolemu. Pulu Yili kanupa
kai piliilimd ulu-puluma naa telemele yambuma eninga
minikundu korupa mele pupili molemele. Yambu kanuma
enini ung-eku tokur yi akili mele molemele.” nirim.

12:22-31 Yesos-ni Yunu Lumbili Anduring Yimandu “Mini-
Wale Munduku Numanu Pulele Naa Leai.” Nirim Ungele

2223 We-yambumandu, aku-sipa nimbaliinga Yesos-ni yu
lumbili anduli yimandu alsupa nimba mele: “,Kulungi kene
ma-koleana mélema-ni eni liipa naa tapundupa tepa naa
liimba, akiliinga na-ni enindu ung kamu nimbu sambu:
‘Kangikundu molupu konjamili.” niku numanu pulele liiku
naa mundai. Langi nungéliinga kepe no nungéliinga kepe
mulumbale pakungéliinga kepe akumanga numanu pulele
liiku naa mundai. Eni kapula mulungi mele ola-kilia, keri-
langi nungi akili mania-kilia; eninga kangiele ola-kilia mele,
mulumbale pakungi akili mania-kilia mele akiliinga keri-
langi nungi mele kepe, mulumbale pakungi akili mele kepe,
numanu pulele liiku naa mundai.

24 Kerama kanai. Langi te talku kene tepa tolemu kene
liiku meku lkundu puku nosuku naa nolemele akiliinga-pe
Pulu Yili-ni kerama keri-langi silimu. Kerama we-mele, eni
yambuma ola-kilia akiliinga yunu-ni eni aima nokumba.

25 Eninga yambu te-ni numanu pulele liipa mundumba
ulu akili-ni yunga kolumba ena-mongale kapula “We lipili.’
nimbaye? Kapula naa nimba4.

26 Eni ulu laye-kolte aku-siku mele te kapula naa
telemeldliinga ulu wema eni nambimuna numanu pulele
liiku munduku molemeleye?

27 “Pllawa-kukuma kanai. Pllawa kukuma-ni kongun
mindili noku naa teku, mulumbale te teku mimi naa
telemele akiliinga-pe pllawa-kukuma molemele mele ola-
kilia, ,yi nuim king, Sollomon kongun pulele tepaliinga
wale-pakuli aima kaima pakupa au nirim mele mania-Kkilia.

28 Fra-kuku tolemuma ekupu mele molemu, ulsulam-
ukundu mele akili Ikunuku tepina kalemelema Pulu Yili-
ni aku-sipa mele nokupa konjulimu lem eni ‘Pulu Yili-ni
oliu kapula nokumbanje?’ niku layesele mindi piliilimili
yambuma mulumbale pakungi mélemanga yunu-ni kapula
liipa naa tapunjumbaye? Eni liipa tapunjumba.

29 “ Pulu Yili-ni kerama kene era-kukuma kene we-méle
akuma aku- -sipa nokulemu, akiliinga eni numanu pulele li-
iku munduku kene ‘Es, keri-langi te tena liipu nomulunje?’;
mola ‘No tena kolupu nomultinje?’ niku naa molai.

30 Pulu Yilinga yambuma naa molku ulsukundu
molemele yambuma-ni aku-siku telemele akiliinga-pe
eninga Lapa ,Pulu Yili-ni, eni yunga yambuma méle
molu tolemuma kanupa molemu ,akiliinga eni keri-langi
nungimanga kepe méle pakungimanga kepe numanu
pulele liiku naa mundai,.

31 Pulu Yili, yi nuim kingele molupa yambuma nokulemu
uluma ‘Kumbi-lepu teambu.” niku piliiku molai. Aku-siku
tingi kene yunu-ni we-mélema kepe eni simba.”  nirim.,

12:32-34 Méle Ausili Lupa-Lupama Muli-Koleana No-
sulimulaliinga Ung Te

32 “Nanga kung-sipsip koltale, eninga ldpale walse yi nuim
kingele molupa yambuma nokumba kene ‘Eni kene wasie
yi-nuimima molku yambuma nokangi.” nimba. Yunu aku-
sipa tembandu numanu sipa molemadliinga mundu-mong
teku naa molai.

33-34 Akiliinga eni méle nosulimelema ku-moni liiku, ku-
moni liingi akuma yambu-korupama moke teku sai. Aku-
siku teku kene penga ku-moni kamu mania naa puli kuli
liiku nosuku, méle kai lupa-lupama liiku mulu-koleana
(penga pungéliinga, nosai. Akuna wa-yi kanuma oku wa
naa liingi, koka mola lkurena mélema-ni oku teku kis-siku
naa tingi. Eni akuna nusingi mélema kamu kapula lemba.
Eninga méle kaima lelemu kolea akuna eninga numanuma
pali piliiku numanu monjuku molemele akiliinga ‘mulu-
koleana mindi mélema lipili.” niku molai.” ,nirim,.

12:35-48 Yesos Wale Tale-Sipa Kelepa Yandu Ombaliinga
‘Kongunale Mimi-Siku Tenjiku, Nokuku Konjuku Molai’
Nirim Ung-Eku Tale

Te: 12:35-40 Kendemande-Yambuma-ni Eninga Yi-Auliele
“Yandu Ombd.” Niku Nokuku Molemele Ung-Ekale

35 “ Na lumbili andulima,, eni ‘Auliele ekupu ombénje.’
niku mulumbalema talku, kamirika toku, kamaye kanduku,
molai.

36 Yi-auli te kolea tenga-lupa pupa, yi tenga ambu liimba
keri-langi koyolemele yambuma kene anju langi nomba
molupaliinga penga yunu kelepa lkundu ombdliinga yunga
kendemande-yambuma-ni ‘Yunu ombd.” niku lku-kunale
liingi mele nokuku molemele akili mele eni aku-siku molai.

37 Kendemande-yambu kanumanga yi-auliele omba
yunga kendemande-yambuma kanupaliinga, uru naa
peku we mulungi kanomba kendemande-yambuma enini
numanu siku mulungi.

“Na-ni enindu aima sika nimbu siker: “ Taki-taki
kendemande-yambuma-ni eninga yi-auliele nokuku
keri-langi kalunjuku silimele akili mele yunu aku-siku
nokulkemela akiliinga-pe kendemande-yambumanga, yi-
auliele-ni kendemande-yambu kai kanuma numanu sipa,
yunu-ni kongun-mulumbale talupa eninindu “Langi nuli
poluna molai.” nimba ‘Langi nangi.” nimba eninga kongun
tenjipa enini nokumba.” niker.

38 Sumbulsuli ai-burum ombédne mola kera-kulla ko
tomba kene ombdnje niku enini uru naa peku nokuku
mulungi kanum lem enini numanu siku mulungi.

39 “Ung ili numanu liiku munduku piliai. Lku pulu yi te-ni
wa-yi te yunga lkuli omba bulsupa mélema wa liimba ena-
mongale piliilkanje “Wa-yili ombd.” nimba nokupa molka
kene wa-yili kapula sukundu naa olka.

40 Aku-siku eni nokuku molai. Mania Omba Mana-Yi
Au Talurum Yili omb4a ena-mongale naa piliilimili akiliinga
‘Yunu sika ombd.’ niku aku-siku nokuku molai.” nirim.

Te: 12:41-48 Kendemande-Yambuma Nokonjilimu
Kendemande-Yilinga Yi-Auliele  Kelepa Ombaliinga
Kendemande-Yili-Kene Temba Mele Ung-Ekale

41 Pita-ni yunundu nimba mele: “Auliele, ung-eku toku
niku sikenu akili oliu ,nunga lumbili anduli yimandu mindi,
niku sikenu mola yambu wemandu pali niku sikenuye?”
nirim.

42 Auli ,Yesos-ni, pundu topa kene nimba mele:

“Kongun tinjili kendemande-yambu nae-ni kongun
tepa konjunjulimu kene kanupaliinga yunga yi-auliele-
ni ‘Kongun siliuma sumbi-sipa telemdliinga yunu kongun
simbu kene tepa konjumbaliinga alsupu numanu liipu
mundupu naa molumbu.” nilimuye? Kendemande-yambu
te aku-sipa mele tepa konjupa molemdle kanupaliinga
yunga yi-auliele-ni yunu maké topa kene yunundu nimba
mele: “Nu-ni kongun tinjili kendemande-yambuma pali
nokunjuku eninga keri-langi nungima ena makd toliu-na
enini nangi moke teku sikunu, nokunjuku mului.” nimba
(yunu tenga-lupa pulimu,.

43 Penga yi-auliele-ni kongun sirimele kongun tin-
jili kendemande-yambu kanili-ni mimi-sipa tenjipa we
mulupili auliele kelepa um lem kendemande-yambale yunu
numanu sipili.

44 Na-ni enindu aima sika nimbu siker: “Yi-auli kanili-ni
kendemande-yi kanilindu “Nanga méle nosiliuma pali nu-ni

nukunjui.” nimba.” niker.

45 “Akiliinga-pe  ,yi-auliele-ni kendemande-yambu
kanilindu nimba mele: “Nanga kendemande-yambuma pali
nukunjui.” nimba tenga-lupa pulimu kene, kendemande-
yambu kanili-ni “Nanga auliele wela naa ombd.” nimba
piliipa kene yunu-ni nokonjilimu kendemande-yambuma
kimbulu-ni topa, keri-langi nomba no-tonduluma nomba
kelep topa kene, aku-sipa tepa kis-sipa mulum lem

46 walse kendemande-yambu kanili ‘Yunga yi-auliele
ombd.” nimba naa piliipa kongun sirim mele naa tepa,
walu-sipa tepa kis-sipa molumba kene omba. Omba
(yambu kanili tepa molumba mele kanupaliinga, yunu
aima kimbulu-ni topa konjupa kene, yunga ungele liiku
su siku kongunale teku kis silimele yambuma ,kolea-kis,
molemelena ‘Pupili.’ nimba liipa mundumba.

47 “Kongun tili yambu te yunga auliele-ni “I-sikunu i-
sikunu ti.” nimba ungele sumbi-sipa piliipaliinga ungele
karaye temba, mola ‘Nikem mele naa tembu.” nimba piliipa
aku-sipa piliipa liipa naa temba yambu kanili yunga auliele-
ni penga yunu ‘Mindili aima lakupa nupili.” nimba wale
aima pulele tomba.

48 Akiliinga-pe “Ti.” nimbd mele mimi-sipa naa piliipali-
inga walu-sipa tepa kis-simba yambale yunga auliele-ni
‘Mindili layesele mele nupili.” nimbaliinga laye-sele mele
tomba. Yambu méle pulele siring liipa nusurum yambale
“Pundu toku méle pulele si.” ningi. Yambu “Méle pulele
nokuku mului.” niring yambale “Kelku méle pulele si.”
ningi.” ,nirim.,

12:49-53 Yesos-nga Ungele Yambuma Piliikuliinga Ele-Tu
Mele Mulungi Mele Ungele

49 “ Na lumbili andulima,, na ya ma-koleana tepi
mundumbu urundu. Tepi akili isili-ui lkisipa nolkanje
kapula. Na numanu silka.

50 “Na no liimbu ulu akili na-kene ola omb4a. Ulu akili ui
wendu naa okum akiliinga nanga numanukundu buni tipili
moliu.” nirim.,

51 “ ‘Ya mana-yambuma ele naa teku tiluna kapula-kapula
molangi.’” nimbu urundu niku pillikimiliye? Aku-sipa molu.
‘Yambuma numanu lupa-lupa pipili anju-yandu ele-tu mele
molangi.’” nimbuliinga urundu.

52 Ekupu kepe penga kepe lku tiluna pelemelé yambu-
manga ,mare-ni nanga ungele piliiku mulungi kene mare-ni
nanga ungele liiku su siku molkuliinga,, eni-enini elenale
teku yambu angere te-guli lku tiluna pengi kene, yupuku
enini mulungi, tale elsele mulungli, lupa-lupa mulungi.

53 l1apale-ni mélu-kene ele-tu molomba, malale-ni lapa-
kene ele-tu molomba, tiluna kapula naa mulungli.
Anumele-ni limin-kene ele-tu molomba, liminele-ni anum-
kene ele-tu molomba, tiluna kapula naa mulungli. Bamele-
ni yunga malunga min-kene ele-tu molomba, malunga
minele-ni bamu-kene ele-tu molomba, tiluna kapula naa
mulungli. ,Yambu kanuma kapula naa mulungi.,” nirim.

12:54-56 “Ekupu Wendu Olemu Ulumanga Ulu-Pulele
Nambimuna Naa Piliilimiliye?” Nimba Yesos-ni Walsurum
Temanele

54 Aku-sipa nimba kene Yesos-ni lilku méku toku muluring
yambumandu nimba mele: “Eni kolea kolupa kene kupa
kululi andolemu kanukuliinga “Lo ombda lem.” nilimele

kene lo sika olemu. ) o
55 Penga alsupa sumbulsuli popuremi auli te merekundu

winju-sipa topa, kombukantupu angiliimu-na kanuku kene
“Ena temba lem.” niku piliilimili kene ena sika telemu.

56 “ Naa pililkumulu.” nilimele akiliinga-pe sika pili-
ilimili, yambu golu toku topele-mapele tulima!  Eni
mulédle kene ya male kene kanukuliinga ‘kolea i-sipa i-
sipa mele temba.” niku kanolemele akiliinga-pe ekupu ,na

mana-mania urundu kene, ulu wendu olemuma kanuku
molkuliinga ulu kanumanga ulu-pulele naa piliilimili. Akili

nambimuna ,liipa ora silimu mele, naa kanuku naa piliil-
imiliye?” nirim.,

12:57-59 “Yambu Te-ni “Nu Kot Tenjimbu.” Nimbd Yam-
bale Kene Wela Alsuku Yunu-Kene Kapula-Kapula Mulungli
Uluma Teai.” Nimba Yesos-ni Nirim Temanele

57 “Eni nambimuna uluma piliikku apuruku ulu-kaima
piliiku naa telemeleye?
58 Nu kot tenjimba temba yambale ‘Kapula-kapula mo-

lambili ulu te teambu.” niku kene wela ti. Aku-sikunu naa
tinu lem nu kot tenjimba yambale-ni nunga kot piliimba

yili molumbana memba pupa simbanje? Penga kot piliimba
yili-ni nu ka-lku nukuli yili liipa simba, yunu-ni nu ka-lkuna
liipa mundumba.

59 Na-ni nundu aima_sika nimbu siker: “Nu ka-lkuna
wendu unindu pundu aima pali tokunu kene mindi wendu

uni. We kapula wendu naa uni.” niker.” nirim.

13

. 13:1-5 Yesos-ni “Ulu-Pulu-Kis Telemelema ‘Naa Kolamili.’
Niku Liiku Bulu Siku Numanu Topele Tangi.” Nirim Temanele

1Kanu-kene Yesos-ni ung-mani sirimuna muluring yambu
mare-ni yunundu temani toku siku kene niku mele: “Kolea
Gallalli distrik yambu mare-ni Pulu Yili popu toku mélema
kalku molangi ,Rom-gapman yi-auli, Paillet-ni enini topa
kunjurum.” niku temani turing.

2 Temani akili turing kene piliipaliinga Yesos-ni eninindu
nimba mele: “Kolea Gallalli yambu kanuma aku-siku
mindili nuring kilia piliikuliinga ‘Gallalli-yambu muluring
wema-ni ulu-pulu-kis tiring akili mania-kilia, mindili nuring
yambu kanuma ulu-pulu-Kkis tiring akili aima ola-kilia.” niku
piliikimiliye?

3 Aima sika na-ni enindu “Aku-sipa mélu.” niker. Ya
molkumele yambuma, eni ulu-pulu-kis telemelema liiku
bulu siku munduku kelku numanu topele naa tingi lem eni
aku-siku toku kunjingiko.” nirim.

4 Penga alsupa Yesos-ni temani te topa kene nimba
mele: “Kolea-auli Jerusallem sukundu kolea-kelu Silloam
ku-ni takuli lku auli ola-kilia te topa kalalu sipa topa
mania mundupaliinga yambu supunga tale topa kunjurum
kuluring. Yambu kanuma ‘Kolea-auli Jerusallem yambu-
lupa muluringma-ni pali ulu-pulu-kis tiring akili mania-
kilia, kuluring yambuma-ni ulu-pulu-kis tiring akili aima
ola-kilia.” niku piliikimiliye?

5 Aima sika na-ni enindu ‘Aku-sipa moélu.” niker. “Ya
molkumele yambuma, eni ulu-pulu-kis telemelema liiku
bulu siku munduku kelku numanu topele naa tingi lem eni
aku-siku kulungiko.” niker.” nirim.

13:6-9 Unji Te Mong Naa Turumeliinga Ung-Ekale
6 Aku-sipa nimbaliinga alsupa ung-eku te topa kene
eninindu nimba mele:

“Yi te-ni unji-pik te yunga unji-waen puniena bo lirim.
Penga ‘Unji-pikele mong tomba.” nimba omba kanurum
kene unji-mong te naa turum.

7 Unji-pikele mong te naa turum kilia yunga unji-waen
punie tapu tirim yi kanilindu nimba mele: “Piliiyo. Punie
tale yupuku pali unji-pik angiliimu ilinga ombu kanurundu
akiliinga-pe unji-pik mong tilu kepe aima naa turum ak-
iliinga yunu-ni ma-kopungele we nolemu akiliinga peki
tokunu wendu mundui.” nirim.

8 Punie pulu yili-ni aku-sipa nirim kene punie tapu tirim
yili-ni yunundu pundu topa kene nimba mele: “Auliele,
punie tilu ili mindi we angiliipili. ‘Unjele akopa mong
tupili.” nimbu unji-puluna era tepu, ma mundupu, kung-
le liipu mundupu, teambu.

9 Penga nekendu punieliinga mong tum lem kapula. Naa
tum lem kamu peki tani.” nirim.” ,nimba Yesos-ni, aku-sipa
nirim.

13:10-17 Kéru Muluring Ena-Sambat Tenga Yesos-ni Ambu
Te Tepa Kai Tirim Temanele

10 wWalse, ,kéru muluring, ena-Sambat tenga Juda-
yambuma liiku médku toku Pulu Yili-nga ungele piliiring
lku tenga Yesos lkundu pupa kene yambuma ung-mani sipa

mulurum.
11 Akuna ambu te mulurumele, yunu bulele puka turum-

na ola angiliipa sunu sipa andumba piliipa sundurum.

Yunu aku-sipa mindi mulupili punie supunga tale omba
purum.

12 Yesos-ni ambu kanili kanupaliinga yunundu “Ui.”
nimba kene nimba mele: “Ambale, nunga kurale pora
nipili.” nimbaliinga

13 ambale kili-ni ambulurum kene yunu lkisipa sumbi-
sipa ola angiliipa kene Pulu Yili kape nirim.

14 Akiliinga-pe lku kanili nukurum yili yunu-ni Yesos
koéru mululi, ena-Sambateliinga yambu tepa kai tirim-
na kanupa kis piliipa kene akuna liikku mdaku turing
yambumandu nimba mele: “Kongun-ena angere tale-guli
lelemumanga ‘Kuru tomba yambuma kai lingindu.” ungi
lem kapula. ,Kéru mululi, Sambat enaliinga kapula molu.”
nirim.

15 Yili-ni aku-sipa nirim kene Yesos-ni nimba mele: “Eni
topele-mapele tuli yima, taki-taki ,kdru mululi, ena-Sambat
ola olemu kene eni pali lupa-lupa eninga kung-kao mola
kung-dongki langi nomba molemuna muki leku no olemu
kolea tenga ‘No nupili.’ niku meku pulimelé kanili.

16 Eni eninga kungma Sambat enaliinga kapula muki leku
nokolemele akiliinga ambu ili Sambat enaliinga kapula liipu

tapunjukurko. Kungma mania-kilia mele, yambuma ola-
kilia mele kanili. Akiliinga ambu ili, yunu Eprayam-ni
kalupa liirim ambale, ,kurumanga nuim, Seten-ni yunu
punie ten-et ka mele sirim ambale Sambat enaliinga muki
lepu nokukurale tepu kis-sikerye?” nimba walsurum.

17 Yunu-ni aku-sipa nirim kene ung kanili-ni yunu tirim
mele kanuku kis piliiring yima pipili kuluring akiliinga-pe
we-yambuma-ni yunu ulu-tondulu kaima tirim kanukuli-
inga numanu auli-teku siring.

13:18-21 Unji-Mastet Boliinga Ung-Ekale Kene Pllawa
Tepa Auli Mundulimu Méle Yis Akiliinga Ung-Ekale Kene

18 Kanu-kene Yesos-ni , yambumandu, alsupa nimba mele:

“Pulu Yili yi nuim kingele molupa yambuma nokulemu,
akili nambulka mele kanu-siliele lelemuye? ‘Pulu Yili yi
nuim kingele molupa yambuma nokulemu akili piliangi.’
nimbu akili nambi-sipu nimbu sambuye?

19 Akili i-sipa mele: Yi te-ni unji-mastet bo te liipaliinga
yunga puniena bo mundurum kene unji-bo kanili ola omba
ai lepa unjele angiliirim kene unji akiliinga polamanga
kerama oku piring. Pulu Yili yi nuim kingele molemu akili
aku-sipa.” nirim.

20 Aku-sipa nimba kene alsupa walsipaliinga nimba mele:
“Pulu Yili yi nuim kingele molupa yambuma nokulemu akili
piliingi nambi-sipu nimbu sambuye?

21 Akili i-sipa mele: Ambu te-ni langi pllawa tepa auli
mundulimu méle yis laye-kolte liipaliinga pllawa puleliinga
mundurum kene pllawa pali akurum. Pulu Yili yi nuim
kingele molemu mele aku-sipa.” nirim.

13:22-30 Pulu Yili Molumba Koleana Sukundu Pumulii
Mele Yesos-ni Nirim Temanele

22 Aku-sipa nimbaliinga penga Yesos kolea-auli Jerusallem
pulimu kupulanum-na pumba ombaliinga kolea-aulimanga
kene kelimanga kene, akumanga pali muluring yambuma
ung-mani sirim.

23 Yambu kanumanga te-ni yunu walsipa kene nimba
mele: “Auliele, mindili nomuld kupulanum molemuluna
Pulu Yili-ni yambuma tepa liipa yu-kene molku kunjingi
kupulanum-na liipa monjumba yambu koltale mindiye?”
nimba walsurum.

Piliipaliinga yunu-ni eninindu nimba mele:

24 “Lku keri-pulu aima kelu si nilina yambu pulele oku
sukundu pungindu piliikku sundungi. Akiliinga ‘Keri-pulu
kanuna eni oku lkundu puku mulungéliinga mindili siku
pangi.’ nimbuliinga niker.

25 Lku pulu yili-ni ola angiliipa kunale angnjimba kene
eni pena molku kene kuna toku walsiku kene niku mele:
“Auliele, oliu nu-kene wasie molamili wamili akiliinga
oliunga kuna liinjui.” ningi kene yunu-ni eninindu nimba
mele: “Eninga bima na naa piliipu eni kepe eninga koleama
kepe na naa kanoliu.” nimba.

26 “Yunu-ni aku-sipa nimbd kene enini yunundu niku
mele: “Nu-kene wasie langi nurumulu. Oliunga kolea-
manga nu oku kene oliu ung-mani sirinu.” ningi.

27 “Akiliinga-pe yunu-ni eninindu nimba mele: “Eni
niambu piliai. Eninga bima na naa piliiliu, eninga koleama
na naa kanoliu. Eni ulu-pulu-kis teku molemele yambuma
pali na moliuna anju pai.” nimba.

28 Akuna ulsukundu molku kene eni ,anda-kolepa,
Eprayam kene, Aisak kene, Jekop kene, Pulu Yili-ni “Ninjai!”
nimba ung nimba sirimuma piliiku yambuma niku siring
yi kanuma pali, enini Pulu Yili yi nuim kingele molupa
nokumba koleana sukundu mulungi kanukuliinga eni-enini
akuna ulsukundu mulungi kanukuliinga eni-enini arerembi
kolku kola teku mini-wale mundungi.” nirim.

29 Isrel-yambuma enini Pulu Yili yi nuim kingele molupa
nokumba koleana sukundu enini mindi naa pungi akili
‘Piliangi.” nimbaliinga, yunu-ni alsupa nimba mele: “Ma-
koleana pali yambu mare Pulu Yili yi nuim kingele molupa
nokumba koleana sukundu puku Pulu Yili-kene wasie keri-
langi nungi.

30 piliai. Aeleku olemele yambu mare Pulu Yili yi nuim
kingele molupa nokumba koleana sukundu kumbi-leku
pungi. Kumbi-leku uring yambu mare aeleku pungi.”
nirim.

13:31-35 Jerusallem Yambuma Toku Kalungéle Piliipali-
inga Yesos-ni Enini Kondu Kulurum Temanele

31 Walse, Yesos ui Jerusallem naa ombaliinga kolea tenga-
lupa ung nimba mulurum kene Perisi-yi mare-ni oku
yunundu niku mele: “,Yi nuim king, Erot-ni ‘Nu topu
konjumbu.” nimba molemaliinga nu ya naa molkunu tenga-
lupa takara toku pui.” niring.

32 Yesos-ni eninindu nimba mele: “Na tomba tekem yili,
yunu golu topa numanu Kkis pili owa-takara poks mele
akili molemuna ung ili puku niku si-pai.” nimba kene
kelepa nimba mele: “Ekupu mele kepe opali talt mele kepe
yambumanga numanuna pelemu kuruma topu makurupu,
kuru tuli yambuma tepu kai tepu, molupu kene laye-kolte
penga mele na kongun tepu molidle pora simbu.

33 Akiliinga-pe Jerusallem pumbale ekupu kepe opali tald
kepe we-kongun telsiliipu pumbu. Pulu Yili-ni “Ninjui!”
nimba ung nimba silimuma piliipa yambuma nimba silimu
yi te kolea-auli Jerusallem ulsukundu kapula naa kolumba
akiliinga ,na Pulu Yili-ni “Ninjui!” nimba ung nimba
silimima piliipuliinga yambuma nimbu siliu yili moliu
akiliinga, na Jerusallem ulsukundu kapula naa kolumbu.”
nirim.,

34 | Aku-sipa nimbaliinga Yesos-ni Jerusallem muluring
yambuma yunu kondu kolupa ung te nimba kene nimba
mele:,

“O Jerusallem-,yambuma,, Jerusallem-,yambuma,, Pulu
Yili-ni “Ninjai!” nimba ung nimba sirimuma piliiku
yambuma niku siring yi kanuma toku konjuku, yunu-ni
eni molemelena liipa mundulimu yi kanuma ku-ni toku
konjuku telemele yambuma, kera-kulla anumele-ni yunga
waluma liipa yunga puna mo topa nokulemu akili mele
na-ni ena puleliinga eni aku-sipu nokulka akiliinga-pe eni
“M0Olu.” niring.

35 Akiliinga piliayo. Ele-tuma eni tungi ungi kene
Pulu Yili-ni alsupa eni naa nokupa naa liipa tapunjupa
tepa liimbaliinga, ele-tima-ni oku sika toku munduku
eninga koleale kene eninga lku-tembollale kene kamu toku
kalungéliinga eni ku pingi. Na-ni eni ung te wasie nimbu
siker:

“Eni Jerusallem-yambuma, eni nandu
“Pulu Yi Yawe-ni liipa mundurum-na okum yili

bili ola molupa, molupa kunjupili.” Konana 118:26
ningi kene na alsuku kanungi. Ui m6lu.” niker.” nirim.

14

14:1-6 Sambat-Ena Tenga Yesos-ni Yi Te Kangi Akurumele
Tepa Kai Tirim Temanele

1 ,Kéru muluring, ena-Sambat tenga Perisi-yi auli tenga
lkuna Yesos langi wasie nungéliinga Yesos purum. Omba
mulurum kene wasie langi noku muluring yima-ni yunu
nem-nemi niku kanuku muluring.

2Yunga kumbi-kerina yi kangi akurum te mulurum.

3 Pulu Yili-nga ung-manimanga puluma piliiku kungn-
juring yi kanuma kene, Perisi-yima kene, enini Yesos-ni
walsipa kene nimba mele: “,Kéru mululi, ena-Sambat kene
kuru tuli yambu te teku kai telkemelanje kapula mola
moluye?” nirim. “Pulu Yili-nga ung-manimanga sukundu
nambulka nimba molemuye?” nirim.

4 Akiliinga-pe yunundu ung te pundu toku naa nikuliinga
we muluring. Kanu-kene yunu-ni yi kanili liipa tepa kai
tepa kene yunundu “Pui.” nirim.

5 Aku-sipa tepaliinga Yesos yunu-ni wasie muluring yam-
bumandu nimba mele: “Eni molkumele yambumanga yi
tenga kangale mola kung-kao te Sambat-ena tenga no-numu
tenga no wangumu lem yi kanili-ni yunga kangale mola
kung-kaoele enaliinga ola naa liimbaye?” nirim.

6 Aku-sipa nirim piliikuliinga , ‘Oliu-ni “Sambat-ena tenga
kangale mola kung-kao no-numuna wendu liimba akili
kapula.” nimulu lem yunu-ni “Sambat-enale kene yili liipu
tapunjukurele kapulako.” nimba.” niku piliikuliinga, ung
te pundu toku ningi kupulanum te naa lirim.

14:7-11 Eni-Enini Bi Toku Mania Mundungéliinga Ung Te

7 Perisi-yi aulieliinga lkuna langi nungindu puring yam-
buma yi-aulimanga polu kumbikundu ‘oliu molomulu.’
niku numanu siku muluring kanupaliinga Yesos-ni enini
ung-mani sipa kene nimba mele:

8-9 “Yi te-ni nu kene yambu mare kene wasie “Langi
namili wai.” nimbd kene nu okunu kene yi-aulimanga polu
kumbikundu tenga pukunu naa molui. Nu polu kanuna
muluni kene penga yi-auli te yunga bi ola-kilia molumba yi
te yunu kepe ‘Langi wasie namili ui.” nimba yi te omba kene
lku pulu yili-ni nundu nimba mele: “Yi-auli ili nu mollu
polu akuna mulupili polale si.” nimba kanu-kene nu pipili
kolkunu kene polu te lupa, namba naa lili yambumanga
polu tenga pukunu muluni.

10 “Akiliinga, yi te-ni nundu “Langi wasie namili ui.”
nimba kene yunga lkuna pukunu namba naa lili yambu-
manga polu tenga pukunu molui. Akuna muluni kene lku
pulu yili-ni nu mulunina omba kene nundu nimba mele:
“Ang, polu ilinga naa molkunu yi-aulimanga poluna okunu
mului.” nimb4 kene langi wasie noku mulungi yambuma-
ni nu-kene temba akili kanukuliinga nu ‘Yi-auliele.” niku
kanungi.” nirim.

11 “Yambuma-ni enini bi paka tolemele yambuma ,Pulu
Yili-ni, bima topa mania mundumba, akiliinga-pe yambu
enini bima toku mania mundulimele yambuma yunu-ni
eninga bima paka tonjumba kanili.” nirim.

14:12-14 “Langi Wasie Namili Wai.” Nilimulu Mele Ungele

12 Kanu-kene Yesos-ni lku pulu yi kanilindu nimba mele:
“Nu yambumanga keri-langi kalunjukuliinga nunga pulu
lelemu yambuma kene, nunga angenali kene, yi-kamakoma
kene eninindu ‘Langi wasie namili wai.” ni naa niani. ‘Enini

walse alsuku pundu mele toku, nandu ‘Langi wasie namili
ui.” niangi.’ ni naa niani, mélu!

13 Nu yambumanga keri-langi kalunjukuliinga yambu-
korupama kene, kimbu-ki lkenuwa tambulurum yambuma
kene, kimbu kis lirim-na mimi-siku kupulanum naa an-
during yambuma kene, mong kis lirim yambuma kene
eninindu ‘Langi wasie namili wai.” niani.

14 Enini langi kanuma pundu aima kapula naa tungéliinga
nu numanu sikunu molkunu kunjini. Walse numanu
sumbi-nimba pipili molemele yambuma kolku lomburuku
ola mulungi ena kaniliinga ya niker akili mele nu aku-siku
tinéliinga méle kalomba liini.” nirim.

14:15-24 Langi Pulele Mdku Toku Nuringeliinga Ung-

Ekale
15 Perisi-yilinga lkuna Yesos-kene wasie langi noku mu-

luring yi te-ni Yesos-ndu nimba mele: “Pulu Yili yi nuim
kingele molupa nokumba koleana langi nomuld yambuma
“Numanu kai pipili molku konjangi.” nilimu kupulanum-na
molemulu.” nirim.

16 Akiliinga-pe Pulu Yili-nga Isrel-yambuma Yesos yunga
ungele naa piliiku liiku su siringeliinga mulu-koleana puku
naa mulungi akili piliipaliinga yili-ni nirim ungele piliipa
kene Yesos-ni ung te pundu topa kene ung-eku te topa kene
nimba mele:

“Yi te-ni ‘Yambu pulele kene wasie langi namili kalambu.’

nimbaliinga yambu pulelendu “ ‘Langi kalupu namili wai.’
nimbu kene wangi.” nimba, nimba mundurum.

17 Langi nungi ena-mongale ola urum Kkene yunga
kendemande-yili liipa mundupaliinga nimba mele: “Ui
“Langi wasie namili wai.” nirindu yambuma “Ekupu ena-
mongaliinga langi kalunjundu akiliinga namili wangi.” ni-
pui.” nirim.

18 Akiliinga-pe enini pali naa ungindu lupa-lupa “Wan-
wani lekem akiliinga naa omulu.” niring.

Te-ni nimba mele: “Na ma kona te taropu topu liindele
kanu-pumbaliinga na naa ombdliinga ninji.” nirim.

19 Te-ni nimba mele: “Na-ni kongun tili kung-kao rure-
punga tale taropu topu liinduma pupu kanu-pumbaliinga
kapula naa ombu akiliinga ninji.” nirim.

20 Te-ni nimba mele: “Ekupu mindi ambu liindeliinga
na kapula naa ombu.” nirim.

21 Aku-siku niring kene piliipaliinga, kendemande-yili
kelepa yandu omba kene niring mele yunga yi-auliele

nimba sirim.
Kanu-kene lku pulu yili-ni arerembi kolupaliinga

kendemande-yilindu nimba mele: “Nu wela lkisiku pukunu,

kolea-auli ilinga kupulanum aulimanga kene kupulanum
kelumanga kene pukunu, yambu-korupama kene kimbu-ki
lkenuwa tambululi yambuma kene, mong kis lili yambuma
kene kimbu kis lelemu-na mimi-siku kupulanum naa
andolemele yambuma kene, akuma liikunu mekunu ui.”
nirim.

22 Kendemande-yili-ni aku-sipa tepaliinga kelepa omba
nimba mele: “Auliele, ninu mele tindu akiliinga-pe langi
nuli poluna kolea mare we lelemuko.” nirim.

23Kanu-kene auliele-ni yunga kendemande-yilindu nimba
mele: “Aku tekem akiliinga nu alsukunu pukunu, kolea-
aulina ulsukundu pukunu kupulanum aulimanga kepe
kupulanum pakili-makilimanga pukunu, yambu kanuku
liinima pali mekunu wani. “M6lu.” ningi yambuma kepe
karaye tekunu mekunu ui. Nanga lkuli si nipili akiliinga
pulele wangi.” \nirim.,

24 “Aima mi ya kanui. Na aima sika eni nimbu siker: “Na-
ni kumbi-lepu “Langi wasie namili wai.” nimbu, nimbu
mundurundu yambumanga te kepe aima naa oku langi
nungi. Aima mélu.” niker.” nirim.” nimba ,Yesos-ni aku-
sipa ung-eku te turum.,

14:25-33 Oliu Yesos Lumbili Andumulu Mele Ung Mare

25 Yesos kupulanum-na omba purumna yambu pulele
liiku mdku toku yunu lumbili anduring kene yunu we
angiliipa topele topa kanupaliinga eninindu nimba mele:

26 “Yambu te-ni na lumbili ombdndu na lakupa numanu
naa munjum yambale na lumbili kapula naa ombda. Yunga
lapa kene, anum kene, min kene, kangambulama kene,
anginipilima kene, kimulupili kene, yu-ni yunu kepe, enini
pali lakupa numanu monjupa, na mindi numanu naa
monjupaliinga na lumbili kapula naa omba.

27 Yambu te-ni ‘Yunu lumbili pumbd.” nimba kene
yambuma unji-perana peku mindili noku kolemele akili
mele yunu-ni yunga unji-pera mele akili koma lemba,ndu
‘Na yunu lumbili pumbale mindili nundu lem kapulako;
kulundu lem kapulako.” naa nim lem, na lumbili kapula
naa ombako.

28 “Eninga yi te-ni lku auli tondulu te takombandu yunu
ui naa takupa kene lku kaniliinga numanu liipa mundu-
paliinga yunu nimba mele: ‘Lku takupu pora simbaliinga
ku-moni kapula tembanje mola mélu tombanje?’” nimba
piliipaliinga ‘Nanga ku-moni kapula nusundu lem kapula
takumbu.” nimba numanu kimbu-sipa naa molumbaye?
(Aku-sipa temba kanili.,

29 Yunu aku-sipa ui naa telkanje penga yunga lku kanili
takombandu lku ponga mindi taropu topa liipa polupaliinga
penga ku-moni mdlu tomba kene kamu kapula naa takupa
pelka. Akiliinga yambuma-ni yunga ung-taka tonjuku tae
tenjilkemela.

30 Enini tae tenjiku ung-taka toku niku mele: “Yi ili lku
auli tondulu te takumba takurum akiliinga-pe yunga ku-
moni moélu turum-na yunu kapula naa takupa pora sirim.”
niku tae tenjilkemela.

31 “, Te walsekerko., Eninga yi nuim king tenga talapele
kene yi nuim king tenga-lupa talapele kene ele tingli kene
te tomba temba, te yunga koleana we molumba. Enini
omba tomba yi nuim kingele yunu ele tili yi tuwendi-tausen
memba omba. Akiliinga-pe we molumba yi-nuimele yunga
ele tili yi ten-tausen mindi mulungi. Koela tungi ungi
kene we molumba yi-nuimele yunga yi kanuma walsipa
piliipa kene nimba mele: “Oliu ele tili yi ten-tausen
mindi molemuldliinga oliu oku tungi yambuma anju kapula
tomulu mola mdéluye?” ni naa nimbaye? ,Aku-sipa manda
lepa piliipa molumba kanili.,

32 Kanu-kene yi nuim king kanili yunu-ni ‘Oliu-ni enini
anju kapula naa tomuld.” nimba piliimu lem yunga yi mare
liipaliinga, yi tuwendi-tausen memba ombd yi-nuimele
kupulanum suluna ombaliinga “Pai.” nimba liipa mundupa
kene nimba mele: “ ‘Ele naa tepu we taka-nimbu molamili
akiliinga na-ni nambulka ulu te teambuye?’ niku walsiku
pilii-pai.” nimb4.” nirim.,

33 ,Ung-ekusele topa pora sipaliinga penga ung-
ekuselenga yi tale-ni telkembela mele akiliinga ung-pulele
enini nimba sipaliinga nimba mele:; “, Yi kanusele-ni
telkembela, aku-sipa mele eninga yambu te yunu-ni ‘Na
lumbili ombu.” nimbaliinga yunga mélema pali kene,
yunga yambuma kene, yunga ku-monima kene, yunga
kangiele kene, méle akuma mindi numanu monjupa na
lakupa numanu naa monjulemu yambale na lumbili kapula
naa ombda.” nirim.,

14:34-35 Api-Kusaliinga Ung-Ekale

34 | Aku-sipa nimba kene kelepa nimba mele:, “Api-kusa
akili méle kaiéle akiliinga-pe yunu sungu naa temba kene
‘Yunu kelepa sungu tipili.” niku ulu te kapula temuluye?

35 Api-kusa sungu naa tili kanili nambulka temuluye?
‘Puniena liipu mundumulu kene langi kapula ola naa ombag;
yunga kopungu te mdlu.” nimbu kanupu kene we topu
mundupu kelemulu.” ,nimbaliinga,

“Yambu kum-peu lelemuma-ni ya niker mele akili piliai.”
nirim.

15

Kolomong-Auli 15 Yesos Ulu-Pulu-Kis Tili Yambuma Kene
Taki-Taki Mulurum Mele Juda-Yambumanga Tapu-Yima-ni
Kanuku Kis Piliiringeliinga Piliipa Kene Yesos-ni Pulu Yili
Yambu Kis Kanuma Numanu Munjurum Mele Nimba Sim-
bandu Ung-Eku Yupuku Turum Ung-Ekuma

Te: 15:1-7 Kung-Sipsip Te Takara Turumeliinga Ung-Ekale

1 Ku-moni-takis liili yi kanuma kene ulu-pulu-kis tili yi
wema kene enini pali Yesos-nga ungele piliingindu yunu
mulurumna nondupa uring.

2 Perisi-yi kanuma kene Pulu Yili-nga ung-manimanga
puluma piliiku ung-bo tunjuring yi kanuma kene enini aku-
siku tiring mele kanuku kene kon-konu nikuliinga niku
mele: “Yiili yunu tepa kis-sikem. Ulu-pulu-Kkis tili yambuma
“Wasie molamili wai.” nimbaliinga, langi taki-taki enini
kene wasie noku molemeleko.” niring.

3 Yesos-ni enini aku-siku niring mele piliipaliinga ,ung-
eku ima enini topa sirim., Ung-eku ili topaliinga nimba
mele:

4 “Eninga yi te-ni kung-sipsip paip-paon monjulka kene
te takara tolkanje yunu-ni sipsip po-paon ten kelepa nain
wema kolea-wakana molangi mundupa kelepa pupa, takara
tolka kung-sipsipele korulsiliipa naa pulkaye? ,Aima korul-
siliipa pulka.,

5 Penga kanupa liipaliinga yunu-ni numanu sipa apu topa
lkundu memba pulka.

6 Kanu-kene lkundu omba kene yili-ni yunga pulu lelemu
yambuma kene yunga lku keri-kupu yambuma walsipa
kene nimba mele: “Nanga kung-sipsip takara tum kanili
kanupu liindeliinga wasie numanu sipu molamili wai.”
nilka.”  nirim.,

7 ,Nimba kene ung-ekaliinga pulele nimba para sipa kene
nimba mele:; “Na-ni eni ung te nimbu siker: “Yambu
numanu sumbi-nimba pipili molemele yambuma aku-
siku molemeldliinga enini ulu-pulu-kisma munduku kelku
numanu topele tungi kupulanum te naa lelemu kanili,
yambu kanuma mulu-koleana angkellama-ni numanu we
silimele. Akiliinga-pe sipsip nukuli yili-ni yunga sipsip
takara tolemdle kanupa liipaliinga aima lakupa numanu
silka mele aku-sipa ulu-pulu-kis tili yambu te yunga ulu-
pulu-kis telemuma piliipa kis piliipa mundupa kelepa

numanu topele tombad kene angkellama-ni aima lakuku
numanu singi.” niker.”  nirim.,

Te: 15:8-10 Ku-Moni Te Mania Purumeliinga Ung-Ekale
(Kolomong-Auli 15 pali kanui)

8 |Aku-sipa nimbaliinga kelepa ung-eku te kene wasie
topaliinga nimba mele:,

“Te ya walsekerko: Ambu te ku-moni suruli mele engkaki-
rurepunga tale nosupa kene penga ku-suruli mele kanu-
manga mong tilu mania pulkanje yunu tepi-llam kandupa
lku kulsupana memba naa korulkaye? ,Aima sika korul-
kale.,

9 Kanu-kene ku-moni kanili kanupa liipaliinga yunga pulu
lelemu yambuma kene yunga lku keri-kupu yambuma wal-
sipa kene nimba mele: “Nanga ku-moni suruli mania pumu
kanili kanupu liindeliinga wasie numanu sipu molamili

wai.” nilka.
10 “Na-ni eni nimbu siker: “Ambu kanili numanu silka
akili mele aku-sipa ulu-pulu-kis tili yambu te yunga ulu-

pulu-kis telemuma piliipa kis piliipa mundupa kelepa
numanu topele tombd kene Pulu Yili-nga angkellama-ni
numanu singi.” niker.” nirim.

Te: 15:11-32 Kangale-ni Tepa Kis-Sirim Akiliinga-pe Lapa-
ni Yunu We Numanu Munjurum Mele Ung-Ekale (Kolomong-
Auli 15 pali kanui)

11 | Aku-sipa nimbaliinga, Yesos-ni kelepa ,ung-eku
yupuku-sipale wasie topa yi-aulima mani sipa kene, nimba
mele:

“Yi te, yunga kang tale muluringli.

12 Walse kang-akeleale-ni lapandu nimba mele: “Tata,
nu kulunéliinga nunga moya-mélema isili-ui moke tekunu
na sini mele si.” nirim kene yi kanili-ni yunga nusurum
mélema moke tepaliinga yunga kangsele sirim liiringli.

13 Méle kanuma elsele moke tepa sirim kene kang-
akeleale kongun talse mindi molupa kene, penga méle
sirim-ma pali lilpa memba kupulanum sulu tenga purum.
Kupulanum suluna pupa kene kolea tenga pupa molupa
kene yunu langi kaima mindi nomba, mulumbale kaima
mindi ku-moni auli-tepa pulimuma taropu topa liipa pan-
jipaliinga, no-tonduluma taropu topa liipa nomba, ambu
wapera tombandu ku-moni sipa, aku-sipa telsiliipa purum
kene yunga ku-moni mélema pali pora nirim.

14 Yunga mélema kene ku-monima kene pora nirim kene
yunu aima korupa purum. Kanu-kene yunu mulurum
koleana engle auli te lirim kanu-kene yunu mélema pali
molu turum kene yunu aima engle-ni kulurum.

15 Yu engle turum kilia kolea pulu yi te mulurumna
pupaliinga “Ku-moni kongun te lim lem teambu si.” nimba
mawa tirim kanu-kene yunu-ni nimba mele: “Kapula,
nanga kung tapu tenjikunu ‘Langi nangi.” nikunu liiku si.”
nirim.

16  Engle-ni aima kolupaliinga, ga-kilu kepe kanapa-
buluma kepe kung sirim-ma ‘Nolka.” nimba piliipa mulu-
rum akiliinga-pe te naa siring.

17 Kanu-kene penga yunu numanu liipa mundupa pili-
ipaliinga yununu nimba mele: ‘Tatanga kongun tenjilimele
yambuma langi pulele noku teku kis-silimele andiliinga-pe
na ya engle-ni kolupu kene kamu kolumbu teker.

18 Akiliinga na anju pupu Tata molemuna pupu kene
yunundu nimbu mele: “Tata, nu kene Mulu-Koleana
Molemu Yili kene na-ni tepu kis-sirindu.

19 Na kang kisele akiliinga nunga mélale molumbdle
kapula naa temba akiliinga nunga kongun-yi te molambu.”
nimbu.” nimba piliirim.

20 Aku-sipa nimba piliipaliinga yunga mulurum koleale
mundupa kelepa, lapa mulurumna ,lku koleandu, pumba
purum.

Yunu lku koleandu koela pumba purum kene yunga lapa-
ni yunu sulu tepa urumele kanupaliinga yunu kondu kolupa
Ikisipa pupa yunu kanglurum.

21 Kanu-kene kangale-ni lapandu nimba mele: “Tata,
nu-kene Mulu-Koleana Molemu Yili-kene na-ni tepu kis-
sirindu. Na kang kis akiliinga nunga maélale molumbdle
kapula naa temba akiliinga nunga kongun yi te molambu.”
nirim.

22 Aku-sipa nimba mulurum kene lapa-ni yunga kongun
tinjiring kendemande-yi kanumandu nimba mele: “Wela
puku nanga mulumbale kaiéle liikku meku oku yunu pakun-
juku, ki-ung te liikku yunga kina monjunjuku, kimbu-su liiku
yunga kimbuna monjunjai.

23-24 Aku-siku teku kene kung-kao walu auliele toku kalun-
juku, molumbulina meku wai.” nirim. “Nanga kangale
yunu kérunga-ui purum, ‘Yunu kulurum,-nje.’ nimbu
piliirindu, akiliinga-pe ekupu yunu alsupa kona molupa
okum. Yunu ui pupaliinga tepa nema liirim akiliinga-pe
ekupu alsupa okum kanupu liimulu kilia numanu sipu kung
kao nombu molamili.” nirim kene enini aku-siku numanu
siku kung noku muluring.

25 Akiliinga-pe yunga kang-komale eninga puniena
kongun tepa molupa kene penga ipinjali lkundu omba
urum kene enini numanu siku musik ung siku denis teku
muluring ungele piliipaliinga

26 yunu-ni kongun kendemande-yi te-ndu “Ung te niambu
ui.” nimba kene walsipa nimba mele: “Ulu tekemele ili
nambimuna tekemeleye?” nimba walsurum.

27 Kongun kendemande-yi kanili-ni yunundu pundu topa
kene nimba mele: “Angena um-na lanie-ni kanupa yunu
kapula mele molupa um-na kanupa kene numanu sipa
“Kung-kao walu auliele namili.” nimba topa kalum.” nirim.

28 Aku-sipa nirim piliipaliinga kang-komale yunu ar-
erembi kolupaliinga “Na lkuna lkundu aima naa pumbu!”
nirim.

Aku-sipa nirim piliipaliinga lapa-ni wendu omba yu-
nundu nimba mele: “Oliu-kene wasie numanu sipu mo-

lamili ui.” nimba mawa tirim kene .
29 lapandu pundu topa kene nimba mele: “Piliiyo! Na

taki-taki, punie pulele, nunga kongunale tenjipu molupu
kene nu-ni nillu ungma taki-taki piliipu liipu teng panjipu,
walse kepe nunga ungele karaye naa tepu moliu akiliinga-
pe nu-ni nandu walse kepe kung-memi walu te ‘Kdnguma-
kene wasie numanu siku noku molai.” nikunu naa sillu,

30 Akiliinga-pe ekupu nunga kang te omba, yunu-ni ambu-
waperama nunga ku-monima sipa tepa pora sirim, kang
kanili um kene nu numanu sikunu ‘Kung-kao walu auliele
namili.” nikunu tunu lam.” nirim.

31 Lapa-ni yunundu pundu topa kene nimba mele: “Kan-
gale, nu kene na kene wasie taki-taki molembulu kene
nanga mélema pali olsunga.

32 Akiliinga-pe angena ui kulurum ,mele tirim, kanili
ekupu alsupa kona molupa um. Yunu ui pupa purum
mele tirim,, ekupu kelepa um kanupu liimulu akiliinga oliu
numanu sipu musik ung sipu langi nombu molkumulu akili
kapula tekemulu.” nirim.” ,nimba Yesos-ni, aku-sipa nirim.

16

16:1-15 Ya Mana Méle Nosulimuliimandu Yesos-ni Ung Te
Nirim Temanele

1 Aku-sipa nimbaliinga, Yesos-ni yunga lumbili anduli
yimandu nimba mele:

“Walse yi-kamako te mulurum kene yunga méle
nusurum-manga nukunjuli yi te mulurumko. Walse yambu
mare-ni yi-kamakale mulurumna oku, yunga mélema
nukunjuli yili-ni tirim akili mele okuliinga yunundu niku
mele: “Nunga méle nosullumanga nukunjuli yili-ni nu tepa
kis-sipa, nunga mélema ‘We mania pupili” nimba yunu
akuma nokupa naa konjulimu.” niring.

2 Aku-siku niring piliipaliinga yi-kamakale-ni yi kanilindu
‘Ui.” nimbaliinga yunundu ung-mura sipa nimba mele:

“Ung ili nambulka ung te nikimeleye? Nu-ni nanga mélema
tekunu Kkis-sillu mele ningi-na piliipuliinga nu-ni nanga
mélema tellu mele bukna tokunu, yandu sikuliinga penga
pani. Nu nanga mélema alsukunu kapula naa nukuni. Nu
makurumbu.” nirim.

3 Méle kanuma nukunjuli yili yunu nimba mele: “Apa!
Ekupu nambulka tembuye? Nanga auliele-ni nanga kongun
telidle wendu liipa na topa makurumba tekemaliinga na
nambulka tembuye? Na apulu-kongun tembaliinga ton-
dulale naa pelemadliinga kongun akili kapula naa tembu.
Yambuma Kkeri-langi mawa tembaliinga pipili tekem.

4 Akiliinga na tembu mele ekupu piliikker ,Nanga
auliele-ni pundu angnjirim yambuma liipu tapunjupuliinga
eninindu ‘Pundu ekendu mindi tai, ekendu mania pupili.’
nimbu kene, penga na topa makurumba kene yambu
kanuma-ni na numanu siku liiku tapunjukuliinga nandu
“Wasie piamili ui.” ningi.” nimbaliinga,

5Yunga auliele-ni pundu angnjirim yambuma ‘Lupa-lupa
wangi.” nimbaliinga kumbi-lepa urum yi kanilindu nimba
mele: “Nanga auliele-ni nu-kene méle nambi-sili pundu
angnjirimuye?” nimba walsurum kene

6 yunu-ni pundu topa kene nimba mele: “Unji-ollip mong
wel-mingi paip-paon pundu angnjirim.” nirim kene yi-
kamakaliinga mélema nukunjuli yili-ni yunundu alsupa
nimba mele: “Pundu angnjili bukele ya siker; ya mania
molku, paip-paon toku panjiring buk-gomale ambolku ola
toku munduku kelku kene alko toku buk-gomu kona tenga
kopungu-wel mingi paon tale ten lkisiku tokunu munjui.”
nirim.

7Yunga bulkundu urum yi kanilindu nimba mele: “Nanga
auliele-ni nu-kene méle nambi-sili pundu angnjirimuye?”
nimba walsurum kene yunu-ni pundu topa kene nimba
mele: “Rais-wit wale paip-paon pundu angnjirim.” nirim
kene mélema nukunjuli yili-ni yunundu alsupa nimba mele:
“Pundu angnjili bukele ya siker; ya mania molku, rais-wit
wale paip-paon toku munjuring buk-gomale ambolku ola
toku munduku kelku kene alko toku buk-gomu kona tenga
rais-wit wale po-paon lkisiku tokunu munjui.” nirim.

8 Yunu aku-sipa tirimele piliipaliinga yi-kamako auliele-
ni tepa kis-sili yi kanili yunu kape nirim. Yunga mélema
sika wa-mele liipaliinga tepa Kkis-sirim akiliinga-pe yunga
piliipa kungnjuliele aima lakupa pirim piliipaliinga yunu
kape nirim.

“Ya mana molku, Pulu Yili numanu naa monjulemele
yambuma, eninga piliipa kungnjuliele aima ola-kilia; pa
tilina molku Pulu Yili numanu monjulemele yambuma

eninga piliipa kungnjuliele mania-kilia. @~ We-yambuma-
ni yambu te kene ku-moni kongun tinjingindu, mola
ulu te tinjingindu kupulanumele sumbi-siku kanuku ak-
isiku konjulemele; pa tilina molemele yambuma aku-sipa
tondulale mania-kilia pelemu. We-yambuma aku-siku
molemeldliinga ,yi-auliele-ni tepa kis-sili yili aku-sipa kape
nirim.,” \nimba Yesos-ni nirim.,

9 “Na-ni enindu nimbu sambu: “Ekupu ya mana-
molkuliinga mana-mélema liiku ‘Yambuma nunga anginpili
mele molangi.’ niku nunga méle nosullumanga enini liiku
tapunjui. Penga mélema pora nimbd kene nu kolea-kai
kam-kamu lepa mindi pulina puni kene akuna mulungi
yambuma-ni nundu “Ya kamu wasie molamili.” ningi.”
niker.” nirim.,

10 “Yambu te-ni yambu tenga-lupa méle koltale nokupa
konjunjulimu kene kanupaliinga ‘Méle pulele simbu kene
nokupa konjunjumba lem.” nilimu. Yambu te-ni yambu
tenga méle koltale nokupa kis-sinjilimu kene kanupaliinga
“Méle pulele simbu kene nokupa kis-sinjimba lem.” nilimu.

11 Nu-ni ya mana méle nosulimelema nokuku naa kun-
junu lem nu aima sika méle kai lupa-lupa Pulu Yili-ni
silimuma ‘Nokunjui.” kapula naa nimba. ,Ya mana
nosulimele mélema mania-kilia, Pulu Yili-ni silimt méle kai
lupa-lupama ola-kilia kanili.,

12 Nu-ni ya mana mania méle nosulluma aima sika
nunga molu, méle kanuma Pulu Yili-nga. Akiliinga nu-ni
yunga mélema nokuku naa kunjunjunu lem penga yunu-ni
‘nunga nosani.” nimba simbandu molemu mélema kapula
simbaye?

13 “Kendemande-yambu tiluele-ni yi-auli tdlenga kongun-
sele liipa tere lepa kapula naa tenjimba. Yi-auli te numanu
kis panjipa, te numanu monjumba. Mola aku naa timu lem
yi-auli tenga ung nimbdma aima numanu sipa piliipa liipa
kongun nimbdma tondulu mundupa tenjipa, te numanu
kis panjipa yunga ung nimbdma liipa su sipa naa temba.
Yambuma-ni Pulu Yili-nga kongunale kene Ku-Monelenga
kongunale kene liiku tere leku kapula naa tinjingi.” nirim.

14 Yesos-ni aku-sipa nirim piliikuliinga Perisi-yima
enini ku-moni kepe mélema kepe numanu aima pulele
munjuringeliinga yunu-ni ung nirimele ung-taka tonjuku
tae tiring kene

15 Yesos-ni eninindu nimba mele; “Eni-enini i-siku niku
mele: ‘We-yambuma-ni oliu Perisi-yima numanu sumbi-

sipa pepa, yi kaima molemulu niku kanuku niangi.’ niku
molemeldliinga-pe eninga numanuna aima sika pelemu
mele Pulu Yili-ni kanupa molemu. Mana-yambuma-ni

kanukuliinga ‘Méle aima kai, méle aima ola-kilia.” nilimele
mélema Pulu Yili-ni kanupa kis piliilimu.” nirim.,

16:16-17 Ung-Manimanga Kene, Temani-Kaiéliinga Kene,
Yesos-ni Ung Te Nirim Temanele

16 “, No-Liinjili, Jon ui ma-koleana naa omba mulupili Pulu
Yili-ni yambuma ‘Teai.” nirim akili mele ,Pulu Yili-nga ung-
manima yandu nimba sirim yi, Moses-ni turum bukma
kene, Pulu Yili-ni “Ninjai!” nimba ung nimba sirimuma
piliiku yambuma niku siring yima-ni buk turingima kene,
buk kanumanga mulurum, yandupa-yandupa mani siku
yambuma niku siring. Akiliinga-pe, ekupu, Pulu Yili-ni
omba yi nuim kingele molupa yambuma nokupa konjumba
temani-kaiéle topu silsiliipu andolemulu. Pulu Yili yi
nuim kingele molupa yambuma nokumba yambu-talapena
sukundu puku mulungéliinga yambuma aima tondulu
munduku aima mindilisele siku teku pulimelé.

17 Muld-ma-sele walse kapula pora nimba akiliinga-pe
Pulu Yili-nga ung-manima Moses-ni yandu nimba sipa
bukna turum molemu bimanga tilu aima laye-kolte kepe
mania kapula naa pumba. Pulu Yili-nga ung-manima pali
pepa mindi pumba.”  nirim.,

16:18 Yi Te-ni Ambu Te “Kelku Pui.” Nilimdliinga Yesos-ni
Ung Te Nirim Temanele

18 “Yi te-ni yunga ui liilimu ambale makurupa “Kamu
pui.” nimbaliinga alsupa ambu te liilimu kene yi akili-
ni waperanale telemd. “Pui.” nimba topa makorolemu
ambale penga yi te-ni yunu liilimu kene yi kanili kepe
waperanale telemuko.” nirim.,

16:19-31 Yi-Kamakale Kene Yi-Korupa LLasares-Selenga
Temanele

19 Aku-sipa nimbaliinga Yesos-ni alsupa temani te topali-
inga nimba mele:,

“Yi-kamako te mulurum. Yunga wale-pakuli aima kai
ku-moni aima pulele pulima pakupa, taki-taki yunga lkuna
langi kaima mindi nomba pirim.

20Yi-korupa te mulurumko, kaniliinga bili LLasares. Yunu
enamanga taki-taki ‘Yi-kamakale-ni yunu kondu kolupa ku-
moni te mola keri-langi te simbanje.” niku yunga lku keri-
puluna ‘Mulupili” niku meku oku munjuring. Yunga
kangima pali irili tirim.

21 Trili kanuma owama-ni oku peni-mani le-pui-upui
tiring. Yunu ‘Yi-kamakaliinga langi-pundu mana mania
pumbama apurupu liipu nombu.” nimba piliipa mulurum.



LLUK 16:22 308 LLUK 16:31

22 Penga walse yi-korupale kulurum. Kulurum kanu-
kene angkellama-ni yunga minéle liiku, ,Juda-yambumanga
kumbi-lepa anda-kolepa, Eprayam mulurumna meku pur-
ing. Yi-kamakale kulurumko. Yambuma-ni yunu 6nu tiring.

23 Kanu-kene yunu tepi-koleana mindili nomba molupa
kene, yunu-ni yunga mongsele-ni olandu-sipa sulu tenjipa
Eprayam kanupa, LLasares kene wasie muluringli kanu-
rum

24 Kanupa kene ung te tondulu mundupa nimba mele:
“Totu Eprayam, na kondu kolkunuliinga ‘LLasares-ni nona
yunga ki-sundele mindi mania mundupaliinga ‘Nanga keri-
anembelale koma linjipili.” nimba tinjipili.’ nikunu yunu
yandu liiku mundui. Na tepi ilinga aima mindili nombu
moliu.” nirim.

25 Akiliinga-pe Eprayam-ni yunundu nimba mele: “Totu,
ui muluringli mele pilia! Else ma-koleana muluringli
kene nu méle kai lupa-lupama nosuku kapula mulurunu;
LLasares yunga méle kisima nosupa, molupa Kkis-sirim
kanili. Pe ekupu yunu numanu kai pipili molemu, nu

mindili noku mollu. ) )
26 Mola na-ni “0.” nilkanje yunu andi akuna kapula naa-

ko olka. Oliu kene eni kene ai-suku-singina ,Pulu Yili-ni,
mai-angi auliele tirim pelemu akili. Pe ekupu ya molemulu
yambuma ‘Eni molemelena anju pamili.” ningéle kapula
naa pungi; eninga yambuma ‘Yandu wamili.” ningéle
yandu kapula naa ungiko.” nirim.

27 Kanu-kene yi-kamakale-ni nimba mele: “Aku-sipa lam
akiliinga, Totu, yunu nanga pulu-koleana mania pupili
liitkunu mundani nimbu mawa teker.

28 Nanga anginipili angere te-guli molemele kanili. Kolea
mindili nuli kolea ilinga enini kepe naa wangi akiliinga
yunu-ni enini lip-lipi ili topa ung nimba sipa kunjupili.”
nirim.

29 Akiliinga-pe Eprayam-ni yunundu nimba mele: “Moses-
ni bukna turum ungma kene Pulu Yili-ni “Ninjai!” nimba
ung nimba sirimuma piliikku yambuma niku siring yima-ni
buk turing bukma wasie nosuku molemele kanili. Enini buk
kanuma molemu ungma kanuku piliangi.” nirim.

30 Kanu-kene yi-kamakale-ni nimba mele: “Totu Eprayam,
akili kapula moélu. Kululi yambu te lomburupa ola molupa
enini molemelena pupaliinga nimba simu lem ulu-pulu-
kis telemelema kanuku kis piliiku munduku kelku numanu
topele tungi.” nirim.

31 Eprayam-ni yunundu nimba mele: “Moses-nga ungma
kene Pulu Yili-ni “Ninjai!” nimba ung nimba sirimuma pili-
iku yambuma niku siring yimanga ungma kene ,bukmanga

turing molemu akuma, pilif naa piliingi lem kululi yambu
te lomburupa ola molupa pupaliinga nim lem yunga ungele
naa-ko piliingi.” nirim.” nimba Yesos-ni temani te aku-sipa
turum.

17

17:1-4 Ung Kundi Tolemele Ung Tale

1 Yesos-ni yu lumbili anduli yimandu nimba mele:
“Na, ‘Sika’ niku tondulu munduku piliilimili yambuma
kelku liiku bulu siku munduku kilingi uluma sika wendu
omba akiliinga-pe yambu te-ni nanga yambu te ung-kundi
tombaliinga nanga yambu kanili na liipa bulu sipa anju
pumu lem kundi tomba yambu kanili mindili nomba aima
molupa Kkis-simba.

2 Nanga yambuma aku-sipa ung-kundi tomba yambale
yunu ku-
mulu aima auli te moku toku numina lenjiku ‘Yunu kamu
kulupili.” niku paka toku no-numuna mania mundulkeme-
lanje aima kapula. Aku-siku toku mundulkemela kene
yunu kolupaliinga penga yunu Pulu Yili-nga kangambula
te-ndu ‘Ulu-kisima tipili’ nimba ung-kundi kapula naa
tolka. Akiliinga-pe yunu aku-siku no-numuna toku naa
mundulkemela kene yunu yambuma ung-kundi tolkaliinga
Pulu Yili-ni yunu ‘Mong lakupa liikim.” nimba “Mindili
aima nupili.” nilka akiliinga enini yunu no-numuna kapula
paka toku mundulkemela.

3 “Nanga yambuma, eni-enini telemele akili mele kanuku
piliiku kongnjai.

“Angena te-ni nu-kene ulu te tepa kis-simba kene yunu
molumbana pukunu nikunu mele: “Ang, nu-ni na tekunu
kis-sinu.” ni. Aku-siku nini kene yunu-ni piliipaliinga
nimba mele: “Ang, sika tepu kis-sindeliinga kondu ko-

lambu.” nimba kene nu-kene ulu-kis temba ulu kanili
‘Mania pupili.” nikunu kanuku konde tenjui.

4Kanu-kene ena tilueliinga yunu wale angere yupuku-guli
aku-sipa nu-kene tepa kis-sipa, penga alsupa wale angere
yupuku-guli numanu topele topa nundu “Ang, kondu ko-
lambu.” nimbd kene kapula, nu-ni wale angere yupuku-
guli ulu-kis temba kanuma ‘Mania pupili.” nikunu kanuku
konde tenjui.” nirim.

17:5-6 Oliu-ni Yesos-nga Ungele Piliipu Liipu Ambulumulu
Ung Te

5 Kanu-kene Yesos-ni ui “Nanga kongunale tenji-pai.”
nimba liipa mundurum yima-ni yunundu niku mele:
“Auliele, nu ung nillu mele oliu ‘Sika ungele.” nimbu

laye-kolte tepu piliipu liipu ambululimulu akiliinga nu-ni
‘auli-teku piliiku liiku tondulu munduku ambolangi.” niku
liikunu tapunjui.” niku mawa tiring kene

6 ,Auliele-ni, eninindu pundu topa kene nimba mele:
“Unji tenga-lupa mong akili méle aima Kkeldle akiliinga-
pe mong kanili mana mania bo mundulimele kene unji
akopa ai lepa angiliimu kanili. Aku-sipa mele, eni na-ni
ung niliu mele unji-mong laye mele aima laye-sele mindi
piliiku liiku ambulkumelanje, eni ‘Pulu Yili-ni nanga ungele
kapula piliimba.” niku ya angiliikim unji auli akilindu
“Nu pulkanu pali pulu lkunuku pukunu, no-numuna kelku
angiliui.” nilkimela kene unji kanili eninga ungele piliipa
liipaliinga aku-sipa kapula telka.” nirim.,

17:7-10 Pulu Yili-nga Kongun Kendemande Tinjiringeliinga
Yesos-ni Ung Te Nirim Temanele

7 (Aku-sipa nimbaliinga ung te wasie nimba mele:,
“Eninga yi te yunga kendemande-yi te-ni punie tenjimba
mola kung-sipsip tdpu tenjimba kene penga ipinjali lkundu
ombd kene yunga auliele-ni yunundu “Ya oku mania
molkunu langi nui.” nimbdye? ,Aku-sipa kapula naa
nimba.,

8 Kongun tinjili yi kanili yunga kongun tepa kelepa lkundu
ombda kene yunga auliele-ni yunundu i-sipa mele nimba:
“Nanga langi kalunjuku burukunu sikuliinga penga na-
nanu langi nombu pora simbu kene nu pukunu nunga langi

kalku nani.” nimba. )
9 Yi-auliele-ni ‘Ti.” nimb4d mele yunga kendemande-

yili-ni piliipa liipa temba akiliinga “Angke, kapula tinu.”
nimbaye? Aku-sipa naa nimba.

10 “Aku-sipako, eni Pulu Yili-ni enindu “Kongun tenjai.”
nilimu mele pali teku liikuliinga eni-enini niku mele: ‘Oliu
kendemande-yambu kisima.” niai. ‘Yunu-ni oliu “Teai.”
nilimu mele mendepulu tepu, kongun ola-kilia te naa tepu
kene oliu kendemande-yambu kisima molemulu.” niai.”
nirim.

17:11-19 Yesos-ni Yi Rurepunga Tale Kuru-Kindi Nuru-
muma Tepa Kai Tirim Kene Juda-Yambumanga Ele-Tu Yili-ni
Mindi Omba “Angke” Nirim Temanele

11 Yesos kolea-auli Jerusallem pumba pupa kene, kolea
Gallalli kolea Sameria distrik-selenga kupulanum ai-suku-
singina pupa kene,

12kolea kelu tenga-lupa sukundu purum. Sukundu purum
kene kuru-kindi nuli yi rurepunga tale yunu kupulanum
omba purumna oku anju-siku angiliiku

13 enini nangale toku kene niku mele: “Yesos, Yi-Nuimele,
oliu kondu kului.” niring.

14 Yunu-ni enini kanupaliinga nimba mele: “Pulu Yili
popu tunjuli yi kanuma molemelena puku, eninga kangima
liiku ora si-pai.” nirim. Kanu-kene enini pungi puring kene
eninga kuru pora nimba bo-kangi angiliirim.

15 Eninga kangiele kai lirim kanuring kene yi akumanga
te-ni yandu omba tondulu nangale topa nimba Pulu Yili-nga
bili paka tonjiliipa omba

16 Yesos angiliirimna mana mania omba tamalu pepa
yunundu “Aima angke.” nirim. Yi kanili yunu Sameria-yili.

17 Kanu-kene Yesos-ni nimba mele: “Na-ni yi rurepunga
tale tepu kai naa tinduye? Penga ekupu yi rurepunga tilu
kanuka tena molemeleye?

18 Te wasie yandu oku Pulu Yili-nga bili paka naa
tonjukumiliye? Yi-lupa ili mindi okumuye? Isrel-yi kuru-
kindi num tepu kai tinduma tena molemeleye?” nirim.

19 Kanu-kene yunu-ni Sameria-yi kanilindu nimba mele:
“Ola angiliikunu pa. Na-ni nu kapula tenjimbu nikunu
“Sika” niku tondulu mundukunu piliinele-ni nu kai linu.”
nirim.

17:20-37 Pulu Yili Kamu Yi Nuim Kingele Molupa Yam-
buma Kamu Nokumba Enale Wendu Ombdliinga Ung Te

20 Perisi-yima-ni Yesos walsiku piliiku kene niku mele:
“Pulu Yili yi nuim kingele molupa yambuma nokumba
enale te-kene wendu ombdye?” niring.

Yesos-ni eninindu pundu topa kene nimba mele: “Pulu
Yili
yi nuim kingele molupa yambuma nokumba enale wendu
ombadliinga yambuma mongale-ni kanungi ulu te naa ola

omba.
21 Eni ekupu ya molemelena Pulu Yili kérunga yi nuim

kingele molupa yambu mare nokulemadliinga yunu yi nuim
kingele molupa yambuma kene mélema pali nokumba
ulelendu yambu te-ni “Kanai. Ya wendu okum.” niku,
“Andi wendu okum.” niku, aku-sipa mele kapula naa ningi.
Ena kanili korunga wendu okum.” nirim.

22 Aku-sipa nimba kene Yesos-ni yunga lumbili anduli
yimandu nimba mele: “Eni “Mania Omba Mana-Yi Au
Talurum Yili laye-kolte kanamili.” ningi enama wendu
ombadliinga-pe naa kanungi.

23 Yambuma-ni “Wi-na molemu.”, “Ya-na molemu.”,
ningi. Akiliinga-pe aku-siku ningi kene golu tungi akiliinga
enini lumbili naa pai.

24 Kariyapa liipa sinjipa telemu kene koleama pali pa
telemu-na yambuma-ni pali kanolemele. Mania Omba
Mana-Yi Au Talurum Yili aku-sipa mele alsupa omba.

25 Akiliinga-pe ui yunu mindili lakupa nombd, ekupu
molemele yambuma-ni yunu ungulu siku, liiku bulu singi.
Kanu-kene kolupa lomburupa ola molupa kene,, penga
“Ombad.” niker akili mele omba.

26 “Ui yi Noa mulupili yambuma-ni tiring akili mele
Manija Omba Mana-Yi Au Talurum Yili omba temba kene
yambuma-ni aku-siku tingi.

27 \Ma-koleamanga pali, no ui naa tupili yambuma langi
noku, yi kanuma ambu liiku, ambuma yi puku, ulu akuma
mindi teku mololsiliiku puring. Noa nona anduli sip-lkuna
lkundu purum kene kepe enini aku-siku uluma teku mindi
molangi no topa ,koleama pali no-ni panda topa, yambuma
pali topa kunjurum.

28 “LLot kene wasie muluring yambuma-ni aku-siku
tiringko. Enini langi noku, méle taropu toku, punie panjiku,
lku takuku, we-ulu akuma teku muluring.

29 Akiliinga-pe LLot kolea-auli Sodom mundupa kelepa
takara topa purum ena kaniliinga tepi kene ku-mulu tepi-ni
nulima kene lo mele mulina mania omba Sodom muluring
yambuma pali topa kunjurum.

30 “Mania Omba Mana-Yi Au Talurum Yili alsupa omba
enaliinga ui tiring niker akili mele penga aku-siku teku
mulungiko.

31 “Yunu ombd ena kanili wendu omba kene lku imuna
ola mulungi yambuma alsuku lkundu puku eninga lku
sukundu nusingi mélema puku naa lii-pangi. Aku-sikuko
puniena mulungi yambuma mélema lipili nosuku puniena
pungi kene ena kanili wendu omb4 kene méle nusingima
alsuku puku naa lii-pangi.

32 LLot-min tirim akili mele piliai. ,LLot kene wasie
Sodom munduku kelkulu takara tokulu puringleliinga-pe
Sodom tepi mania urum Kkilia piliipaliinga Pulu Yili-nga
angkella te-ni ui “Iki teku naa kanukulu we sumbi-sikulu
takara tokulu pale.” nirim akili LLot-min naa piliipa liipa,
iki tepa kanurum kene api-kusa au talupa ku-muld mele we
angiliirim.,

33 ““Na naa kolupu numanu simbu uluma mindi tepu
molambu.” niku Pulu Yili-nga ungele naa piliiku liingi
yambuma sika kulungi. Akiliinga-pe ‘Na kulundu lem
kapulako.” niku Pulu Yili-nga ungele piliiku liiku teku
mulungi yambuma naa kolku molku mindi pungi.

34 “Na-ni enindu aima sika nimbu siker: “Mania_Omba
Mana-Yi Au Talurum Yili alsupa ombd enaliinga sumbulsuli

yambu tale sulumina tiluna pingli kene ,Pulu Yili-nga
angkella te-ni, omba yambu te we pipili mundupa kelepa
te liipa memba pumba.

35 Ambu tale langi kalungli teku mulungli kene ,angkella
te omba, ambu te we mulupili mundupa kelepa te liipa
memba pumba.

36 (Yi tale taena unji toku angiliingli kene ,Pulu Yili-nga
angkella te-ni omba, yi te we mulupili mundupa kelepa te
liipa memba pumba.)” niker.” nirim.

37 \Yunu-ni nirim mele piliikuliinga, enini niku mele:
“Auliele, ulu akili tena tembaye?” niring.

Yesos-ni pundu topa kene ung-eku te topaliinga nimba
mele: “Méle kolupa lelemu koleamanga méle kululima
nolemele kerama-ni méle kolupa lelemima kanukuliinga
nungindu mania oku liikku méku tolemele.” nirim.

18

18:1-8 Pulu Yili Kot Piliipa Molumbdliinga Ung-Ekale
1 Walse, Yesos-ni ‘Enini taki-taki Pulu Yili-kene popu toku
ung niku enembu naa kolku munduku naa kelangi.” nimba
yu lumbili anduli yimandu ung-eku te topaliinga nimba

mele:

2 “Walse, kolea tenga kot piliirim yi te mulurum. Kot
piliirim yi kanili yunu Pulu Yili kepe mana-yambumanga
kepe, mundu-mong naa tinjirim.

3 Kolea kanuna ambu-waye te mulurumko. Ambu kanili
yunu-ni kot piliimba yili mulurumna taki-taki omba yu-
nundu nimba mele: “Na tepa kis-sirim yili kot tenjambu.
Nu-ni na liiku tapunjukunu kot piliinjani.” nimba mawa
ti-pui-upui tirim.

4 Ambale ui koela urum kene kotele piliimba yili-
ni yunundu “M0dlu, nunga kotele na naa piliinjimbu.”
nirimeliinga-pe ambale yunu-kene taki-taki omba mawa
tirim kilia kot piliimba yili piliipa kis piliipaliinga yununu
nimba mele: ‘Na Pulu Yili-nga mundu-mong naa tenjipu,
yambuma kondu naa kolupu moliu

5 akiliinga-pe ambu-waye ili taki-taki omba walsil-
imdliinga penga alsupa omba mawa temba kene na kamu
piliipu kis piliimbu akiliinga yunga kotele ekupu kamu
piliinjambu.” nirim.” ,nimba kene Yesos-ni, aku-sipa nirim.

6 Auli ,Yesos-ni ung-eku akili topa pora sipaliinga, ung
te wasie nimba mele: “Kot piliirim yi-kisele-ni ambu-
wayelendu tirim mele piliai.

7 Aku-sipa mele Pulu Yili-ni yunga yambuma buni silimele
yambuma aku-siku telemeldliinga kot piliimba yili molupa

kene kot naa tenjimbaye? Yunga ui maké turum yambuma-
ni sumbulsuli kepe tanguli kepe taki-taki “Oliunga kot
piliinjui.” niku mawa telemele kene yunu-ni eninga kotele
naa piliinjimbaye? Yunu ui we molupa penga mele “Enini
liipu tapunjambu.” nimba tdka-nimba ombaye?

8 Yunu temba mele akili nimbu sambu: “Pulu Yili yunu
wela omba yunga yambuma liipa tapunjumbandu enini
buni silimele yambuma kot tenjipaliinga mindili simba.”
niker. Akiliinga-pe Mania Omba Mana-Yi Au Talurum
Yili alsupa wale tale-sipa mana mania ombd kene “Yambu
mare-ni ‘Yunu-ni enini liipa tapunjumba.’ niku yunu mawa
teku mulungi mola moélunje?” nimba omba kanomba.”
nirim.

18:9-14 Yi-Perisi Te Kene Ku-Moni-Takis Liili Yi Te Kene Yi
Akuselenga Ung-Ekale

9 Yambu mare eni-enini piliikuliinga ‘Na yi kaiéle. Na
sumbi-sipu moliu, yambu-lupama molku kis-silimele. Enini
yambu kisima. Enini-kene tapu-topu naa molumbu.” niku
piliiku anduku muluring yambumandu Yesos-ni ung-eku ili
topaliinga nimba mele:

10 “Yj tale lupa-lupa ‘Pulu Yili-kene ung niambili.” nikulu
Pulu Yili popu toku kaluring lku-tembolluna puringli. Te
Perisi-yi te, te ku-moni-takis liili yi te.

11 Perisi-yili kakard nimba ola angiliipa kene yununu
numanale-ni piliirim ungma nimba mele: “Pulu Yilj,
yambu-lupama pali molemele mele na aku-sipu naa
molidliinga nu-kene “Angke” niker. Enini wa noku, ulu-
pulu-kisma teku, ambu yima waperanale teku, telemele.
Ku-takis liili yi ili tepa molemu mele kepe na naa teliu.

12 Na koéru tenga taki-taki ena tale langi mi topu naa
nombu, ku-monima kene mélema kene méle rurepunga tale
nimbu taki-taki liiliumanga tilu-tilu nimbu nu moke tepu
siliu kanili.” nirim.

13 Akiliinga-pe ku-moni-takis liili yili nondupa naa omba
anju tenga-lupa ma kanupa angiliipaliinga, ‘Na yi aima kis
te.” nimba piliipa pipili kolopa mundu-mong tenjipa ki-
kumu-ni yunga pepeli-ombelena topa angiliipaliinga nimba
mele: “Pulu Yili, na numanuna ulu-pulu-kis pili yili kondu
kului.” nirim.” nimba Yesos-ni aku-sipa nirim.,

14 “Na-ni enindu aima sika nimbu siker: “Yi i-selenga
Pulu Yili-ni ku-takis liili yilinga ulu-pulu-kisima kanupa
konde tenjipa, yunu ‘yi sumbi-niliele.” nimba kanupa
mulupili Ikundu purum, akiliinga-pe Perisi-yili yunga ulu-
pulu-kisima numanuna we pipili lkundu purum.” niker.
Yambu eninga bi paka tolemele yambuma Pulu Yili-ni

topa mania mundumba, akiliinga-pe yambu eninga bi toku
mania mundulimele yambuma yunu-ni eninga bima paka
tonjumba.” nirim.

18:15-17 Yesos-ni Kangambulamandu “Pulu Yili-ni Enini
Membu Sipili.” Nirim Temanele
15 Kanu-kene yambuma-ni eninga kangambula keluma
‘Yesos yunga kili-ni ambulupili” niku yunu mulurumna
meku uring. Meku ungi uring kanuku kene Yesos lumbili
anduli yima-ni ung-mura siku ,“Naa meku wai.”, niring.
16 Akiliinga-pe Yesos-ni kangambulamandu “Wai.” nim-
baliinga ,yu lumbili anduli yimandu, nimba mele: “Pulu
Yili yi nuim kingele molupa nokulemu yambu-talape akili
kangambula ima mele molemele akiliinga eni kangambula
ima na moliuna wangi pipi siku “M¢élu.” naa niai.” ,nirim.,
17 “Na-ni enindu aima sika nimbu siker: “Kangambolama-
ni ‘Pulu Yili oliunga yi nuim Kkingele mulupili” niku
molemele mele aku-siku naa nilimele yambuma yunga
koleana sukundu aima naa pungi, mdélu.” niker.” nirim.

18:18-30 Yi-Kamako Tenga Temanele

18 ,Walse Juda-yambumanga, yi-nuim te Yesos mulu-
rumna omba yunundu walsipa piliipaliinga nimba mele:
“Ung-Bo Tunjuli Yi Kaiéle, na nambulka ulu te tembu kene
na kona molupa konjupa mindi puli ulu-pulele liimbuye?”
nirim.

19 Yesos-ni yunundu nimba mele: “Nu-ni na nambimuna
“Kaiéle.” nikinuye? Yambu kai te naa molemu. Pulu Yili
mindi kaiéle.” \nirim.,

20 Aku-sipa nimbaliinga yili-ni walsurumeliinga pundu
topa kene nimba mele:, “Nu ,Pulu Yili-nga, ung-manima
Moses-ni yandu nimba sirim-ma, piliilllu. ,Ung-mani
akuma i-sipa mele,:

“Ambu yi pulima mola yi ambu liillima yambu lupa-
lupama-kene waperanale naa teai.” nimba,

“Yambu toku naa konjai.” nimba,

“Mélema wa naa liai.” nimba,

“Yambumanga kot golu toku naa tenjai.” nimba,

“Aminiali laniali kene teku konjuku, ung ningi mele
piliiku liiku teku molai.” nimba,
ung-mani akuma sirim molemu kanili.” nirim.

21 Aku nirim-na piliipa kene yi kanili-ni nimba mele: “Na
kang-kene molupuliinga ung-mani akuma pali piliipu liipu
tepu mulurundu mele yandupa ekupu kepe tepu moliuko.”
nirim.

22 Yunu aku-sipa nirim piliipa kene Yesos-ni yunundu
nimba mele: “Papu tellu akiliinga-pe ulu tilu mindi naa

tellu. Nu pukunu nunga méle nosulluma pali ku-moni
liikunu kene, ku-moni liinima yambu-korupama moke teku
sikunu kene na lumbili ui.” nirim. “Nunga ,ma-Kkoleana,
mélema aku tini kene mulu-koleana nunga méle lupa-lupa
kai pulele lemba.” nirim.

23 Yi-nuim kanili méle aima lupa-lupa kai pulele nusu-
rumeliinga Yesos-ni aku nirim kene piliipa kene yunu
numanu kis panjipa numanu buni aima auli-tepa liipa anju
purum.

24Yunu aku-sipa purum kanupaliinga Yesos-ni yu lumbili
anduli yimandu nimba mele: “Pulu Yili yi nuim kingele
molupa nokulemu koleana sukundu pungindu yambu-
kamakoma aima mindili-siku sukundu pungi.

25 Kung-kemel akili ,kung aima auli te akiliinga-pe,
kalé suruli kupulanum-na sukundu pumbandu mindili
laye-kolte mele sipa kene pumba. Akiliinga-pe yambu-
kamakoma Pulu Yili yi nuim kingele molupa nokulemu
koleana sukundu pungindu mindili aima lakuku mele siku
pungi.” nirim.

26 Yu-ni aku nirim piliiring yambuma-ni niku mele: “Aku
lem mindili nolkemela kupulanum-na nae kapula wendu
pupa, molupu konjumulu kupulanum-na pumbaye? Te
molunje?” niring kene

27 yunu-ni eninindu nimba mele: “Yambuma-ni aima
kapula naa telemele uluma Pulu Yili-ni kapula tenjimba.
Pulu Yili yu-ni uluma pali kapula telemu. Ulu te yu-ni
kapula naa temba te molu.” nirim.

28 'Yu-ni aku nirim piliipa kene, Pita-ni yunundu nimba
mele: “ Pe oliu-kene nambulka ulu te wendu ombaye?,
Oliu oliunga mélema pali mundupu kelepu nu lumbili
purumulu mele pulimulu kanili.” nirim.

29 Yesos-ni nimba mele: “Na-ni enindu aima sika nimbu
siker: ‘Pulu Yili omba yi nuim kingele molupa nokumba
enale wendu ombda mele “Yambuma piliangi.” niku sil-
siliiku andungindu eninga lkuma kene, minupili-ambuma
kene, anginipilima kene, anupili lapaliima kene, kangam-
bulama kene, akuma munduku kelemele yambuma pali

30 ya ma-koleana aima méle pulele ola-kilia liiku kene
penga pungi koleana kona molku konjuku mindi puli ulu-
pulele liingiko.” niker.” nirim.

18:31-34 Yesos-ni Yu Kolupa Kene Lomburupa Ola
Molumba Mele Alsupa Wale Yupuku-Sipa Nimba Para Sirim
Temanele

31 Kanu-kene Yesos-ni ,yu lumbili anduli, yi rurepu ‘na
kene enini kene oliuliu molamili.” nimba enini liipa anju
memba pupa kene eninindu nimba mele:

“Piliai. Oliu kolea-auli Jerusallem pumulu pukumulu.
Akuna pumuli kene ui Pulu Yili-ni “Ninjai!” nimba
ung nimba sirim-ma piliiku yambuma niku siring yima-ni
wendu ombd mele niku bukna turing uluma pali Mania

Omba Mana-Yi Au Talurum Yili-kene kamu wendu omba.
32 Juda-yambumanga yi-aulima-ni Mania Omba Mana-Yi

Au Talurum Yili liikku Juda-yi naa molemele yima singi.
Enini yu ung-taka tonjuku yunu teku kis-siku yunga kumbi-
kerina lkambe toku,

33 yunu ka-pulsa-ni toku yu toku kunjingi. Yunu toku kun-
jingi kene ena yupuku-sipaliinga lomburupa ola molumba.”
nirim.

34 Akiliinga-pe yunu-ni ung nirimele piliiku sunduring.
Ung-pulele naa piliiku kene ung nirimele piliiku bi naa
siring.

18:35-43 Yesos-ni Mong Kis Lirim Yi Te Tepa Kai Tirim
Temanele

35 Kanu-kene Yesos Jeriko taon nondupa ombd urum kene
mong Kkis lirim yi te kupulanum alsena molupa yambuma
“Ku-moni sai.” nimba mawa tirim.

36Yi kanili-ni yambu pulele oku pungi puring piliipa kene
yunu-ni “Nambulka tekemeleye?” nimba walsurum kene

37 enini yunundu niku mele: “Nasaret-yi Yesos omba
pukum.” niku, niku siring.

38 Aku-siku niring piliipaliinga yunu-ni tondulu nangale
topa walsipa kene nimba mele: “Yesos, ,yi nuim king, Depit-
ni kalupa liirim yili, na kondu kului.” nirim.

39 Kumbi-leku puring yambuma-ni yunu ung-mura siku
“Nu ung naa niku tdka-nikunu mului.” niring.

Akiliinga-pe yunu-ni aima tondulu nangale topa walsipa
kene nimba mele: “Depit-ni kalupa liirim yili, na kondu
kului.” nirim.

40 Yesos we angiliipa kene “Yunu yandu meku wai.”
nirim. Yunu Yesos angiliirimna nondupa urum kene Yesos-
ni yunundu walsipa kene nimba mele:

41 “Na-ni nu nambulka tenjambu niku piliikunuye?”
nirim. Yunu-ni pundu topa kene nimba mele: “Auliele,
na mongale-ni mélema kanambu nanga mongsele teku kai
tenjani.” nirim.

42 Yesos-ni yunundu nimba mele: “‘Na-ni nunga
mongsele kapula tenjimbu.’ niku piliineliinga nunga
mongsele kai lipili.” nirim.

43 Yesos-ni aku-sipa nirim kene enaliinga yunga mongsele
kai lirim, mélema kanupa kene Pulu Yili kape nimba yunga
bili paka tonjiliipa Yesos lumbili purum. Yambuma-ni pali
ulu,-tondulu te wendu urum, akili kanuku kene enini kepe
Pulu Yili kape niring.

19

19:1-10 Yesos Kene Yi Sakias Kene Tiringli Temanele
1Yesos yunu Jeriko taon-na omba pumba purum.
2 Jeriko akuna, ku-moni-takis liipa ku-takis liiring yi
wema nukurum yi te, yunga bili Sakias, yunu akuna
mulurum. Yunu méle pulele nosupa yi-kamakale mulurum.

3Yi kanili-ni Yesos urum kilia kanombandu tirim mele.
Yesos urumna yambu pulele liikku maku turing kene Sakias

yunu yi aima sumbu akiliinga molupa kene Yesos kapula

naa kanurum. o
4 Akiliinga Yesos urumna kanombandu yunu Ikisipa

kumbi-lepa pupa kene unji sikamu-pik nili te Yesos omba
urum kupulanum-na nondupa angiliirim unji kaniliinga
omba ola purum.

5 Yesos akuna omba kene we angiliipa olandu-sipa kanu-
paliinga yunundu nimba mele: “Sakias, nunga lku-kolea
ekupu na-kene wasie molambili pambili wela mania ui.”

nirim kene i ) .
6 yu lkisipa mania omba yunundu “Kapula.” nimbaliinga

numanu sirim.

7 Yesos Sakias-nga lku-kolea wasie puringli kanuku kene
ui akuna liiku méaku turing yambuma-ni niku mele: “Yunu
ulu-pulu-kis tili yili kene ‘Molu-pambili pambulu.’” nimba
pukum.” nikuliinga yunu tirim mele kanuku kis piliiring.

8 Kanu-kene Yesos kene Sakias elsele lkuna lku-suku
molkulu kene Sakias ola angiliipa Auliele-ndu nimba mele:
“Auliele, na-ni nundu ung te niambu pilia. Nanga méle
nosiliuma ekendu liipu yambu-korupama sipu kene, penga
ku-moni te mola méle te golu topu wa-mele liirindu méle
kanuma alsupu wa liirindu mele pundu topu yupuku tepu
ola panjipu anju simbu.” nirim.

9 Yunu-ni aku-sipa nirim kene Yesos-ni yunundu nimba
mele: “Ekupu lku ilinga pulu yambuma Pulu Yili-ni tepa
liipa ‘mindili nolkemela kupulanum-na wendu oku, yu-kene
wasie molku kunjingi kupulanum-na pangi.’ nilimu ulu-
pulele liikimele. Ekupu lku pulu yi ili yunu kepe anda-
kolepa Eprayam-ni kalupa liirim yi te.

10 “Mania_Omba Mana-Yi Au Talurum Yili-ni ‘Yambu
kupulanum lu liiku molku kis-silimele yambuma korupu,
enini tepu liipu mindili nolkemela kupulanum-na wendu

liipu na-kene molku kunjingi kupulanum-na liipu mon-
jumbu.” nimba urum.” nirim.

19:11-28 Yi-Auli Te-ni Yunga Kendemande-Yambuma Ku-
Moni Mare Sipaliinga Tenga Purum Ung-Ekale

11 Aku-sipa nirim pililku kene Yesos yunu kolea-auli
Jerusallem nondupa omba tirim-na kanukuliinga we-
yambuma enini ‘Pulu Yili omba yi nuim kingele molumba
enale aima nondupa ombd.’ niku piliiku muluring. Enini
aku-siku piliikku muluringele piliipa kene ,Yesos, yunu-ni
eninindu ung-eku te topaliinga

12 nimba mele:

“Yi-nuim tenga malale kolea tenga kupulanum sulu pupa
kene yunu king molumba namba tondulale liimbandu
‘Penga yandu ombu.’ nimba kene yunu purum.

13 Ui naa pupa kene kumbi-lepa yunga kendemande-yi
rurepunga tale-ndu “Wai.” nimbaliinga ku-moni kumu
rurepunga tale nimba moke tepa enini lupa-lupa sipaliinga
eninindu nimba mele: “Na wili anju molumbu kene ku-
moni siker liikimele ilinga ‘Ku te ola-buluna panjupu liin-
jimuld.” niku numanu tondulu munduku kongun tenjiku
molai. Penga na ombu.” nimbaliinga yunu purum.

14 Yi kanili purum kene yunga talapena-yambuma yu-
kene numanu kis piliiring kilia eninga yi te ‘Yunu aelepa
pupili.’ niku liiku munduku kene niku mele: “ * “Yi-nuim ili
oliunga yi nuim kingele naa mulupili.” nimbu molemulu.’
ninjui.” niku yunu liiku munduring.

15 Penga yi kanili kingeliinga nambale sika liipa memba
yandu urum kene ui ku-moni sipa purum kendemande-
yimandu “Wai.” nimbaliinga “Eni ku-moni sirindumanga
ola-buluna panjiku ku-moni nambi-sili liikku nusunjuring-
nje?” nimba walsurum.

16 Ui kumbi-lepa sirim yili-ni omba yunundu nimba mele:
“Auliele, nunga ku-moni kumu te sirinu kaniliinga ola-
buluna panjipu kumu rurepunga tale liinjirindu.” nirim
kene

17 yi nuim kingeleni yunundu nimba mele:
“Kendemande-yi kaiéle. Papu tirinu. Méle laye
sirindeliinga nu-ni tekunu kunjurunu akiliinga nu-ni kolea-
auli rurepunga tale nukui.” nirim.

18 Yi tale-sipale-ni omba yunundu nimba mele: “Auliele,
nunga ku-moni kumu te sirinu kaniliinga ola-buluna pan-
jipu kumu angere te-guli liinjirindu.” nirim kene

19 yi nuim kingele-ni yunundu nimba mele: “Aku-siku
tirineliinga nu-ni kolea-auli angere te-guli nukui.” nirim.

2021 Penga kendemande-yi te omba yunundu nimba
mele: “Auliele, na-ni piliipu kene ‘Nu méle taropu tondulu
munduku tokunu, ‘Ku-moni liipu nosumbaliinga yambuma
mindili ndngi lem kapulako.” nikunu ,kendemande-
yambuma ‘Kongun mindili noku teai.” niku sikunu, enini
méle koltale sikunu mélema pali nu-nunu mindi liillu
yili;, yambuma-ni punie panjinjilimele kene nu-ni nunu
langi mélema we ukuku liiku; punie naa telluna langima
we liikku nosukunu, nu-ni aku-sikunu teku mollu yili.’
nimbu piliipuliinga mundu-mong tenjipu nu-ni na sirinu
ku-monele kumu topu nusurundele ya siker.” nirim.

22 Aku-sipa nirim kene piliipaliinga yi-nuimele-ni ung-
mura tepa kene yunundu nimba mele: “Nu kendemande-
yi kisele. ,Na-ni nunga kot piliimbu kene, nunga nikinu
ungele-ni nu-nunu kot tenjimba. Nu-ni piliikunu kene
‘Yambuma-ni punie panjinjilimele kene na-nanu langi
mélema we ukupu liipu; punie naa teliuna langima liipu
nosupu, na aku-sipu tepu moliu.” niku piliikunu molluye?

23 Aku-siku niku piliikunuliinga nanga ku-monele ku-
beng lkuna nambimuna naa nusunjurunuye? Aku-siku
telkenanje na ombu nanga ku-monele wendu liipu kene
ku-moni laye-kolte ola-buluna panjiku silkimela liilkdko.”
nirim.

24, Kendemande-yi kanilindu aku-sipa nimba pora sipali-
inga, yunu-ni nondupa angiliiring yambu kanumandu
nimba mele: “Yi ili tepa kis-sirim akiliinga yunga kuli
wendu liiku kene ku-kumu rurepunga tale ambulkum yili
sai.” nirim.

25 Enini yunundu niku mele: “Auliele, yunu kérunga ku-
kumu rurepunga tale ambulum kanili.” niring.

26 Enini aku-siku niring kene yi nuim kingele-ni alsupa
nimba mele: “Enindu nimbu sambu: “Mélema nosil-
imu yambale na-ni mare wasie simbu, yunu aima pulele
nosimba. Akiliinga-pe mélema naa nosilimu yambale
yunga méle nosulimuma kepe wendu liimbu.” niker.”
nirim.

27 Aku-sipa nimbaliinga yi nuim king kanili yunu-ni ung
te wasie nimba mele: “Ekupu na teku kis-siring yambuma
meku wai. Enini nandu niku mele: ‘Yi ili oliunga yi nuim
kingele naa mulupili.’ niring yambu kanuma meku oku na
kanupu molambu enini toku konjai.” nirim.” nimba , Yesos-
ni aku-sipa ung-eku kanili topa pora sirim,.

28 Ung-eku akili topa pora sipaliinga kolea-auli Jerusallem
kelepa pumba purum.

19:29—21:38 Yesos Jerusallem Omba
Kene, Lku-Tembolluna Yambuma Ung-Bo
Tonjupa Mani Sirim Temanele

19:29-40 Ui Yi Nuim King Te Kolea Tenga Sukundu
Pumba Pulimu Kene Telemele Aku-Siku Mele Yesos Jerusallem
Sukundu Pumba Purum Kene Aku-Siku Tiring Temanele

29 Kanu-kene Yesos ,kene yu lumbili andulima kene enini
kolea-auli Jerusallem nondupa oku,, ma-pangi te ‘Unji-
Ollip Punie Lili Ma-Pangiele’ nili akuna kolea kelu tale,
Betepas kene Betani kene akuselenga nondupa uring. Kanu-
kene Yesos-ni yunga lumbili anduli yi tale liipa mundupa,

elselendu nimba mele:
30 “Ne kolea-kelu kanukumbele akuna pukulu kene kung-

dongki walu te, yambu te yunga bulu-mingina ui naa
molku anduringele ka teku panjingéle ne akuna sukundu
molumba kanungli akili pukulu posukulu meku wangli
pale.

31 pusingli tekulu mulungli kene yambu te-ni elsendu
“Kung-dongkele nambimuna posukimbiliye?” nimba wal-
sum lem else-ni i-siku niale: “Auliele yunu kung-dongkele-
kene kongun te pimu-na ombu liikimbulu.” niangli.” nimba
kene elsele liipa mundurum.

32 Liipa mundurum yi kanusele pukulu yunu-ni nirim

akili mele kanuku liikulu kene . ] o
33 penga kung-dongki walu kanili posikulu muluringli

kene kung-dongki pulu yima-ni elselendu niku mele: “Oli-
unga kung-dongkele nambimuna posukimbiliye?” niku
walsiring kene

34 elsele-ni “Auliele yunu kung-dongkele-kene kongun te
pimu-na ombu liikimbulu.” niringli.

35 Kanu-kene kung-dongki kanili liikulu Yesos mulu-
rumna meku pukulu kene elsengla mulumbalema po-
sukulu, dongkeliinga bulu-mingina ola pauwa tonjukulu
Yesos kanuna ola munjuringli.

36 Yambu mare-ni eninga mulumbalema posuku yu omba
kupulanum-na pauwa tolsiliiku puring.

37 Kanu-kene yunu Jerusallem aima nondupa omba, Unji-
Ollip Punie Lili Ma-Pangina mania ombd urum kene yu
lumbili puring yambu pulele numanu lakuku siku ,Yesos-
ni, ulu-tondulu pulele tirim kanuring akumanga Pulu Yili
kape niku tondulu munduku niku mele:

38 “Pulu Yi Yawe-ni liipa mundurum-na
yunga kongunale tenjimba okum yi nuim kingele
molupa kunjupili. Konana 118:26

Mulu-koleana numanu waengu nipili molomulu enale
wela upili.

Mulu-koleana aima ola-kilia ,Pulu Yili-nga, bili
aima ola pipili lakupu kape niamili.”

nilsiliiku puring.

39 Aku-siku niring piliiku kene Perisi-yi wasie puring yi
mare-ni ,we-yambuma-ni aku-siku niring akili piliiku kis
piliikuliinga, yunundu niku mele: “Ung-Bo Tunjuliele, nu
lumbili anduli yima-ni nikimili mele akili ‘Naa niangi.’
nikunu enini ung-mura si.” niring kene

40 Yesos-ni eninindu nimba mele: “Na-ni enindu i-sipu
niker: “Yambu ima-ni i-siku naa niku we mulungi lem ya
ku-mulu lelemtuima-ni nangale toku ningi.” niker.” nirim.

19:41-44 Yesos Kolea-Auli Jerusallem Kanupa Kene Kondu
Kolupa Kola Tirim Temanele

41 Yesos Jerusallem aima nondupa omba kolea-auli kanili
kanupaliinga kola tepa kene

42 nimba mele: “, Jerusallem yambuma,, ekupu eni kepe
mindili naa noku kapula-kapula mulungi kupulanumele
piliilkimildnje kapula. Akiliinga-pe ekupu naa piliilimili
(akiliinga, naa liiku manjingi.

43 Eni mulungina ena mare wendu ombd, ena kanuna
eninga ele-tu yima oku ‘Eninga koleana kupulanum naa
lipili.” niku ma-pala teku ele-tu yima eni molku poku teku
‘Eni sukundu molangi.” niku aku-siku tingi.

44 Aku-siku teku kene, penga Jerusallem lkuma pali toku
tekisiku bulu-bale siku kene lku-suku mulungi yambuma
tungi, aku-siku tingi enama wendu omba. Pulu Yili-ni
ceni tepa liimbandu, um enale eni naa piliingeliinga ena
kanuma wendu omba.” nirim.

19:45-48 Lku-Tembolluna Mélema Taropu Toku Ku-Moni

Litku Muluring Yima Yesos-ni Topa Makururum Temanele

45 Yesos ,Jerusallem sukundu pupa kene,, Pulu Yili popu
toku kaluring lku-tembolluna ,“Juda-yambu naa molemele
yambuma ‘Pulu Yili popu tamili.” niku mdku tolemele
kolea” niring akuna, suku pupa kanupa kene akuna
mélema maket teku muluring yambuma pulu monjupa topa
makurupaliinga

46 eninindu nimba mele: “Pulu Yili-nga bukna ung te i-
sipa nilimu:
‘Yambuma-ni nanga lkulindu
“Pulu Yili kene ung nilimulu lkuli.” ningi.’ Asaya 56:7
kanili. Ung aku-sipa molemu akiliinga-pe eni 1ku ili
‘wa nolemele yambuma mo toku molemele lkuli’

mele niku piliiku kene aku-siku telemele.” nirim. Jeremaya
7:11

47 Yunu-ni enamanga taki-taki lku-tembolluna lku-suku
(“Juda-yambu naa molemele yambuma ‘Pulu Yili popu
tomuld.” niku liiku médku tolemele kolea” niring akuna,
yambuma ung-mani sirim. Pulu Yili popu tunjuring yi-
aulima kene, Pulu Yili-nga ung-manimanga puluma piliiku
ung-bo tunjuring yima kene, Juda-yambuma nukuring yi-
aulima kene, enini yunu toku kunjingi kupulanumele
kururing

48 gkiliinga-pe we-yambuma-ni yunga ungele kum leku
piliiku muluring kilia enini yunu toku kunjingi kupulanum
te naa kanuku liiring.

20

20:1-8 Yesos Namba Sirimeliinga Tombulku Niring Te-

manele ] . _
1Walse Yesos-ni , Pulu Yili popu toku kaluring, Iku-temboll

akuna liiku maku turing yambuma ung-bo tonjupa mani
sipa, temani-kaiéle topa sipa mulurum kene yi mare, Pulu
Yili popu tunjuring yi-aulima kene, Pulu Yili-nga ung-
manimanga puluma piliikku ung-bo tunjuring yima kene,
Juda-yambumanga tdpu-yima kene, enini oku

2 yunu walsiku piliikku kene niku mele: “Nu namba
nambulka nambale liikkunu kene kongun ili telluye? Nae-
ni kongun ili “Ti-pui.” nimba nu nambale sipa liipa
mundurumye?” niring.

3 Yesos-ni eninindu pundu topa kene nimba mele: “Na-ni
eni ung te walsipu piliimbuko. Eni walsimbu mele akili eni
na pundu toku niai.

4 Ui No-Liinjili, Jon omba yambuma no liinjirim kene
yunu mulu-koleana ,molemu yilinga, kongunale tenjim-
bandu yambuma no liinjirim mola ya mana-yambumanga
kongunale tenjimbandu yambuma no liinjirimuye? ,Nae-ni
“Ti.” nirim-na tirimuye? Niku sai.,” nirim.

5 . Yu-ni aku-sipa walsurum mele piliiku kene, eni-enini

tombulku niku kene niku mele: “Yu-ni walsikim mele oliu-
ni pundu topu, “,Jon, yunu mulu-koleana Lmolemu yilinga

kongun tenjimbandu yambuma no liinjirim,.” nimulu
lem yu-ni oliundu nimba mele: “Aku lem eni Jon-ni
nirim ungele nambimuna ‘Ung ili sika.” niku naa piliiku
liiringiye?” nimba.

6 Mola oliu-ni nimbu mele: “Yu mana-yambumanga
. kongunale tenjimbandu yambuma no liinjirim,.” nimulu
lem we-yambuma-ni oliu ku-ni toku kunjingi. We-
yambuma-ni ‘Jon yunu aima sika Pulu Yili-ni “Ninjui!”

nimba, nimba sirimu ungma piliipa yambuma nimba sirim
yi te mulurum.” niku piliilimili akiliinga enini oliu ku-ni
toku kunjingi.” niku enini aku-siku tombulku niring.

7 \Eni-enini aku-siku anju-yandu tombulku niku kene,
Yesos-ndu pundu toku niku mele: “Yu-ni Pulu Yili-nga
kongunale tenjipa kene yambuma no liinjirim, mola mana-
yambumanga kongunale tenjipa kene yu-ni yambuma no
liinjirim-nje. Oliu naa pililkumulu.” niring.

8 Aku-siku niring kene piliipaliinga Yesos-ni eninindu
nimba mele: “Kapula. ,Na-ni eni walsiker ungeliinga
ung te pundu toku naa nikimilieliinga, eni na walsikimili
ungeliinga ung te pundu topu nandu kongun ili ‘Ti-pui.’
nimba na liipa mundupa namba sirim yilinga bili eni naa
nimbu simbuko.” nirim.

20:9-19 Unji-Waen Punie Nukuring Yi Kismanga Ung-
Ekale

9 Kanu-kene liiku mdku toku muluring yambumandu
Yesos-ni ung-eku ili topa kene nimba mele:

“Yi te-ni unji-waen punie tirim. Yi mare kanupa liipa kene
eninindu nimba mele: “Nanga puniele tdpu tenjiku unji-
monguma lkeku nokunjangi. Penga waen-mong polu tomba
kene monguma moke tepu, kongun tinjingi mele mare eni
liangi, mare na liimbu.” nimba punie kanili enini sipa kene
yunu kolea ,sulu, tenga pupa akuna wale pulele mulurum.

10 Kanu-kene penga unji-waen-mongma polu tomba tirim
kene punie pulu yili-ni yunga kendemande-yi te liipa
mundupaliinga “Nanga unji-waen-mongma sangi puku
liiku menjikunu wani pui.” nimba punie nukuring
yi kanuma muluringna liipa mundurum. AKkiliinga-pe
kendemande-yili ,urum kene, punie nukuli yima-ni yunu
ambolku liiku kimbulu-ni toku, unji-waen-mong mare naa
siku, “Anju we pui!” niku liiku munduring.

11 Alsupa punie pulu yili-ni kendemande-yi te liipa
“Nanga unji-waen-mongma liinji-pui.” nimba liipa,
mundurum. Akiliinga-pe kendemande-yili ,urum Kkene,
punie nukuli yima-ni yunu ambolku liiku kene kimbulu-ni
toku, teku Kkis-siku, unji-waen-mong mare naa siku anju we
liiku munduring.

12 Alsupa punie pulu yili-ni kendemande-yi te liipa
mundurum kene enini yunu toku kene puniena makuruku
liiku ulsu munduring.

13 Aku-siku tiringeliinga punie pulu yili-ni ,numanale-ni
piliipa kene, ‘Ekupu na tembu mele piliiker. Nanga madlale,
na-ni numanu monjuliu kangale, enini yunu-kene pipili

kolku liiku ai siku yunu unji-waen-mong mare singinje.’
nimba piliipa kene ,yunga madlu liipa mundurum,.

14 Akiliinga-pe punie nukuli yima-ni punie pulu yilinga
madlale omba urum kanuku kene enj-enini niku mele: “Andi
okum yili penga lapanga moya-méle simbama liimba yili
okum. Yunu topu konjupu, punie ili oliu kamu liamili.”

niku kene 3 )
15 enini yunu ambolku liiku puniena makuruku ulsu

munduku kene yunu toku kunjuring.” ,nimba Yesos-ni
nirim.

LAkli—sipa nimbaliinga ung-eku akili topa pora simbandu
akuna lilku mdku toku muluring yambumandu nimba
mele:

“Punie nukuli yima-ni aku-siku tiringeliinga penga punie
pulu yili-ni enini-kene nambulka ulu te tembaye?

16 Yy omba
yi kis kanuma topa konjupa kene ‘Yi mare-ni lupa puniele
nokunjangi.” nimba liipa simba.” nirim.

Kanu-kene Yesos-ni aku-sipa nirim kene piliikuliinga
enini niku mele: “Pulu Yili-ni ‘Aku-sipa wendu naa upili,
aima malu!” nipili.” niring.

17 Yesos-ni ,Pulu Yili-nga Juda-yambuma nukuring yima-
ni yunu toku kunjingi akili piliipaliinga, eninindu nimba
mele: “Pulu Yili-nga ung te bukna molemaliinga ung-pulele
nambulkanje niku piliilimiliye? Ung akili i-sipa mele:

‘Lku takuring yima-ni ku-mulu te kanuku kis piliiku

toku munduku kiliring ku-mulu akili

ekupu alsupa lku paka-sum mele
lku tepa tondulu munduli ku-mulu auli kaiéle.’

nimba molemu kanili, Konana 118:22
18 Ku-muléle ,niker, ilinga ola yambu te singa-topa tomba
kene ombele mélema elki tomba. Akiliinga-pe yambu te
molumbana ola kuli-ni omba yunu topa kene yambu kanili
topa nurupalu tomba.” nirim.

19 Kanu-kene Pulu Yili-nga ung-manimanga puluma pili-
iku ung-bo tonjuku mani siring yima kene, Pulu Yili popu
tunjuring yi-aulima kene, enini Yesos-ni ung-eku turum
kanili piliiku kene enini teku kis-siku yunu toku kunjingi
teku muluring akili yu-ni nirim piliiku kene enini ena-mong
kaniliinga yunu ka singi tiring akiliinga-pe yi-auli kanuma-
ni we-yambumanga mundu-mong tenjiku kene yunu naa
liiku ka siring.

20:20-26 “Gapman Ku-Moni-Takis Tamili Mola Mdluye?”
Niku Yesos Walsiku Piliiring Temanele

20 Kanu-kene ,Juda-yambumanga yi-aulima-ni, ‘Yesos ka

sipu kot tenjimuldliinga, gapman yili molumbana membu

pumulu.’ niku molkuliinga yu kanuku muluring. ‘Yunu-ni
ung te nimba kis-simba kene ka simuld.’ nikuliinga yi mare,
‘Numanu sumbi-nimba pilima molemulu. Yunga ungele
numanu sipu piliipu molemulu.” niku gélu toku mulungi
yi mare, liiku yunu mulurumna liiku munduring.

21Yi kanuma-ni oku yundu ,kundi toku kene, niku mele:
“Ung-Bo Tunjuliele, oliu piliipuliinga, ‘Nu-ni taki-taki ung-
sikama mindi sumbi-siku nikunu, ung-mani sikama mindi
sumbi-siku mani siku ung-bo tonjukunu tekunu kene, nu-
ni yambu tiluringa kepe numanu kimbu naa sikunu, yam-
buma mundu-mong naa tenjikunu, eninindu pali ung tilu-
siku kapula-kapula niku sikunu, Pulu Yili-ni “Teai.” nilimud
uluma aima sika ungma mani siku ung-bo tonjukunu, aku-
siku tellu.” nimbu piliilimulu.

22 | Aku-sikunu teku mollaliinga nu nambulka niku pili-
ikunuye?, Oliu-ni Rom-Gapman-Yi Aima Auli Kumbina
Sisale ku-moni-takis timulu lem kapula mola mdéluye?
Pulu Yili-ni akiliinga ung-mani sirim ung-manele nambulka
nimba pelemuye? Niku si.” niring.

23 Akiliinga-pe Yesos-ni enini yunu teku kis-singindu aku-
siku liiku lu siku walsiringele piliipa kene eninindu nimba

mele:
24 " Ku-takis tolemele, ku-mong te na liiku ora sai.”

nimba kene eninindu kelepa walsipa piliipa kene nimba
mele:, “Ku-moni ilinga naenga kumbi-kerale kene bili kene
molemuye?” nirim.

25 Enini yunundu niku mele: “Rom-Gapman-Yi Aima Auli
Kumbina Sisale-nga , kumbi-kerale kene bili kene molem1,.”
niring.

Kanu-kene yu-ni eninindu nimba mele: “,Ku-moni akili
Sisale-nga ku-monele, akiliinga Sisale-nga mélema Sisale
yunu siku, Pulu Yili-nga mélema Pulu Yili yunu sai.” nirim.

26 Yu-ni aku-sipa ,aima sumbi-sipa, nirim mele akili
piliiku kene ‘Oliunga ungele aima pundu topa kene nimba
konjukumu.” niku piliiku numanu pulele liiku mundukuli-
inga ung te alsuku naa niring. Yambuma kanuku molangi
yu liiku lu siku walsiring kene yu-ni ung te nimba kis naa
sirimeliinga “Yunu ka samili.” ningi kupulanum te naa
lirim.

20:27-40 “Kolemele Yambuma Lomburuku Ola Molku
Kene Alsuku Nambi Tinginje?” Niku Yesos Walsiku Piliiring

Temanele
27 Yi kanuma Yesos-kene ku-moni-takis tuli ungele niku
pora siring kene, penga Sadusi-yi mare Yesos mulurumna

uring. Sadusi-yi kanuma enini ‘Pulu Yili-ni kolemele yam-
buma topa naa makinjimba, lomburuku ola naa mulungi.’
niku piliitku muluring talapele. Sadusi-yi kanuma oku
28 Yesos walsiku piliiku kene niku mele: “Ung-Bo Tun-
juliele, ,Pulu Yili-nga ung-manima oliu sirim yi, Moses-ni
ung-mani sipa kene nimba mele:
“Ambu liimba yi te kangambula naa memba kene
ambale we mulupili yili kolumba kene
yi kanili yunga angin molumbale-ni
yunga ambu-wayele liipa angin liipa tapunjupa
kangambula minjipili.”  Ung-Manima 25:5, Rut
4:9-10
nirim aku-sipa nimba bukna turum molemu kanili.
29, Ung-mani akiliinga ulu te oliunga yi mare-kene wendu
urum mele nu walsipu piliamili.,
“Anginipili-yi angere yupuku-guli muluring. Komale
ambu liipa kangambula te naa memba kene pe yunu

kulurum. . -~
3031 Kangambula te naa mulupili kulurum Kkilia,

yunga bulkundu anginele-ni ,yunga angin kulurumeliinga
kangambula ‘Menjambu.” nimba, ambu-wayele kelepa
liirim. Yunu kangambula te naa-ko menjipa kene yunu
we kulurumko. Yunga angin bulkundele-ni ambu kanili
liirimko akiliinga-pe yunu kepe we kulurumko. Aku
telsiliiku puku kene yi angere yupuku-guli pali kangambula
tilu kepe naa meku kene kolku pora siring kene akeleale

kamu we kulurumko.
32 Penga ambale yunu kulurumko.

33 Akiliinga, kolemele yambuma penga lomburuku ola
mulungi kene ambu kanili yi angere yupuku-guli pali
ya mana liiringeliinga ambale yunu yi aima naenga min
molumbaye?” niring.

34 Yesos-ni eninindu pundu topa nimba mele: “Ya ma-
koleana molemele yambumanga yima ambu liiku, ambuma
yi puku telemele

35 akiliinga-pe Pulu Yili-ni ‘Yambu kolku kene kapula
lomburuku ola molku muld-koleana puku molangi.” nilimu
yambumanga yima ambu naa liiku, ambuma yi naa puku,
aku aima naa tingi.

36 Yambu kanuma lomburuku ola molkuliinga enini
muld-koleana angkellama molemele mele aku-siku
molkuliinga, kelku kulu naa kolku kene Pulu Yili-nga
kangambulama mulungi.

37 Akiliinga-pe ,enini Sadusima-ni, ‘Kolemele yambuma
lomburuku ola naa mulungi.” niku piliilimeldliinga ung te
kamu niambuko. Moses-ni oliu liipa ora sirim mele niambu:

Walse Moses unji walu tenga ,tepi nomba pirim tepéle-ni
unjele naa nurum-na kanupa kene,, akuna yu-ni ,Pulu Yi,
Yawe-ndu bi lepa kene nimba mele: “Eprayam kene, Aisak
kene, Jekop kene eninga Pulu Yili.” nirim.

38 Pulu Yili yunu kululi yambumanga Pulu Yili mélu.
Yunu yambuma pali kona molemele kanupa kene yu kona
mululi yambumanga Pulu Yili.” nimba Yesos-ni nirim.

3940 Aku-sipa nirim piliiku kene Pulu Yili-nga ung-
manimanga puluma piliiku ung-bo tonjuku mani siring
yi mare-ni alsuku yunu ung te walsiku piliingindu pipili
kolku mundu-mong teku kene yundu niku mele: “Ung-Bo
Tunjuliele, nu-ni kapula nikinu.” niring.

20:41-44 Yesos-ni “Yi-Nuim Kraisele Naenga Mdlaleye?”
Nimba Walsurum Temanele

41 Kanu-kene ,Juda-yambumanga yi-auli mare aku-siku
we muluring kene, Yesos-ni eninindu alsupa ung te nimba
mele: “ ‘Pulu Yili-ni “Enini nokupa konjumba yi te liipu
mundumbu.” nimba ui maké turum yi-nuim Kraisele yunu
yi nuim king, Depit-nga kalupa liimba yi te molumba.” niku
piliilimili, , akiliinga-pe yunu aku-sipa mindi molu,.

42-43 | Aku-siku nilimele yima-ni, Depit yu-ni yunu ,yi
kanilindu nirim akili naa piliilimilinje., Depit-ni ,yi-nuim
Kraisele molumba mele, konana te numanale-ni piliipali-
inga bukna turum akili i-sipa mele:

“Auli ,Pulu Yi Yawe-ni, nanga Auliele-ndu nimba mele:
“‘Nunga ele-tuma nu-ni nokani.” nimbu,
penga enini topu mania mundunjumbu akiliinga
isili-ui nu ,na-kene wasie tapu topulu
yi-nuimsele molupulu mélema nokambili,
nanga ki-bokundu okunu molui.” nirim.” Konana
110:1
nimba Depit-ni aku-sipa nirim.
44 Depit-ni ,yi-nuim Kraisele, yunundu “Nanga Auliele.”
nirim. Penga eni “Yunu Depit-ni kalupa liimba yili
molumba.” nambi-siku piliikuliinga nilimeleye?” nimba
Yesos-ni nirim.

20:45-47 Ung-Manimanga Puluma Piliiku Ung-Bo Tunjur-
ing Yima-ni Teku Kis-Siring Ulumanga Ung Te
45 Yesos mulurumna yambu pulele liiku méku toku
muluringma pililkku molangi Yesos-ni yu lumbili anduli
yimandu ,lip-lipi topa, ung te nimba mele:
46 “Eni Pulu Yili-nga ung-manimanga puluma piliiku ung-
bo tunjuli yima mimi-siku kanuku ,enini telemele mele

manda leku naa teku, molai. , 'Yambuma-ni oliu kanuku “Yi
kaima” niangi.” niku, yi kanuma-ni wale-pakuli aima sulu

kaima, ,yi-nuimima pakolemele mele,, pakuku andolemele.
Yambuma mdéku toku molemele koleamanga andungindu
mong-keng leku ‘We-yambuma-ni oliu kape niangi.” niku
piliiku kene numanu silsiliiku anduku molemeleko. Yam-
buma liiku méku toku Pulu Yili-nga ungele piliilimili lkuna
lkundu puku kene mania mulungindu yi-aulima molemele
polu kai akuna ‘molamili’ niku kumbina puku polu
akuna numanu siku molemeleko. Yambuma-ni langi noku
yambumandu “Wasie namili wai.” nilimele kene yi kanuma
oku kene yi-aulimanga polu kumbina ‘oliu molamili.” niku
numanu siku molemeleko.

47 “Yima kolemele kene enini yi kanumanga ambu-
wayema toku makuruku munduku kene lkuma ‘Oliunga’
niku we liilimele. Pulu Yili-kene popu toku ung ningindu
niku sulu munduku goélu toku nilimele. Pulu Yili-ni we-
yambuma ulu-pulu-kis telemeldliinga enini sika “Mindili
nai.” nimbd akiliinga-pe ya yi nikeruma-ni ulu akuma
telemeldliinga Pulu Yili-ni yi akuma “Mindili aima lakuku
nai.” nimbd.” nirim.

21

21:1-4 Ambu-Waye Korupa Te-ni Lku-Tembolluna Ku-Moni
Mundurum Temanele

1 Yesos ,Pulu Yili popu toku kaluring lku-temboll lku-
kerina molupa, lku-tembolluna sukundu kongun tingi
ku-moni munduring unji-mingi tenga nondupa mulu-
rum. Akuna molupa kene olandu-sipa kanupa kene yi-
kamakoma-ni mingi kanuna ku-moni oku munduring mele
kanurum.

2 | Aku-sipa kanupa mulurum kene, ambu-waye aima
korupa te omba yunga ku kululi tale mindi mundurum
kanupaliinga

3 nimba mele: “Na-ni enindu_aima sika nimbu siker:
“Andi ambu-waye korupale yu-ni ku-moni mundukumele
aima ola-kilia mele mundukum, we-yambu ku-moni

mundukumelema mania-kilia mele.” niker. Lo
4 Enini ku-moni pulele nosulimelemanga koltale mindi

oku mundukumele. Akiliinga-pe ambu-wayele ku-moni te
aima naa nosilimd. Yunga koltale nusum-sele pali memba
omba mundum. Langi nomb4 te kepe naa nosilimd.” nirim.

21:5-36 Ulu Buni Tilima Penga Wendu Ombdliinga Yesos-
ni Nimba Sirim Temanele

21:5-6 Lku-Tembollale Toku Kalungéliinga Yesos-ni Ung
Te Nirim Temanele

5 Kanu-kene Yesos kene yu lumbili anduli yima kene
enini ,Pulu Yili popu toku kaluring, lku-temboll akuna
molku kene lku-temboll aima kai angiliirim mele kepe lku-
tembollale takuring ku-muld aima kai lupa-lupa kepe ku
akuma-ni au siring mele kepe kanuku, mare-ni ung anju-
yandu niku muluring kene Yesos-ni eninindu nimba mele:

6 “Ya ,lku-temboll kai angiliimd, kanokumele mélema
penga walse ya kolea-auli Jerusallem yambuma mindili
nungi enale wendu ombda kene, lku-tembollale tekisiku
kene kuma pali toku kalalu singi.” nirim.

21:7-19 Buni Pulele Wendu Ombdmanga Yesos-ni Nirim
Temanele 21:5-36 pali kanui)

7 Yesos-ni aku-sipa nirim piliikuliinga enini yunundu
walsiku piliiku kene niku mele: “Ung-Bo Tunjuliele, nu-ni
nikinu mele te-kene wendu ombdaye? Penga nu-ni nikinu
ulu ima nondupa wendu ombdliinga ui nambulka ulu te
temba kene oliu-ni kanupu kene ‘Sika wendu omba tepam
lam.” nimbu piliimultye?” niku walsiring kene

8 yunu-ni eninindu nimba mele:

“, Ulu kanuma wendu ombdliinga ung mare, yambuma-
ni eni gélu toku singéliinga kanuku piliiku kongnjuku
molangi. Yi pulele-ni oku na moliu mele lupa-lupa goélu
toku niku mele: “,Pulu Yili-ni ‘Nanga yambuma nokupa
kunjupili liipu mundumbu.” ui nimba makd turum yi-
nuim Krais, akili na.” niku kene, “,Male pora nimbd, ena
nirimele wendu omb4a tekem.” ningiko. Enini lumbili naa
pai.

9 Kolea marenga ele lakuku tingi mele piliiku, yambuma-
ni eninga yi-nuimima tungi akili piliikuliinga mini-wale
naa mundai. Ele tingima kene ulu akuma Pulu Yili-ni
‘Ui wendu upili. Laye penga mele ya ma-koleale pora
nimbd.” nimba, nimba panjurumeliinga ulu akuma sika
wendu omba akiliinga-pe aku-kene mulu-masele ui naa
pora nimba.” nirim.

10 Kanu-kene Yesos-ni yu lumbili anduli yimandu alsupa
nimba mele: “,Mulu-masele pora nimba enale ui wendu
naa upili buni auli mare wendu omb4., Yambu-talape auli
te kene talape auli te kene ele tekulu, yi nuim king marenga
talapema kene marenga talapema kene ele tingiko.

11 Ya ma-kolea lupa-lupamanga ma jim-jim lakupa
tepa, engle lepa, kuru auli mare wendu omba, aku-sipa
temba. Yambuma lakupa tepa mundu-mong tenjimba ulu-
tonduluma muluna wendu omba kanungiko.

12 “Aku-sipa mele ,penga wendu ombd akiliinga-pe, ui
naa wendu upili eni nanga yambuma mulungéliinga eni



LLUK 21:13 331 LLUK 21:22

 mare, ambolku liiku, teku kis-singi. Eni ,mare, Juda-
yambuma mdaku toku Pulu Yili-nga ungele piliilimili lku-
manga liikku meku puku ,akuna kot tenjiku,, eni ,mare,
ka-lkuna meku puku panjiku, eni ,mare ka siku, yi nuim
kingima kene gapman vyi-aulima kene mulungina kot
tinjingindu, meku pungiko.

13 | Ka siku kot tinjingi kene kot-na angiliiku kene yi
kanuma kene yi kanuma nukungi yi-nuimima kene, enini
‘Nanga ungele piliangi.” niku, enini niku singi.

14-15 Eni ka siku kot tinjingi kene ‘Eninga kerima kene
numanuma Kkene tondulu pupili”’ nimbu kene eni ningi
ungma eni teku Kkis-singi tingi yambuma-ni enindu ung
ningi mele pundu tungindu piliiku sundungi. Akiliinga eni
ui oku ka naa sangi ‘Kotna nambulka ung te nimulinje?
Oliu ung te walsiku piliingi kene nambulka ung te pundu
topu nimulinje?’ niku mini-wale naa mundai.

16 “Eninga kandi aminiali laniali kepe angenali kepe, pulu
lemba yambuma kepe, akuma-ni kepe eni mare liiku ka siku
kot tenjiku kene eni mare toku kunjingiko.

17 Nanga yambuma mulungéliinga yambuma-ni pali eni-
kene numanu kis panjingi.

18 Akiliinga-pe eninga kangina ulu te naa tepa pengi-dima
kepe te aima omba mania naa pumba.

19 \Nanga yambuma mulungéliinga enini eni aku-siku
teku kis-singi kanu-kene, na munduku naa kelku tondulu
munduku mulungi yambuma kona molku konjuku mindi
puli ulu-pulele liingi.” ,nirim.,

21:20-24 Jerusallem Toku Kalungi Enaliinga Yesos-ni Ung
Te Nirim Temanele (21:5-36 pali kanui)

20 “Penga walse, ami-yima ya kolea-auli Jerusallem-
yambuma tungindu oku liiku poku teku mulungi kanukuli-
inga Jerusallem-yambu ima toku mundungi enale nondupa
wendu omba akili lilku manjingi.

21, Aku-siku mele wendu omba kanuku kene ‘Buni aulima
wendu omba tekem.” niku piliiku, kolea Judia distrik lirim
koleamanga mulungi yambuma ,eninga koleama munduku
kelku, ma-pangi lembamanga takara toku puku, Jerusallem
sukundu mulungi yambuma wendu oku takara toku puku,
Jerusallem ulsukundu mulungi yambuma alsuku sukundu
naa pangi.

22 Ena akuna Jerusallem-yambuma-ni ui taki-taki Pulu Yili
teku kis-siringeliinga yunu-ni “Enini mindili nangi.” nimba.
Koérunga-ui yunu-ni “‘Walse aku-sipu tembu.” nimba, nimba
panjurum ung kanili yunga yi mare-ni yunga bukna turing
molemu kanili.

23 Pulu Yili-ni, Jerusallem-yambuma arerembi kolupali-
inga ‘Ami-yima enini-kene arerembi kolku oku tangi.’
nimbd kene ulu buni tili pulele enini mulungina wendu
omba.

“Aku-sipa wendu ombd kene ambu kangambula
munjulima kene, ambu kangambula ame silima kene,
cenini kapula lkisiku takara toku naa pungéliinga, enini-
kene aima buni wendu ombdliinga enini kondu tekem.

24 Jerusallem-yambuma tungi enamanga yambu tuli lu-
koyama-ni yambu mare toku kunjingi, mare ka siku kolea
sulu lupa-lupamanga meku pungi. Juda-yambumanga ta-
lapena ulsukundu mululi yambuma ya Juda-yambumanga
kolea-auli Jerusallem sukundu oku toku munduku kolea
liiku alko toku mulungi. Kanu-kene penga Pulu Yili-
ni ‘Eninga enama pora nipili’ nimba kanu-kene Juda-
yambuma Jerusallem kelku oku mulungi.” \nirim.,

21:25-28 Mania Omba Mana-Yi Au Talurum Yi Yesos
Kelepa Wale Tale-Sipa Yandu Ombdliinga Ung Te (21:5-36

pali kanui)

25 “ Aku-sipa mindili nungi niker uluma wendu omba
kene, enana kene kaliimbuna kene kombukantupumanga
kene ,pali, ulum